
УхэЗыщэРэ УблАпI

«литературэ» зыфэтIорэ гущыIэр шIэныгъэ хэхыгъэ 
горэм емыпхыгъэ хъумэ, къызэлъиубытырэр бэ: зэкIэ 
хэутыгъэу щыIэ тхылъхэр зэхэугъоягъэу ащ къитэгъэкIы. 
Ау, зэрэщыт шъыпкъэмкIэ, шIэныгъэу цIыфлъэпкъыр 
зынэсыгъэ пэпчъ ежь иунаеу ихабзэхэм атетэу тхыгъэ 
литературэ шъхьаф иI. Мы тхылъымкIэ зэдгъашIэ 
тшIоигъо адыгэ литературэри ахэмэ зыкIэ ащыщ. Ащ 
«художественнэ литературэкIэ» теджэ.

Адэ сыда художественнэ литературэр адрэ литературэхэу зыфэтIуагъэхэм 
афэмыдэу, къатекIэу, ежь идунае шъуашэрэ хабзэрэ хэлъэу зышIырэр? Ащ 
икъызэхэфын псынкIэу, къызэрыкIо дэдэу щытэп – кIэкIэу къэIогъуай. 

Сыд фэдэ тхылъ пштагъэми, автор иI, е нэмыкIэу къапIомэ, зытхыгъэм ыцIэ 
къыреIо. «Авторыр» латин гущыI. Авторхэм, тхакIохэм ацIэхэр зэрэзэтемыфэхэрэм, 
зэрэзэфэмыдэхэм афэдэу атхыгъэхэри (япроизведениехэр) зэфэдэхэп, 
зэфэшъхьафых. Авторым итхылъ щырихъухьэгъэ геройхэм, перонажхэм 
(усэм къыгъэлъэгъорэ лирическэ героири зэрахэтэу) яобразхэмкIэ мэхьанэ 
шъхьаIэр къызэIуехы, къегъэлъагъо. Геройхэу (е персонажхэу) хэтрэ тхакIуи 
къыгъэлъагъохэрэр сыдигъокIи зэфэшъхьафхэу, идее (гупшысэ) гъэнэфагъэхэр 
ахэлъхэу къетых, къегъэлъагъох – щыIакIэм  зэрэщыхъурэ шапхъэхэм атетэу, 
литературэм иамалхэмкIэ зэгъэкIугъэхэу. Зы образыр шэнышIухэм атетэу 
шъыпкъагъэм, зэфагъэм, гухэлъ тэрэзхэм тафищэу тапашъхьэ къырегъэуцо. Ащ 
фэдэм урысыбзэм къыхэкIыгъэ терминхэу  «положительнэ герой», «положительнэ 
образ» зыфатIохэрэмкIэ теджэ. Мыхэм апэгъэуцугъ «отрицательнэ образ», 
«отрицательнэ герой» затIохэрэр, мыхъун шэнхэр зыхэлъхэр. произведениехэм 
мыщ фэдэхэм тащыIокIэ: ишэнкIэ зыфэдэр къэмынэфагъэу, хэукъоныгъэхэр 
ышIхэу, шIуагъэ зыхэлъ Iофым лъыхъоу, къыдэхъурэми къыдэмыхъурэми апсыхьэу. 
Ахэр зэкIэ зэгъусэхэу, зэпхыгъэхэу, авторым шъхьадж пшъэрылъэу фигъэуцугъэм 
елъытыгъэу «ихьылъэ» ыхьэу, пхырищэу тхылъым итемэрэ иидеерэ къызэIуехы, 
гъунэм негъэсы. Джаущтэу авторым шIоигъор итхылъы щырехъухьэ, щегъэцакIэ. 

Мы тхылъым къыдэхьэгъэ произведениехэм акъыл ахэшъухыным, адыгэ шэн-
зэхэтыкIэ хэбзэ дахэхэм гъуазэ шъуащыфэхъуным, щыIэныгъэм къыгъэуцурэ упчIэ 
къинхэм яджэуапхэр ахэжъугъотэным тыщэгугъы. 

Къуныжъ Мыхьамэт,

тхакIо, журналист, профессор

АДЫГЭ IОРЫIУАТ

Фольклорэу... тхылъыбзэ зимыIэгъэ 
цIыф лъэпкъхэм ахэлъыгъэр мэхьанэу 
иIагъэмкIэ джы, тэ тилъэхъан, художес-
твеннэ литературэмрэ газет-журналхэмрэ 
мэхьанэу яIэм ычIыпIэ итыгъ. 

КIэрэщэ Тембот

НАРТ эпОСыР

Тинарод жэрыIокIэ ыусыгъэ произведение гъэшIэгъоныбэмэ нарт эпосыр апэрэу 
ащыщ. Ар дунаим щызэлъашIэрэ художественнэ гъэхъэгъэ ин дэдэу адыгэхэм яI.

А произведениешхом яхэнэрэ классым шъузщыгъозагъэхэ геройхэм 
(Саусырыкъу, Сэтэнай) афэшъхьафхэри хэтых. Ахэр хъымыщыкъо пэтэрэз, 
Шэбатныкъу, Акуанд, Ащэмэз ыкIи нэмыкIхэр арых.

Джы яблэнэрэ классым щызэжъугъэшIэн фаер Шэбатныкъо ехьылIэгъэ 
едзыгъор ары. Саусырыкъу, хъымыщыкъо пэтэрэз зыфэпIощтхэм ыкIи 
нэфэшъхьафхэм афэгъэхьыгъэхэм афэдэ пкъы инэу, ахэмэ ягъусэу, япхыгъэу 
нартмэ яэпос ари хэхьэ.

хэта Шэбатныкъо? Ар герой шъхьаIэу эпосым хэтхэм зыкIэ ащыщ, цIэрыIу, 
народым шIу елъэгъу. Шэбатныкъо пае адыгэ лэжьакIохэм аусыгъэр бэ мэхъу. 
прозэм тетэу къаIуатэхэри орэдышъом илъэу къаIохэри щыIэх. Мыщ дэт текстыр 
орэдышъом илъэу гъэпсыгъэ.

Шэбатныкъо, народым зэрилъытэрэмкIэ, лIыхъужъ пхъаш. Шъыпкъэ мкIи, 
ар лIыблан, сыдигъокIи къызэкIакIо зыфаIорэр ышIэрэп, гухэлъэу ежь иIэм 
къызэтемыуцоу занкIэу фэкIо. Нартмэ яхэгъэгу илIыгъэкIи ипытагъэкIи ишъогъу 
имысэу ары эпосым къызэриIорэр. пыйхэр Шэбатныкъо ылъэгъу хъухэрэп. Ахэмэ 
зыщязэощт ыкIи зыщызэхигъэтэкъощтхэ чIыпIэм лъыхъоу, хэгъэгум иIофхэм 
агъэгумэкIэу ар щыт.

Шэбатныкъо изекIуакIэхэми ар нафэ къытфашIы: хэт IукIагъэкIи ар 
къызэтеуцорэп, ежь зыфаем лъэхъу, екIу. ЗыIукIэхэрэм зэкIэми яфэшъошэ 
джэуапыр шъхьэихыгъэу аритыжьызэ ешIы ыкIи ыпэ регъэхъу. Къыпэуцужьырэм 
шIу зэрэпимыхыщтыри хэти гурегъаIо.

Народым изэхэшIыкIыныгъэ зынэсыщтыгъэр, ичIыгу шIу дэдэ ылъэгъоу, 
пыйхэм ар къащиухъумэу, пхъашэу ахэмэ апэуцужьэу зэрэщытыгъэр а образым 
къеушыхьаты.

ШЭБАТНЫКЪУ

Ей, Шэбатныкъуа,
Ер зинэкъокъогъуа, 
Хьагъу-шъугъу бэшIа,
Ябгэр зишIыхьафа,
Хьафынчъэ шыуа.
О-уи-у, Нарты ишъогъу 
     имыса, 
Тенэ къырыгъуаза,
Гъуазэм къырыдэкIа,
Пшызэм иикIыгъожъхэр 
Шы чэпэпс фэмыхъуа.
Хъоу нэкIэу иIэми 
Ра къырыдэкIошъа,
Ра къырекIошъэкIа.
Нарт яIахъо-цуахъуа, 
Къорэгъы лъэшъуа, 
«Бэхъуапщыри» pеIya.
– Зышъхьэ тымылъэгъоуи 
Зигугъум тигъалIэрэ,
О, Шэбатныкъуа,
Ер зинэкъокъогъуа, 
«Еблагъэри!» къеIуа, 
Тичэмыбгъэ яехэр 
Ра фэтыукIына,
Тэ тифыгу щалъэхэр 
Ра фэтыутэзына,
Къылъ-гулъы бганэхэр 
Уишы жэхэтлъхьана.
Алахьэм уигъатхъэмэ,
Ра удгъэтхъэжьына!
– СыешхэкIо-ешъуакIопи, 
СыджэгокIо шъаопи, 
Уичэмыбгъэ яери 
ХьадэIус тхьэ ешIа,
О уифыгу щалъэри 
Бзыумэ тхьэ арегъэшха, 
Къэлъы-гулъы бганэри 
Хьамылыу тхьэ ешIа,

Ей, Алэдж яунэжъэуи 
Нартхэр зыщыхасэрэм, 
Нарт яшIэгъо шIапIэм 
Сэ сырилъыхъуакIуа,
Сэ сыриупчIакIуа.
Ащ игъогу лъапэри 
Ра къысIэкIэгъахьэба.
– Алэдж яунэжъыхэр 
Гъогу лъэгъо закъуа,
Мые лъащэр Iута,
Унэ фыжьы кIыхьа,
Тхьэ щэкI икIыхьагъа.
Унэ плIэIуфа,
Унэ къебэ-наба,
КIэсэныбэ кIэта,
КIэсэнэуи кIэтыхэр 
Цуиймэ яцурылъэшъуа.
Ащ ипэIулъашъори 
Шы бгъэлыбэм къэса, 
Псэлъыхъомэ аутагъэу 
Зы темэни иIэшъы,
Уичэгые дахэри 
Ра хэучынтэна.
– О-уи, нартмэ яIэхъожъа,
Зы темэн иIэмэ,
Сичэгые дахэри 
Ра хэучынтэщтмэ,
Чырты сэ сыкъикIэу 
Нарты сыкъэкIоныепи! 
Алахьэм семыплъымэ, 
Iахъомбэ бармэкъым 
Ра укIэзгъэпшына! 
...Домбаишъо кIэпщыр 
Ра къеутIэрэбгъуа, 
Шыбгъум къырефэкIа,
Орэда ишы къыхырегъэута, 
Орэда къыхиутырэр 
КъончIэфы-къончIапцIэу 

Ра ошъофыми хехьа.
Ихьэ къыхигъэщтырэр, 
Ибгъэ регъэубыта.
Акондэ дахэри 
Ра къызыщэлъэта...
Дышъэ пхъэмбгъужъыехэр 
Ра къызэхетакъуа,
Дышъэр Iэпытэкъуи,
Ра къызыщэхъушъута...
– Дышъэр зэхэптакъоу, 
Дышъэр пIэпытэкъоу,
О узыфэтэджырэр 
Тэ къикIыгъэ шыуа?
– Ей, тянэу Сэтэная, 
Сэтэнэе гуаща,
Ра гощэ къатина,
Ра гощэ хьашхъуашъуа,
Ра гощэшъо шхъуантIа, 
Мыщ зы шыу къэкIошъы, 
Нартым къыралъфагъэп. 
IэшъорэкIы кIэкIа,
Щэ кIаком къырэуа,
Ра ащ ищэбзэ щашъхьэхэр
Мэзышхоми фэда,
Джабгъу тэмэкъупшъхьэм 
Осэпсыр къыщеха,
Сэмэгу тэмэкъупшъхьэм 
Тыгъэри къыщепса. 
Иумэрэ бзибгъури 
Шыпкъым къыщэхъопкIа, 
Шырэу имаисэри 
КъекIоты-ехьажьа.
Ишы гъозэу Iуихырэм 
Уцыри елыгъуа,
Ишы тхъурбэу пызырэр 
Щэтырэу мэуцуа.
Ихьэ гъэсэгъитIухэм 
БгъитIур къыдачъыхьа. 
Ибгъэ гъэсэгъитIури 
IакIым щэчэрэза.

Ра зы шыу къэкIошъы, 
Нартым къыралъфагъэп.
– Ей, ар Шэбатныкъуа, 
«ЛIыхъу копкъ хэтхына! — 
Саурэу ипапыщитIуми 
Дахэу къарэуцуа, 
Джабгъум къытеуцомэ, 
Зэхэбаджэм фэдэба, 
Сэмэгум теуцомэ, 
Тэмэтазэм еоба.
Баджэу зыкъегъаза,
Цызэу къырэкIуашъа, 
Чэупчъэм идэхьагъум 
Зыкъытырегъафа.
– Зышъхьэ тымылъэгъоу 
Зигугъум тигъалIа! 
«Еблагъэр» къыреIуа, 
Тицугъо бжъэпэплъыр
Тэ тихьакIэныща, 
Тигъэлъэхъу пщэрыхэр 
Тэ тиIэпэ щыпса, 
ТисэнэфыкIадэри 
КъекIоты-ехьажьа,
Тиордэ лэгъунэри 
Бэуи ар зэгъокIа, 
Акуандэуи дахэри 
Пшъхьэми хэдгъэуIона, 
Алахьэм уигъатхъэмэ,
Тэ удгъэтхъэжьына.
– СыешхэкIо-ешъуакIопи, 
СыджэгокIо шъаопи, 
Сышыу къежьэгъакIэпи! 
Уицугъо бжъэпэплъыри 
ПсэхалIэ тхьэ ешIа, 
Уигъэлъэхъу пщэрыри 
Хьэмэ тхьэ арегъэлIа, 
УисэнэфкIадэм 
Цыгъо тхьэ хегъалIа, 
Уиордэ лэгъунэри 
МашIом тхьэ регъэста,

ТЕКСТыМ ЕхЬылIэГЪэ ГУщыIАлЪ

хьагъу-шъугъу бэшIа — зыгорэ щыхьагъу ышIызэпытэу ары;
Ябгэр зишIыхьафа — лIы бзадж, губжыпх, губжыгъошIу; «ябгэр зишIыхьафа» 

зиIокIэ, кIуачIэ хэлъэу, инэу зэкIэм къэгубжыныр ихабз, «губжыпхэшху» ыIоу ары 
къикIырэр;

хьафынчъэ шыуа — ежь ишы сыдигъокIи тес, хьафэу къаIихырэп;
тенэ, тен — псыхъоу Дон адыгэхэр ижъым зэреджэщтыгъэхэр ары;
Гъуазэм къырыдэкIа — ежь зыдэкIорэ чIыпIэм фэзыщэрэ гъогухэу, лъагъохэу 

зыщыгъуазэхэм къарэкIо;
тичэмыбгъэ яехэр — тичэмыбгъэ пщэрхэр, зишIугъохэр;
Къылъ-гулъ бганэхэр — уцы IaшIy лъэпкъы IаплIхэр;
хьамылыу тхьэ ешIа — орэшъу, хьамылыу херэдз;
нартхэр зыщыхасэрэм — нартхэр зыщызэIукIэхэу, зыщызэрэугъойхэу 

хэгъэгумкIэ, лъэпкъымкIэ мэхьэнэ ин зиIэ Iофыгъохэр зыщызэшIуахы хэрэр, ахэмкIэ 
унашъо зыщаштэрэр ары; 

нарт яшIэгъо шIапIэм — а чIыпIэу унашъохэр зыщаштэхэу, хасэр зыщызэхэсэу 
щытыр ары. Ащ «Алэдж иунэжъкIи» еджэх.

тхьэ щэкI икIыхьагъа — адыгэмэ ыпэм шапхъэу яIагъ. Iэнтэгъупэм 
къыщегъэжьагъэу Iэхъомбапэмэ анэсэу ары къикIырэр;

КIэсэныбэ кIэта — унэлъэгуцымрэ унашъхьэмрэ азыфагу пкъэухэу 
кIагъэуцохэрэр арых;

ащ ипэIулъашъори — унэлъэгуцыр ары;
Шы бгъэлыбэм къэса — шым ыбгъэ, ыбгъэгу къэсэу лъагэ;
уичэгые дахэри — шым, шыцым ышъо;
Ра хэучынтэна — темэным хэнэн, хэукIорэен;
Чырты — чIыпIэу, хэкоу Шэбатныкъо къыздикIырэм ыцI;

Ра Акондэ дахэри 
ТыщылIэ тхьэ ешIа! 
«Нартмэ ятхьарыIуагъэми 
Ра укъимыубытыщтмэ,
Сэ усыубытынба!»
Чэупчъэ зэIуошхори 
КъызэIуегъэожьа.
Хьалыр дарегъалъхьэшъы, 
Ра пелыуаныжъихыри 
ПчъэIум Iуегъэуцуа. 
Домбаишъо кIэпщыр 
Ра къеутIэрэбгъуа, 

Шыбгъуми къырефэкIа,
Ра пелыуаныжъихыри 
Шы лъэгуанджэ eшIa, 
Чэупчъэ зэIуошхори 
Ишы джалэ хэлъэуи 
Темэным къыхедза:
«Акуандэм ипсэлъыхъумэ 
Гъогу афэхъун!» — eIo.
«Алэдж яунэшхоми 
Сэ сырилъыхъуакIо нахь, 
Акуандэ дэжь псэлъыхъо 
СыкъэкIуагъэп», — eIo.

Iэхъомбэ бармэкъым — IэхъомбитIу зэгощыгъэмэ азыфагу дигъэ пшы нэу ары 
къыригъэкIырэр;

Домбаишъо кIэпщыр — мэз псыцушхом ышъо Iужъу хэшIыкIыгъэ къамыщ;
Ра къеутIэрэбгъуа — къамыщыр тIоу къызэкIоцIелъхьэ, къызэты релъхьэ;
Орэда ишы къыхырегъэута — чIыпIэу зэрытым зыречышъ, зыредзышъ, 

быбыгъэм фэдэу кIеIэ;
Орэда къыхиутырэр — шыр чIыпIэм зелъэтым, шылъэгум къыхиутыгъэ чIыгу 

такъырыр ары;
Ихьэ къыхигъэщтырэр ихьэ регъэубыта — зекIолIхэр, шакIохэр хьэхэри 

бгъэшхохэри ягъусэхэу зекIощтыгъэх; ащ фэдэу хьэкIэ-къуакIэхэр къыхэзыгъэщтхэу, 
зыубытхэу Шэбатныкъо игъусагъэхэр арых мыщ дэжьым зигугъу къышIырэр;

Дышъэ пхъэмбгъужъыехэр — пхъэмбгъу пIокIэ плIэмые цIыкIухэу гъонэ 
цIыкIухэр бэу зиIэу шъагъэхэр зэрашъэрэр ары. Мыщ дэжьым къызэриIорэмкIэ, 
ахэр дышъэм хэшIыкIыгъэхэу щытыгъэх.

Дышъэр Iэпытэкъуи — дышъэпс егъэшъогъэ Iуданэхэу а шъагъэхэр Акуандэ 
зыхишIыкIыщтыгъэхэр арых;

Ра гощэ къатина — гощэ пхъаш, бзадж ыIоу ары;
Иумэрэ бзибгъури — ижъырэ адыгэ Iэшэ лъэпкъ;
Шырэу имаисэри — щылыч пытэм хэшIыкIыгъэ сэшхо чан лъэпкъ;
Щэтырэу мэуцу — ос зытырамыгъэсэным, ощх зытырамыгъэщхэным 

пае агъэфедэрэ хьап-щып пкъыгъор ары (урысыбзэкIэ «зонтик» зыфаIорэр 
ары). Шэбатныкъо ишы тхъурбэу пызырэр щэтырэ зэIухыгъэм мыщ дэжьым 
фегъадэ;

ЛIыхъу копкъ хэтхына — копкъыр, ко къупшъхьэхэр арых. Мыщ дэжьым лIы 
къытфыхэкIын, лIы тфэхъун ыIоу ары;

Саурэу ипапыщитIу — «саурыр» шъо пIокIэ лъэпкъ, онэпкъым, сапIэм 
атыращхэ, цуакъи хашIыкIы; «папыщ» — ылъэдакъэ лъагэу, ынэIу ихыгъэу пасэм 
адыгэ пшъашъэхэм ащыгъыщтыгъэ цокъэ лъэпкъ. Мыщ дэжьым: шъо пIокIэ дахэм 
хэшIыкIыгъэ цокъэ лъэдэкъэ лъаг;

тэмэтазэм еоба — ытэмэ лъэныкъо рищэхыгъ ыIоу ары. «пчъэр тэмэтазэ 
ышIыгъ» ыIомэ, пчъэр ныкъоIухы ышIыгъ ыIоу къырегъэкIы.

Цызэу къырэкIуашъа — цызэр псэушъхьэ цIыкIоу мэзым хэсы (урысыбзэкIэ 
«белка» paIo);

Цугъо — гъожьышъо зытеорэ цу;
тэ тихьакIэныща — хьакIэмэ апагъохынэу, агъашхэу аIыгъ былымыр ары;
тиордэ лэгъунэри — лэгъунэшхор ары;
тыщылIэ тхьэ ешIа — тыщы, ны-тыхэм яун; ащ къимыкIэу, лIы дэмыкIоу 

ерэлIыхьажь ыIоу ары мы чIыпIэм къыригъэкIырэр;
хьалыр дарегъалъхьэшъы — пасэм пчъэм (къэлапчъэм) сэхыр зырагъэчъэ-

жьыкIэ, пхъэтакъыр далъхьэти теожьыщтыгъэх. Ащ хьалыкIэ еджэщтыгъэх;

Ра пелыуаныжъихыри — «пелыуаныр» персымэ ягущыIэу адыгабзэм 
бэшIагъэу къыхэхьагъ — лIы кIочIэшху, бэнакIу, батыр ыIоу ары;

Ишы джалэ хэлъэу — шыбгъэкIэ ыIоу ары. «Шым иджал» заIокIэ, сэкур 
къызщиублэрэм, онаплIэм дэжь ыIоу ары къикIырэр. Мыщ дэжьым «шыпшъэкIэ» 
пIоми хъущт; «Чэупчъэ зэIуошхори Ишы джалэ хэлъэуи Темэным къыхедза» зиIокIэ, 
джары къыригъэкIырэр. 

1. Сыда мы едзыгъом нарт эпосым чIыпIэу щиубытрэр? 
2. Сыд хъугъэ-шIагъэха едзыгъом лъапсэ фэхъугъэхэр, нарт Шэбатныкъо 

изекIуакIэхэр къэзыIуатэрэр? 
3. Едзыгъор къызтегущыIэу, Шэбатныкъо зыIукIэу, зыдэгущыIэу щыт образхэр 

къэжъугъэнафэх. хэта ахэмэ ащыщэу анахь чIыпIэ ин ащ щызыубытырэр ? 
4. Сыда анахьэу Шэбатныкъо зылъыхъурэр, зыфаер? Адыгэ хабзэм тетэу, 

нартмэ яIахъорэ Сэтэнаерэ Шэбатныкъо рагъэблагъэ, ау ахэмэ къаIорэр зэкIэ ащ 
щегъэзые. Сыда ащ фэдэу Шэбатныкъо зыкIэзекIорэр? 

5. Диалог зыфэтIорэ шIыкIэ-амалыр хъугъэ-шIагъэр къэзыIотэрэ орэдыIом 
текстым щегъэфедэ. Ащ фэдэу хэтхэр къыхэжъугъэщых едзыгъом. Ахэмэ 
шъузэпяплъ: диалогхэр зэкIэ Шэбатныкъо епхыгъэха? 

6. Шъо нахь тэрэзэу зэрэшъулъытэрэм тетэу, текстыр пычыгъо-пычыгъоу 
зэтешъуут. ЕтIанэ а пычыгъохэм шъхьэ гъэнэфагъэхэр афэшъушIых. 

7. Мы план цIыкIум иупчIэхэм зэкIэлъыкIоу джэуап къяшъутыжьызэ, 
шъуитетрадхэм адашъутхэх: а) Шэбатныкъо ипортрет къэзгъэнафэрэр; б) 
Шэбатныкъо илIыхъужъныгъэ къэзгъэлъагъорэр; в) едзыгъом щыгъэфедэгъэ 
амалхэу «диалог», «къэIотэн» зыфэпIощтхэм ямэхьан; г) едзыгъом ижабзэ 
идэхагъ, игъэпсыкI (мыщ дэжьым текстри текстым къыкIэлъыкIорэ гущыIалъэри 
жъугъэфедэх).

КЪОЛЭЖЪЫМЫКЪО  
ЗЕЗЭРЫХЬЭ ИТАУРЫХЪ

Зэшищ хъоу щыIагъ. Анахьыжъым Шыужъыепщ, гурытым 
БлэкIахьыр, анахьыкIэм ШъхьэцIакIэр ацIагъ. Шыужъыемрэ 
БлэкIахьымрэ зэхэсхэу зы чылэ аIэмычIэ илъыгъ. ШъхьэцIа-
кIэми зы чылэ ыIэмычIэ илъэу щытыгъ. ЧылитIури зэпэмы-
чыжьэу, псыхъо закъо азфагу икIэу, зэпэгъунэгъоу щысыгъэх. 
Анахьыжъэу Шыужъыепщыр тэджи, анахьыкIэ ШъхьэцIакIэм 
дэжь кIуи: «Сичылэ укъыхэмыхьажьы хъущтэп», — риIуагъ.

ШъхьэцIакIэм хэхьажьынэу фидагъэп.
«Адэ, укъыхэмыхьажьыщтымэ сибатырэу Хъусеныжъым 

къебэнын ылъэкIынэу батыр къэбгъотын фае. Къызымыгъо тыкIэ, 
сичылэ укъыхэхьажьынэу сIуагъэшъы, укъыхэхьажьыщт», — 
риIуагъ.

ШъхьэцIакIэр батыр лъыхъоу ежьагъ. КIозэ, хьазы рэу 
пшъыгъэу, мэзы горэм нэсыгъ. «Мыщ дэжьым зыщызгъэпсэфын», 
— ыIуи шыр ытIупщыгъэу ежь зигъэпсэфэу щысзэ, а мэзым 
пэмычыжьэу щыс чылэм лъэс закъо горэ къыдэкIыгъэу къакIоу 
ылъэгъугъ. КъакIорэр гъунэгъоу къэсыгъ.

Обзэгъу кIэлъыкIыгъэшIу горэ ыIыгъэу кIалэр мэзым 
къыхахьишъ, Iaплlэкly1 зыфаIорэм фэдэу, чъыг горэм еуцуалIи 
риупкIыгъ. Чъыгыр риупкIи, фэхынэу зежьэм, чIым нэмысэу 
чъыг горэм шIуани, мыукIорэеу тенагъ.

Мо кIалэу чъыгыр изыупкIыгъэм зыкъиплъыхь-
зиплъыхьэжьи кIигъэпцIыикIи кууагъэ. Ау зи ылъэгъугъэп. 
Аузэ щэ кууагъэ.

Модрэ ШъхьэцIакIэм къогъу зыритыгъэу щысти, 
зытекуухьэрэр зыфигъэдэн ымышIэу, еплъызэ, кIалэм къэхъые-
нэхъые земылъэгъум, чъыг лъапсэр къыубыти, къутамэу чъыгыр 
зышIонагъэр къыдыгуитхъэу, чъыгыр къычIилъэшъугъ.

«Ыхьы, джы сэ сызфаер къэзгъотыгъ, а кIалэр тэ кIоми, 
зыдакIорэм ыуж сфын, сыдэкIон»,— ыIуагъ ШъхьэцIакIэм.

Еплъызэ, кIалэм чъыгыр тIоу зэпиупкIыгъ, пхъэ бруситIур2 
блыгучIэ зырызым ачIилъхьи ежьэжьыгъ. ШъхьэцIакIэри ыуж 
ихьагъ. Къэзылъэгъурэ щыI ыIоу ымышIахэу, кIалэри кIозэ, 
ШъхьэцIакIэри ыужы итэу, унэ зэкъо цIыкIу нахь дэмытэу 
щагу горэм кIалэр кIуи дэхьажьыгъ. Дэхьажьи пхъэ бруситIур  
ыгъэтIылъыгъ, унэм ихьажьыгъ. Мыдрэри дахьишъ, псынкIэу 
унэм ихьагъ. КIалэм нэмыкIэу ныожъ закъо горэ унэм исыгъ. 
Ныожъыр къэтэджи: «Еблагъ, сикIал!» — ыIуи ригъэблэгъагъ. 
Ыкъо унэм къызекIым: «Уилъэгъун къаIо», — къыIуагъ ныом.

— Бэу лъэгъун сиI, тян, сыкъэогъэгугъэмэ къэсIощт,— 
ыIуагъ ШъхьэцIакIэм.

— Сэ слъэкIыщтмэ, зи къогъу-къокI фэсшIынэп. Скъо закъо 
нэмыкIыкIэ къысэлъэIуи слъэкIыщтымкIэ усэгъэгугъэ.

— Тян, а пкъо закъор ары сыкъызкIэкIуагъэр,— риIуагъ.
— Адэ, сикIал, сыдэу сшIына, къыостын, псэоу 

къысфэпщэжьыщтэу сыкъэогъэгугъэмэ!
– Псэоу къыпфэсщэжьынкIэ усэгъэгугъэ, тян. Сянэ къылъфы-

гъэр арыми, лые къезыхырэм есхыжьынкIэ усэгъэгугъэ, – ыIуи 
тхьэ фиIуагъ.

1  Iaплlэкly – зепщэкIымэ, пIитIу къекIокIын зыфаIорэм фэдиз зигъумэгъэ чъыг.
2  брус — урысыбзэм къыхэкIыгъ. пхъэ бруситIур зиIокIэ, пхъэ хъурай пыупкIыгъитIур — 
джары къикIырэр.

КIалэм ылъэкъуацIэр Къолэжъымыкъу, ыцIэр Зезэрыхьэу 
щытыгъ. КIалэр къыIихи къырищэжьагъ. Ежьхэр зыдэс чылэм 
игъунэгъоу къызэсхэм, кIалэр шым къыригъэпсыхи: «Мо мыщ 
фэдэм сиунэ щытышъ дахь, сэ сыпкIэхьажьыщт», — риIуагъ. 
КIалэр ШъхьэцIакIэм ичылэ дэмыхьэу, ымышIахэу Шыужъыем 
ичылэ дэхьагъ.

КIозэ, Шыужъые ищагуи дэхьагъ. Щагум зыдахьэм, 
Хъусены жъэу ибатырыжъы кулъэмыдж горэ ыупсэу дэтыти, 
екIуалIи еупчIыгъ.

— ШъхьэцIакIэм иунэ тара?
Хъусеныжъым шIогъэшIэгъонэу кулъэмыджыр, щэрыхъыр 

зэрэпылъэу, Iэ лъэныкъомкIэ къыIэти: «Морары ШъхьэцIакIэм 
иунэр», — къыригъэлъэгъугъ. Модрэ кIалэр щхыпцIишъ: «Хъун 
ащыгъум, сэ сыкIон», — ыIуи, къыдэкIыжьи ШъхьэцIакIэм 
дэжь кIуагъэ. ШъхьэцIакIэр къыдэхьажьыгъэти, кIалэр 
унэм рищагъ. Янэ риIуагъ: «Тян, мыщ непэ ышхыгъэр неущ 
емыгъэшхыжь. Щы гъын къабзэ нэмыкI щымыгъэгъ, аущтэу 
тхьэмафэрэ зепщэн фае».

Батыр къыгъотмэ, зыщызэрагъэбэныщт мафэмкIэ 
ШъхьэцIа кIэмрэ Шыужъыемрэ пIалъэ зэфашIыгъэу щытыгъ. 
А мафэр къэмысэу, ШъхьэцIакIэм къумыкъуищ горэ 
лъэIу къыфэкIуагъ. Къумыкъуищмэ аритыщтыр хьазыр 
дэдэу щыIэпти, ШъхьэцIакIэр янэ дэжь ихьажьи: «Тян, 
сэ къумыкъуищым ястыщтым ыуж сихьащтышъ, бэкIи 
макIэкIи сэ сыкъэмыкIожьэу, мы кIалэр хэт дэжьи имыгъахь, 
къылъыкIокIи умыгъакIо, хэти къимыгъахь», – унашъо 
къыфишIи дэкIыгъ.

ШъхьэцIакIэр къэтзэ, Шыужъыер янэ дэжь къэкIуагъ. «Тян, 
ШъхьэцIакIэм ихьакIэ сэри сихьакIэ. Ар къэплъфыгъэмэ, сэри 
сыкъэплъфыгъ. Тизэщ зытред гъэгъэущтышъ, сшынахьыкIэ 
ибатыр къысфэгъакIу», — къыриIуагъ.

Янэ фигъэкIонэу риIуагъэп. Шыужъыем къызэпыригъази 
къэкIожьыгъ. Ары шъхьакIэ ШъхьэцIакIэр къэмысыжьэу 
кIалэр зыIэкIимыгъахьэмэ, Хъусеныжъэу ибатырыжъыр 
кIалэм кIочIэгъу зэрэфэмыхъущтыр Шыужъыем ышIэу 
щытыгъ. Ар игугъоу етIани янэ дэжь къэкIуагъ. Сы дэу 
щытми янэ къытыригъэпцIыкIи кIалэр Iихыгъ. Шъхьэ цIа кIэр 
къэмыкIожьэу къэтзэ, мэфэ пIалъэу зэфашIыгъэр къэмысэу: 
«ШъхьэцIакIэм сежэн слъэкIыщтэп сэ, зэдгъэ бэнынхэ фае 
нахь», — ыIуи Шыужъыем унашъо ышIыгъ.

Унашъор зэришIыгъэм тетэу, цIыфхэр зэIуигъакIи: 
«ШъхьэцIакIэм ибатырырэ сэ сибатырырэ зэдгъэбэныщтхэшъ 
шъуеплъ», — ыIуи утыгур инэу ышIыгъ.

Мо къекIолIэгъэ цIыфмэ къумыкъуищыри ахэтыгъ. 
ШъхьэцIакIэ янэ къумыкъуищым ялъэIугъ: «ШъхьэцIакIэм 
ычIыпIэ шъо шъуисэгъэуцо, кIалэм шъуфэсакъ»,— ыIуи.

Къумыкъуищыр цIыфэу зэрэугъоигъэмэ апашъхьэ исэу 
Хъусеныжъыр пчэгум гъуахъоу къихьагъ. Мыдрэ Зезэрыхьэри 
пчэгум ихьи зэуцум, Хъусеныжъыр зы блыпкъымкIэ кIалэм 
къеблыпкъэуагъ. Ары шъхьакIэ зыкIи чIыпIэ ригъэкощыкIынэу 
амал фигъотыгъэп. Аргорэу етIани адрэ блыпкъ лъэныкъомкIэ 
къеуагъ. Зезэрыхьэ щхыпцIи: «Е-о-ой, Хъусеныжъыр, зын 
тыкъилъфыгъэп шъхьакIэ, а зы куашъом тыщапIугъи!» — ыIуи 
егыигъэу aIo. ЕтIанэ Iаби Хъусеныжъыр къызэрилъэшъулIи 
зефызым, Хъусеныжъым ыпэ лъыр къырифыгъ.

Ащ дэжьым Шыужъыер щытыти, Хъусеныжъыр 
кIалэм зэрэпыримыкъущтыр зешIэм: «Хьау, тэрэзэу 
шъузэрэубытыгъэп, мырэущтэу шъузэрэубытын фае!» — 
ыIуи, къячъалIи, зэрегъэу бытыхэ фэдэ ышIызэ, сыхьэджасэр1 
ыIэгъуапэ илъыти, цIыфмэ къамылъэгъоу, Къолэжъымыкъо 
кIалэм ыпшъэлышъо ригъэчъэ хыгъ. «Джы шъузэрэубыт!» 
— ыIуи Шыужъыер псынкIэу къызIокIыжьым, кIалэр 
фэхыгъэ. Купэу къырихьылIагъэу щысхэмэ Хъусеныжъым 
ыукIыгъэкIэ аригъэштагъ.

Арэу цIыфмэ ашIошIыгъ. Ары шъхьакIэ модырэ 
къумыкъуищэу щысыгъэхэр, кIалэм фэсакъыхэти, 
сыхьэджасэу Шыужъыем ригъэчъэхыгъэр къалъэгъугъ. 
КIалэр агъэтIылъыгъэу, зы мафэ тешIагъэу, ШъхьэцIакIэр 
къэсыжьыгъ. Къызэрэсыжьыгъэм тетэу, янэ еупчIыгъ.

— Тян, тэ щыI Къолэжъымыкъор?
— Шыужъые нычэпэ щызгъэIэщт ыIуи, къысшIомыкIы 

зэхъум, естыгъэти... — ыIуи кIалэм къехъулIагъэр риIотэжьыгъ.
— AI, сэ сызэнэгуягъэм сыIукIи, — ыIуи ащ дэжьым 

ШъхьэцIакIэр Iысти гъыгъэ.
Мыдырэ къумыкъуищым алъэгъугъэр ШъхьэцIакIэм 

къыраIо жьыгъ.
— КIалэм иукIыкIэ хъугъэу тлъэгъугъэр къэтIотэ жьыщт. 

Хъусеныжъыр нибжьи къытекIонэу щытыгъэп. Шыужъыем 
зэригъэубытыхэ фэдэу ышIи, сыхьэджасэр пшъэлышъом 
1  Сыхьэджасэр – чан, гъучI папцI.

ригъэчъэхи, ар иукIыкIэу кIалэр Шыужъыем ыукIыгъ. 
ТIорэр пцIы пшIошIымэ, къычIягъэхыжьи еплъ, сыхьэджасэр 
ыпшъэлышъо къызхэмыкIыкIэ.

ЦIыф рамыгъашIэу, шъэфыкIэ чэщым кIохи, ШъхьэцIа-
кIэм кIалэр къычIаригъэхыжьыгъ. Еплъыхэмэ, сыхьэджасэр 
пшъэлышъом егъэчъэхыгъэу къычIэкIыгъ.

— Ыхьы, джы непэ щегъэжьагъэу, Шыужъыер сянэ 
къылъфыгъэ шъхьакIэ, лIыукIэгъу пыеу сиI,— ыIуагъ 
ШъхьэцIакIэм.

Мо Шыужъыер ежьыри батырыжъэу щытыгъ. ШъхьэцIа-
кIэр пэгъокIэу еомэ, фырикъун ылъэкIынэу щытыгъэп. Арыти 
ШъхьэцIакIэр ашы гурытэу БлэкIахьым дэжь къакIуи: «Тау 
хъумэ Шыужъыер сыукIыщта?» — ыIуи еупчIыгъ. Шыужъыер 
щымыIэжьэу, пщыгъор изакъоу къыфэнэным БлэкIахьэр 
фаети, аукIымэ, ыгукIэ имыджагъоу щытыгъ. Аущтэу къыIуагъ 
БлэкIахьым:

— Шыужъыер къызихьажьыкIэ, сэ укъысфэгубжыгъэу 
укъысао фэдэу, лъэшэу укъызилъыкIэ, тызэримыгъэзэонэу 
тазыфагу къихьанэу фежьэщт. Ащ паекIэ къэмыгъанэу, сэ 
укъысао фэдэзэ, кIэрахъор къихыри еу.

Ащ тетэу цIэцIэ мэкъэшхор унэм къиIукIэу, зэшитIур зэ щы-
хьагъэу зэхъум, Шыужъыер къихьажьи: «Сыда шъузы кIы зэ щы-
хьа гъэр?» — ыIуи, нэбгыритIумэ азфагу зехьэм, ШъхьэцIакIэр 
БлэкIахьым ео фэдэзэ, Шыужъыем кIэрахъомкIэ еуагъ.

— Е-е, о делэр, узыдаорэр умышIэжьэу! — ыIуишъ, 
ШъхьэцIа кIэр унэм къыридзыгъ.

Ащ тетэу зы куп шIагъэу ШъхьэцIакIэр БлэкIахьым етIани 
еупчIыгъ.

— СшIэрэп, — ыIуагъ БлэкIахьым, — ащ джы амал узэрэ-
фэхъу жьыщтыр. Ау зекIо кIон зыхъукIэ, сэри сыздащ Iуи, 
елъэIу. Уздимыщэнэу фежьэщт, ары шъхьакIэ ушIомыкI. 
Шъуежьэу, гъогууанэ шъурыкIозэ, гъэпсэфыпIэу иIэм 
шъузынэсыкIэ: «Арэп, лIыр псынкIэу зэрэуукIыщтыр 
сыда?» — Iуи еупчI. Шыужъые ащ дэжьым ежь къыуиIощт. 
КъыуиIоу зыгорэкIэ уукIыгъэ зыхъукIэ, Шыужъые зикъа нэу 
иаталыкъхэр зэшиблы мэхъушъ, ащ узашIэкIэ уаукIыжьыщт. 
Ау ащ уашIэным ыпэкIэ псынкIэу, къэбарыр алъымыIэсызэ, 
а зэшиблым янэ дэжь кIуи: «Тян!» — Iуи ыбгъэ зыкIадз. Янэ 
ыIорэм а зэшиблыр блэкIыщтэпышъ, ахэр къыпщимыгъэхьанхэ 
ылъэкIыщт, — ыIуагъ ащ.

Ащ тетэу, БлэкIахьым ШъхьэцIакIэр къыуIушыгъэу 
щытызэ, Шыужъыер зекIо кIонэу хъугъэ. ШъхьэцIакIэр 
къакIуи зыдищэнэу къелъэIугъ. «Е-е, о Iaep, укъэкIошъущта 
сэ сыздакIорэм?» — ыIуи къебжъэпэуагъ1.

— УкIодыми зызгъэкIодыщт, — ыIуи, къаигъэу зэуцум, 
зыдищагъ. Ащ тетэу, зырагъэхьымэ кIохэзэ, хэку шIукIае 
къызэранэкIыгъэу, загъэпсэфынэу Iыстыгъэх.

— Шыужъыер, сыд фэда лIыр анахь псынкIэу зэрэуукIыщ-
тыр? — къеупчIыгъ ШъхьэцIакIэр.

— EI, о Iaep,— ыIуи щхыпцIыгъэ Шыужъыер, — сыда ащ 
укIэмыупчIэмэ мыхъунэу узэрэнэсыгъэр?

— КIо сыоупчIы, гузэжъогъу горэм тифэмэ, 
сызэрэмыхьаолыеным паекIэ.

— Адэ умышIэ мыхъущтмэ, анахь псынкIэу зэрэуукIыщтыр, 
чатэр къипхэу ышъхьэ уеоу зэфэдитIоу зызэгоуупкIыкIэ ары, 
— къыриIуагъ.

Ар къыриIуи, Шыужъыем зыригъэкIи зэчъыем, ежь 
Шыужъыем ичатэ ымышIахэу къыбгъодихи, лъэшэу 
къызэрихьакIи Шыужъыем ышъхьэ еуи, зэфэдитIоу 
зэгуиупкIыгъ. Шыужъыер къызыщыIыстыкIи: «АI, ащ 
сенэгуегъагъ!» — ыIуи Iэ лъэныкъомкIэ ышъхьэ зэгуиубытагъ, 
адырэ Iэ лъэныкъомкIэ къатхъуи, чатэр IэкIиутыжьи, 
ШъхьэцIакIэм къызылъэом, ылъакъо къыуIэжьыгъ. Ежь ыпси 
ащ щыхэкIыгъ.

Ащ дэжьым ШъхьэцIакIэм хьадэр къыщини, мо аталыкъ 
зэшиблыр зыдэс чылэм зыригъэхьыгъ. Нэси занкIэу унэм 
ихьи, зэшиблымэ янэ изакъоу унэм исти, икIалэ фэдэу ыбгъэ 
зыкIидзагъ, елъэIугъ.

— Непэ хьакIэу сыкъыокIолIэжьыгъ, сыкъызкъогъэнэжь. 
Мыры, мыры, Шыужъые мыхъо-мышIэкIэ сIэкIэукIагъ, 
иаталыкъхэр къысщымыгъэхьанхэу сыолъэIу, — риIуагъ.

— Ай-ей гущ, арэу умышIыгъэмэ, а дунаим псэоу 
укъытырагъэнэныеп! Ау сыдэу сшIына, усымыпIугъэми «тян» 
къысэпIуагъ, сикIалэкIэ усэштэ... кIо, кIожь, зямыгъэлъэгъу, 
— ыIуи лIыр къытIупщыжьыгъ.

Ащ тетэу Къолэжъымыкъо Зезэрыхьэ кIэлэ батырыр пщы 
жъалымэхэм азыфагу икIодагъ, орэди фаусыжьыгъэу щыI.

1  Къебжъэпэуагъ – пхъатэ къыпихьыгъэп.

1. Сыда мы произведением таурыхъкIэ еджэнхэу зыкIэхъугъэр? 
2. Мы таурыхъым хэт геройхэр зэутэкIынхэу сыда анахьэу къызыхэкIыгъэр, ащ 

ылъапсэ сыда зыхэшъулъагъорэр? 
3. Къолэжъымыкъо Зезэрыхьэ изекIуакIи къумыкъуищымэ язекIуакIи сыда 

къаушыхьатырэр, къытагъэлъэгъурэр? 
4. Зэшхэу Шыужъыер, блэкIахьыр ыкIи ШъхьэцIакIэр зэнэкъокъунхэм 

фэзыщэхэрэ Iофыгъор сыдым къыхэкIырэ? 
5. Адыгэ лъэпкъым ишэнхэу мыщ хэшъулъагъохэрэм еплъыкIэу фышъуиIэр 

къэжъугъэлъагъу. 
6. Таурыхъым исюжет гъэпсыкIэ, изэкIэлъыкIуакIэ зэрэщытым, хъугъэ-шIагъэу 

къызтегущыIэрэр зэгъэкIугъэу зэрэщытым, жабзэм иIупкIагъэ шъуалъыплъ. 
7. художественнагъэу таурыхъым хэлъым мы къыкIэлъыкIорэ шъхьэ цIыкIур 

жъугъэфедэзэ зыщыжъугъэгъуаз.

ТАУРыхЪхэМ ЯхУДОЖЕСТВЕННэ ГЪэпСыКI

Къолэжъымыкъо Зезэрыхьэ ехьылIэгъэ произведением фэдэхэу таурыхъкIэ (е 
таурыхъыжъкIэ) яджэхэу адыгэхэм яжэрыIо творчествэ хэтхэр макIэп.

Сыда анахьэу ахэр зыфэгъахьыгъэхэр ыкIи таущтэу гъэпсыгъэха? АпэрэмкIэ, 
таурыхъхэр (таурыхъыжъхэр) адыгэхэм ящыIакIэ къыхэхъу хьэгъэ хъугъэ-шIагъэ 
горэхэм яхьылIагъэу аусыщтыгъэх. Джащ фэдэу а хъугъэ-шIагъэм хэтыгъэу зы 
нэбгырэ горэм е купым, нэбгырэ пчъагъэмэ лIыгъэу зэрахьагъэм таурыхъыр 
фызэхалъхьэщтыгъэ.

ГущыIэу «таурыхъым» лъапсэу иIэмкIэ «хъишъэ» («историе») ыIоуи къекIы. 
Арышъ, хъугъэ-шIагъэу, цIыфхэу таурыхъхэр къызтегущыIэхэри къэхъугъэхэу, 
щыIагъэхэу, щыIакIэм лъапсэ щыряIэу зэрэщытым ащи гу лъыуегъатэ. Мары, 
гущыIэм пае. Къолэжъымыкъо Зезэрыхьи, Мафэкъо Урысбыий, хьаткъокъошхори 
тштэных. Мыхэр щыIэгъэ цIыфхэу произведениехэм ахэхьагъэх. Ахэмэ лIыгъэу 
зэрахьагъэр ары таурыхъхэм ахалъхьагъэри.

хъугъэ-шIагъэхэри героим къехъулIэхэри зэкIэлъыкIохэу, къежьэпIэ ыкIи 
ухыжьыпIэ гъэнэфагъэ яIэу таурыхъхэм къаIуатэ. ЧIыпIэу хъугъэ-шIагъэр къызщы-
хъугъэри, героир зэрэзекIогъэ шIыкIэри, ар зыфэдэ цIыфри нафэу къашIы. 
Джащ фэдэу героим лъэпкъыр зэрэфыщытри (шIу елъэгъумэ, ымылъэгъумэ) 
зэхэпшIыкIынэу гъэпсыгъэ. хъугъэ-шIагъэхэм, банэм лIыгъэ ащызезыхьагъэм 
ищытхъу лъэпкъым къеIо, ащ фэгумэкIы, ау пыихэр, гъэпщылIакIохэр ылъэгъу 
хъухэрэп.

Таурыхъхэм ахэт геройхэм характеристикэу аратырэр кIэкIы, гум къенэжьы. 
Ащ анахьэу къыхэщырэр героим изекIуакI, ицIыфыгъ ары.

Ащ фэшъхьафэу, таурыхъхэм ащагъэфедэрэ художественнэ амалхэм 
гиперболэхэри къахэфэх. Таурыхъым хэт персонажхэм (цIыфхэм), хъугъэ-

шIагъэхэм, пкъыгъохэм язэрэщыт, анахь къахэщэу ахэлъ нэшанэр ахэмэ IупкIэу 
къыуагъэлъэгъу. ГущыIэм пае, Зезэрыхьэ кIочIэшхоу къыгъэлъэгъоным фэшI, 
«Къолэжъымыкъо Зезэрыхьэ итаурыхъ» зыфиIорэм мыщ фэдэ гиперболэ 
щыгъэфедагъ: «...кIалэм къэхъые-нэхъые земылъэгъум, чъыг лъапсэр къыубыти, 
къутамэу чъыгыр зышIонагъэр къыдыгуитхъэу, чъыгыр къычIилъэшъугъ».

ЦIэхэр къызэраIорэми таурыхъым мэхьанэ щыриI. Шъузэпяплъ Къолэжъымыкъо 
Зезэрыхьэ пае «кIалэ», ащ къырагъэбэныгъэ батырым пае «хъусеныжъ» зэраIорэ 
зэпытым.

Таурыхъхэр къызэраIотэрэ шIыкIэми гу зылъыптэн фэе Iофыгъо хэлъ: 
зырамыгъэукIыхьэу, кIэкIэу, шъыпкъагъэм тетэу хъугъэ-шIагъэхэм, геройхэм 
ашIэхэрэм ахэр къатегущыIэх. Аущтэу «Къолэжъымыкъо Зезэрыхьэ итаурыхъи» 
къаIуатэ.

1. Сыда анахьэу таурыхъхэр къызтегущыIэхэрэр?
2. Таущтэу гъэпсыгъэха таурыхъхэр? Сыд фэдэ художественнэ амалха 

ащагъэфедэхэрэр? 
3. литературнэ терминэу «гиперболэ» зыфиIорэм мэхьанэу иIэр сыд фэд? Ар 

зыщыгъэфедагъэ произведениер щысэу къахь.

КЪОДЖЭБЭРДЫКЪО МЫХЬАМЭТ ИГЪЫБЗ

ТIопсапэ гущэми шыблэр щэгъуагъори, 
Жьыубгъу гущэми лъыпсыр щагъачъэ.
Топ азатэр къытфахэзыщырэр — 
Къоджэбэрдымэ я Мыхьамэт. 
КIэичIэм сыкъыздаплъэкIэ, 
ПкIэгъуалэр унэ фэчъэжь. 
Тенджызым къикIыгъэ къухьэр 
Мыхьамэтым исымэджаплъ. 
Зэшыпхъухэр зызэхэплъэжьыкIэ, 
Дэнэгъо шъхьацыр къызэлъырач, 
Пчъэблэ ичыр къызыфэкIуагъэр 
Къоджэбэрдымэ я Мыхьамэт.
Мыхьамэт иныбджэгъушIумэ 
Быракъыр зэлъагъэсысы, 
ТIопсэ дэсымэ япшъэшъэ дахэмэ 
Гъэзэуатэм гурыщтэ фашI. 
Ластычым хэгъэшIыкIыгъэр 
Зэшыпхъумэ яшъхьашIопхыкI. 

УIэгъэжъым щыныр къыкIэкIэу, 
УIэгъакIэр зытырябгъащ. 
Iазэжъмэ узызэхащхэм, 
МакIэуи укъытфэщхыпцIыжь. 
Мыхьамэт ичэтэутым 
Сабыибэ къыфыкъонэжь, 
Мыхьамэт ижьау дахэм 
Ныбджэгъубэр къычIэуцожь.
Чэщныкъом щэр зыхахым, 
Нэфшъагъом зыпсэ хихыгъэр — 
Къоджэбэрдымэ я Мыхьамэт. 
Уятэжъэу Къоджэбэрдыжъым 
Пхъэпщынэр къызэлъегъэгъи. 
О уятэу Къоджэбэрдыжъыр 
ЕгъашIэм шышъхьэмыгъаз. 
Къымыгъазэу зязыгъэукIыр — 
Къоджэбэрдымэ я Мыхьамэт. 
ПсышIуапэ батэр щегъэщы.
Топы азатыр къытфахэзыщырэр — 
Къоджэбэрдымэ я Мыхьамэт. 
Зыблыпкъышъхьэ къязыгъэкъутэу, 
Зыкопкъ пхъэцэкъутагъэр — 
Къоджэбэрдымэ я Мыхьамэт. 
Шыпхъу кIасэу Хьабибэ дахэр 
Чэщ щысым къеогъэзэщ, 
КIэпщэныщэу къыращэлIагъэр 
Хьаджэ-молэмэ зэбгыращыжь.

ТЕКСТыМ ЕхЬылIэГЪэ ГУщыIАлЪ

жьыубгъу — чIыпIэм ыцI;
азатэр — топгъаохэм япащэ зэрягъусэу;
ПкIэгъуалэр — шы, шым ышъу; шы фыжь ыIоу ары;
тенджыз — хышху, океан;
Гъэзэуат — зау, лъышIэжь зау;
Ластыч («Ластычым хъагъэу хэшIыкIыгъэр») — шэкI лъэпкъ; сатин;
«Iазэжъмэ узызэхащхэм» — цIыф Iазэхэм иуIагъэхэр апхыгъэх, шэкI пIокIэ 

фыжь къабзэм сабыныпс-кIэнкIэпс зэхэшIыхьагъэ щафэзэ ащхагъэх;
«Мыхьамэт ичэтэутым» — Мыхьамэт ичатэ утынэу арихырэр;

«ПсышIуапэ батэр щегъэщы» — псышIуапэкIэ чIыпIэм еджэх, батэм бэ дэдэ 
ыIоу ары къикIырэр. Е нэмыкIэуи къапIо хъущт: лIыгъэ ин; псышIуапэм Iаджи 
щигъэхъагъ, бэ щишIагъ;

«Чэщ щысым къеогъэзэщ» — уIагъэ зытелъым чэщрэ кIэрысыщтыгъэх, 
кIапщэ фашIыщтыгъэ; А чэщ щысыным ихьылъэ шыпхъоу хьабибэ дахэм ещэчы 
ыIоу ары ащ дэжьым къикIырэр;

КIэпщэныщэу — кIапщэм щаукIынэу къыращэлIэгъэ былымхэр, мэлхэр арых;
хьаджэ-молэхэр — ислъам диным иIумэтыхэм ащыщых; хьаджэхэр 

ефэндхэм апшъэ итых, молэхэр — еджакIох; уIагъэм къыфащэгъэ ныщхэр ахэмэ 
зэбгыращыжьых, ядэжьмэ ащэх ыIоу ары мыщ дэжьым къыригъэкIырэр.

1. Сыда мы орэдым гъыбзэкIэ зыкIеджагъэхэр — жанрэ шэнхэу 
хэлъхэр къыхэжъугъэщых. ыпэрапшIэу «Гъыбзэмэ ягъэпсыкI» зыфиIоу мыщ 
къыкIэлъыкIорэм шъуедж. произведениер анахьэу зыфэгъэхьыгъэр къэжъугъэнаф. 

2. Сыд фэдэ чIыпIа произведением къыIотэрэ хъугъэ-шIагъэр къызщыхъурэр? 
3. Къоджэбэрдыкъо Мыхьамэт иобраз характеристикэ къешъут. Мыхьамэт 

илIыгъэ ин, ар лъэпкъым шIу дэдэ зэрилъэгъурэ шIыкIэр къэзыгъэнэфэрэ чIыпIэхэр 
шъор-шъорэу текстым къыхэжъугъэщых. 

4. Апшъэрэ героеу Мыхьамэт фэшъхьафхэми яобразхэр произведением хэтых. 
хэтха ахэр? Мыхьамэт иобраз нахь IупкIэ сыдэущтэу ахэмэ къашIыра? 

5. Аужырэ сатыритIум джыри зэ шъукъяджэжь. Ахэмэ къарыкIырэр сыдэущтэу 

къыжъугурыIора?

ГЪыбЗэМэ ЯГЪэпСыКI

Адыгэ лъэпкъым жэрыIокIэ зэхилъхьагъэхэм гъыбзэхэри ащыщых. Гъыбзэхэр, 
орэд зэфэшъхьафэу адыгэхэм яIэхэм афэдэу, пщынэлъэ гъэнэфагъэм илъэу къаIох. 
Ащ къыхэкIэу ахэр бэрэ орэдхэм афагъадэ.

Ау гъыбзэхэр къоджэ орэд, къэшъо орэд, унэгъо Iофхэм, шIулъэгъуныгъэм 
яхьылIэгъэ орэдхэм афэбгъэдэн плъэкIыщтэп. Ахэмэ зэратекIырэ нэшанэхэр 
ахэлъых.

А нэшанэхэр нахь тэрэзэу къыдгурыIоным фэшI, апэрэу тежъугъэгупшыс 
гущыIэу «гъыбзэ» зыфиIорэм. Ар гущыIитIоу зэхэлъ: «гъы» «бзэ», гъыным ыбз. Е 
нэмыкIэу къэпIон хъумэ, гъын, тхьаусхэшхо, драмэ е трагедие, гукъэошхо зыхэлъ 
орэд.

Гъыбзэр лIыгъэшхо зезыхьагъэм, лъэпкъым иIоф пае къызэкIэмыкIоу бэнагъэм 
ыкIи зыпсэ зыгъэтIылъыгъэм ехьылIагъэу зэхалъхьэщтыгъэ. Ащ фэдэм лIыгъэу 
къыхэфагъэр, ар анахь гузэжъогъоу зыщыхъугъэм дэжь зэрэзекIогъэ шIыкIэр 
ары гъыбзэм халъхьэщтыгъэр. Ау ащ имызакъоу, а лIыбланэр зэрашIокIодыгъэм 
игукъэошхо цIыфхэм а произведениехэм къащаIуатэщтыгъэ.

Ащ фэдэу героим лIыгъэу зэрихьагъэмрэ ащ икIодыкIэ ехьылIэгъэ 
тхьаусхэшхомрэ зэгъусэу къызэраIуатэрэм гъыбзэхэр гум лъегъэIэсыпэх.

Арышъ общественнэ мэхьанэшхоу яIэмкIэ, Iофыгъошхохэу къаIэтырэмкIэ ыкIи 
ягъэпсыкIэкIэ гъыбзэхэр адрэ орэдхэм атекIых.

Отечественнэ зэошхом илъэхъан лIыгъэшхо зезыхьэзэ хэкIодэгъэ кIалэхэм апае 
къуаджэхэм гъыбзэ гъэшIэгъонхэр ащызэхалъхьагъэхэу къаIох. Ахэмэ ащыщхэр 
шъори зэхэшъухыгъэнхэ фае (ахэр шъугу къэжъугъэкIыжьых).

Къоджэбэрдыкъо Мыхьамэт игъыбзэ адыгэхэм заусыгъэр бэшIагъэ — я XIX-рэ 
лIэшIэгъур ары. Мыхьамэт лIыгъэшхо зэрихьагъ. УIэгъэжъыр зэрэтелъызэ зэуагъэ 
ыкIи икIэрыкIэу къауIагъ, щэр хахи зэхащхыхьагъэ шъхьаем, нэфшъагъом ыпсэ 
хэкIыгъ. Ар гъыбзэм IупкIэу къеIуатэ.

Мыхьамэт цIыфмэ лъэшэу шIу алъэгъущтыгъэ. Ары ащ гъыбзэ фаусынэу 
зыкIэхъугъэри. лIыхъужъыр лъэпкъым зэрикIасэр мыщ фэдэ гущыIэхэм дэгъу дэдэу 
къытагъашIэ:

Мыхьамэт ичэтэутым 
Сабыибэ къыфыкъонэжь,
Мыхьамэт ижьау дахэм 
Ныбджэгъубэр къычIэуцожь.

Мыхьамэт ежь ышъхьэ иIоф паеп, къызхэкIыгъэ цIыфмэ апае нахь ыпсэ 
зыкIигъэтIылъыгъэр. Ары а гъыбзэм къыIуатэрэм общественнэ мэхьанэшхо 
иIэу къэзышIырэри. Ары цIыфхэми непэ къызнэсыгъэм ащымыгъупшэжьэу ар 
къызкIаIорэри.

1. Сыда гъыбзэр орэдмэ зэрафэдэри зэратекIырэри?
2. Сыд фэдэ чIыпIэха Мыхьамэт илIыгъэ къэзгъэлъагъохэрэр?
3. Мыхьамэт икIодыкIэ гукъэошхо зэращыхъурэр къэзгъэлъагъорэр сыд фэдэ 

чIыпIэхэр ара?
4. Сыда Мыхьамэт ехьылIэгъэ гъыбзэр ащымыгъупшэжьэу непэ къызнэсыгъэми 

къызкIаIорэр?
5. «Гъыбзэмэ ягъэпсыкI» зыфиIорэ текстыр къэшъуIотэжьынэу зэжъугъашIэ.
6. Тхылъым иаудиогуадзэ жъугъэфедэзэ гъыбзэ зэфэшъхьафхэм шъуядэIу, 

зыфэгъэхьыгъэхэр къызэхэшъуф.

АДЫГЭ ЛИТЕРАТУРЭР

хьатКъО ахьМэД  
(1901—1937)

Адыгэ литературэр илъэс мин-шъэ пчъагъэ зыныбжь 
нэсыгъэхэм ябгъапшэмэ, ащ фэдэу джыри жъы хъугъэп, 
ныбжьыкI. Ау ащ емылъытыгъэу, узыгъэгушIорэ 
гъэхъагъэхэр жанрэ пстэухэмкIи (прозэмкIи, лирикэмкIи, 
драматургиемкIи) ышIыгъэх. Арэу ихэхъоныгъэ 
гъогу тетэу къакIозэ, лъэхъан зэфэшъхьафхэр, цIыф 
зэмлIэужыгъохэр, хъугъэ-шIэгъабэхэр, щыIакIэр 
игъэкIотыгъэу къыгъэлъэгъон ылъэкIыгъ. Тхылъхэу 
титхакIохэм атхыгъэхэр тихъишъэ, тилъэпкъ инэпэеплъ нэкIубгъо шIагъох.

Ахэмэ тяджэ зыхъукIэ, тилъэпкъ зыфэдэр, ащ культурэу, щыIакIэу ыгъэпсын 
ылъэкIыгъэр, щыIэныгъэ гъогоу къыкIугъэр нахь дэгъоу, художественнагъэ хэлъэу, 
гум, тизэхэшIыкI икъукIэ алъыIэсэу къэтэшIэ. пIуныгъэ IофымкIи литературэр, ащ 
ипроизведениехэр, кIочIэшхоу, амал инэу щыт.

Ары ыкIи тиеджапIэхэм а литературэм изэгъэшIэн, иегъэджэн мэхьанэшхо 
зыкIыщыратырэр.

Джы я 5-рэ ыкIи я 6-рэ классхэм шъузэджагъэхэм апыдзагъэу мы классэу 
шъузэрыхьагъэм титхакIохэм атхыгъэхэм ащыщхэу программэмкIэ аштагъэхэм 
шъущеджэщтых.

Ар адыгэ усэкIо цIэрыIоу, типоэзие бэ фэзышIагъэу, ащ икъежьэн, икъэхъун 
бэмкIэ зэпхыгъэу хьаткъо Ахьмэд иусэхэмкIэ къэтэублэ. Мы тхылъэу шъузэджэщтым 
дэтхэм фэшъхьафхэу усакIом бэ ытхыгъэр. Рассказхэми, пьесэхэми Iоф адишIагъ. Ау 
анахь гъэхъагъэ зыщишIыгъэр поэзиер ары. АщкIэ тхылъхэу «КIэр» (1930-рэ илъэс), 
«пщыналъ» (1931-рэилъэс), «Часовой» (1935-рэ илъэс), «ЦIыфыр щэрэI» (1959-рэ 
илъэс), «Стиххэр» (1967-рэ илъэс) къыдигъэкIыгъэх. УрысыбзэкIэ зэдзэкIыгъэу 
хьаткъом итхыгъэхэр, урыс усэкIошхоу А. С. пушкиным ихэшыпыкIыгъэ тхыгъэхэр 
зыдэт тхылъ адыгабзэкIэ зэридзэкIыгъэу къыдагъэкIыгъэх. 

ТИПСЫ ШХЪУХЬАШI

Ти Лабэ — нэIуц, 
Пцелыбэр ынапц, 
МыжъуакIэр цэжъгъэеу 

ЗэдикIэу къыIопс.
Псы цахьшIэгъудж: 
Джэгум хэтэу мэгубжы, 
Гъатхэм мэстапэ, 
Гъогупэхэр зэпечы.
Зы нэпкъым нэпч реты, 
Гуеуты, зыIуедзэ, 
Зыкъедзы, къэбанэ, 
Къэнагъэр лъехьыжьы.
ЗылIыныбжьым псыныбэр ехъожьы,
Пцелыр хегъакIэ,
Klaep егъэцIацIэ,
Чылэм къенэцIызэ,
Гъэ къэс лъэкIуашъэ.
Купэмрэ кукIэмрэ зэпазэу,
Зэтриутымэ, Iуилъэсэу,
Апсэ хьафэу, яшхэр ыхьыгъэу 
КIэлэ-гъолабэ къыхегъэкIыжь.
Ар ибзэджагъэми —
Ипсыоры сыдж,
Ипсыныджы пшахъу,
Ипсычэты хъубг —
Сибгыбзи сигубжи егъэкIоды.
Зызгъэдыдэу сыхэпкIэ.
СыкъегъэпIыкIэшъ сыкъыхэчъ,
Сэчъэ, идышъэ пшахъо зезгъажъ.

Мы емылычыжъэу егъэдыдаер зимафэм 
Хьэсабэр тфижъоу,
Жъуоу машинэр рифэкIэу 
ЗэрэкIэтшIэщтым сеусэ.
Пцэ къыIумыгъэпс!
О нахь Iэли Совет хабзэм егъасэ,
Гидростанцэхэм ощ нахь псышхуаIуи
     акIешIэ.

Ащ шIагъо хэлъэп,
Непэ ымыгъэпсымэ — неущ!

1. «Ти лабэ...» — еIошъ, авторым усэр къырегъажьэ. АщкIэ ар псыхъоу 
къызтегущыIэрэр зэкIэм къэтэшIэ. ЕтIанэ ащ лъыпытэу псыхъом итеплъи изэрэщыти 

IупкIэу танэIу къырегъэуцо. Сыда ащ фэдэу природэм ипкъыгъо, илъэныкъо 
зэфэшъхьафхэм (псыхъом, мэзым, нэмыкIхэм) яхьылIэгъэ произведениехэм 
зэряджэхэрэр?

2. псыхъом (лабэ) итеплъэрэ изэрэщытрэ къыгъэлъагъохэзэ, поэтым иусэ 
гупшысэ гъэнэфагъэхэр хилъхьагъэх. Сыд фэдэ сатырха ар анахьэу къызхэщыхэрэр?

3. поэтым апэрэмкIэ ынаIэ зытыридзэрэр псыхъом «шхъухьэхэу» ышIэхэрэр 
ары. Ау зы чIыпIэ горэм ащ мырэу къыщеIо: «Сибгыбзи сигубжи егъэкIоды...» Сыда 
арэу ахэр зыгъэкIодыхэу псыхъом хилъагъохэу авторым зигугъу къышIыхэрэр? А 
сатырхэри текстым къыхэжъугъэщых.

4. Сыда арэущтэу лабэ «ибзэджагъи» шIуагъэу хэлъи поэтым 
къызэригъэлъэгъуагъэм мэхьанэу иIэр?

5. лабэ ыкIочIэ ин цIыфхэм афэIорышIэу зэрэхъущтым игугъэ лъэш усэм 
икIэухым дэжь авторым къыщеIо. Сыда ащ фэдэ шIошъхъуныгъэшхо ащ 
къыхэзылъхьэрэр?

6. Адыгэ народым иашуг цIэрыIоу Теуцожь Цыгъо ипроизведение инэу «пщы-
оркъ зау» зыфиIорэм тихэку инэмыкI псыхъоу пщыщэ ехьылIагъэу мыщ фэдэ 
сатырхэр хэтых:

пщыщэ псы нэшхъо псы шкуашку.
псышхоуи щымыт,
УеплъынкIэ Iумаф.
КIалэу икIырэр римыхьыжь,
Ежьагъэм къыримыгъэгъэзэжь.
Къыхахъомэ, хъуаоу мэзекIу,
КIэй дахэхэр екIуахьы,
Зыдахьэрэм пэгошхохэр къыденэ.
Напцэу Iутыр пцелыб.
МыжъокIэ жгъэибэр къыIопс.
псымэ ялыеу къаргъо,
псы мычъэп,
псы чъэрэп.
псынэкIэчъыбэр къеIушъашъ,
пшъэшъэ дэхабэмэ псы къыдах.

Аущтэу пщыщэ изэрэщытэу, итеплъэу Теуцожь Цыгъо къыгъэлъэгъуагъэмрэ 
хьаткъо Ахьмэд лабэ ехьылIагъэу къытхыгъэмрэ зэжъугъапшэх, зэпэжъугъэуцух. 
псыхъо зэфэшъхьафхэм яобраз гъэшIэгъонэу поэтитIумэ къызэратыгъэм 
шъулъыплъэх, ахэр (образхэр) зэрэзэтекIыхэрэр, зэрэзэпэблагъэхэр 
къэжъугъэнафэх.

7. Джащ фэдэу произведениемэ ятекстхэр зэжъугъапшэхэ зыхъукIэ, мыщ 
шъулъыплъ: глаголхэу ахэмэ ахэтхэм ягъэпсыкI, язэкIэлъыкIуакI. Сыда хьаткъом 
иусэ нахьыбэрэ глаголхэр къызкIыхафэхэрэр?

8. «Типсы шхъухьашI» зыфиIорэ произведениер  езбырэу зэжъугъашIэ.
9. АвторитIуми ятекстхэр жъугъэфедэхэзэ, ахэмэ ахэт гущыIэхэу (образхэу) 

анахь шъугу рихьыхэрэр хэжъугъэуцохэзэ, рассказ цIыкIум е усэм иформэ илъэу 
шъо къышъупэгъунэгъу псыхъом ипейзаж къэжъугъэлъагъу.

МЭКЪУОНЫГЪО МАЗ

Мэкъуоныгъо маз,
Фабэм изэман...
Фэщынэ нэгуплъмэ 
Матэу унэр къахэплъ.
Пчэдыжь нэфылъэм 
УпкIэ пalop къэтэдж,
Щэмэджышъхьэ теохэм 
Джэрпэджэжь агъадж.
Хьасэ хьэджэндэшхэр1 
Гъогу напцэ темыкI;
АпэкIэ къыкъокIы,
КъызэтекIэпIыкIэу 
Сомэ пыупкIыгъакIэхэр 
КIыфыхэу къыкъуех.
— Ащ Iэтих къикIынэп,
ЛъэпIащэ нахь, пыутыхэп.
Ащ фэдизы уасэ 
О пэмыкI сэ естырэп, —
ДеплъэкIызэ, къегъумыгъу.
Щыгъу уасэу 
Сомэ мыгъуищыр 
КъызIэкIегъэпш,
Мэкъу десятинэр 
АщыкIэ IэкIешъу,
Лъэхъу-лъэушъэу 
Адрэ гъогум зыредз.

Къыридз-ридзэми — сомищ,
ШэкI рищэфынти — щыгъунчъ;
Быны пчъэгъабэр иIыгъын...
Гъагъоу нигъэсымэ,
Гъэтхэ уасэр шIукIай,
Ышъхьэ инэу къыкIэпIастхъэ,
«Хъуныгу», — eIo, дэхьажьы.

Мэкъуоныгъо мазэу 
Дахэм изэманым 
ЗимыIэм иIупс 

1  хьасэ хьэджэндэшхэр – щэфакIу, гъэпцIакIу.

Псынтагъэм1 икъонтхъ.
      1926-рэ илъэс, Москва

1. Сыд фэдэ лъэхъана мы усэм къыгъэлъагъорэр? Мы упчIэм иджэуап усэм 
шъхьэу иIэми, усэр къызэрэригъэжьэрэ апэрэ сатыритIуми къыратыжьы. Ау 
ащкIэ, зигугъу къашIырэ уахътэр къыхэбгъэщын къодыемкIэ, Iофыр зэшIохыгъэу 
хъурэп. УсакIор нахь куоу мэгупшысэ — хэта а уахътэм къытыщтым анахьэу 
ыгъэгумэкIырэр? Ащ джэуапэу иIэр зы — лэжьакIор, мэкъумэщышIэр ары. Ау ащ 
ыцIэ занкIэу къыримыIоу образ гъэнэфагъэкIэ ар къегъэлъагъо. Къыхэжъугъэщ ар 
усэм итекст.

2. Ау етIани усакIор ащ къыщымыуцоу, а мэкъумэщышIэм, лэжьакIом 
къылэжьыгъэм къыфихьыгъэ уасэр мэкIэ дэдэу зэрэщытыр къытегъэлъэгъу. 
А чIыпIэр къыхэжъугъэщ ыкIи ар къызэригъэлъэгъорэ шIыкIэр, амалыр 
къэжъугъэлъагъу (гущыIэм пае, диалог е ежь авторым къеIуатэ).

3. Идееу, гупшысэу усэм хэлъыр нахь гурыIогъошIу хъуным фэшI, усэр авторым 
зитхыгъэ илъэсымрэ зыщитхыгъэ чIыпIэмрэ шъуяплъ.

4. Къызэхэшъуф мы сатыритIумэ къарыкIырэр: 

«щэмэджышъхьэ теохэм 
Джэрпэджэжь агъадж».

5. Мы гущыIэхэм къарыкIырэр къэжъугъэнаф: «хьасэ хьэджэндэшхэр», «Мэкъу 

десятинэр», «псынтагъэм икъонтхъ».

ЛЭЖЬЫГЪЭМ ИМАФ

Лэжьыгъэм имаф,
Фабэм игъо икIыгъ.
Гъэхъагъэу яIэр коным екIужьыгъ,
Хэт игъэхъагъи непэ елъытэ,
ЗэфаIотэжьы, зэджэнджэшыжьых:
Хэт ичылэ гъэбэжъу,
Хэт ижъуагъэ тэрэз,
Лэжьыгъэм фэIазэм сыд къыгъэхъагъ, —
Гъэлъэгъон зиIэм непэ къеIуатэ,
Тиныкъо-тыкъохэр зыхэтэгъэзы,
ЩыIэкIэ тэрэзым зыфэтэгъэпсы.

       1927-рэ илъэс

1. Мы усэ цIыкIумрэ мыщ ыпэкIэ шъузэджэгъэ усэу «Мэкъуоныгъо маз» 
зыфиIорэмрэ сыда анахьэу зэпэблагъэхэу зышIырэр? Ащ иджэуап къешъутыжьыным 
фэшI, уситIур зэпэжъугъэуцухэзэ, арэу ахэр зэрэзэфыщытыхэр къэзыгъэнэфэрэ 
пкъыгъохэмрэ нэшанэхэмрэ къыхэжъугъэщых.

1  псынтагъэ — бэскъагъэ, пщэры.

2. МэкъумэщышIэ къызэрыкIохэм шэн-хабзэу ахэлъыр къэзыгъэнэфэрэ чIыпIэхэу 
усэм хэтхэм шъуалъыплъ, ахэр къызэрэжъугурыIорэ шIыкIэм шъукъытегущыI.

3. «хэт ичылэ гъэбэжъу, хэт ижъуагъэ тэрэз» ыIоу шъузэджагъэм сатырхэр 
хэтых. Мыхэмэ къарыкIырэр шъо таущтэу къыжъугурыIорэ? хэта мы гущыIэхэр 
анахьэу къэзыIорэр? Ащ иджэуап шъулъыхъузэ, шъуегупшыс: хэта апэрэу 
гъэбэжъум, жъоным яIоф ыгъэгумэкIырэр?

4. ГущыIэу «чылэ» зыфиIорэр мы усэм, шъуинэрлъэгъушъ, хэт. Ащ, тыбзэ 
зэрэхэтымкIэ, мэхьанитIу къекIы. Сыд фэдэ мэхьанэ къыригъэкIэу хьаткъом иусэ 
жабзэ щигъэфедэрэ а гущыIэр? Ар шъор-шъорэу къэжъугъэнаф.

5. лэжьыгъэм ехьылIэгъэ гущыIэжъхэу шъуиунагъо къыщаIоу е къоджэдэсхэм 
къаIоу зэхэшъухыгъэхэр шъугу къэжъугъэкIыжьых. Ащ фэдэ гущыIэжъхэу 
нахьыбэ зышIэрэми шъуеплъ. ГущыIэм пае, мыщ фэдэхэр: «хатэм хэмылъхьэрэ 
къыхэпхыжьырэп», «бажъо нахьи — гъэбэжъу».

лИТЕРАТУРэМ ИТЕОРИЕ. ТЕМэ ЗыфАIОРэР

щыфхэм, цIыфзэхэтхэм (обществэм) яхьылIагъэу, япхыгъэу щыт Iофыгъо 
зэфэшъхьафхэм тхакIом тхылъ ытхынэу зырихъухьэкIэ, ынаIэ атыредзэ ыкIи ежь 
зэряплъырэм, зэхэшIыкIэу, гулъытэу ыкIи IэпэIэсэныгъэу хэлъым ялъытыгъэу, 
адыригъаштэу ахэр итхыгъэ (ипроизведение) къыщегъэлъагъох. Ащ фэдэу тхакIом 
ынаIэ зытыридзэгъэ Iофыгъоу (цIыфхэм язэхэтыкI, шIулъэгъуныгъ, мамыр щыIакI, 
блэкIыгъэм щыщ хъугъэ-шIагъ, лэжьэн Iоф, заом ехьылIагъ, дунаим идэхагъ е 
нэмыкIхэу) итхылъ къыщигъэлъэгъуагъэм, художественнэу къыщиIотагъэм, 
къыщызэIуихыгъэм темэкIэ еджэх.

Арэу темэу, Iофыгъоу тхакIом къыхихыгъэмкIэ, зынэсыгъэмкIэ ыгукIи 
ыпсэкIи зыгъэгумэкIэу, зыфэбанэу, ыгъэхъунэу, ыгъэуцунэу, къыдэхъунэу зыфаеу 
щытым тхылъеджэхэр къырищэлIэнхэу, щигъэгъозэнхэу ыкIи ригъэгупшысэнхэу 
пылъ. Ащ ишIуагъэкIэ, нэрлъэгъушъ, художественнэ тхылъым лъэныкъуитIу 
зэгопчынхэ умылъэкIынэу щызэпхыгъэхэу, зым адрэр къыхигъэщэу, къыгъэнафэу 
щызэрэубыты — тхакIом къыIэтыгъэ Iофыгъомрэ ащкIэ къыIо шIоигъомрэ. Е ар 
нэмыкI гущыIэхэу, терминхэу литературэшIэныгъэм щагъэфедэхэрэмкIэ къапIомэ, 
ащ къикIырэр, тхылъым итемэрэ авторым игупшысэрэ (идее зыфатIомрэ — мы 
гущыIэм ыпэкIэ шъущыгъозагъэу щыт) зэрэзэфыщытхэр ары. Мары, гущыIэм 
пае, ар нахь нэрлъэгъоу къызэхэфыгъэным фэшI, хьаткъо Ахьмэд иусэу «Типсы 
шхъухьашI» зыфиIорэр тштэн. Ар зэхьылIагъэу, къызытегущыIэу щытыр (итемэ) 
псыхъоу лабэ игъэпсыкI ары. А псыхъо шIагъоу адыгэ чIыгум рычъэу, тигупсэу 
щытыр мафэ къэси зылъэгъухэрэр щыIэх, мафэ къэс дэдэ ымылъэгъуми, бэрэ ащ 
телъ лъэмыджыхэм зэпырыкIыхэрэри, инэпкъ Iухьэхэрэри къахэкIых. Ау джаузэ 
есэжьыгъэхэу, сыд фэдизрэ алъэгъугъэми, ащ изэрэщыт, игъэпсыкIэ лъыплъэхэрэп, 
мэхьанэ шIагъуи ратырэп.

Ау хьаткъо Ахьмэд усакIоу зэрэщытыгъэм къыхэкIэу, нэмыкI екIолIакIэкIэ, 
еплъыкIэкIэ, поэзием иамалхэмкIэ ащ къекIолIагъ. Дунаеу тызытетыр, 

тызщыпсэурэр гъунэнчъэу дахэ. Ар чIыопсым илъэныкъо зэфэшъхьафхэмкIэ 
нэрлъэгъу къытфэхъу. лаби зыкIэ ахэмэ ащыщ. Ащ къыхэкIэу а псыхъом изытет, 
итеплъ, игъэпсыкIэ иусэ пае темэу зыкIиштагъэр авторым. А темэр е, нэмыкIэу 
къапIомэ, лабэ зыфэдэр сурэтхэмкIэ, образхэмкIэ къызэIуихызэ, а псыхъом ежь 
иунэе «шэни», теплъи, гъэпсыкIи, чъакIи зэриIэр ащ IупкIэу къытигъэлъэгъугъ. 
Арэу а темэм ынаIэ зытыредзэм, хьаткъом къытиIо шIоигъуагъэр (гухэлъэу, идееу 
иIагъэр) а къызэригъэлъэгъорэ шIыкIэм нафэ къытфешIы: лабэ дахэ, гъэшIэгъоны, 
псы лъэш, ар шIу шъулъэгъу! Тинэрлъэгъушъ, джаущтэу мы усэм темэмрэ идеемрэ 
щызэпхыгъэхэу, щызэгъусэхэу хъугъэ.

Джаущтэу усэм тытегущыIэзэ, къызэхэтфызэ, тыкъызфэкIуагъэр тинэрлъэгъу: 
ащ итемэр — лабэ е ежь произведением цIэу иIэм къызэриIорэмкIэ, «Типсы 
шхъухьашI». Гупшысэу (идееу) хилъхьагъэр, лабэ кIочIэшхо зэрэхэлъыр, 
амалышхохэр зэриIэр, а кIочIэшхор цIыфмэ афигъэIорышIэным, шIуагъэ 
къафихьыным фащэн зэралъэкIыщтыр ары.

А лъэныкъуитIури нахь нафэ къэхъуным фэшI, шъугу къэжъугъэкIыжьых 
шъузэджэгъэ текстым щыщхэу мы къыкIэлъыкIорэ сатырэхэр:

Ти лабэ — нэIуц,
пцелыбэр ынапц,
МыжъуакIэр цэжъгъэеу,
ЗэдикIэу къыIопс...

Мы апэрэ гущыIэхэмкIи усэм итемэ зыфэдэр къэтэшIэ: «Ти лабэ». ЕтIанэ а «Ти 
лабэ» зыфэдэр, ащ ичъэ хэтызэ, ышIэхэрэр зэкIэлъыкIоу къыIуатэзэ, ащ дакIоу 
гупшысэу, шIоигъоныгъэу ипроизведение хилъхьагъэр (идеер) нафэ къытфэхъу. 
Усэм ипкъыгъо цIыкIу пэпчъ зыгорэущтэу а гупшысэр (идеер) е шIоигъоныгъэр 
авторым къыщегъэнафэ, къыщыхегъэщы. Ау ар нахь зэфэхьысыжьыгъэу, зэхэлъэу, 
IупкIэу ыкIи кIэух къыфишIыжьэу къызхэщырэр мы пычыгъор ары:

Мы емылычыжъэу егъэдыдаер зимафэм 
хьасабэр тфижъоу,
Жъуоу машинэр рифэкIэу 
ЗэрэкIэтшIэщтым сеусэ.
пцэ къыIумыгъэпс!
О нахь Iэли 
Совет хабзэм егъасэ,
Гидростанцэхэм ощ нахь псышхуаIуи акIешIэ,
Ащ шIагъо хэлъэп:
Непэ ымыгъэпсымэ — неущ!

Джащ фэдэу произведением итемэри иидеери зэкIэлъыкIоу къэнафэ. Ау щысэу 
а лъэныкъуитIури произведением къызэрэщылъэгъорэ шIыкIэр къызэхэфыгъэ 

зэрэхъугъэр усэ цIыкIу нахь мышIэми, ащи Iофыр зытетыр, темэкIэ тызэджэрэ 
пкъыгъор зыфэдэр къегъэнафэ IупкIэу. Тхыгъэ (произведение) инхэми (гущыIэм 
пае, романми, тхыдэми, нэмыкI жанрэхэми) джащ фэдэу ятемэ къэбгъэнэфэн 
плъэкIыщт.

КIэРэЩэ теМбОт  
(1902—1988)

Джы зитхыгъэ шъузщыгъозэщтыр тхакIоу, прозаикэу 
КIэрэщэ Тембот ары. хьаткъо Ахьмэд поэзием нахь 
фэгъэзагъэу щытыгъэмэ, КIэращэр анахьэу зыпылъыгъэр 
прозэр ары. Мы тхэкIошхоу, лъэшэу цIэрыIоу щытыгъэм 
адыгэ прозэм ылъапсэ ыгъэуцугъ, къежьапIэ фишIыгъ.

Я хх-рэ лIэшIэгъум иятIокIэнэрэ илъэсхэм адэжь 
къыригъажьи, КIэращэр 1988-рэ илъэсым нэсыфэ 
ишъыпкъэу адыгэ литературэм изыкъэIэтынрэ 
ихэхъоныгъэрэ ахэлэжьагъ. Апэрэ адыгэ советскэ романри «щамбул» ыцIэу 
ытхыгъ. щамбул зыфиIорэ гущыIэм бэ къекIы: зыгорэм лъэбгъу еудзыныр, 
ужэхэхьаныр, уебэныныр.

Рассказхэри, повестхэри, нэмыкI романхэри ытхыгъэх. Ахэмэ ащыщ романэу 
«Типшъашъэхэр» зыцIэри. Мыщ къыхэхыгъэ пычыгъох шъузэджэнхэу мы тхылъым 
къыдахьэхэрэр.

«Типшъашъэхэр» произведение инэу щыт. Адыгэ къуаджэр, ащ дэс цIыфхэм 
ящыIакI, яIофшIагъэхэр ары къызытегущыIэрэр. Романым ипчэгу ит героир Шумаф. 
Мыр тхакIо, лIы гъэсагъ, хэгъэгу зэошхоу 1941—1945-рэ илъэсхэм щыIагъэм 
хэлэжьагъ, бэ къызгурыIорэ, зигупшысэ чыжьэу нэсырэ цIыф. бэмэ алъэплъэ, 
ылъэгъурэ пстэуми уасэ афешIы, ягупшысэ, цIыфхэм псынкIэу благъэ зафешIы, 
ахэр зыгъэгумэкIыхэрэм гу алъетэ. лэжьэкIо къызэрыкIохэр ары анахьэу ащ ыгу 
зэтыгъэр. Ахэмэ заригъэштэни, IэпыIэгъу афэхъуни елъэкIы.

Шумафэ ежь Iофэу иIэу къуаджэм къызфэкIуагъэр, ащ дэс цIыфхэм 
яхьылIагъэу, ахэмэ ящыIакIэрэ ядунаерэ къыгъэлъагъоу тхылъ ытхынэу ары. А 
пшъэрылъыр ыгъэцэкIэным фэшI, цIыф жъугъэхэм ахахьэ, лэжьакIохэми адэлажьэ, 
унагъохэм арэхьэ, къоджэдэсхэм агу ихъыкIыхэрэр, Iофэу ашIэрэм зэрэфыщытхэр 
зэрегъашIэ. Джаузэ романэу Iоф зыдишIэрэмкIэ ищыкIэгъэ материалхэр, фактхэр, 
хъугъэ-шIагъэхэр етхых, еугъоих.

Тхылъым итхын Шумафэ псынкIагъо къыщыхъурэп. ыпэкIэ зэратхыщтыгъэ 
схемэм тетэу ар ытхынэу фаеп — шIуцIэмрэ фыжьымрэ фэшъхьаф щымыIэу 
щыIакIэр къыгъэлъэгъоныр ыштэрэп. Куоу, шъыпкъагъэ хэлъэу, щыIакIэр 
зэфэмыдабэу зэрэзэхэлъыр итхылъ къыщызэIуихыныр ары мурадэу иIэр.

Ахэмэ ягупшысэ тхакIор зэлъештэ. ИтхэнкIэ пэрыохъу къыфэмыхъухэу, цIыфхэм 
адэгущыIэзэ, ахэмэ ящыIакIэрэ яIофшIагъэрэ алъыплъэзэ, ыгу щызэтехъуагъэхэр 
тхылъыпIэм зэрэригъэкIущтым иIоф хэт.

Сыдми, утхэныр зэрэмыпсынкIагъор, ар Iофышхоу зэрэщытыр КIэрэщэ 
Тембот ироман къытегъэлъэгъу. Тхэным ихьылъагъэ ащ къызэригъэлъэгъуагъэм 
фэдэу зегъэушъомбгъугъэу тилитературэ къэзытхыгъэ титхакIохэм къахэкIыгъэп. 
УсакIохэм яусэ зырызмэ ар зэрэмыпсынкIагъор къаIоу къыхэкIы, ау ар нэмыкI 
жанрэу щыт. ГущыIэм пае, бэрэтэрэ хьамид ащ ехьылIагъэу усэ шIагъо ытхыгъ. 
Ащ хэт мыщ фэдэ сатырхэр:

Сыда зыкIэстхрэр непэ сонет?
СшIэрэп диштэщтми адыгэ усэм.
Шапхъэр сшIоIофэп, ар сигъэрет,—
Сфегъэзэгъыщта гурышэ гъусэм?..

Аущтэу а гумэкI-гупшысэхэм ахэмыхьэмэ мыхъунэу, апэрэмкIэ, Шумафэ 
зышIыгъэр къуаджэм щымыхъурэ Iофыгъохэу щыIакIэр зэтезыIажэу, ар ыпэ 
лъызымыгъэкIуатэу щытхэм апэуцужьыныр, ахэр критикам кIигъэкIынхэр (ем, 
мыхъурэм узэребэныщт Iашэ закъоу а лъэхъанэу КIэращэм къыгъэлъагъорэм 
щыIагъэр ары) зытетым тетэу къытхыныр пшъэрылъэу зэриштагъэм епхыгъагъ. 
Ащыгъум произведениябэ атхыщтыгъэ колхоз тхьаматэр дэгъумэ, колхозыр баеу 
щыIэу, дэймэ, ар зэкIэми ауж къинэу, къоджэдэсмэ тхьэр къяуагъэу. Колхоз 
щыIакIэ закъом нэмыкI зэрэщымыIэм ар илажьэми, имылажьэми емыгупшысэхэу.

А лъэныкъо зэфэшъхьафхэр къыщызэхифэу ежь Шумафэ тхылъ ытхынэу, 
хъури, мыхъурэри тхьамэтэ закъом епхыгъэу зэрэщымытыр къыщыхигъэщэу - 
джары гъогу закъоу хихыгъэр. Ар дэгъоу едзыгъом къыхэщэу авторым ытхыгъ.

Шумафэ ытхырэ тхылъымкIэ гумэкIыгъоу зыхэтым шъунаIэ тежъугъэт. 
Шумафэрэ бэрэтарымрэ ягупшысэхэр зэпэжъугъэуцух, шъузэпяплъых.

TXAKIOP КЪУАДЖЭМ  
МАКIО

Ар арэу зыхъугъэр, мыщ фэдэ илъэсыр, лъэхъаныр ары 
пIонэу къэшIэгъуай. Ау зы лъэхъанэ горэм щыублагъэу 
адыгэмэ ныбжьырэ гъусэу яIэгъэ шым агу бгъодэкIыжьыгъэу 
хъугъэ: сыд фэдизэу шы тесыныр якIасэу есагъэхэу щытыгъэ 
нахь мышIэми, машинэкIэ зекIоныр нахь къаштэу, шым 
пыкIыжьыгъэхэу хъугъэ. Гъогу чыжьэ рытехьанхэкIэ шы 
зыкIэшIагъэр ханэжьыгъ, цIыфхэр гъогу напцэм Iутхэу, 

машинэ гъогурыкIомэ аIэ фаIэтыным есагъэх, машинэр 
къафы зэтемыуцоу блэчъыми, шъхьакIо амышIыжьыпхъэу 
зэрэщытыри къагурыIоу хъугъэ.

КъулыкъушIэ цIыфхэми линейкэр абгынэжьыгъ: хэку къалэм 
е районым къарыкIэу къэкIорэ IофышIэхэр, къыздизыгъэхэр 
умышIэнэу, ошIэ-дэмышIэу занкIэу машинэкIэ къоджэ советым 
е колхозым иправление къыIулъадэхэу хъугъэ. Ежь ямашинэу 
мыхъоу, машинэ гъогурыкIом исхэми, ащ фэдэ пассажирхэр а 
чылэ пчэгупIэм къынагъэсэу хэбзагъэ.

Ау Шумафэ къызэрэкIуагъи, къызщыдэхьагъи цIыфхэм 
гу лъатагъэп: рюкзак мытIыр ыкIыбы илъэу урамым рыкIоу 
къуаджэм щалъэгъугъ. Арэу, икъыдэхьакIэ IофышIэ хэIэты-
кIыгъэмэ афэмыдэу, зи дауш пымылъэу щытыгъэ нахь мышIэми, 
нэгъунджэшхо зыIулъ а кIэлэ мытIырыр апэу зэралъэгъугъэм 
тетэу, цIыфмэ анаIэ ащ тырадзагъ.

Апэрэу ашIогъэшIэгъоны хъугъэр рюкзакыр ары. Къуаджэ-
ми ащ фэдэ Iалъмэкъ лъэпкъыр, Iо хэмылъэу, щалъэгъугъэу 
щытыгъ — зэо ужым фронтым къикIыжьхэу къэкIожьыгъэ 
кIалэмэ ащыщхэм ащ фэдэ Iалъмэкъ лъэпкъыр къыздахьыгъагъ. 
Джыри чылэм щыщэу къалэхэм ащеджэрэ кIалэхэм ащыщхэри 
загъорэ рюкзак аIыгъэу къыдэхьажьэу хъущтыгъэ.

Ау афэдизэу адыгэмэ яунагъуи, ящыIэкIэ-гъэпсыкIи кIэу 
къыхэхъуагъэмэ рюкзакыр ахэхьагъэп арэу къыхэщэу.

Ащ фэшъхьафрэмкIи, а кIалэу къыдэхьагъэр ищыгъынкIи 
чылэмэ ахэмыкIуакIэу, агъэшIэгъон фэдэу щытыгъ.

Шумафэ инэгъунджи чылэр емысагъэу щытыгъ: апчхэр 
инхэу, хъураехэу, бжъэ шIуцIэ къягъэчъэкIыгъэу — афэдэ 
нэгъунджэхэр къуаджэм щызэрахьэщтыгъэп.

Пстэумэ акIыIужьэу, Шумафэ иIокIэ-шIыкIэкIи чылэр зэсэгъэ 
шIыкIэмэ афэдагъэп. Адыгэхэмэ цIыфмэ аIощтым ищынагъо ренэу 
ашъхьащыт. Ащ фэдэу цIыфмэ гъунэ къыплъафынэу зыхъурэм, 
аIон зэрагъотыщтыр апэу къэзгъэнэфагъэу зыфаIори ижъыкIэ 
щыIагъэмэ анахь цIыф губзыгъэу алъытэрэ Хъуаджэр ары.

Зы мафэ горэм Хъуаджэ: «ЦIыфмэ зыгорэ ямыгъэIонэу 
узекIон плъэкIын шъуIуа?» — ыIуи егупшысагъэу alo. Ар 
ыгъэунэфыным пае, ищыд цIыкIу тетIысхьи, ишъэожъые 
къеджи, ар лъэсэу ыужы итэу, мэщытыIум щызэхэс лIыжъхэмэ 
апашъхьэкIэ блэкIыгъ.

«ЛIыжъхэмэ моущтэу аIуагъ: «Сыдэу лIыжъ гукIэгъунчъа: 
ежь щыдым тес, кIэлэ тхьамыкIэр лъэсэу ыуж ит!» Хъуаджэ 

ар зызэхехым, кIэлэцIыкIур щыдым тыригъэтIысхьи, ежь 
лъэсэу ыуж итэу лIыжъмэ къаблэкIыжьыгъ. «Мыр сыдэу кIэлэ 
нэпэнчъ: лIыжъ хъыбыер лъэпэхъынтэу лъэсэу макIо, ежь 
щыдым тес!» аIуагъ лIыжъмэ. Хъуаджэ щыдым тетIысхьажьи, 
кIэлэцIыкIури зэригъэкIэси, къытыригъази, ящани 
къаблэкIыгъ. «МитIур сыдэу гукIэгъунчъа: нэбгыритIури щыд 
тхьамыкIэм тезэрэгъэпIыIуагъэх!» — аIуагъ лIыжъмэ. ЯплIани 
Хъуаджэ щыдыр шъхьарытIупщ къышIи, икIалэрэ ежьырырэ 
ыуж итхэу лIыжъмэ къаблэкIыжьыгъэх. ЛIыжъмэ аIуагъ 
етIани: «Сыдэу делэха мыхэр: щыдыр Тхьэм къыкIаритыгъэр 
зыфагъэфедэныр ары, ежь делитIур лъэсэу макIо, ящыд 
шъхьарытIупщэу апэ ит!» Джащ дэжьым Хъуаджэ «цIыфмэ 
зыгорэ ямыгъэIон плъэкIыщтэп»,— ыIуи, философие гулъытэу 
ащ къыхишIыкIыгъ...

* * *

Джащ фэдэу Шумафэ къуаджэм къакIо. ЦIыфыбэмэ аIокIэ, 
нэIуасэ ахэмэ афэхъу, ящыIакIэ зэрегъашIэ, ылъэгъурэ пстэури 
ыгу реубытэ, тхылъэу ытхыщтым зыфегъэхьазыры. Iоф 
дишIэуи регъажьэ. Ау ащ итхын арэу къызэрыкIоу хъурэп.Ащ 
ехъылIагъ джы къыкIэлъыкIорэ пычыгъор.

* * *

Шумафэ ыгу илъым нэмыкI ымылъэгъужьэу гупшысэ 
гумэкIхэр къышъхьарыоу зыхъурэ лъэхъанхэу къыфекIухэрэмэ 
Марыхъуи гу алъитагъ. Зэгорэм Бибэрэ ежьырырэ зэдэгущыIэхэзэ, 
Марыхъу арэу къыIуагъ: «Ащ фэдэу зыхъурэм, ар былымэу 
гъэмэфэ фабэм дэжь бадзэмэ рагъэзыгъэу, жьау къогъупIэ 
лъыхъурэм фэдэу къысщэхъу сэ. Шъхьао хъугъэм фэдэу, ащ 
фэдэкъабзэу хэт. Сыд гупшысэ бадза шъуIуа ащ гупсэфыгъо 
къезымытырэр? ЗанкIэу зэрымыры хъугъэм фэд! Шъыпкъэ 
сэIо! Ащ фэдэм дэжь ар къыоплъыкIи уилъэгъужьырэп, 
къыпхырыплъэу чыжьэу плъэрэм фэдэу къыоплъы. Угу щэч 
къырегъахьэ. ЦIыф гупсэфыдж: ежь ышъхьи гупсэфыгъо 
ритырэп, адрэмэ ашъхьи ыгъэгупсэфырэп...»

А Марыхъу зыфигъэдагъэр Бибэ къызреIотэжьым, Шумафэ 
ыгу къыдеIэу лъэшэу щхыгъэ: Марыхъу зэриIуагъэм фэдэ 
хьазырэу зэрэхъурэм еуцолIэжьын фаеу хъущтыгъэ. Шъыпкъэ 
дэдэу, ащ фэдэ лъэхъанхэм гупшысэ бэдзэ бзаджэхэмэ 

гупсэфыгъо къыратыщтыгъэп, ыкIи хьамым тет бырсырым 
хэкIэу, цIыфи къытемыплъэу изакъоу игупшысэхэм заритэу, 
тхылъыпIэ тхьапэ фыжьым кIэрытIысхьан зыщилъэкIын 
чIыпIэ лъыхъоу, шъхьаом фэдэу къыкIухьащтыгъэ...

Непи ащ фэдэ гупшысэпIэ зыгъэбылъыпIэ фэхъопсэныр 
Шумафэ къышъхьарыогъагъ. Ау ащ фэдэ чIыпIэ зэгъокI хьа-
мым къыщыбгъотыным зи щыгугъыпIэ щыIагъэп. Ащ цIыф хэр 
темысхэу зыхъурэми, тIури зы, Хьацацэ изакъо ми гупсэфыгъо 
къыуитыщтэп. Ары пакIошъы, Хьацацэ ежь зэрар къыфэмыхъу 
шIоигъоу анахь зыпылъыми, ыIэмэкъэ-лъэмакъэхэмэ Шумафэ 
агъэгупсэфыщтыгъэп: зыдэгущыIэн зимыгъотырэми, ар ичэтхэм 
яцIацIэу къыублэщтыгъэ. Ащ Мары хъуи къыхэхьажьыщтыгъэ. 
Мы аужырэ уахътэ хэ мэ лIыжъым хьарыф зырызэу зэпиблэу еджэкIэ 
тIэкIу зэригъэ шIа гъэти, икIэщыгъошхоу тхылъмэ апылъыгъ. 
Нэгъунджэ шхом ыгу зэремыIурэ пстэури щыгъупшэжьыгъэу, 
ежь зэриIощ тыгъэу, цIыфыгъэ уасэ рипэсыжьыгъэу, ар джы 
Шума фи кIэщыгъошхокIэ къыпыхьажьыгъагъ, зызэIукIэрэм, 
«философск» упчIэ мыухыжьхэмкIэ къыпыхъыжъэщтыгъэ.

Цутхьалэ Iушъо мэзым чIыпIэ зэгъокI горэ Iоф щишIэнэу 
къыщигъотынэу Шумафэ тыриубытагъ. Пщэрыхьаныр Хьацацэ 
къылъэхинэжьи, а Iофым ежь хэкIыжьыгъ, ащ дыхэтэу ипщэ-
ры хьакIо тхылъи ащ къылъэхинагъ,— тхылъыр ежь щэIэфэ 
ыIыгъынгоу къыритэу, кIожьын зыхъукIэ Iихыжьынэу фигъэ-
пы тишъ. Арэу зэрэгокIыжьырэр Хьацацэ иджэгъо дэдэу, Шума-
фэ тетрадь Iужъур IонтIагъэу иджыбэ илъэу, термосри ыбгъукIэ 
шIохэлъагъэу, хьамым текIи ежьагъ.

Мы аужырэ мафэхэм Шумафэ ыгу шIугъэп, гумэкIыгъо 
гупшысэ хьылъэ горэ ыплIэIу къиуагъэм фэдэу илъыгъ. Шумафэ 
ынэгу зэхэхьагъэу зилъэгъурэм, Хьацацэ ар ежь ыгу къебгъэкIэ 
ылъытэу ыгъэгумэкIэу хэтыгъ. Ау сыд фэдизкIэ ащ зэрэшIоигъоу 
пстэури ыгъэцакIэ шIоигъоу Хьацацэ пылъыгъэми, Шумафэ 
игупшысэ нэшхъэягъэ шъхьащыкIыщтыгъэп.

А гумэкIыгъор Шумафэ къызыфэкIуагъэр бэшIагъэ: 
къуа джэм къызыкIуагъэм апэрэ мафэм щыублагъэу ар ыгу 
къихьэгъагъ. ЩыIакIэу мыщ щилъэгъурэм, тхылъэу ытхыщ тыр 
зэрэрихъухьагъэ шIыкIэр лъэубэкъу пэпчъ къызэпри гъа зэщты-
гъэ. Мы аужырэ мафэхэм а рихъухьэгъагъэр зэрэмыхъухэщтыр 
къыгурыIопагъэу щытыгъ.

Литературэ тхэн IофымкIэ Шумафэ езгъэжьэгъэкIэ дэдэхэм 
ахэплъытэ хъунэу щытыгъэп. Заом къыпэм, литературэ 

факультетыр къызеухы ужы, ащ къалэм гурыт еджапIэм 
щыригъаджэу щытыгъ. А лъэхъаным а литературэ Iофэу 
зэригъаджэу зыпылъыгъэм лъэшэу дихьыхыгъэу ыгуи ыпси 
етыгъагъ, литературэ тхылъэу заджэхэрэм арилъагъохэрэм 
ялъытыгъэу ар дунаеми хаплъэщтыгъэ, дэхагъэу, шIуагъэу 
щыIэныгъэмрэ цIыфхэмрэ ахилъагъохэрэм зэреплъыщтыгъэр, 
тхэкIошхохэм ятхылъхэмэ къыщагъэлъэгъогъэ гупшысэхэмрэ 
цIыфшIыкIэ характерхэмрэ ялъытыгъэ закъоу арыгъэ.

Ау Хэгъэгу зэошхор къызщежьагъэм апэрэ мафэм 
щыублагъэу фронтым кIуи, дзэ цIыф жъугъэм зыхафэм, гъуни 
нэзи зимыIэ цIыфыбэ цIыфшIыкIэ характер зэмлIэужыгъуабэмэ 
ахэфагъэу хъугъэ; тхылъмэ арытхэр пщагъэгъупшэжьынэу цIыф 
теубытэгъэ инхэр, къамылъэгъугъэ лIыблэнагъэр, РодинэмкIэ 
зыфэдэ къэмыхъугъэ шъыпкъэныгъэр, ныбджэгъугъэ пытэр — 
цIыфым анахьышIоу хэлъын ылъэкIыщтэу, цIыфыгъэ нэшанэмэ 
анахьышIу пстэури ыпашъхьэ къитэджагъэх, гукъэкIышхо 
гупшысэшхор ыгу къыщаIэтэу нэфынэшхоу ынэ къыкIэлыдагъ. 
Шумафэ апэм тхылъхэмэ ыгу япхыгъэу, арилъагъорэр 
шIолъапIэу ыгу зэрэриугъуаещтыгъэм фэдэкъабзэу, джы цIыф 
шъыпкъэхэм язэрэщыт, яцIыфшIыкI, ямурадхэм итхылъ 
нэрылъэгъуи егугъоу зэригъашIэу фежьагъ. Апэм литературэм 
пыщагъэу инэу хэгупшысэу зэрэпылъыгъэми ишIуагъэ 
къекIыжьыгъ: литературэм къыгъэлъэгъорэ цIыфхэмэ яIокIэ-
шIыкI, ягухэлъ, ягупшысэхэм сакъэу лъыплъэу, бэмэ гу алъитэу 
зэрэщытыгъэм ишIуагъэкIэ джы цIыфым зэ зыIуплъэкIэ, 
шэн шIыкIэ лъапсэу иIэхэр къыгурыфэу, зыфэдэ лъапсэр зэу 
къыгурыIон ылъэкIэу хъугъагъэ.

Шумафэ фронтым щилъэгъоу ыгу щихъыкIырэ пстэури 
ытхэу хабзэ зыфигъэуцужьыгъ. Iофыгъо цIыкIу-шъокIухэр, 
хъугъэ-шIэгъэ мышъо-мылхэр арыгъэп ащ ытхыщтыгъэр, 
цIыфы бэмэ язэо бэнэшхоу щыIэныгъэмрэ лIэны гъэмрэ 
зыщызэ гъусэ Iофышхом хэтэу гупшысэшхоу, пчыкIэу чэщ 
мэзахэм къыхэлыдыкIыгъэм фэдэу а Iофышхо хэмэ ыгу 
къыщагъэлыдыщтыгъэхэр ары ащ итетрадь дитхэу ыухъумэ-
щтыгъэр. Ащ фэдэу ыгу къихьэрэ гупшысэхэр ытхыным, 
ыугъоиным нахьыпэми пылъыгъэу есагъэу щытыгъ, ау ащыгъум 
ытхыщтыгъэр нэмыкIхэм ягулъытэхэу, ягупшысэхэу литературэ 
тхылъхэм арилъагъохэрэр арыгъэ. Джы а гулъытэ-гупшысэхэр 
ежь ышъхьэ къыщытэджыщтыгъэ, ежь къызхихыщтыгъэ, 
ыкIи ахэр ежь зэрэфэлъэкIыным фэдизкIэ къэIокIэ дахэкIэ 

къыубытынхэу, гущыIэ кIуачIэкIэ мыкIодыжьынэу ыгъэ чъын 
фаеу хъущтыгъэ. АпэрэмкIэ ар фэмыукIочIыным къыгъа-
щтэу, ыкIуачIэ къымыхьынкIэ щынэу фежьагъ; гупшысэ 
гукъэкI фыртынэу ыгу къиуагъэр зэхиугуфыкIэу, икъоу 
IупкIэу гущыIэхэмкIэ къыубытэу тхылъыпIэм тыритхэным 
фэхъуапсэу, ау къыдэмыхъоу ыгу зытекIодэжьэу къин ыхъоу 
щысэу бэрэ къыхьыгъ, ащкIэ зэхэшIыкI кIуачIэ гори имыIахэу 
зилъытэжьэу, гухэкI щыхъоу ыгу зэбгъэжьэу хэщэтыкIэу 
итетрадь зэтрипIожьэу мымакIэу къыфекIоу хъугъэ ащ. 
Ау щытми, Шумафэ кIэрымыкIэу ыуж итзэ, мэкIэ-макIэзэ 
гупшысэхэр къэзыубытрэ гущыIэхэм яфытакIэм икъин 
ыукIочIы фежьагъ. ЫкIи, ежь зэриIощтыгъэу, гупшысэу, 
хъугъэ-шIэгъэ, гукъэкI сурэт бзыхьафхэу ыугъоихэрэр кIуатэ 
къэси нахьыбэу зэтехъощтыгъэх. ЗытIо-зыщэ ащ фэдэу ытхыгъэ 
тетрадхэр ичемодан дэлъэу бомбёжкэхэм ахэкIуадэу хъугъэ. Ау 
етIани жъгъэеу IупкIэу зэдикIэу тхыгъэхэу тетрадь кIэрыкIэхэр 
ичемодан щызэтехъожьыщтыгъэх.

Ари, шъыпкъэу, тхэн Iофэу щытыгъ, ау тхэн ылъэкIыным 
ицыхьэ темылъэу, тхэным фэхъопсэным къыхихэу къэрабгъэу 
зэплъэкIыжьэу ригъэжьэгъэ тхэн Iофэу щытыгъ. Аузэрэ ащ 
фэдэу ынэгу кIэкIхэрэр, гупшысэу ыгу къихьэхэрэр ытхэу 
ыугъоиным ар лъэш дэдэу зыпищагъэу хъугъэ. Анахь бомбёжкэ 
щынагъом хэтэу, анахь ыгу зеIэжьырэ уахътэхэми иакъыл 
цыпэ горэ а щынэгъо плъыр-жъэрыми зэщимыгъакъоу, ежь 
ыгу ихъыкIрэм лъыплъэжьэу, зыбгъукIэ щыт плъакIом фэдэу, 
зиуплъэкIущтыгъэ. Ежь ыгу ихъыкIырэри, ищтагъи, игуаIи 
алъыплъэжьэу, адрэ цIыфхэми гъунэ алъифэу, а машIом хэтэу 
гу зылъитэхэрэр ытхыжьын ылъэкIыным нэсэу пылъыгъ.

Арэу кIуатэ къэсми тхакIо хъущтым инэшанэхэр Шумафэ 
нахь къыхафэу хъущтыгъэ. Ау художественнэ тхыдэ ежь 
ытхынэу фежьэным джыри рикущтыгъэп — ар талант 
шъхьаф иIэу, нэшанэ шъхьаф зыхэлъ цIыфхэм анэмыкI 
ыукIочIын ымылъэкIынэу ылъытэщтыгъэ. Арэу щытми, кIуатэ 
къэсми ежь итетрадь дитхэрэ сурэтхэр нахь IупкIэу, зыфаер 
нахьышIоу къарыкIэу хъущтыгъэ, игупшысэхэр псалъэу 
ыгъэчъхэу, а псалъэхэр зэрифытэжьрэми ежь ыгуи нахь 
агъэрэзэжьэу хъущтыгъэ. ТхакIом зыригъэжьакIэрэм анахь 
къин къыфэхъурэ лъэныкъор — формэм лъыхъуным, тхэкIэ 
шIыкIэ гъэнэфагъэ хихыным икъини Шумафэ нахь псынкIагъо 
къыфэзышIыщтыгъэр нахьыпэм литературэм ишъыпкъэу 

зэрыпылъыгъэр ары. Тхылъхэм зяджэрэм, тхакIо пэпчъ тхэкIэ 
гупшысэ зэхэлъыкIэ шъхьафэу иIэм, стиль шъхьафэу иIэм 
гъунэ алъифэу, ар зэхифын ылъэкIэу есагъэу щытыгъ. Ащ 
ишIуагъэкIэ кIэлэгъэ-плъыржъэр гущыIэ зегъэIэтыкIэу тхэн 
езгъэжьакIэхэрэр бэрэ зэхэлъэхъэхьагъэу зыхэтхэм, Шумафэ 
псынкIэ хьазырэу хэкIын ылъэкIыгъ ыкIи гущыIэ самбырэу, 
зэпIэзэрытэу щэрыоу тхыгъэр нахь куоу гум зэритIысхьэрэм 
гу лъитэу, тхэкIэ гъэтIысыгъэу, гупшысэмрэ акъылымрэ 
зэбэкIырэ тхэкIэ зэпIэзэрытым иIашIу псынкIэу къыгурыIуагъ. 
ЫкIи мэкIэ-макIэзэрэ ежь тхэн зэрилъэкIыщтымкIи нахь ицахь 
зытелъыжьэу хъущтыгъэ.

Фронтым щилъэгъурэ пстэуми ащыщ зыгорэ Шумафэ 
анахь гъэшIэгъон фырикъущтыгъэ — ар солдат сэмэркъэу-
юморэу гукIодыгъор зымышIахэу, пыир мыскъарэ ышIыным 
фэщэрыоу, ренэу гуIэтыгъэ-шъхьэIэтыгъэу дзэмэ ахэлъэу 
зэхихырэр арыгъэ.

Пстэумэ анахьэуи ащ гъэшIэгъон фырикъущтыгъэр, солдат 
IорIотэжьхэу, ижъыгум жьыбгъэр къызщежьэгъэ чIыпIэр 
къэпшIэн зэрэмылъэкIыщтым фэдэу, къызщежьагъэри 
къызхэкIыгъэри умышIэнэу дзэмэ ахэлъыгъэхэр арыгъэ. 
Ахэр гъунэм нэсэу дэгъоу упсыхьагъэхэу кIэкIхэу, ясюжет 
упэпцIыгъэу гур зыIапащэу, юмор чэфкIэ зэпэлыдыжьыхэу 
солдат цIыфыбэмэ ягулъытэ чаныр ахизэу, лIэныгъэми пыими 
шIомылIыкIэу лIыгъэу ахэлъыр къыхэщэу гъэпсыгъагъэх. 
Гитлеровцэхэмэ яшъхьагугъу нэйпсыягъэ, яцIыфтхьамыкIагъэ 
фэмыдахэу, тизэолI узшIомыкIыжьын лIыгъэу иIи, шъыпкъагъэм 
фэбанэрэ гукъэбзэ цIыфыгъэшхоу хэлъи а IорIотэжьхэм 
IупкIэу къахэщыщтыгъэ. Солдат куп тэ щызэхэтIысхьагъэми 
язэщ тыригъэоу, япшъыгъи ащигъэгъупшэжьэу, зыфэбанэрэ 
Iофышхом ииныгъи апашъхьэ къыщиIэтэу а IорIотэжь 
къэбархэр къахахьэщтыгъэх, ахэмэ якъэIотакIэмэ афэIазэхэри 
наIо хъужьыгъэхэу ахэтыгъэх.

А солдат жэрыIо къэбархэм ащыщэу заулэ къаригъаIозэ 
Шумафэ ытхыгъ, ыкIи литературэ шIыкIэу тэрэзэу ыгъэпсэу, 
ыпсахьэу фежьагъ. Мыхъыжъэу Iоф дишIэщтыгъэ, игъо 
зыщифэрэм кIэрытIысхьэу, зыгъэпсэфыгъо тIысыгъохэм, 
зэо зэпыугъохэм епIэжъэжъэу пылъыгъ. Апэрэ рассказыр 
зэрэхъугъэмкIэ ежьыри ыгу рихьыжьэу разэ хъугъэ. Ащ фэдэ 
рассказищ горэ хьазыр зэхъум, дивизионнэ гъэзетым иредакцие 
ритыгъ. Зэрэмыгугъагъэу Iофышхо къыдэхъугъэу къычIэкIыгъ. 

Военнэ бэнэн Iофым анахь тегъэпсыхьагъэу, анахь ищыкIэгъэ 
тхэкIэ шIыкIэр къыIэкIэхьагъэу къычIэкIыгъ. Редакцием 
къикIхи къылъыхъухэзэ, Шумафэ къагъотыгъ, ыкIи джы 
фэхъу-фэмыхъуми, ащ фэдэу редакцием тхэн фаеу пшъэрылъ 
къыфашIыгъ. Заулэ тешIэгъэ уж ежь Шумафи редакцием Iоф 
щишIэнэу ащэжьыгъагъ.

Арэу Шумафэ, ежь щымыгугъыхэу щыщтапэзэ, тхэкIо 
гъогум теуцуагъэу хъугъэ. Зэо пхъэшаем хъугъэ-шIагъэхэр 
щызезэрэхьэу, цIыфым ыкIуачIи игупшыси, игугъуи зэкIэ 
пыим зэребэныным фэгъэзагъэу зыщытыгъэ лъэхъаным ежь 
Шумафи фэмыхъоу къыгъэгузажъозэ, пIэлъэ кIэкI тIэкIу 
горэм къыкIоцIы ащ фэдэу рассказ бэкIае IэкIэтхыхьагъэу 
къычIэкIыгъ. ТхакIом итхэн Iоф къызэрыдэхъурэм IэшIугъэу, 
гухэхъошхоу хэлъыр ащ тетэу Шумафэ зэхишIагъэу хъугъэ. Ау 
ащ бащэрэ ыукъудыигъэп.

Бэрэ пэмытэу Шумафэ тхэн Iофым хэщагъэу зэрэхъугъэр ошIэ-
дэмышIэу зэпыутыгъэ хъугъэ. Пыим иавиацие къазытеуагъэхэм 
ащыщ горэм фронтым шъхьагъусэу щигъотыгъэ Шурочкэу 
военврачэу медсанчастым щыIагъэр хэкIодагъ. А гукIаем 
Шумафэ зыпылъыгъэ Iофыр пIэлъэ кIыхьэкIэ IэкIиутыгъ. 
Юмористическэ рассказ щхэныхэу а къызэрэригъэжьагъэм 
фэдэ тхэкIэ шIыкIэм ащ ыуж ныбжьи фигъэзэжьыгъэп. ШIу 
ылъэгъурэ бзылъфыгъэм илIэныгъэ дыхэтэу ежьыри хьадэгъур 
къебгъуауи, гугъуемылI юморымкIэ тхэкIэ Iэзагъэ тамэу 
къыгокIэнэу ежьэгъагъэр гуиутыгъэ фэдэу хъугъэ.

НыбжьыкIэгъэ гуIэтыгъэу, ныбжьыкIэгъэ гушхуагъэу 
сэмэркъэу дахэр къебэкIэу щыIэныгъэм зэрыхаплъэщтыгъэри 
лыузышхокIэ Шумафэ ыгу хатхъыгъэм фэдэу хъугъэ. 
ЩыIэныгъэр гугъэпIэ хъопсэпIэ дахэмкIэ зэхэхъыхьагъэу, пщэ 
шIуцIэхэр къызтримыхьэхэн мэфэ тыгъэпс закIэу гъэпсыгъэу, 
щыIакIэм ныбжьыкIэ еплъыкIэу фыриIагъэри IэкIэзыгъ. 
ЩыIакIэм шъхьас зимыIэ утын пхъашэхэми уащпэкIэфэнэу 
зэрэщытыр ошIэ-дэмышIэу ащ къыгурыIуагъ. Ащ фэдэ апэрэ 
утынри пыи мэхъаджэм ежь къырихыгъ. Ежь илъапIэу, шIу 
ылъэгъоу зыфэбанэу, зыфэгушIоу зыдэлажьэу зыпылъыгъэ 
пстэури зэхикъутэнэу къежьэгъэ пыим имэхъэджагъэ 
зыхишIагъ, ащ дыхэтэу иныбжьыкIэгъэ гушIубзыугъи ыухыгъ. 
ЩыIэныгъэм нахь сакъэу хаплъэу хъугъэ.

Шумафэ цIыфхэмэ зэряплъырэри зэхъокIыгъэу хъугъэ. 
Нахьыпэм дунаер гукIэенчъэ, гупшысэнчъэу зэщтегъэу тхъэгъо 

закIэу зэхэлъэу къыщыхъущтыгъэ. Ащ къыдыхэт цIыфхэм, 
илэгъу джэгогъухэм зэряплъынэу, цIыф пстэуми ныбжьыкIэ 
еплъыкIэу яплъыщтыгъэ. Джы цIыфхэми, а бэнэн пхъашэу 
шъхьас зимыIэу зыхэфагъэм къыдыхэт изэогъухэм зэряплъынэу 
яплъэу хъугъэ. Джы цIыфхэм язэрэщыт уасэ фишIынэу, 
зыфигъэнэфэнэу гулъытэ диIыгъэу алъыплъэщтыгъэ ыкIи 
цIыфым ишIуагъэрэ ыуасэрэ зэрилъытэри а бэнэным епхыгъэу 
ары: щыIэкIэ тыгъэпсэу иныбжьыкIэгъур ащ фэдэу насыпышIоу 
къыфэзышIыщтыгъэм икъэухъумэн зэрэфэбанэрэм, а щыIакIэм 
игъэпсын зэрэфэбанэрэм епхыгъэу щэчалъэм рилъхьэу 
къыублагъ...

Шумафэ дзэм къызыхэкIыжьым, нахьыпэм Iофэу зыпылъыгъэ 
кIэлэегъаджэм Iухьэжьыгъэп, хэку гъэзетым иредакцие 
чIэхьагъ. Ау ащи тхэн Iофым пыхьажьыным ыгу шIэхэу 
фэщагъэ щыхъужьыгъэп. Ишъхьагъусэ кIасэу заом хэкIодагъэм 
игукIае гъучI гъэплъыгъэ такъыр фэдэу лыуз мыкIосэжьэу 
ыгу илъыгъ. А гукIаер зэкIэ ищыIэныгъэ хэгъэщагъэу хъугъэ, 
ынэхэмэ гукIэе шъэфыр акIэгъэщагъэу, гукъэо тамыгъэу ынэгу 
идзагъэу, гупшысэ хьылъэр къытыригъакIоу хъугъэ.

Арэу щытми, мэкIэ-макIэзэ уахътэу кIорэм а игуузи нахь 
хигъэкIуакIэщтыгъэ. Ау хэмыкIокIэжьыхэу щымыгъупшэ-
жьыхэу Шумафэ ыгу илъыгъэр ишъхьэгъусэрэ ежьырырэ 
аужырэу зэрэзэрэлъэгъужьыгъагъэм игукъэкIыжь арыгъэ. 
Ар катастрофэр1 къызыхъущтым зы мафэкIэ ыпагъ. Шумафэ, 
икомандир елъэIуи зыкъыригъэтIупщи, Шурэ зэригъэлъэгъунэу 
гъогурыкIо машинэ горэм зыдыридзи медсанчастым кIогъагъэ.

Ишъхьагъусэу мэфэ зытIущ нахьыбэ зыбгъагъэ чIэсэу 
зыдэмыпсэугъэм, IукIэ къэсми гъэшIэгъон фырикъоу, 
зы шIыкIэ хэлъыгъ: врач Iоф IэнатIэм зыIутрэм джэгуни 
сэмэркъэуни емыпэсынэу нэхэе пхъэшэ дэдэу, ау, ащ епхьылIэн 
умылъэкIыхэнэу, ежь итIум язакъоу къызызэфанэрэм, джэгулэ 
убзалэу, дэхэшIэн гу шъэбагъэр ыгу изэу къызэрычIэкIыщтыгъэр 
ары. Ащ фэдэу дэхэшIэн гуфэбагъэм ыгукIэ фэныкъоу, 
фэхъуапсэу Шурэ зышIыщтыгъэри мафэ къэсми лIэныгъэм 
пэгъунэгъоу, лIэныгъэм ынэгу кIаплъэу зыхэтыгъэ зэо хьылъэр 
арыгъэнкIи мэхъу къызхэкIыщтыгъэр. ЫкIи, мары, Шумафэ 
зэрыкIожьыщт машинэмкIэ къежьэжьыгъахэу, гъогу ныкъом 
къызэтригъэуцуи, Шурэ хьакъу-жъокъоу зыкъыIуишIыхьэу 
фежьэгъагъ. Сэмэркъэоу къыдэджэгоу, ыгъэгубж шIоигъо 
1   Катастрофэ – тхьамыкIагъу, гукъэшхо къэзыхьырэ хъугъэ-шIагъ.

фэдэнри дыхэтэу зигъэсэхъуджэгъашъоу, убзэ дэхашIэу зыкъы-
пишIагъ, — мамыр щыIакIэу зыфэхъуапсэрэм зэрэпэIапчъэм 
игукIае къыхихэу илI цIыф сэмэркъэу гуфэбэгъэ тIэкIу дишIы 
шIоигъоу ыгу къытелъэдэгъэн фае. Арэу ошIэ-дэмы шIэу 
къызэтыригъэуцуи, ышъхьац дэнэфхэр ыбгъэгу къыри лъ-
хьи, гусэлэ-джэгулэ макъэкIэ къелъэIу фежьагъ: «КIо джыри 
тIэкIужъыерэ, сикIас! Сыда къыпщышIыщтыр джыри тIэкIу 
дэдэрэ зыбгъэгужъомэ, сизэолI бэлахьыжъ?..» Шурэ фронтым 
хабзэу щыIэхэр ымышIэу щытыгъэп, а къызэрелъэIурэр 
зэрэмы тэ рэзыри, щэч хэмылъэу, ащ къыгурыIощтыгъэ, ау 
кIо сыд епшIэщт бзылъфыгъэм, ащ фэдэу ыгу къытелъэдагъ. 
Ыпкъышъол псыгъо ищыгъэ цIыкIукIэ зыкъыкIэригъэпкIагъэу 
Шумафэ ыбгъэ къыхэмыщыжьэу хэкIуадэ пIонэу щытыгъ. 
Игъусэхэу машинэм итIысхьажьыгъэу къежэхэрэми ар 
къалъэгъугъ, шоферми къыдэхьащхэу гудокыр къыгъаджэу 
фежьагъ. ЦIыфхэмэ къалъэгъоу ишъхьагъусэ ащ фэдэу IаплI 
къызэрырищэкIырэм Шумафэ теукIытахьэу фе жьагъ. Ары 
пакIопышъ, ащ фэдэу къемыкIун лъэIукIэ къызэ рэ пы хъы-
жъагъэмкIи ишъуз губгъэн тIэкIуи ыгу зыкъыщфиIэтыгъагъ...

Аужыпкъэм Шурэ, сэмэркъэу гусэгъашъоу тIэкIурэ къегыеу 
пылъи, лIыгъэкIэ зыкIэритхъыжьырэм фэдэу, зыкIэридзыжьи 
ыгу хэкIэу къыIуагъ: «КIо, джы кIожь!» ЫкIи бзылъфыгъэ 
шIыкIэу зигъэтхьамыкIэу, ышъхьэ къуащэу риуфэхи, 
ымакъи тхьаусыхэ гусэр къыхэщэу къыпидзэжьыгъ: «О джы 
угубжыгъах, арба? Ау, сыпсэм фэд, сэ армейскэ щыгъын 
сщыгъыми, сызэрэбзылъфыгъэ шъыпкъэр зыщыогъэгъупшэ 
о!» Джыри зэ зыкъыжэхидзи, ыпшъэ зыкъыришIи, къебэужьи 
къызэмыплъэкIэу IукIыжьыгъагъ...

ЯтIонэрэ мафэм Шурэ бомбэм зэриукIыгъэм икъэбар Шумафэ 
къылъыIэсыгъ...

Анахь шIу ылъэгъоу дунаим щыриIэгъэ цIыфым аужырэ 
инэплъэгъур Шумафэ щыгъупшэн ылъэкIыщтыгъэп. Анахьэу 
гукIаеу щыхъущтыгъэри аужырэ зэIукIэгъум Шурэ ыгу 
ихъыкIырэр, мамыр щыIакIэм бзылъфыгъэ тхьамыкIэр 
зэрэфэхъуапсэрэр къыгурымыIоу ежь ыгу зэребгъэгъагъэр ары. 
Ау сыдэу зишIыныгъи? Ар къызэрелъэIугъэр фигъэцакIэу 
ипIалъэ емыкIолIэжьынэу фитыгъа ар?..

Литературэ IофшIэным хэщагъэу мыхъужьышъузэ, Шума фэ 
хьазырэу къыукъудыигъ. ТхэнымкIэ пшъэрылъэу зыфигъэуцу-
жьыхэрэр нахь ин хъугъэу, тхэкIэ Iэзагъэм Iофышхоу 

пылъыр нахь къыгурыIоу хъугъэу, кIэрыкIэу, мэкIэ-макIэзэ 
тхэным диублэжьыгъ ащ. Фронтовой рассказ цIыкIухэм 
Iоф задешIэм зыпэлъэшыгъагъэу тхэн ылъэкIынкIэ ицахь 
зытемылъыжьыныгъэр джыри къыфыкъоужьыгъ. Нахьы пэм 
фэдэкъабзэу, джыри демызэщыжьэу ылъэгъухэрэмрэ игупшы-
сэхэмрэ ытхэу ыугъоеу ыублэжьыгъ. Апэу зыригъэжьэгъагъэм 
фэдэкъабзэу зыкIэщтэжьэу, ицахь зытемылъыжьэу апэрэ рас-
ска зым итхын диублэжьыгъ.

Ау ащ фэдэу джэнджэшэу къыхафи, зэрэзыте щына хьы-
жьыри, нахьыпэм фэдэу, тхэным пылъынрэ-пымылъынырэм 
изэ хэфын икъинэу щытыгъэп. ЦIыфэу зиIоф IэнатIэ шIу 
ылъэ гъу ным нэсэу зызымыIэтышъугъэхэмэ зэряхабзэу, «нахь 
Iофыгъо гoIy, нахь Iофыгъо дэгъу» лъыхъоу, зэ хи дзэу ары-
гъэп джы Шумафэ зыпылъыгъэр. Хьау, джы Шума фэ Iофыгъо 
лъыхъо иIэжьыгъэп. Тхэным нэмыкIырэ гъогу ащ зэри мы-
Iэщтым тыриубытэгъахэу щытыгъ. Тхэныр игъашIэм игъомлап-
хъэу хъугъэ, ар ынап, ышъхьакуцI, ыгу, ищыIэныгъэм ылъапс. 
Тхэн Iофыгъом епхыгъэу Iэзагъэм лъыхъоу, тхэкIэ шIэныгъэм 
щыгъуазэ шIоигъоу къинэу ыхъухэрэми гушIогъо шъхьаф 
хигъуатэу щытыгъ. Къыдэхъуми, къыдэмыхъуми, къиными 
псынкIэми — а тхэн Iофыр ыгурэ ыпсэрэ щыщы хъугъагъэ.

АпэрэмкIэ, Шумафэ гъэзетым очеркхэр ритэу ыублагъ, 
ыужым бэрэ зэпIэжъэжъэу зыпылъыгъэ рассказ зытIущ гори 
къыригъэхьагъ. АхэмкIи, фронтым щитхыгъэмэ афэдэкъабзэу, 
еджагъэхэмэ агу зэрэрихьыгъэр итэу письмэхэр къыфакIохэу 
фежьагъ. Ау ытхыгъэхэмэ яджэхэрэмэ агу ыгъэразэу щыты-
гъэми, Шумафэ гъэзетым иредакцие ыгъэрэзахэу щытыгъэп. 
Ытхыщтым гупшысабэрэ Iофыбэрэ диIыгъэу, гулъытэм кIо пIэ-
гъэзэпIэ бэдэдэу къыгъотырэм ащыгъозэныр икIасэу, гу щы-
Iэхэр дахэу зэгъэкIугъэным мыпшъыжьэу кIэрысыныр ишэнэу 
зэрэщытымкIэ, Шумафэ тхыгъэу къыIэкIэкIырэр мэкIа гъэ. 
Журналист псынкIэ зыгъэзакIэу, журналист чаныгъэр хэ лъы-
гъэп. Анахьэу Шумафэ къехьылъэкIыщтыгъэр, мафэ къэ сми 
сатырэ пчъагъэ гъэнэфагъэ гъэзетым фигъэхьазырын фаеу 
пшъэрылъ къызэрэфашIырэр арыгъэ. Ежь зы гущыIэ едзыгъо 
закъом еIэзэкIэу, ыгъэчанэу, ыгъэдахэу чэщ реным кIэрысын 
ылъэкIэу зыщытырэм, ащ фэдэу сатырэ пчъэгъэ гъэнэфагъэм 
дэхъыжъэныр ыгу ыштэщтыгъэп. ЫкIи тхылъышхо хьазыр 
ытхынэу зырехъухьэм, гъэзетым Iоф щишIэн щимышIэными 
дегупшысэн фаеу хъугъэ. Бэрэ зэнэкъокъужьэу гупшысэ кIа хь-

кIэ пылъыгъэ уж, ащ тхэным пае илъэс отпуск къаIихи, роман 
ытхынэу кIэрытIысхьагъ.

Ау ащ дэжьым Шумафэ зы щыкIагъэ къызхигъотэжьыгъ: 
тхэкIэ Iэзагъэу иIэм нахьи, тхыгъэн зэрэфаер зыфэдэр 
къызэрэгурыIорэр нахьыбэу къычIэкIыгъ. Джыри ригъэжьэжьи, 
щыIакIэм хилъэгъорэ фактхэр ыугъоеу, гупшысэхэмрэ 
образхэмрэ алъыхъоу хьазырэу къыукъудыижьыгъ. Итхыгъэ 
бзыхьафхэу, ежь къызэрэшIошIырэмкIэ, дэгъухэу ыкIи 
дахэхэу хъухэрэр бэу зэтехъощтыгъэх, ау ахэр зэпхыгъэу 
зы литературэ художественнэ тхылъ псаоу зэгъэуIугъэнхэр 
къыдэхъущтыгъэгоп. ЩыIакIэм хилъэгъогъэ фактхэр, 
ыгу къихьэгъэ гупшысэхэр, нэмыкIэу ыугъоигъэ пстэури 
зэхэхьажьэу, ежь ышъхьакуцI щызэхэчъыхьажьэу цIыф 
плъышъо ухыгъэхэу, щыIэкIэ Iофыгъо картинэ гъэшIэгъонхэу 
тхылъэу зэгъэуIугъэу хъуным нэсыным пае, уахътэу ищыкIагъэр 
тхакIо пэпчъ зэфэмыдэу зэрэщытыр ащ ышIэщтыгъэп, ащ 
пае ежь ышъхьэ охътэ шапхъэу иIэр зыфэдэри ыушэтыгъэу, 
щыгъуазэу щытыгъэп. Ащ фэдэу ыгу илъыр тхылъэу 
гъэчъыгъэу хъуным зиукIахь фэдэу къызэрыщыхъурэр, ежь 
тхэкIэ Iэзагъэу хэлъыр зэрэмакIэм, тхэным фэщэгъэ кIуачIэу 
хэлъыр зэрэмакIэм фихьти, гукъэошхоу фэхъущтыгъэ.

ЕтIани, езгъэжьэгъакIэхэмэ къызэряхъулIэу, ытхырэм 
хъугъэ-шIэгъэ гъэшIэгъон дэдэ горэ хигъэщэнэу, 
къамыупсэлъырэ гущыIэ гъэшIэгъон горэхэр къыгъотын фаеу 
ылъытэным Шумафэ итхэкIэ Iэзагъэ шIокIыгъэгоу щытыгъэгоп. 
ГущыIэм икIэрэкIагъэр арэу мыхъоу еджэрэм анахь агу 
нэсырэр гупшысэ куухэмрэ художественнэ шъыпкъагъэмрэ 
арэу зэрэщытыр, гущыIэ кIэрэкIэ зэпыблагъэ нахьри, самбырэу 
мэхьанэ куу къызэрыкIырэ гущыIэхэм еджэхэрэм агу нахь 
зэрэнэсрэр къыгурыIоным Шумафэ итхэкIэ Iэзагъэ джыри 
нэсыгъэу щытыгъэп.

ЩыIакIэр зытетым тетэу къыгъэлъагъоу, къуаджэм иIофхэр 
зымыгъакIорэм ылъапсэ къычIигъэщэу ыкIи щыIакIэм тIэкIу 
дэдэ ыпэ ишъэу, а щыIакIэр зэрэщытыр къыгъэлъагъоу 
тхылъыр ытхынэу Шумафэ рихъухьагъ.

Ау джырэ адыгэ къуаджэм иIоф зытетым ар шIагъоу 
щыгъозагъэп — еджакIо зыкIуагъэм щыублагъэу шIагъоу 
къуаджэм дэхьажьыгъагъэп. Ащ къуаджэр зэришIэрэр, 
нахьыбэу ицIыкIугъом ынэгу кIэкIыгъэхэмэ япхыгъэу арыгъэ. 
Итхылъ иплан ыгъэуцу зэхъуми, зытригъэпсыхьагъэр пIэлъэ 

макIэкIэ районым, къуаджэхэм защыIагъэхэм ылъэгъугъэхэмэ 
арилъытэу ары.

Пстэумэ апэу Шумафэ пшъэрылъэу зыфигъэуцужьыгъэр 
къуаджэм ехьылIагъэу атхыгъэ пстэуми къахэфэрэу конфликт 
схемэу, колхоз тхьамэтэ дэимрэ дэгъумрэ, парторганизацием 
исекретарь ахэтыжьэу, ищым язэфыщытыкIэ къаIомэ 
кIаIотыкIыжьэу зэрэпылъхэм фэдэу, ежь итхылъ ымыгъэпсыныр 
арыгъэ. Ау Шумафэ джыри ригъэжьэгъакIэщтыгъэ ныIэп, 
тхэн Iофым сэнаущыгъэ шIагъо фыриIагъэп. ЫкIи бэрэ 
атхыгъэу, литературэм бэрэ къыхэфэгъэ щыIэкIэ Iофыгъо 
горэ икIэрыкIэу пштэу, лъэхъан зэхъокIыгъэу зыхэхъухьэрэм 
епхыгъэу, нахь IупкIэу, зэрэщыт шъыпкъэм тетэу, ренэу 
мафэ къэс зэхъокIыныгъэу ахэхъухьэхэрэр дэпIыгъэу 
зыптхыжьыкIэ, нибжьи амытхыгъахэм фэдэу, гъэшIэгъоны 
зэрэхъущтыри, дэгъу дэдэуи птхын зэрэплъэкIыщтыр 
зэхишIыкIыным Шумафэ нэсыгъагъэп джыри. Апэу романыр 
зэрэрихъухьэгъэ шIыкIэм пылъэу Шумафэ гурымыкъэу, ежь 
зыфиIорэм тыригъэпсыхьэу пылъыгъ, тхьамэтэ дэй, тхьамэтэ 
дэгъу зыфэпIоным афэдэхэр къыхигъэхьаныр ищтапIэу 
защидзыещтыгъэ, къуаджэм щыхъурэ Iофхэм ахэри ахэмытэу 
зытет шъыпкъэр къэбгъэлъэгъон зэрэмылъэкIыщтым еуцолIэн 
ымыдэу зы заулэрэ хэтыгъ. Дэгъум е дэим алъапсэ тхьэматэм 
емыпхыгъэу, нахь куоу хэIабэу цIыфыбэмэ язэфыщытыкIэ 
рипхэу къыгъэлъагъо шIоигъуагъ. Арэу зэрэщытымкIэ пIэлъэ 
кIэкIыкIэ къуаджэхэм командировкэ зыкIорэми, ежь зыфаер 
ылъэгъунэу лъыхъущтыгъэ нахь, Iофыр зытет шъыпкъэм 
хэгъозэным пылъыгъэп.

Ащ фэдэ Iофыгъохэу зэхифын ымылъэкIэу ыпашъхьэ 
къиуцохэрэмэ къахэкIэу, колхоз щыIакIэм нахь тэрэзыIоу 
зыщигъэгъозэн, нахь куоу зэригъэшIэн фаеу Шумафэ егъэзыгъэу 
хъугъэ.

1. Мы едзыгъом хэт героеу Шумафэ тыда зыдакIорэр ыкIи а зыдакIорэм сыд 
щишIэн ыгу хэлъа?

2. Шумафэ зыдэхьагъэ къуаджэм таущтэу къыщыпэгъокIыхэра ыкIи ащ 
итеплъэ-гъэпсыкIэ таущтэу къеплъыхэра?

3. хъуаджэм ехьылIэгъэ къэбарыр, ащ къехъулIагъэр сыда мы чIыпIэм 
къыщиIотэныр зэпхыгъэр?

4. Мы пычыгъом, ыпшъэкIэ зэрэхэдгъэунэфыкIыгъэу, герой шъхьаIэу хэтыр 
Шумаф. НэмыкIхэу мыщ хэтхэм чIыпIэу аубытырэр къэжъугъэнаф — джау сыдми 
авторым ацIэ къареIо къодыя хьауми характеристикэ горэ къарета?

5. Сыд фэдэ гупшысэ гумэкIха Шумафэ зыхэхьагъэр, ахэмэ ахэхьанри 
сыдым епхыгъа? А Iофыгъом ехьылIагъэу сыда Марыхъу ыIорэр. Шумафэ ыгу 
ихъыкIыхэрэр сыда ащ зыфигъадэрэр? А образыр къыхэжъугъэщ.

6. Шумафэ тхылъхэу заджэщтыгъэхэм къарихыгъэ гупшысэхэмрэ еплъыкIэхэмрэ 
щыIакIэм, цIыф жъугъэхэм фронтым кIуагъэу захахьэм, сыд фэдэ зэхъокIыныгъэха 
афэхъугъэхэр? А зэхъокIыныгъэхэр тхылъэу ытхырэм сыдэущтэу япхыгъэу хъугъа?

7. фронтым Шумафэ щыIэ зэхъум, сыда анахьэу ащ къыщиугъоеу итетрадь 
дитхэщтыгъэхэр?

8. Апэрэ рассказхэр Шумафэ таущтэу ытхыгъэха ыкIи сыда ащ ищыIакIэрэ 
итхэнрэ къазэрэхэщыгъэр?

9. пыим иавиацие къазытеом дэжь Шумафэ ишъхьэгъусэу, военврачэу 
Шурочкэ хэкIодагъ. Арэущтэу шIокIодыгъэ бзылъфыгъэ благъэмкIэ гукъаоу 
ышIыгъэр таущтэу Шумафэ ищыIакIэрэ итхэнрэ къыхэщыгъа? «Ишъхьагъусэ кIасэу 
заом хэкIодагъэм игукIае гъучI гъэплъыгъэ такъыр фэдэу лыуз мыкIосэжьэу ыгу 
илъыгъ»,— elo авторым. Мыщ епхыгъэу шъуиджэуап жъугъэпсы.

10. Таущтэу Шумафэ, фронтым къызекIыжьым, тхэн Iофым фигъэзэжьыгъа 
— псынкIэгъуагъа ар ащкIэ. Сыда тхакIор игъогу техьажьынымкIэ пэрыохъу 
къыфэхъущтыгъэр?

11. ЕтIанэ итхэн зырегъэжьэжьым, сыд фэдэ романа ыкIи сыд фэдэ шIыкIэм 
тетэу ар Шумафэ ытхынэу рихъухьагъа?

12. Авторым къыIуатэрэр зэрэзэкIэлъыкIорэм елъытыгъэу едзыгъор пычыгъо-
пычыгъоу къызэтешъуут. 

13. Классым исхэм ащыщэу тхэным зыгу фэщагъэу пылъхэм атхыгъэхэм 
шъукъяджэх, шъуатегущыIэх.

Тхылъым иэлектроннэ шъуашэ жъугъэфедэзэ романэу «Типшъашъэхэр» 
зыфиIорэм къыхэхыгъэ пычыгъохэм защыжъугъэгъуаз.

лИТЕРАТУРэМ ИТЕОРИЕ

Зы хъугъэ – шIагъэр адрэм епхыгъэу , зэкIэлъыкIохэу, зым зыр хахъо фэхъоу 
произведением  къыщытыгъэхэр арых ащ исюжеткIэ заджэхэрэр.  

КIубэ Щэбан 
(1890—1974)

Мы аужырэ лъэхъаныр ары КIубэ щэбан ыцIэ 
къызыIужьыгъэри, тилитератури къыхэхьажьынэу, 
къыгъэзэжьынэу зыхъугъэри. хабзэу къызэтынэкIыгъэм, 
коммунистмэ япартие тетыгъор зыщиIыгъыгъэ илъэсхэм 
ащ игугъу пшIыным, ытхыгъэхэм уатегущыIэным 
уфитыгъэп — Сталиныр мыскъарэ ышIэу ытхыгъэ орэдым 

пае щыIакIэ къырамытыжьэу IэкIыб хэгъэгу кIожьынэу зэрэхъугъэм фэшIы. Джащ 
нахь хэмылъэу тихэгъэгу ипыйхэм ар ахалъытагъ.

КIубэр цIыфышхоу, тхэкIошхоу щытыгъ. Ар адыгэ усэкIо ин, орэдус, орэдыIу, 
фольклорым иугъоин ыкIи изэгъэшIэн пылъыгъ, къэшъоным фигъасэщтыгъэх, 
цIыфгъэсакIощтыгъэ, кIэлэегъэджагъ, кIэлэеджакIохэм ящыкIэгъэ тхылъхэр предмет 
зэфэшъхьафхэмкIэ ытхыгъэх. Адыгэхэр зэрыс хэгъэгу пчъагъэмэ ащыIагъ, ахэмэ 
гъэсэныгъэмрэ еджэн Iофымрэ афихьыщтыгъ. Тыдэ кIуагъэми, адыгабзэм иIоф 
зэрифэщтыгъ, тилъэпкъ культурэ зыфэдэр, ащ лъэпсэшхо зэриIэр аригъашIэщтыгъэ.

А цIыфыр, адыгэр зыфэдэр къыгъэлъагъоу тилитературэ ишIэныгъэлэжьэу, 
тхакIоу, критикэу щэшIэ Казбек «КIубэ щэбан» ыIоу 1993-рэ илъэсым Мыекъуапэ 
къыщыдэкIыгъэ тхылъым ипэублэ мырэу щетхы: «КIубэ щэбан къыкIэныгъэр 
осэнчъэ. ТхылъитIоп, щэп, тхылъ пчъагъ; тхылъ пчъэгъэ закъори арэп: адыгэ зэрыс 
хэгъэгоу — адыгэ зыщыпсэурэ-зыщылажьэрэ хэгъэгоу щыIэр 50-м иIэпэцыпэ 
нэсыгъ — адыгэ зыдэщыIэ хэгъэгоу КIубэ щэбан зыщамышIэрэ щыIэп, иорэдхэр 
къымыIоу, кассетым тетхагъэу имыIэу, ымыгъэлъапIэу, рымыпагэу. Ащ шIокIэуи 
къэсIон: зэрэадыгэр IэкIыб хэгъэгумэ арыс адыгэмэ ащыщэу бэмэ языгъэшIагъэр 
КIубэ щэбан: адыгэ тхакIэ, адыгэ усакIэ, орэд къэIуакIэ зэригъэшIагъэр пчъагъ. 
ТыркуемкIэ щыублагъэу, Шам, либнан , Джорданыр , Америкэр къыхиубытэу. 
«Адыгэ тхакIэ, адыгэ гущыIакIэ сэзыгъэшIагъэр КIубэ щэбан» ыIоу цIыфыбэмэ 
сарихьылIагъ. Нью-Джерси (США) щыпсэурэ адыгэ усакIоу Цэй Джэбагъ 
мырэущтэу elo: «щэбан мыхъугъэмэ, нибжьи адыгэ гущыIакIи адыгэ тхакIи 
сшIэныеп, тхьаегъэпсэу, Тхьам къынэужым сиадыгэ акъылрэ сиадыгэ гупшысэрэ 
сэзыгъэгъотыжьыгъэр щэбан ары». Шурдум Мамдухьи (ари Нью-Джерси щэпсэу) 
— орэдыIу, пщынау — мыщ фэд ыIорэр: «ИлъэсипшI горэ сыныбжьыгъэн фае 
КIубэ щэбан сызыIокIэм, ащыгъум Джорданием тисыгъ, тхакIэ, еджакIэ сигъэшIагъ, 
орэдыр шIу слъэгъоу сишIыгъ». Ащ фэдэу щэбан шIу фэзыIорэр макIэп нэмыкI 
хэгъэгухэм арысхэу.

КIубэм ытхыгъэхэу мы къыкIэлъыкIорэ произведениехэм шъуяджэщтых: зыр 
— поэм, адрэр — усэ-орэд. поэмэр Египет адыгэ пачъыхьэу иIагъэхэм ащыщэу 
Туман-бэим ехьылIагъ.

Шъор-шъорэу шъулъыхъури тхакIом ибиографие ехьылIэгъэ реферат къэшъутх.

ТУМАН-БЭЙ
поэм

ИлIыгъэшIапIэ зимыгъэпсэфэу
Къаншъэо Гъурыр хъугъэ укIыгъэ.
Къэбар гуузыр пчыкIэм зэрихьэу,
Мысыр хэгъэгум ар къыфехьэ.

ШъхьакIо гуаоу къылъыIэсыгъэм
Зэрэхэгъэгоу ащ къыIэтыгъ.
ЦIыф нахьыбэу зэхэзыхыгъэм
Гууз нэпсыр фыригъэхыгъ.

ЛIышъхьэ зэфэсым хасэр игъусэу
Пачъыхьэ хъущтым зэдыхэплъагъ.
Туман-Бэеу икъошым ыкъор
Игъоу зэдашти, тырагъэхьагъ.

Купым зэдаштэкIэ хъугъэ унашъом
Туман-Бэим зи пиIухьагъэп.
Ащ илIыхъугоу къызэкIэблагъэм
Нилыр теуагъэкIи фэгъэкIосэныеп.

«Адыгэ пщышхоу хъугъэм япщыжьэу,
Къаншъау Гъурым ыпIугъэ шъау,
Мысыр хэгъэгур о къыпщыгугъэу
Чатэр къыуатышъ, убыты пытэу!» —

Тхьаматэм ыIуи, пачъыхьэ чатэр
Туман-Бэим ыIэ рилъхьагъ.
ЗэкIэ зырызэу бгъодахьи, лIышъхьэр
Пщышхо ныбжьыкIэм къыфэгушIуагъ.

Туман-Бэим фигъази купым:
«Тхьамэтэ мафэх, пытэу шъосIон.
Непэ хэгъэгур къэсыухъумэным 
МыхъомышIагъэ хэсымылъхьан.

Пачъыхьэ чатэу къысфэшъошагъэм 
ЕмыпэсыгъэкIэ сымызекIон,
Сырыджэгунэу силъэпкъ хабзэм 
Ныбжьырэ цIыфыгъэми къысфимыдэн», —

Гуилъ шъыпкъэкIэ ащ купым риIуи,
Iофэу ышIэщтым псынкIэу пыхьагъ,
Ащ апэдэдэу дзэ зэригъафи,
Хэгъэгу Iофым ыуж ихьагъ.

Туман-Бэир пачъыхьэ зэхъум,
Султан Сэлимыр къэгумэкIыгъ.
Тхылъ зэгъэфагъэ Султан Сэлимым 
Туман-Бэим мырэу фитхыгъ:

«Султан Байзэт ыкъоу Султан Сэлим хъанэу 
чIылъэми хыми и Султан дэжь къекIы. 
Туман-Бэй Чэркэсым дэжь макIо,
Щытхъур тхьам фэшъуаш. Ащ ыужкIэ 
Исмахьил Шахь ХьартIукъыр щыIэжьэп — 
Ащ фэшъуашэ едгъэгъотыгъ.
  Къаншъау Гъурэу 
ХьаджакIомэ къапэуцущтыгъэми 
  иIахьэ ыгъотыгъ.
О зыр ары тызышIокIын фаеу 
   къэнэжьыгъэр, 
О угъунэгъу пый нахь, 
  угъунэгъушIоп.
Анахь лъапIэу лъагэр 
  къыддэIэпыIэнышъ,
Уифэшъуашэ одгъэгъотын, 
  типачъыхьэ игукIэгъуи 
    къытлъыIэсын.
Уфаемэ, тэ тцIэкIэ 
  хъутыбэм къедж, 
   тэ тцIэкIэ
ахъщэхэр тедз, тадэжькIэ 
   къэбгъазэу тIорэм 
ублэмыкIынэу тхьэ къытфэпIон, 
  Ахэр зымышIэкIэ...»

Туман-Бэир тхылъым къызеджэм,
ЗыфэмыщыIэу къыгъэгубжыгъ.
Сэ е сылIэн, е къэсыухъумэн Мысыр»
ЫIуи, пытагъэ зыфишIыжьыгъ.

Султан Сэлимыр дзэ зэгъэфагъэкIэ
Каирым занкIэу къыфигъэзагъ.
Туман-Бэир пэгъокIи дзэкIэ,
Буркэтыл Хьаджым щызэфэзагъ.

Ащ щырагъажьи щызэзэонхэу,
ЧIылъэри лъыкIэ щызэхапшагъ.
Туман-Бэир ежь дзэ пэщэшIоу
Мысырым идзэ ыгъэзэуагъ.

А чIыпIэм дэжьы Султан Сэлимыр
Мысырым идзэ къыщытекIуагъ,
КъызэкIэкIожьи, Туман-Бэир
КъакIуи, Каирым къыдэхьажьыгъ.

Ыпэ ригъэхъузэ, Султан Сэлимыр
Къеушъи, Раудэл къышIудэхьагъ.
Теогъу ятIуанэу Мысырым идзэр
Сэлимым идзэм ар къытеуагъ.

Сыдэу замышIми, сэшхорэ пчырэкIэ 
Топым текIонэу къулаеу хъугъэп.
Ащ илъэхъаным Мысыр хэгъэгум 
Шхончырэ топырэ иIэу щытыгъэп.

Мысырым идзэ Каир кIоцIым 
ЗэуапIэу иIэр щиубытыгъ.
ДэхьапIэу иIэр ичIыпIэ пстэум 
ЗэрафэлъэкIэу ыгъэпытагъ.

Султан Сэлимым шIоу зыкъигъэпси, 
Щамбул дзыным зыкъыфигъэзагъ.
Каир пчъэIум идзэ рищалIи,
Лыгъэ мэшIуаер къыщиIэтыгъ.

ДзитIур зэхахьи, хьадэлъэмыджэу 
Сэлимым идзэ ашIудэхьагъ.
Каир кIоцIым зэкIэ зэфэдэу,
Заом илыгъэ щызэкIэблагъ.

Туман-Бэир он щэхъу хэмылъэу 
Пачъыхьэ чатэр ыуцэкугъ.
Зы Iапшъэр пшъымэ, зы Iапшъэм ритэу. 
Iэпшъэ зэблэхъукIэ ар заощтыгъ.

Каиры кIоцIы ар мэшIоIуашъхьэу, 
Тыдэрэ чIыпIи къыщыпхиутэу 
Тыгъужъ губжыгъэу дзитIур зэхэтэу 
ЩызэрэлIыгъэх замышIэжьыхэу.

Тырку лагъымэм Каиры кIоцIым 
Зы кIуапIэ горэ щаритыщтыгъэп.
Ащ фэдэу щытми, Туман-Бэим 
Зитынэу зыкIи ыгу къэкIыгъэп.

Мысырым идзэ гъунэм къынэси,
Ибэм исэшхо къэужъэжъыгъ. 
Щэфыгъэу хэтым щызэблахъужьи,
Ахэр къэщыни, щыкIатхъужьыгъ.

Туман-Бэим ыIогъэ псалъэм 
ЕмыпцIыжьыхэу ар дзэпэщагъ.
Ар ыгъэшIагъоу зыхэтыгъэ дзэм, 
Зэмыблэжьыхэу зэокIошхуагъ.

Лъэу ыгъэчъагъэм чIыр ыгъэшъокIэу, 
Туман-Бэир къыщызэуагъ,
ТэдэкIэ бгъэзагъэми, заорэр ежьырэу, 
Сыд фэдэ чIыпIэми къыщылъэгъуагъ.

ЕмыкIу хэмылъэу сыд ыгъэхъагъэми,
Зы къэнэжьыкIэ IэкIэлъыжьыгъэп.
Чэркэс пщышхом ар зэхишIыкIи,
Шыхъупсэу иIэм ар еблэжьыгъэп.

Сыд фэдэ лIыгъэ ащ зэрихьагъэми,
Султан Сэлимым текIор ышIыгъ.
Мысырым идзэ ащ къыщымарти,
Тхыдэм ынапэ зызэблихъугъ.

Туман-Бэир зэрэмартыгъэр 
Гурышхъонычъэу шIошъы къэхъугъ.
Яунэ кIожьыни, ибыны кIасэр 
Ылъэгъужьынэу ыгу къэкIыгъ.

Гъусэхэр иIэу къызэкIом, унэм
Нуркэлди цIыкIур къыпэгъокIыгъ,
Игуащи ыпхъуи къыхахьи гушIом,
Гуфэбэ IаплIи къыращэкIыгъ.

Шахь Дэдарыр бзыу пагъэм фэдэу,
КъыIуупчIыхьэу къыригъэжьагъ.
ИIоф зытетыр зэкIэ къымыIоу,
ГуIэу мы тIэкIур ащ къыIотагъ:

«СиIоф зытетыр зэкIэ къэсIонэу,
Сибын кIас, сэ чIапIэ ситэп.
Сэ гъогу сытет дзэ зэхэсщэнэу,
Сэ джащ нахьыбэ осIошъущтэп.

Сымыгъэгужъоу сэ, сибын кIас,
ЛъэкIышхо зиIэм шъо шъурихьакI.
Гу пыкIыгъуаеу, сипшъэшъэ кIас,
Сыд фэсшIэжьын сэ, Тхьэм урихьакI»,—

ЫIуи, ыбгъэгу риубытылIи,
Нуркэлди цIыкIум ебэужьыгъ.
ЫтIупщыжьыныр сыдэу зимышIми,
Гу пыкIыгъуае ащ къыщыхъугъ.

ЗыфэмыщыIэу Шахь Дэдар гуащэр 
Туман-Бэим къыгъэхэщагъ. 
«Уипшъашъэ нахьи хэгъэгу кIасэр 
нахь лъапI, Туман»,— ащ къыриIуагъ.

Мысыр пщышхор къикIыжьи унэм, 
Игъогу псынкIэу ар къытехьагъ. 
Мурыим ыкъо шехъ Хьасанэм 
Дзэ къыIихынэу ар къекIолIагъ.

ИIоф зытетыр къызыфеIуатэм,
Шехъ Хьасанэми къыгъэгугъагъ. 
Туман-Бэир къызэшъхьаукъэм, 
Бысымым шIэхэу зихъожьыгъагъ.

Мы арапыпщэу къызэкIолIагъэр 
Къэншъау Гъурым игъэрэу щытыгъ.
Ар олIэжьыфэ хьапсэм исыныр 
Къызфихьыжьыгъэу а пщыр щытыгъ.

Арэу щытыгъэ мы Туман-Бэим 
ЛIэшIэгъу хьапсыр тырихыжьыгъагъ. 
Ар къырищыжьи хьапсэу зэрысым, 
Шъхьафиты шъыпкъэ ышIыжьыгъагъ.

Шехъ Хьасаным ар щыгъупшэжьи, 
ГукъэкI бзаджэ къыфишIыжьыгъ. 
ЫIогъэ псалъэм псынкIэу епцIыжьи, 
ХьакIэр ытыныр къыхихыжьыгъ.

Къумал шхъухьашIэр ишы къешэси, 
Султан Сэлимым къэбар ритыгъ. 
ЛIыукIы купыр шIэхэу къынэси,
Унэу зэрысыр къауцухьагъ.

Мысыр пщышхом зыкъимышIэжьэу, 
ПкIыхьэ ылъэгъоу чъыеу щылъыгъ. 
ОшIэ-дэмышIэу зэрэзэхэтэу 
Купыр къытеуи, ар аубытыгъ.

КъызэкIоцIапхи, кIуачIэ рамытэу,
Султан Сэлимым фащи ратыгъ.
Бысым къумалым зи химышIыкIэу 
ЗыкъишIи шъхьакIэ, ар къычIэщыгъ.

«Блэр зыгъэжъугъэм зэрецэкъэжьэу, 
Укъысэцэкъэжьи, напэ зимыI,
Ащ ипэшIыгъэ Тхьам къыуишIэжьынэу, 
Мафэ къыокIун о, Iиман зимыI».

Туман-Бэим ар къызыреIом,
Къумал нэгур къэушхъонтIыгъ,
Ынэ къыIэтэу Чэркэс пщышхом 
Къемыплъыжьышъоу, декIокIыжьыгъ.

Пщышхом къызеплъым Султан Сэлимыр, 
ЛIы теплъэу иIэр ыгъэшIэгъуагъ. 
КъыфемыгъэкIоу къешъхьэщэкIоныр 
Султан Сэлимым мырэу къыIуагъ:

«УкъытэшIуныр пшъхьэ емыпэсэу, 
ЛIыгъэкIэ ори зытэбгъэштагъ.
ЦIыфы бэ дэдэ лъапсэ ямыIэу,
УипкIыхьэ гугъэ екIодылIагъ».

Султан Сэлимым къыIогъэ псалъэр 
Мысыр пщышхом ыгу хэуагъ. 
Туман-Бэим шъхьакIэубзэжьыр 
Зэримыпэсэу, мыр ащ къыIуагъ:

«Апэрэ мафэм къыщыублагъэу 
Къэзыублагъэр — ар ора, тэра? 
Укъытэзаомэ, зи тэ тымыIоу, 
Зыодгъэштэныр хъунэу олъыта?

Мысыр хэгъэгум сIэ къырилъхьагъэр 
Сэ сэлъэкIыфэ фэзгъэцэкIагъ.
СчIапIэ уитыгъэмэ, Тырку Султаныр,
О зыкъэптыныя?» — ащ къыриIуагъ.

«Ащ фэдэ емыкIу Тырку Султаным 
Ышъхьэ рипэсыхэнэп.
Ощ фэдэу цIыкIоу Чэркэс Султаным 
Ащ фэдэ ышIэным зи шIагъо хэлъэп».

Ышъхьэ къыIэти, Тырку Султаным, 
ЗышIошIыжьыпэу, псалъэ къыдзыгъ. 
Ащ къыгъэщахи, Туман-Бэим, 
ЗыфэмыщыIэу, мыр пигъодзыгъ:

«Тыгъуасэ ныIэп уятэ Байзэтыр 
Чэркэс Султаным зыригъэрыгъэр,
Сэ къэсэIожьа, шIоу къэошIэжьы 
Ащ шъхьащэфыжьэу зызэрэритыгъэр.

Арышъ, зэгъашIэ, пачъыхьэ пагэр, 
Мысыр хэгъэгум сырипачъыхьэу, 
СифэмышъуашэкIэ шъхьащэ сшIыныгъэ –
Силъэпкъ ихабзэп сыоубзэнэу.

Тырку дзэлIхэр зэрэзэолIыхэр 
ХэтыкIи нафэхэ хэмылъэу щэчи.
Ахэмэ ялIыгъэ Тырку султанхэр 
Шъорэу зышIэрэр зыфэшъоIожьы.

Уитырку топы лагъмэр игъусэу,
О мыси хыи зэдэбгъэкIуагъ.
Тэ дзэм пэмыкI хые темыоу,
Сэшхорэ пчырэкIэ тыозэуагъ.

О уидзэ тIукIэ-щыкIэ нахьыбэу
ТекIо ышIыныр мыгъэшIэгъон.
Дзэ макIэр дзэшхом занкIэу пэгъокIэу,
Гъэхъагъэ зишIыкIэ, нахь гъэшIэгъон.

Сэ ощ сыфэдэу, дзэ ужым ситэу,
Хьадэлъэмыджэу сымызэуагъ.
Щынэ зыфаIорэр сэри сымышIэу,
Дзэм ыпэ ситэу сыозэуагъ.

«УлIымэ, мыдэ, Тырку Султаныр, 
КъыхэкIи, титIо тызэгъэзау!» —
СIуи, сызыоджэм, укъыхэкIыныр 
Тыдэ къэнагъ? УдекIокIыгъ!

«Сэ Султан Байзэтым сырикъоу, 
ЧIыгуми хыми сыряпачъыхьэу,
О учэркэс мамлюк нэмыIэу, 
Укъысэпсалъэ зыпшIошIыжьыпэу».

«Чэркэс мамлюкхэм тхыдэм шIоу ешIэ 
Тэмыр Ланыр1 зэракъутагъэр.
Шамы рафыжьи, хэтыкIи нафэ, 
Сурыер шъхьафит зэрашIыжьыгъэр.

Чэркэс мамлюкхэр гъэрыпIэм титэу,
Тэ тшъхьэ тщэфыжьи, Беи тыхъугъ. 
Тиадыгагъэ лIыгъэ дэтIыгъэу,
Тэ пачъыхьагъум тылъынэсыгъ.

Хэта зымышIэрэр Мысыр хэгъэгур? 
Зыгорэм тэри етымыгъаштэу,
Хэгъэгу шъхьафитэу зэрэщытыгъэр 
Илъэс шъитIум ар пэблагъэу».

«О уитыркудзэ текIоу ышIыгъэр 
УилIыхъужъыгъэу о умыгугъ. 
ОзыгъэшIыгъэр мы хьэ хэщакIор», — 
Ащ ыIуи, нашъхьэ Хъэйрэ фишIыгъ.

Арышъы, осэIо, Тырку Султаныр, 
ТекIор пшIыгъэмэ, пшIэщтым уфит. 
Сэ къысашIагъэмэ афэдэ къабзэр,
Мы хьэ хэщакIомэ къыуашIэжьыщт».

Ынэхэр къикIэу, ыбзэ IэпыкIэу, 
КъызэкIэмыкIоу, къепсэлъэжьыгъ. 
ХэщакIоу щытмэ, зи хамыIукIэу, 
Ашъхьэ шIозыгъэу заушъэфыгъ. 

Чэркэсы пщышхор ащ къыращыжьи, 
Щэтырэ шъхьаф щагъэтIысыгъ.
Султан Сэлимы купым фигъази,
ЛIым зэреплъыгъэр къариIожьыгъ.

«Мы Чэркэсы пщыр типыеу щытми, 
ЗылIыкIэ зыри ащ къыфэмыт.

1  Тэмыр ланыр – Тамерлан.

Унашъоу фэсшIырэм ар къерэдэIуи, 
Мысыр хэгъэгум теты фэсшIыщт».

Султан Сэлимым къыIогъэ псалъэр 
Юныс пашэм ыгу рихьыгъ.
Чэркэс пщышхор псаоу къэнэныр 
Мы пашэм лъэшэу икIасэщтыгъ.

Юныс пашэм псалъэ къаIихи:
«Ептыми, а лIым ыгъэпцIыжьынэп — 
Зыщымыхъужьырэм, утыгум ори 
Ащ укъыринэу икIыжьыхэнэп.

Ар зилIышIыкIэм ышъхьэ рипэсэу, 
Итхыдэ напэ тырихыжьынэп.
Шъхьэ къэнэжьыным ар кIэхъопсыжьэу, 
Зы шъхьащэ горэ тэ къытфишIыгъэп.

ЛIы шэнэу мы лIым къыхэмыфагъэ 
Къэнагъэ щыIэу зи къэзгъотыгъэп.
Мыщ фэдэ лIышхом ипсауныгъэ 
ШIуагъэ нэмыкIи къыпыкIыхэнэп».

Туман-Бэир гъэр зэрэхъугъэм 
Ымакъэ тыдэкIи земыкIоу щытэп.
Ащ фэдэ бланэр Тырку пачъыхьэм 
Гъэры фэшIынэу ашIошъы хъурэп.

Туман-Бэир шыу зэтесэу,
Янэ къылъфыгъэу алъытэщтыгъ.
Ащ къытекIони зыри щымыIэу 
ЗышIэрэ цIыфыр щыгугъыщтыгъ.

«Аубытыгъэми, аIэпыкIыжьыни, 
КIэрыкIэу дзэшхо зэхищэжьын.
Султан Сэлимыр ащ рифыжьыни, 
Мысыр хэгъэгур шъхьафит хъужьын» —

AIoy, Iомакъэ Мысырым щызекIоу, 
Султан Сэлимым къызэхихыгъ. 
Гухэлъэу иIэр зэблихъужьынэу, 
Къэщыни, зэкIэм ыгу къэкIыгъ.

Султан Сэлимым хэщакIоу иIэр, 
Гузажъоу, зэкIэм къыбгъодэхьагъ. 
Псаоу къэбгъанэмэ Туман-Бэир, 
УкIэгъожьын о, ащ къыриIуагъ.

Зиузыр тхьынэу, Султан Сэлим,
Тэ отэIожьы, умышIэу щытэп:
ЦIыфэу исыр Мысыр хэгъэгум 
Ар псэоу зызакъуи ащ бгъодэкIыщтэп.

Гъэры къэпшIыгъэу ар зэрэщытыр 
ЦIыфы нахьыбэм ашIошъы хъурэп.
Ар о тIупщыжьи, хэгъэгу цIыфыр 
Гъусэ фэхъунышъ, уапэлъэшынэп.

Туман-Бэир, ар Iэхъу-лъэхъоу 
Ямыгъэлъэгъоу, ашIошъы хъунэп. 
Шэфыдэ кIапсэр ыпшъэ идзагъэу 
Ямынэрылъэгъоу, ар абгынэщтэп.

Султан Сэлимыр лъэшэу къагъэплъы, 
ЗэкIэплъыхьагъэу мыр къариIуагъ: 
«Ар Iэхъу-лъэхъоу къырарэщэкIи,
Нэ зиIэу дэсым ар ерэлъэгъу.

Туман-Бэир сэ сIэ зэрилъыр 
ЫIэ илъыгъэм фитыри сэрэу 
А чэркэсы пщыр зэрэфэхыгъэр 
Хэти фэрэхъу ар нэрлъэгъоу».

Ахэм аужкIэ унашъо сэшIы:
«Зыуенлэ пчъэIум къыращэлIэнэу, 
Хэти ылъэгъоу, дагъэчъэеншъы,
А чэркэсы пщым ышъхьэ палъэнэу».

Унэшъо пытэу къыдигъэкIыгъэм 
ХэщакIоу хэтыр къыгъэчэфыгъ. 
Хъэйрэ къумалыр тетэу Мысырым 
Султан Сэлимым ар къыфишIыгъ.

Туман-Бэир унашъом тетэу,
Каиры кIоцIым щызэращагъ. 
ЦIыфыбэр гуIэу ыужы итэу 
Зыуенлэ пчъэIум къыращэлIагъ.

Туман-Бэир ышъхьэкIэубзэу,
ИлIыгъэ нэгуи зэблихъужьыгъэп. 
Ылъэпкъы хабзэ ащ щигъэзыеу,
Ащ чэтэ чIэгъым «Нан!» щиIожьыгъэп.

ЫIи ылъакъуи пшъэхъур ащышхэу,
Ар шъхьапылъапIэм къыдащэягъ. 
Ышъхьэ Iэтыгъэу, иIэр гукIаеу, 
КъариIожьынэу къыригъэжьагъ:

«Сэ сIэрэ слъэрэ пшъэхъур ателъми, 
Сыгурэ сыпсэрэ ар ателъыхэп,
Гухэлъэу сиIэм сIэ лъымысыгъэми, 
ШIушIэн нэмыкIи сыгу илъыгъэп.

Къумалэу тхэтымэ тэ къыташIагъэр 
Лъэпкъыгъэ зиIэм щэрэмыгъупш,
Ежь зэрэфаеу Мысыр хэгъэгур 
ЛъэкIышхо зиIэм ар шIум ферэщ.

СэрыкIэ пстэуми анахьы лъапIэу, 
Мысыр хэгъэгум сырипачъыхь.
Зы мыхъомышIагъэ сэ зесымыхьэу, 
Сырипэщагъэшъ, ошIэ, Ялахь!» —

КъызыщиIоным куохэу цIыфхэр,
Ащ игущыIэ зэпагъэугъ:
«Туман-Бэеу, Чэркэс Султаныр 
Псаоу щэрэI», — къаIуагъ.

ГуIэрэ цIыфмэ шъхьащэ къафишIэу;
«Бэу сышъуфэраз, Тхьар разэ шъуфэхъу,
Щэхьид хъугъэмэ Тхьам шIу афешIи,
Ыужыпкъэ мафэ сэри сышъуфэхъу».

Пщышхо ныбжьыкIэм ар къариIожьи,
Щэфыдэ кIапсэр ыпшъэ радзагъ.
Зыуенлэ пчъашъхьэм щыдагъэчъаи,
Аужырэ пачъыхьэм ышъхьэ палъагъ.

Непэ къэсыфэ зэпыу имыIэу,
Пчъашъхьэм ынэпси ащ фыкIегъэкIы.
БлэкIырэ цIыфым зыфэмыщыIэу,
Гур ыгъэузэу хегъэщэтыкIы.

1. Мы поэмэу КIубэ щэбан бэшIагъэу ытхыгъэр адыгэмэ яхъишъэ щыщ 
нэкIубгъоу Мысырым (Египтым) адыгэмэ е, поэмэм итекст къызэриIорэм тетэу, 
черкесмэ тетыгъор щыряIэу зыщытыгъэ лъэхъаныр ары къызтегущыIэрэр. Ащ 
къыкIэлъыкIоу литературэм иIофыгъохэм япхыгъэу мыщ фэдэ упчIэ ищыкIагъ: сыд 
фэдэ тема мы произведениер къызтегущыIэрэр?

2. Сыд фэдэ хъугъэ-шIагъа поэмэм къыIуатэрэм, къыгъэлъагъорэм лъапсэу, 
IэубытыпIэу фэхъугъэр?

3. хэта а хъугъэ-шIагъэм ипчэгу итхэм, хэлажьэхэрэм ащыщэу анахь къыхэщэу 
авторым поэмэм къьщигъэлъагъорэр?

4. поэмэм лъапсэу фэхъугъэ хъугъэ-шIагъэм ыкIоцI лъэныкъуитIу, кIочIитIу, 
дзитIу щызэпэуцух. Ахэмэ пащэу яIэхэм яобраз, яцIыфыгъэшэн гъэпсыкIэ 
къызэIуихыным фэшI КIубэ щэбан амал зэфэшъхьафхэр егъэфедэх: а) 
Туман-бэим пшъэрылъэу Мысыр хэгъэгум илIышъхьэмэ къыфашIыгъэр, 
IэнэтIэшхоу къыфагъэшъошагъэр лIыгъэрэ Iэдэбныгъэрэ хэлъэу ыгъэцэкIэным, 
шъхьащытхъужьыгъэ къызхимыгъэфэным зэрэпылъыр; б) Султан Сэлимым 
зышIошIыжьэу, ыбгъэ къыригъэкIэу, зэкIэри ыгъэщынэнхэ шIошIэу, зигъэлъагэу, 
зыщытхъужьэу зэрэзекIорэр (тхылъэу Туман-бэим къыфитхыгъэм изакъоми, ар 
нафэ къэхъу). Арэу зэрэщытыр а тхылъым нэмыкIэу къэзыгъэнэфэрэ чIыпIэхэм 
Туман-бэими Сэлимыми афэгъэхьыгъэу поэмэм хэтхэр зэпэжъугъэуцухэу 
къыхэжъугъэщых.

5. Туман-бэим къытегущыIэзэ, а дзэпэщэшхом иIоф къызыщимыкIыгъэ чIыпIэм 
ащ ыгу ихъыкIырэр авторым лъэшэу кIигъэтхъэу, къыхигъэщэу, ынаIэ тетэу 
къегъэлъагъо. Сыда арэу ащ зыкIишIыгъэр? Игукъао, ишъхьакIо инэу зэлъаштагъэу 
зэрэщытыр е, нэмыкIэу къапIомэ, драматическэ чIыпIэу зэрыфагъэр нахь IупкIэу, 
нэрлъэгъоу, куоу къыгъэлъэгъоным фэшIа хьауми Туман-бэим лIыгъэ хэмылъэу, 
ыгу махэу къыIо шIоигъоу, ащ фэдэ къыригъэкIэу ара?

6. Сыда Туман-бэим иIоф къимыкIыныр къызхэкIыгъэм ехьылIагъэу ежь 
пщышхоми авторми къаIорэр? А чIыпIэр текстым къыхэжъугъэщ.

7. Джы поэмэр зэрэтхыгъэ жанрэм фэгъэхьыгъэ упчI: арэу лъэпкъым ихъишъэ 
щыщ хъугъэ-шIагъэм къытегущыIэу тхыгъэ поэмэм таущтэу уеджэщта?

8. Шъузщымыгъозэ гущыIэхэу поэмэм къыхафэхэрэр къыхэшъутхыкIхи, 
гущыIалъэхэмкIэ къызэхэшъуф, зэжъугъашIэ, шъуитетрадхэм адашъутх.

9. Адыгэхэм Мысырым тетыгъо зыщаIыгъыгъэ лъэхъаным ехьылIагъэу 
тигъэзетхэм, журналэу «Зэкъошныгъэм» е тхылъ шъхьафэу «Адыгэ мамлюкхэр» 
зыфиIорэм къыхаутыгъэ материалхэмкIэ, Интернетыри жъугъэфедэзэ  мы темэм 
нахь куоу зыщыжъугъэгъуаз. Мыщ ехьылIагъэу проект къэшъушI. КIубэ щэбан 
итхылъэу 1993-рэ илъэсым Мыекъуапэ къыщыдэкIыгъэу адыгэ мамлюкмэ 
яхьылIэгъэ нэмыкI поэмэхэр зыдэтми зыщыжъугъэгъуаз. 

ШАХЪОМ ИОРЭД

Гъэмэфэ чэщэуи чэщы мэзагъори 
Мэзэгъо цIышхъыри, ей.
Къоджэ шэхъогъоуи сэ сызыпэтыр 
Сыухъумэныри сэ сипшъэрылъыри, ей.

Ж ъ ы у:   Къоджэ шэхъогъоуи сэ сызыпэтыр
  Сыухъумэныри сэ сипшъэрылъыри, ей.

Мэзэгъо чэщыми ичэщ осэпсыри
Жъуагъом пэшIэтыри, ей.
Шэу сызыпэтымэ сащыгушIукIызэ,
Мэзэгъо чэщыри сэрым сэгъакIори, ей.

Ж ъ ы у:  Шэу сызыпэтымэ сащыгушIукIызэ,
  Мэзэгъо чэщыри сэрым сэгъакIори, ей.

Къоджэ шэхъогъуми шыкIэу ахэтыхэр 
Зэрэгъэчэфыри, ей.
Сэ сиорэдыри чэфэу къыхаздзэмэ,
Мы чэщы бзыухэр къызэлъежъыури, ей.

Ж ъ ы у:  Сэ сиорэдыри чэфэу къыхаздзэмэ,
  Мы чэщы бзыухэр къызэлъежъыури, ей.

Сигъочэгыеуи блэнашъхьэм фэдэр 
ШхоIум рэджэгури, ей.
Сэ зызгъэджэгукIэ, сигъочэгыеми 
СикIасэу Нагъор сыгум къегъэкIыри, ей.

Ж ъ ы у:  Сэ зызгъэджэгукIэ, сигъочэгыеми
  СикIасэу Нагъор сыгум къегъэкIыри, ей.

ПщыпIэм секIужьмэ, сикIэкIо шIуцIэри 
СинэкIурыхъори, ей.
Ощхэу тырипхъэрэм сыкIэдэIукIызэ,
СикIасэу Нагъори санэIу къетаджэри, ей.

Ж ъ ы у:  Ощхэу тырипхъэрэм сыкIэдэIукIызэ,
  СикIасэу Нагъори санэIу къетаджэри, ей.

ЛIэшIэгъуныкъоми сикIасэу Нагъор  
Сымылъэгъугъэуи, ей.
СызыдэхьажьыкIэ силъэгъукIэщтыр 
Сынэгу кIэтэуи къыспэшIошIыхьэри, ей.

Ж ъ ы у:  СызыдэхьажьыкIэ силъэгъукIэщтыр
  Сынэгу кIэтэуи къыспэшIошIыхьэри, ей.

СикIасэу дахэуи зынэхэр нагъор 
Сыгум къызыкIыкIэ, ей.

БгъэкIэ сыхэлъэуи сынэ зэтелъэу
ГукIэ сыкъеплъэуи уахътэ къысэкIури, ей.

Ж ъ ы у:  БгъэкIэ сыхэлъэуи сынэ зэтелъэу
  ГукIэ сыкъеплъэуи уахътэ къысэкIури, ей.

Илъэсы пчъагъэми сымылъэгъугъэу 
Сибыны кIасэхи, ей.
Шъо сыкъышъулъыхъумэ, гукIэ зысплъыхьэзэ,
Шэхъо орэдыри сэ къышъуфэсэIори, ей.

Ж ъ ы у:  Шъо сыкъышъулъыхъумэ, гукIэ зысплъыхьэзэ,
  Шэхъо орэдыри сэ къышъуфэсэIори, ей.

ШАхЪОМ ИОРэД ЕхЬылIАГЪ

Мы усэ-орэдыр хэгъэгу зэошхом ыпэкIэ цIэрыIо дэдэу, адыгэ пстэуми къызэдаIоу 
щытыгъ. ЕджапIэхэм ащызэрагъашIэщтыгъэ, ансамблым къыIощтыгъ, радиомкIэ 
къат зэпытэу, адыгэхэм ячIыналъэ щыIу зэпытыщтыгъ. Реджэнхэу тхылъхэми, 
орэдхэм ятхылъхэми къадахьэщтыгъ. Нахьыжъхэм а орэдыр ащыгъупшэжьыгъэп 
джыри, къарамыгъэIожьэу щытыгъэ нахь мышIэми. Арэущтэу орэдыр гум лъыIэсэу, 
къинэжьэу, къызэрыкIоу, лирическэу авторым ытхыгъагъ.

Ау къэIогъэн фаер, а апэрэ орэдэу, текстэу ащыгъум щыIагъэмрэ Америкэу ар 
иаужырэ сыхьатым нэсыфэ зыдэщыIагъэм джы къыращыжьи къыхаутыжьыгъэмрэ 
зэтекIыхэу зэрэщытыр ары. Арэу зэрэхъугъэм лъапсэ иIэу щыт. ИчIыгу, ихэку 
имысыжьэу, къыгъэзэжьынми щымыгугъыжьыхэу идунае ыгъакIоу зыщэт илъэсхэм 
адэжь зыгъэгумэкIырэ гупшысэхэу зыхэтыгъэхэр иусэхэм, поэмэхэм, орэдхэм 
игъэкIотыгъэу къащиIуатэщтыгъэ.

ыпэкIэ ытхыгъагъэхэми а гупшысэр апыдзагъэу е ахэдзагъэу 
къащигъэлъагъощтыгъ. Джары «Шахъом иорэди» къехъулIагъэр: арэу цIыфмэ 
зэлъашIэу, шIу алъэгъоу щытыгъэ текстыр ышти, ащ пыдзэ къыфишIыжьыгъ, чIыпIэу 
зэрытым ыгу ихъыкIыхэрэм ялъытыгъэу, ахэмэ япхыгъэу. Ащ лирикэм ылъэныкъокIэ 
усэ-орэдыр инэу къегъэлъэшы, шахъом ыгу щыхъэрэ-щышIэхэр нахь куу къешIых, 
ыгу зыгъэузырэм нахь лъегъэIэсы.

1. Усэ-орэдым итекст шъугу етыгъэу шъукъедж. ЕтIанэ ащ иформэ (игъэпсыкIэ 
шъуашэ) шъулъыплъ. Строфа пэпчъ зы пкъыгъо зэфэдэу къахэщы. Ар псынкIэу 
къыхэжъугъэщыщт мы упчIэм зыфиIорэр жъугъэцакIэмэ: сыд фэдэ кIэуха я 2-рэ 
ыкIи я 4-рэ сатырхэм яIэр (строфа пстэуми шъуяплъ). Жъыур зэрыгъэпсыгъэми 
шъуеплъ.

2. Мыщ ыужыкIэ, кIэлэеджакIохэр, гъэцэкIэн гъэшIэгъон шъуапашъхьэ 
къетаджэ: ыпэрэ текстым ыужыкIэ пыдзэ фишIыжьыгъ зыфэсIуагъэм шъулъыхъони, 

ар къыхэжъугъэщыни, ащ шъхьафэу шъукъеджэни, адрэ ыпэрэ сатырхэмрэ 
мыдрэхэмрэ зэрэзэтекIыхэрэм шъулъыплъэнэу.

3. УахътэмкIи ахэр зэрэзэтекIыхэрэр лъэшэу IупкIэу авторым къегъэлъагъо. Ар 
къызэригъэлъэгъорэ гущыIэхэр сыд фэдэха? — ахэр къыхэжъугъэщых. лирическэ 
героим ыгу ихъыкIыхэрэр а пычыгъуитIум зэфэдэу къащегъэлъагъуа хьауми ахэр 
зэтекIыха?

аЩКъэнэ ИСМахьИЛ  
(1911—1937)

Къуаджэу Адэмые 1911-рэ илъэсым къыщыхъугъ, 
кIэлэегъаджэщтыгъэ. хэгъэгу зэошхоу 1941—1945-рэ 
илъэсхэм щыIагъэм ыпэкIэ тхэкIо кIэлэ чанхэу, IэпэIасэхэу 
тилитературэ зигъогу къыхэзыщагъэхэм Ащкъэнэ 
Исмахьили ащыщыгъ. Ежь иунэе рассказхэр ытхыгъагъэх: 
«Иляс» (1929 илъ.), «Тыгъэр къыкъокIы» (1934 илъ.). Урыс 
драматург инэу А.Н. Островскэм ипьесэу «Тыгъужъхэмрэ мэлхэмрэ», Р. Киплинг 
итхылъэу «Рикки-тикки-тави» зыфиIохэрэр урысыбзэм техыгъэу зэридзэкIыгъэх. 
А.С. пушкиным ехьылIагъэу статья гъэшIэгъони ытхыгъ. Критикэми ишъыпкъэу 
хэлажьэщтыгъэ. литературэм реджэнхэу тхылъи зэхигъэуцуагъ (1933). лажьэу 
иIагъэр цIыф ымышIэу 1937 илъэсым тихэгъэгу репрессиешхоу щыIагъэм хэкIодагъ. 
Джащ щызэпыутынэу хъугъэ Ащкъанэм итворчествэ.

ИЛЯС
Рассказ

Илъэс пшIыкIубл нахьыбэ сыныбжьыгъэп, шахъо сыкъи-
кIыжьыгъэу лъэшэу сыпшъыгъэу, уаем сигъэшъугъэу джэны-
къуашъхьэм сыдэсызэ, тянэ «хьакIэщым Iанэр хьы» ыIуи, 
IэнэшIыгъэу щытыр садэжь къыгъэкIотагъ. Бжыхьэу, чъыIэу, 
ощх тIэкIуи къещхэу, псынжъэу, шIункIэу щытыгъ, ахъшам 
ужыти.

Сэ машIом лъэшэу сигъэубэлэрэгъэу, слъакъо ятIэу 
тегъухьагъэр къытестхъыжьэу сыщысыти, тянэ къыIуагъэр 
зызэхэсэхым, мо чъыIэм сызэрэхэхьан фаер сыгу къызэкIым, 
скIышъоц тэджыгъэ. Ащ лъэшэу сыгукIэ сыкъигъэгубжи, 
слъэхъомбэшхо ятIэу телъым сетхъуи къызытесэтхъым, цыр 
къыдистхъи, сфэмыщыIэжьэу сыкъэкууагъ. Къысщы шIыгъэр 
ымышIэу, тянэ къысэплъы зэхъум, а нэплъэгъум сигъэукIыти, 
плъыжьы сынэгу къызэрэхъугъэр къэсшIагъ.

Ау шIэх дэдэу гу къызыIэпысшIахьыжьи, тянэ 
зыкъесымыгъашIэмэ сшIоигъоти, нэгъэупIэпIэгъу ифэн фэдиз 
блэкIыгъагъэпщтын «Ахьмэд ерэхь» къызысэIом.

А гущыIитIоу къэсIуагъэмкIэ, Iанэр сымыхьы сшIоигъоти, 
ащ пае сыкъэкууи, сшынахьыкIэ Ахьмэд езгъэхьымэ сшIоигъо 
фэдэу тянэ шIозгъэшIыгъ, сымыхьынэу сыгу имылъыхэзэ.

БлэкIыгъэм къэгъэзэжь иIэп (тянэ ыгу хэсымыгъэкIыным 
пае Iанэр схьымэ сшIоигъуагъ), ау сIуагъэр сIогъахэти, 
сымыхьышъо къызытезгъауи, слъакъо нахь сыфэсакъэу 
сепIэжъэжъызэ сытIысыжьыгъ, сыгукIэ зэ къысэлъэIужьымэ 
схьын cloy.

Зэ къысэлъэIужьыным сыгукIэ сыкъыгъэчэфэу сыщысзэ, 
сшынахьыжъ къыздизыгъэр сымышIэу пытым къихьагъ. 
«Къэшъощэфа сэIо! Мы Iанэр сыдэу къэжъугъэгужъора?» — 
ыIуи къэупчIагъ.

— Сэщ пай къэнахэрэп, Iанэр хьазыр, зыхьын щыIэп нахь, 
— ыIуагъ тянэ ыIитIу ыпчанэ итэу.

— Да мы щысым илажьэр? — ыIуи етIани къэупчIагъ 
сшынахьыжъ, сэ Iапэ къысфишIызэ.

Тянэ къэIогъу исымыгъафэу, сэ зэкIэм къызыIуспхъоти, 
«Мощтэу сылъапцIэу, олахьэ, хьакIэмэ сахэмыхьан»,— сIуагъэ, 
слъакъо сеплъыжьызэ.

«Алахь-алахь, о лIы къабзэр, лъапцIэу узекIона, ащыгъум, 
а тхьэр о бгъэпцIагъэ», — щхыпцIызэ къызеIом, сэ гугъу 
селIыгъэп, симыгъахьынкIэ сыгугъи.

«Тэджыгъэп джыри, чэт нэшъу пIонэу, мэупхъэ щыс 
нахь», — ыIуи къызыстекуом, къызэрэгубжыгъэр къэсшIагъ. 
Ау зэзгъэшIапэмэ сшIоигъу пIонэу, сшъхьэ къэсIэти ынэгу 
сыкъызыкIаплъэм, ынапшIэ зэхэгъэуагъэу, ынэпцэшхо 
Iужъумэ ынэ шхъонтIитIур, пчыкIэм фэдэу къахэджэгукIыхэу, 
ежьыри къысэкIуалIэу зысэлъэгъум, къызэрэсэощтыр 
сшIи сыкъызыщылъэти, шIэхэу Iанэм сечъалIи, спхъуати 
есхьыжьагъ, Iанэр сIыгъы хъумэ, уапIэ зэримыIэжьыр сэшIэти.

Слъэкъо гъушъыжьыгъэхэр пчъэшъхьаIум себакъуи 
псынжъым зыхэсэгъэуцохэм, слъэхъомбэ тIуакIэмэ етIэ цIынэ 
чъыIэр къадифэу, блэхэр къадэпшых пIонэу зэхъум, скIышъоц 
къэтэджи, чъыIэлIэ бжыдзэр скIыбышъо рычъагъ. Ащ фэдиз 
гумэкIыгъо сызэрэхидзагъэр лъэшэу сшынахьыжъ жъалымагъэу 
фэслъэгъуи, а лъэхъаным ащ сыфырикъун слъэкIынэу 
сыкъичъынкIэ сшIагъэмэ, зыпэ къэсымыштэн щыIагъэпщтын. 

Ау сэ сыгу щышIэрэм пымылъэу, ежь ыгу илъыр сэрыкIэ 
ыгъэцэкIагъ — Iанэр сигъэхьыгъэ. А лъэхъаным нахьыжъым 
уемыдэIун плъэкIыщтыгъэп, уянэ зыкъемыгъэлъфын 
зэрэмылъэкIыщтым фэдэу. ХьакIэщэу сызэрыхьагъэм тутын 
Iугъор пщэгъошхом фэдэу итэу, лIыжъэу исымэ орэдыжъэу 
къаIорэм дэпкъхэр къыгъэгырзэу сахахьи, Iанэр згъэуцуи, 
IэплъэкIэу пылъагъэр къыпысхи, спшъэ къесыдзэкIи, лэджэнри 
къумгъанри къэсштагъэх. ЕтIанэ лIыжъ хьакIитIумэ яз 
секIолIагъ зезгъэтхьакIынэу, ау ащ тигъунэгъу лIыжъым Iапэ 
фишIыгъ, ар анахьыжъыти щысмэ. Ащ сызекIуалIэм, орэдыр 
щигъэти, хьакIэу лэджэн-къумгъаныр къыIусэзгъэхыжьыгъэм 
къеплъи: «Да адэ, зызфэмытхьакIыгъэр, зытхьакIыба!» — 
къыриIуагъ. — Хьау, зытхьакI, зытхьакI о, зи щышIынэп!» 
— ыIуи, ащ тетэу сыкъекIокIызэ зязгъэтхьакIи, Iанэм хъураеу 
къетIысэкIыгъэх.

«Хъусенэ сыд ищыIакI джы, сыдэу къыдэмыкIыжьыхэра, 
жъы дэдэ хъугъэмэ сшIэрэп нахь» aIoy, зым зыр джаущтэу кIэуп-
чIэжьызэ, ащ нахьрэ хъатэ амыIозэ шхагъэх. Шхэныр заухым, 
апэрэм фэдэу нахьыжъым къыщыкIэдзагъэу нахьыкIэмкIэ 
сыкIэкIыжьэу етIани зязгъэтхьакIыжьи Iанэр схьыжьыгъэ. 
«Алахьым мылъфэжьы ешI пшъашъэ къэзымылъфыгъэр» 
cloy сыхъуанэзэ, хьакIэщым етIани сыкIожьыгъ, джэха-
шъор къэспхъэнкIыжьынэу. СиIоф зысэгъэцэкIахэми сыкъи-
кIыжьынкIэ зэрэсшIын сшIагъэп зи сэщ пэмыкI унагъом 
щыщи щымыщи кIалэ итэпти, пкъэужъыер пытэу сыубыти, 
сIэлъэныкъо спчанэ итэу, слъэкъо лъэныкъуи адрэ лъэныкъом 
къытедзагъэу сыуцугъ, сыгукIэ сшынахьыжъэу шымэ ахэтыр 
хьакIэщым къихьажьымэ сэ пытым сыкIожьын сIуи.

ЛIыжъмэ зи къамыIоу тIэкIурэ щысыгъэх, етIанэ тигъунэгъу 
лIыжъым ымакъэ къылъэкIи, мырэущтэу къыIуагъ:

— О, шъо купыр, шъугу кIодыгъэмэ сшIэрэп нахь, доу зи 
къэшъумыIора?

— Тыгу кIодыгъахэп, тхьам ыIомэ зи тыгу зыгъэкIодын 
джырэкIэ щыIэп, къэтIон тшIэрэп нахь, — ыIуи лIыжъ 
хьакIитIумэ яхазэ зеIом, мыдрэр лъэшэу лулэм кIэшъуи, 
Iугъо кортышхо ыжэ къыдитIупщи, «ащыгъум, жъы хъурэр 
тхыдэIуат аIуагъ, ау сэ мытхыдэу ыкIи мыпшысэу гущыIэ заулэ 
къышъуфэсIон» ыIуи, къыригъэжьагъ:

— Бжыхьэм зихъожьыгъэу, кIымэфэ чэщ мэзагъо, цIыфхэр 
зэужэ гупсэфыжьыгъэу, хьэхьакъу макъэ пэмыкI къэмыIоу, 

макъэу къэIурэм мэзышхор къыпэджэжьэу щытыгъ Мосэ ыкъо 
Илясэ ишыуанэ зэтырилъхьи, цIыф ымышIэу щагум дэкIошъи, 
зекIо зежьэм. Илясэ кIэлэ нэгуф, кIэлэ ищыгъэу, ыбг псыгъоу, 
ыплIэIухэр шъуамбгъоу, ыIапшъэхэр гъумэу, ыпэ тэрэз 
къэгъэщыгъашъоу, ыIупшIэ пIуакIэхэр зыIущхыпцIыкIыхэкIэ, 
цэ жъгъэй фыжьыбзэхэр къэлыдыхэу, ынэ шхъонтIитIум 
яплъэгъу пшъашъэхэр хигъэщэтыкIэу, ышъо мастэкIэ унэсымэ, 
лъыр къиутхын пIонэу, псынкIэу зекIоу, къашъо хъумэ, 
ицыякIэ жьым зэрихьэу щытыгъ.

Ишы чэмыди, хьэджашъом фэдэу ищыгъэу, шхоIум ео 
зэпытэу, къамыщ зилъэгъукIэ кIэпкIэу, уеоу ыгу хэбгъэкIымэ, 
чIым щыземычъэу, быбыни ошъуапщэм ухихьан пIонэу чъэ 
хъумэ, ысэкурэ ыкIэрэ тIыргъохыхэу жьым зэрихьэхэу, 
чэщ шIункIым хахьэмэ ышъокIэ щыщ хъоу, чэщ мэзагъом 
ныбжьыкъум фэдэу зекIощтыгъэ.

Илясэ ежь къыгъэшIагъэм нахьыбэм шы-онэ зэтемыхэу, а 
шымрэ Iашэмрэ нахьрэ шъэфэгъуи шъэогъуи тыдэ кIоми имыIэу, 
мэз Iапчъэхэмрэ гъэхъунэхэмрэ иунэхэу, уц шхъонтIэ кIырыр 
идэнэ ошэкурэу, уанэр ипIэшъхьагъэу, кIакIор итехъонэу 
— джары илIыгъэпсыкIэщтыгъэр. ИлIыгъэ гъэблэшхо иIэзэ-
пы тыгъ, сыдигъокIи чъыIэми фабэми зыхафэрэр ыщыIэу, 
мылIыгъэ нчъэу щытыти, цIыфмэ цIэрыIо ахэхъухьэгъагъ. Ежь 
мылIэ къолIэшэу фэкъолIыщтыгъ, пщы-оркъхэр лIыгъэмкIэ 
къенэкъокъухэу, ау ахэр ыпшъэ ыгъакIохэщтыгъэпти, агукIэ 
къепыищтыгъэх. Ахэмэ цIыф зэхэдз зэрашIырэр шIоделагъэу, 
ыгукIэ лъэшэу адэхьащхэу, кIэнэкIэлъэ гущыIэу ежь пай 
загъорэ къашIыхэрэми нэплъэгъу аримытэу, ытхьакIумэ римы-
гъахьэу щытыгъ.

Чылэу зыдэсым щыщ фэкъолI-пщылIхэр Илясэ рыпагэхэу, 
ар ягушIуагъоу, янасыпэу щытыгъ. Ахэмэ къаблэкIырэ пщы-
оркъхэми сыд фэдизэу аубыми, илIыгъэ къогъум къуалъхьан 
алъэкIыщтыгъэп, «чан хьам къылъфыгъэр» аIощтыгъ.

Шыу джэгу щыIэу Илясэ ичэмыдэ тесэу захахьэкIэ, пщы-
оркъэу къэшэсыгъэхэр зэкъохьажьыхэти зэрэгъэуIушыщтыгъэх, 
«амал иIэмэ шъор IэкIэшъумыгъахь» аIоти. Ау, аIуагъэр 
нахьыбэмкIэ афэмыгъэцэкIэжьэу, Илясэ шъор къахихыти, пщы 
Талъэустэнэу зыпхъу ДэхэзакIэ ихьатыркIэ (чылэм зынахь дахэ 
дэмысыгъэм) зищагу, цIыф шъо ыхьымэ зыдихьыщтыгъэм, 
мыдрэм блихыти, ДэхэзакIэ кIэсэныр ыIыгъэу къыкIэлъыплъэзэ, 
ягъунэгъу шъузабэм ипшъашъэ фихьыщтыгъэ. Илясэ ащ фэдэу 

шъор зыщыблихырэм, пщы Талъэустэным ыпхъу ДэхэзакIэ 
ышъо пызыгъэу унэм ихьажьыти, джэхашъор къырикIукIызэ, 
«сыдэу тхьамыкIагъуа сэ сызыхэтыр, шIу слъэгъурэ закъом 
ыгу къысфилъыр сшIэрэп, шIу сыкъелъэгъумэ, сыда мы 
шъор сэ зблихэу тигъунэгъу шъузабэм дэжь зыфихьырэр, ащ 
ипшъашъэ шIу елъэгъу сIонти, ипхъорэлъф» ыIоу, ынэпсхэри 
загъорэ къыкIэтэкъоу, ыIитIу «кIыкъ» къаригъаIоу, сыхьат 
фэдизэ изакъоу гущыIэзэ ыхьыщтыгъ.

Илясэ ДэхэзакIэ шIу ымылъэгъоу щытыгъэп, ау ар 
шIуиушъэфыщтыгъ.

Илясэ ятэжъ пщы Талъэустэным иаталыкъэу щытыти, 
унэгъуитIур зэхэмыхьэу щытыгъэп. ЗэцIыкIум ДэхэзакIэдхэм 
адэжьы кIозэпытэу, ДэхэзакIи Илясэ пэмыкIырэ джэгогъу 
имыIэу, зэпэблагъэ зэпытхэзэ, тIури къызэдэтэджыгъэх. 
Арыти, тIуми зыдамышIэжьызэ, шIу зэрэлъэгъугъэх. Илъэс 
пшIыкIуй аныбжьэу зэхъухэм, шIулъэгъуныгъэ гущыIэхэр 
ажэмэ къадэкIыхэмэ ашIоигъоу, ау укIытэм къыхэкIыкIэ 
зи зэраIон тIуми амылъэкIызэ, илъэсищ фэдиз кIуагъэ. А 
илъэсищым ДэхэзакIэ ишIулъэгъуныгъэ нахь хэхъозэпытэу, 
джыри ежьыри нахь дахэ хъугъэ: ынэхэр нагъо, ынапцэхэр 
тхыгъэм фэдэх, ыпэ тэрэз дэкъыегъашъо, ышъхьац тIыргъоу, 
цундым фэдэу шIуцIэу, къызыритIупщэхыкIэ ыпхэкIы 
къыблэкIэу, ыпкъыкIэ ищыгъэу, къоданэу, чы цIынэм фэдэу 
щынтIэу, ышъокIэ фыжьэу щытыгъ. А илъэсищым Иляси 
иакъыл нахь къэкIуагъэу, ыгукIи зэхъокIыгъэу хъугъэ: пщымэ 
яжъалымагъэ япщылIхэмкIэ ылъэгъоу, пщыхэр Урысыеу 
адыгэхэм къязаорэм зэрэгуахьэхэрэр зелъэгъум, пщы-оркъ 
зыфэпIощтмэ гу чъыIэ афишIыгъ.

Апэ Илясэ укIытэти ДэхэзакIэ шIу зэрилъэгъурэр 
шъхьаихы фимышIыщтыгъэмэ, джы укIытэр IэкIыбы хъуи, 
ащ ычIыпIэ лъэпкъ шъхьакIор къиуцуагъ. Джы риIонкIи 
фэягъэп, шIу ылъэгъункIи ылъэкIымэ фэежьыгъэп ДэхэзакIэ 
пщым зэрипхъум пае. А илъэсищым ыуж Илясэ нахьыпэм бэрэ 
ДэхэзакIэ дэжь зэрэкIощтыгъэм фэдэу мыкIожьэу, зэгъо дэдэрэ 
Iоф иIэмэ кIоу, ыгукIэ зэнэкъокъужьэу, шIулъэгъуныгъэр 
ыгу рифымэ шIоигъоу фежьагъ. Ау сыд фэдизэу зэбэныжьэу, 
ыгу ыгъэIорышIэмэ шIоигъоу, ДэхэзакIэ ыгу къымыгъэкIымэ 
шIоигъоу пылъыми, псы фалIэ лIэрэм псы ыгу къызэрэкIырэм 
фэдэу, шIулъэгъуныгъэу зэбэн зэпытэу, ау зытекIон 

ымылъэкIырэм ыгу къышIуигъэкIыщтыгъ ДэхэзакIэ. Лъэпкъ 
шъхьакIомрэ шIулъэгъуныгъэмрэ Илясэ ыгу щызэбэныщтыгъэх.

Илясэрэ ДэхэзакIэрэ яшIулъэгъуныгъэхэр зызэпэпщэчыкIэ, 
ДэхэзакIэ ишIулъэгъуныгъэ нахь лъэшыгъ, мыдрэми ащ 
къыщигъэкIэрэ шIагъо щыIагъэп, ау ар нахь фэгучъыIэщтыгъ, 
нахь зэнэкъокъужьэу щытыгъ, ыгу шъхьафит дэдэу 
ышIыщтыгъэпти.

* * *

Зы мафэ горэм Илясэ, нахьыпэкIи зэришIыщтыгъэм фэдэу, 
шъор зыблехым, ДэхэзакIэ Iэгум дэтыти, къызелъэгъум, 
хэбзэжъыти, унэм ихьажьи гупшысэу тIысыгъэ. ТIэкIурэ ышъхьэ 
еуфэхыгъэу, ынэхэр упIыцIагъэу егупшысэу щыси, етIанэ «да 
Илясэ сызыкIыщыукIытахэрэр?! EcIoн шIу зэрэслъэгъурэр, 
ежьыри шIу селъэгъун фае, къысиIонкIэ мэукIытэ нахь. ШIу 
сыкъилъэгъу закъоу сэрэшIи сяни-сяти дунаим сыкъэзыубытын 
тетэп»,— ыIуи, етIани янэ-ятэмэ ягупшысэу фежьэжьыгъ. Илясэ 
шIу къелъэгъуми, янэ-ятэмэ алъэкIэу зэрэдамыгъэкIощтым 
къыгъэгубжыгъэу къызыщыхъушъути, ыIэбжымитIу зэчIэ-
лъэу ыцэхэр «шкъышкъышкъ» ыIоу зэригъэшхызэ, «ащ шIу 
сыкъилъэгъоу къычIэрэкIи нахьыбэ сыфаеп, хэт сишIу лъэ-
гъуныгъэ шъхьафитыджэ зышIын зылъэкIыщтыр, мо бзыу мэ 
афэдэу, сишIулъэгъуныгъэ шъхьафитын фае» ыIуагъ шъхьа-
нгъу пчъэм иплъэу бзыоу джэгурэмэ Iапэ афишIызэ, псыхъоу 
зи Iэпэо-лъэпао къызыфэмыхъоу, шъхьафитэу чъэрэм фэдэн 
фае, «Илясэ къызыкIокIэ, зэужэ есIощт» ыIуагъ джэхашъом 
лъакъокIэ тепкIэу ыкIи лъэш хьазырэу куозэ.

А лъэхъаным ДэхэзакIэ къарыушхо иIэкIэ зыщэгугъыжьыти, 
янэ-ятэмэ апкъы къикIыкIэ Илясэ дэмыкIомэ, ежьхэмэ зыфаIорэ 
хъан-пщымэ афыдэмыкIонэу морад ышIи, моущтэу ыIуагъ:

СишIулъэгъуныгъэ гъунэ имыI,
Iахьылэу сиIэмэ ар япсэхэх.
Хымэ Илясэм ар икъурмэн,
НитIоу ащ иIэмэ сэ саушхъухь,
Хъан-пщы зыфашъуIорэмэ сафэмыях.

Джа сIуагъэр зэхэшъухыгъэба? Ащ сытекIыщтэп, 
зэхэшъумыхырэми сэ силажьэп», — ыIоу янэ-ятэу зыдэщыIэ 
ымышIэрэмэ лъэшэу атегушхухьагъэу адэгущыIэ шIошIызэ, 

зэкIэм «Илясэ шIу сыкъимылъэгъукъомэ, сыд сшIэщта?» — 
ыIуи, ыгукIэ пIэкIорым гъызэ ифагъ. Ечэндыуж хъугъэу тыгъэр 
тIысыжьыщтыгъэ, ДэхэзакIэ зигъэгъыкIыгъэу шъхьангъупчъэм 
ышъхьэ къыригъэщыгъэу, ыIэнтэгъухэр шъхьангъупчъашъхьэм 
тегъэкIагъэхэу, ыIитIу азфагу къыдэплъэу, урамым къытеплъэу, 
Илясэ егупшысэу, «ЕсIощт шIу зэрэслъэгъурэр, есIощт» 
ыIоу, ыгу «тыр-тыр» макъэу къыпыIукIырэм кIэдэIужьэу, 
ащи ely къыреIо шIошIэу зыщэтым, Илясэ ишы иныбэпххэу 
шъозэбэным щызэпатхъыгъэхэр къыщызэпедэжьых ыIозэ, 
шъор зыфихьыгъэ ятэшыпхъум дэжь къыщыгужъуагъэу, 
а лъэхъэнэ дэдэу ДэхэзакIэ шъхьангъупчъэм зыIутыгъэм, 
урамым къырыкIожьыщтыгъ. ДэхэзакIэ ыIитIоу, ыжэпкъымэ 
акIэгъэкъуагъэхэм, ынэгу лэу телъыр къыдафыягъэу, ахэмэ 
ынэхэр зэжъу къашIыгъэу, ышъхьэу гъыным ыгъэузыгъэр 
пчыхьашъхьэ жьы чъыIэтагъэу къепщэрэм къыгъэучъыIатэу, 
ар ежь гуапэ щыхъоу, зэгупшысэщтыгъэми егупшысэу 
щытызэ, зэкIэм Илясэ къыкъоуи блэкIэу зелъэгъум, мастэкIэ 
къыхэпыджагъэхэм фэдэу, къэлъати, ежь къеIо ыIоу 
зыдимышIэжьэу «Иляс, Иля-я-ас, мо зэ къакIо!» — ыIуи 
еджагъ. ЕтIанэ шъхьангъупчъэм къыIухъушъути, ышIагъэр 
ежьыри тэрэзэу ымышIэу, ау ыгукIэ зы хьайнэпагъэ горэ 
къызэрехъулIагъэр зыдишIэжь фэдэу нэпсыр фэмыубытыжьэу 
пIэкIорым зыридзагъ. Иляс къеджагъэм дэжь кIощтымэ-
мыкIощтымэ ымышIэу тIэкIурэ егупшыси, етIанэ «цIыфыр 
къызыуаджэкIэ, уиукIыщтми укIон фае» alo, арэу зыхъукIэ, 
сыкIон ыIуи, къытыригъази щагум дэхьагъ. Унэм ихьи 
ДэхэзакIэ гъэу зелъэгъум, лъэшэу ыгъэшIагъозэ еупчIыгъ: 
«Сыда узыфэгъырэр, угу хэзыгъэкIыгъэ щыIа?» — Илясэ ымакъэ 
ДэхэзакIэ зызэхехым, пIэкIорым къитIысхьи, хэщэтыкIызэ, 
ыIитIу Илясэ дэжькIэ къыщэеу, къызэрищалIэмэ шIоигъу 
пIонэу, ынэ нэку-нэпсхэр къикIотхэу Илясэ къеплъзэ, «Иляс, 
Иля-яяс, Иляс, емыкIу къысфэмышI, зэужэ сыгу дэшъухьагъэр 
къыпфисIотыкIыщт, сфэщыIэжьыщтэп ащ нахьыбэрэ, сыгу 
къыпфилъыр сыжэ къысшIуеIо. Иляс, ощ пэмыкIрэ цIыф дунаем 
тетэп тхъагъорэ насыпрэ сэ кIэрызгъотэнэу, ары сыгу мэшIошхо 
къыщызыIэтыгъэр, оры сэ шIу слъэгъоу дунаим тетыр, о шIу 
сыкъэплъэгъумэ, уишIулъэгъуныгъэ, гъэтхэпэ тыгъэм фэдэу, 
сыгу къыгъэфэбэщт, шIу сыкъэлъэгъу закъуи машIом упахьэми 
сыкъыбдыпэхьан, чIымэ агъунэ укIоми сыкъыбдэкIон, сыд 
фэдиз къин ухафэу пщыIэми къыбдэсщыIэнкIэ сыхьазыр, угу 

къысфилъыр къысаIу, къаIо, къаIо шIэхэу, къаIо гущэба!..» — 
ыIуи, гъызэ, ышъхьэ риуфэхи шъхьантэм зытыриуIубагъ.

Илясэ цIыф пстэуми ыгу къахихыгъэ закъоу шIу 
ылъэгъурэр мощ фэдизэу гуIэу, пцIымамэу зелъэгъум, ыгу илъ 
шъыпкъэр риIомэ шIоигъоу бэрэ зытырищэягъ а лъэхъаным, 
ау етIанэ зэрихъокIыжьымэ, «сыд есIохэна мыщ?» ыIоу, унэр 
къырикIукIэу, лъэу кIэтыр уцугъэ шIошIэу, егупшысэфэкIэ 
ДэхэзакIэ къемыжэжьышъоу, къызыщытэджыкIи, «Сыда адэ 
узэгупшысэрэр? Зы гущыI нэмыIэми къаIоба, мыщ фэдизэу 
сыгу зэгомыгъэутыба! КъаIо гущэба, къаIо гущэба!..» — ыIоу, 
куоу къызежьэм, Илясэ ыIощтыр ымышIэу IэутIэ ДэхэзакIэ 
фишIыгъ мыкуонэу, ау адрэм щимыгъэтыхэ зэхъум, нахь 
благъэу екIуалIи, гущыIэхэр тэрэзэу къыфэмыгъотэу, ыгу 
зэрэбырсырыгъэм къыхэкIэу ымакъэ кIэзэзэу, гущыIэу 
къыIохэрэри ыгъэкIэзэзыхэзэ, «Мыщ фэдизэу умыкуоба, 
зымыгъэсабый, усабыижьэп о джы, тIэкIу зыщыI»,— ыIуи, 
ДэхэзакIэ къыримыгъэлъэгъуным пае, унэр къырикIукIы фэдэу 
ышIи, ыкIыб фигъази, еIи ицые чыIухэр ритхъи, «Ма, мы цыем 
чыIухэр сфидэжьых, моу тIэкIу самбырыжьи тIыс»,— ыIуи, 
хэщэтыкIызэ, ыгъэтIысыгъ. Иляс хэукъуагъэп цыер зыретым: 
ДэхэзакIэ зэрелъэIугъэр ымыгъэцакIэмэ хъущтэпти, нахь 
зэIунэжьыгъ. Iудэнэ-мастэхэр ащ къештэфэхэ, Иляс гупшысэу, 
«Сыд мыщ есIона? — ыIоу щысыгъ. — ШIу услъэгъурэп 
cloy, мыщ сфеIохэнэп. А гущыIэр джы зэхихыми, шыблэр 
къызэуагъэм фэдэу, ыпсэ IукIын е ыгу зэгоутын. ШIу усэлъэгъу 
пIоныр нахь къэIогъошIу, ежьыркIи нахь зэхэхыгъошIу».

«ШIу услъэгъурэп» гущыIэхэр къызыщиIон ихьисапым 
«ШIу услъэгъурэр», псы кIыIум тхъур къызэрэдэсыерэм фэдэу, 
къышIудэсые зэхъум, джырэкIэ зи римыIохэнэу морад ышIыгъ. 
«Ащыгъум сэ сшIэщтыр сэшIэ» ыгукIэ ыIуи къызэтэджым, 
ДэхэзакIэ ыкокIы цыер телъэу, мэстэ-Iуданэри ыIыгъэу, ау 
чыIухэр римыдэжьэу, ежь къеплъэу щысэу зелъэгъум, пэгъокI 
ритыжьымэ шIоигъоу къызэрежэрэр ышIи, «ДэхэзакI, о 
чыIухэр идэжьыгу, сэ мо сишы дэжь сыкIощт, синыбэпх горэ 
зэпытхъыгъ сшIошIышъ, сыкъэплъахэмэ, тызэдэгущыIэн»,— 
ыIуи, унэм икIыгъ.

«ЧыIухэр редэжьыфэхэкIэ, зи сымыIоу сыщысынкIэ 
зэрэсшIын сшIагъэпти, ныбэпхэу лажьэ зимыIэр ушъхьагъу 
сшIын; зи есымыIоу сыIэкIэкIыжьына?» ыIоу шэщыр 
къырикIукIызэ, бэкIаерэ гупшысэу итыгъ. ЕтIанэ, джырэмэ 

цыем иIоф ыухыгъэнба зыщыпIоным, «КIо, хъун, джарэущтэу 
сшIын нахь, армырмэ сшIэрэп» ыIуи, къыугупшысыгъэр 
ыгъэцэкIэжьынэу унэм зэкIожьым, ДэхэзакIэ чыIухэр 
ридэжьыгъахэхэу, мэстэ-Iуданэр ыIупшIэ зэтекъузагъэхэмкIэ 
ыIыгъэу, цыем телъэкIахьэу щытэу зелъэгъум, Iаби къыIихыжьи, 
зыщилъэжьыгъ. IашэхэмкIэ зызэрегъэпэшыжьыфэкIэ 
дэгущыIагъ. «Талъэустэн тыдэ щыIа, сыдигъо къэкIожьыщта» 
ыIоу, еупчIызэ, зызэтырегъэпсыхьажьыхэм ынатIэ 
ыIэ тырилъхьи, «Пыу-анасын, сыдэу хьайнапэ сэхъуи, 
сщыгъупшэжьыгъэпагъ, зыгорэм сымыкIо хъущтэп, ечэндым 
дэжь сыкIон фэягъэ, ыдж мары чэщ хъугъэ, Iофыр къэзгъанэ 
хъунэу амал иIэп» ыIуи, гузэжъорэ шъыпкъэм фэдэу, адрэр 
гущыIэгъу римыгъафэу, псынкIэу къыгъази къикIыгъ. Щагум 
къызыдэкIыжьым, «ДэхэзакIэ зи есымыIуахэу згъапцIэмэ 
хъунэп, ау зыхъукIэ, сэ зесымыIошъущтыкIэ, шIу слъэгъурэп 
сIони зыгорэм резгъэIон фае» — джа унашъор ышIыгъ. Ежь 
риIомэ шIоигъоу, зэ ыгу къихьи шъхьае, зэрихъокIыжьыгъэ. 
ДэхэзакIэ гъэу зилъэгъукIэ, фэмыщыIэу шIу зэрилъэгъурэр 
риIонкIэ зытещтахьыжьи. Ащ ыуж бащэрэ емыгупшысэжьэу, 
шъор зыфихьыщтыгъэ ипхъорэлъф пшъашъэм дэжь кIуи, 
мэфэ заулэ зытешIэу, нахь Iэсэжьыгъэ зыщышIошIырэм «ШIу 
уилъэгъурэп» риIонэу ышIыгъ.

— Джары кIалэми пшъашъэми яIоф зытетыгъэр. Джы 
а нэбгыритIум къащышIыгъэр къышъуфэсIотэжьын, — 
ыIуи, тигъунэгъу лIыжъым къыригъэжьагъ. — Мафэм 
джэгушхо щыIэу, пчэгур игъэкIотыгъэу джэгухэзэ, шыумэ 
джэгур къакъути, шъо аIахи, езэрэфыжьагъэх. Яшылъэгумэ 
мыжъом штэIукIэм фэдэу машIор къыхырагъэхызэ, бэрэ 
къезэрэгъэфэкIыгъэх. Ащ фэдизым шыуищ зэпстэуми апэ 
итэу, зэдыгъунэбжьэу, ащыщ горэ апэ ишъын ымылъэкIэу 
мачъэхэшъ, азыфагурэ шыум адрэ шыуитIум шъор къызэфадз-
зэфадзыжьызэ, IэкIагъахьэрэп, етIанэ зэрэхъугъэр цIыф 
ымышIэу шъор къаIэпызи зышъхьадэчъыхэм, азыфагурэ шыум 
шIэхэу къытыригъази, шъоу щылъым къебгъучъи, еIэбэхи, 
къыпхъуати, къежьагъ. Шыу заулэ пэгъочъи шъхьам, шъыхьэу 
аслъанмэ къаIэпыкIыжьырэм фэдэу, ыпкъ зыдищэрэмкIэ 
ишхоу зигъэчъэхъузэ къахэхъушъути, щэм фэдэу гъэпсыгъэу, 
ишъхьэрхъон фыжь быбатэзэ, шыумэ апэ итэу къэси, пшъэшъэ 
купэу чэум дэплъэу щытмэ къябгъучъи, шъор къахидзагъ. 
ЕтIанэ зэрэчъэзэ, чэтыум фэдэу псынкIэу шым къепкIэхи, 

тIэкIурэ зиплъахьи, кIэлэцIыкIу горэ шым тыригъэтIысхьагъ, 
«Щэжь!» риIуи. Ежь ыIитIу ыкIыбыкIэ щагъэхэу мэкIэ-
макIэу кIозэ, лIы купэу зэхэтмэ ахэхьагъ. Купэу зыхэхьагъэм 
пщы-оркъэу ахэтыгъэхэм анэгумэ ошъопщэшхор къатехьи, 
анапшIэхэр зэхэгъэуагъэхэу Илясэ нэчапэкIэ къыфычIэплъхэзэ, 
IукIошъыжьыгъэх. Адрэ къыIунагъэмэ Илясэ щытхъу 
гущыIэхэр къытырапхъанкIэзэ, сыхьатныкъо фэдиз зэхэтыхи, 
пщынэо макъэ къэIоу зызэхахым, джэгур зэрэзэхэхьажьыгъэр 
ашIи, ащ екIужьыгъэх Иляси зэрахэтэу. Илясэ пщыхэр ылъэгъу 
хъурэп aIoy, ДэхэзакIэ бэкIаерэ зэхихы фежьагъэти, лъэшэу ар 
шъыпкъэмэ зэригъашIэ шIоигъоу щытыгъ.

Арыти Илясэ джэгум къыхэхьажьыгъэу залъэгъум, 
зэхихыгъэр ыгу къэкIыжьи, Илясэдхэмэ ягъунэгъу пшъашъэу 
къыготым еупчIыгъ: «Непэрэ шъор Иляса сэIо зыхьыгъэр?» — 
ыIуи. Пшъашъэу къыбгъодэтыр къеплъи, «Ар сыда афэдизэу о 
зыфэбгъэшIагъорэр? Джырэ нахь шъо ыхьыгъэу плъэгъугъэба?» 
— ыIуи, зэпигъэузэ, къеупчIыгъ.

— Ал, хьау, афэдиз горэ зыпшъэ ифэн цIыфмэ ащыщ Iоу 
джы нэс сшIагъэп, — ыIуагъ ДэхэзакIэ.

— Ащыгъум ухэукъощтыгъ о, Мосэкъо Илясэ нахь лIыгъэ 
хэлъэу ыджи нахь кIэлэ къабзэ мы Iэгъо-блэгъум Iусэп. Хэкум 
лIы тэрэзэу къинэжьыгъэмэ ар зылIыкIэ ащыщ,— ыIуи, 
пшъашъэм къызеIом, ДэхэзакIэ «Олахьэ, а кIалэр афэдэу 
щытэу, сэ зэхэсхырэ заулэр пэмыкI цIыфми... зэхахымэ, боу 
сыгу къеом»,— ыIуагъ.

— ИлIыгъэ пае бэу пщ... — ыIуи, пшъашъэм къыригъажьи 
шъхьам, зыдэгущыIэрэр а пщымэ зэращыщыр ыгу 
къызэкIыжьым, гущыIэу къыIонкIэ зыфежьагъэр шIэхэу 
зэрихъокIыжьи, ынэгу плъыжьы хъугъэу текъыкъахьыIозэ, 
«ЦIыф къепыирэ щыI, ахэмэ ащыщ горэм иIае ыIоу зэхэпхыгъэн 
фае нахь, а лIым цIыф зафэ IаекIэ нибжьи тегущыIэнэп», — 
ыIуагъ.

Пшъашъэм игущыIакIэкIэ Илясэ пае зэхихырэм пцIы 
зэрэхэмылъыр, пщыхэмкIи Илясэ зэрэшIумылъэгъур 
ышIагъ ДэхэзакIэ. Ащ ыуж ДэхэзакIэ Илясэ еплъ зэпытэу, 
зэреплъырэр ежьыри зыдимышIэжьэу зэхъум, пшъашъэу 
зыдэгущыIэщтыгъэм гу къылъити, щхыпцIызэ, къеупчIыгъ:

— Арэп, сыдэу мы кIалэм унэхэр тенэкъагъэха? — ыIуи.
ДэхэзакIэ тIэкIу плъыжьы къэхъуи, «Ал, сшIэрэп 

сэри, укъыщытхъузэ сыгу емыгъэIугъэмэ», — ыIуагъ 

зигъэсэмэркъэушъоу, адрэм фэдэу ежьыри щхыпцIы фэдэу 
зишIызэ. А мэфэ джэгум ДэхэзакIэ къашъо зыхъукIэ, зы щэ 
нэмыIэми физымыгъэкIыгъэ къахэкIыгъэпщтын Илясэу зипэIо 
шхъуантIэ къеукъухыгъэу, зынэ шхъонтIитIур къихъудыдыкIэу, 
зикъэмэ Iапшъэ пытэу зыIыгъэу щытыгъэм пэмыкIрэ. ДэхэзакIэ 
ар гугъу щыхъугъэу, ар ежьыркIэ тхьамыкIэгъошхоу щытыти, 
тхъагъуи насыпи дунаим щыриIэр а зым ыгъэкIодыжьыщтыгъ. 
Джэгур аухи зызэбгырэкIыжьыхэм, ДэхэзакIэ кIожьы зэхъум, 
къыщышIыгъэр ежьыри ымышIэу, ыгу лъэшэу ащ «тыр-тыр» 
макъэу къыпыIукIырэмрэ пшъашъэм къыриIогъэ гущыIэмрэ 
ытхьакIумэ имыкIэу мафэ реным Илясэ зэрэфэмыуагъэр гугъу 
щыхъугъэу, ащ егупшысэзэ, ядэжь нэсыжьыгъ. ЗэкIожьым, 
янэ мэущтэу къеупчIыгъ: «Да къыпщышIыгъэр, сыдэу пшъо 
пызыгъа ыджи учэфынчъа?»

ДэхэзакIэ тIэкIурэ ыIон ымышIэу щыти, етIанэ ышъхьэ мэузэу 
ыIуагъ. ДэхэзакIэ ынэхэр зылъыхъущтыгъэхэу ыгу зэIун фэегъэ 
цIыф сурэтыр бэшIагъэу ыгъотыгъэти, тхылъыпIэм дагъэр шIэхэу 
щызэбгырыкIызэ зэригъэшъокIырэм фэдэу, шIулъэгъуныгъэу 
Илясэ фишIыгъэм ыгу нахь ыгъэшъокIызэпытыщтыгъ. «А 
нан, сэ унэм сыкIони сищыгъынхэр зэсхъокIыжьын ыджи 
зезгъэкIыщтышъ, укъысаджэу сымыгъэгумэкI»,— ыIуи, иунэ 
кIожьи гъолъыгъэ, чъыемэ шIоигъоу. Ау чъыер гупшысэм 
шъхьащытэу шы чэмыдэм тесэу, шъхьарыхъон фыжьыр 
быбатэу, шыхьитым фэдэу, непэрэ шыур ынэгу кIэкIыщтыгъэп.

Чъыен ымылъэкIыхэу зэхъум, къэтэджи, остыгъэр кIигъани, 
унэр къырикIукIызэ, лъэшэу хэщэтыкIи, моущтэу ыIуагъ: «Сыда 
мыщ фэдизэу мы Илясэ бамыкIэм фэдэу сыгу зыфыхэпкIагъэр? 
Сыда мыщ итеплъэ сауж имыкIэу, ныбжьыкъум фэдэу зыфитыр? 
Сыд гуща сыгу мэшIошхо къызыкIыщиIэтыгъэр? Сиушхъухьагъ 
шъуIуа? Узыушхъухьаными ащыщэпщтын ар, ау зыхъукIэ, 
шIудэдэ слъэгъугъэн фае», — ыIуагъ, гъунджэм зекIуалIэм. 
Ышъо чъэзагъэу, ынэ цIыкIухэр къикIотыхэзэ, жъуагъом фэдэу 
лыдыщтыгъэхэр, игъэкIотагъэхэу, кIосагъэхэу зелъэгъум, 
къыкIигъащти, къызэлъатэм, гъунджэм къыкIэрыкIыжьызэ, 
ыIуагъ: «Сыдэу сытхьамыкIа, сыдэу зэхъокIыгъэ сыхъура, 
сыдэу шIулъэгъуныгъэр хьэзаба?!»

ЕтIанэ унэ гузэгум иуцуи, ышъхьэ еуфэхыгъэу Илясэ пае 
мафэм зэхихыгъэ гущыIэхэм ягупшысэу фежьагъ: «Слъэпкъ 
зылъэгъу мыхъоу, сэ сынахь зэрэдэгъур къызыгурымыIорэр 
сыд пае шIу слъэгъугъа, сэ шIу сымылъэгъун сIомэ, сыфитыба? 

Сэри силъэгъу мыхъункIи мэхъу»,— ыIоу. Ащ тетэу щытызэ, 
итIанэ, зыгорэ къызэцэкъагъэм фэдэу, ыIэбжымитIу пытэу 
зэчIэлъэу дэхьыягъэхэу, нэрмылъэгъу пыим ео пIонэу, 
пIэкIорымкIэ чъэу, ынэхэр къикIотыхэзэ: «Хьау! Хьау! А 
фэкъолI кIэлэжъыр сэ шIу слъэгъурэп, шIулъэгъуныгъэкIэ 
ащ сыдым сынигъэсыра, сэ шIу слъэгъун фаехэр пщы шъаох, 
оркъ шъаох, шIу слъэгъугъэкIи ащ сыдэкIонэп сянэ-сятэмэ 
агу хэзгъэкIэу!..» — ыIозэ, псэ зыпымытым фэдэу, пIэкIорым 
ифагъ. ТIэкIурэ щылъыгъэу гъыным ытыкъын шIуиубытыкIи, 
ащ ытхыгурэ ытэмашъхьэхэмрэ къыгъэкIэзэзыгъэх, етIанэ, 
пый нэрмылъэгъум ыгу къыгъэкIодыгъ пIонэу, пIэкIор 
бармэкъыр пытэу ыIыгъэу зикъудыеу, гъыным гущыIэхэр 
тэрэзэу къыримыгъаIоу: «Е...о-ой, пкIэн...чъэкIэ зышъ...
хьащезгъэхыгъ Илясэ. ШIулъэгъуныгъэу фэсшIыгъэм 
сызэкIиубытагъ, нэты гущэм игубжыхьагъэм фэдэу сыхъугъ, 
сыд тхьамыкIагъуи сэ сызыхэфагъэр, сишIулъэгъуныгъэ 
гъэмыгъом къэущи, шIу слъэгъурэм ыгу къысфилъыр хэты 
гущэ ышIэра? Ыдэжь сыкIони — сыбзылъфыгъ, ыгу сихьанти — 
сыудэп, а-яй ыдж сыу...» — ыIуи, шъхьам гъыныр нахь лъэшэу 
къыщыхьи къыIонэу зыфежьагъэр къыригъэухыгъэп. Ащ 
тетэу сыхьатныкъо фэдизэ гъэу, псыхъом рихьыжьагъэр къурэ 
цIыкIоу ыгъотырэм зэрэлъытхъорэм фэдэу, шIулъэгъуныгъэм 
рихьыжьагъэри чыхIэным етхъуи, пытэ дэдэу ыбгъэ 
кIиубыти, дунэе зэжъум хэкIи, дунэе хьафэу кIэко дэдэу 
зызыщагъэпсэфырэм хэхьагъ, ынэмэ къакIэкIыгъэ нэпсым 
ужыхэр зыфишIыгъэ нэгур дэгъэзыягъэу, шъхьангъупчъэм 
къыридзэрэ мазэм къыгъэнэфызэ чъыягъэ.

* * *

А чэщ дэдэм Илясэ зыгорэм къикIыжьызэ, зы хьакIэщ 
горэм лъэшэу къигущэIыкIыхэу зызэхехым, къахэхъухьагъэр 
ымышIэу къэуцуи, зэдаIом, зыгорэм мырэущтэу ыIуагъэу 
ытхьакIумэ къыридзагъ: «Олахьэ-балихьэ, джыдэдэм къурIаныр 
къашти, тхьэ пфэсIон Мосэкъо Илясэ лIыгъэ иI пIокIэ, ащ 
ДэхэзакIэ пщымэ, оркъымэ зыфаер ыгъотыщт пэтзэ, ыгу къеIоу 
къыдэмыкIонкIэ!»

ЯтIонэрэм моущтэу къыIуагъ: «О мыщ фэдизэу шъумыкуу, 
зыгорэм тыкъызэхихымэ, тызэзао шIошIын». «Олахьэ 
шъыпкъэм» аIуи, зэужэ щысымэ, зым фэдэу, ятIонэрэм 

къыдырагъэштагъ. Купым ыIуагъэр ыгъэцэкIэжьыгъэти, Илясэ 
нахьыбэ зэхихыжьын ылъэкIыгъэп.

Гыныр машIом къызэрэзэкIигъанэрэм фэдэу, Иляс а 
зэхихыгъэм къызэкIигъэнагъэу тIэкIурэ егупшысэу щытыгъ, 
ар зытыраIухьагъэр, аIонэуи зэрэхъугъэр ымышIэу. Апэ дэдэ 
а гущыIэхэр зызэхехым, хьакIэщым ихьани, ар зыIуагъэм 
зыгорэ ришIэмэ шIоигъоу ыгу къытелъэдэгъагъ, ау ар ыукIымэ 
хьайнапэ зэрэхъущтыр ыгу къызэкIым, жьыбгъэм ошъуапщэр 
зэрэтырифырэм фэдэу, тырифыгъ. «Сыдэу сыфэмыяхэу мы гущы-
Iэ хэр зэхэсхыхи, сэдэIуашэшъ къэсэкIухьэ пIонэу, ыдж зы горэ 
сшIагъэмэ, цIыфмэ ашIозгъэшIыныеба! Сыд пае мыщ якуп макъэ 
сыкъыгъэуцуи», — ыIоу, тхьаусыхэзэ IукIы жьыгъ. А зэхихыгъэм 
пэмыкI емыгупшысахэзэ, ядэжь нэсы жьыгъ. ХьакIэщым 
зехьажьым, Iашэу голъхэр зыгуи хи, хьазы рэу зитIэкIахьи, етIанэ 
гъолъыжьыми шIэхэу чъыен зэримылъэкIыщтыр зыдешIэжьыти, 
шъхьаныгъупчъэр дигъэ чъаий, ащ ышъхьэ игъэщыгъэу, 
псыхъо дахэу блэчъырэм хаплъэ зэ, гупшысэр къышъхьарыуагъ. 
А зэхихыгъэ гущыIэмэ ичэф къагъэкIодыгъэу, ежьыри 
зыфегупшысэрэр ымышIэу зэрэ зэхи хыгъэр шIоукIытагъоу, ащ 
риIолIэн ымышIэу егупшы сэщтыгъ. Чэщыр мэзэгъо дахэу, ошъогур 
гъунджэм фэдэу къабзэу, мазэмрэ жъогъо цIыкIухэмрэ Иляс 
ынэгурэ осэпсэу уц шхъонтЬ дэхэ кIырымэ захэзыгъэбылъхьэхэрэр, 
тыжьыным фэдэу, къагъэнэфэу, нэфынэшхоу къапыкIырэм, 
мастэри уигъэгъотыжьыным фэдэу, къабзэу щытыгъ. Къушъхьэ-
хэ ри зэпэ блэгъэ дэдэхэу, зэкъотыхэу, дунэе мамырыр зэрамы-
гъэ гумэкIыным пае, мэкIэ-макIэу зэIушъашъэх пIонэу, яалрэгъу 
шхъуантIэу атехъуагъэр мазэм пэцIыоу щытыгъэх. Къэгъэгъэ 
зэмылIэужыгъомэ мэIэшIоу къапихырэм жьыр ыгъэшъокIэу, 
а жьы IэшIу шъабэр зыпщэкIэ, бгъэм нахь зиушъомбгъоу, Iэ 
зыщафэрэм фэдэу, гуапэ щыхъущтыгъ. Чэщбзыу цIыкIухэу, 
Илясэ къыдэхьащхых пIонэу, ынэкIушъхьэ загъорэ атамэхэр 
къынагъэсызэ блэбыбыкIыщтыгъэхэмрэ псыхъо гъучIыпсэу цIыф 
ымыгъэшIэн зыгъашIэу, пэмыкI ышIэн щымыIэкIэ гъэпсэ фыгъо 
имыIэу, дунаим зызэрэригъэпсэфырэми емыплъэу, блэм фэдэу 
зиIуантIэзэ, гузэжъогъушхо хэт пIонэу, етIупщыгъэу «шышыш» 
мэкъэшхор къыпыIукIэу чъэщтыгъэмрэ захэбгъэ кIы хэкIэ, зыми 
макъэ къыпымыIукIэу, бэдзэ макъэ къэIуми зэхэпхын фэдэу, 
дунаир мамырэу щытыгъ.

Гупшысэр Илясэ шъхьащызыфыгъэр бзылъфыгъэ мэкъэ 
псыгъо горэм орэдэу къыIорэр ары. А макъэр къыздиIукIыгъэр 

ымышIэу Илясэ зиплъыхьэзэ, ныбжьыкъум фэдэу, кIакIор 
техъуагъэу, нэпкъ гъунэм тетэу, цIыф горэ орэд гукъао горэ къыIоу 
ылъэгъугъ. Илясэ лъэшэу ынэхэр къикIотхэу, ылъэгъугъэр 
шIогъэшIэгъонэу тIэкIурэ щыси, етIанэ шъхьаныгъупчъэм 
къипкIи, лъэпэпцIыеу кIозэ, чэу къогъум къотIысхьагъ. Мыр 
зыщыщыр зэзгъэшIэн ыгукIэ ыIуи, жьы къымыщэжьэу орэдым 
гущыIэу хэлъхэр зэхихымэ шIоигъоу бэрэ едэIуи шъхьам, 
псыхъом макъэу къыпыIукIырэм бзылъфыгъэ мэкъэ псыгъом 
нэмыкI зэхыуигъэхыщтыгъэп. Орэдыр къэзыIорэми псыхъом 
пэмыкI зэхыримыгъэхы шIоигъу пIонэу, ащ ыгу фэгъэзагъэу, 
нэпкъ лъагэм еплъыхэу, псым хаплъэзэ къеIоти, гущыIэу 
ыжэ къыдэкIыхэрэр нэпкъым ефэхыхэти, псым зыхафэхэкIэ, 
куохэзэ ыхьыщтыгъэх пIонэу щытыгъ.

Сыхьатныкъо фэдиз къыIуи, етIанэ орэдыр зэпимыгъэоу, 
кIакIор къызытырихы фежьагъ. Илясэ ар зелъэгъум, ащ ыгу 
хэлъыр ышIи, къызыщыхъушъути, нэпкъым шъхьащытым 
дэжькIэ етIупщыгъэу чъагъэ. Ынэмэ лъы къателъэдагъ пIонэу, 
зыдачъэрэри тэрэзэу ымылъэгъоу, ау сыдэу щытми, гургъу-
азэкIэ макъэр къызыдэIурэмкIэ чъэзэ, мо псым зыхидзэн 
ыIуи, ыIэхэр къызыщыдиIэтаерэм ечъалIи, ыбг етхъуи, зэкIиу-
быти, ыIэлъэныкъо ылъэгонджэ уфапIэмэ къакIигъэчъи, 
кIэлэ цIыкIум фэдэу, ыIаплI илъэу къыIуихыжьызэ, ынэгоу 
мазэм къыгъэнэфырэм зыкIаплъэм, ДэхэзакIэ ышIэжьыгъ. 
ГущыIэкIэ цIыф ебгъэшIэн плъэкIыщтэп а лъэхъаным Илясэ 
ыгу щышIагъэр, ау мо псэушъхьэ дахэу хьадэгъум ыIаплI 
чъыIэмэ къаIэкIитхъыжьыгъэр фэмыхьыжьы хъуи, ыгъэуцун 
зеIом, мыуцушъоу, мэхыгъэу къызычIэкIым, уц къашхъом 
хигъэгъолъхьагъ. Ежьыри ынэхэр мыупIэпIахэхэу, ышъо 
пычъы гъэу, ыгу «тыр-тыр» ыIоу, егъашIэм зэремыуагъэуи 
зэремыожьынэуи лъэшэу еоу, щтагъэми гушIуагъэми ымышIэу, 
иакъыл имыежь пIонэу, ылъэкъуитIу зэблэдзыгъэхэу зыкортырэ 
кIэлъырысыгъ, ДэхэзакIэ еплъызэ.

Зыкорт тешIагъэу, ыкIуачIэ нахь къызэрэгъотыжьи, нахь 
тэрэзыIо горэм егупшысэн ылъэкIынэу зэхъум, къэтэджи, 
Дэ хэ за кIэу мэхыгъэу щылъыр зэкIиуIапIи зырехьыжьэм: 
«Мыр жьым ептыми ыхьыны фэд, мы псэушъхьэ дэхэ дэдэр 
ыдж чIымэ агъуни схьын сшIошIы нахь сшIэрэп»,— ыIоу, 
зыгорэм тырихыжьынкIэ мащтэ пIонэу, ыбгъэ пытэу кIиу-
бы тэзэ, псыхъом рихьылIи, псы IуигъаткIоу, ынапэ щифэзэ 
къыгъэнэхъэжьыгъ. ДэхэзакIэ къызэнэхъэжьым, зыхэтыр 

пкIы хьыпIэкIэ апэ дэдэ гугъи, мощ фэдизэу Иляс тегуIахьэу, 
Iэ щифэу зелъэгъум, ищэIэныгъэ шIулъэгъуныгъэм кIуачIэ 
фыримыкъужьэу, зыфэмыIэжэжьэу хъуи, ыIитIу пытэу Иля-
сэ ыпшъэ къырищэкIи, ыIупшIэ цIыкIухэр къыIукIыхэу, 
Iалъы ным фэдэу защахьызэ, Илясэ ыIупшIэмэ, дыом фэдэу, 
ахэпкIагъэх. А чIыпIэм Илясэ ишIулъэгъуныгъэ нахьыпэрэм 
фэмыдэу, къыщыущыпи, мэшIобзыим фэдизыщтыгъэмэ, ыдж 
мэшIошхоу къызэкIэнагъ. А чIыпIэм Иляс, ешъуагъэм фэдэу, 
ышIэни ыIони ышIэщтыгъэп нахь, къэгущыIэн ылъэкIыгъэмэ, 
зэужэ ДэхэзакIэ риIощтыгъ: шIулъэгъуныгъэм пэмыкI ымы-
шIэ жьэу, ДэхэзакIэ пэмыкIи ымылъэгъужьэу, дунаир зэужэу 
щыгъупшагъэу, ымылъэгъужьэу, шIулъэгъуныгъэм ынитIу 
ыупIы цIэгъагъэти, ДэхэзакIэ къыщышIыгъэр зэужэ мэкIэ-макIэ-
зэ ыгу къызэкIыжьым: «ПкIыхьыпIа, нэфапIа мы сызыхэтыр?» 
— ыIуи, къэупчIагъ. Илясэ «нэфапIэ нахь, пкIыхьыпIахэп», 
— зеIом, ДэхэзакIэ къызыщыхъушъутынкIэ къежьи шъхьам, 
Илясэ ытIупщыгъэп. Ащ щымыуцоу: «Сы-ы-ытIупщ!» ыIоу, 
куоу, зыриутэкIыжьэу фежьи шъхьам, псым зыхидзэжьынкIэ 
Иляс тещтахьи, зыIэкIигъэкIыгъэп. ЗэримытIупщыхэщтыр 
зешIэм, ДэхэзакIэ нахь къэIэсэжьи, гъызэ къэупчIагъ: «Сыдым 
тызэфихьыгъа?» — ыIуи. КъызыкIэупчIагъэм джэуап ритыжьмэ 
шIоигъоу тIэкIурэ егупшыси, ыжэ къызыщызэтырихынэу 
зыщыфежьагъэм къэIогъу имыфэзэ, ДэхэзакIэ къэупчIагъ: 
«Иляс, а Иляс... мы къыппаIухьыхэрэр шъыпкъа? Шъыпкъэми 
сыдэу гъэшIэгъона ар? О пщыхэр зыкIэплъэгъу мыхъухэрэр 
сыда? Ныбжьи уятэжъи, уятэ пIашъи къыщыкIэдзагъэу 
пщыхэр шъуилъэпкъыкIэ жъугъэпыигъэхэп, ахэмэ афэдэ 
о узыфэмыхъужьырэр сыда? Укъалъфыгъэба?» — ыIуи. А 
гущыIэхэр Илясэ зызэхехым, зыгорэм къыгъэгубжыгъэм фэдэу, 
ынапшIэхэр зэхигъаохи, мытхъытхъэу, гущыIэхэм атеIункIэзэ: 
«Ар умыгъэшIагъо, дунаим ащ нахьрэ гъэшIэгъонхэри 
къытехъухьэ, ущыIэмэ, ар ори уинэрылъэгъун, сэ слъэпкъыкIэ 
сызыщыщымэ афэдэу сызэрэмыхъугъэр гъэшIэгъонэп. «Пчэн 
къуими бжъэ тетэу къелъфы» аIуагъ адыгэмэ».

ДэхэзакIэ къыIон ымышIэу щысызэ, Иляс къэтэджи, 
къыIуагъ:

— Моущтэу псыныджым тыдэсэу тыщысына, некIо 
укIожьыщтымэ.

ДэхэзакIэ зи ымыIоу, ышъхьэ еуфэхыгъэу, лъэшэу зыгорэм 
егупшысэзэ, ыуж къихьагъ.

— Зэу къыхэсынагъэр — ар ДэхэзакIэ къэущи, псым 
зыригъэтхьалэжьынэу къэкIуагъэу зэрэхъугъэр арышъ,— ыIуи, 
тигъунэгъу лIыжъым, тIэкIурэ егупшысэу щыси, моущтэу 
къыригъэжьэжьыгъ:

— ДэхэзакIэ зы сыхьат нахьыбэ чъыягъэпщтын пчъэм 
зыгорэ къытеуи къызегъэущым, пчъэр зыIуехым, ягъунэгъу 
пшъашъэу Иляс ипхъорэлъфыр къихьагъ.

— А ДэхэзакI, сыдэу шIэхэу угъолъыжьыгъа 
уимыхабзэщтыгъэу, сыдэу ушъуагъуа, усымаджэмэ сшIэрэп 
нахь? — ыIуи еупчIыгъ пшъашъэр.

— Силэжьэ шIагъуи щыIэп, тIэкIу сшъхьэ мэузы нахь,— 
риIуагъ.

— Ары нэмыIэмэ Iофэп, ухъужьын,— ыIуи, ащ нахь адрэм 
къымыIоу тIысыгъэ.

ТIумэ яхази зи къымыIоу, щысыхэзэ, ДэхэзакIэ нахьыпэу 
къэгущыIагъ: «Да, Аминэт, узыфае горэ щыIа? КъаIоба!» — 
Аминэт ышъхьэ егъэзыхыгъэу, иджэнэкокIы еупхъужьызэ: «Сэ 
Илясэ сыкъигъэкIуагъ, зыгорэ къыосIожьын фае»,— ыIуагъ. 
Илясэ ыцIэ ДэхэзакIэ зызэхехым, ынэхэр къикIэу, ыбгъэ ыIитIу 
телъэу, Аминэт дэжьыкIэ зыкъыщэизэ, къыIуагъ: «Сыд... сыд? 
КъэпIощтыр къаIоба?». Аминэт гущыIэ зэгъэкIугъэ заулэкIэ 
риIон фаер риIомэ шIоигъуагъ, ау ДэхэзакIэ зэрэгуIэрэр 
зелъэгъум, моущтэу риГуагъ: «Сэ сыгу сыфитыжьэп, сыгу 
зэрэсIоу хъунэу щытэп, ар зэхерэшIыкI, шIу слъэгъурэп» 
ыIуагъ Илясэ, джары къыосIонэу къызэрэсэлъэIугъагъэр», — 
ыIуагъ Аминэт. ДэхэзакIэ ар зызэхехым, ыбгъэ еуагъэх пIонэу, 
гъы мэкъэшхо къырихыгъ. Дыигъэм фэдэу, зи ымыIоу, Аминэт 
тIэкIурэ щыси: «Чэщ хъяр къыокIу, ДэхэзакI», — ыIуи, 
къэтэджи унэм икIыжьыгъ.

Унэм изакъоу ДэхэзакIэ къызенэм, гупшысэм хэхьагъ: 
«Сыд сищыIэжьа, сиIахьылэу сыкъэзылъфыгъэми алъэкIмэ, 
сишIулъэгъуныгъэ агъэкIодыщт, хым фэдэу тазыфагу 
къиуцонхи, Илясэрэ сэрырэ зэпэIапчъэхэу ташIыщт...» — ыIуи. 
Ащ тетэу чэщыр тIум нэсы щысыгъ. «Хьау, дунаим сытетыжьын 
слъэкIыщтэп шIу слъэгъурэ закъор къысфэмыеу, сыгу уIагъэу 
телъыр бэным иетIэ цIынэ шъабэ ыгъэкIыжьыщт нахь, ащ 
пэмыкIырэ Iэзэгъу щыIэп, сегупшысэ шъхьаем, мощ фэдиз къин 
стелъэу сыщыIэн нахьи, бэным иIаплI къызэрезгъэщэкIымэ 
нахьышIу»,— ыIуи, къызыщыхъушъути, пчъэр ригъэти, унэр 
къылъыхъугъ, ыпсэ хэзыхын горэ ыгъоты шIоигъоу, ау Iашэ 

зыремыгъуатэм, тIэкIурэ егупшыси, шъхьангъупчъэмкIэ макъэ 
ымыгъэIухэу икIи, чIыпIэу Илясэ зыщилъэгъугъэм къэкIуагъ. 
Ащ къыкIэлъыкIорэр шъошIэ, адрэ къэнагъэр неущпчыхьэ, 
сыпсаумэ, къышъуфэсIотэжьын, хьакIэхэр гъогу къырыкIуагъэх, 
пшъыгъэх, гъолъыжьыгъуи хъугъэ, гъолъыжьыхэмэ ашIоигъон 
фае ыIуи, тигъунэгъу лIыжъыр кIожьынкIэ ежьи шъхьаем, 
кIэлэцIыкIу заулэу зянэ къыбгынэхэрэм фэдэу, щысымэ, зы 
нэбгырэ фэдэу, зэдырагъаштэу къэкууагъэх: «Олахьэ, амал иIэу 
ар къэмыухэу зыми утымыгъэкIон», — аIуи, агъэтIысыжьыгъ. 
«Ащ фэдизэу шъо шъуфэчэфымэ, сэ сыбзэгу згъэпIэтIэрэоныр 
сшIохьылъахэпышъ, къэсыухын», — ыIуи, щхыпцIызэ, 
къыригъэжьэжьыгъ.

— А чэщым Илясэ ДэхэзакI ядэжьы зещэжьым, ДэхэзакIэ 
унэм имыхьэзэ къэуцуи, мазэм Iапэ фишIызэ, къыIуагъ: «Мы 
мазэр сэ сишыхьат, шIулъэгъуныгъэу сэ къыпфэсшIыгъэр, хыое 
лъэхъаным хыр зэрэуалъэрэм фэдэу, сыгу щыолъэзэпытынкIэ, 
хьадэгъур къаоу дунаим сыретыгъофыхэкIэ». Иляс ыIон 
ымышIэу, ДэхэзакIэ тIэкIурэ еплъэу щытыгъ. ШIу зэрилъэгъурэр 
риIомэ шIоигъоу, бэрэ зытырищаий шъхьам, ежь хэкоу 
къурмэн зызыфишIынкIэ хьазырыр Урысыем дэIэпыIэхэзэ, 
пщымэ зэрэрагъэшхырэр, Тыркуем рафыгъэхэр щыIэныгъэмрэ 
хьадэгъумрэ азыфагу итыхэу зэрикIыжьыгъэхэр, аужыпкъэрэм 
ыдж шIу усэлъэгъу риIомэ, игущыIэ ышхыжьынэу зэрэхъурэр 
ыгу къызэкIым, ышъхьэ нахь лъагэу къыIэти, ынитIу 
къихъудыдыкIэу ДэхэзакIэ еплъи, лъэшы хьазырэу: «Хьау, 
орырэ сэрырэ тызэгъогогъоп, тинасыпхэр зэхэлъэп»,— ыIуи, 
псынкIэу къыгъази, къикIыжьыгъ. ДэхэзакIэ ынэхэу нэпсым 
зэлъаубытыгъэхэм ашIокIодыжьыфэкIэ, къыкIэлъыплъэзэ, 
къэкIожьыгъ. КIожьы зэхъум, Илясэ ышъхьэ еуфэхыгъэу, 
ДэхэзакIэ егупшысэти, ежьыри зыдимышIэжьэу икIо 
къыщыкIэу хъугъэ. МэкIэ-мэкIэ дэдэу зы Iэгу горэм 
блэкIыжьызэ, атакъэр къызэIом, къыкIащти, бгъэжъым бзыу 
цIыкIухэр зэрэзэбгырифырэм фэдэу, атакъэм икуо макъэ 
зэгупшысэщтыгъэр зэбгырифыгъ. Гупшысэр зышъхьарэум: 
«Пыу-анасын, нэф мэшъи, сыдэу макIэу сыкIора?» — 
ыIуи, икIо ригъэхъугъ шъхьаем, етIани ыпэрэм фэдэу 
къызыщэшIым, щхыпцIи: «Слъакъомэ сахьыжь къодые нахь, 
сыгу ДэхэзакIэ дэжьыкIэ секъудыи»,— ыIуи икIо ригъэхъугъ. 
Джащ тетэу Иляс, пцэжъыеу пцэкъэнтфым шIофагъэм фэдэу, 
гупшысэр шъхьарыоу, ДэхэзакIэ зыщыщыгъупшэрэм, икIо 

ригъэхъоу, етIани ыгу къызыщыкIыжьрэм, икIо къыщыкIэзэ, 
шIулъэгъуныгъэм ипцэкъэнтфы IэкIэкIын ымылъэкIэу, 
кIырыумэ, къызэтеуцозэ, къины хэтэу ядэжьы къэсыжьыгъ.

Гъэмафэр блэкIи, бжыхьэ гъырынэр ычIыпIэ 
къиуцуагъ. Бжыхьэми зихъожьи, кIымафэр къэсыфэкIэ, 
Илясэ ышIэщтыр ымышIэу, ыгу илъыр цIыф ышIэн 
ымылъэкIэу, пхъонтэ егъэтыгъэм фэдэу, чылэм дэсыгъ. 
Ащ фэдизым шIулъэгъуныгъэмрэ лъэпкъ шъхьакIомрэ ыгу 
щызэбэныщтыгъэх. Ежьыри текIорэм сырый ыIоу, аущтэми 
лъэпкъ шъхьакIом дэIэпыIэзэ, уахътэр ыгъакIощтыгъ. Иляс 
зыщыхъушIэщтыгъэ лъэхъаныр адыгэхэмрэ урысхэмрэ 
зэзаохэу, Урысыем адыгэхэр лъэшэу къыгъэгумэкIыхэу, 
зыкорти къышти, Тыркуем рифыгъэу, мыдрэ къинагъэхэри 
непэ къымыштэмэ, неущ къыштэным Iофыр тетэу, цIыфхэр 
заом езэщыгъэхэу, агу кIодыгъэу зыщытыгъэ лъэхъаныр ары.

Мафэ горэм Иляс чылэм хэтызэ: «Урысымэ адыгэ чылэ заулэ 
ашти, цIыфэу дэсыр дафыгъ, аукIыгъэр аукIыгъ, чылэхэри 
агъэстыгъ»,— aIoy, къэбар зызэхехым, ыгу къызэкIигъани: 
«Тумы тхьа ешI шIулъэгъуныгъэр, ащ сегупшысэзэ, джы нэс 
сыщысыгъ, мыдыкIэ тихэку урысым имашIо есты, цIыфэу 
зыгу кIодыгъэхэр къэзгъэтэджыных амал иIэмэ, Урысыем 
къамзэгу цIыкIу нахь семыхъулIэми, тихэку къепыеу 
къызиуцуахьыгъэкIэ, тятэжъыхэри ащ якIодылIагъэх, 
ахэмэ сэри сакIырыплъын, сихэкурэ сишъхьафитныгъэрэ 
къэсыухъумэзэ зызгъэкIодын», — ыIуи, шIулъэгъуныгъэр 
щыгъупшагъэкIэ мэгугъэти, ащ къыгъэчэфэу:

ТыдэкIэ уплъэми, тэмэтелъхэр къэжъыу.
Жъалымагъэу зэрахьэрэм гур егъэсыс,
СэмкIэ зытыуахьзэ, лъы плъыжьыр тэгъачъ.
ЧIышъхьашъоу тызтетыр топыжъмэ къагъэгырз, 
Зытплъахьми, топыщэр ошъушхоу къытфех,
Хэкужъми нэпсышхор къырекIутэх,

— ыIоу, орэд цIыкIур къыIозэ, ишыуанэ зэтырилъхьи, джа 
кIымэфэ чэщ мэзагъом цIыф ымышIэу, щагум дэкIи, зекIо 
ежьагъ.

Мазэр къохьажьыгъэу, нэф къызэкIич фежьагъэу. атакъэмэ 
атамэхэр аутхыпкIымэ, зэпэджэжьыхэу, мазэми, ахэмэ 
запешIыжьы пIонэу, сэбахь нэмаз шIыгъо хъугъэти, азанэр 
джэу, чылэм дэс нэжъ-Iужъхэр хэпчэуIукIыхэзэ, мэщытым 

екIуалIэхэу, остыгъэ нэфэу шъхьангъупчъэмэ къаридзырэр 
нахьыбэ хъу пэтэу, чылэр чъыеныбэущ нэмыIэу, Иляс кIуи, 
дэхьагъ. Зы щагу горэм дахьи, иш шэщым чIищи, ежь 
хьакIэщым занкIэу кIуагъэ. ХьакIэщэу зэрыхьагъэм зи цIыф 
имысэу щытыти, ежь ышIэн ымышIэу, джэхашъом тезэкIуахьэу 
итызэ, зы лIы цIыкIу горэ ынэхэр къэрэ цIыухэу, пчэн жэкIэ 
кIыхьэу, ыпэкIэшхуи дэгъэчэрэзыягъэу, ипаIо лъэгэ дэдэу, ежь 
псыгъо гъугъэ цIыкIоу къакIуи, хьакIэщым къихьагъ. ЛIым 
тIэкIурэ зиплъахьи, Иляс зелъэгъум, «О фэсапщи, фэсапщи» 
ыIоу гушIозэ, ыIапэ къыубытыгъ. «Олахьэ, оры Iоу нибжьи 
сымышIэни, сыдэу дэгъоу укъыкъокIыгъ шъыу, мо нэмаз сшIын 
сIуи, сыкъызэтэджым, шыхэр зэзаохэу къызызэхэсэхым, шэщым 
сыкъэкIуагъ. Ащ уиш итэу зысэлъэгъум, зэ типхъорэлъфымэ 
ащыщ горэщтын сIуагъэ, ау шым сызеплъыпэм, уичэмыдэ 
сшIэжьыгъэ, бэу лIыгъэ зэрихьагъэ а чэмыдэ цIыкIум», — 
ыIозэ, машIор зэкIигъэуIугъэ. МашIор зешIыхэм, ыжэкIэ 
кIыхьэ Iэ щифэзэ, «КъаIо, къэбарыкIэ ошIэмэ, сыдэу щытых 
укъызхэкIыгъэхэр, псаухэба?» — ыIуагъ. Илясэ къэтэдж фэдэу 
пхъэнтIэкIум зыкъытыриIэтыкIи, «псау дэдэх, шъо шъупсаоу 
шъузэпэшыхэмэ», — къыритыжьыгъ джэуап. «Сэ сэгущыIэ 
сыщыс шъхьаем, о ухьакI, гъогу укъырыкIуагъ, зэ моу сыкIон», 
— ыIуи, ежьи шъхьам, Илясэ «Алый, тхьам пае умыгумэкI, сэ 
джырэкIэ зыми сыфаеп, моу нэф ошъыфэкIэ, зызгъэпсэфынэу 
зезгъэкIыщт нахь», — ыIуи, ащ тетэу гъолъи, чъыягъэ.

Дзэ ыугъоеу Иляс чылэм чэщ-мэфищэ фэдизэ дэси, шыу 
шъитф фэдиз зырегъэкъум, ахъшамым дэжь быракъыр 
къахэбыбэтыкIэу, ежь апэ итэу, чылэм дищыхи, а чылэм 
пэмычыжьэ шIагъоу тамбырым екIурэ гъогум тырищагъэх. 
Чэщыр хьазырэу блэкIыгъэу, сыхьатыр тIум шыухэр тамбырым 
еблэгъагъэх. Илясэ тамбырыр зелъэгъум, идзэ къыгъэуцуи: 
«Тинасып текIоу, мы тамбырыр тштэмэ, дгъэзэжьыни 
тинэбгырэ пчъагъэ нахьыбэ къэтшIын, етIани зыгорэм текIун, 
мыщ тыкъыщымыуцоу, тымыхьаулыеу тыхъумэ, цIыфхэр 
къэтэджыных. Ыдж мары тыкъэсыгъэшъ, шъуиIашэхэм 
шъуяупхъу, шъуишыхэр ныбэпхымкIэ нахь зэкIэшъукъузэх, 
зэужэ тэрэзэу зэтежъугъэпсахь», — ыIуи, адрэмэ ыIуагъэр 
загъэцэкIахэм, «Ыдж шъуежь!» — ыIуи, ежь апэ итэу, 
быракъыр быбатэу, ясэшхохэр къихыгъэу ежьагъэх. Тамбырым 
икъэлапчъэ Iут къэрэгъулэм шыухэр къызелъэгъум, дэлъэдэжьи: 
«Адыгэхэр къытэкIyx!» — ыIуи, къэбар афихьыгъ. Ащ ыуж 

сырынапщэр сырынэ епщэу, сэлэтхэр гузэжъогъу хэтхэу, 
зечъэхэу, дзэр хьазырэу зэрэугъоигъахэу мыдрэхэр нэсыхи, 
нэмрэ-Iэмрэ азыфагу къэлапчъэр Iуаути, тамбырым дэлъэдагъэх. 
Сэлат горэ гуIэу топыжъым епIэжъэжъэу, къахаомэ шIоигъоу, 
Илясэ зелъэгъум, апэ дэдэ ащ, жьыкореным фэдэу телъади, 
сэшхомкIэ ышъхьэ хъурае тIоу зэгуигъэзыгъэ. Ащ ыуж шIэхэу 
къытыригъази, ынэмэ лъы къателъэдагъэу, пыимрэ гъусэмрэ 
зэхидзыжь къодыеу исэшхо, псы къечъэхыпIэм пышIахьыгъэ 
мылыр жъужьы зыхъукIэ, псыр къызэрэпычъырэм нахьи нахь 
лъэшэу лъыр къыпычъэу, пыир риупкIэтахьызэ, рикIощтыгъ. 
Игъусэми ежь къыщагъэкIэрэ шIагъо щымыIэу, пыим 
псэемыблэжьэу езаощтыгъэх. Нэфшъагъо нэс зэзэуагъэхэу, 
адыгэмэ хьазырэу пыир аупIокIыгъэу, тамбырыр аштэнкIэ 
гугъэхэзэ, зэкIэм тамбырым икъэлэпчъэ лъэныкъокЬ мэкъэшхо 
къэIоу зэхахыгъэ. Макъэр къыздиIукIырэмкIэ Илясэ зэплъэм, 
шыу шъиплI фэдиз хъоу, адыгэ шъуашэ щыгъэу зы къумал апэ 
итэу урысыдзэ къыдэлъэдагъэу ылъэгъугъ. Апэ ит шыум Илясэ 
зеплъым, ащ Мыхьамчэрыекъор ышIэжьыгъ. МыдыкIэ къанэрэ 
пыим пымылъыжьэу, Илясэ дзэу къэкIогъакIэм фиучIынэтIи 
зежьэм, пщы Мыхьамчэрыекъом къытыригъэпсахьи, къеуагъ. 
Щэр ыбгъэ къытефагъ, ау ежь ащ пымылъэу, онэкъуапэр 
пытэу ыIыгъэу, шым зыкъыримыгъэфэхызэ, ежь аджалыщэкIэ 
къэзыхьэкIагъэр ымыукIыжьымэ, ыгу разэ хъущтэпти, адырэр 
ятIонэрэ огъу имыфэзэ, ечъалIи, кIуачIэу къыфэнэжьыгъэр 
рихьылIи зеом, шым ригъэфэхыгъ. ЕтIани къеомэ шIоигъуи 
шъхьам, иш кIуачIэ фыримыкъужьэу блихы зэхъум, къызэокIи, 
сэшхор фэмыIыгъыжьэу, Iэпызыгъ. Гъэмэфэ пчыхьэм тыгъэу 
къохьажьырэр зэрэплъыжьым фэдэу, Илясэ ищыгъынхэр 
лъым ыгъэшъокIыгъэу плъыжьэу, ыIэбжымитIу зэчIэлъэу 
ышъхьагъы щигъэсысыхэу, ыпкъи ебагъэу, шым къефэхызэ, 
орэдыр къыхидзагъ:

Жьыбгъэшхом жьыкъуахьэу зэрифэрэм фэдэу,
ШъхьакIом зэрифэрэр адыгэ шъау, 
Уцугъо имыIэу лъы плъыжьыр егъачъ,
ЧIышъхьашъом шъхьафитэу псыхъошхо щэзечъэшъ, 
ШъэошIоу Кавказым ыбгъашъо щипIугъэм 
Мин пчъагъэу ихьади иуIагъи зэрехь.
Хьилагъэ зезыхьагъэхэр типщы-хъаныжъых,
Хымэхэу, тщымыщыжьыхэу, тэ типсэхэхых...

Мэкъамэр нахь макIэ хъузэ, шым къефэхи, ащ тетэу Мосэкъо 
Илясэ ищыIэкIэлъэ тыгъэр къуахьи, дунаир ыхъожьыгъ. 
Илясэ зэрэщымыIэжьыр ДэхэзакIэ зешIэм, бэмэ: «Зы фэкъолI 
кIэлэжъ пае зиукIыжьыгъ», — аIон, ay цIыфмэ гущыIэ ахэлъ: 
«ПсыфалIэ улIэмэ, псыр IашIу, шIу плъэгъурэр — дахэ», — 
ыIуи, лэныстэр ышти, ыбгъэ хигъэтIысхьагъ». Джащ тигъу нэгъу 
лIыжъым къыщиухыгъ, — ыIуи, Бэрзэджым, илъэс пшIы кIубл 
ыныбжьызэ, зэхихыгъэгъэ къэбарым икъэIотэжьын къызеу хым: 
«Чэщ хъяр къыокIу!» — сIуи, сыкъэтэджи, сыкъикIыжьыгъ.

1929 илъэс

1. Мы рассказым изэхэфын нахь Iэрфэгъу хъуным фэшI, зэкIэмэ апэу авторым 
ехьылIагъэу пэублэм къыщыIуагъэр шъугу къэжъугъэкIыжь. Ар апэрэ IофшIэн. 
ЯтIонэрэр — рассказым къыгъэлъагъорэр зэхьылIэгъэ лъэхъаныр къэжъугъэнаф. 
Ащ тхакIом игугъу къызщишIырэ чIыпIэр шъугу къэжъугъэкIыжь ыкIи текстым 
къыхэжъугъэщ.

2. Джы ежь рассказым къэIотэкIэ амалхэу авторым ыгъэфедэхэрэм 
талъыжъугъаплъ: таущтэу ащ рассказыр ыгъэпсыгъа - хъугъэ-шIагъэу произведением 
лъапсэу фэхъугъэр ежьыр ара хьауми хэта къэзыIуатэрэр? Къэбарым икъэIотэн 
сыдэущтэу авторыр хэлажьэра?

3. А къэIотэкIэ-гъэпсыкIэу Ащкъаным къыхихыгъэр сыда къыхихын фаеу 
къэзышIыгъэр, сыда ар зыфэIорышIэрэр?

4. Рассказым къыIотэрэ хъугъэ-шIагъэр зэкIэлъыкIуакIэу иIэмкIэ е, нэмыкIэу 
къапIомэ, исюжеткIэ пычыгъуищэу зэтеуутын плъэкIыщт. Ар шъор-шъорэу 
къэжъугъэцакI ыкIи, арэу зышъушIыкIэ, а пычыгъохэм къаIуатэрэр зэрэзэтекIырэр 
къэжъугъэнаф.

5. Джы геройхэу рассказым хэтхэм талъыжъугъаплъ. Апэрэу мыщ фэдэ 
упчIэ тэжъугъэгъэуцу: сыд фэдэ унагъоха, лъэпкъха ДэхэзакIэрэ Илясэрэ 
къызэрыхъухьагъэхэр, зыщыщхэр?

6. НыбжьыкIитIум яшIулъэгъуныгъэ зэфэшъхьафэу щытми, ахэр шIу 
зэрэлъэгъух. Ау а шIулъэгъуныгъэм темыжэгъахэу кIэух дэй фэхъу. Сыда ар 
зэпхыгъэр, къызыхэкIырэр? А лъэныкъомкIэ авторым ирассказ хилъхьэрэ идеер 
(гупшысэр) шъушIотэрэза?

7. ГущыIэжъхэу рассказым хэтхэр, дунаем исурэт къэзыгъэлъэгъорэ чIыпIэхэр 
текстым къыхэжъугъэщых. КъыжъугурымыIорэ гущыIэхэр къыхэшъутхыкIых. Мы 
IофшIэныр унэмкIэ къэжъугъэцакI.

теуЦОжь ЦыГъу 
(1855—1940)

Тилитературэ зыкъиIэтэу, хэхъоныгъэ гушIуагъохэр 
ышIхэу, ылъапсэ ыгъэпытэу зыщытыгъэ илъэсхэм адэжь 

тхылъыбзэрэ тхакIэрэ амышIэу, ау жэрыIоу усэн зылъэкIыхэрэми зэхалъхьагъэхэр 
ащ къызхигъахьэщтыгъэх. Ахэмэ аусыхэрэри литературэм епхыгъэу хъущтыгъэ.

Ахэмэ апэрэу ащыщыгъ Теуцожь Цыгъо. Мыр мэкъумэщышIэ лэжьакIохэм 
къахэкIыгъэу, усэнымкIэ талант ин иIэу щытыгъ. лэжьакIохэр къыухъумэхэу, ахэмэ 
гущыIэ дахэ афиIоу, байхэу цIыф лэжьакIохэр къизымыдзэхэрэм апэуцужьэу, ахэр 
мыскъарэ ышIхэу усэщтыгъэ. Ау тхакIэ зэримышIэрэм къыхэкIыкIэ, ахэр цIыфмэ 
ахахьэти, жэрыIо усэхэм ащыщы хъужьыщтыгъэх — тхыгъэхэу къэнагъэхэп.

Ау тхакIи тшIэу, еджэн-гъэсэныгъэм тыхэхьагъэу, литератури тиIэу зыхъугъэ 
илъэсхэм адэжь Цыгъо ыусыхэрэр тхакIохэм (апэрэу Кэстэнэ Дмитрий) атхыхэмэ, 
гъэзетхэм, альманахым, тхылъхэм къащыхаутхэу рагъажьэ. Ащ ишIуагъэкIэ 
усэкIошхом ыцIэ инэу Iугъэ, ордени къыратыгъ, итхылъхэри адыгабзэкIи урысыбзэкIи 
къыдагъэкIыщтыгъэх. Анахьэу адыгэ гъэзетхэм бэ атхыщтыгъэ усэкIошхом 
фэгъахьыгъэу. Тилитературэ ихэхъоныгъэкIи ащ ыусыгъэхэм мэхьанэшхо яIагъ — 
игущыIэхэр чанхэу, иобразхэр IупкIэхэу щытыгъ.

Теуцожь Цыгъо ныбжь шIукIае иIэу дунаим ехыжьыгъ — илъэс тIокIиплIырэ 
пшIырэм хэхьагъэу. 1855-рэ илъэсым шышъхьаIум и 15-м къуаджэу Гъобэкъуае 
(Теуцожь район) къыщыхъугъ, 1940-рэ илъэсым щылэ мазэр ары ыгу къызыуцугъэр.

поэмэхэу, усэхэу, орэдхэу Цыгъо зэхилъхьагъэр тхылъ псау мэхъу — ар 
фатхыжьыгъэр ары, жэрыIо творчествэм щыщ хъужьыгъэри макIэп. Ежь еджакIэ 
ымышIэщтыгъэми, адыгэ усакIохэм, тхакIохэм атхыгъэхэм защигъэгъуазэщтыгъэ — 
къызфыригъаджэщтыгъэх. Джащ фэдэу урыс усэкIо ин дэдэу Александр Сергеевич 
пушкиным ипоэмэу «полтава» хьаткъо Ахьмэд адыгабзэкIэ зэридзэкIыгъэу 
къыфеджэгъагъэх. Ежь Цыгъо къызэриIожьыщтыгъэмкIэ, ащ ишIуагъэкIэ 
ежь ипоэмэшхоу «пщы-оркъ зау» зыфиIорэр зэхилъхьанэу хъугъэ, ащ фэдэ 
произведение ин зэрэзэбгъэкIущт, зэрэбгъэпсыщт шIыкIэр дэгъоу къыгурыIуагъ. 

ШъыпкъэмкIэ, поэмэр жэрыIоу зэхилъхьагъэми, лъэшэу зэкIоцIылъэу, литературэ 
шапхъэмэ атетэу ыгъэпсыгъ: цIыф шъхьафхэр хэтых, купхэр къегъэлъагъох, заом 
исурэт IупкIэу, игъэкIотыгъэу къеты. «Мафэкъо Урысбый», «Родинэр», нэмыкIхэри 
ыусыгъэх. Ахэмэ ащыщэу зы усэ мыщ къыкIэлъыкIоу шъуджыщт — «Сижъышъхьэм 
сыжъудэбэкъон» зыфиIорэр.

СИЖЪЫШЪХЬЭМ СЫЖЪУДЭБЭКЪОН
Ростов-на-Дону тхакIомэ яконференцие 
1935-рэ илъэсым къыщиIогъагъ

Мышъэм пкIашъэ зытефэм, гъумыгъугъэ,
ЕтIэгъой зытефэм, ыIон ыгъотыжьыгъэп.
Ащ фэд сэри сызэрэхъугъэр:
Тиджэныкъо сыдэсэу орэд сыусыщтыгъэ,

Къэлэшхом сыкъащи, слъэгъурэр
   бэ зэхъум,
Исхъухьагъэр къэсIонэу
   сшIокIодыжьыгъ. 
Дунэешхор хьамбарышху,
Акъылышхор ащ из,
Дзыо цIыкIу имыз 
Сэ ащ хэсхыгъэр.
Ар сыухымэ сыгъощэщт.
Гъуащэрэр мэкIоды.
Сыхэукъомэ, сышъумыгъэкIод сэIо.
Тятэ ипхъэкужъэу,
Цужъхэр зыгъалIэу,
ЛIыжъхэр сэкъат зышIыгъэм 
СигъашIэ дэсыухи,
ПсэукIэ дахэу сыкъызхэхьагъэм 
ДэзгъэшIэжьыщтыр макIэ хъугъэ.
Сыгу забгъэрэр тян —
Пэсащэу сыкъилъфыгъ.
ГъэрекIо сыкъилъфыгъагъэмэ,
Мыщ сыкъыхэтэджэныешъ,
ЕджапIэм сычIэхьани,
СиIахь къыхэсхыныешъ,
Акъыл сиIэ хъуни,
Насыпышхом сыхэтыни,
Ау ар блэкIыгъэ Iоф.
Джы шъэф гурышэу сэ сIыгъыр — 
Сижъыгъи щызгъэзыени,
Дунэе чъэрым сыдэхъоу,
Iоф зышIэрэм садэлэжьэн,
НыбжьыкIэмэ садэбэкъон.
Тятэ ипсэукIэу 
Сэ къэслъэгъугъэр 
Зыфэдагъэр мары:
Тимэщ хыныгъу,
Гъупчъэм къылъэхъу,
Мыжъуахъом къыдедзэ,
Кум тыредзэ, тырещажьэ,
Мэщ хьасэм тынегъэсы,
Хьэсапэм тегъэуцу...

ТхьамыкIэм илэжьакIи 
ПкIэнчъэ-гугъэпIэнчъэу щытыгъ:
СыхэхьанкIи сэшъхьахы,
Осэпсышхори къехыгъ.
СеIэбэхы, мэщ шъхьищ пысэупкIы,
СакIыпкъ дэсэгъанэ.
«Сыбг умыгъэдый»,— сэIошъ,
Сыд тIоми а мафэр дгъакIоу,
Хьасапэр къэтыукъэбзыти,
Ащ фэдэу мафэм мафэр лъыкIоу,
Къэдгъазэти, тыкъэкIожьыщтыгъэ.
Ащ фэдэу илъэсым илъэсыр лъыкIоу,
Нэпс-Iупс амалынчъэу,
ТыпчъаIоу гъашIэр къэтхьыгъ.
Непэрэ псэукIэу 
Джы сэ слъэгъугъэр:
ТикIалэхэр комбайнэм тес,
Хьэсапэм щыт.
Зыфаер къырахьылIэ,
Шъхьадж иIэнатIэ фэгъэпсыгъ,
СакIэлъыплъэу хынэу ежьэ.
«Коцыр зыщэщтыр къерэжь!» —
АIо къаджэ.
Сэ сыщытэу сэгъэшIагъо:
«Ащ фэдэ мэхъуа!
Тимашинэ къыдэмыщ,
Гъэсащэ тимыI.
IэтэшIыгъэ тиIахэп,
Сыд лэжьыгъа дэпщыжьыщтыр?»
Ар зысэIом, кIалэу щытыр
къыздэхьащхи,
Коц кухьэр къызблищыгъ,
Хьамбарым рищэлIагъ.
ЛIыжъхэри тызэхэплъэжьи:
«Мы дунаир
Дунай гъэшIэгъон хъугъэ,
Тэ тигъэхъагъи хэтшIыхьан, тинасып
Iахьи хэтхын,— 
ТэзэрэгъаIуи, тIэлджанэхэр дэщэягъэу 
Губгъом тихьэжьыгъагъ.

Ныохэр къаджэхэшъ, тагъотыжьырэп —
НыбжьыкIагъэм кIэрыкIэу
къытфигъэзэжьыгъэу,
Тэ, лIыжъхэри, тыгушIоу тэлажьэ тит.

1. Мы усэм ипэублэм дэжь ит сурэтым хэта къыгъэлъагъохэрэр? Сыд фэдэ 
сцена сурэтым къыгъэлъагъорэр?

2. Сыдигъуа ыкIи тыда мы усэр Теуцожь Цыгъо апэрэу къызыщиIуагъэр? 
Сыдым ехьылIагъэуи ар ыусынэу ыкIи къыIонэу хъугъа?

3. Сыдэущтэу а лъэхъаным жъымрэ Октябрэ революцием къыздихьыгъэ 
«дунэякIэмрэ» зэрэзэпагъэуцущтыгъэр мы усэм къыхэщыгъа? Ахэр, а дунаитIур, 
зэпигъэуцухэзэ, сыда усакIом къытигъэлъэгъу, къыдгуригъаIо шIоигъор?

4. Сыда ныбжьыкIэхэм афэдэу, ижъышъхьэ а дунэякIэм дэбэкъонэу усакIом 
шIошъхъуныгъэ къыхэзылъхьэрэр? щыIэкIакIэм ищытхъу ащкIэ къызщелыекIырэ 
чIыпIэхэми, щыIакIэм, дунаим исурэт шъыпкъэхэр къызщитырэ чIыпIэхэми 
шъуалъыплъ, ахэр зэпэжъугъэуцух.

5. Дунэежъэу Цыгъо зигугъу къышIырэм фыриIэ гукъаор ежь ышъхьэкIэ 
ыщэчыгъэм къыхэкIмэ шIэ? Ар къэжъугъэнаф, текстым шъулъыплъэзэ.

6. Усэм зэфэгъэдэнхэр, зэгъэпшэгъэнхэр (сравнениехэр) мымакIэу хэтых. 
Ахэр ыгъэфедэнхэр дунэежъымрэ дунэякIэмрэ язэпэгъэуцун лъапсэу фэхъугъ. 
Къыхэжъугъэщых ахэмэ ащыщхэр текстым.

7. КъарыкIырэр бэу, щэрыохэу, гущыIэжъхэм апэблагъэу, а нэшанэхэр ахэлъэу 
Теуцожь Цыгъо лъэпкъ IорыIуатэм (фольклорым) иусэхэмкIэ епхыгъэ шъыпкъэу 
зэрэщытым ишыхьатхэу усэм хэтых. Ахэмэ ямэхьанэ шъуегупшыс. Мы усакIом 
ехьылIагъэу «усэр къыIуагъ» тэIо нахь, «ытхыгъ» тIорэп. Сыда арэу зыкIэхъурэр?

лИТЕРАТУРэМ ИТЕОРИЕ. ИМпРОВИЗАЦИЕ ЗыфАIОРэР

Импровизацие гущыIэр латиныбзэм къыхэкIыгъэу щыт. «ОшIэ-дэмышIэу», 
«псынкIэу», «емыжэгъахэу» ыIоу ары лъапсэу иIэр, къикIырэр. А гущыIэм 
къытекIыгъэу щыт урысыбзэкIэ агъэфедэрэ гущыIэхэу «импровизацие», 
«импровизатор», «импровизировать» зыфиIохэрэр. Тэри а гущыIэхэр тштагъэх, 
урысыбзэм къыхэкIхи тыбзэ къыхэхьагъэх.

Ащ нэмыкIэу «импровизацием» къырагъэкIырэр, джа къызщаIощтым дэжь 
ошIэ-дэмышIэу, псынкIэу орэд е усэ къызэхэплъхьаныр ары. ДжэгуакIохэр ащ 
фэIазэхэу щытыгъ. Джыри щыIэх ащ фэдэхэр. Тилъэпкъ IорыIуатэ (фольклорым) 
хэхъоныгъэ ин ахэмэ рагъэшIыгъ. Музыкэм пылъхэми, литературэм хэлажьэхэрэми 
ахэтых арэу псынкIэу къызэхэзылъхьан зылъэкIыщтыгъэхэри, джыри щыIэх ащ 
фэдэхэр. ГущыIэм пае, музыкэр зыпштэкIэ, хьагъэудж Мыхьамэт, Тхьабысымэ 
Умар ащкIэ яIэпэIэсэныгъэ къахэщы, литературэмкIэ — Теуцожь Цыгъу, Жэнэ 
Къырымыз. Теуцожь Цыгъо ежь тхэкIэ-еджакIэ ымышIэу зэрэщытыгъэм къыхэкIэу, 
импровизациер амалышхоу иIагъ — охътэшхо тыримыгъэкIуадэу иусабэхэр 
къызэхилъхьэщтыгъэ. Импровизацием ар фэIазэщтыгъэ.

Ащ фэдэу зэхилъхьагъэмэ мы шъузэджэгъэ усэри ащыщ.
Шъо шъузыфэе темэм ехьылIагъэу псынкIэу сатырищ-плIы шъор-шъорэу 

къызэхашъулъхьи, шъуеплъ ар къызэрэжъудэхъурэ шIыкIэм.

ЛъэуСтэн ЮСыф 
(1913—1998)

АСХЬАДРЭ СУРЭТРЭ

«Ожъубаныкъохэр» зыфиIорэ романым щыщ пычыгъох.

Асхьад ядэжьы къегъэзэжьы

Асхьад ячылэ зыщыдэхьажьыным ныо горэм шкIэ плъыжь 
цIыкIу горэ къыфыжьэу ылъэгъугъ. Ныоми кIалэм гу 
къылъитагъ, IэлъэныкъомкIэ бэщ псыгъо кIыхьэу ыIыгъым 
зытыригъакIэзэ, ыIэ ынатIэ Iулъэу къэплъагъ.

КIалэр нахь благъэ къызэхъум, зэхыригъэхэу ныом 
къыIуагъ: 

— Хэта, нынэ, тхьэ зэтагъэу укъызфэкIожьыгъэр? Уянэ 
гущэ уиIэмэ, Iаджи бгъэгушIон.

Асхьад ышъхьэ къыпхъуати, чемоданыр ыгъэуцуи, ныом 
кIэлъырылъэдагъ, зырищэкIыгъ, гуIэзэ, къызIуипхъотыгъ:

— Орыба, нан, сыкъызфэкIожьыгъэр!
Зэ шъхьам ылъэгъурэр ышIошъ мыхъоу, ныор щтагъэ, 

зэлъапIэ инхэр зэрыхьэгъэ нэгуфыр чъэкIыгъэ, ыIупшIэхэр 
къэхъублэблагъ, ыIэмэ псэ ахэмылъыжь пIонэу, зыдимышIэжьэу 
бэщыр IэкIэзыгъ.

— А сикIэлэхъу! Къурмэн сызфэхъун!
Ныом ыIэгушъо пхъашэхэр ыкъо ыплIэIушъо ригъэчъагъэх, 

ышъхьэ къышIози, икIалэ ытэмашъхьэ тефагъ...
— УкъэкIожьыгъа, къурмэн сызфэхъун? — ЫшIошъ мыхъу 

фэдэу, ныор къэупчIагъ, чылэ гъогу шъыпкъэм зэрэтетыр ыгу 
къэкIыжьи, ышъхьэ къыIэтыгъ, ыIэхэр къызэкIихьажьыгъ, 
ыкъо IаплIкъорэгъ рищэкIыгъэу чылэгум зэритыр емыкIу 
зыфилъэгъужьэу зиплъыхьагъ гуIэзэ. Ожъубаныкъомэ яныо 
лъэкурэ шъхьатехъо цыпэмкIэ ынэпсыхэр кIилъэкIыкIыгъ, 

еIэбэхи бэщэу IэкIэзыгъэр къыштэжьыгъ. ИлъэситIум ехъугъ 
икIалэ къызымыкIуагъэр, нэмыкIымэ зэрашIырэм фэдэу, 
сыкъэкIожьы ыIоуи, макъэ къаригъэIугъэп.

— Мыдэ, къысэт а пIэ едзэкIыгъэр, сикIэлэхъу. Тхьам 
сигъэлIагъ, утепшъыхьагъэ гущи гъогум...

ШIулъэгъуныгъэ фабэр къебэкIэу, гъэшIо гущыIэ шъабэхэр 
ным къыIушъэшъыкIыгъ.

— Хьау, нан, сыда сызгъэпшъыщтыр...
— Къысэт, сэIо, а пIыгъыр...
Янэ гуIэзэ къэIаби кIалэм, хьылъэшхо Iихыгъэ фэдэу, 

плащыр IэкIитхъыгъ.
Зэрэхъу хабзэу, Асхьад ядэжь дэмыхьажьызэ, къызэрэ-

кIо жьырэм икъэбар хьаблэм дилъэсагъ. Мары джыри яунэ 
нэсыжьы гъэгоп, ау къэбарыр ащи илъэдэгъах. Ышыпхъу 
нахьыкIэу Сурэтыр къэчъэ! НэкIушъхьэ фыжьмэ шэплъыр 
къахехы, ынэмэ дэнагъо акIэлъэшъугъэ фэд, шъхьац чIыпцIэ 
Iужъу кIыхьэр утысэхэу ыплIэIу идзагъ, мэзэ къихьэгъакIэу 
ынапцэхэр тетхыхьагъ. IэлъэныкъомкIэ дэнэ косынкэ къолэныр 
егъэкIэрао, къачъэрэп, къэбыбы нахь!

— ЕгъашIи чылэмэ зэрамышIэу мэзекIо. ТымышIахэу 
къытшъхьарыхьажьыгъ. Джары ащ ишэныр!

Сурэт ышы рыпагэу, игущыIэхэр цIыфмэ зэхаригъэхи, 
жьы къыIумыкIыжьэу ышнахьыжъ дэжь Iулъади IаплIыкIэ 
зыжэхидзагъ.

Унэм къызэрэсыжьхэу, Асхьад ышыпхъу нахьыкIэ гуIэзэ 
гъоплъэ къумгъан ныбэшъум псы къыригъэхъуагъ, джэрз лэджэн 
Iубгъор зэпэлыдыжьэу ышнахьыжъ ыпашъхьэ къыригъэуцуагъ. 
Ожъубаныкъомэ япшъашъэ мэгуIэ, ынэхэр къеджэгукIых, 
ышнахьыжъ къелъэрэзыхьэ, шифоньер кIэракIэу гъунджэшхо 
зыхэлъым ычIэгърэ дэгъэчъышхор къыдигъэчъи, IэплъэкI фы-
жьэу джыри цIыф ышъо нэмысыгъэр къыфыдихыгъ, сабын 
IэшIоу «Кармен» зытетхагъэр къызэкIоцIихи сабынылъэм 
къырилъхьагъ.

— КъакIо, зытхьакI! — ыIуи ышнахьыжъ еджагъ.
— Мыщ зыщыстхьакIынэуи? Сыд пай шъыу, гобгъотIабгъоу 

щагум зыщысэгъэтхьакIи нахьышIу.
— Хъунба адэ, нахь пшIоигъомэ.
Сурэт псы щалъэр къырихи, унэ пчъэIупэм Iут чъыгышхом 

чIигъэуцуагъ, IэплъэкI фыжьыр ытэмашъхьэ едзэкIыгъэу, 
тырикIэзэ, ышы зыригъэтхьакIыгъ.

— Тэ щыIа Руслан? Сэлъэгъуфэ сшIуабэ дашIэ,— къэупчIагъ 
Асхьад.

— БэмышIэу мэу тIури Iутыгъэх.
— Хэт фэда?
— Нахьыбэмэ ят aIo.
— Ащыгъум, Ожъубаныкъо къуапцIэмэ джыри зы нэбгырэ 

къахэхъуагъэба!
— ЫIупшIэ цIыкIухэмрэ ынэхэмрэ Къасымэшъ къичъы-

жьыгъ! — ыIуагъ Сурэт.
ОшIэ-дэмышIэу Асхьад къатхъуи, ышыпхъу нахьыкIэ 

ытхьакIумэ къыубытыгъ.
— А-у-у! Адэ гоотхъыри!
— О укъызэхъум, сэ стхьакIуми зэп зэрэгуатхъыгъэр, джары 

къызыкIыголэлыхэрэр, уичIыфэ стекIыжьыгъ!
— Ар кIэлэцIыкIур къэхъугъакIэмэ ары, мыдрэр лъэрыкIо 

хъугъэ, — ыIуагъ Сурэт.
— Ар тэрэз, ау джыри сшынахьыкIэ слъэгъугъэп ныIа, 

сэрыкIэ къэхъугъакI.
— ТхьакIумакоу сыкъэбгъанэ пэтыгъ,— ыIуагъ пшъашъэм 

ытхьакIумэ пэкIэ плъыжь ыIотызэ.
— ТхьакIумакор Ожъубаныкъомэ ятхьабз, нибжьи 

ухэкIокIэщтэп, — Асхьад щхызэ, IэплъэкIым къылъыIэбагъ.
Сурэт гуфаплъэу ышы ыпкъышъолэу бгырыпхым нэ сэу 

упцIэныгъэм зеплъым, ыблэбгъу шъыпкъэм тыркъо зэфэ щэ-
гъэ ин зэрэтелъыр ылъэгъугъ. Джыры ныIэп Асхьад ыкIышъо 
тыркъомэ зэрэзэрагъэлъагъэр ащ фэдэу ышыпхъу зыри лъэ гъу-
кIыгъэр. Ынахэ зэхигъэхьагъ, ыIупшIэ ецэгъужьыгъ. Зыго рэ 
къыIумыхьэзэ, ышы зитхьакIэу зифэпэжьыным Сурэт дэгуза-
жъоу хъугъэ. Щагу къэлэпчъэжъыемкIэ плъагъэ, анахьэу 
ышна хьыжъ ыпкъышъол дагъоу иIэр ежь Сурэт илэгъу 
пшъашъэу къылъыкIохэрэмэ ащыщ горэм ригъэлъэгъункIэ 
фэягъэп.

— Зэ псынкIаIоу зытхьакI, зыгорэ къыIухьанкIи мэхъу...
— Сыда, дэгъуба къыIухьэмэ, тищагу сыдэт, гъогум сыкъы-

текIыжьыгъэ къодый.
Асхьад зилъэкIыжьызэ, шъэожъыитIу, аIапэ зэрэIыгъэу, 

щагум къыдэхьажьыгъ: зыр Алик, Асхьад ишъау, сырыф, нэ 
шхъуантI, пэ хъурэе цIыкIу, Ожъубаныкъомэ яхъулъфыгъэ 
кIалэхэр зэкIэ къуапцIэх, нэ шIуцIэ закIэх, — мыдрэм ащ 
яхьы щыр горэ хэлъэп, нэгуф. Янэ дихыгъэу къычIэкIын. 

Адрэ шъэожъыер, ышнахьыкIэ Къасымэм1 ишъау, ышыпхъу 
ытхьакIумэ зыфыгуитхъыгъэр ары. Руслъан Ожъубаныкъо 
лъэпкъэу зэрэщытыр гъуащэрэп, шъхьац шIуцIэ, нэкъар, 
ышъхьагъырэ IупшIэр къыIоутэкорэпщыкIы, топыщэм фэдэу 
хъурай, ылъэ зэрэтеуцогъакIэр гъуащэрэп, ылъэкъо цIыкIухэр 
псынкIэу ыпхъуатэзэ зежьэрэм, къэуцужьыкIэ ышIэрэп, 
джыдэдэм зэхэфэщтым фэдэу мэщэо-плIао, мэушъорэкIы 
пшIошIызэ, къызэтеуцожьы.

Шъэожъые тыкъырым, чъыг чIэгъым чIэт лIыр къызе лъэ-
гъум, къызэтеуцуи тIэкIурэ къеплъыгъ, етIанэ нахь цIыкIум 
ыIапэ къытIупщи къыкIитхъугъ.

— Папа!
Асхьад еIэбэхи, кIэлэцIыкIоу къечъэлIагъэр къыпхъотагъ, 

зэрифызылIэзэ ынэгушъхьэмэ ябэугъ.
— Алик! Ины зэрэхъугъэр.
Ишъэожъые ригъэуцохи, адрэ цIыкIум ечъалIи, ари къып-

хъотагъ. КIэлэцIыкIум тIэкIурэ зи ымыIоу зыщыщ ымышIэрэ 
цIыфым къыIуплъыхьи, зыIэкIиутыжьызэ, куоу фежьагъ.

— Олахьэ, бэу кIэлэ шIагъохэм мыхэр!
Ожъубаныкъомэ яныо IитIумкIэ зырызэу ыIыгъэу чэт 

къэритIу къыIуихьагъ. Асхьад Iаби янэ шъэжъыеу ыIыгъыри 
къыIихыгъ, чэтхэр шIуибзыгъэх.

Ожъубаныкъо лIыжъымрэ инысэрэ дэсыгъэхэп: зэIукIэ 
горэм ащагъэхэу районым къэтыгъэх. Пчыхьэ реным къэкIо-
накIохэр зэпыугъэхэп. Асхьад бэкIаерэ ятэрэ Зурэрэ яжагъ, 
ау пшъыгъэти, зызырегъэкIым, чъыем Iуитхъыгъ. Чэщыр 
хэкIотэгъэ хьазырэу лIыжъыр къэсыжьыгъ, ыкъо зэрылъ 
унапчъэр тIэкIу Iуищэишъ дэплъыгъ, къыгъэущын ымыдэу 
цIыкIу-цIыкIоу, фэсакъыпэзэ, пчъэр рищэлIэжьыгъ.

Ожъубаныкъо Осмэни иныуи лъэшэу мы лъэныкъом 
Асхьад къыгъэзэжьы ашIоигъуагъ, чIыпIэрысы хъумэ, зыпэ 
къамыштэн щыIагъэп.

Сурэт изы гухэлъ мэкъутэ — нэмыкI  
гухэлъым еусэ

Асхьад ежь зэрихабзэу, жьэу къэущыгъ. ТыгъэкъокIыпIэ 
лъэныкъом фэгъэзэгъэ шъхьангъупчъэм ынэзы къыдидзырэ 
1  Къасымэ дзэм къулыкъу ешIэ хэт. Зурэ ащ ишъуз. Руслан икIэлэцIыкIу. Зурэрэ Русланрэ 
Ожъубаныкъомэ адэжь исых.

тыгъэ нэбзыир тыжьын бэщэу джэхашъом телъ, шъхьангъупчъэ 
кIыб ещэкIыхэр къигъэсагъэх, адыкIэ, щагум, ятэ игущыIэ 
макъэхэр къыщэIух, щэджагъо хъугъэн фае. Столышъхьэм 
телъ сыхьатым къылъыIаби зеплъым, блы хъугъагъэ ныIэп.

Зифапи икIыгъ. Хьэпание къолэн нэIуцэм кIуапIэ 
къыримытэу ылъакъо зыкъыпищыхьагъ, мэгъумыгъу, зэндабзэу 
зыкъыредзышъ, ыпэкIашъо къыщехъо. Тыгъопчыхь ныIэп 
апэу хьэ цIыкIум Асхьад зилъэгъугъэр, зыпари къыриIуагъэп, 
джыри мэгушIо, джыдэдэм къэгущыIэщт пIонэу, къеубзэ, 
быным зэрэщыщыр зэхешIыкIы.

— Уагъэчъыегъэн фаеп. Пчэдыжь нэс щагум дунаир 
дэхъыкIы, кIэлэцIыкIухэр мэбзаджэх, зы хьэпание дэлъышъ, 
ыжэ зэтырилъхьахэрэп.— Зурэ чэфэу ипщыкъо къыпэгъокIыгъ.

Ятэрэ Зурэрэ ямыжэу зэрэгъолъыжьыгъэм фэшI, Асхьад 
зиухыижьэу фежьагъ.

— Сышъуажэу сIозэ, чъыер къыстекIуагъ.
—Тыплъэгъу пшIоигъо дэдагъэмэ, а чъыем зыребгъэу ты-

ныеп,— ыIуагъ Зурэ.
Нысэм ыIуагъэр лIыжъыми къыдиштагъ.
— Шъыпкъэ, си Зур. Ылъэгъу шIоигъохэр зелъэгъухэм, 

чъыежьыгъэ.
Лъытэныгъэ зэрэзэфашIырэм инэшэнэ дахэу, лIыжъыр, 

иныс, ыкъу aloy тIэкIурэ зэсэмэркъэугъэх. Асхьад аумысыгъ. 
Ятэрэ инысэрэ ыгъэшIожьынхэу къырагъэуцолIагъ.

Ышыпхъу къызэрэмылъагъорэр ыгъэшIагъоу, Асхьад 
къэупчIагъ:

— Сурэт исба?
— Непэ пашпорт къыфыратхыкIынэу щытыти, районым 

кIуагъэ. Машинэр макIоти, зыкъыщыригъэнагъэп,— ыIуагъ 
ныом.

— Сыд паспортым ришIэщтыр? Къуаджэм дэсхэми паспорт 
къарата? — еупчIыгъ Асхьад.

— Хьау гущ, къаратырэпышъ арыба кIомэ къэкIожьэу 
гъогум зыфытетыр. А пашпорт мыгъор уимыIэу, къалэ 
удагъэсыхэщтэп аIуагъ.

Ожъубаныкъомэ яныо лъэкурэ ыпхъу зыуж итым икъэбар 
Асхьад къыриIотагъ. Ау къалэу зыдэкIощти, ышIэнэу 
зыпылъыри къыриIотыкIыгъэп.

...Джыри ыкъо зэрэщыIэщтым ибагъэ зэригъашIэ шIоигъоу, 
ныр икIалэ еупчIыгъ:

— ТIэкIурэ ущыIэщта, нынэ?
А упчIэр тыгъопчыхьи ритыгъ, ау ащ иджэуапэу 

къыритыжьыгъэр сэмэркъэум фихьыгъ. Шъыпкъэ, хэкум 
къащэжьынэу зэрэкIэлъэIугъэхэм ныри тыри щыгъозагъэх, 
ау мырэу гъатхэм идэхэгъум еджэныр къыухыни къэкIожьын 
Iоу ашIагъэп. «Зыгорэм агъакIомэ, тадэжь къыдырикIуагъэу 
къычIэкIын. Чыжьэ дэдэу IумыкIыгъэмэ дэгъугъи» — лIыжъым 
ыгу къихьагъ. Ыкъо зыдигъэзэщтымкIэ тэрэзэу еупчIын ыIозэ, 
ныом къыригъэжьагъ.

— ОсIуагъэба, тян, сыкъэкIожьыпагъ. Тикъуаджэ Iоф 
щысшIэщт,— ыIуагъ Асхьад.

— ЩыпшIэщтыр сыд? — къэупчIагъ ятэ.
— Агрономэу ары.
ЛIыжъыр ыпакIэмэ яIэжьыгъ, ынахэ нахь къэушIоркъыгъ,— 

къэбарэу къыриIуагъэр ыгу ыхьыгъэп, ау ыгу зэмыIун зэхихымэ, 
ащ къыпхъуатэу лыягъэ зыIорэмэ ащыщэпти, зиIэжагъ, зи 
къымыIоу бэрэ еплъыхыгъ.

— Тэрэзэу уегупшысагъа? Бэу колхоз шъой-цый 
укъызхэхьажьыгъэр.

— СэшIэ...
Сурэт къэсыжьыгъ. Щагум дэт гъэмэфэ хьакум щыпщэрыхьэу 

кIэлъырыт ныом дэжь Iулъэрази, ахъщалъэ кIэракIэу ыIыгъыр 
пхъэнтIэкIум тырилъхьагъ.

Непэ шIэхкIаеу укъэсыжьыгъ, къэбгъэхъагъэр сшIэрэп 
нахь,— ыIуагъ янэ.

— Гъунэ горэ иIэныеба, мазэ мэхъушъ гъогум сытет.
— Къыуатыгъа, сицIыкIу?
Сурэт гушIом зэрихьэу паспортыр янэ фищэигъ:
— Мары, нан, еплъ.
Янэ къэIаби паспортыр Iихыгъ, ишъыпкъэу пыплъыхьэзэ, 

ыпхъу къыфэгушIуагъ:
— Ихъяр олъэгъу, сицIыкIу, пашпорт кIэракI. Ащ тыди 

урыкIон, фэсакъ, умыгъэушIой.
— Ащ сэ тыди сырыкIон слъэкIыщт, ау о уизакъоу укъинэмэ, 

узэрэхъущтыр сшIэрэпи сегъапэ нахь. Сыдэсын сIонти, дэсыкIэ 
сиIэп, мафэ къэс бригадирыр къысачъэ.

— А сыфае гущэп, кIо тэри зыгорэу тыхъун. ТхьамкIэ 
шыкур, сыузыгъэлэп, сшъхьэ зесэхьажьышъу. О пшъхьэ 
дэхыри ары ныIэп.

— Тыдэ арэгъакIу фаеми, джы сэ ащ зыкъыщезгъэнэжьыщтэп!

— Зы чIыпIэ имызэгъэжьышъоу, Сурэт чынэм фэдэу лъатэзэ, 
чэфэу ышнахьыжъ дэжь Iулъэдагъ.

— Мары, еплъ, уикъэкIожьи паспортым игъоти зэтефагъэх!
— Сыда ар зэрэуищыкIагъэр? — къеупчIыгъ Асхьад.
— Сшынахьыжъ дэжь сыкIожьыщт сIуи, ерагъэу къыдэс-

хыгъ. Паспорт уимыIэу къалэм удатхэщтэп ныIа.
— Тыдэрэ къала зигугъу пшIырэр?
— Тыдэми о уздагъакIорэр арыба! Зыкъыщыозгъэнэщтэп!
— Ара зыфапIорэр!.. — ГугъуемылIэу Асхьад щхыпцIыгъэ. 

Сэмэркъэур нахь къебэкIэу, шъабэу, дахэу ышыпхъу нахьыкIэ 
риIуагъ: — Ащыгъум, уипаспорт хьаулыещт, Сурэт, хьыри 
ятыжь. Сэ сыздэкIощтым сыкъэкIогъах.

Ышнахьыжъ къыIорэр ышIошъ мыхъупэу, ыIупшIэмэ 
яцэгъужьызэ, Сурэт тIэкIурэ къеплъыгъ.

— Сыда мыщ щыпшIэщтыр? Адэ лъэшэу, укъэмыкIожьы 
хъуна! — ыIуагъ пшъашъэм.

— ЩытшIэн дгъотынба, Сурэт, мы къоджэшхом?
— Ар пIокIэ зыкъыдэмыгъан.
— Сыда ащ фэдизэу къуаджэм угу зыкIебгъагъэр? — Асхьад 

еупчIыгъ ышыпхъу.
— Лъэшэу къабзэ, — ыIуагъ Сурэт. — Укъыдамыдзэу, 

ащ укъыдахьэ хъунэп. ЩыIакIэ дэлъэп, куо-хьау мыухыжь, 
нахьыбэ ахэзытхъырэм илIыгъ.

— Критикэ шIыкIэм уфэкъулай, ау IофшIэным щыокIухьэкIэ 
сенэгуе, ы, Сурэт?

ЛIыжъыр ащ дэжьым къыхэгущыIагъ.
— Ащ пфашIэн щыIэп. ГъэрекIо бжыхьэ натрыф кIэч 

шIыхьафым кIонэу Хъусен къызыреIом, кIалэм ыгу хигъэкIи, 
хьарам ышIыгъ.

Ятэ къыIуагъэр Сурэт шIоигъоджагъ, ышнахьыжъ ыпашъхьэ 
ащ фэдэу щагъэлъэгъонкIэ фэягъэп, зиухыижьынэу фежьагъ.

— Зымэфэ шIыхьафыр арэп сэ сызгъэщтагъэр. Ау ащ зэ 
узахахьэрэм, узыхаубытэпэщт, етIанэ уухыгъэ! Зыгорэм фэдэу 
дэсыгъэр зэкIэ къалэм екIужьыгъ. Афэмыухыжьэу лIыжъ куп 
яI, а купыр текIымэ, лэжьэщтыр сшIэрэп нахь. ПшIэрэп о 
мыхэмэ ягъэпсыкIэхэр...

ГущыIэр ащ блэмыкIэу аIэкIиуты шIоигъоу, лIыжъыр 
ыпхъу къыфэгубжыгъ:

— Сыда джы, мы делэм зэхиIухьэхэрэр? Шъофым ихьа-
гъэшъ мажъо. ЩыIакIэр зыгорэм ыIэгу илъэу, къафихьыни 

къари ты нэу ежэхэшъ щысхэба. Мы IитIумэ Iоф ягъашI, акъыл 
акIыгъэгъужь.

Осмэн IэмычIэ шъэджэшъитIур зэчIэлъэу ыгъэсысызэ, 
къыгъэлъэгъуагъ, етIанэ IэмычIэхэр къызэкIихыжьи, лэжьэкIо 
Iэгушъо пхъашэхэр лыргъужъ гъожьышэхэр къатепшэу, ыпхъу 
ригъэлъэгъузэ, игущыIэ къыпигъэхъожьыгъ:

— МитIур ары щыIакIэм ылъапсэр. Ау а IэшъхьитIур 
ыгъэхъыенкIэ фэмыеу, къахьымэ, «хьапэу» дэсыр бэ.

Ышнахьыжъ къэкIожьыгъэу зэриIорэр джыри Сурэт 
ышIошъ мыхъоу къеупчIыгъ:

— Шъыпкъэу, тыдэ уагъакIора? Тыгъопчыхьэ нэс тыоупчIы, 
о укъытэсэмэркъэу.

Ышыпхъу ышIошъ ыгъэхъоу Асхьад джэуап къыри-
тыжьыгъ:

— Сэмэркъэу хэлъэп, Сурэт, сялъэIуи тикъуаджэ зыкъязгъэ-
гъэкIожьыгъ. Агрономэу сыщылэжьэн симорад. Джары 
ишъомбгъуагъи икIыхьагъи.

Сурэт къызэкIэнагъ, джыдэдэм къызэIэутыщтым фэдэу, 
къызэIуихьагъ. Асхьад къыздэхьажьым къыпэгъочъыгъэгъэ 
шыпхъу нахьыкIэ гушIубзыур ары Iоу пшIэжьыныеп. 
Инэплъэ-Iуплъэхэр мэу зыгорэущтэу зэхъокIыгъэу хъугъэх, 
ыбзэ ыубытыгъэм фэдэу, зи ымыIоу, ынэхэр рэзаджэу ышы 
къытыригъэдыкъагъэх, етIанэ кIигъэпцIыикIи къэкууагъ:

— Уа-уау! Мыщ ыIорэр! Ара академиер къызыоухым 
IэнатIэу къыуапэсыгъэр? Ащ пае илъэс пчъагъэрэ 
зыбгъэлIэжьын фэягъэп! Насып сиIэния сэ!

Къыщиути гъыгъэ, ащ лъыпытэу зигъэчэрэгъуи гъызэ 
унэм илъэдэжьыгъ. Хъугъэр ымышIэу Асхьад тIэкIу 
къэщтэуIужьыгъ:

— Сыда сэIо къэхъугъэр? Мыщ насып иIэныри имыIэныри 
сыда сэ къызэрэсэпхыгъэр? — къыгурымыIоу Асхьад 
ытэмэкъупшъхьэхэр зэфифыгъэх.

— Къызэрэопхыгъэр, — ыIуагъ янэ, — ары гущэ, еджэныр 
къэуухэу зыгорэм уагъакIомэ, ежьыри уадэжь къэкIонэу 
зигъэхьазырыщтыгъ.

ЛIыжъыр нэхаеу ныом къеплъи къыфэгубжыгъ:
— Сыдэу делэх сэIо мыхэр. Хъугъэ, гъэтIылъ, мыхъун 

щыIэу, шъо хъун къэшъуIощтэп.
— А сшIэ гущэрэп, нахьышIур ары тызыфаер, кIо тхьам 

ыIуагъэр хъун, — кIилъэшъужьыгъ ныом.

НахьышIоу Сурэт зыфэягъэр — ышнахьыжъ къэлэшхо 
горэм IэнэтIэшхо къыщыратынышъ, ежь ащ дэжь зыригъэ-
хьы жьынэу ары. Ащ тегъэпсыхьагъэу хъугъэ, пкIыхь дахэ 
зылъэгъугъэм фэдэу къэнагъ. Аущтми къуаджэм къыдэ-
мынэнэу Ожъубаныкъомэ япшъашъэ тыриубытагъ. «Дэрэс, 
чылэм дэкIымэ щымыIэшъущтыр, — ыIощтыгъэ ыгукIэ.— 
Зы гухэлъыр къыздэхъугъэп шъхьам, джыри нэмыкI 
шынахьыжъ сиI, Къасымэ дэжь зызгъазэмэ сыкъэнэжьыгъ. 
Игъот иныкIай, сыздиIыгъын ылъэкIыщт, ишъуз-кIалэхэр 
ыщэжьынэу къызалъыкIокIэ, сэри закъыкIэкIэзгъэзыщтэп. 
Сянэ къылъфыгъ, фэхъу фэмыхъуми сыриIыгъын, дэрэс ежь 
Асхьад, ары нэмыIэмэ IэнатIэу къырапэсыгъэр...

1. Асхьад ячылэ къэкIожьынэу зэрэхъугъэр къэшъуIуат. Ащ икъэкIожьын 
Ожъубаныкъохэр зэкIэ зэфэдэу ыгъэгушIуагъэха?

2. Ожъубаныкъомэ яунагъо сыдэущтэу авторыр къытегущыIэра? хэта а унэгъо-
шхом хахьэхэрэр? Ахэмэ шъуакъытегущыI, язэфыщытыкIэхэр къэжъугъэ лъагъох.

3. Мы пычыгъохэм ахэт персонажхэм япортретхэр къыхэжъугъэщых ыкIи, 
образхэм шъуакъытегущыIэ зыхъукIэ, ахэр жъугъэфедэх.

4. ТхакIом мы шъузэджэгъэ пычыгъохэм къащигъэлъэгъогъэ образхэм 
ащыщхэу анахь шъугу рихьыгъэхэм шъуакъытегущыI. Шъугу зыкIырихьыгъэхэри 
щысэхэмкIэ къэжъугъэнаф.

Файзэт звено зэхищэнэу Асхьад къыгъэгугъагъ
Асхьад ныбжьыкIэхэр зыкъуиубытэ шIоигъоу ишъыпкъэу 

пылъыгъ, ау ар ежь зэрэшIомышIэу къинэу къычIэкIыгъ. 
Лэжьэн рамыкоу къуаджэм ныбжьыкIэу дэсыгъэр багъэ, гурыт 
еджапIэхэр къызаухым къыдэнэн зымыдэу дэкIыгъэри ащ 
нахь мэкIагъэп. Ежь зыдэгущыIагъэмэ гугъапIэ къыратыгъэп, 
нэмыкIырэ шIыкIэ къыфэугупшысыгъэн фэягъ. Анахь 
къыпэблагъэу илэгъоу дэсыгъэр ятIонэрэ бригадэм ипэщэ 
Шэсрыкъо Хъусенти, еупчIыжьыгъ:

— Таущтэу шIыгъэмэ нахьышIуа, Хъусен? КIэлэ-гъуалэу 
дэсмэ о нахь уащыгъуаз.

— Зулихъэ ипшъашъэ фызэхэмыщэмэ, узыщыгугъын дэсэу 
сшIэрэп,— ыIуагъ Хъусен.— Бэу нэутх а Файзэт цIыкIур, бэу 
хъупхъэ. Ар къезэгъымэ, зы куп ыгъэдэIон ылъэкIыщт. Ау 
орыкIэ ащ зы щынагъо хэлъ.

Асхьад ыгъэшIагъоу ынэпцэшхомэ къакIэжъыукIырэ нэ 
шIуцIэхэмкIэ бригадирым еплъыгъ.

— Сыда сэрыкIэ щынагъоу хэлъыр? — къэупчIагъ Асхьад.

— Ашъыу, сыдми сэIо...— Хъусен кIэгъожьыгъ.
— Хъусен, осIоныр ары: хан мы шъуз шэнхэр! Къебгъэжьагъэр 

къаIо, къэмыIощтымэ, къемылъэшъуажь,— Асхьад ымакъэ 
Iэтыгъэу лъэш хьазырэу къэгубжыгъ.

Ащ фэдэу Асхьад къызэрепхъэшэкIыгъэм Хъусени ыбзэ 
нахь зыкъыригъэтIэтагъ.

— Мафэ къэс къысэдыргъыхэзэ, дэгу сыхъуным сынагъэ-
сыгъ... IофышIэ дэкI засIорэм, «Ожъубаныкъомэ я Сурэт 
къыщегъажь» къысеIо. «Ышы дэжь кIожьыщт» тIозэ, джы 
нэс къэтхьыгъ, джы сыда ясIощтыр? Джары уздэгущыIэрэм 
къыпфигъэтэджыщтыр.

Асхьад ар ымышIэу щытыгъэп, ау етIани тIэкIурэ ригъэгуп-
шысагъ, нэкIапэу ынатIэ къыIутэкъуагъэр дидзыежьыгъ, 
тIэкIурэ зи ымыIоу щытыгъ.

— СэшIэ ар лъахъэу зэрэстелъыр, ау щытми Файзэт сыдэ-
гущыIэщт. НыбжьыкIэхэр къызэлъымыIэтыгъэ хъущтэп. Ахэр 
ары нахь мэхьан зиIэ кIуачIэу джы колхозым щышIыгъэн фаер.

— Ащыгъум ахэмэ бэрэ уяжэн, лIыжъхэр ары тэ тыдэзы-
щыжьырэр, — ыIуагъ Хъусен.

— ЛIыжъмэ акIуачIи, сэнаущыгъэу ахэлъыри щыдгъэзые-
рэп, ау ахэр арыжьэп джы щыIакIэр ыпэкIэ лъызгъэкIотэн 
зылъэкIыщтыр. НыбжьыкIэ кIуачIэхэр ищыкIагъэх, ащ 
ягухэлъхэр бэкIэ нахь иныщт, — ыIуагъ Асхьад.

— Адэ джары, Файзэт къыпфэгъотымэ... Пщынэо Iаз, 
орэдыIо дэгъу, зыхэтымэ алъытэ.

— Пщынэ иIа? ИмыIэмэ фэщэфыгъэн фае. Е, Хъусен, пщынэ 
дэгъур гъусэшIу!

— СыдыкIэ пщынэ афэтщэфына, — Хъусен ыIэгухэр 
зэгуищи, ытэмашъхьэ ыгъэкIыгъ, — пщынэ дэгъум сомэ мин 
фэдиз ыуас, ежь янэ шъузаб, колхозым чапыч иIахэп.

Асхьад ыгу ымыхьэу, бэрэ ышъхьэ ыгъэсысыгъ.
— ЗэрэпIорэмкIэ, дунаир къутэжьыгъэ.
— Адэ еплъыба... Олахьэ, пшъэшъэжъыемэ пщынэ афэт-

щэфыщтышъ сомэ мин ямытыгъэ хъущтэп Iори, титхьэматэ 
къызэхэфэным. Пщынэ, орэд, спорт зыфэпIощтхэр дунаим 
тырилъагъо хъурэп, Iоф къэгъанэкIэ елъытэх.

— А пкъыгъуищэу титхьэматэ ылъэгъу мыхъухэу, зыфа-
пIо хэрэр ныбжьыкIэгум игъогогъушIух. Ахэр щыIэ ны гъэм 
ызыныкъу, чэфи гушIуагъуи цIыфым къыраты. КIалэ хэр 
волейбол ешIэх шъоIошъ, ешъофыжьэх, умылъытэу укъалъы-

тэжьыщтэп, Хъусен. Сыда спортивнэ командэхэри, орэдыIо-
къэшъуакIохэри зыкIытимыIэщтыр? Къуаджэр зэщыгъо aIo... 
Мызэщыгъо хъуна, цIыфхэр зыгъэчэфын горэ дамылъэгъуахэмэ! 
Олахьэ, Шъынэхъо КъарбэчитIоу сэ зыпчыхьэ слъэгъугъэхэр 
артист ухыгъахэх пIоми хъуным! Ары шъхьакIэ, хэт апылъына, 
ахэр шъорыкIэ мышъомылых...

Бригадирым ащ къыриIолIэщтым лъыхъужьыгъэп.
— Ар тэркIэ пэсащ, Асхьад. О укъызхэкIыжьыгъэмэ шапхъэ 

атемых, къалэм иIоф шъхьафы, мыр къуадж, IофшIэнхэр 
гъунэнчъэх.

ПшIэрэп нахь, джахэр зэрэщымыIэр ары Iофхэр 
зымыгъэхъурэр, зэщыгъор ары ныбжьыкIэмэ пыишхоу яIэр. 
Лажьэрэм зыгорэ ылъэгъу шIоигъу, шъо ащ шъущэщтэ.

— Тызэмыгъэнэкъокъу, Асхьад, ащ къикIын щыIэп.
— Сенэгуе сэ нахь гъусабэ згъотынкIэ.
— Джар шъыпкъэ, лэжьэн зымыдэу дэс пстэури зыфалIэрэр 

а о зыфапIорэ дэдэр ары, гъусабэ бгъотыщт.
Агрономымрэ бригадирымрэ яIо зэтехьагъэп, ягулъыти 

яеплъыкIи зэбгъукIуагъэх, ау гущыIэ хэтыкIэ азыфагу 
къитэджэгъэ Iофым джыри къыфагъэзэжьыни нэмыкIырэ 
чIыпIэ щытегущыIэнхэу аIуи, агъэтIылъыжьыгъ.

Тыгъэ къохьажьыгъом дэжь Асхьад блэкIыжьызэ, гъогум 
дэхи Мэзагъомэ адэжь дэхьагъ. Файзэт тхылъ горэм еджэу 
пчъэIупэм Iут чъыг чIэгъым чIэсыгъ. ОшIэ-дэмышIэу Асхьад 
зышъхьарэхьэм, пшъашъэр щтагъэу къызщылъэтыгъ, ыIони 
ышIэни ымышIэу къызэтеуцуагъ, ау гу къызIэпишIыхьажьи 
aIo хабзэм тетэу къыпэгъокIыгъ:

— Еблагъ унэм, Асхьад...
— Сэщ нэмыкIымэ уадэжь къэкIон бгъотынэп, ау кIо сэ 

шъхьакIо сиIэп нахь. О слъэгъурэр угъунэгъу пшъэшъэ пэгэн 
фае, — Асхьад сэмэркъэур къыригъэбэкIыгъ.

Файзэт зыфихьын ымышIэу, ынэгушъхьэхэм шэплъыр 
къатырилъхьагъ.

— Сыда аущтэу зыкIапIорэр? — укIытапэзэ къеупчIыгъ.
Армырми егъашIэм Файзэт анахь зыщыукIытэу щытыгъэр 

Асхьад арыгъэ, зыфэшIыри къыуиIонэу ышIэщтыгъэп, ау а 
гъунэгъу кIалэр зилъэгъурэм, щыни укIыти зэхэтэу бзэмыIу 
ехъулIэщтыгъэ.

— ТхьэмэфитIу хъугъэшъ зыогъэбылъы, пшъхьашъо цIыф 
ибгъаплъэрэп.

Ары нэмыIэмэ, гугъоп, нэмыкI хэукъоныгъэ горэ 
ышIыгъэу къыриIощт шIошIи, Файзэт ыгучIэ изыгъ, джы гу 
къызIэпишIыхьажьи джэуап кIэкI къыритыжьыгъ:

— СшIэрэп титIо язэу зызгъэбылъырэр.
— Ащыгъум тызэгъэшIужь, — Асхьад къыIугушIукIыгъ.
— ТызэгъэшIужь, — Файзэти псынкIэу къытенагъ.
— ОшIа, Файзэт, бэшIагъэ сэ адыгэ орэди, адыгэ пщынэ 

макъи зызэхэсымыхыжьыгъэр. Пщынэ усфео сшIоигъоу 
сыкъэкIуагъ.

Файзэт ышъхьэ риуфэхыгъ, етIанэ ынэмэ нэфынэ къакIихэу 
ышъхьэ къыIэти кIалэм къеплъыгъ.

— Бэу пщынэо тхьамыкI узэлъэIурэр, Асхьад. Нэужым 
укъыздэмыхьащхыжь, ау узгъэтIысырэм уиубыжьырэп аIуагъ... 
Сипщыни хъатэп, сэри зэзгъэшIагъэ ныIэп, некIо, унэм къихь.

Асхьад унэм ихьагъ. Пшъэшъэжъыем ыIэ екIоу унэр 
дэхэ цIыкIоу зэIыхыгъ. Гъунджэ зыхэлъ шифоньери, гъучI 
пIэкIор зэгъэфагъи ит, рамэхэм фотокарточкэ зэфэшъхьафхэр 
адэтэу дэпкъым пылъагъэх, стол цIыкIум «Родина» зыцIэ 
радиоприемник цIыкIури тет, художественнэ тхылъ заули, 
мэкъу-мэщым ехьылIэгъэ учебникхэри телъых.

Ожъубаныкъомэ якIалэ шъхьангъупчъэ IуубгъукIыгъэм 
кIэлъырыт пхъэнтIэкIу щахьым тетIысхьагъ, пшъашъэр адрэ 
унэм чIахьи пщынэр къычIихыгъ. ИтеплъэкIэ жъырыку, пщынэ 
ныбэхэр пчъагъэрэ щхэжьыгъэх, пщынэ Iапэхэр теутыгъ, 
ау теплъаджэу зэрэщытым фэмыдэу, пщынэр къычIэкIыгъ. 
Файзэт хьэрамыгъи, зэгъэлъэIу лъэпэ игъани хэмылъэу 
пщынэр ышти, зэфэкIо дахэ къыхыригъэдзагъ. Мытхъытхъэу, 
пшъэшъэ Iэпэ псыгъохэр къолаеу Iапэмэ аригъачъи ежь 
зэрэфаеу егъэшIэрэ пщынэжъыр къызфигъэIорышIагъ, джы 
нэсы Асхьад зэхимыхыгъэ орэд цIыкIуитIу къыригъэIуагъ... 
Орэдыхэр Асхьади ыгу ыхьыгъэх, угу ымыхьын умылъэкIынэуи 
орэдышъо дэхагъэх. Агроном кIалэр ишъыпкъэу пщынаом 
щытхъугъ:

— Мыщ фэдэ пщынао тихьаблэ хэсэу сэ джы нэс 
зэрэсымышIагъэмкIэ сымыс.

— Ары, пщынэо къабз!..
— Сэ сыдигъуи адыгэ пщынэр шIу сэлъэгъу, сыгукIэ 

къэсымыIон орэди щыIэп, ау егъашIи сIапэрэ сымакъэрэ 
музыкэм езгъэкIун слъэкIыгъэп, — шъхьашыгуихыгъэу Асхьад 
еуцолIэжьыгъ.

— ПшIоIофэу упылъыгъэпти ары.
Сэ ащ хэсшIыхьажьын щыIэп, музыкальнэ искусствэм 

сыфэIэджэбыдж, ау сигуапэ, мыщ фэдэу дэгъоу пщынэм уеоу 
узэрэхъугъэр, Файзэт.

Столым телъ тхылъмэ Асхьад ахаплъэзэ, ежь инэIосэ 
учебник горэ ынэ къыпэшIофагъ. Тхылъыр къышти тхьапэхэр 
къызэпыригъазэзэ къеупчIыгъ:

— Мыщ уеджа?
— Седжэу сэIо, гъэрекIо заочнэу Кубанскэ мэкъумэщхозяй-

ст веннэ институтым сычIэхьагъ.
— Е-е, о слъэгъурэр угъунэгъу пшъэшъэ къодыеп, агроном 

нэкъокъогъу пхъашэуи укъысфыкъокIынкIэ енэгуягъо.
— Джыри ар чыжьэ. Сэ агроном сэхъуфэ...
— Сыд, типсыхъо псыбэ дэчъын, ара?
— Ары къэсIон сыгу хэлъыгъэр.
— Ар ащ фэдизэу чыжьэп, ублагъэу хъурэм ухыпIи фэхъу. 

Еджэнымрэ практикэмрэ сыдэущтэу зэупхыра?
— Практикэ Iофхэм сэ джыри сахэхьагъэп, — ыIуагъ Файзэт.
ТIэкIу-тIэкIузэ Асхьад ежь зыфаем гущыIэр тырищагъ. 

Шъхьашыгу ихыгъэу лъэгъунэу иIэр пшъашъэм риIуагъ:
— Файзэт, ныбжьыкIэ звенэ зэхатщэ тшIоигъоу тыпщэгугъы.
Пшъашъэм джэуапэу къытыщтыр ымышIэу тIэкIурэ 

егупшысагъ. Джыри Асхьад игущыIэмэ къапидзэжьыгъ:
— Ар ори пшъхьапэ хъущт, ныбжьыкIэ кIуачIэхэм 

язэгъэуIуни ублапIэу фэхъущт. Мыщ тет зэпытына, 
тызэдежъугъаIэри тиколхоз къэтэжъугъэIэт.

Файзэт ынапIэ къымыIэтэу еплъыхыгъ.
— СшIэрэп ащ къесIолIэн.
— НэбгырипшIэу о зэхэпщэщтмэ ашIэщт закъор арэп зыфэ-

хьыгъэр, ау ащ мэхьанэшхо иI. НыбжьыкIэхэр къэгъэущыгъэнхэ 
фае, IэпыIэгъу къытфэхъу, Файзэт.

— Мэущтэу сыщысы зэрэмыхъущтыр къызгурымыIоу 
арэп,— Файзэт ыIуагъ, — сэри ар нахь пэсаIоу сыгу къэкIыгъ.

— Адэ?
— Мамэ ыдагъэп.
— Зулихъи? — Асхьад зэхихыгъэм рипэсын ымышIэу 

гъэшIэ гъоны фырикъугъ, къуаджэм зы бзылъфыгъэ лэжьэкIо 
Iушэу дэсым рипэсыгъэп ащ фэдэ мурад дахэу ипшъэшъэжъые 
рихъу хьагъэм пэуцужьыныр. — Зулихъэ ар ымыдагъэмэ, 
ащыгъум сшIэрэп...

— Мамэ зыфиIорэри шъыпкъэ.
— Сыда Зулихъэ ыIорэр?
— Мыскъарэ уашIыщт eIo. ШIонэкIыр пIыгъыщтгъагъэ 

нэмыIэмэ, илъэсипшIэ уеджэн фэягъэп къыуаIощт мыщ 
дэсхэм.

— Зиакъыл темыфэрэм, анахьышIу пшIагъэми, делагъэу 
къыпиIуахьын ыгъотыщт, — ыIуагъ тынчэу Асхьад. — АIощтыр 
ары нэмыIэмэ, Iоф щыIагъ, щымыIэнэуи пшIын плъэкIыщтэп. 
Ащ ыгъащтэхэрэр гумахэхэр арых ныIэп. АIощтыр арэп 
узэплъын фаер, цIыфмэ шIуагъэу къафэпхьыщтыр ары нахь. О 
гумахэмэ уащыщэп ныIа, Файзэт?

— СишIуагъэ къэкIощтмэ, слъэкI къэзгъэнэнэп.
— Зулихъэ сэ сыфэгъэзагъ.
Файзэт звено зэхищэнэу Асхьад къыгъэгугъагъ. Агрономыр 

зэрэмыгугъагъэу, Файзэт фэчэфэу къыпэгъокIыгъ. Ежь Асхьад 
пшъашъэм дэжь кIони дэгущыIэнэу зытыреубытэм, бэрэ зэригъэ-
дэонэу, къытегъэнэгъуае хъунэу ары зэрэшIошIыгъэр. Аущтэу 
къыгурызгъэIуагъэри Хъусен ары. Ау звено зэхэщэным игухэлъ 
ежь Файзэти зыдиIыгъэу къычIэкIыгъ, ищыкIэгъэжьыгъэр — 
тегъэгушIухьэгъэныр, пэрыохъу къыфэхъурэр щыгъэзыегъэныр 
ары ныIагъэп.

Асхьад унэм къикIыжьыгъэ къодыеу Зулихъэ къыдэхьа-
жьыгъ.

— Зулихъ, усилъэгъун, — Асхьад къызэтеуцуагъ. Зулихъэ 
кIалэр ядэжь къызэрикIыжьыгъэр ымышIэу къыриIуагъ:

— Унэм еблагъэба, Асхьад.
— Унэми сисыгъ сэ, ау, некIо, джыри къэзгъэзэжьын.
Бысымгуащэмрэ Ожъубаныкъо Асхьадрэ пшъэшъэ унэм 

ихьагъэх. Агрономыр къуаджэм къызыкIожьыгъэмэ къазфагу 
анахь ицахь зытелъэу, IофыгъуакIэ горэ къызиIэтырэми гъуса-
гъэ къыдэзышIэу колхозым ипащэмэ ахэтыгъэр Зулихъ ары, 
джыри ащ щыгугъэу кIэкIэу Iофыр зытетыр риIуагъ.

— Чылэмэ ялыягъэу пщыныжь телъа сэIо а делэ цIыкIум. 
Адрэ щысмэ афэд, сэ сипшъэшъэжъые закъуи сфэгъэшхэжьыщт, 
— шъуз Iэм-лъэмыр гугъуемылIэу, ыIэу къытхьакIыгъэхэр 
Iэплъэ кIэу пылъагъэмкIэ ылъэкIыщтыгъ.

— Зулихъ, ар о зыпIорэм, ащыгъум сшIэрэп узыщыгу гъы-
жьыщтыр.

Ащ фэмыдэ дэсэп, — ыIуагъ Зулихъэ зыкъызэригъэзэкIи. 
— Ащ къин елъэгъу cloy сэ Iэпэо-лъэпао сыфэхъурэп, гъэрекIо 

ренэуи хьамэм тетыгъ, ау ащ ышIэрэр дэзышIэнкIэ фэмыехэу 
данэм кIоцIысхэм сыгу агъапэ. Ахэр зэрэхъоу хъун ари.

Асхьад къыгурыIуагъ Зулихъэ игущыIэхэр зыфэгъэ хьыгъэ-
хэм ежь ышыпхъуи зэращыщыр. Ащ фэдэу губгъо Iофыр зэ-
зы мыпэсэу къуаджэм дэс пшъашъэмэ Ожъубаныкъомэ я 
Сурэти зэращыщым агрономым ыIощтыми ышIэщтыми 
къызэрэщагъакIэрэр лъыкIуатэ къэси нахь зэхешIэ зэпыт, ау 
къызэкIакIо хъунэу щытыгъэп, сыд фэдэрэ гъогукIи зэрэпхы-
рытхъугъуаер дэгъоу ащ зэхишIыкIыщтыгъ.

— Зулихъ, ыцIэ къыпфэмыIошъуми, ахэмэ ащыщ сэ 
сшыпхъуи, ау ари ащ теты зэпытынэп, мы Iофыр ФайзэткIэ 
егъэжьагъэу орэхъу.

— ЗэкIэ къызежьэрэм, сэ сипшъэшъэжъые згъэбылъыжьынэп.
Асхьад къэтэджи ыIитIу ыкIыбкIэ щызэрыдзагъэу джэха-

шъом тIэкIурэ тетыгъ, пчъэшъхьаIум дэжь къызэсым, ышъхьэ 
къыIэти нэпцэ шIуцIэшхохэм къачIэплъызэ къыIуагъ:

— Зулихъэ ичъыг угу къэгъэкIыжь, пщыгъупшэжьыгъэмэ. 
Апэрэ ударницэм ищытхъу джыри кIодыгъэп, Зулихъ. 
ОшIэжьа, ащыгъум апэу хъугъэр оры, ау гъусэу пфэхъугъэр 
зы пшъашъэп, пшъэшъитIоп. Файзэти янэ илъагъо рэрэкIу, ащ 
ичъыг Iахьи къыфэрэкI, инасыпи ищытхъуи уичъыгэе лъапсэ 
фэдэу зерэдз.

Зулихъэ ыгъэшIагъоу бэрэ Асхьад къеплъыгъ, ащ фэдэ 
гущыIэ лъэш агрономым къыпкъырыкIыныр егъашIи ышIагъэп, 
ащ фэдэ жабзи, ащ фэдэу цIыфым ыгу хэуIэн ылъэкIэу а кIэлэ 
къопцIэ одэу ыпашъхьэ итыр щытми, джыры ныIэп зишIагъэр. 
Адэ «гущыIэрэп» аIощтыгъэба! РиIожьын ымышIэу ыбзэ 
ыубытыгъ, ригъэплъыхыгъ.

— Дэгъу, ишIуагъэ къэкIощтмэ, чылэмэ къурмэн заферэшI.
— Джары сэ сызфэягъэр!
Асхьад игугъапIэхэр нахьыбэу Мэзагъомэ ящагу къыдэ-

кIыжьыгъ. НыбжьыкIэ купмэ губгъо лэжьапIэр зэлъаубытыгъэу 
зэлъитых шIошIэу ынэ къыпэшIошIыгъ, ахэмэ яорэд Iо 
макъи ытхьакIум къыридзэу къыщыхъугъ, къэмыхъугъэу, ау 
къэхъунэу зыщыгугъырэм зыдимышIэжьэу IуигъэгушIукIыгъ.

Мыри фронт, нахь къиныхэнкIи мэхъу
Асхьад чэщым гумэкIыгъэ, гупшысэмэ агъэчъыягъэп. Бэрэ 

зызэпыригъэзагъ, зызэригъэзэкIыгъ. Зы гупшысэ зышъхьащефы 

шIошIыми, нэмыкI горэ къышъхьарыощтыгъэ. Гъогу къин 
зэрэхихыгъэр джы нахь къыгурыIуагъ. Лъэшэу ауж къинэгъэ 
колхозым зыфэбгъэзэныр зэрэмыпсынкIагъор ымышIэщтыгъэу 
арэп, ау анахь Iоф цIыкIу шIошоIырэми икъин Iахь пылъыгъ. 
Ежь зэрэмыгугъагъэу, нахьышIоу мылъку къэкIуапIэ хъущтыри 
колхозым ипащэхэм, лэжьакIомэ ащыщхэми ягъэштэгъуаеу 
къычIэкIыгъ. Къинэу къыпыкIыщтым егъащтэх. Мары, ера-
гъэу ТэмэкIыр аригъажъуи натрыф харигъэлъхьагъ, ау ар 
къыде хыфэ нэс сыд фэдизырэ щызэдэуагъэх, сыд фэдиз бырсыр 
къыпыкIыгъ! Анахь зыщыгугъыщтыгъэ шъэогъоу къуаджэм 
щыриIэ Шэсрыкъо Хъусени емыхъырэхъышэжьэу гъусагъэ 
къыдишIырэп. «Тыхьэолыякъомэ, къин хъунба, мыушэтыгъэ 
IофыкI, тэ ащ фэдиз къарыу тиIэп, апэу тымыхъуми, ауж 
тыкъимынэмэ тезэгъы. Ащ фэдизэу зымыстыжь, Асхьад, колхоз 
Iофхэр гъунэнчъэх, къин мыухыжьых, укъагъэуцэкущт». Джары 
Асхьад къыIэтырэ Iофтхьабзэхэм Шэсрыкъо бригадирым мызэу-
мытIоу къариIолIагъэр... Джы къызнэсыгъэми ныбжьыкIэу 
чылэм щылажьэрэр макIэ, звено гори щызэхэщагъэп. КIэлэ-
гъуалэмэ зэрадэгущыIагъэм лъыпытэу къызэлъыхэхьаных 
шIошIыгъ, ау ари аущтэу хъугъэп... Файзэтэу зыщыгугъыгъэми 
звено фызэхэщагъэп. Ежь ышыпхъуи фэмыгъэдаIоу иIофхэр 
къызэIэзгъахьэрэмэ ащыщ. Бэ зышIуанэрэр, зыпекIон ымылъэ-
кIырэр. Ежь ышъхьэкIэ гупсэфыгъо къезымытэу зэуалIэрэри 
макIэп. Мары, Зури ыгу мызагъэу гумэкI горэм ыцыпэ 
къыфыхигъэпсыгъ...

Бэ а чэщым Асхьад зэгупшысагъэр. ЧIыбзыум иорэд Iо макъи 
зэпыужьыгъ, пIэм хэпшъыхьи къэтIысыгъ. IитIукIэ ышъхьэ 
ыубыти, шъхьангъупчъэ Iухыгъэм иплъэу бэрэ щысыгъ, етIанэ 
мытхъытхъэу зифапи унэм икIыгъ.

Чэщ ошъогур къаргъу. Шэфлъагъор огум ужы шхъонтIэшхо 
нэгъыф щыпхыриутыгъэу къыхэщы. Нэфышъ жъуагъор къелы-
дыкIы, темэным ылъэныкъокIэ хьантIаркъомэ яорэд макъэ 
гъэтхэ чэщ рэхьатыр зэтыречы, уц хьабзэгупэ шъуамбгъомэ осэ-
псэу къатехагъэр тыжьын ткIопсэу мэзэ хъураем пэжъыужьы...

Асхьад щагум щыхьэкIо-зекIозэ мэгупшысэ, джыри 
Iофэу зыфэгъэзагъэм икъинымэ зыхалъасэ, зэ шъхьакIэ ыгу 
къагъэкIоды, етIани ыгу къихьэгъэ гупшысэм рэукIытэжьы, ежь-
ежьырэу зэгыижьы: «Сыдэущтэу къуаджэу сыкъызщыхъугъэм, 
щыIэкIэ гъогум ьщыпэ сызыщытеуцуагъэм, Iофхэр щыдэишъ, 
нахь зыщыпсынкIаIо горэм сыIуфэгъагъэемэ cIoy, сыгу 

къизгъэхьагъа? Мыщ сэ сшъхьэ дэсхыжьмэ, хэта къинымэ 
апекIощтыр? Сыда ащ фэдэу тикъуаджэ ауж къызыкIинагъэр, 
цIыфмэ яхахъо зыкIэмакIэр, колхозыр зыкIэхъыбыер, хэта 
зилажьэр? Джы колхозыр ныджэу зытенагъэм зэрытетщыщт 
шIыкIэр къытфэмыугупшысымэ, ащыгъум сэ сыегъэ Iахьи 
хэлъэу мэхъу. УрихьылIагъ, Асхьад! Мыри фронт, нахь 
къины хэнкIи мэхъу. Ау сыд фэдиз икъиныгъэми, бэу бэрэ 
укIэхъо псыгъ мыщ фэдэ мэзэгъо чэщ рэхьат дахэр уикъуаджэ 
шъхьащытыным, уигупсэхэр рэхьатэу чъыенхэм. ОшIэжьа, 
хьадэгъур къыпшъхьарыхьэу лIапIэ узифэрэм, зэошхомэ уахэтэу 
зыщэ тым, мы чIыпIэхэм уафаблэу узэракIэхъопсыщтыгъэр! 
Джы мы чэщ мэзэгъо дахэр мамырэу упсэ щыщ хэгъэгум 
шъхьащытыным фэшI о упкъышъол уIэгъэ-кIыжьыгъэхэм 
зыфы зэрагъэлъагъэр. КъэшIэжь, джырэ фэдэу гъэтхэпэ чэщ 
мэзагъом пыир зэкIапфэзэ Берлин Iушъо узыIохьэм, аужырэ 
уIэгъэшхор ащ къызэрэщыптыращэжьыгъагъэр... Ащыгъуми 
чэщ рэхьат фэдагъ, ау ар аужырэ зэо мэшIошхоу пыим инабгъо 
рашIылIэжьыщтым зызыщыфагъэхьазырырэ зэпыупIэ тынчэу 
щытыгъэ къодый ныIагъэп. Ащ фэдэ рэхьатыгъо кIэкIэп о 
узыфэягъэр. ЕгъашIи топ гъохъо макъи, самолетмэ ямотор 
гырзы макъи, гум пэблэгъэ солдат уIагъэмэ ящэIу макъэу 
укъэзыфызырэри сыдигъокIи къэмыIунхэу ары о узыфэя-
гъэр. Губгъо лэжьапIэмэ, ащ къэгъэзэ-къэгъэщэу апхырыкIырэ 
хъуатэмэ, хьакъужъ къэгъагъэмэ, гъуй лъапсэхэм хэшъо цумпэ 
тIыргъуагъэхэм амэ IэшIоу къыхэурэм, губгъом щыолъэ-
рэ коцышъхьэ дышъашъохэм, бжыхьакIэм иунэ онджэкъмэ 
къэб гъэжъэмэ IэшIоу къарихырэм угу афакIощ тыгъ, 
уакIэхъопсыщтыгъ. Зэп заом ущэIэфэ лIэныгъэм узэрэщы-
те кIуагъэр! Джы къуаджэу укъыздэхьажьыгъэм ахэмэ укъа-
гъащтэ, хьау, къинымэ зыкъямыгъэуф, джы узэрыфагъэри 
лIыгъэшIапIэ!..»

Асхьад зэгыижьыгъ, мэхагъэу зэ шъхьакIэ гум къыридза-
гъэм рыукIытэжьыгъ.

Пчэдыжь тыгъэм ыцыпэ къызэрэкъопсыгъэм гу лъитагъ. 
ТыгъэкъокIыпIэ лъэныкъом инаплъэ тыридзагъ, зэкIэ гупшысэу 
чэщ реным рэхьатыгъо къезымытыгъэр къэмыхъыегъахэм 
фэдэу пчэдыжьым идэхагъэу ылъэгъурэм IэкIиутыгъ. Джырэ 
фэдэу ныбжьи гуфаплъэу мыщ тыгъэр къызэрэщыкъокIырэм 
щылъыплъагъэу къыхэкIыгъэп. Ыпэ рапшIэу ошъо чапэр 
къэушэплъыгъ, етIанэ ащ ежьэшъо пщэгъуашъохэу 

ошъопщэ Iэбгъу зэхэбзыкIыгъэхэр, ацыпэхэр зэнэс-зэнэмысэу 
къытепшыхьи, тыгъэу къыдэкIуаерэр сурэт зэфэшъхьафыбэу 
къызэхаутыгъ. Мары жьы къухьэ сурэт цIыкIоу тыгъэр 
къэхъугъ, хыолъэ тIуакIэмэ адафэу къыдадзыжьрэм фэдэу, 
къухьэ сурэт шэплъы дахэр ошъопщэ шхъонтIашъомэ ащесэу 
тIэкIурэ итыгъ, етIанэ, ошъопщэ ежьашъохэр зэкощхэм, 
хьаIу шэплъышхо щэтырэм фэдэу гъэIагъэу, лъэкъо гъумыри 
кIэгъэуцожьыгъэу, а ошъуапщэмэ къахэкIагъэу къэлъэгъуагъ, 
ар ыгъэшIагъоу щытызэ, лэгъупышхом ишъхьатепIуи техыгъэу, 
цIыф гори кIэлъырыт фэдэу, тыгъэр гощыгъэу ылъэгъугъ...

ТIэкIу-тIэкIузэ тыгъэр ошъуапщэмэ къахэкIошъи, Ожъу-
баныкъо Асхьад игугъэпIэ-гупшысэхэр зэрипхырэ губгъом 
къышъхьащыуцуагъ, морадэу рихъухьагъэр а тыгъэшхом нахь 
къыгъэнэфыгъэ фэдэу, ыгуи нахь псынкIэу къэхъугъ...

Хэта ар аущтэу зыпIугъэр?

ЦIыфым ыгу уиплъэн зэрэмылъэкIыщтым фэд, унэгъо кIоцIым 
ихъухьэрэ шъыпкъэри ухэмысэу пшIэщтэп. Ожъубаныкъомэ 
ямыхъуапсэрэ чылэм къыдэкIынэп. Зы лIыжъ исышъ, гумзагъ, 
уцурэ тIысырэ иIэп, ыIитIу чIыгум къыхихырэп, колхозым 
илэжьэкIо дэгъумэ япащ. ИкIалэ гъэсагъэ, Iэдэб хэлъ, зы нысэ яIэшъ 
ихъупхъагъэ зэрэчыли зэлъашIэ, апэрэ адыгэ пшъэшъэ зоотехникэу 
районым къихьажьыгъэр ары. Зы ныо Iушъабэ исышъ, зэкIэми 
якIэгъэкъон, унэгъо хъызмэтым изехьан ащ зыми лъэхинэрэп. Iоф 
зымышIэу исыр япшъэшъэ закъу... Сыда, яти, ышитIуи, иныси 
мэлажьэх, унэгъо фэшIыгъ, зы нэбгырэ зыдамыIыгъышъуным 
яIоф тетэп ныIа. Ары ежь Сурэт зэрилъытэрэр.

Ау нахьыпэм зэрэщымытыгъэу джы унэгъо кIоцIым Iошхо 
илъэу хъугъэ. Ежь Асхьади джыры ныIэп ащ зеолIагъэр. Хы мэ 
цIыфхэм къызэрашIошIырэм фэдэу, ежьыри яунагъо рэ хьа тэу, 
IорIотэжь имылъэу къышIошIыщтыгъ. Бэп цIы фэу исы ри, ау нэф 
къызэрэшъэу пщэрэхьапIэм бырсыр къита джэ щтыгъ, нэпкъычIэм 
чIэт чъыгым ылъапсэ тIэкIу-тIэ кIу зэ псым зэрэчIиутырэм фэдэу, Iо 
мыухыжьым унагъом ылъа псэ къегъэтIасхъэ, агу зэфэмыкIожьэу 
нэшхъэигъэр унэм къырегъэтаджэ.

ГъэшIэгъоныр, Ожъубаныкъо лIыжъ Iушым гъунэм нэсыфэ 
ащ гу зэрэлъимытагъэр ары. Ынэхэр шIахьыгъагъэх пIонэу, 
унагъом щыхъурэ-щышIэхэрэм хэшIыкI афыримыIэу джырэ 

нэс къыхьыгъ. Бзылъфыгъэхэр лIыжъым нахь етхьа гъэ-
пцIэкIыгъэх, зэкIэри шIуаушъэфын алъэкIыгъ. Зы лъэны къо-
мкIэ, пщыпхъумрэ нысэмрэ зэкIурэп, ащ фэшъхьафэу, нымрэ 
пхъумрэ язэдыргъы макъи гъунэ фэхъухэрэп. Джы а хыдзэ-
псыдзэм Асхьад къыхэсыхьагъ, IорIотэжьхэр, гые мыухы жьыр, 
гуцэфэ зэфэшIыныр псыорымэ афэдэу унэ кIоцIым щэуа лъэ, гур 
агъэцIыкIу, чэфыгъор ралъэсыкIы, нэшхъэигъэр къырагъэтаджэ.

А псыорыр анахьэу къэутхъоу зыригъэжьагъэр Асхьад къы-
зэкIожь нэужыр ары. ЗэрэхъурэмкIэ, унагъом Iоф къизылъ-
хьагъэри, зэмыкIуныгъэ зэдыргъым хэзыщагъэхэри Асхьад 
икъэкIожь ары. Ау аущтэу ащ бэ ебгъэкъудыи зэрэмыхъущтыр, 
икъежьапIэм зэкIэри щыпыупкIыгъэн зэрэфаер Асхьад къыгу-
рыIуагъ, аущтэу ышIынэуи тыриубытагъ. Ау сыд ишIыкIэщтыр? 
Джары АсхьадкIэ анахь къинэу щытыгъэр.

Зурэ ицIыфшIыкIэ емыпэсыгъэу унэгъо кIоцIым щычэфын-
чъэу хъугъэ, гухэкI горэ зэриIэр къыхэщы, къыIорэ щыIэп, 
къэгущыIэн римыкоу нахьыбэмкIи зещыIэ. Ау ар зэрэхъу-
гъэм тIэкIу шIагъэ Асхьад гу зылъитагъэр, ау сыд пае аущ-
тэу ущыт ыIоу еупчIыгъэп. Зымафэ, фермэм тетхэзэ, нысэм ыгу 
зымыгъэзагъэрэр къыригъажьи къыримыIошъоу кIилъэшъу-
жьыгъ. Асхьад ащ ыгъэгупшысагъ, гумэкI шъэф ыгу къыри-
дзагъ, джыри Зурэрэ ежьырырэ а гущыIэм падзэжьын фаеу 
зэрэхъущтым ехъырэхъышэжьыщтыгъэп, ащ тIэкIуи щэщынэ: 
Зурэ зэнэгуерэр шъыпкъэу къычIэкIымэ, ащыгъум ари зыгъэ-
гумэкIырэмэ къахахъо.

Асхьад зэгуцэфэрэ пстэуми къежьапIэу яIэ шъыпкъэр 
зэригъашIэ шIоигъоу зэкIэми алъыплъэщтыгъэ. Фэмыхъоу 
ежьыри нахь дэIуашэу хъугъэ, ау ащыщ горэм еупчIынкIэ 
фэягъэп, ежь-ежьырэу зы цыпэ горэм теуцоу гъуазэ зэрэхъуным 
пылъыгъ, IэубытыпIэ горэ ышIы шIоигъуагъ. Ар къыздэхъурэм, 
етIанэ шIэгъэн фаер нахь нафэу къыфэхъущт.

Асхьад пчэдыжьым цIэцIэ макъэм къыгъэущыгъ, пIэгум 
къитIысхьи, ытхьакIумэхэр кIэгъэзыкIыгъэу тIэкIурэ адрэ унэ 
лъэныкъомкIэ дэIуагъэ. НахьыбэмкIи зэхихыщтыгъэр ышыпхъу 
ымакъ. Загъори янэ ымакъи къыдэуаети, зэпыужьыщтыгъэ, 
ар зыщызэпыурэм Сурэт игущыIэхэр нахь лъэшэу дэпкъым 
къедысыщтыгъэх.

Асхьад тэджи унэм ежьагъ, ау пчъэм зынэсым, егъашIи 
имыхэбзагъэу къызэтеуцуи тIэкIурэ дэIуагъэ. Сурэт цIацIэзэ 
джэхашъор ыпхъэнкIыщтыгъ.

– Чылэмэ тхьар ятагъ, янысэмэ къакIашIахьы, тэ зы нысэ 
тиIэшъ нэф къызэрэшъэу икIыни унагъор къыплъэхинэщт. 
КIалэ ыIорэп, бын ыIорэп, гумэкI иIэп. Зы шынахьыжъ тиIэшъ, 
тян ыIорэп, тят ыIорэп, шыпхъур ары нэмыIэмэ — имыIэ папкI, 
шъхьэзэкъо зэпытыщтымэ сшIэрэп...

Сурэт игые макъэ ныор къыпэуцужьыгъ:
— Инасып къэсымэ, ащи зыгорэ ыгъотын, ащ Iофы 

зебгъэшIэу урыгущыIэ хъуна, сицIыкIу. КIэлэхъу зэхихымэ, 
ыгу къеон гущэба. Зур нэмыIэмэ, хъупхъэ дэд.

ЗиутIэрэхъи тIысыгъэшъ щыс. Сыда, сэры Ожъубаныкъомэ 
афэмыухыжьэу яIэр.

Ащ дэжьым лъэмакъэ ымыгъэIоу Асхьад пчъэр Iуихи цIэцIэ 
макъэ къызэрихырэ унэм ихьагъ. Сурэт ышъхьэ макIэу къыIэти 
ышы къыдэплъыягъ, зи зымыIуахэщтыгъэм фэдэу рэхьатэу 
пхъанкIэщтыгъ.

Асхьад ынэ шIуцIэхэр ышыпхъу тыригъэлъадэхи, 
ымыгъэхъыехэу бэрэ еплъэу щытыгъ, етIанэ нэтIапчъэм дэжь 
щыт ныом фыдыреплъэкIи еупчIыгъ:

— Сыда къышъухэхъухьагъэр, тян?
Ныо Iушъабэр щтэжьыгъэу, зэкIэ чIиухъумэжьы шIоигъоу 

ыкъо джэуап къыритыжьыгъ:
ТхьэмкIэ шыкур, зи къытхэхъухьагъэ щыIэп, сыда 

зыкIапIорэр, сикIэлэхъу?
— ШъуицIэцIэ макъэ дэпкъхэр ыгъэчагъ, сыда 

къышъохъулIагъэр? Оры сызэупчIырэр, Сурэт?
Асхьад нэплъэгъу пхъашэкIэ ышыпхъу еплъыщтыгъ, 

ау адырэм ынэгу кIимыгъаплъэу, ышъхьэ зэрегъэзыхыгъэу 
пхъанкIэщтыгъэ.

— ТыцIэцIагъэп, сикIэлэхъу, тыгущыIагъэ нахь...
— СшIэрэп, ащыгъум, тян, ocIoн. Сэ зэхэсхыгъэ пэтзэ, о 

къытеоцIалэ.
ОшIэ-дэмышIэу Асхьад зашъхьащэхьэм, яни 

зыкъызэрихъокIыгъ, сыдигъуи зэришэнэу гушIубзыу 
Iушъабэу ыкъо къыпэгъокIыгъ, ныомрэ ыпхъурэ азыфагу 
бырысырэу илъыгъэр ишъэбэгъэ плъакIэкIэ, идэхэIолакIэкIэ 
чIигъэбылъхьажьы шIоигъуагъ, ныр тхьамыкI, мыхъурэ 
пстэуми запэIуедзэ, зэкIэ ухъумагъэ зэрэхъуным ишIулъэгъу 
фегъазэ, фэягъэп бырысырэу зыхэтэр ыкъо ригъэшIэнкIэ. 
ЕтIани Асхьад фэхьыгъэу ыпхъу ыIуагъэм ныор щымэхъэшагъ. 
Асхьад ар ышIэмэ, ышыпхъу гу чъыIэ фишIынкIэ щынэщтыгъ. 

Ау Сурэт ыIупшIэхэр зэрэзэтекъузэгъэ шIыкIэми зиуахьызэ 
зэрэIэбэрэ шIыкIэми ным ыIуагъэр зэкIэ къыраутыгъ.

— Нэф къызэрэшъэу зэкIэ къызэхетакъошъ мачъэ, цIыф 
къышъхьапэрэп, — ыIуагъ Сурэт, къызэIэутыным фэдэу.

Ныом ар ымыдэу нысэм къыкъоуцуагъ.
— Сыд пае ыл пшхын, сицIыкIу, бэу хъупхъэ, унагъомкIи 

гоIал.
Асхьад ышыпхъу ыIорэр ыдагъэп.
— Икъун ащ ышIэрэр, колхозым былымэу иIэр ащ икъэухъу-

мэн, ар къыбгурыIорэп, джэхашъор зэрэупхъэнкIырэм урэгъы.
Яни ыши нысэм ылъэныкъо зызэрагъэзагъэр Сурэт нахь 

лъэшэу къебжьыбжьыгъ.
— ЕрэмышI, зи елъэIугъэп, лъэшэу унагъом бэ къырехьэшъ, 

къини щелъэгъушъ! Сыда, пщыпхъу кIэшIэхьакIоу иI!
Ныр зафэу ыпхъу фэгубжыгъ.
— Хъугъэ, зыпарэми уемыI, псы щалъи къэмыхь, джэхашъуи 

умыпхъэнкIы. ТхьамкIэ шыкур, джырэкIэ сэ сфэмышIэн Iоф 
унэм илъэп, тIысыри рэхьатэу щыс.

Асхьад къыгурыIуагъ Сурэт ишъхьакIор: кIэзышIыхьан фай. 
Зурэ ащ ыIэ къихьэрэп, зэрэфаеу нысэр зэрифэн ылъэкIырэп, ащ 
зэу пшъашъэр къесты. Асхьад къызэримыщэрэми Сурэт егъапэ, 
зы нысэр ыIэ къимыхьэми, адрэм нахь къыкIишIахьынкIи 
мэхъу. Пщыпхъур агъашIоу, нысэхэр къыдечъэкIэу, зыфаер 
къырахьылIэу, зэхъуапсэрэр къыратэу, щыIэкIэ тхъагъу Сурэт 
зыфаер. Ау зэщызыфыгъэр ащ изакъоп, ащ ылъапсэ нахь кууIоу 
макIо: ышнахьыжъ иIэнатIэ зэрэцIыкIур къебжьыбжьы, къалэм 
къыдэмынэу мыщ къызэрэкIожьыгъэм, Сурэт игугъапIэхэр 
зэхатакъуи, къуаджэм къызэрэдэнагъэм имашIо къесты. Ары 
Ioшxoy унэм къитэджагъэм лъапсэу фэхъугъэри.

— Сурэт, унэм щыпшIэрэри пшIохьылъ, колхозым ущылэ-
жьэни удэрэп, угу хэлъ шъыпкъэр къаIуи сегъэдэIу.

Ышыпхъу нахь лъэшэу къызэкIэнагъ, пхъэнкIыпхъэр 
тэрэзэу римыусэижьэу къогъум къуидзэжьи, гомыIоу ышы 
къыфыреплъэкIыгъ, ымакъэ кIэзэзэу къыIуагъ:

— Лажьэ зыIорэмэ ори уакъыхэхъуагъ, ара? Тхьауегъэпсэу, 
бащэри усфэулэугъ.

Асхьад ыгу къыхэуIуагъэх а гущыIэхэр. «Бащэри усфэулэугъ»! 
Ышыпхъу нахьыкIэ илъэс пчъагъэрэ зэрэзыдиIыгъыгъэм 
Асхьад рыкIэгъожьы шIошIэу, ар рехъоныжьы фэдэу, Сурэт 
къызэрэгурыIуагъэр шIошъхьэкIуагъ.

— ЗыдэщымыIэм умыхьы, бэ пфэсшIагъ cloy 
птесыушъогъожьырэп, джы слъэкIыми пфэсшIэщт.

— Бащ, тхьауегъэпсэу, къысфэмышI.
— КъедэIу, Сурэт, джы щыIакIэу дгъэпсырэм ухэмылэжьэныр 

емыкIу, ощ фэдэхэм хэгъэгум щытхъу къыфахьы, сыда о 
узыщыгугъырэр?

Джыри Асхьад игущыIэхэр Сурэт пхэнджэу къызгури-
гъэIуагъэх.

— Умыщт, зэ сыпщыгугъыщтыгъэми, джы сыпщы-
гугъыжьырэп. Тхьам егъэпсау, сятэ къыхьырэм сиIахь 
къыхигъэкIыщт, сыкъилъфыгъ, сыриIыгъын.

Сурэт щыIакIэм еплъыкIэу фыриIэр джы Асхьад зэхишIыкIэу 
фежьагъ. Пшъэшъэжъые сэхъуджэгъэ IэпэпцIыеу, мещан 
нэшанэхэр хэлъэу ыпашъхьэ итыгъ. Асхьад, ымакъи нахь 
Iэтыгъэу, игущыIэмэ мэхьанэу ахэлъыри нахь ыгъэлъэшызэ, 
ышыпхъу риIуагъ:

— Хьау, ухэукъо. Уятэ уриIыгъынэп, ощ фэдэхэм нэжъ-
Iужъхэр зыдаIыгъыжьы, о ахэмэ къысфарэшI оIошъ, пIэ 
зэтедзагъэу ущыс. — Нахь шъабэу, ышыпхъу шIулъэгъоу 
фыриIэр къыхэщэу къыпигъэхъожьыгъ: — ЗэхэшIыкIыба, 
Сурэт, сыздэгущыIэрэм сынэ укъыкIеIуатэ, сшIэн слъэкIыщтым 
къыщыогъакIэ, къин сыхэудзагъ.

Асхьад нахь къелъэшэкIы шIошIы зэхъум, ныом ыпхъу 
дэжь зигъэзагъ, ащ телъхьэ къыфэхъоу, гухэкI римыгъэшIы 
шIоигъоу, къыфэусагъ:

— Адэ гущэ, мыр ядэжь зэрисыр сыдэу бэмэ анэ къыкIаорэ, 
ышхын пае къэнэнэп, зыми къылъфыгъэ чIидзыжьыгъэп.

Асхьад янэ кIэлъырыхьагъ, ыгу фэшъабэу зэрэщытыр 
иIэбакIэ къыхэщэу, ыIэ лъэныкъо янэ ыплIэIу тырилъхьагъ, 
джау тIэкIу нахь къызэриубытылIэзэ, шъабэу, дахэу, гуригъаIо 
шIоигъоу джэуап ритыжьыгъ:

— Ышхыщтыр арэп, тян, Iофыр зыфэхьыгъэр. Мыр 
унагъом ынап, ащ изекIуакIэ елъытыгъ тэри цIыфхэр 
къызэрэтэплъыщтыр.

Сурэт къызпхырыгубжыкIыгъ:
— Зи къыолъэIугъагъэп, укъакIоу псынжъым укъыхэмы-

хьажьымэ мыхъунэу!
Ожъубаныкъомэ яныо цIыкIу мэхъэшагъэ, ыкъо 

ядэжь къэмыкIожьын фэягъэу Сурэт зэриIуагъэр Асхьад 
къехьылъэкIын шIошIи, псынкIэу ыкъо къыкъоуцуагъ: 

— Сыд пае лые пIорэ, сицIыкIу, къэкIожьыгъэмэ, 
къыздэкIожьыгъэр яун, шыкур.

Сурэт къытрипхъанкIэщтыгъ:
— О уджыгъэм ызыныкъо зымыджыгъэхэм IэнатIэ яIэу 

къалэм дэсых!
Асхьади зимышIэжьэу джэуап псаухэр ышыпхъу къыри-

тыжьыгъ!
— Ары шъхьакIэ, сэ тикъуаджэ нахь сыгу рехьы. Сэ 

мыщ сшъхьэ дэсхыжьымэ, хэта а угучIэ изыхыгъэ къинмэ 
апекIощтыр? Сыда тикъуаджэ ауж къинэн зыкIыфаер? Ощ 
фэдэхэр ары зилажьэр.

— Дэгъу, чылэр о дэпщыжьыщтымэ! Пшыпхъу гукIэгъу 
фэмышI, чылэмэ къурмэн зафэшI...

— ИшIуагъэ къэкIощтмэ, зафэсшIыщт. Мыры сэ сичIыпIэр, 
умышIэрэмэ сшIэрэп нахь, сэрыкIэ мыри фронтым ычIыпI. 
О ар къыбгурыIорэп. Лъэшэу щыIэкIэшIум укIэхъопсы, ау а 
щыIакIэр гъэпсыгъэным уиIахь хэпшIыхьан удэрэп. Ощ фэдэхэм 
хэгъэгур агъэкIэракIэ, къалэхэр агъэпсы, къуаджэхэр къаIэты, 
чIыкIэхэр зэпырагъазэ, тищыIакIэ агъэдахэ. Сыдэущтэу цIыфмэ 
анэгу укIэплъэжьыщта, сыда узэрэбылымыр?

Ныр гуаIэщтыгъэ, — ыкъорэ ыпхъурэ азфагу гущыIэ лъэш 
къызэритэджагъэр къыгурыIуагъ, ау ащ нахьэу къылъфы-
гъитIумэ агу зэмыбгъэу гущыIэр ыгъэкIуасэ шIоигъуагъ. ТIумэ 
язи ыгъэмысэрэп, къом ыIорэми шъыпкъэ хэлъэу елъытэ, пхъум 
ыIорэми зи мыхъун хилъагъорэп. Зырызы дзыгъоу нахь лъэш 
шIошIырэм гокIымэ, къаумысы шIошIырэм ылъэныкъокIэ 
зигъазэзэ, лъфыгъитIумэ язэнэкъокъу ежь иакъыл къызэрихьэу 
зэрэзэтыриIэжэным пылъыгъ.

— Ащ ышIэн икъуни унэм регъуатэ, сикIэлэхъу...
Сурэт зыфэе шъыпкъэр янэ ыжэ къыдэзыгъ.
— Ар зыми хилъытэрэп, нан, губгъом сызэрэмыкIорэр ары 

зэкIэми сынэ къыкIаIуатэрэр.
— Ары, къыкIаIотэщт. Тиунагъо шъхьакIо еохы, тынапэ 

теохы.— Асхьад дэпкъым портретэу пылъагъэмэ Iапэ афишIи 
ышыпхъу риIуагъ: — ПшынахьыжъитIоу заом зышъхьэ 
хэзылъхьагъэмэ анапэп гъогоу хэпхыгъэр.

Ныор портретмэ алъэныкъокIэ плъагъэ, ынэмэ нэпсыр къары-
лъэдагъ, ищыпэлъэгъум фэдэу, мэкIэ-макIэу кIэлъы рыхьи, 
дэплъыезэ, IэгушъокIэ апчым телъэкIыхьагъ, адрэ IэлъэныкъомкIэ 
шъхьатехъо цыпэр ыIыгъэу ынэхэр кIилъэкIыкIыгъ.

— Ахэр зыми лэжьагъэхэп ыIон ылъэкIынэп, бэу ящытхъу 
аIуагъ.

ЗэрэшъуIорэмкIэ, сэ зы закъор ары мыхъурэр, — джэуап 
ритыжьыгъ.

— Ары, о зыр ары. ЦIыфхэр мэлажьэх, ащ къалэжьырэм о 
ухэшхыкIы. ОшIа ащ фэдэм зэреджэхэрэр?

Сурэт ынэхэр укъыгъэу ышы къеплъыгъ, етIанэ ыIэхэр 
зэтедзагъэу ыбгъэгу щызэтрилъхьи кIигъэпцIыикIыгъ:

— КъаIоба, къаIо, зы Iае горэмкIэ къысадж! — Сурэт 
къэгъыгъ.

Къызэтемыуцоу, джа зэрэгъырэм тетэу, адрэ унапчъэм 
чIэлъэтыгъ. Ащ дэжьым а лъэныкъомкIэ къикIи ятэ 
къихьажьыгъ. Сурэт зэрэгъырэри, ныом ышъо пычъыгъэу 
зэрэщытыри, Асхьад ынахэ зэрэзэIыхьагъэри Осмэн ылъэгъу-
гъэх. ЛIыжъым ыкIэпкъ дэгъэнэгъэ ощыр къыдихи мыгумэ-
кIыхэу пIэкIор чIэгъым чIилъхьагъ, етIанэ зыкъызеIэтыжьым, 
ыкъо къеупчIыгъ:

— Сыда хъугъэр?
Асхьад ынэтIашъо пкIэнтIацэхэр къытрипхъагъэх, 

ыкIышъо машIор къыхехы шIошIэу къэплъыгъ, зычIыпIэ 
имызэгъэжьышъоу, шъхьангъупчъэм Iухьагъ, къыIукIыжьыгъ.

— Сыда хъугъэр? — джыри лIыжъыр къэупчIагъ.
— Тхьэ зэуагъэр ны, мэшIуитIум азфагу сит, — лIыжъыр 

къызэрэупчIагъэм иджэуап джаущтэу ныом къытыжьыгъ.
Асхьад зи къымыIоу тIэкIурэ шъхьангъупчъэм иплъыгъ, 

етIанэ зыкъызэригъэзэкIи къыIуагъ:
– А упчIэм иджэуап къэзытыжьын фаер оры, тят. Сыда 

мыщ фэдэу Сурэт зыкIэхъугъэр? ТхьакIумкIыхьашъор ихьылъ, 
лажьэрэр имыскъар. Сыдэущтэу цIыфмэ тахэтыщта, зышыпхъу 
зыфэмыгъэдэIожьрэм сыдэущтэу чылэр зэрищэн ылъэкIыщта?

«ЛIыжъым ынэпцэ зэхакIэмэ ынэ ачIигъэбылъхьэу 
еплъыхыгъ, джэуапэу зыфаер ицокъэ лъапэ дэжь щылъ пIонэу, 
инаплъэ ащ тыридзи зи къымыIожьэу тIэкIурэ щытыгъ.

— Ари схэкIыгъ, сфифыщтэп.
— Хэта адэ имыгъэс зыIорэр, тят?
Ятэ щыгугъыщтыгъэу къычIэкIын: Сурэти адрэ унэм 

къычIэкIыжьи, пчъэм дэжь дэпкъым кIэлъырыуцуагъ. 
ЛIыжъым ыIуагъэр зэхихыгъэти, псынкIэу къыпидзагъ:

— Нэпчы сырафыгъ...
— Хъугъэ, щыт рэхьатэу, — ныор фэгубжыгъ.

ЛIыжъым ынапIэ къызэрехъухыгъэу къыIуагъ:
— ГурыбгъэIон плъэкIыщтэп.
— ПлъэкIыщт, — ыIуагъ Асхьады. — О пIэшъхьитIоу тызэ-

ры пагэрэм щыщ сыд пае ащ хэмылъхьагъа?
— Ар сэ сизакъоу силажьэп, езыгъэджагъэхэми ялажь.
— Ау зыхъурэм, а хэукъоныгъэр тиунэ щыгъэтэрэзыжьыгъэн 

фаеу сэлъытэ. Сыд ясIощт сэ цIыфхэм? «Къэхъый» запIорэм, 
пшыпхъу къегъажь къысеIо.

— О убригадирэп, уагроном нахь, — ыIуагъ Осмэн. — 
Узфэгъэзагъэр гъэцакIэ, IофышIэ дэмыкIырэр уидэгъэкIынэп.

Асхьад зыдимышIэжьэу ныбжьи ятэ ыпашъхьэ ымакъэ 
щимыIэтыгъэу, джы къыIэтыгъ:

— Хьау, тят, ухэукъо, сыагроном къодыеп сэ. Ащ нахь 
иныIу цIэу сиIэр. Сыкоммунист!

Осмэн ащ къыриIолIэн ымышIэу ыкъо къыфыреплъэкIыгъ. 
Ятэ къыIощтым емыжэу Асхьад къыригъэжьэжьыгъ:

— Орыба, тят, зэлIэгъу фэшI партиер шъумыгъапцIэ пчъа-
гъэрэ къытэзыIуагъэр? Джы, зэрэхъурэмкIэ, Ожъубаныкъомэ 
партиер агъапцIэ.

ЛIыжъыр къэтхыуагъ, зыгорэм лъэхъу пIонэу, зэкIэ унэм 
итымэ зырыз тедзэгъоу инэплъэгъу аридзыгъ, къыIощтэу ыгу 
къыдихьыягъэр къикIырэп пIонэу, ымакъэ рилъэкIэхыгъ.

— Партиер огъапцIэ оIуи? Хьау, ар дунэе мылъкукIи 
пфэсшIэнэп, цIыфмэ зэрар сафэхъуба.

Асхьад нахь шъабэу яни яти афэгъэхьыгъэу къафидзыгъ:
— Шъо къэшъулъфыгъ мы шъуапашъхьэ итыр. Ащ 

цуакъи щыгъ, дэнэ джанэри икIас, хьалыгъуи ешхы, ау ахэр 
къэзлэжьыхэрэр идэдзыхых. ЦIыфмэ акIуачIэ хэшхыкIы, ау 
ежь иIахь ахилъхьэрэп. Хэта ар аущтэу зыпIугъэр?

Асхьад игущыIэмэ Ожъубаныкъо Осмэн къауфагъ, ыкъо 
къыIуагъэм шъыпкъагъэу хэлъыр икъун фэдизкIэ зэхишIагъ.

— Тымыс, — еуцолIэжьыгъ лIыжъыр. — Зэхэоха, — ыIуагъ, 
ыпхъу фигъази, — Ожъубаныкъомэ емыкIу къафэзыхьырэм 
ахърэткIи дунаикIи сыфаеп. Ахахь лэжьакIомэ.

Осмэн ыгъази унэм икIыгъ, пчъэм зынэсым, 
зыкъызэригъэзэкIыжьи ыпхъу къыфыреплъэкIыжьыгъ. 
Сурэти зиушъэфи, а нэплъэгъу щынагъом зышIуигъэбылъыгъ 
пIонэу, унэм икIыгъ. Ныор ыкъо кIэлъырыхьи, апэу 
къыздэхьажьым зэрэпэгъокIыгъагъэм фэдэу, ытэмашъхьэ Iэ 
щифэзэ, къеубзагъ:

— Хъун, сикIэлэхъу, хъун. ЫмышIэнэуи щытэп ащ, ау 
анахьыкI тIомэ, зытетIэтыкIызэ, тIэкIу дгъэсэхъуджагъэ.

— Угу къысэмыгъабгъ, тян, фасшIэрэр сшIохьылъэкIэ 
арэп...

— ЗэхэсэшIыкIы, сикIэлэхъу, ары шъхьакIэ ащи ыгу 
сфыхэгъэкIырэп. Тхьэ зэуагъэр ны.

Асхьад къуаджэм къызыкIожьыгъэ нэужым ащ фэдэ гущыIэ 
лъэш мы унагъом щызэфашIыгъэу къыхэкIыгъэп, ау Сурэт 
игъэшIэ гъогукIэ ащ мэхьан иIагъ.

1. хэта кIэу, джырэ нэс шъущымыгъозагъэу, мы пычыгъом къыхэхьэгъэ 
персонажыр? Сыдэущтэу ар авторым къыгъэлъагъорэ? Ащ иобраз къытызэ, сыд 
ащ анахьэу ынаIэ зытыригъэтырэр?

2. Сыд фэдэ гухэлъха Асхьад иIагъэхэр? АщкIэ хэта упчIэжьэгъу ащ ышIыгъэр? 
Сыдэущтэу Асхьадрэ хъусенрэ язэфыщытыкIэхэр авторым къытхыхэра?

3. Чэщым зэгъолъыжьым, сыд фэдэ гупшысэха Асхьад зыгъэгумэкIыхэу 
къышъхьарыуагъэхэр? Сыдэущтэу ахэмэ героир зэратекIогъэ шIыкIэхэр 
лъэустэным къытыхэра? Ар нахь гурыIогъошIу хъунымкIэ природэм икъэгъэлъэгъон 
мэхьанэ иIа? ЧIыпIэхэу Асхьад игупшысэхэм зэхъокIыныгъэхэр зыщыфэхъухэрэр 
къыхэжъугъэщых ыкIи шъукъядж.

4. Мы ыпшъэкIэ шъузэджэгъэ пычыгъохэм диалогхэр (нэбгыритIу зэдэгущыIэхэу) 
бэрэ къахафэх. Ау «Асхьад чэщым гумэкIыгъэ, гупшысэмэ агъэчъыягъэп» 
зыфиIорэ гущыIэхэмкIэ къыригъэжьэрэ шъхьэ цIыкIур нэмыкIэу гъэпсыгъэ. Ар 
зэрэгъэпсыгъэми шъуеплъ, арэу авторым зыкIишIыгъэри къэжъугъэнаф.

5. Сыда Ожъубаныкъомэ яунагъо апэрэмкIэ тхакIом къызэригъэлъэгъуагъэм 
зэхъокIыныгъэу фэхъугъэр? хэта ар къызщежьагъэр, сыда къызэрыкIыгъэри?

6. Асхьад ишэн, ицIыф гъэпсыкIэ къыгъэнафэу сыда джыри кIэу къэшъушIагъэр? 
А чIыпIэхэр къыхэжъугъэщых ыкIи къыхэшъутхыкIых. Асхьад игущыIэ анахь 
лъэшхэм шъукъяджэх.

7. «Ожъубаныкъохэр» зыфиIорэ романым щыщ пычыгъохэр тхылъым 
иэлектроннэ шъуашэ къижъугъотэщт. 

ПэРэныКъО МуРат 
(1912—1970)

ОРЭДЫР ФЭМЫГЪЭКIОСЭН

Дунаир шъо техьэ-текIэу,
ЩыIакIэр мы чIылъэм щэкIуат. 
ТекIырэм къызэмыплъэкIэу, 
КъыкIэнырэр къытфегъэкIуат. 

УсакIор, ар игупшысэу,
ИпсэупIэ ренэу кIэрыс.
Гухэлъым фынэмыгъэсэу,
Ичэзыуи къылъынэIэс.
ГужъуакIэм жъыгъор дэIаби, 
Гуфаблэм имашIо дехыжь.
Орэдым къыбгынэгъапи,
Пэублэр къыфэмыгъотыжь,
Жьы хьарзэр непэ къытеуи, 
ИпIэкIор фыртынэм зэIишI, 
Акъылым къашIэр шъхьащыуи, 
Орэдым иIапчъэ зэфишI. 
«БгъэшIагъэр икъун!» —
  къыриIуи,
НэшIошIэу аджалыр
  къылъыдж, 
Мэхъаджэр тамэм теуIуи,
Псэхэхыр псэ тIэкIум къепыдж.
Псэ цIыкIур зыщыхэкIыным, 
ГукIэгъур къеуцо ынэIу,
Нэфылъыр зыщзэкIичыным 
Уахьыер псэхэхым къеуIу:
УсакIом урипсэхэхкIэ,
Хихыгъэм улъымыIэсын.
А усэр гумэ занэсыкIэ,
Орэдыр фэмыгъэкIосэн.

1. Мы усэр гъэпсыкIэу иIэмкIэ, гупшысэу хэлъымкIэ, иинагъэкIэ сыд фэдэ 
жанра зэрэтхыгъэр?

2. Усэм иавтор зыхэт гупшысэхэу, мыщ къыщиIохэу щытхэр «Сэ сигупшыс» 
ыIоу, ежь иунаем фэдэу къыIорэп. Ащ къыхэкIэу мы усэр усэ зышIырэ гупшысэ 
шъхьаIэу «Орэдыр фэмыгъэкIосэн» зыфиIорэр ащ имыунаеу тIон тлъэкIыщта? Иеу 
тэлъытэмэ, сыд фэдэ гущыIэха, сатырха ащкIэ шыхьат къытфэхъухэрэр?

3. «Орэдыр фэмыгъэкIосэн» зыфиIорэ гущыIэхэу усэм шъхьэ фэхъугъэмэ 
ахэлъ гупшысэр сыд фэдэ чIыпIэм дэжь щызэфэхьысыжьыгъэу, зэхэугъоягъэу 
кIэух къыфишIэу ыкIи усакIом хихыгъэм, ытхыгъэм мыкIодыжьын кIуачIэу 
хэлъым мэхьанэ ин дэдэ зыщыфишIэу щытыр. А чIыпIэр, сатырхэр шъор-шъорэу 
къыхэжъугъэщыхи, шъукъядж.

4. УсакIом ищыIакIэрэ ащ иусэрэ авторым зэпегъэуцух. УсакIом ищыIакIэ псынкIэу 
еухы: «бгъэшIагъэр икъун!» — къыриIуи, НэшIошIэу аджалыр къылъыдж», — еIошъ 
етхы ащ пае пэрэныкъом. Ау цIыфым, усакIом ышIагъэр дунаем мыкIодыжьэу 
къытенэ. Ар мыщ фэдэ чIыпIэм, мы сатырхэмкIэ, дэгъоу усакIом къыщеIо:

ТекIырэм къызэмыплъэкIэу,
КъыкIэнырэр къытфегъэкIуат.

МыщкIэ пэрэныкъом иусэ къыщиIорэм дебгъэштэн плъэкIыщта?
5. Аджалым, псэхэхым къатегущыIэзэ, пэрэныкъом иусэ сатырыбэ хигъэхьагъ. 

Арэу усэр зэрэтхыгъэм гур къыгъэмакIэу, къыгъэкIодэу щыта? хьауми арэу 
ухъуным, ащ унэсыным усэм шъыпкъэгъэ лъапсэу иIэм ущеухъума? А Iофыгъоми 
шъукъегупшыс.

6. Усэр езбырэу зэжъугъашI.

БАДЖЭМРЭ КЪЭРЭУМРЭ

баснэ

Баджэр къэрэум къылъыкIуи,
ХьакIакIо ядэжьы ыщагъ.
Щыур лагъэм рицIали,
Къэрэум къэтIыс риIуагъ.

Къэрэур Iанэм пэтIысхьэ, 
Бысымыр хьакIэм дэтIысы, 
Бысымым щыур зыIуелъхьэ, 
Къэрэур лагъэм едысы.

«Опсэу, тыбгъатхъи! — еIошъ 
Къэрэур Iанэм пэкIыжьы.—
Сэри усхьакIэ сшIоигъошъ, 
КъакIо», — къыреIошъ мэкIожьы.

Баджэр зышIотхьагъэпцIэу 
Иблагъэ ыдэжьы къылъехьэ, 
Къэрэуми зигъэгупцIанэу 
ихьакIэ баIоу фырелъхьэ.

Къошыным пахъэр къырихэу, 
Къэрэум Iанэр къычIехы, 
ХьакIэм ыIупс къыIуихэу, 
Ыпашъхьэ фырегъэуцохы.

Мо хьакIэр къошын Iу кIыхьэм 
Ышъхьэ имыфэу ебзэи,— 
Бысымэу къэрэу пэ кIахьым 
Къошыным илъыр екъузы.

Бэджэжъыер зыIубзэежьызэ, 
Къэтэджы, ядэжь ежьэжьы, 
Къэрэур ащ дэхьащхыжьызэ, 
Къэлапчъэр лъырегъэтыжьы.

* * *

Джарышъы шъуинэрлъэгъу: 
Е пшIэу, шIум ущымыгугъ.

1. баснэ жанрэм инэшэнэ шъхьаIэхэр сыд фэдэха? Сыда баснэр адрэ жанрэхэм 
зэратекIырэр?

2. Сыдэущтэу баджэр Къэрэум дэзекIуагъа?
3. Къэрэум сыда баджэм ришIэжьыгъэр?
4. хэта мы персонажхэм ащыщэу баснэм иавтор зыдыригъаштэрэр? Ар 

къэзыгъэлъэгъорэ гущыIэхэр къыхэжъугъэщых текстым.
5. баджэмрэ Къэрэумрэ къяхъулIагъэр хэта къэзыIотэжьырэр?
6. Мы баснэм иавтор персонажхэм язекIуакIэ къыIуатэзэ, диалог гущыIакIэр 

хегъахьэ. А чIыпIэхэр къыхэжъугъэщхи, ащ мэхьанэу иIэр ыкIи а шIыкIэмкIэ 
авторым къыIуатэрэм кIэу хилъхьэрэм шъуегупшыс.

7. «Е пшIэу, шIум ущымыгугъ!» — зыфиIорэ гущыIэхэр, зэрэнафэу адыгэ гущы-
Iэжъ хэм къахихыгъ. А гущыIэжъыр зэкIэ произведением сыдэущтэу епхыгъэу хъурэ?

8. баснэм шъхьэу иIэр гущыIэжъэу «Е пшIэу, шIум ущымыгугъ!» зыфиIорэмкIэ 
зэблэпхъумэ, произведением игъэпсыкIи идееу хэлъыми зэхъокIныгъэ афэхъун 
ылъэкIыщта?

лИТЕРАТУРэМ ИТЕОРИЕ

1. литературам итеориекIэ апэрэ гъэцэкIэнэу зыуж шъуихьанэу щытыр мары: 
апэрэу пэрэныкъо Мурат иусэу «Орэдыр фэмыгъэкIосэн» зыфиIорэм темэу иIэр, 
зэхьылIагъэр къэжъугъэнаф шъор-шъорэу.

2. Ащ пае хьаткъо Ахьмэд иусэхэм шъуяджэ зэхъум, темэм ехьылIагъэу зэжъу-
гъэ шIагъэхэр шъугу къэжъугъэкIыжьых. Ащ дэжьым игугъу зэрэщытшIыгъэм тетэу, 
авторым ытхыгъэм дунаим, цIыфым, цIыфзэхэтхэм (обществэм) ящыIакIэ, язэхэ-
шIы кIныгъэ, язэхэтыкIэ къахэхыгъэ Iофыгъо горэхэр хъугъэ-шIагъэмкIэ е усакIом 
ыгу ихъыкIыхэрэмкIэ игугъу къыщешIы. Ащ епхыгъэу ыкIи зэкIэлъыкIоу авторым 
ытхыгъэм къыщигъэлъагъорэм, ыгъэгумэкIэу ынаIэ зытыридзэгъэ Iофыгъохэу зигу-
гъу къышIыхэрэм, зыгъэгумэкIыхэрэм ягугъу къэшъушIы, шъуакъытегущыI. Темэр 
къэжъугъэнэфэнымкIэ ащ ишIуагъэ инэу къэкIощт.

3. Ящэнэрэ гъэцэкIэным ыуж тихьаным фэшI, зы Iофыгъо горэм гъэнэфагъэу 
тынаIэ тетыдзэн фае: сыда авторым а темэу къыхихыгъэмкIэ гухэлъэу иIэр, къыIо 
шIоигъор? АщкIэ зыгорэм тыригъэгупшысэ шIоигъуа хьауми ежь мэхьанэ горэ 
аримытэу а хъугъэ-шIагъэхэр, цIыфым (усакIом пIомэ, нахь тэрэз) ыгу ихъыкIыхэрэр 
джау сыдми, шъхьашъорыкIуагъэ хэлъэу къетха?

А упчIэм сыд фэдэ тхыгъэми (произведениеми), ар литературам ихэбзэ инхэм 
атетмэ, ау сыдми къызэрыкIоу щымытмэ, сыда авторым а темэу къыхихыгъэм 
епхыгъэу къыIо шIоигъор?

Джэуапыр сыд фэдэ тхыгъэми (произведениеми) нафэу, ухэмыукъожьынэу 
къыретыжьы. Авторыр сыдигъокIи Iофыгъо горэхэр, къэбар зэпхыгъэ-зэхэлъхэр 
къыIотэн къодыеп зыпылъыр. Сыд фэдэ Iофыгъо ар къытегущыIагъэми, сыд 
къыгъэлъэгъуагъэми ащ гухэлъ горэ зыдиIыгъ зэпыт — тэ, тхылъеджэхэр, зыгорэм 
тыригъэгупшысэ, зыгорэм тыфищэ шIоигъу, ежь зыгъэгумэкIырэ Iофыгъохэм тэри 
тагъэгумэкIынэу фай, ыгу ихъыкIырэмэ тэри тагъэгумэкIыным пылъ.

Джащ фэдэу авторым ытхыгъэм гупшысэу хилъхьэрэм идеекIэ еджэх. Ащ 
игугъу ыпшъэкIэ тшIыгъахэ. Ау джыри мары пэрэныкъом иусэхэу шъузэджагъэхэм 
япхыгъэу а Iофыгъом тытегущыIэн. Ащ пае апэрэу тынаIэ тетыдзэн усэу «Орэдыр 
фэмыгъэкIосэн» зыфиIорэм. Мы усэм хъугъэ-шIэгъэ лъапси иIэп, геройхэри, 
персонажхэри хъугъэ-шIагъэхэм хэлажьэхэрэм фэдэхэу хэтхэп. Арэу щыт нахь 
мышIэми, пэрэныкъом иусэ герой хэт. Ащ зэреджэхэу хабзэр лирическэ герой. 
Шъуегупшыс: ащ фэдэу тхыгъэм, усэм, сыда зэреджэхэрэр ыкIи лирикэм ижанрэхэм 
ащыщэу тара ар зыхэхьан ылъэкIыщтыр?

Мы усэм зэрэпсаоу шъукъеджэжь, джыри зэ мы зигугъу тшIыгъэ Iофыгъохэм 
кIэрыкIэу шъукъягупшыс.

4. пэрэныкъом иусэхэу шъузэджагъэхэм яусэ гъэпсыкIэ гъэшIэгъонэу щыт — 
урысмэ яусэ тхыкIэ хабзэхэм атетэу ахэр тхыгъэхэу щыт нахь мышIэми, адыгэ усэ 
гъэпсыкIэм ишэнхэри ащ къыхэфэх. Ащ шъулъыплъ, щысэхэу ар къэзыгъэнафэхэрэм 
фэдэхэр къыхэжъугъэщых мы усэу тызытегущыIэрэм.

5. Мыщ къыкIэлъыкIоу пэрэныкъом иусэхэр нэмыкI усакIохэм (гущыIэм пае, 
хьаткъом) атхыгъэхэу мы тхылъым дэтхэм ащыщхэм яжъугъапш, зэрэзэтефэрэ 
ыкIи зэрэзэтекIырэ пкъыгъохэу хэшъулъагъохэрэр къыхэжъугъэщых.

еутых аСКэР 
(1915—1999)

ЛЪЭПКЪЫМ ИШЪЭО KIAC

1

Дзэхэр, дзэхэр, дзэхэр 
У лъэныкъом къекIы, 
Очэпщые ахэр 
Чэщ мэзахэу блэкIы.
Топ щэрыхъымэ тичIыгу 
Ужы куухэр щашIы, 
Самолетмэ тиошъогу 
Бгъашхъоу зыкъыщашIы. 
Икъэлапчъэ къыIукIыгъэу 
Зы бзылъфыгъэ щыт,
Дзэу джы нэсы мыщ
  блэкIыгъэу 
Ылъэгъугъэм щыщ 
КIэлэ кIасэу заом къэтым 
Бащэ фигъэдагъ.
Ары шIошIэу у зэхэтым 
Бэрэ алъыплъагъ.

О уизакъоп, тян, гуIагъэр. 
Заор бо хьэзаб,
Iашэр зышти заом кIуагъэр, 
Уарышъы кIэлаб.
Джы Дзэ Плъыжьыр нэмыц 
   чIыгум
Итэу, ащ щэзао,
Пый къэралым икъэлэгум 
Топхэр щытэгъао,
А лIэбланэмэ уикIалэ 
Ори, тян, ахэт,
О уикIалэ нэмыц къалэр, 
Уарышъ ештэ пэт.
УмыгуаI, тян, шIэхэу 
Заор къаухыщт.
Очэпщые къэкIожьыгъэу 
КIалэхэр плъэгъущт.
О уиунэ къышIэжьынышъ, 
КIалэр къэуцущт,

БлэкIы пшIошIзэ, 
Къыдэхынышъ,
IаплI къыуищэкIыщт...

2
Осы хъотыр зезэрэхьэ, 
ЧъыIэ, лыгъу-лыст, 
Комбатыр унэм къехьэ, 
Щытхэр къегъэIыст. 
Комбатыр адыгэ кIалэу 
Очэпщые щыщ, 
ИгъусэхэмкIэ хьалэлэу, 
ПыимкIэ — гуих.
Комбатыр къэгущыIэ, 
Щысхэр едэIу.
Топ омакъэхэр, мыгуаIэу, 
Мыщы нэсы къэIух.
— Сэ шосIощтыр бэп,
  сикъошхэр,
Пыим тезэощт.
Тыкъэмыщтэу ащ идзэжъхэр 
Iaey дгъэшъхъэшъхъэщт. 
Гъогу къиныр тапэ илъэу, 
ТкIунэу къытатыгъ, 
Тызэрежьэу, тызэрилъэу 
Къанэрэр — кIодыгъ.
Пыим Iашэр пIэкIиутмэ — 
ПIитIукIэ езау,
Къаоу, зыIэр къыпиутмэ — 
Тхьали гъэбыяу. 
Зэныбджэгъоу, зын
  къылъфыгъэм 
Фэдэу, тызэхэт.
Пыеу тапэ къэгъолъыгъэм 
ТемыкIощтыр хэт!
Комбатым игущыIэхэр 
ЗэкIэмэ зэхахы,
Зэо благъэм фэгуаIэхэу 
Шхончхэр зэбгырахы.
Нэхай Даутыр япащэу 

Пыим тезэрэхьэх.
Жьы фыртынэр агъэхьапщэу 
Псэемыблэжьэу ежьэх.
Ежь комбатыр апэ итэу 
Дзэр егъэIорышIэ.
Топмэ гъогур пхыраутэу 
Нахь бэлахьы зашIы, 
Батальонэу ыIэ илъыр 
Ыпэ лъегъэкIуатэ.
КIэлэ шIагъом ыгу илъыр 
Топмэ къарегъэIуатэ.
МинутищкIэ пый траншеер 
Батальоным къештэ, 
МинутипшIыкIэ адрэ машэр 
Батальоным къештэ. 
Сыхьатныкъо нахь темышIэу 
Пый окопхэр къаунэкIы.
Нахь лIэбланэ тилIымэ
  зашIэу,
Окопищыр зэранэкIы.
Пый мэхъаджэу  
  рафыжьагъэр 
Шъофым итэкъуагъ.
Ти Нэхае рищэжьагъэр 
О сыдэу дзэ шIагъу!
О а заор тхыдэ кIыхькIэ 
КъэтIотэн фэягъэ,
Нэхай шъаор къызыгубжкIэ — 
Пыим тхьэ еуагъ!

3
Быракъ плъыжьыр, 
ЗэпэшIэтзэ, 
Дахэу мэбыбатэ,
Батальоным нахь 
ригъэхъузэ, 
ЫпэкIэ лъэкIуатэ.
Ти Нэхай Iэ къызишIыкIэ — 
Топыхэр агъао,
Отделениер ыпэ зидзкIэ — 

Пыир мэхьэбао.
Пыим иеу зы траншеер 
Уарышъы къэнагъ.
Ар къылъэгъуи ти Нэхаер 
АщыкIэ ежьагъ.
Комбатым зыфиIуагъэм 
Ибоецхэр екIух,
Пый пехотэу зизгъэнагъэм 
Штыкыхэр пхыракух.
Нахь бэлахьы заор къэхъу. 
Штыкыхэр зэутэкIых. 
Тибоецмэ нахь рагъэхъу. 
Пыйхэр аукIых.
Ти Нэхае иныбджэгъоу 
Зы боец къэIысты;
Пыим ищэ къытефагъэу 
Ар пцэшIуащэм къесты. 
ЫлъэкъуацIэр ащ Боярскэу — 
Бо ар лIэблэнагъ.
Дзэ сатырмэ апэ итэу 
Бэрэ къылъэгъугъ,
Джы лъы стырыр ащ
  къечъэхэу
Машэм къыдэфагъ,
КIэлэ шIагъом ипсэIухэу 
Пыир къэлъэгъуагъ.
Пый мэхъаджэм автоматыр 
КIалэм къыфегъэпсы,
Мары, мары аджал уахътэр 
Тиныбджэгъу къыфэсы.
Ау Нэхаем идзэ хэтмэ 
ПкIэнчъэу зыкъатыщтэп,
КIочIэ тIэкIоу Боярскэм
  хэлъым —
Пый къызтыригъэкIощтэп.
Лъыр къечъэхэу,
  къызщылъэти,

Пыим пэгъокIыгъ.
Шхончыр кIалэм
      ыIыгъыжьэпти
Къазгъыр цIыкIур 
къыIэтыгъ.
А къазгъырыр 
къызэрихьакIи
Пыир хигъэфагъ.
Ыпшъэ IитIукIэ зырищэкIи
Пыир ытхьэлагъ.

4

Вислэ псыхъо игъунэгъоу
Зы пытапIэ щыт.
Пый бзаджэр ащ ыкъогъоу
А пытапIэм къот,
Ар ыштэнэу тикомбаты 
Идзэ рищэжьагъ. 
Батальоным зыкъиIэти 
Дэпкъымэ якIолIагъ. 
Дэпкъы инхэр пхыраути 
Къалэр къадзыхьагъ.
Пый пытапIэр зэхакъути 
Къалэр джы аштагъ.
Нэмыц хьадэхэр а къалэм
Хъоеу Iутэкъуагъ,
Чэщи мафи а псэхалIэм 
Къуалэхэр щышхагъ.

Ти Нэхай батальоныр 
Ыпэ лъегъэкIуатэ. 
Тинароды къэбар иныр 
ГушIозэ, къеIуатэ.
Игъэхъагъэ 
       къыгъэлъагъоу 
Дышъэ жъуагъор хэс...

1. хьаткъо Ахьмэд иусэу «псы шхъухьашI» зыфиIорэм шъуеджэгъах. Ар А. 
Еутыхым ипроизведение сыдкIэ текIыра? КъызтегущыIэхэрэмкIэ зэрэзэ темы-
фэхэрэм изакъуа, хьауми нэмыкI зэтемыфэныгъэхэри хэшъолъагъуа?

2. Сыд фэдэ лъэхъана мы произведениер къызтегущыIэрэр?
3. хэт яобразха мыщ хэтхэр? ЗэкIэ произведением игъэпсыкIи къэзгъэнафэу, 

лъапсэ фэхъоу ыкIи зыгъэпытэу щыт образым къыщегъэжьагъэу персонажхэр 
къыхэжъугъэщых, ахэмэ яшэнхэмрэ язекIуакIэхэмрэ шъуакъытегущыI, характе рис-
тикэ къяшъут.

4. лъэпкъ зэфэшъхьафхэм ащыщ цIыфхэу мыщ хэтхэм язэкъошныгъэ, 
язэфыщытыкIэ къэзгъэлъэгъорэ чIыпIэхэм шъукъяджэх. Ахэр зэкIэ зы Iофыгъошхом 
— фашист техакIохэр зэхэкъутэгъэнхэм ыкIи зы гухэлъым — хэгъэгоу зыщыщхэр 
къэухъумэгъэным, интернациональнэ пшъэрылъ инэу агъэцакIэрэм зэгъусэ, 
зэпэ  благъэ ышIыгъэхэу зэрэщытыр мы произведением къызэригъэлъагъорэр 
хэжъугъэунэфыкI.

5. Ным иобраз А. Еутыхым къызщигъэлъэгъорэ чIыпIэхэр къыхэжъугъэщыхи 
шъукъядж. А сатырхэм ным иобраз къызэрагъэлъагъорэм фэшъхьафэу, зэкIэ 
произведениемкIэ мэхьанэу яIэм шъуегупшыс, ахэр адрэ пычыгъохэм япхыгъэу 
зышIырэр къашъуIо.

6. Сравнениехэу (фэгъэдэнхэу) мы поэмэм хэтхэр къыхэжъугъэщых, ахэмэ 
шъуалъыплъ.

НЫМ ФАКIО

СэшIэ, сян, угу къызэрэсабгъэрэр —
До сшIыхэна, гъогухэр сфэмыух.
Ау мыгъатхэ тиунэжъ сыкъызеблагъэрэм, 
СыIумыфэу, пчъэр о къысфыIух. 
СызэцIыкIум уалъэпэгъу силъэу,
Ин сэхъуфэ, пшысэкIэ сыппIугъ.
Сшъхьэ бырацэ уибгъэгупэ чIэлъэу 
Нэпсы шъэфкIэ бэрэ бгъэшъокIыгъ.
Осы хъотым унэм тызришIахькIэ,
Къэбы такъор зэкIэми тиIус.
Джацэр къэсэу, зэкIэ зыгъолъыжькIэ, 
Зыуушъэфэу сипIэшъхьагъ yIyc. 
Сычъыягъэу пшIошIышъ, оIупчъапчъэ, 
Араб тхылъыр шъхьантэм къычIэолъхь, 
Уицокъэжъхэр плъэшъузэ очъэшъ,
Зы щэлами гъусэу къыгоолъхь. 
Нэфымышъэу сятэ сыкъызщифмэ,
Угу къысэгъушъ, тIэкIурэ сыщэогъэлъы, 
Чэмэу пщыгъэр Iэгум сэ къыдэсфмэ, 
Тикъэлапчъэ бэрэ укъыдэплъы.

Ау илъэсхэр шIэ къэс, нахьы чыжьэу 
Чылэм сыдэкIыным сэ сыпылъ —
Сыгу ишъэф къэпшIагъэу, умчъыежьэу, 
Чэщы реным сипIэ укъыхаплъ.
Ау зэ къалэм сащи, умышIахэу 
Бжыхьэ мафэу школым сыратыгъ.
О а чэщым, сэшIэ, нэпсы хафэу 
пIэпызыгъэм сипIэ агъэшъугъ.
... «КъэкIожьыщтба?» оIошъ, шалы огур 
Охъухыгъэу чэщырэ ущыс.
Ори, тиунэжъи ренэу сыгу 
СфимыгъэкIхэу, ахэм сягупшыс.
О угу къэкIэу къалэм укъэкIона?
ШIэхэу услъэгъунэп, си шъхьацыф, 
Тигъунэгъу кIалэм, сыд щышIына,
Чэмыр зыпщкIэ, зыддегъэф.
Сэ дунаеу къалэм щыслъэгъугъэм 
Сиушхъуахьыгъэу, сынэ къыгъэплъагъ.
Шэнэу бэ мыщ щызэблэсхъугъэр —
Урыс тхылъыр, тян, джы сипIэшъхьагъ. 
КъысэпIощтыр сэшIэ: угу къысэгъу,
Ау лIы сыхъумэ, лъэшэу пшIоигъуагъ.
Адэ джарышъ, ори джы олъэгъу,
Гъогу тэрэзы цIыфмэ сытращагъ.
Зи умыIо, тян, уинэпсы шъэфмэ 
Хьаулыеу шалыр ямгъэшъокI —
Гъатхэр къэсэу чылэм сыкъэкIожьмэ,
О пкъо закъор сэрышъ, къыспэгъокI.

1. Мы усэр я хх-рэ лIэшIэгъум хэгъэгу зэошхом ыпэкIэ ти адыгэ усакIохэм 
атхыгъэмэ ащыщ. Усэм лирикэ лъэш, лирикэ куу хэлъ. Мыщ пэпшIын, фэбгъэдэн 
лиризмагъэмкIэ а лъэхъаным атхыгъэхэм къахэгъотэгъуай. Арышъ, усэм 
шъузэреджагъэм тетэу, ащ шъугу апэрэу къыригъэхьагъэм, шъузэригъэгупшысагъэм 
шъор-шъорэу шъукъытегущыI.

2. ЕтIанэ усэм гъэпсыкIэу, зэкIэлъыкIуакIэу иIэм шъулъыплъ. Таущтэу ар 
зэхэта? Апэрэ сатыриплIымрэ «КъэкIожьыщтба?» оIошъ» зыфиIорэ гущыIэхэмрэ 
зэдештэха, а зы лъэхъаныр ара зэхьылIагъэхэр? Ар къызэхэфыгъэным мэхьанэ 
иI, сыда зыпIокIэ, ащ блэкIыгъэмрэ ыужыкIэ лирическэ героим ищыIакIэ гъэзапIэу 
фэхъугъэмрэ къегъэнафэшъ ары.

3. ГукъэкIыжьми мыщ чIыпIэ гъэнэфагъэ, сатырэ пчъагъэмкIэ нахьыбэу, 
щеубыты. Сыд фэдэ сатырэр ара а гукъэкIыжьыр къызщыригъажьэрэр ыкIи 
зыщиухыжьырэр? Ари къыхэжъугъэщ.

4. Ным шIулъэгъуныгъэ куоу, къабзэу фыриIэр лирическэ героим анахь 
къыхэщэу къызэриIорэ гущыIэхэр къэжъугъэлъагъох.

5. «Ным факIо» зиIокIэ, сыда ащ авторым къыригъэкIырэр? Усэр шапхъэу 
зэрылъыр, усэм шъуашэу, жанрэ гъэпсыкIэу иIэр ащ къыгъэнэфэн ылъэкIыщта?

6. Мы цIэр иIэу шъуянэмэ шIулъэгъуныгъэу афышъуиIэр итемэу сочинение 
цIыкIу къэшъутх. Ежь усэри езбырэу зэжъугъашI.

КэСтэнэ ДМИтРИй 
(1912—1985)

ПЩЫПЫЙ
Рассказ

Егъунэкъо Къарбэч илъэс тIокIищым 
ехъу зыныбжь лIыжъ. ЫпакIэхэр тхьапэф 
хъугъэ нахь мышIэми, нахь ныбжьыкIашъоу 
къыпщэхъу. ЫжакIэрэ ышъхьэрэ къабзэу упсыгъэ зэпыт.

Къэбарыжъхэр бэу ешIэ къысаIуагъэти, ащ ыдэжь сыкIоу 
сихэбзагъ. Ау ащ ышIэрэр къегъэIотэгъоягъ. ГущыIэ хадзэу е 
зыгорэм къыIуагъэ горэ шIомытэрэзэу енэкъокъужьын хъумэ 
ары нахьыбэм ащ къызиIуатэрэр.

Къарбэч а шэныр дэсшIагъэти, ыдэжь сыкIо зыхъурэм, 
нэбгы рэ заулэ ащ иунэ къекIолIэнхэу сыуIушыщтыгъэх. Ахэр 
гущыIэ зэфэдзыным хахьэхэти, мыдрэри зыхащэщтыгъэ. 
Ау Къарбэч щысмэ къаIорэм щыщэу анахь ыгу темыфэщтэу 
къызэ рашIонэжьыщтыри, къэбарэу къыIощтыр зыфэдэри 
къэшIэгъоягъ.

Анахь шIэхэу ыбзэ къызэребгъэтIатэщтыгъэр блэкIыгъэм 
ехьылIэгъэ хъишъэ горэ къегъэжьагъэмэ ары. Пщыхэм шIуагъэ 
горэ ахэлъэу къэзгъэлъэгъорэ къэбар зэхихы мыхъухэщтыгъэр. 
Джащ фэдэу непи хъугъэ. Къихьагъэмэ ащыщ горэм 
къыригъэжьагъ:

— Олахьэ, пщыхэми цIыфыгъэ зыхэлъ ахэтыгъэм. Мы 
къэбарыр къаIотэжьэу бэрэ зэхэсхыгъэ: пщы горэм абдзэхэ 
лIыр цумэ ахигъади, цуитIу къыритыгъагъэу!..

— Къыритыгъ, фэдитIукIэ федэ къыхигъэкIыжьыным 
щэгугъыти! — къэхэщагъ Къарбэч. — Ащ пIамыхымэ къыуатын 
щыIагъэп! — кIэгубжыхьэжьыгъэ фэдэу, дысы хьазырэу 
къыпидзэжьыгъ.

Щысхэм ащыщэу зыми зы гущыIи къыпиIожьыгъэп. Къарбэч 
джы къэбарыр къызэриIощтым ехъырэхъышэжьыщтыгъэхэп. 
Къарбэчи хэгупшысахьыгъэ фэдэу, тIэкIурэ щыси, а къыIуагъэм 
зыкIи ямыпхыгъахэу къыублэжьыгъ.

— Къызэхъум фаусыгъэ цIэр ащигъэгъупшэжьэу, цIыфым 
нэмыкI фаусыжьэу бэрэ къыхэкIыщтыгъэ. Пщыпыйхэр лIэкъо 
макI. Арэу зыкIэхъугъэр шъошIа адэ? — къэупчIагъ ар. Ар 
зыми ышIэщтыгъэп.

— ИжъыкIэ узэкIэIэбэжьмэ, ащ а лIэкъуацIэр яIагъэп. 
Ахэр тэ тиунэкъощых. Егъунэкъощтыгъэх. Пщыхэр ары ар 
къызыпыкIыгъэр. Егъунэкъомэ ащыщ горэм илIэуж пэмыкI 
лIэкъуацIэ яIэ хъуныр къызхэкIыгъэр...

— Сэ сыкъэхъуным ыпаIу ар зыхъугъэр. СыцIыкIузэ, 
тятэжъ къыIожьыгъэу зэхэсхыгъэ.

— Тикъуаджэ пщыхэр зэрэдэсыгъэхэр шъошIэ. А 
тикъоджэпщым пачъыхьэм чIыгу десэтынэ мин къыритыгъагъ, 
адыгэ лэжьакIохэм зэрябэнырэм фэшIыкIи медаль 
къыфигъэшъошэгъагъ. Пачъыхьэм ахэр шIоу гурыIощтыгъэх.

Тикъоджэпщыр, кIэхъо-шъуахъомэ ащымыщэу, лъэрыхь 
хьазырэу щытыгъ. Зигъэпхъашэу къуаджэм шъхьащы тыгъ. 
Анахь бай лъэрыхьыIоу чылэм дэсыгъэхэри ащ щыщтэщтыгъэх. 
Ябгэу ыкIи тхьагъэпцIэу щытыгъ. Жъалымагъэ кIэ ухигъэ-
плъыхьэщтыгъ. Ыгу къытелъадэрэр хабзэу чылэм щигъэуцуным 
пылъыгъ. Ар гъэцэкIэгъоягъэп а лъэхъаным. Мылъкубэ зиIэм 
итетыгъуагъ.

ИхьакIэщ «пчъэ зэIухыгъ» зыфаIорэм фэдэу, цIыфыбэ 
щызэблэкIыщтыгъэ. Ау ахэр шIу елъэгъукIэ арыгъэп — 
ар ежьыркIэ федагъэ. Щыфыгъэшхо хэлъэу, «адыгагъэм» 
зыригъэукIэу зыкъишIыщтыгъэ. ЛэжьакIо горэм ицу лIагъэу 
е нэмыкI тхьамыкIагъо горэ къехъулIагъэу цIыфхэм агу егъоу 
рыгущыIэхэу зызэхихырэм, ащ къыIощтыгъэ:

— ЕшъуIожь а тхьамыкIэр садэжь къыкъокIынэу, зыгорэ 
иIоф хэтшIыхьан.

КIуагъэм тIэкIу горэ къыритыщтыгъэ. «Алахь-алахь, пщыр 
зэрэгукIэгъу, зэрэцIыфышIу!» aIoy, а къэбарыр идэубэдашхэхэм 
чылэм хизы ашIыщтыгъэ. Джащ фэдэу хьилагъэми фэIазэу 
хъишъэхэр зыфаригъэгъэIущтыгъэ. Ау нахьыбэ ытыгъэу 
фаIуатэ къэс, ежь иIэ мылъкур нахь багъощтыгъэ. «Амыгъотырэ 
атыжьырэп»,— ыIоныр икIэсагъ. Зы цу зэритыгъэм цуипшI 
ауасэ къызфыригъэшIэжьыщтыгъэ.

Ыгу зэбгъэрэ цIыфыр зыдэхъугъэри амышIэу къуаджэм 
дигъэкIодыкIын ылъэкIыщтыгъэ. Гуцафэ зыщыфашIырэми, 
зи епшIэн плъэкIыщтыгъэп. Судри, приставри, атаманри ащ 
зэриIоу хъущтыгъэх. Псыхъо тыкум дэлъ чIыгоу «Блыгур» 
зыфатIорэр шъошIэ. ГъэрекIо чылэпхъэ шIапIэу щытыгъэр 
ары. Къуаджэми пэблагъ, лэжьыгъэри щэбагъо, арыти чIыгу 
гощыгъо къэс, зиIахь ащ щыIэ хъурэр гушIощтыгъэ, десэтынэ 
шъищым къехъу ар.

Зэгорэм а «Блыгум» пщым ицIыфхэр ихьагъэхэу алъэгъугъ. 
ЦIыфэу ит щыIэми ахэмэ къырафыгъ. «Мыр пщым ичIыгу, — 
aIoщтыгъэ ахэмэ, — пачъыхьэм къыритыгъэм щыщ». Джащ 
фэдэу къуаджэм ызыныкъо зыщыгугъырэ чIыгур ашIуиштэнэу 
фежьагъ.

ПэуцужьынхэкIи щыщтэщтыгъэх. КIочIэшхо иIагъ. 
«Пачъыхьэр къызыкъотым сыд епшIэна?» — аIощтыгъэ 
нахьыбэм. МэкъумэщышIэ байхэу ащ зичIыгу щыIагъэхэмкIэ 
ар ащ фэдизэу гукъао икъущтыгъэп — нахь чыжьаIоу щыIэми 
ахэмэ ячIыгу алэжьын алъэкIыщтыгъэ. ЗиIоф дэи къышIыгъэхэр 
цупэ лъэныкъо зэдыкIашIэу, зэцэйхэзэ жъощтыгъэхэр ары. 
«ЧIыгу такъыр пае пщым уедэона!» — аIощтыгъэ байхэм. 
Ахэри щыщынэщтыгъэх пщы жъалымым.

Тиунэкъощ Егъунэкъохэр чылэ гъунэм, псыIум Iусыгъэх. 
ЯчIыгу Iахь «Блыгум» зэрэщыIэр ахэмкIэ Iэрфэгъу дэдагъ. А 
тиунэкъощ кIалэм а лъэхъаным илъэс щэкI фэдиз ыныбжьыгъ. 
Ащ ыцIагъэр Тыу. Нахь кIэлэ Iасэ илэгъумэ ахэтыгъэп, ау 
кIочIэшхуагъ, лIэблэнагъ. Ятэшым шыкIэу къырити, ежь-
ежьырэу ыпIугъэу зыш иIагъ. Ащ тесы зыхъукIэ, бзыум 
пэбыбыщтыгъ aIo. Шъозехьэ зыхъукIэ, шъор Тыу зыIэкIахьэкIэ, 
IэкIэпхыжьынэу щытыгъэп. Шхончэо Iазэщтыгъэ.

А Тыоу плъэгъурэр губжыгъапэ: «ТичIыгу хэт тимыгъэжъон 
ылъэкIына?» — ыIуи уцугъэ. Ятэ иIагъэп, янэ бэрэ еушъыигъ: 
«Ыуж икI, Тыу, пщым шIу кIэрыпхыщтэп». «ШIуи Iаий 
кIэрысхынэу сыфаеп, тичIыгу сыжъощт»,— текIыщтыгъэп 
кIалэр.

Пчэдыжьым илэгъухэм цухэр къаIихи, зэкIишIэхи, Тыур 
«Блыгум» ихьагъ. Шъэожъые цуао игъусэу кIуагъэ, ицэегъухэм 
дэкIонхэ адагъэп. Ежьыри мыкIонэу къеушъыигъэх, ау 
шIокIынхэ алъэкIыгъэп, ашIокIуагъ.

Хьаблэм къэбарыр зэлъишIагъэу цIыфхэр хъущтым 
ежэщтыгъэх. АлъэкIымэ, пщым а кIалэр тырагъэкIоныгъи, ау сыд 

хашIыхьэныгъа? Тыу къехъулIэщтым бэ ыгъэгумэкIыщтыгъэр. 
Жъоныр зеублэм, нэбгырэ зытIу кIуи дэгущыIагъэх. «Тум 
орэхъу мы чIыгур, ихьадэ чIалъхьэжь ар лIыгъэкIэ зыштагъэм, 
къикI, зымыгъэунэхъужь»раIуагъ.

КъафикIыгъэп.
А уахътэм пщым ихьакIэщ цIыфхэр щызэхэсыгъэх. ХьакIэ 

гори къыфэкIуагъэу щытыгъ.
ПIэкIор зэIыхыгъэм ыгузэгу, шъхьантэмэ атесэу, пщыр 

исыгъ. КIо джары ащыгъум якультурагъэри! Ар зышIошIыжьэу, 
анахь лъагэу щысмэ анахь ины зыщыхъужьэу, ышъхьэ 
гъэзэндагъэу щыс.

Жъи кIи шъхьащытых: оркъ лIыжъ пэрытэу зырызы дэд 
пщым ыпашъхьэ щытIысын фитыгъэр.

Боу гъэшIэгъоным ащ фэдизыр цIыфхэм зэращыIэщтыгъэри! 
Зэхахьэхэу нэкъэ-пакъэ зыкIамышIыщтыгъэри сшIэрэп! КIо 
зэхэсых джаущтэу. А пщыхэм къадеушъэкIыхэу дэубэдашхэ куп 
гори щыIэщтыгъэ. А пщыхэм къадеушъэкIыхэу дэубэдашхэ куп 
гори щыIэщтыгъэ. Ахэр ащ яхьакIэщхэм арыкIыщтыгъэхэп, 
пщымэ ящытхъу аIощтыгъэ. ТхьагъэпцIыщтыгъэх ахэр. Ащ 
фэдэ нэбгырэ зытIу тикъуаджэ дэсыгъ. Шъыпкъэ, ахэр орэд 
усынкIи, къэбарыжъыкIи Iазэщтыгъэх, ау яфедэ хэлъ хъумэ, 
пцIыхэри халъхьэщтыгъэх.

Ахэмэ ащыщэу ЖэкIэшхор aloy лIыжъ горэ дэсыгъ. ЕгъашIэм 
ар пщы-оркъымэ яхьакIэщ исызэ къыхьыгъ. Ащ къыIорэ къэбар-
хэр пщым лъэшэу икIэсагъэх. ИмыкIасэ хъуна — ежь пщым 
ялъэпкъ ищытхъу зыхэлъ закI ащ къыIуатэщтыгъэхэр. Арыти, 
хьакIэ горэ къызыкIокIэ, ЖэкIэшхор пщым аригъащэщтыгъэ. 
Ащ уедэIумэ, а пщым нахь цIыфышIуи, нахь хьалэли, нахь 
лIы хафи щымыIэу къыпшIошIыныгъи. Ащ ялъэпкъ лIыгъэри 
зэрихьагъэу, гукIэгъури ышIыгъэу хъишъэхэр къыIуатэщтыгъэ. 
Ау ащ анэгу шъыпкъэ зыфэдэр къуаджэм дэгъоу щашIэщтыгъэ 
— ахэр зилIэужыгъор къэзгъэлъэгъорэ цIыфхэри щыIагъэх. 
Ау ащ фэдэ цIыфхэр пщым ихьакIэщэп зыдакIощтыгъэхэр. 
МэкъумэщышIэ горэм иунэ щызэхэсыщтыгъэх.

Джащ фэдэу джыдэдэми ЖэкIэшхор исыгъ, пщым ятэжъхэм 
ящытхъу къэбар горэ къыIуатэщтыгъэ. ОшIэ-дэмышIэу 
хьакIэщыпчъэр къызэIуугъ, оркъымэ ащыщ горэ къипкIагъ. 
Ащ жьы къыфэмыщэжьэу, гузажъозэ, къырипхъыгъ:

— А зиусхьан! «Блыгум...» чIыгур... Егъунэкъомэ 
яшъхьэпаеу Тыу зыфаIорэр ихьагъэшъ ежъо...

— Шъо шъужэ пхыгъа, ешъуIуагъэба зи? — еупчIыгъ пщыр.
— ЕтымыIо хъуна, зиусхьан! ЕтIуагъ... Джыдэдэм икI, 

армырмэ... армырмэ уипхъэIаши ори шъузэрэзэпышIагъэу 
кIэодгъэIэщт, — тIуагъэ...

— ЧIыгур пачъыхьэм къызэрэситыгъэр ешъуIуагъэба? 
КIалэм ымышIэнкIи мэхъу.

Арэу пщым зыкIиIуагъэр, хьакIэм ыпашъхьэ къыщехъу-
лIэрэр шIоемыкIоу ары. Щыфмэ къырамыдзэу еплъынкIэ 
щынэщтыгъэ.

— ЕтIуагъ...
— Адэ сыд ыIорэр?
— «Сэзымыгъэжъощтыр сапэкIэ къерэкI, — eIo. — Пачъы-

хьэр армэ чIыгу къезытыгъэр, пачъыхьэм ичIыгу ерэжъу, мыр 
тикъоджэ чIыгу, сэ сиIахь сыжъорэр. Пщым зыкIи сыщыгу-
гъырэп, орэмыгумэкIы», — eIo.

— ШъуилIыгъэ зынэсырэр а кIалэм къышIагъ,— щхыпцIызэ, 
къыIуагъ пщым. — ШъукIу джыдэдэм ыдэжь. Къыоджэ 
шъуIори, къашъущэ ар садэжь. КIо!

«Къашъущэ» зеIом, а кIалэр къызэращэщтым пщыр енэгуе-
жьы щтыгъэп. Иоркъыжъхэр ащ фэдэ унашъомэ ягъэцэкIакIэ 
фэIэзагъэх. «Къыоджэ, ешъуIу», зыфиIорэр нэпцIы гущыIэу, 
цIыфэу щысмэ апай ныIэп зыкIиIуагъэр.

Оркъыр псынкIэу икIыжьыгъ.
Пщыр зэрэщысыгъэм фэдэкъабзэу, зи къемыхъулIэгъах 

пIoнэу, щысыгъ. ГумэкIыгъуи гупшыси имыI пIонэу, ащ ынэгу 
зи кIэплъэгъоныгъэп. Зэрихабзэу, шъорышI щхыпцI шъэбэ 
тIэкIур ыIупшIэмэ аIулъ. Ынэхэр чэфэу, цIыфы гушIошъо 
тырыуагъэштэнэу къаплъэх. ЫтхьакIумакIэхэр хъурышъо 
пэIо лъагэм чIэгъэубытагъэхэу ефызылIагъэх. Цые фыжьыр 
щыгъэчъыхьагъэу, ыблыпкъи ыбги ащыбзыхьагъэу щыгъ. 
Пкъы дахэ иIагъ бзэджэ лъэпкъым. Дышъэ хьазырхэмрэ 
пшъэхъу псыгъоу ахэр зэрэзэпхыгъэмрэ лъэшэу цые фыжьым 
декIущтыгъэх. Ежь лIы къопцIэшхощтыгъэ, пэкIэ шIуцIэ 
кIыхьэхэр тетыгъ.

Пщым ынэгу оркъым къыхьыгъэ къэбарым игумэкI илъэуж 
гори имыIэжьыгъэм фэдагъ.

Ау щысыгъэ цIыфхэм гупсэфыр аIэкIэзыгъ. Iофым иухыкIэ 
хъущтым ыгъапэщтыгъэх. Ащ къызэрэрихьылIагъэхэр агу 
къеоу Iаджи щысыгъ, ау икIыжьынхэри къырагъэкIущтыгъэп, 
щтэщтыгъэх.

ТIэкIу зыми зи къымыIоу тешIагъ. ЕтIанэ ЖэкIэшхом 
къыIуагъ:

— А хьэм къылъфыгъэм зегъэшIэжьыгъэн фае. УукIыпэми 
ифэшъуаш...

— Ащ фэдиз пылъэп ащ, шъупымылъ, — ыIуагъ пщым, зи 
шIомышIыхэу, а Iофыр зыкIи ежь емыхьылIэгъах пIонэу. — Ащ 
нахь Iоф зигугъу къэпшIырэм къехъулIагъэр зэрэтымышIэрэр. 
ЕтIанэ сыд ащ ышIагъэр? — еупчIыгъ ЖэкIэшхом, зи къызхи-
мы гъэщэу.

Ау ар пщым итеплъэ шъорышIыщтыгъэ ныIэп. КъыраIогъэ 
къэбарым ащ ыгу къыгъащтэщтыгъэ, ау зиIажэу щысыгъ. 
Изакъоу а «хьэм къылъфыгъэр» къыIэкIэхьагъэемэ, ащ зэрэ-
дэ зекIон ащ ышIэщтыгъэ. Джы ар къызащэкIэ, риIощтым 
зыфигъэхьазырыщтыгъэ. Пщыр зыгъэпэ закъощтыгъэр ежь 
зэрэзекIощтыр ары. Iофыр таущтэу гъэзагъэ хъуми, ежь 
итеплъи зыдишIэжьэу ар пэгъокIыщт, аригъэлъэгъущт ахэмэ 
ежь ицIыфыгъэ. Къызхимыгъэщыми къэбарэу къахьыщтым 
лъэшэу ыгъапэщтыгъэ. Арыти шы лъэмакъэу чыжьэу къэIугъэр 
псынкIэу зэхихыгъ. Адрэ пстэуми ар зэхахыгъ, ау заушъэфыгъ. 
Шыр къачъэщтыгъэ.

А оркъ дэдэр IуфэфыкIэу къихьэжьыгъ:
— Зиусхьан! КъытфакIорэп...
— Сыда ыIорэр? — ыгъэшIэгъуагъ пщым. Ащ фэдэ ар 

ежэгъахэп, риIолIэни ришIэлIэни ышIэщтыгъэп.
— Къысфаер къэрэкIу eIo а хьэ зэкIокIыгъэм, — къыIуагъ 

оркъым.
Пщым щхыпцIы фэдэу зишIыгъ, чэтыум фэдэу, зы 

макъи апымыIукIэу ылъакъохэр джэхашъом телъ пIуаблэм 
къытыригъэуцуагъэх. Лъэхъстан1 плъыжьыбзэм хэшIыкIыгъэ 
местхэр щыгъыгъ ащ. Бгы псыгъоу, къэцгъуан пIонэу, 
бгырыпхымкIэ ыпчанэ зэпыкъузыкIыгъэу унэм къитэджагъ. 
Щысхэри, зыгорэ яджагъэм фэдэу, къызщылъэтыгъэх. Пщым 
ышIэщтыр амышIэу зэкIэ еплъыщтыгъэх.

— Шым уанэ тешъулъхь, — ыIуагъ ащ зыми фимыгъазэу.
— А зиусхьан, зиусхьан... Зы кIэлэ шъхьанэкI горэм пае 

лъэрыгъым плъапэ ибгъэуцо хъуна, — къеушъый фэдэу 
къыIуагъ ЖэкIэшхом. — КIэлэжъ заулэ орэкIуи, рарэфи 
хэрэкIыжьых. «Делэм уIукIэмэ, уипаIо ети блэкI», — aIo.

1  лъэхъстан – шъо шъаб.

— Хьау, сэ сыкIонышъ, а лIыхъужъым къысиIонкIэ зыфаер 
къызэзгъэшIэщт!

ЩхыпцI тIэкIур джыри ыIупшIэмэ аIулъ нахь мышIэми, 
ынэгу чъыIамэр чIехы. ЗызэриIажэрэр къыхэщы. Ыгу 
зэрэжъэ ражъэрэр къаримыгъэшIэн ихьисап шъхьаем, 
ынэхэм хьажъгужъыгъэу къакIэпсырэм ар къагъэлъагъо. 
ЕтIани губжыгъапэ зыхъукIэ, ежьыми зыдимышIэжьэу Iэ 
сэмэгукIэ ыпэкIэ цыпэ ыгъэчэрэзыныр ишэн. Пщым ихьакIэщ 
зикIопIэренхэм а нэшанэр дэгъоу ащ дашIэ.

— Хьазыр, зиусхьан! — ыIуи оркъ кIалэр къихьагъ.
Пщыр пчъэмкIэ бэкъуагъэ. Ащ ыуж итэу зэкIэри ежьагъ. 

ШышIоIухэм япхыгъэхэу шипшI фэдиз уанэхэр ателъхэу 
дэтыгъэх. Ахэр зэкIэ къэрэ зэкIагъэх. Пщыр унэм зэрекIэу, шы 
пкIэгъолэ къабзэр шэщым къычIащыгъ. Шым ыцхэр цIыутэхэу, 
тыгъэм пэджэгух. Хьаджашъом фэдэу ищыгъ. Ышъхьэ гъугъэ 
цIыкIу, ытхьакIумэхэр цацэ, ынэхэр къепшы, тыгъужъым 
фэдэу, нэгъуаплъэу оркъитIум зэрафэIыгъ. ЗычIыпIэ изагъэрэп, 
ылъэкъо псыгъохэр уцухэрэп, ылъэбжъэ хъурэе пытэхэр 
Iэгубжъэ уIубыгъэхэм яхьыщырых.

Пщыр шым фемыплъэкIыхэу, лъэсэу кIонэу ежьагъэм 
фэдэу, къэлапчъэмкIэ лъэбэкъу заулэ ыдзыгъ, етIанэ ошIэ-
дэмышIэу къызэтеуцуагъ. КIэлитIум шыр къыращэлIагъ. Зым 
Iэ сэмэгумкIэ зы лъэрыгъыпсыр, джабгъумкIэ — шхомлакIэр 
ыIыгъыгъэх. Адрэм джабгъу лъэрыгъыр ыIыгъыгъ, шыум 
ылъэкъо сэмэгу лъэрыгъым зыригъэуцокIэ, уанэр мыхъыеным 
пае. Пщым мытхъытхъыхэу, онэ къопитIур ыубыти, емыплъыхэу 
лъэрыгъ бгъузэм ылъапэ ригъэуцуагъ — еплъына, кIалэу 
лъэрыгъыпсыр зыIыгъым ар къыфеплъыхьэ! Узэремыжэнэу 
псынкIэу ыпкъышхо ыпхъуати зиIэтыгъ, ицыякIэ кIиупкIи, 
онэгум итIысхьагъ. Ащ ыужым адрэ шы къарэмэ оркъхэр 
яшэсыгъэх.

Пщым иджабгъукIэ ныбжь хэкIотэгъэ хьазырэу, ау джы-
ри ышъхьэ фыжь химыдзагъэу оркъ горэ къыготыгъ. Ащ 
ыцIагъэр Тыкъ. Пщым анахь цыхьэшIэгъоу иIэщтыгъэр ары. 
ЦIэпIагъэмкIэ ар пщым нахьышIугъэп. А шыухэр игъусэхэу 
пщыр зежьэрэм, зи шIу щыIагъэп. Апэ укъифэнкIэ уфэягъэп. 
КIорыкIо дахэкIэ шыу купыр ежьагъ, шIэхэу чэу къогъу 
хъугъэх.

ЦIыфмэ ащыщ зи Iэгум дэкIыжьыгъэп. ЗэкIэри къэхъущтым 
ежэщтыгъэ, Iэегъэ дэдэ горэ хэмыхъухьэу ухыгъэ хъуным 

щыгугъыщтыгъэх. АхэкIыни зыми фекущтыгъэп. Пщым 
губгъэн къафилъэгъуным зэкIэри щыщтэщтыгъэх.

Пщым икуп «Блыгум» ихьагъ. ЧIыгум ыгузэгу шъыпкъэ 
итэу, Тыу зэрэжъорэр алъэгъугъ. ЦуиплIымэ ерагъэу пхъэIэшэ 
джадэр алъэшъущтыгъэ, апэ ит цуитIум яорэ кIалэм фэшъхьаф 
Тыу зи гъусэ иIагъэп.

Пщыр тхьагъэпцIыгъ, жъалымыгъ, ау зыкъызэригъэлъа-
гъо рэм фэдэу ар лIэблэнагъэп. МыгумэкIыхэу жъорэ кIалэр 
зелъэгъум, ар тIэкIуи къызэтеуцуагъ. Игъусэхэм яшхэр нахь 
зэтраIэжагъэх. Къылъэгъухэмэ ежь-ежьырэу кIиIэжьыными 
пщыр щыгугъыщтыгъэ. КIалэм ирэхьатыгъэрэ изекIуакIэрэ 
пщыр агъэджэнджэшыгъ.

Апэ къызежьэхэм, цIыфхэр щымытэу, ежь ибзэджэшIэ 
куп нэмыкI шыхьат имыIэу, а кIалэм иIоф зэриIощтымкIэ 
пщыр рэзагъэ, ащыкIэ ушъхьагъу къызэрэкъокIыгъэми рыгу-
шIощтыгъэ, ау джы гумэкI горэ къызэхишIэ хъугъэ.

ПхъэIэшэкIым зытригъаозэ, кIалэр ишъыпкъэу жъощтыгъэ. 
Ар ежь ичIыгу зэрэщыжъорэм ехъырэхъышэжьыщтыгъэп. 
«Яу, кIал, яу! А шхъонтIэжъым фэсакъыIу», — джэщтыгъэ 
Тыу. Бэдж IудэнакIэм фэдэу Iупсыр агъэщызэ, цуиплIыр 
щэоплIаощтыгъэ, бжьыр зэпакъудыищтыгъэ.

Нахь пэблагъэ хъу къэс, пщым ихьажъ-гужъи нахь къызэ-
кIа нэщтыгъэ, ау нахь лъэшэуи къащтэщтыгъэ. ШIурышIукIэ 
зэрэшIомыкIыщтыгъэр нэрлъэгъу къыфэхъугъ.

Тыу ежь янэ ышъэгъэгъэ цыяпхъэм хэшIыкIыгъэ цые 
щыгъ. ЫIэнтэгъухэр къизыгъэу, цые лэжьагъэр патхъэу 
къэлъагъощтыгъэ. ПаIор зыщихыгъэу IэлъэныкъомкIэ пхъэIэ-
шэкIым диIыгъыгъ. Пщым зыкIи къыщимыгъакIэу ари 
пкъышIуагъ, плIэIубгъо бгы псыгъоу щытыгъ. Ащ ыплIэIу 
 шъуамбгъо пхъэIашэм лъыкIоти, хьэсэ гъунэм нэси, цумэ 
къаригъэгъэзагъ. Джы пхъэIашэр шыу купым къапекIощтыгъэ. 
Тыу ыпэкIэ шIуцIэхэр шIомыкIыкIэ тетхагъэ фэдагъ. Нэпкъ-
пэпкъ зэкIужь, нэгуихыгъ.

Шыу купыр къызнэсым, цухэр къэуцугъ. Тыу паIомкIэ 
пкIантIэр ынатIэ тырилъэкIыкIи ынэгу къыфигъэзагъ.

— Гъэбэжъу огъот апщ! — ыIуагъ пщым.
— Тхьауегъэпсэу, къеблагъ, — къыриIожьыгъ Тыуи.
— Сыда мы чIыгур зыкIэужъорэр адэ?
— Лэжьыгъэ щысшIэнышъ, гъэбэжъу къисхынэу арыба, — 

Тыу щхыпцIыгъэ.

Пщыр нахь Iэяхэу ащ къыгъэгубжыгъ, ау зиIэжагъ. КIалэм 
щыхьэпэным ар дэгузажъощтыгъэп. ПхъэIэшэ бэщ ашIошIэу а 
кIалэм ыIыгъыгъэри шхончэу къычIэкIыгъ. А оркъыжъ гъусэу 
кIыгъухэр щыIэмэ, пщыр зыми къыгъащтэщтыгъэп, ау етIани 
непэ гумэкIыщтыгъэ.

— Адэ мы чIыгур сэ зэрэсичIыгур пшIэрэба, къикIэри сэсие 
зэрэхъущтыр ошIа?

— Хьау, ащ зи хэсшIыкIырэп, — ыIуагъ Тыу.
Пщыр игъусэмэ яплъыгъ. Нахь мэкъэ шъабэкIэ къыIуагъ:
— Адэ ащыгъум зэгъашIэ, жъоныр зэпыгъэури, мы 

«Блыгум» икI! — ыIуагъ пщым. Ащ гу къызIэпишIыхьэжьыгъ. 
Ежь ипщыгъо кIуачIэ зэхишIэжьэу, кIалэр щтэжьыгъэкIэ 
гугъэу хъугъэ. А кIэлэ «делэм» ышIагъи ыIуагъи 
фигъэгъуныри ыгу къилъэдагъ, ау ащ къыриIожьыгъэ 
джэуапым ыгъэдыкъыгъ.

— Сызымыгъэжъонэу зыIорэр, сапэкIэ къерэкIи серэмы-
гъакIу, — ыIуагъ Тыу.

— Сыд пIуагъи?! — къэкууагъ пщыр.
— Сызымыгъэжъонэу зыIорэр, сапэкIэ къерэкIи серэмы-

гъакIу, — джары сIуагъэр.
— Зэхэшъоха, мы хьэм ыIорэр? — ышъэ икIыгъэу кууагъэ 

пщыр. Джы ар къэуцужьын ылъэкIыщтыгъэп. Джы нэс зызэ-
риIэжагъэр къыригъэхьыжьынэу, ыгу щышIэгъэ зау лэр а лIым 
тырикъутэжьынэу ары зыфэегъэ закъор. Пщы кIуачIэу иIэри, 
ащ пэуцужьырэм къехъулIэри ригъэлъэгъущт «хьэхэкIым». 
ПэмыкI «хьэлъэпкъхэми» къагурыIонэу ащ ышIыщт. «Блыгум» 
къихьаны пакIо, ебгъукIонхэкIэ щтэ ышIыщтых. ЗимышIэжьэу 
ар купым атекууагъ:

— Моу зэкIоцIышъупх!
Зыпари хъыегъу имыфэзэ, Тыу шхончыр къыпхъуати, 

пщым тыригъэпсыхьагъ.
— Шъуащыщ къызэрэхъыягъэм тетэу, шъуипщ ыпсэ хэсыу-

тыщт, — мэхъэшэгъу гуихэу къыIуагъ Тыум. Ар ыгъэцэкIэн 
зэрилъэкIыщтыр шхончыпэу пщым тещэягъэм дэгъоу къыушы-
хьатыщтыгъэ.

Оркъ шыухэр ашIэн амышIэу, щтагъэхэу зэтедыкъагъэх. 
Пщым ышъхьацышъо къэтэджыгъ. Игухьэ-гужъ къипщытыкIэу 
ар къэкууагъ.

— Сыда шъузыкIызэтедыкъагъэр? ШъуеI мы хьэ пэщыны-
цIэм!..

Шыу заулэ къепхъонхэу къилъыгъ, ау а дэдэм Тыу 
ишхонч къэуагъ. Пщыр зэ ыкIыбкIэ тэзагъэ1, етIанэ ыбгъукIэ 
зиукъощыгъ, шхомлакIэр ыIэ зэрэкIэлъэу ефэхэу фежьагъ. 
ЗэкIэ оркъхэр пщым ечъэлIагъэх.

Ахэр пщым рашIэщтым пэлъыфэкIэ, Тыу къэмэ къихы-
гъэр ыIыгъэу кIиIи, псы нэпкъым епкIэхыгъ. Пщыр зэрэу кIы-
гъэр къызгурэIом, Тыкъ зыкъишIэжьыгъ, икIэрахъо къыри-
пхъотыгъ. Еонышъ Тыу ыукIын ихьисапыгъ, ау зэплъэм, 
адырэр нэпкъым епкIэхы пэтыгъ.

— Шъулъежь! — ыIуи, ар кууагъэ, ежьыри ечъэжьагъ. 
Нэбгырищ ыуж зырадзагъ. Ащ нэс Тыу псым исыкIи, мэзым 
хэкIодагъ.

Къызагъэзэжьым, Тыкъ ынэ лъы телъэдагъэу зиплъыхьагъ. 
Ащ фэдэу Тыкъ ынэ лъы къызтелъадэрэм, лъы ымыгъачъэмэ, 
гупсэфыжьын ылъэкIыщтыгъэп. Тыу шъэожъые горэ зэригъу-
сагъэр ащ ыгу къэкIыжьыгъ, зиплъыхьагъ. Шъэо жъыери мыде-
лэу къычIэкIыгъ: пщыр Тыум ыукIи, бырсыр къызэхъум, ащ 
кIиIи хэлъэдэжьыгъ. ПкIэтэ-лъатэу цумэ акъогъуи пхъэIаши 
Тыкъ къыплъыхьи земыгъотым, цумэ атыриубыти яуагъ. 
Цухэм зыраутэкIыжьэу ежьагъэх. Ауж итэу адачъэмэ, яозэ, 
ыукIыгъэх. Арэу зэхъур ары ныIэп ащ зыкъызишIэжьыгъэр.

ЕтIанэ пщыр кIакIом тыралъхьи рахьыжьэжьыгъ.
Пщым иIэгу хьэдагъэм зэлъигъэджагъэ, оркъыжъхэм, 

япаIокIэ зэожьхэзэ, япщ агъэежьыгъ.
Джащ тетэу Тыу «Пщыпый» paIo хъугъэ. Ар апэ езыIуагъэр 

хэти ышIэрэп, джанэ къыфиди къыфиусыгъ пшIошIа, ау зэкIэми 
palo хъугъэ. ЦIыфмэ къызыуаIуалIэрэм, къыпкIэрыпкIэщт. Ащ 
ыуж Тыу текIыгъэ Егъунэкъохэр ПщыпыйкъохэкIэ макIо.

1. IэпэIэсэныгъэ зыхэлъ художественнэ произведением имыщыкIагъэу, 
мэхьанэ имыIэу зыгори хэтэп. Мы рассказэу шъузэджагъэри ащ фэд: пшъэрылъ 
горэ зэшIуимыхэу ащ зыпари хэтэп. ГущыIэм пае, авторым къыIотэрэ Iофыр ежь 
ымыгъэцакIэу нэмыкIым зэрэригъэцакIэри ащ фэд. Ар нахь нафэ хъуным фэшI, 
мыщ фэдэ упчIэхэм джэуап къяшъутыжь:

а) Сыд фэдэ къэбара мы рассказым лъапсэ фэхъугъэр?
б) хэта а къэбарыр къэзыIуатэрэр?
в) Сыда ащ къыIотэн фаеу, ар нахь тэрэзэу авторым зыкIыхихыгъэр?
г) Авторыр ежь ышъхьэ къытегущыIэу къызщыхэкIырэр сыд фэдэ чIыпIэр ара?
д) хъугъэ-шIагъэр къэзыIуатэрэм авторым ежь иIоф зыгорэкIэ хелъхьа, 

хемылъхьа?
2. Рассказым хэт образхэр зэкIэ къыхэжъугъэщых. Ащ ыуж мыщ фэдэ упчIэхэм 

яджэуапхэр къяшъутыжь:
1  Тэзагъэ — бгъунджы хъугъэ, укIорэигъэ.

а) хэта а образ пстэуми анахь къахэщэу, ахэмэ ащыщэу анахь мэхьанэ зиIэу 
шъулъытэрэр?

б) Рассказым хэтхэм ащыщхэу хэта зэпэуцужьыхэрэр, зэутэкIыхэрэр? Сыда ар 
къызхэкIырэр?

в) Сыд фэдэ эпизода, шъо шъузэреплъырэмкIэ, анахь мэхьанэ зиIэу, зэкIэ 
зэолIэжьэу рассказым хэтыр?

3. Социальнэ щыIакIэу яIэм елъытыгъэу сыд фэдэ купхэу бгощынхэ плъэкIыщтха 
рассказым хэт образхэр? Къарбэч лIыжъыр сыд фэдэ купыр ара зыщыщыр?

4. ЗэкIэ произведением хэт персонажхэм характеристикэ къяшъут. Мыщ 
дэжьым ашIэхэрэмрэ зэрэзекIорэ шIыкIэхэмрэ афэшъхьафэу, персонаж пэпчъ 
ипортрет шъукъытегущыI.

5. хъугъэ-шIагъэу рассказыр къызтегущыIэрэм ехьылIагъэу план зэхэлъ 
къызэхэжъугъэуцу. Ау ар къызэхэжъугъэуцозэ, рассказым зэкIэлъыкIуакIэу иIэр 
зэщышъумыгъакъу, ащ шъутемыкI. А планым тетэу произведением къыгъэлъагъорэр 
зэкIэ текстым пэблагъэу къэшъуIотэжь.

6. ЦунтхъэкIо-гъэпщылIакIохэу пщы-оркъхэм «яцIыфыгъэуи» яхьакIэ-
къокIагъэуи рассказым дэгъоу къыгъэлъэгъуагъэхэр къагъэнафэхэу адыгэхэм 
гущыIэжъыбэхэр аусыгъэх. Ахэр пшIэхэмэ дунэежъым изэрэщытыгъэ нахь нафэу 
къыпфэхъущт. Ахэмэ ащыщых, гущыIэм пае, мыхэр:

пщым щыгугъырэм игъэ мэкIоды.
ышъо мыбэгоу, ыгу мыцIапIэу пщы-оркъ хъурэп.
Оркъыжъ хьадэр блэ мэбэгы.
Оркъыжъ хьаф-чIыфэ штэгъу умышIы.
хьэм ышъо хъу зэхъум, пщы унэм кIуагъэ.

Мы гущыIэжъхэр зэжъугъашIэх, шъори ащ фэдэхэу зэхэшъухыгъхэр, 
шъузщыгъуазэхэр шъугу къэжъугъэкIыжьых.

«А кIэлэ «делэм» ышIагъи ыIуагъи фигъэгъуныри ыгу къилъэдагъ...» зыфиIорэ 
гущыIэхэм къащегъэжьагъэу ыкIэм нэсэу текстыр езбырэу зэжъугъашIэ.

лИТЕРАТУРэМ ИТЕОРИЕ. КОМпОЗИЦИЕР

Рассказэу «пщыпый» зыфиIорэм зэкIэ зэкIолIэжьэу, анахь къыхэщэу хэт 
сценэр Егъунэкъо Тыу пщыр зэриукIыгъэр ары. Ау, зэрэшъулъэгъугъэу, Iофыр 
ащ нэсыным ыпэкIэ авторым нэмыкI сценэ ыкIи эпизод пчъагъэ зэкIэлъыкIохэу 
рассказым къыщигъэлъэгъуагъэх. КъэшъошIэжьа авторыр лIыжъэу Къарбэч 
къызэрэтегущыIэрэр? ЕтIанэ пщыхэм ариIолIагъэр къыгъэшъыпкъэжьыным фэшI, 
Къарбэч Тыу икъэбар къыIотэнэу фежьэ. Тыу зыфэдэ кIэлагъэми тыщегъэгъуазэ. 
Ащ къыкIэлъыкIоу Тыу ичIыгу Iахьэ ыжъонэу «блыгум» зэрэкIуагъэри, пщым ар 
зэрэраIуагъэри, пщым икъотэгъухэм кIалэр къащэнэу унашъо зэрафишIыгъэри, 
ау ар мыхъу зэхъум, ежь пщыр ышъхьэкIэ а чIыпIэм къызэрэкIуагъэри, 
пэмыкIхэри тэлъэгъух. А зэпстэумэ ауж ныIэп Тыу пщыр ыукIи зэрэхэхьажьыгъэр 
авторым къызитхырэр. ЗэрэхъурэмкIэ, а сценэр зэкIэми япхыгъ, адрэхэри мыщ 
къепхыжьыгъэх.

Джащ фэдэу зы сценэм адрэ сценэр епхыгъэу, къыкIэлъыкIоу, зы хъугъэ-шIагъэм 
адрэр къыгъэнафэу, къыушыхьатэу рассказыр авторым ыгъэпсыгъ. Ащ ишIуагъэкIэ 
тетыгъор зыIыгъ классымрэ лэжьэкIо жъугъэхэмрэ зэрэзэфыщытыгъэхэр, пщыхэм 
лэжьакIомэ фитныгъэ гори арамытэу, агъэпщылIыхэу зэрэщытыгъэр къэтэшIэ, 
щыIэкIэжъыр зыфэдагъэр нэрлъэгъу къытфэхъу.

Джащ фэдэу произведением имэхьанэ, ащкIэ тхакIом къыIо шIоигъор нахь нафэу, 
зэхэугуфыкIыгъэу къыдгурыIоным ыкIи ежь произведениери зэкIоу, шэпхъэ гъэнэфагъэ 
хэлъэу хъуным фэшI, гъэпсыкIэу авторым ащ хилъхьэрэм композициекIэ еджэх.

Композициер латин гущыI, зэхэгъэуцон, зэгъэзэфэн ыIоу ары къикIырэр. 
произведением игъэпсыкI, ащ ипкъыгъо пстэури, рассказэу «пщыпый» 
зэрэхэтлъагъорэм фэдэу, зэрэзэкIэлъыкIохэрэр, зэрэзэхэлъхэр композицием 
къегъэнафэх. Композициер — ар художественнэ произведениемкIэ мэхьанэ ин зиIэ 
Iофыгъоу щыт. Сыда зыпIокIэ, темэу тхакIом ыштагъэр, образхэр къыгъэлъэгъонхэм 
пае, ищыкIэгъэ хъугъэ-шIагъэхэм, сценэхэм, эпизодхэм язэкIэлъыкIуакIэрэ 
язэфыщытыкIэрэ зэпхыкIэ ыкIи хэбзэ гъэнэфагъэ хэлъэу, произведением пкъы 
иIэу ешIышъ ары.

Мары композицием ишIуагъэкIэ рассказэу «пщыпый» зыфиIорэм хэт героир, 
персонажхэр зыфэдэхэм нэIуасэ тафэхъугъ, произведением гъэпсыкIэ гъэнэфагъэ 
иIэу хъугъэ, тхакIор къыгъэлъэгъуагъэм зэрэфыщытыри къэтшIагъ.

КIэкIэу къэпIон хъумэ, произведением ипкъыгъо ыкIи ипычыгъо пстэури 
зэпхыгъэхэу, зэкIухэу гъэпсыгъэхэу зэрэщытым композициекIэ еджэх.

1. Мы шъхьэм къыIохэрэр шъуиIэпыIэгъухэу шъо анахь шъузщыгъозэрэ 
произведением икомпозицие шъулъыплъ.

2. Рассказэу «пщыпый» хэт сценэхэмрэ эпизодхэмрэ зэрэзэкIэлъыкIохэрэм 
тетэу шъугу къэжъугъэкIыжьых ыкIи ахэмэ, шъхьэхэр афэшъушIыхэзэ, 
язэкIэлъыкIуакIэ къэжъугъэлъагъу. Ар мыщ фэдэу къежъугъажь:

а) Авторым Къарбэч нэIуасэ тыфешIы.
б) Къарбэч пщыхэм ятхьагъэпцIыгъэ къытегущыIэ.
в) пщыпыйхэр къызхэкIыгъэхэр къыIотэнэу Къарбэч къырегъажьэ. (Мыщ шъо 

къыпышъудз).

ЯхъуЛIэ СэфэР  
(1914—1977)

ДОМБАЙ ГЪЭХЪУНЭМ

Домбай гъэхъунэм
Къушъхьэ тхы лъагэр

1. Домбай зыфэдэ къушъхьэр, зыдэщыIэ чIыпIэр шъошIа?
2. Сыда Домбай къушъхьэм адыгэ усакIор зыIэпищэнэу, ащ усэ фитхынэу ыгу 

къыфэзыIэтыгъэр?
3. Къушъхьэм идэхагъэ, «ищыIэныгъэ» арэу ыгу етыгъэу усакIом 

къызэритхыгъэмкIэ сыд гупшыса анахьэу тыгу къыригъэтэджэнэу усакIор 
зыфэягъэр? Къушъхьэм иобразэу, итеплъэу, «ищыIакIэу» къытыгъэмкIэ ар 
къэжъугъэнаф.

АЛЫРЭГЪУ

Ызыбгъоу,
Къэгъагъ мэIэшIоу,
Алрэгъу зэмышъогъоу
Зеубгъу.
Гъозыр шъхьащихэу,
Алибек ышыгуи
Къэшэплъы.
Мылылъэ зэлъагъэм
Лъэгъо убагъэр
Къыхэплъы.
Сыплъэмэ –
Мэзыхэм
Къушъхьэтхыр зэфэдэу
ЗэлъакIу.
ЛъэгэпIэ чыжьэм,
Къушъхьэтхы чыжьэм
Ышъхьагъы
Бгъэжъы тэмабгъор
Емызэщыхэу щэшакIо.
Ичъэ ригъэхъоу,
Псыхъори тIуакIэм 
Щэгъуагъо.
Хъоум 

ХъушIалэу 
Псышкуашком 
Ымакъэ щэжъгъыу. 
ЧъыIамэр аутхэу,
Ор IорышIалэхэм 
ЗыкъашIы.
ОшIэ-дэмышIэу 
ТIуакIэхэр зэлъызгъэбыугъэ 
Осы къефэхыхэм 
Ежь-ежьырэу
ЗыкъыуагъашIэ.
ШIэтэу мылылъэхэр 
Гъэхъунэм ышъхьагъы 
Къеуцох.
Цобзэ лъыгъакIэхэу 
Тыгъэу сшъхьашыгум 
Пэжъыух...
Гъэхъунэм ызыбгъоу
Къушъхьэтхыхэр
Къызэгоуцох.
Уцур сымышIэу 
Домбай иорэд 
Сыдежъыу.

Iуашъхьэм гъогухэр дэчъаех, 
Иныжъ пIонэу, Фыщт къэлъагъу. 
ГущыIэкIэ къэIогъуае —
Фэдэ пшыси хамылъхьагъ.

Мо псыхъом зыпэзыIэтэу, 
Ышъхьагъ итым зэ дэплъый: 

Iэбагъу къушъхьэри мэшIэты,
Ау ар бгымэ ямылый.

Зэмышъогъоу, къэгъагъ закIэу 
Лэгъэ-Накъэ хэу мэуалъ. 
Домбаижъым ынэ къекIы — 
КIэлъырыхьи, зэ еIэлъ!

1. Сыда мы усэм хэт лирическэ героим арэу лъэшэу зэлъиштэу ыгу рихьыгъэр?
2. «Алырэгъу» ыIуи, авторыр иусэ еджагъ. Ау «алырэгъу» къызэриIуагъэм 

къыщымыуцоу, алырэгъур хъырахъишъэм фэдэу зэрэзэхэлъыр ащ IупкIэу 
къыгъэлъэгъуагъ. Сыд хъырахъишъэу ар зэхэлъа, сыда тичIыгу дахэ хъырахъишъэ 
къэзышIырэр?

3. Сыда а хъырахъишъэр зиIэшIагъэм а сурэт дахэр зыфигъадэрэр?

Мыщ пыдзагъэу ЯхъулIэ Сэфэр адыгэ гущыIэжъхэм афэдэу тхыгъэу иусэ цIыкIоу 
«Шъыпкъэныгъ» зыфиIорэм шъукъедж ыкIи езбырэу унэмкIэ къызэжъугъашI. 
ыпэрэ уситIумэ классым шъуакъыщытегущыIэ зыхъукIэ, ари а къэшъуIуатэрэм 
хэдзагъэу къашъуIо.

ШЪЫПКЪЭНЫГЪ

Алырэгъур хъырахъишъэшъ,
Фэдэу уси фэмытхын!
IэпэIасэу зыIэ дышъэм 
ИIэшIагъэкIэ теупчIын:

Мо сатырэу, тхыпхъэ 
  шхъуантIэр,
Сыд IуданэкIэ ибдагъ?

Мэзэу, псыхъом пэчIынатIэр,
Хэт икъуапэ итамыгъ?

IэпэIасэу пшъэшъэ кIасэр 
Джэуап тыным фэмытхъытхъ:
Ащ сэри сыфэнэIуас, ау 
Ар гу къабзэмэ ятхыпхъ...

Шъыпкъэныгъэ 
Угу имылъмэ,
Сыд цIыфыгъа 
Узыщыгугъырэр?
Шъыпкъэныгъэр
Уимыгъогогъумэ,
Сыды пае 
Укъысэшъугъура?

Шъыпкъэныгъэ 
Зыгу имылъхэр 
Шъуджэгъогъушъ,
ЗыIуежъугъэх!
Шъыпкъэныгъэ 
Зыгу имылъыр —
Щыфыгъэнчъэ-нэпэтех.

Джащ фэдэу шъыпкъагъэм, тэрэзым, цIыфыгъэм арипхызэ, цIыфыр 
цIыфыгъэм, дэхагъэм, шIугъэм къафиIэтыныр ары усакIоу ЯхъулIэ Сэфэр идее, 
гупшысэ шъхьаIэу мы иусэм хилъхьэрэр. Мы усэм изакъоп — зэкIэ ытхыгъэхэм а 
шIоигъоныгъэр ахегъахьэ.

Ащ лъапсэ имыIэу щытэп: адыгэ культурэм, адыгэ литературэм яхэхъоныгъэ 
ежь ышъхьэкIэ кIуачIэу иIэр хилъхьагъ. Адыгэ тхылъ тедзапIэми, радиоми илъэс 
пчъагъэрэ Iоф ащишIагъ.

АдыгабзэкIи урысыбзэкIи тхэщтыгъэ. Итхылъхэр а бзитIумкIи мымакIэу 
къыдэкIыгъэх.

ЕтIани ЯхъулIэр цIэрыIоу зэрэщытыр, композиторхэу адыгэ музыкэм Iоф 
дэзышIэхэрэм апае усабэ е, нэмыкIэу къапIомэ, текстыбэ зэритхыгъэр ары. Ахэр 
зэкIэ къыдэтлъытэхэзэ, ащ ыцIэ непэ тэгъэлъапIэ, ытхыгъэхэми уасэ афэтэшIы.

Шъыпкъэ, ЯхъулIэ Сэфэр илъэпкъ фэлэжьагъ, ежь амалэу иIэхэмкIэ, талантэу 
хэлъымкIэ. Джащ пае ащ иусэхэр непэ тищыкIагъэх, ахэмэ уаси афэтшIын фай.

жэнэ КъыРыМыз  
(1919—1983)

Жэнэ Къырымызэ усэу ытхыгъэр бэ. Анахьэу 
зыфатхэщтыгъэхэм ащыщыгъэх кIэлэцIыкIухэр. 
АдыгабзэкIи зэридзэкIыгъэр макIэп. 1919-рэ илъэсым 
къуаджэу Афыпсыпэ къыщыхъугъ. Дунаим зехыжьыгъэр 
1983-рэ илъэсыр ары.

ыужырэ илъэсхэм Жанэм ишъыпкъэу прозэми 
Iоф дишIагъ. прозэмкIэ ытхыгъэхэм ащыщых мы 
къыкIэлъыкIорэ рассказ цIыкIухэр.

ЕЛМЫЗЭ ИБЗЫУХЭР

Чэщ реным ос къесыгъ. Нэф къызэшъым, чъыг къутамэхэм, 
бзыуцыф къящэкIыгъэм фэдэу, осыр апизыгъ, бгъагъэхэм 
атизыгъ. Елмызэ Iэщым кIуи, былымымэ Iус къызаретым, 
Iалъмэкъ горэ къышти, хьалыгъу шкъоеу ыгъотыгъэр зэкIэ 
ритэкъуагъ. Ар фимыкъоу, гъэжъо Iэбжыб заули, натрыф 
зэтегъэпхъыгъи, чэбэчи хигъэхъуагъэх. Зифэпахи, унэм 
зыщикIыным, лIыжъым ишъхьагъусэу Кокой ыпэкIэ къэкIыгъ:

— Тыдэ уежьагъа, лIыжъ, мы бэлахьым. Сеплъымэ, осыр 
осышху, гъогуи щыIэп.

— Къылбышхо мэзым сыкIощт.
— Сыда ащ уиIофэу щыIэр! Пхъэу кIымафэм дгъэстын икъун 

тиI. ШакIо укIон сIонти, унэмэ къызащыкIагъэм щыублагъэу 
уишхончыжъи уипхъорэлъф ептыжьыгъ.

— Плъэгъурэба, ныо бетэмал, мы осышхоу къесыгъэр!
— Боу сэлъэгъу, лIыжъ, осышхо къызэресыгъэр. Сыда 

етIанэ сэлъэгъумэ?
— Къыблэ хэгъэгу лъэныкъохэм мыбыбыжьыгъэу бзыу 

Iаджи мэзым къыхэнагъ. Бэу ос къызэресыгъэм иягъэкIэ ахэм 

ягъабл, зы фыгуцэри ахэмкIэ лъапIэ, шхэфэ-пыдзэфэ заулэ 
сыугъоигъэшъ, бзыумэ Iус афэхъунэу мэзым схьынэу сэIо.

— Псапэ пшIэщт арыба, лIыжъ!
— Псапэу ар хъунми сшIэрэп, ау бзыумэ Iус дэгъу афэхъущт...
— Зыфэсакъыжь, шъхьарыхъонри тэрэзэу пшъхьэ техъу, 

птхьакIумэхэр чъыIэм пебгъэжъыкъон,— ыIозэ, Iалъмэкъ 
ушъагъэ зыIыгъ лIыжъэу унэм икIыгъэм ныор кIэлъыджэжьыгъ.

Елмызэ мэзым къэсыфэ, сэхъыр ынапцэми ыжэкIэ-пакIэми 
атыришIыхьагъ, умышIэмэ, лIыжъ щтыргъукI пшIошIыщтыгъэ. 
Чъыг инэу ыпэ къифэрэм чIэуцомэ лъэубабэзэ, осыр ыубыти, 
ащ бзыумэ апае Iэбжыб заулэ Iусэу щыритэкъущтыгъэ. ТIэкIу 
зылъыкIуатэкIэ, къызэплъэкIыти, Iусэу ыгъэтIылъыгъэм 
къеплъыщтыгъэ. ЧъыIэмрэ гъаблэмрэ рагъэзыгъэ бзыухэу 
чъыгхэм къябыбэхыгъэхэр тезэрэгъэбэнагъэу зэрашхырэр 
зилъэгъукIэ: «Шъуихьалэл, сицIыкIужъыех!» — ыIоти, етIани 
ыпэ ригъэхъущтыгъэ.

Джаущтэу пчэдыжьым щегъэжьагъэу пчыхьэм нэсыфэкIэ 
Елмызэ мэзым зынэмысыгъэ чIыпIэ къыгъэнагъэп пшIошIынэу, 
бзыумэ Iус афыритэкъузэ, къыкIухьагъ.

Елмызэ лIыжъым осыбэ къызесыкIэ, бзыумэ мэзым 
Iус афихьызэ, зэригъашхэхэрэм икъэбар зэкIэм чылэм 
хэутысагъэ хъугъэ. Ежь иныбджэгъумэ ащыщ горэм ар анахь 
ыгъэшIэгъуагъ. Елмызи зыкъыIуигъакIи къытегыигъагъ:

— Елмыз, уижъышъхьэм тIэкIу фэделашъоу ухъужьыгъэкIэ 
сенэгуе. Хэта бзыумэ мэзым Iус афихьызэ, зыгъашхэу 
плъэгъугъэр? Ощ нэмыкI ар ышIэу сэ слъэгъугъэп. Бзыухэр 
тыдэ щыIэхэми кIымафэрэ хэкIыжьыхэу хабзэ.

Ар къезыIуагъэм Елмызэ зыфыричэу дэгущыIагъ:
— О сыоплъымэ, уин дэд. ЕтIани о пфэпщэрыхьэхэшъ, 

уагъашхэ, унэ фабэми о Iанэ къыпфырахьэ. Бзыу цIыкIоу чъыIэм 
ригъэзыгъэмэ Iус тIэкIу афэсхьыгъэмэ, ар емыкIуа — егъэзыгъэм 
цIыфхэр IэпыIэхэу хабзэ. Аужыпкъэрашъхьэм, нибжьи умы-
дэщ тыми, дунаир о къызэрэбгъэдахэрэм нахьи, а бзыу цIыкIу-
хэм нахь къагъэдахэ, къагъэкIэракIэ. Ары пакIопышъ, ощ 
нахьыби федэ къахьы. Дахэу орэд къызэраIорэм имызакъоу, 
зиягъэ къэкIорэ хьэцIэпIэцIаби а бзыу цIыкIухэм агъэкIоды. 
Сыд фэдэу гохьа, гъэтхэпэ дахэу уцыр зыщыкъашхъоу, мэзыр 
зыщышхъуантIэм бзыумэ уядэIуныр! Ахэмэ ячэчэ макъэ 
тхьакIумэр егъатхъэ, уз уиIэмэ пщегъэгъупшэ. Дунаим о зыгорэ 
хэошIыкIышъ ара! Зысэмыгъэлъэгъоу зыIуегъэхи нахьышIу!

Хэт сыд ыIуагъэкIи Елмызэ ежь иморад текIыгъэп. КIыма-
фэр екIыфэ, Къылбышхо мэз кIозэ, бзыумэ Iус афихьызэ пы-
тыгъ. Хэт ышIэра, ащ бзыу пчъагъэ Iус пае лIэщтыгъэу къыгъэ-
нэ жьыгъэнкIи мэхъу!

Джы тикъуаджэ щыщхэр мэзым сыдигъо кIуагъэхэми, 
бзыу цIыкIухэу мышIэр къызпышIыкIыхэрэм яплъыхэшъ, 
къаIо: «Елмызэ ибзыумэ ягушIогъошху!» Ахэм ащыщхэм орэд 
къызэраIорэм уишъыпкъэу бэрэ укIэдэIукIымэ: «Елмызэ тырий! 
Елмызэ тирыбзыу! Елмызэ тыфэраз!» — зэпэджэжьыхэзэ, къаIоу 
къыпшIошIы. ЗышIошъы мыхъурэр гъэмафэми кIымафэми 
ерэдэIу!

Зэпстэумэ анахь гушIуагъор, кIымафэр къэсымэ, Елмызэ 
щысэ тырахызэ, лIыжъ горэхэми кIэлэ купышIуи бзыумэ апае 
Iусхэр мэзым ахьы зэрэхъугъэр ары.

Амыштэхэу, фэмые фэдэхэу, ашIоемыкIоу, ашIоджэгуалъэу 
аIо фэдэзэ, агу зыгорэ къыщыущыгъ!

ЦIЫФЫГЪЭР СЫДА ЗЫФЭДЭР

ИцIыкIугъом къыщегъэжьагъэу Зэрамыко ТIалэ мэзыр шIу 
елъэгъу, чэщи мафи къыкIухьанэу хьазыр, чъыгэу хэтхэр, 
къэгъагъэу апытхэр, хьаIухэу къакIакIэхэрэр къыплъыхьанхэр 
икIас. Зэмызэщыхэрэр бзыумэ яцIыр-щыр макъэу мэзым 
къыхэIукIырэр ары. Ар илъэс тIокIитIум къехъугъэшъ мэзпэс, 
джыри ащ фэдизырэ пэсынэу хьазыр.

— Мэзым идэхагъэрэ жьы къабзэу ащ щызэрихьэрэмрэ 
зэхапшIэ пшIоигъомэ, — бэрэ къыIоу зэхэпхыщт Зэрамыко 
ТIалэ, — нэфшъагъом е пчыхьэшъхьапэм дэжь хахьи, зыщы-
плъыхь. Гъатхэу е гъэмафэу ощх шъабэ къызипхъырэ нэуж 
мэзым ухэтынкIэ зымыуасэ щыIэп. Чъыг тхьапэхэу чъыгмэ 
атхьа кIумэмэ, уц къэгъагъэмэ ощх ткIопсыхэу атеткIуагъэхэр 
псэ апытым фэдэу, нэ минкIэ къыоплъых. ЕтIани ахэр 
щыгъыжъыехэу е апчы къутафэхэу шъо зэфэшъхьафхэр зиIэхэм 
афэдэу, зэпэжъыужьых. Ощх ткIопсыхэм тыгъэм инэбзыйхэр 
къызалъыIэсыхэкIэ, налмэс-налкъутым ышъо атепштэу зэпэ-
лыдыжьых, ары, боу гуIэтыпI, тхъагъо мэзыр...

Къуаджэм къикIыгъэ кIэлэеджакIохэм кIэлэегъаджэр 
ягъу сэу мэзым зыщаплъыхьэнэу, зыщагъэпсэфынэу зымафэ 
къэкIуагъэх. Ахэмэ мэзпэсым апэу зыIуагъэкIагъ, упчIэ зэфэшъ-



133

хьафхэри ратыгъ. ТIалэ игуапэу ахэмэ джэуап къаритыжьыгъ, 
ишъыпкъэуи къариIуагъ:

— А, сикIалэх, непэ мэзым чъыгэу хэтхэр зыфэдэхэр шъоз-
гъэлъэгъугъэх. Ащ пхъэшъаби, тфэикIэ заджэхи, псэий, чъы-
гаий, хэшъаий — бэ къыхакIэрэр. Ахэр зэкIэ лэучэцIымэ якIуа-
пIэу, бзыумэ ятIысыпIэу зэрэщытым имызакъоуи, цIыфмэ 
лъэшэу ашъхьапэ мэхъух: псэолъабэмэ ящыкIэгъэ пкъыгъохэр, 
псэолъапхъэхэр ахашIыкIы... Ащ имызакъоу мэзым жьыбгъэр 
еубыты, шынэгъакIэр чIым къыхегъанэ, псыхъохэр имыгъукIэу 
къызэтырегъанэх. Мэзыр цIыфымкIэ гуIэтыпI, цIыфыр ащ 
егъэIасэ, ары жьым IэшIугъакIэ къезытыри... Мэзыр мыхъу-
гъэмэ, чIыгур пцIанэу къанэщтыгъэ...

— Арышъ, сикIэлэцIыкIух, сыдигъуи тыдэ шъущыIэми, 
мэзыр шъуухъумэ. Шъхьадж ежь къыгъэшIэщтым иIэгу 
имызакъоу, мэзым чъыгитфым къыщымыкIэу щерэгъэтIысхь. 
Джащыгъум ори адрэхэри мы чIыгум, тичIыгоу тызщыпсэурэр 
зыгъэкIэрэкIагъэмэ ащыщ шъухъущтых, цIыфми агу къыдеIэу 
«Опсэу!» къыуаIощт, пытэу пIапэ къаубытыщт.

Мэзпэсыр кIэлэеджакIохэм задэгущыIахэм, зы легковой 
машинэ горэ пкIатэмэ-лъатэзэ, мэзым хэлъадэу ылъэгъугъ. 
«Сыд шъуIуа а машинэр гоIэн IофыкIэ мэзым ыгузэгу хэхьа-
гъэу зыкIачъэрэр? Зызгъэпсэфын зиморадэу къакIохэрэм ягъо-
гоп а машинэр зытехьагъэр. Алъыплъэгъэн фае», — ыгукIэ 
зэриIожьыгъ мэзпэсым.

Машинэр адырэ къуапэм чыжьэу нэсэу кIуагъэти, мэзпэ-
сым хьазырэу къэгъотыгъуае фэхъугъ, сыхьатитIум ехъу 
тыригъэкIодагъ. Машинэм чъыг цIыкIоу шъэныкъо фэдиз 
рикIыкIыгъэу къылъытагъ. ТIалэ чъыг цIынэ цIыкIу 
икIыкIыгъэу ылъэгъурэм къэс ышъхьэ лъыр къеоти, 
лъэшэу ыгу хэкIэу бэ къыIощтыгъэр: «А, янасын, а насын, 
мыр изыкIыкIыгъэм ытхыцIэ бэщыкIэ еуапхъи, мыщ 
ашIагъэр, мыщ ашIагъэр! Сыдэу губгъэни укIыти ямыI, 
чъыг цIыкIоу агъэтIысхьагъэу мэзыр къэзгъэшъорышIэхэрэм 
апсэ Iузыхыгъэмэ... Зэ, зэ, сэ шъуадэжь сыкъызысырэр 
зэфытипIалъ...»

Мэзпэсым пкIантIэр къыпызэу, мэзгъэхъунэм ит легковой 
машинэм дэжь къыIухьагъ. КIэлэкIэ куп езэрэгъэшъуагъэу 
мышIэр апышIыкIэу щысых, бэшэрэб унэкIыгъэхэр модыкIэ-
мыдыкIэ адзыгъэхэу Iулъ. Машинэм дэжь пчэгъухэр чIэсагъэх, 
чъыг цIыкIу иупкIыгъэ заулэ щылъ.

– Хэта мы чъыг цIыкIухэр изыупкIыгъэхэр, сыда афышъуи-
хьисапыри? — ымакъэ Iэтыгъэ хьазырэу къэупчIагъ мэзпэсыр.

Джэуап мэзпэсым зэхихыгъэп. ЕтIани нахь лъэшэу къыIуагъ:
– Арэп сызэрэшъоупчIырэр зэхэшъухырэба? Дэгу шъухъугъа 

хьауми мыгущыIэ шъукъыздешIа?
Купым ежь анахьыжъ дэгущыIэу пшIэщтыгъэп, 

зэрэгъэщхыщтыгъэх, нахь лъэшэу мыгущыIэныр аIозэ, 
зэнэкъокъугъэхэм фэдэу, куощтыгъэх.

Мэзпэсым ишхонч тIоу зэбгъулъыр къызыкъуихи, гыныкIэ 
ушъэгъэ щэхэмкIэ ыузэндыгъ. Ящани машинэм дэжь щысхэу 
ешъорыхьакъум хэтхэм зыгорэхэр ариIуагъ, ау зи джэуап 
къызырамытыжьым, ишхонч къыкIаIи, яшъхьэпэуагъ. 
Ешъоным зыпищагъэхэр къэщтэуIугъэх, зыкъашIэжьыгъ, 
ащыщи гоIэным хэтэу къыIуагъ:

— Ей, пшIэрэр сыда? ТыуукIын угу хэлъа?
— Зи шъо слъэгъугъэхэр аукIырэм шъуфэд!
— Сыд пайя, сыда ащ фэдизэу мыхъунэу тшIагъэр?
— Ащ шъукъыкIэупчIэжьы, ара? Ар шъо зыдэшъушIэжьырэба! 

— губжыгъэу къыIощтыгъэ мэзпэсым, — чылэр зэрыкIорэ 
гъогум шъурымыкIоу, шъудэхи, чъыг цIыкIу шъэныкъом 
нэс ишъукIыкIыгъ. А мыхъо-мышIагъэм шъукъыщымыуцоу, 
джыри пчъагъэ IаплI заулэ хъунэу ишъуупкIыгъ.

— Чыл цIыкIу тшIын тыгу хэлъыгъ,— мэзпэсым къыпеуагъ 
щысыгъэмэ ащыщ.

— Зыми о гущыIэ къыуитыгъэп, — ипсалъэ къыдзыжьыгъ 
мэзпэсым, — чыл сыда зыкIэпшIыщтыр, чъыг жьау узфаем фэдиз 
ежь мэзым хэтымэ. Хэта изын къышъозытыгъэр чъыг цIыкIухэр 
ишъукIыкIынэу, ишъуупкIынэу, шъумыупчIэжьэу, шъузыфаер 
шъошIэшъ шъухэт. Зыми зышъумыгъэпсэф, тхьаумэфэ мафэу 
мэзым шъумыкIу ыIорэп. Ау цIыфыгъэ зекIуакIэу узекIоныр 
зыщышъумыгъэгъупш. Шъо шъузэрэзекIорэр емыкIу, губгъэн: 
мэз хъущт чъыг цIыкIухэр ишъоупкIы. Ар бзэджагъэ, ащ зыкIи 
шъукъигъэдахэрэп. ЦIыфымэ аIо: «Е пшIэу, шIум ущымыгугъ». 
Шъори дэеу шъушIагъэмкIэ шIу шъущымыгугъ. Шъуадэжь 
сыкъызыIохьэм, пчъагъэрэ упчIэ зышъосэтым, шъуащыщ 
къэтэ джыгъэп, джэуап къытыжьыныр зэрипэсыжьыгъэп. 
Сишхонч къэсэгъэофэ, цIыфэу шъуадэжь къыIухьагъэм нэкIэ 
шъуеплъыгъэп. Тытхъагъ шъуIоу, шъукуозэ, шъуешъо-
щтыгъэ. ШъутхъэгъэнкIи мэхъу, ау шъутхъыгъэр зыпэкIэ 
къырафыжьырэм шъуфэд. ШъумышIэмэ сшIэрэп нахь, мы 

мэзэу шъузыщыхъотIэ-бжъэтIагъэр къэралыгъом имэз. Ар 
къэшъуухъумэным ычIыпIэкIэ, шъо лые ешъохы, ащ пае 
пшъэдэкIыжь зэрэшъозгъахьыщтыр шъосэIо, шъуимашинэ 
иномери стхыгъэ, джы шъулъэкъуацIэхэр къысашъуIох.

ГущыIэу «пшъэдэкIыжь» зыфиIорэр зызэхахым, зыбгъэ 
къизгъэпшыщтыгъэхэр нахь шъабэ хъугъэх, тIэкIу нахь 
зыкъашIэжьыгъ. ЗэкIэ чъыг цIыкIумэ лые языхыгъэхэм 
зырызэу анэгу кIаплъэзэ, мэзпэсым ыгу къыдеIэу ариIощтыгъэ:

— Шъуащыщ къыгъэшIагъэм зы чъыг зэримыгъэтIысхьа-
гъэм сыщыгъуаз, ыIэшъхьитIукIэ чъыг зыгъэтIысхьагъэр 
шъощ фэдэу ныбжьи зекIощтэп. Мэзым зыщыжъугъэпсэфыныр 
шIу шъолъэгъу, ащ ичъыг жьаухэм шъуачIэсыныр, ижь гохь 
зыIушъущэныр шъуикIас, ау шъуедэхэшIэныр, къэшъуу-
хъумэныр шъуиджагъу. Шъузэрыс машинэу шъузэрэкъэирэм 
хэлъ пхъэм щыщ мы мэзым къыхащыгъэнкIи мэхъу. Ари 
зыщышъумыгъэгъупш. Iэнэшыгъэ дахэу пхъэм хэшIыкIыгъэу 
шъуимашинэ къишъухыгъэу шъузыкIэрысыри мы мэзым 
къыхэкIыгъэнри Iофым щыщ. Шъощ фэдэу мэзым къакIорэ 
пэпчъ цIыфыгъэнчъэу чъыгымэ адэзекIощтмэ, бэрэ пэмытэу 
мэзэу щыIэр чIым текIодыкIын. ТапэкIэ непэ шъузэрэзекIуагъэм 
фэдэу шъумызекIожьмэ, зэрэнахьышIур шъосэIо.

Мэзпэсым пхэнджэу зекIогъэ купым тэ тыкIожьын аригъаIоу, 
бэрэ пхъашэу адэгущыIагъ, ариIуагъэр бэ.

Мэфэ зыщыплI тешIагъэу машинэм исыгъэхэм мэзпэсым 
тхылъэу атыришIыхьагъэр яIофшIапIэхэм анэсыгъ, яфэшъуаши 
агъотыгъ.

1. Тыкъэзыуцухьэрэ дунаир зылъытэу, шIу зылъэгъухэу, къэзыухъумэхэу щыт 
цIыфхэмрэ ар къизымыдзэхэу, зышIомыIофыхэу, зэрар языхэу щытхэмрэ авторыр 
зэрафыщытыр текстым къызэрэщытыгъэр къэжъугъэнаф.   

2. псэушъхьэхэм, къолэбзыухэм яхьылIагъэу къаIуатэу зэхэшъухыгъэу е шъо 
шъулъэгъугъэ шъыпкъэу щытмэ афэгъэхьыгъэу рассказ цIыкIу къэшъутх.

анДыРхъОе хъуСен  
(1920—1941)

МыКIОСэЖЬыН ЖЪУАГЪУ
УсакIом ыкIи лIыхъужъым фэгъэхьыгъэ гущыI

Чэщ жъуагъор, уеплъэу пIозэ, къэхъугъэр умышIэу 
ошъогум къезы, щымыIэгъахэ фэдэу, зэбгырэтэкъушъ 
мэсты. Ау цIыфым хэгъэгоу къызщыхъугъэр, народэу 
къызхэкIыгъэр шIу ылъэгъухэу, ахэмэ янасып пае банэмэ, егъашIэм мыкIосэжьын 
жъуагъо ащ къызэхигъэнэн ылъэкIыщт. Ар ошъогум имытыщт нахь мышIэми, 
сыдигъокIи цIыфмэ агу илъыщт, сыдигъокIи цIыфмэ къафэнэфыщт!

Илъэс тIoкI нахь ымыгъэшIагъэми, къуаджэу хьакурынэхьаблэ къыщыхъугъэ 
адыгэ кIалэу Андырхъое хъусен ащ фэдэ мыкIосэжьын жъуагъо, лIыгъэшхоу 
зэрихьагъэм ишIуагъэкIэ, цIыфмэ къафигъэнэфыгъ.

Ежь ыгъэшIагъэр макIэми, тищыIакIэ шIулъэгъуныгъэу фыриIагъэм иинагъэ 
къыгъэнэфагъ. ыIорэр ышIагъ, ышIэрэмрэ ышIэшъущтымрэ ыIотагъ, иорэди 
ищыIакIи зэпхыгъэхэу, зэгъусэхэу, зэхэлъхэу ышIыгъэх. щыIакIэр, орэдхэр шIу 
ылъэгъущтыгъэх, губгъо хъоу-пщаухэм, къушъхьэхэм, мэзхэм агъэгушIощтыгъэ, 
ныбджэгъухэр ылъытэщтыгъэх, ыгъэщхы зэпытхэу ахэмэ ахэтыщтыгъэ.

Тхылъмэ яджэныр хъусенэ лъэшэу икIэсагъ. Урыс тхакIохэу пушкиным, 
лермонтовым, Некрасовым, Маяковскэм ястиххэм, адыгэ тхакIохэу КIэрэщэ Тембот, 
хьаткъо Ахьмэд, ашугэу Теуцожь Цыгъо, осетин поэтэу Коста хетагуровым, украин 
поэтышхоу Тарас Шевченкэм атхыгъэхэр анахьэу шIу ылъэгъущтыгъэхэм ащыщыгъ.

НыбжьыкIэ дэдэуи тхэным пыхьагъ. Илъэс пшIыкIущ нахь ымыныбжьэу 
«щэхъурадж» зыфиIорэ усэр ытхыгъ. Тхэнэу езгъэжьэгъэкIэ кIэлэеджакIом усэкIо 
нахьыжъэу хьаткъо Ахьмэд дэIэпыIагъ, узэрэтхэщтым щигъэгъозагъ, ытхыгъэхэр 
хэку ыкIи край газетхэм къыхаригъэутыгъэх. Джащ щегъэжьагъэу бгъашхъом 
ищырхэр ошъогум лъагэу рищэхэмэ быбыным зэрэфигъасэхэрэм фэдэу, усэкIо 
цIэрыIом тхэн езгъэжьэгъэ кIалэр поэзием илъэгапIэ зэрэфэкIощтым фигъасэу, 
ынаIэ тыригъэт зэпытэу хъугъэ.

ИцIыф къэбзагъэрэ илIыгъэ къызэкIэмыкIожьынрэ итворчествэ хилъхьан, щыщ 
шъыпкъэ ышIын ылъэкIыгъ, лIыблэнагъэу зэрихьагъэмкIи ащ цIыфыгъэ дэхагъэу 
хэлъыгъэр зынэсыщтыгъэр къыгъэлъэгъуагъ.

УсэкIо ныбжьыкIэм ытхыхэрэм къащиIуатэщтыгъэхэр тищыIакIэу шIу дэдэ 
ылъэгъущтыгъэм къыхихыщтыгъэх, ащ епхыгъэу ыгу къыриIощтыгъэ. Арын фае 
ащ иусэ нахьыбэхэр орэдым фэдэхэу, орэдышъом илъхэу зыкIэхъущтыгъэхэри. 
щэхэу ахэмэ яIэхэми ар дэгъоу къыуагъашIэ: «Орэд къэсIощт», «КIэлакIэмэ 
яорэд», «Кавалеристхэм яорэд» ыкIи нэмыкIхэр.

А усэхэм кIэлакIэм иобраз ары ахэтыри. Сыд фэдэрэ Iоф хьылъи шIу ылъэгъурэ 
ихэгъэгу ищыIакIэрэ ихэхъоныгъэрэ апае ар къыгъэуцущтэп, ар ыкIи насыпышIу, 
сыда зыпIокIэ, шъхьафитэу щыIэшъ ошъогуи, хи, чIылъи, мэзышхуи, губгъуи, заводи 
— зэкIэ ихэгъэгу дахэу, баеу, кIочIэшхоу зышIырэр ежь иешъ, лэжьэкIо пстэуми 
афэдэу, иунаешъ ары. Ар дэгъоу къагъэлъагъо мыщ фэдэ сатырхэу «КIэлакIэмэ 
яорэд» зыфиIорэм щыщхэм:

НыбжьыкIэгур къижъукIэу чэфынэу,
ТекIоныгъэм иорэд къэтэIу.
Тиорэд къэралыр дежъыоу,
Мафэ къэсы нахьышIум тыфакIу.

 Ж ъ ы у:
Тэ тигушIо гум диштэу тэщхы —
Ар кIэлэгъум иIэныр насып!
Огуи, чIышъхьи, хы ини — тыдэкIи 
НыбжьыкIэгум тетыгъор щиIыгъ.

Джащ фэдэу Андырхъуаем мамырныгъэ щыIакIэми, лъэпкъ зэфэшъхьафхэм 
язэкъошныгъэ пытэу тихэгъэгу илъми, ащ итекIоныгъэшхохэми, тигубгъохэми 
яхьылIагъэу усэ зэфэшъхьафхэр ытхыгъэх. «Тикъэрал къэгъагъэу кIыгъэным 
фэбанэу тэ тыкупышхоу»,— еIошъ, хъусенэ етхы.

ЦIыфым бэнэныгъэшхоу ышIырэмкIэ текIоныгъэ къызэрэдихыщтыр, щыIакIэр 
нахьышIоу зэригъэпсыщтыр ышIошъ шъыпкъэ хъоу щытыгъ Андырхъуаем. 
Къэхъущт дунэе шIагъомрэ тищыIакIэрэ цIыфым гопчын умылъэкIынэу епхыгъэхэу 
зэрэщытхэр усакIом сыдигъокIи хигъэунэфыкIыщтыгъэ. Ары анахь орэд дэгъухэу 
ыусыгъэхэр ахэмэ яхьылIагъэу зыкIитхыгъэхэри.

фашист хъункIакIохэм тихэгъэгу аштэнэу, тищыIакIэ агъэкIодынэу зэошхо 
къызыташIылIэм, апэрэу фронтым кIуагъэхэм Андырхъое хъусен ащыщыгъ. 
хэгъэгу зэошхом лIыхъужъныгъэ хэлъэу ар щызэуагъ, политрукэу къулыкъу 
ышIагъ. фронтым Iутэу заозэ, щэу иIэри ыухи изакъоу къызэнэм, пыймэ заримытэу, 
тихэгъэгу непэрэ ищыIакIэ пае, кIэлэцIыкIухэу къэхъухэрэм насып яIэу щыIэнхэм, 
зэо машIом щыухъумэгъэнхэм, тхьамыкIагъо амылъэгъухэу щыIэнхэм пае ыпсэ 
ыгъэтIылъыгъ. фашистхэу къэзыухъурэигъэхэр благъэу къызэригъэкIуалIэхи 
гранат закъоу къыфэнэжьыгъэр ахидзагъ. Ежьыри хэкIодагъ, пыижъхэми яаджал 
аригъэгъотыгъ.

А лIыгъэшхоу Андырхъуаем зэрихьагъэм пае Советскэ Союзым и Герой 
зыфиIорэ цIэр совет тхакIохэмкIэ апэрэу къыфагъэшъошагъ.

«Маяковскэм ипортрет дэжь» зыфиIорэ усэу шъузэджагъэм Андырхъуаем 
мырэу къыщеIо, Маяковскэм дэгущыIэзэ:

Ощ фэдэу
  лIыхъужъэуи,

Неттэ
   фэдэу
   лIыбланэуи
Сэри
  сыхъумэ
   сшIоигъу.

УсэкIо ныбжьыкIэм шIоигъуагъэр икъэлэмкIи иIашэкIи ыгъэцэкIагъ. Илъэс 
тIoкI нахь ымыгъэшIагъэми, ыгъэшIагъэр анахь нэкIубгъо дахэу тилъэпкъ 
ищыIакIэрэ икультурэрэ апае атхыгъэми атхыщтми хэтыщт, жъогъо нэфэу цIыфхэм 
къафэнэфыщт, щысэтехыпIэу щытыщт!

Джы усакIом иусэхэу мыщ къыкIэлъыкIохэрэм шъуяджэх.

КАВКАЗ

Кавказ къушъхьэхэр зэбгъутэу,
Ашъхьашыгу папцIэхэр зэплъыжьэу,
Ошъопщэ Iужъухэр япаIоу,
ГъэIэжьыгъэу пщэм хэтхэу мэчъыех.
Къушъхьабгъу мыжъохэр абзэеу,
Iалыныгъэ макъэхэр апихэу,
Риони, Тереки, Курари, пкIатэхэзэ,
ПкIатэхэзэ, губжыгъэу къячъэхых.
Ашыгухэр мылыкIэ гъэчъыгъэхэшъ,
Гъэтхапэм типсыхъохэр рафыжьэ.
Ay щытми ямафэхэр фабэх,
Ячэщыбэр мэзэгъо нэфых.
Губгъуи, бгышъхьэу осышхо зытехъуи 
Мэлы Iэхъогъушхохэр къащэхъу,
Абжъэ бырацэхэр блэбгъум рагъэкъоу,
Шъыхьы къэрабгъэхэр пкIатэу щыолъэгъу...

ГЪЭМЭФЭ ПЧЭДЫЖЬ

Чэщы шIункIыр мо къуаджэм 
Ышъхьагъы зэрилъэкIэу шъхьарэкIы.
Жьым зэрифэрэ ошъуапщэхэр 
Мэл Iэхъогъу фэдэу къыпшIошIы. 
ПчэдыжьыкIэ осэпсыр мо тыгъэм 

Дышъэшъо-дышъашъоу пэжъыу.
Зынэмыс чIыгур мэгуIэшъ,
Тыгъэр тепсэфэ нэшхъэй.
Чэмахъом ымакъэ зиIэтэу,
Тикъуаджэ зэфэдэу къыдедзэ,
Мо бзыу цIыкIухэр зэпаджэу,
Чъыг тхьэпэ шхъуантIэмэ ахэсых.
Семчык шъхьагъожьыр нэгуплъэу 
Тыгъэм ылъэныкъокIэ зегъазэ,
Тигубгъоу лэжьыгъэкIэ фэшIыгъэм 
Зэфэдэу мэкъэшхо къеIукIы.
Тыгъэм огу нэгушIом 
Нахь лъагэу зыкъыщеIэт.
Мафэм щэджагъом дегъазэ,
Фабэм ыкIуачIэ къыхахъо.

ТИЧЪЫГЫЖЪ ДЭЖЬ

СицIыкIугъо уахътэм къыщыублагъэу 
Тичъыгыжъ шъхьасыс синэIосагъ.
КIасэ сфэхъугъ уидэхагъэ,
Уизэфэгъэ шэнхэр сыгу рихьыгъ,
Мэфэ фэбабэхэр уичIэгъы жьауи 
Сыджэгоу сычIэсзэ бэрэ згъэкIуагъ.
Уишъхьацы шхъуантIэхэр зыжьырэ жьэу къилъырэм 
Сымэкъэ чан бэрэ пкIэрихыгъ.
ГушIуагъоу сыгу къитэджэрэ пстэуми 
ЯныбжьыкIэгъухэр сыгу къащэкIыжь.
ЛIыкум сихьагъэу, бэкIэ зысхъуагъэми,
ЗэхъокIыныгъэ зи о пфэмыхъугъ.
А лъэхъаным фэдэу бзыубэр джыри 
Уикуамэхэм атесэу макъэр щагъэтIыпI.
Уитхьэпэ шхъуантIэмэ жьыбгъэр къарыджэгоу,
IаплI къыуащэкIызэ, уагъэIушъашъ.
Бжыхьэпэ мафэхэм гъожьыбзэу ушъагъэу,
Уитхьапэхэр, сысызэ, къыпепхъых,
Зэщыныгъэ чэфынчъэр къыуащэкIы,
КIэрэкIагъэр, ушъуезэ, пщеуты.
Комэ уджэшъугъэхэр къызэпигъэшъуеу,

Бжыхьэпэ жьы чъыIэр уакIыIу рэчъ,
Ощхылэ мафэхэм утехъонынчъэшъ,
Шъхьас къыпфамышIзэ, угъызэ уагъэпкI.
Сыныбжьы хэхъуагъэу спкъыкIи зысхъуагъэми,
Сыгу химыгъахъоу зи сымылъэгъу,
НасыпышIуагъэм ыблыгу сычIэсызэ,
Сэ сыоплъышъ, сыгу къыогъу.

1. АпэрэмкIэ мы усищыми зэкIэлъыкIохэу, зэкIэрымычыгъэу шъукъядж.
2. Мы усищыри, Андырхъое хъусен яавторэу зэрэщытым нэмыкIэу, сыда 

анахьэу зэпэблагъэхэу зышIыхэрэр?
3. Мы усэхэр лирикэм ижанрэ шапхъэ илъэу тхыгъэх. Къушъхьи, губгъуи, чъыги 

яобразхэр, нэмыкIэу къапIомэ, пейзажым исурэтхэр къахэщэу тхыгъэх. Ау сыда 
ащкIэ усакIом къыIо шIоигъуагъэр — дунаим идэхагъэ къыгъэлъэгъон къодыер ара 
пшъэрылъэу ащ зэшIуихыгъэр? Гупшысэу сыда ахэмкIэ авторым тызыхищэрэр?

4. Езбырэу усищым яз зэжъугъашI.
5. Къушъхьэм, чъыгым, гъэмэфэ пчэдыжьым, губгъом ядэхагъэ, язэрэщыт 

нахь IупкIэу, дахэу къыгъэлъэгъоным фэшI, усакIом эпитет гъэшIэгъонхэр гум 
къинэжьыхэу егъэфедэх (гущыIэм пае, «Ашъхьашыгу папцIэхэр», «Ошъопщэ 
Iужъухэр» ыкIи нэмыкIхэр). Ахэр текстым къыхэшъутхыкIи, шъуеплъ — 
нэфэшъхьаф эпитеткIэ ахэр зэблэпхъун плъэкIыщта? Зэблэпхъумэ, ежь авторыр 
зыфэягъэр шIокIода текстым? 

6. Мы темэхэм ащыщ горэмкIэ унэмкIэ сочинение цIыкIу къыщышъутх:
хъусен къуаджэу къызщыхъугъэр, икIэлэцIыкIугъор. 
Тхылъхэу хъусен шIу ылъэгъущтыгъэхэр.
хъусен зыфэдэ хъунэу фэягъэр.
Отечественнэ зэошхом илъэхъан хъусен лIыгъэу зэрихьагъэр. 
хъусен цIыфмэ зыкIащымыгъупшэрэр.

МэЩбэШIэ ИСхьаКъ  
(1931)

ЧЫРЭКIО КIАЛЭХЭР

Мыр МэщбэшIэ Исхьакъ итхылъэу «Нэфшъэгъо 
лъагъохэр» зыфиIорэм щыщ. лъэхъанэу тхакIор 
къызтегущыIэрэр чыжьэ — Октябрьскэ социалистическэ 
революциешхом ыпэкIэ ары. Къоджэ цIыкIоу Адыгэхьаблэ 
къыщыхъугъэ кIэлэцIыкIухэу Джамболэтрэ Темботрэ 
ящыIакIэ къегъэлъагъо.

Адрэ тхьамыкIабэхэм афэдэу, Джамболэтрэ Темботрэ ящыIакIэ хэкIыпIэ 
фамыгъотэу чылэм дэс баижъэу Дамыкъо Шъалихь дэжь фэчырэнхэу макIох.

КIалэхэм къяхъулIэрэр бэ, ящыIакIэ гушIуагъо гори хэлъэп, ау шIу зэрэлъэгъухэу, 
дунаими хэшIыкIэу фыряIэм хэхъо. НэбгыритIум ящыIакIэкIэ лъэшэу зишIогъэшхо 
къакIощтыгъэр Къымчэрый, Исмахьил, Азмэт фэдэ лэжьэкIо шIагъохэр арых. 
КIэухым дэжь урыс революционер-подпольщикэу Максим Токаревым ибэнакIэ 
кIалэхэр мэкIэ-макIэу Азмэт щегъэгъуазэх.

1
Дамыкъо Шъалихьэ дэжь Темботрэ Джамболэтрэ чыракIо 

ымыгъэкIонхэу Унэрыт Къымчэрые зэриIогъагъэр зы илъэсэ 
нахь къыдэхъугъэп. Гъэм дэIэхъуагъэх. Ежь Къымчэрые 
къызэрэшIошIыщтыгъэр чырэ Iофыр ащ щыухыгъэу ары 
шъхьа кIэ, кIалэмэ ягухэлъхэр нэмыкIыгъэх. УIэхъоныр 
лIыжъ IофкIэ алъытэщтыгъэ нахь, зэрапэсыжьыщтыгъэп. 
УкIы тэнри къатекIоу хъугъэ: илъэс пшIыкIубл-пшIыкIуим 
ихьагъэх. Джамболэт хэпхын хэмылъэу дахэ, кIэлэ ищыгъэ 
лъэпэ-лъаг, ынэ шIуцIабзэмэ шъыгъо зэщ тIэкIур акIэлъ зэпыт, 
зыгорэм фыIугушIукIымэ, и дахэ нахь дахэ хэхъожьы. Нэгу 
фэкIыхьашъор сыдигъокIи зыгорэм фэхьазырэу къыпшIошIы. 
Джащ фэдэу ыIэпкъ-лъэпкъыхэри псынкIэу, уанэр ары пIонэу 
къызфалъфыгъэр, уеплъымэ, шыу зэкIужьыр угу къегъэкIы.

Унэрыт Тембот нэмыкI шъыпкъ. Къымчэрые икIэлэгъу 
умылъэгъугъэми, плъэгъугъэ фэдэу къыпшIошIыщт. Зылъэгъу-
рэм ыгъэшIагъоу яти ыкъуи япкъ зэхэлъыкIи, ящыIэкIэ-
гъэпсыкIи, якIуакIи зэфэдэх. Ыныбжь емылъытыгъэу, Тембот 
Iэпкъ-лъэпкъышхоу зэхэлъ. ЫплIэIу шъуамбгъо къоуцуи, 
зыми укъилъэгъунэп. Мышъэм фэдэу кIочIэшху. Зымафэ шкIэу 
хъуатэм дафи зылъакъо зэпыкIыгъэр ыкIыб къырилъхьи, ятэрэ 
Джамболэтрэ янэрылъэгъоу, къыдихыжьыгъ. Тембот ынэгу 
узэрэкIаплъэу пщымыгъупшэжьэу нэмэ къапэшIуафэрэр ынэпцэ 
шIуцIэ кIырхэр ары. Нэхэягъэ напцэмэ къырамытми, лIышъо 
къытырагъао. ЫIупшIэ, ынэ, ынэгу зэхэлъмэ узяплъыкIэ, 
ябэрчэ ты гъэ укъегъэшхэкIы. Егъэлыягъэу мыдахэу, кIэлэ гохь 
зэкIужь зыфаIорэм фэд.

— Тат, плъэгъун непэ ос къыземыскIэ,— Джамболэт ыIуагъ.
— Зэ къесыщтми, къесыгъагъот, — Тембот ымэкъэхъукIэ 

гъумытIымыгъэ нахь, зи къыпиIухьэжьыгъэп.
— ШъуезэщыгъэкIэ сэгугъэ, кIалэхэр? — Къымчэрые 

щхыпцIы гъэ.— Осыцэ къызэрэхипхъыгъэм лъыпытэу чылэм 



142

тыдэхьажьыщт. Шъо шъуизакъоп, сэри сыхэпшъыхьагъ, ащ 
нахь сфэукIочIыжьыщтэп.

— Непэ укъыдэкIын фэягъэп, тат, — Джамболэт къыIуагъ. 
— КIожь, тэ непэ тыIэхъон.

— Хьау, Джамболэт, непэ сыкъыздэкIыгъахэкIэ, згъэзэ-
жьынэп. Дунаири Iае.

КIалэхэр Iэхъонхэм зэрэфэмыежьхэр непэп Къымчэрые къыз гу-
рыIуагъэр. Апэрэ мафэми ышIэщтыгъэ шъхьакIэ, къызхи гъэ щыщ-
ты гъэп. Темботи Джамболэти бэ илъэситIум Iушы гъэу кIэрахыгъэр. 
Ащ пшысэу, къэбарэу, тхыдэу къафи Iо тагъэм изакъоми, уезэгъыни 
удэIэхъонкIэ. Аущтэу щыт нахь мышIэми, кIалэхэр шахъомэ 
ашIоигъуагъ. Агу хэпкIагъэу хэсыгъэр Дамыкъо Шъалихьэ 
ишэхъогъоу шъофым итэкъуагъэу итыгъэр ары. Ежь Къымчэрыий 
тIысыжьын гухэлъыр ышъхьэ къызихьагъэр мыгъатхэ щегъэжьагъ. 
КIалэхэр ины хъутъэх, ащыгугъыщтыгъэ ныомрэ ежьырырэ 
«аIыгъыжьынэу». Гъат хэр къэсыфэ тшIэщтымкIэ зыгорэу тыхъун, 
ыIощтыгъэ Къым чэрые. КIалэхэр арымэ, пэрыохъу сафэхъущтэп. 
АшIэ ашIои гъор арэшI, джэрыохэу урамым терэмытхи. ДэхэкIаеу 
ыIорэм къедэIугъэх, зы лъэбэкъуи бладзыгъэп.

Iэхъоныр заухыгъэр бэ мышIэу Темботрэ Джамболэтрэ 
Дамыкъо Шъалихьэ зыIуагъэкIагъ. Нахьыпэм къазэрэпэ гъокIы-
щтыгъэм фэдэу, кIалэмэ Дамыкъор къапэгъокIыжьыгъэп. 
ЧъыIэ – чъыIэу, къяплъ-къямыплъышъоу къяупчIыгъ:

— Сыд етIанэ талъэныкъокIэ шъукъэзыхьыгъэр?
— Лъэгъун пфытиIэу тыкъэкIуагъ, — мыгузажъоу Тембот 

къыIуагъ.
— Сыд лъэгъун къыздышъуиI?
— Тыпфэчырэ тшIоигъу, Шъалихь, — Дамыкъор зилъэгъукIэ, 

къехъулIэрэр ымышIэу Джамболэт къызIуипхъотыгъ.
Унэрыт Къымчэрые шъупэпс къырифыгъахэщтын, ы-ы, 

Тембот, — Дамыкъом зыкъыфигъази, зигъэсэмэркъэоу Тембот 
къыриIуагъ.

— Татэ фит тыкъишIыгъ, фэмыеу арэп, — гупсэф-гупсэфэу 
Тембот къыIуи, етIанэ пидзэжьыгъ. — Уфаемэ, тышт, тымыштэ 
пшIоигъомэ, тыкъызэрэкIуагъэу тыкIожьын. Чылэ чэмхэр 
зыми ттырихыщтэп тэ.

— ПIорэр сшIэрэп, Тембот, — джыри Джамболэт 
къэпсынкIагъ, — Шъалихьэ хьау къытиIуагъэпи!..

— Шъыпкъэр шъушIэнэу шъуфаемэ, кIалэхэр, шъусштэ 
сшIоигъуа гъэп. Сэ сылъаIо сихабзэп, ау къысэлъэIухэмэ, 

ялъэIу афэзгъэцакIэу сихабзэ. Ори, Къымчэрыекъор, 
укъысэмылъэIущтыгъэмэ, ащ фэдэ къэпIощтыгъэп. Ау 
имыщыкIагъэхэр къэзыIохэрэр сикIасэп сэ, зэгъашIэ.

— Ары, Шъалихь, ары, — Джамболэт лIым игущыIэ къыхао. 
— Тэ ар тымышIэу щытэп.

— Зэ ужэ зэтелъхьэба сэIо, Джамболэт, сыдэу бащэ къапIора, 
Шъалихьэ къэбгъэгущыIэрэп, — Тембот Джамболэт фидзыгъ.

— Неущ пчэдыжь жьэу, къыжъугурыIуагъа, жьэу, ящэнэрэ 
атакъэхэр къызыIохэрэм шэщым шъукъакIу, шъушIэщтыр 
къышъуаIощт. Ащ ехъулIэу шъукъызымыкIокIэ, сышъушIэрэп, 
шъукъэсшIэжьырэп.

Чэщ реным Темботрэ Джамболэтрэ анапIэ зэтралъхьагъэп. 
Зэлъыпэгъу илъхэти, хэчъыерэм адырэр лъакъокIэ етIыргузэ, 
ятIонэрэ атэкъэ Iогъу нэс мычъыехэу хэлъыгъэх, етIанэ 
зэрэхъугъэри амышIэу хэчъыягъэх. Ащ ежэщтыгъэ пIонэу, 
Къымчэрые кIалэмэ къашъхьащыхьагъ:

— Шъукъэтэдж, шъукъэтэдж, кIалэхэр, Дамыкъом иIо заIо.
— Ар дэдэм къызщылъэтхи, анэгуи псы кIамыкIэу, зы 

фыгуци зыIуамыгъафэу унэм икIхи, бжыхьэ мэзахэм ерагъэу 
щынэфрэ ос пIокIэ тIэкIум къыхэхьагъэх. Зи зэрамыIоу, 
чъыIэм заригъэутIыIоу, Дамыкъо Шъалихьэ ишэщкIэ агъэзагъ. 
Къымчэрые пIэм зэрэхэлъэу хьэ хьакъу макъэу къэIурэмкIэ 
ышIэщтыгъэ кIэлитIур зыдынэсыгъэр.

2

Ящэнэрэ атакъэмэ яIо къыхадзэн рагъэжьэгъэ къодыягъ 
Темботрэ Джамболэтрэ зэуж-зэлъыкIоу Дамыкъо Шъалихьэ 
ишэщ кIыхьашхоу джау псыхъо нэпкъ лъагэм пэмычыжьэу 
щытым зебгъукIохэм. КIэлитIум ящэнэрэ атакъэмэ яIогъу 
зыфэдэр, ебгъэзыгъэхэми, ашIэрэп, сэбахьым нахь пасэу 
ныбжьи къэтэджыгъэхэп. Рэхьат шъэфэу чылэм шъхьащытыр 
къыгъэущэу чылэгумкIэ, Хьаджисламдыхэм яатэкъэжъэу 
къычIэкIын, жьы фэмыгъотэу мэкъэхъужъыкIэ къэджагъ, 
ащ атэкъэ цIыкIу горэ пэджэжьыгъ. Бэ темышIэу адыкIэ 
чылапшъэмкIи, бгычIэ лъэныкъомкIи, чылакIэмкIи атакъэхэр 
къызэпэджэжьхэу аублэ. Ахэмэ хьэхэри къазэрэхахьэрэр 
сшIэрэп, зэпэхьакъужьых.

Шэщ щагум зыдахьэхэм, зы цIыфыпси далъэгъуагъэп. 
Мэкъу хьандзо инищэу зэбгъутхэр шIуцIэ-шIуцIэхэу, кIымэфэ 

чэщри нахь къагъэушIункIыжьэу ошъо чIэгъым зандэу чIэтых. 
Шэщ кIыхьашхоу зыцыпэ умылъэгъурэм а мэкъу хьандзомэ 
чIым нахь зыхырагъэубгъо. Ос тIэкIоу ышъхьагъ къытесагъэми 
мэзахэм зыщегъэнэгуфы. МэкIэ-макIэу чъыIэр къыхэцэкъыкIы.

Зи замылъэгъум, зыдагъэзэщтыр амышIэу, Темботрэ Джамбо-
лэтрэ зэплъыгъэх, къызэплъыжьыгъэх. Хьандзо къогъумкIэ 
щыт унэжъ цIыкIум остыгъэ нэф къепсыти ащкIэ агъэзагъ. 
Зэрыхьагъэхэми зи ралъэгъуагъэп. Хьаку цIыкIоу къогъум 
къотыр зэрэгъэплъыгъакIэр пшIэнэу фэбамэр къышъхьарехы. 
Къэптан дыжьыгъэ гори етIэбаим тедзагъэу телъ. Дэпкъым 
шхохэр, хамотитIу, зы онэжъ гор aIoy пылъагъэх. Шахъохэр 
унэм исхэп. КъикIыжьынхэ аIогъэ къодыеу пкIантIэр ынатIэ 
тырилъэкIыкIэу, псычэт лъэкур пIонэу, ушъуашъоу Шъарыбэ 
Азмэт къихьагъ. КIалэхэр щыт щымытыми ымылъэгъоу, 
зи къаримыIоу дэпкъым пылъэгъэ уанэр къыпихыгъ, къэп-
тан дыжьыгъэри ыIаблэ ридзэкIыгъ. Къызэрихьагъэм фэдэу, 
хьапщэзэ, пчъаблэм зынэсым, къызэплъэкIи, кIалэмэ къяп-
лъыгъ. ИкIыжьыгъэба зыщыпIоным, къыгъэзэжьыгъ:

— Арэп, шъуитIо, пчэгъу чIэсэгъитIу пIонэу, шъущытыщта?
мэкъэ икIыгъэкIэ къариIуагъ. — Моу сауж шъукъихь.
Шэщ кIыхьашхом пчъищэу хэлъым язырэм зынэсхэм, 

Азмэт къэуцуи, уанэр пчэгъу шъхьапэм пилъагъ. Джыри зи 
ымыIоу кIалэмэ къяплъыгъ. Джамболэт зыфэмыIажэу, лIым 
икъэплъакIи ыгъэшIагъоу:

— Шъалихьэ шъукъакIу ыIуагъэти, тыкъэкIуагъ.
Азмэт зи къымыIоу, мэпIэжъажъэшъ щыт. Загъори ежь-

ежьырэу зыгорэхэр зэреIожьы. НэчапэкIэ кIалэмэ къафы-
чIэ плъы, мэзахэшъ, ылъэгъурэ шIагъо щыIэп. Ау щытми, 
мэщхыпцIы.

— ШъукъэкIуагъэмэ, мо куахъохэр шъушти, шыцуер 
къишъутхъу. Къабзэу, къыжъугурыIуагъа? — къяупчIи, шаIом 
икъэлэпчъэжъые ыгъэпытэжьыгъ. — Шъукъыдэмыхь, шыхэр 
къистIупщыщтых.

Бэрэ пэмылъэу шэщым шыхэр къычIэзэрэххи шаIом дэлъэ-
дагъэх. Лъэкъуаорэр мэлъэкъуао, щыщрэр мэщыщы, хэцэ къы-
кIырэр хэцэкъыкIы. Псыдзэм фэдэу зэуж-зэрыхьэу, шаIор  бгъэ-
кIэ рахыни хэхьажьынхэу къыпщагъэхъоу, замышIэжьэу шымэ 
къачъыхьэ. «Гургургу» рагъаIоу чIыныбэр къагъаджэ. Азмэт 
икъамыщ пчыкIэ хъупскIэу ашъхьагъ щэджэгу. Шы щыты гъэ-
мэ алъ егъэплъы. Ылъэгъурэр шIогъэшIэгъонэу, Джамболэт шы 

шъхьарытIупщымэ яплъы, ахэр зэхигъэзыхьагъэу къырифэкIэу 
къыщэхъу. Шымэ ячъэ рагъэхъу зыхъукIэ, ежьми ынэхэр 
нахь къелыдыкIых, ыIэпкъ-лъэпкъыхэр нахь псынкIэ мэхъух, 
ылъакъохэу чъыIэ лIэщтыгъэхэр зэхишIэжьхэрэп, мыдэ 
умышIэ мэ, ауж итэу къадечъыхьэ пIонэу, фабэ пэу регъажьэ. 
Тембот шылъэмакъэмэ акIэдэIукIы. Зэ хагъахъо, зэ щагъакIэ. 
Ар зэлъытыгъэр Азмэт икъамыщ. Ар дэдэм Тембот зэхехы:

— Шъужэ укъыгъэу шъущымыт шъосIуагъэба!.. — Азмэт, 
къамыщыр шымэ ашъхьащигъэшъуезэ, кIалэмэ къафедзы.

Темботрэ Джамболэтрэ шэщым зычIахьэхэм, мэкъу Iэго-
шхо лIы горэм аблихи, адэ ыхьи, шхынлъэм дитэкъуагъ. 
ЛIым пымылъхэу кIалэхэр яIоф ыуж ихьагъэх. Адырэми 
зи къаримыIоу мэкъур шымэ афыдилъхьэщтыгъэ. Темботрэ 
Джамболэтрэ зи зэрамыIоу, ашIэрэ Iофыр ашIокIэщыгъоу зы 
заулэрэ шыцуер атхъугъ. Шылъэмакъэхэри Азмэт икъамыщи 
зэхахыжьыщтыгъэп.

Нэф къэшъэу регъажьэ.
— Олахьэ, Тембот, мыри Iофы мыхъун, — куахъор чIиси, 

Джамболэт къыIуагъ. — Мо слъэгъурэ Азмэт шIу уигъэхьынкIэ 
огугъа? Плъэгъурэба пшъэго-пшъагоу къызэрэтэплъыщты гъэр, 
тшIэрэр къытигъэIощт.

— Адэ сыдэу шIэхэу къыхэбдзагъа? — Тембот ышъхьэ 
къымыIэтэу шыцуер зэкIеугъуае. — Мыщ фэдэу псынкIэу 
пIощтми пшIэщтми утемылъад.

— Ары, Къымчэрыекъор, сэри сIорэр,— мэкъур аблэзыхырэ 
лIым къыIуагъ.

ЛIым ымакъэ зэрэзэхихыгъэм лъыпытэу, Джамболэт 
щтагъэу ышъхьэ къыпхъотагъ. Адырэми мэкъур шхынлъэм 
зыделъхьэм, куахъор ытамэу къакIэрыхьагъ. Апашъхьэ 
итыгъэр Дамыкъо Шъалихь арыгъэ.

— Шъалихь, мыIуапхъэ сIуагъэкIэ сэгугъэ, къысфэгъэгъу, 
— Джамболэт ышъхьэ риуфэхыгъ.

— Сыд пай, ар зымыIогъэ шахъо сиIэп сэ. — Дамыкъом ащ 
нахь Джамболэт ыIуагъэм къыриIолIагъэп. — ЗыжъугъэпсынкI, 
шымэ якъычIэхьажьыгъо къэсы пэт. Непэ щегъэжьагъэу Азмэт 
шъуригъусэщт. ШъорыкIэ ащ ыIуагъэри сэ сIуагъэри — тIури зы.

Унэрыт Темботрэ Хьабраукъо Джамболэтрэ ячырэкIон а 
пчэдыжьым апэрэу рагъэжьагъ.

Джащ фэдагъ Шъарыбэ Азмэт ичыракIэ ипэублагъэри. Джы 
мары лIыку хьазыр хъугъэми, иIэ шIагъо щымыIэу дунаим 

тет. ЦIыфхэр Азмэт дэгукIэ зыкIеджэхэрэр сшIэрэп нахь, 
пIорэр зэкIэ зэхехы, тхьакIумэ чанхэр иIэх. Зыгорэ зыраIокIэ, 
зэхимых фэдэу зызэришIырэр арэу къычIэкIын зыфеджэхэрэр. 
ЗэраIоу, дэгоу щытыгъэмэ, Дамыкъо Шъалихьэ нибжьи шымэ 
аригъэкIолIэныеп. Ау джы къызнэсыгъэм зы нэбгырэ ыпашъхьэ 
Азмэт дэгукIэ щеджагъэп, дахэу фыкIагъэтхъызэ, ыцIэ paIo. 
Дамыкъо Шъалихьэ ар зыщигъэгъупшэрэп.

Шъарыбэ Азмэт илъэс тIокIитIу фэдиз ыныбжь. Къызы щи-
шIэжьырэм щегъэжьагъэу изакъоу къехьы. Гъэблэшхоу блэ-
кIы гъэм ятэрэ янэрэ хэлIыхьэхи изакъоу къызэнэм, Дамыкъо 
Шъалихьэ ятэ чырэ фэхъуи, джы Шъалихьэ къыIэкIэ нэжьы гъэу 
фэчырэ, ыIорэм лъэбэкъу блидзырэп, Дамыкъоми ар игуап эшъ, 
амал иIэу ыгу хигъэкIыщтэп. КIымэфэ реным шымэ къахэмыкIэу 
чэщи мафи шэщым чIэт, шаIом дэт. Джа унэжъ цIыкIоу хьандзом 
къотыр игъолъыжьыпI. Гъатхэм щыублагъэу бжыхьэ нэс уашъор 
ичыхIэн, чIыгур икIэлъын, уанэр ишъхьант. Зы пшъашъэ 
епсэлъыхъуагъэу, е нэкIэ еплъыгъэу зыми къышIэжьырэп, зы 
чылэ джэгуи хэхьагъэп. Мазэм зэ зеупсы. Загъо дэдэрэ урамым 
къытехьэу тучан къуапэм щызэхэт чылэлIымэ къазыхахьэкIэ, 
зы гущыIэ ыжэ къыдэмыкIыгъэу ахэкIыжьы. Зыгорэм къэбарэу 
къыIуатэрэм едэIу зыхъукIэ, ищыкIагъ-имыщыкIагъэми, ыцэ-
лышъо тыри къызэ, кIэщхыкIы.

Джахэр зэкIэ Джамболэт ыгу къызыфэкIыхэрэр ышIэрэп. 
Непэрэ зымафэм гущыIитIу ныIэп ыжэ къыдэкIыгъэр. Уарзэу 
зыхэсыр зыкIэкIихзэ, хьакур егъэплъы, ышъхьэ къыIэтэу 
кIалэмэ къяплъырэп. ЖэкIэ зэхэкIыхьагъэр, нэ шIуцIитIур 
aloy мэшIо бзыймэ къыхапхъотыкIы. Орзэ IамычIэ хьакум рико 
къэсми, натрыф гъэтIыпIагъэм хэIабэшъ, Iэбжыб из къыхехы, 
ыжэ детакъо. Темботрэ Джамболэтрэ аIощтыри ашIэщтыри 
амышIэу щысых. БэшIагъэ шымэ япчыхьэ фэIо-фашIэхэр 
загъэцэкIэгъахэхэр. Натрыфрэ псырэкIэ упсэун плъэкIына, 
зыгорэ зыIумылъхьэу. Азмэти шъукIожь къариIорэп. Ашъыу, 
къаримыIоми, къэгущыIэгъагъот.

— ТыкIожьымэ хъущта, Азмэт? — Тембот еупчIыгъ.
— ТыкIожьымэ пIуи? — зи къымыIоу зыщэ-зыплIэ хьакум 

уарзэ зыкIегъэстым ыуж, къэупчIагъ Азмэт.
— Ары сIуагъэр,— Темботи гузажъорэп.
— ШъукIожьын шъуIомэ зыми шъуиIыгъэп,— джыри тIэкIу 

зытешIэкIэ къеIо. КIалэхэр ар дэдэм къежьэжьых. Пчъаблэм 
зынэсхэкIэ, зэмыплъэкIэу алъэджэ:

— Пчэдыжь зыкъэшъумыгъэгужъу. Натрыфышъхьэ зырызи 
къыздэшъухь, натрыф гъэтIыпIагъэ шъуикIасэмэ.

— Ащ пае укъэдгъэнэна, Азмэт, къэтхьын,— Тембот elo.
— Сэщ паеп, шъощ пай нахь, сэ сиIэр сфикъущт,— пшъаго 

шIыжьыгъэу, Азмэт хьакум уарзэр реко.— Къымчэрыекъор, 
сыгу урехьы о, уятэ фэдэ ухъущтмэ сшIэрэп нахь.

Темботрэ Джамболэтрэ алъапэ унэм зэрэрадзэжьыгъэм 
лъыпытэу ашIогъэшIэгъонэу афэмыухыжьэу къаIуатэрэр чырэ-
ным иапэрэ мафэ зэрэкIуагъэр арэп. Азмэт игугъуи къашIы-
рэп. Дамыкъо Шъалихьэ иIофшIакI ары афэмыухырэр. 
Ахэмэ япIуагъэкIи ашIошъ хъущтыгъэп, къагурыIощтыгъэп 
анитIу шъыпкъэкIэ амылъэгъоу. КIалэмэ Шъалихьэ исэрмай 
пэIошхорэ идые зэпылъ дахэр щыгъэу урамым зытралъагъокIэ, 
ащ фэдэу имэфэкI зэпытэу ары къызэращыхъущтыгъэр. 
КъагъэшIэщтым мылъкур зыгорэм ипкIэнтIэпс къыкIафы-
зы кIызэ къахьы. Непэ зыгорэ, орэмэстэжъый нэмыIэми, 
къазыхэмыхъокIэ, мафэр щыIагъэкIэ алъытэрэп, къэкIощт 
нэфылъым къыдырагъэхьыжьынэу зыфагъэхьазыры. Арышъ, 
Унэрыт КъымчэрыекIэ щыпэзэхэхэу щытыгъэп кIалэмэ 
ашIогъэ шIэгъонэу, ажэ дэмыфэу къаIуатэрэр.

— Дамыкъо Шъалихьэ иIофшIакIэ зешъумыгъэгъэдел, 
кIалэхэр, — Къымчэрые щхыгъэ.— Шъхьахырэп шъуIомэ, 
къыжъудесэгъаштэ. Азмэт тхьамыкIэм фэдэу лажьэщтыгъэмэ, 
шъулъэгъуни ащ ыпэплъышхо зыдынэсыщтыгъэр. Шъарыбэ 
Азмэт сыдэу зыкъышъуфишIыгъа адэ?

— ЛIы гъэшIэгъон ар, — Джамболэт къэпсынкIэ. — 
Имыгуапэмэ сшIэрэп гъусэ тызэрэфашIыгъэр, ыни ыпи 
къытигъэплъырэп.

— Щыхьагъу шъумышIы, — ащ нэмыкI Къымчэрые 
къыпилъхьагъэп.

— ТшIынэп, тат, ащкIэ зыгъэрэхьат. — Тембот къыIуи, 
Джамболэт дэжькIэ плъагъэ.

— Джар нахьышIу, — Къымчэрые амдэз зештахэм, нэмаз-
лыкъыр къыблэ лъэныкъомкIэ ыгъази, ежь зэриIоу, тхьам 
ыпашъхьэ иуцуагъ.

3

Чэщныкъом къыкIэтаджэхэмэ, пчыхьэшъхьэ мэзахэм 
къэкIожьхэзэ, Темботрэ Джамболэтрэ кIымэфэ мэзищыр 

рахыгъ. Ащ фэдизым загъэгужъоу зы мафи къыхэкIыгъэп. 
Дамыкъо Шъалихьи икъакIо щигъэтыгъэп, къэмыгущыIэу 
ышIэщтыр зишIэкIэ, кIалэмэ гущыIэ зытIу къафидзы фэдэу 
ышIыти, непэ ашIэщтымкIэ Азмэт унашъо къыфишIыти, 
кIожьыщтыгъэ. Джащыгъур ары гукIэ зызагъэпсэфыщтыгъэр, 
ашIэрэ Iофыри нахь зызэкIэкIыщтыгъэр. Сыд фэдиз пIуагъэми, 
Дамыкъо Шъалихьэ къыпшъхьащыт зыхъукIэ, умыгумэкIын 
плъэкIыщтэп, пшIэрэм нахь уегугъу оIоми, пфэгъэтэрэзырэп. 
Зыгорэ къыуиIон шъуIуа пIозэ, ощынэ, оукIытэ. Азмэт нэмыIэмэ, 
иIофи ишIи къахилъхьэрэп. ПкIэнтIэпсыр къечъэхэу, пахъэр 
къышъхьащихэу шэщыр къадетхъу, шыхэр тырегъэзекIухьэх, 
псы регъашъох. Мэфэ Iофыр ешIэфэкIэ, кIалэмэ афэгъэхьыгъэу 
зы гущыIэ къыжэдэкIырэп. Шымэ адэгущыIэ, зэкIэми 
афишIыгъэу цIэ зырыз яI. АщкIэ пшъы зыфаIорэр ышIэрэп. 
Мэкъу щыхьагъэр ыIэмычIэ чIэкIырэп, ядэхашIэзэ, атхыхэр, 
акуашъохэр ецIэнтхъух.

Гъатхэр зэрэмычыжьэжьыр непэ къэлъэгъопагъ. Тыгъосэрэ 
тыгъэм ос тIэкIоу жьаупIэмэ закъозгъэбылъхьэхэрэр зэлъи-
гъэ жъужьыгъэх. Псыкъочъ цIыкIухэу ураммэ къателъэ да-
гъэ хэм ячъэ нахь макIэ хъугъэ. ТыгъэопIэ чIыпIэхэр къэгъу-
шъых. Зикъутамэхэр джэшъобзэ чъыгхэри дэхагъэ горэ 
къызэрэкIощтым паплъэхэшъ щытых. Тыгъуаси тыгъос нахьы пи 
емылъытыгъэу бгышъхьэ шIуцIэми зызэрихъожьырэр хэпшIы-
кIэу непэ къэлъагъо, чыжьэкIэ джыри нэм ымылъэгъупэрэ 
шхъонтIэгъакIэр къышъхьащэхьэ. Чэмыжъхэр гъуашхэхэу 
щагумэ адэт. Ахэмэ ябыу макъэ мокIэ-мыкIэ чылэм къыхэIукIы.

Шэхъогъур Гобэн кIэй Темботрэ Джамболэтрэ язакъоп 
къэзыфыгъэр. Азмэт къадэкIогъагъ. Зыщагъэхъущт чIыпIэхэр, 
хэтэ тIэкIу зыщашIэщтыр къариIуи, къаригъэлъэгъуи зэшэсы-
жьым, сыдигъуи джа зэрихабзэу, къимылъэу къариIуагъ:

— Шъузыхьыни шъузышхыни дэсэп мыщ, тыгъужъхэр 
армэ, ахэри шъощ фэдэкъабзэу мэщынэх. Шъузфэсакъыщтыр 
шыблэ гъогъо чэщхэр ары. ШъуилIыгъэ зыфэдэр шъушIэ 
шъушIо игъомэ, джащ къыщышъушIэщт. Шыхэри IэкIыб 
шъумы шIых, язакъоу шаIом дэшIыхьагъэхэ зыхъукIэ, шыблэ 
гъуагъом джынэуз ешIых. Зыщышъумыгъэгъупш.

Мазэм къехъугъэшъ ар къазыриIуагъэр, зы шыблэ гъуагъуи 
зэхахыгъэп, зы пщэ шIуцIи къашъхьащыхьагъэп. Гупсэфэу 
шэхъоныр макIо. Май мазэр шхъонтIабзэу екIы. ТIо фэдизэ шы 
уцуагъэхэр къащэхи, зызгъэпсэфыгъэхэр хащыгъэх. Чылэм 

зэрызэ чэзыу-чэзыоу кIалэхэр кIожьыгъэх. ГумэкIыгъо щыIэп. 
КъызэраIощтыгъэу, зы тыгъужъ быу макъи зэхахыгъэп. Шыблэ 
гъуагъом ищынагъо ежэхэзэ есэжьыгъэхэшъ, пылъыжьыхэп. 
Азмэт къариIуагъэр агу къызыкIыжьыкIэ, мэщхых:

— Олахьэ, Джамболэт, мы Азмэт бзаджэм, тигъэщыни 
дэкIыжьыгъ шъхьакIэ, ишыблэ гъуагъо зыдэщыIэр сшIэрэп.

— Ащ ыгу хэлъыгъэр сэшIэ сэ, тигъэщынэни, шэхъогъур 
чIытигъэдзыни, чылэм тигъэкIожьынэу ары. Ащ фэдэ делагъэ 
щыIэп.

— ОIокIэ, къикIын щыIэп, — eIo Тембот, онэ ныбэпхыр 
ыдыжьызэ. — Азмэти тигъэделэнэу тауж къехьэ.

— Ежь щтэгъахэу ащыгъум дунаим тет, — еIошъ, Джамболэти 
къыдырегъаштэ. — Къысфабдэрэп шъхьакIэ, Тембот, ащ 
ыгу шIу къытфилъэп, плъэгъун пIогъагъэ зымыIожьырэм. 
Сызэреплъэу къэсэшIэ сэ.

— Сыд ыгу шIу къызкIытфимылъыщтыр, етшIагъэ щыIэп, 
сыдэп? Ихьалыгъу Iулъхьэ нэмыIэмэ, хьалэлэу ешхы.

— ЕтIани ащ шъоу тецIэлагъэу къышIошIы нахь.
Мафэр дахэшъ дахэ. Лъэгуанджэм къэсырэ уц кIырэу 

тхышъхьэмэ атетым уашъом ишхъонтIагъэ нахь хегъахъо. 
Зы пщэ гъощагъи итэп. Щэджэгъоуж тыгъэм цIыкIу-цIыкIоу 
къохьапIэмкIэ зегъазэ. Шыхэри хэпырхъыкIхэу чапэм рекIо-
кIых. КIэим дэчъырэ псыхъожъыем ымакъэ тхышъхьэм къынэ-
сы. Ащ щэгушIукIы пIонэу, осыр зытелъ къушъхьэ шыгуфхэр 
лъэпэпцIыеу къаплъэх. Жьы мэкIэ тIэкIоу къыкIэпщырэм 
къэгъагъ зэмышъогъухэр зыхиз хъупIэр Iушъашъэу зэлъегъэ-
уалъэ. Джамболэт ошъогу къабзэм дэплъыеу псыхъо нэгуфэу 
зыбг псыгъо изыщэу чъэрэм еплъышъ щыт.

1. Темботрэ Джамболэтрэ сыдэущтэу Дамыкъо Шъалихьэ дэжь чыракIо 
Iухьанхэу хъугъэха?

2. Сыдэущтэу кIэлитIумэ «яIофшIэн» рагъэжьагъа?
3. Къымчэрые Дамыкъомрэ Азмэтрэ яIофшIакIэ ехьылIагъэу сыда кIалэхэм 

къариIохэрэр?
4. Сыда мы пычыгъоу шъузэджагъэм анахь къыхэщэу хэтыр — диалог шIыкIэр 

ара хьауми къэтхыныр ара?
5. «Азмэти тигъэделэнэу тауж къехьэ...» — ыIоу текстым хэт. Сыда кIалэхэм 

арэущтэу агу къихьаныр къызыхэкIыгъэр?

4
Шэхъогъур шaIoм зыдагъэзыхьажьым, Джамболэт, шхэн 

ымыдэу, гъолъыжьыгъэ. ЗэдакIохи орыжъым псычэт Iэл 
къыщау кIыгъ. Хьачыеу хагъэуцуагъэхэми пцэжъые заулэ 
къара хыгъ. Тембот пчыхьэшъхьэшхэ дэгъу къыгъэхьа зы рыгъ 
шъхьакIэ, фыхэIагъэп. Ыбгъэ ригъэзыхи, уц цIынэу чъыIэтэгъэ 
мэIашIур къызхэурэм хэгъолъхьагъ. Шъэогъум ишэн зыфэдэр 
ешIэти, Тембот ащ фэдизэу елъэIугъэп. Ежьми ышхыгъэ шIагъо 
щымыIэу шаIом къыдаплъи, пщыпIэм къычIэхьажьыгъ. Зы 
псалъи зэрамыIоу, тIури мычъыехэу щылъыгъэх. Бэрэ пэмы-
лъэу зэрэхэчъыягъэхэри амышIэу Iуичыгъэх.

Чэщныкъо ужхэм адэжь, къушъхьэ шыгуфхэу тIуакIэм 
шъхьа щытхэр къызэбгырытэкъугъэх пIонэу, шыблэр ошIэ-
дэмышIэу къэгъогъуагъ, иджэрпэджэжь тIуакIэм зыщиIэти, 
дэбыбыкIын зыщиIорэм тхышъхьэм еутэкIи, пхъэчай нэкIэу 
мыжъо заулэ зэрадзагъэм фэдэу, мыхъэр пыхъыкIэу къечъэ-
хыжьи, тIуакIэм къыдэлъэдэжьыгъ. ПчыкIэр къэхъупскIи, 
джыри шыблэр къэгъогъуагъ. Къэхъугъэр ымышIэу Джамболэт 
къызщылъэтыгъ шъхьакIэ, мэшIошхо ынэмэ къакIэфагъ 
шIошIи, пчыкIэу къэхъупскIагъэм зырыригъэдзыхыжьыгъ, 
ар дэдэм шыблэр къэгъуагъоу къыщыхъугъ. Шы щыщ ма-
къэ хэр ытхьакIумэ къиIуагъэх. Джыры ныIэп Азмэт дэгу 
ишыблэгъуагъо зыфэдэр къызгурыIуагъэр. Шымэ адэжь чъэнэу 
зызепхъуатэм, Темботэу щылъым елъэпауи, пщыпIэм чIэукIо-
рэи кIыгъ. Къызщылъэтыжьи Тембот еджагъ:

— Къэтэдж, Тембот, шIэх!.. Шыблэ гъуагъор къежьагъ!..
— Хэта къежьагъэр? — ыIуи, Темботи ынэмэ акIэIотыхьэу 

къызэшIотIысхьагъ. Шыблэр къызэом, зыкъишIэжьи 
къызщылъэтыгъ. — Шыхэр, Джамболэт, шыхэр!..

— Зэхэпхырэба, мэщыщых!..
ГъэшIэгъоныр, шыблэ гъуагъом елъытыгъэу ощхышхо 

къещхырэп, ин-инэу ощхыцэхэр къыхедзых нахь. Мастэ пIэпы-
зыгъэми къэпштэжьынэу пчыкIэм тIуакIэр къегъэнэфы. ТIэкIу 
шIэ къэсми, шы щтагъэмэ ашъхьэ гъэкIыгъэу мэзахэм къыхап-
хъоты, ящыщ макъэ пчыкIэ хъупскIэм къыдежьэ, шыблэ 
гъуагъом дэкIоды. Шыхэр зэхэлъадэх, бгъэкIэ зэутэкIых. Щыщ-
хэзэ, зандэу мэуцух. Асэку кIыхьэхэр жьыбгъэм зэбгыретэкъух. 
Мыжъо чэур агъэсысы. Ощхыми къырегъэхъу.

— МодырабгъукIэ кIо, Джамболэт, — мэкуо Тембот, — 
умакъэ зэхягъэх.

— Къэлапчъэр, къэлапчъэр!..— Джамболэти пэкуожьы.— 
ДэбгъэкIхэ хъущтэп!..

Темботрэ Джамболэтрэ амакъэ шымэ зызэхахым, тIэкIу 
Iэсагъэх. Ау ащ пае къагъанэщтыгъэп шаIор хъурэябзэу къачъы-
хьаныр. Гупсэфыгъорэ гъэпсэфыгъорэ имыфэхэу ашъхьагъ 
мэшIо къамыщыр щэджэгу, «гъур-гъургъу» ригъаIоу шыблэри 
къежьэшъ, зимышIэжьэу къатео. Сыхьатныкъом къехъугъ 
джащ фэдэу шыхэр заIыгъхэр. Шыблэм уцужьын иморадэп, 
ощхым зэ щегъакIэ, зэ къырегъэхъу. Жьыбгъэри бгъэкIэ 
къелъы. Тембот пкIэнтIэпсэу ынатIэ къытырикIэрэр ощхыпсым 
релъэсэхы. ЫшIэщтыр ымышIэу, зызымышIэжьырэ шымэ 
яплъы. ШыкIэхэр бгъэкIэ зэрадзэх. Джамболэт иIэо-лъэо макъи 
зэхехы шъхьакIэ, ишIуагъэ къакIорэп. Сыд иамал? Ар дэдэм 
шыблэ гъуагъом орэд къыщыпIомэ, шэхъогъур гупсэфыпIэ 
еуцо aIoy пшысэ горэм щызэхихыгъэти, гуIэзэ мыжъо чэум 
дэпкIаешъ, «ОщнэIу заом иорэд» къыхедзэ:

Тыдэплъые гущэмэ, ор жъогъошхо закъуи,
Тыкъеплъыхы гущэмэ, ор лъэсзэкъо
    лъагъуи,—
Ай-ей, тыкъэмыщтэн гущэкIэ...

Къэхъугъэр ымышIэу Джамболэт шъхьэр къепхъуатэ, 
шыхэми ячъэ щагъакIэ фэдэу къыщэхъу. Темботи ымэкъэхъу 
зэ шыблэм зыдепхъуатэ, зэ пчыкIэм къыдэнэфы, тIуакIэр 
зэлъигъаджэу шаIом шъхьащэтэджыкIы. Шыхэр кIэзэзхэу зэ 
къызэтеуцох. Зэ чэубгъу зашIы. АтхьакIумэхэр кIапхъотыкIызэ, 
мэдаIох. ПчыкIэу къэхъупскIыгъэм егъэтхытхых. Шыблэу 
къаорэм зэхегъэзыхьэх. Зэхэтхэу къакIухьэ. ПчыкIэр 
къэнэфыми, шыблэр гъуагъоми ымышIэ пIонэу, Тембот 
етIупщыгъэу орэдыр къеIо:

ОщнэIоу мы лъэгъо закъом
лIэкъуиблымэ чъыгыжъыбэр
   зэлъыIуагъакI, —
Ай-ей, тыкъэмыщтэнкIэ...

Джамболэт шыблэ гъуагъор нахь IокIоты фэдэу къыщэхъу. 
ПчыкIэм къушъхьэмэ абгъэ зычIедзэ нахь, мыщкIэ 
зыкъыригъэхьыжьырэп. Ощхыри мэуцу. Жьыбгъэр зэ быяугъэу 
къышIошIыгъ. Ау ошIэ-дэмышIэу адырэ бгы чэпэ лъэныкъомкIэ 
шыблэр джыри къыщежьагъ. ПчыкIэм псыхъожъыер мэзахэм 



152

къыхипхъотыгъ. Къебзэбзэхэу ощхым къырегъэжьэжьы. Джы 
нэс Джамболэт ащ фэдиз дэдэу ыгу мыкIодыгъэми, джы кIодэу 
еублэ. Тембот дыригъэштэнэу elo шъхьакIэ, хэлъхэр тэрэзэу 
ышIэхэрэп. Мэкъамэм къыдеIэ.

ЯгъучIыхэр пчыкIэм пэшIэтых,
Ячатэмэ къупшъхьэр памын,—
Ай-ей, тыкъэмыщтэнкIэ…

Шыблэгъуагъоу зэ тIуакIэм дэкIодагъэм Джамболэт ымакъэ 
шаIом шъхьащепхъоты:

Ай-ей, тыкъэмыщтэнкIэ...

Тембот орэд къыIожьырэп. Орэдым хэлъ гущыIэхэр ыухыгъэх. 
Ымакъи къикIыжьырэп. Ылъакъомэ атетыжьышъурэп. 
МэкIэзэзых. Шыблэгъуагъом хэкIырэп, хахъорэп. Ынэ къикIэу 
тIуакIэм щэджэгу. КIэлитIум агу зэрэшхы. Шымэ ящыщы 
макъи агъэуцурэп. Ащыщэу щыщыри пшIэрэп. ЗэкIэмэ ашъхьэ 
агъэсысы.

— КъаIоба, узпэтыр сыда! — Джамболэт къэкуо.
— КъэсэбгъэIощтыр сыда, хэлъхэр сыухыгъэх!..
— Къегъэжьэжь джыри!..
Ар дэдэм дунаир зыIуидзэу пчыкIэр къэнэфи шыблэр 

къэгъогъуагъ. МашIом фэдэу, шымэ запхъуатэ. Джыри 
пчыкIэр къэхъупскIыгъ, нахь Iэежьэу шыблэр къэгъогъуагъ. 
Шымэ зызадзым, шэIо къэлапчъэр Iуаути, зэуж итхэу зэрэфхэу 
дэзэрэхыгъэх. Къызэнэфым, тхышъхьэм готэу шэхъогъур чъэу 
Тембот ылъэгъугъ, ауж ихьэгъэ къодыеу шыхэр зыдэмычъэрэ 
лъэныкъомкIэ щыIэ нэпкъ зэндэшхор шъхьэм къилъэдагъ. 
«Тина сып ащкIэ зэрэмыкIуагъэхэр» ыIуагъ, псынкIэу Джам-
болэт еджагъ:

— ШIэх, нэпкъым Iууцу!..
Бэрэ мычъэу ошъо хъопскIым шэхъогъур къызэтригъэ-

уцуагъ, етIанэ шыблэу къэгъогъуагъэм, нэпкъышхор зыдэщыIэ 
лъэны къомкIэ къаригъэгъэзагъ. Жьыбгъэ коренэу тхышъхьэм 
речъэ кIхи, шаIор къаухьи, нэпкъ зандэм фаузэнкIыгъ.

Тембот ыпсэ Iузыгъ.
Шыблэ гъуагъор уцуи, пчыкIэр къызэнэфым, чылэ гъогумкIэ 

шылъэмакъэ къиIукI фэдэу Джамболэт къыщыхъугъ. Ау 
шэ хъо гъоу ыдэжькIэ къачъэрэр зелъэгъум, зэхихыгъэри 
къышIо шIыгъэри щыгъупшагъ, нэпкъым кIэрытэу шымэ 

якуозэ, икъамыщ егъао. Къэмыуцухэу, къэсыпэхэ зэхъум, 
шы мэ нэпкъым дадзэнкIэ щыни, Iухъушъутынэу ежьагъ 
шъхьакIэ, нэпIэ гъэупIэпIэгъукIэ джыдэдэм къэхъущтыр 
ешIэшъ, шэхъогъум пэгъочъынэу зепхъуатэ. Ау къыздизыгъэр 
ымышIэу, шыу горэ шэхъогъум ыпэкIэ къекIышъ, ыуж рещэ, 
ащ ежэщтыгъ пIонэу. Джамболэт къызэрэшIошIыгъэр а шыур 
Темботэу ары. Темботи хьапщэу къыIолъадэ:

— Хэта а шыур? — жьы къыфэщэжьырэп.
— СшIэрэп, оры сшIошIыгъ сэ,— Джамболэти егъэшIагъо.
— Сэрына? — шэхъогъоу шъофымкIэ чъэрэм ылъэмакъэ 

кIэдэIукIзэ, Тембот пшъыгъэу зыдэщытым щецохъохы.
— Уашъом къемыхыгъэмэ, сшIэрэп къыздизыгъэр, къыIу-

лъади, нэпкъ нэзым шэхъогъур кIэрищыгъ, — Джамболэт ера-
гъэу зыкъешIэжьы.

— Хэтми шэхъогъур къызэтригъэнагъ, — Тембот къызщэ-
пшыжьы.— Армырмэ, хъущтыгъэр ошIа?

Мысэр Джамболэт пIонэу, зи къыпилъхьагъэп.

1. Темботрэ Джамболэтрэ ячэщ гумэкIыгъо сыдэущтэу авторым къытхыра? А 
гумэкIыгъоу кIалэхэр зыхэфагъэхэр сыд фэдэ пкъыгъохэмкIэ ащ къыгъэлъэшыра? 

2. «ОщнэIу заом иорэд» щыщ гущыIэхэу Тембот ымышIэхэу зыфиIохэрэр шъо 
къыхэжъугъэхъожьых, орэдыр шъугу къэжъугъэкIыжь.

НАРТМЭ ЯДЖЭГУ

О Саусэрыкъоу гъишъэу зитыгъэ 
Сашъхьагъы итыр, сыдэу гушIуагъуа!..
Гъунд-Гъунд къалэ илэпсы шIыгъэ 
УхэхъупIагъа, хьауми уешъуагъа?

Зипчэгу уит къалэу, нартмэ якъалэ 
Инысэ джэгур хъярышхом факIо:
Дунай нэфынэм фэдэу якIалэ 
Зы пшъэшъэ дахэ къыщагъэу aIo.

Моу уионэши, къаштэ шхомлакIэр,
Зычэщ-зымафэ зерэгъэпсэф.
Ухымэ тIорэп. Ощ фэдэп хьакIэр.
Мыдэ гушIуагъор плъэгу щыгъэнэф.

О-уи-и-уиу-уиу, Сэтэнэе гуащэу 

Зынэ нэгъуитIур жъогъуитIоу нэфыр,
Зыщыщы нартмэ ахэмыгъуащэу 
Щэ къэщыгъакIэу зынэгуи фыжьыр,

УиныбжьыкIагъэ угу къэгъэкIыжьи,
Жьым фэдэу псынкIэу къытечэраз.
О Iэгур, Iэгур! — зиджагъом ыжьи 

Зэлъедгъэубытэу нартмэ тихабз!
Пщынаом пщынэр къушъхьэтхы лъагэм 
Зэ фыдехьые, зэ фырехьыхы,
Хыоры макIэм ыбг дэхэ пагэ 

Лъыплъэу ошъогур хъярым дехьыхы.
Нартмэ яджэгоу утыгу хъураем 
Зыриубгъуагъэу чIылъэр къыщэшъо.
Ащ нахь гушIуагъо сыд мы дунаим 
Тетына сэIошъ, сэри сэгушIо.

1. Сыда шъушIэрэр нартмэ яхьылIагъэу. Сыда Саусэрыкъорэ Сэтэнэе гуащэрэ 
яхьылIагъэу шъузщыгъуазэр?

2. Сыд хъугъэ-шIагъа усэм лъапсэу фэхъугъэр? Таущтэу а хъугъэ-шIагъэм 
хэлэжьэнхэу, зыкъыщагъэлъэгъонхэу лирическэ героим Саусэрыкъорэ Сэтэнэе 
гуащэрэ къыригъэблагъэхэрэ? А чIыпIэхэр усэм къыхэжъугъэщых.

3. ГушIуагъом чэфыгъэу хэлъыр къыгъэлъэшыным пае, авторым джэмакъэ 
къешIы. Ар я 4-рэ ыкIи я 5-рэ строфхэм ахэт. Ахэр шъор-шъорэу къыхэжъугъэщых.

4. Сэтэнэе гуащэ сыдигъокIи дахэу къытегущыIэх. МэщбашIэм таущтэу ащ 
ипортрет къытыра? 

5. Нысэщэ джэгур зиджэгухэр сыдэущтэу къыпэгъокIыхэра Саусэрыкъоу 
хьакIэм. «Ощ фэдэп хьакIэр»,— еIошъ текстым хэт. Сыда арэущтэу ащ 
зыкIыпэгъокIыхэрэр?

лИТЕРАТУРэМ ИТЕОРИЕ. МЕТАфОРыР

пкъыгъо горэм е хъугъэ-шIагъэм имэхьанэрэ образнагъэу хэлъымрэ нахь 
гъэлъэшыгъэу, нахь IупкIэу къагъэлъэгъоным фэшI, нэмыкI пкъыгъоу е хъугъэ-
шIагъэу ар анахь зыпэблагъэу щытым итеплъэ, изэрэщыт, инэшанэхэм афэдэхэр 
ащ иIэхэм фэдэу (арэущтэу къыпшIуигъэшIэу) къаIоу бэрэ къыхэкIы. Е нэмыкIэу 
къапIомэ, гущыIэм ащ ишIуагъэкIэ нэмыкI мэхьанэ гъэлъэшыгъэу иIэу, къикIэу 
усакIохэм, тхакIохэм мымакIэу агъэфедэх, тхэхэ зыхъукIэ.

Мары, гущыIэм пае, МэщбэшIэ Исхьакъ иусэу шъузэджэгъахэм тежъугъэплъ. 
Ащ щыщэу апэрэ пычыгъор (строфыр) тштэмэ, ащ псынкIэ дэдэу метафорэм 
тыщыIокIэ. Тштэн апэрэ сатыритIур:

О Саусэрыкъоу гъишъэу зитыгъэ 
Сашъхьагъы итыр, сыдэу гушIуагъуа!..

«Гъишъэу зитыгъэ» зыфиIорэ гущыIэхэм тяплъын: джар метафорэ шъыпкъ. 
Уегупшысмэ, таущтэу Саусэрыкъо игъишъэ тыгъэ сашъхьагъы ит пIона! Арэу щытми, 
усакIом eIo Саусэрыкъо иобраз, ащ ищытхъу къыIэтыным пае. Ящэнэрэ строфми 
моущтэу хэт: «Мыдэ гушIуагъор плъэгу щыгъэнэф». Сыда ащ къикIырэр? Дэгъоу 
укъэшъон фай ыIоу ары. Ау аущтэу усакIом къыIорэп — джа къызэритхыгъэр ары 
ащ къыхихыгъэр. АщкIи усэр къыгъэлъэшыгъ ащ.

Усэм нэмыкI метафорэ гъэшIэгъонхэри хэтых. Ахэр къыхэжъугъэщых, 
къарыкIырэм шъуягупшыс, зэхэшъуф. 

IэШъынэ хьазРэт  
(1926—1994)

лъэшэу гъэшIэгъонэу, гупшысэ куу хэлъэу, ежь тхэкIэ 
хэхыгъэ иIэу тхэщтыгъэ Iэшъынэ хьазрэт. Ащ ытхыгъэхэр 
зыми хэбгъэгъощэн плъэкIыщтэп — гум итIысхьэу, 
уигъэгупшысэу, цIыфыгъэр зыфэдэр къыбгуригъаIо 
шIоигъоу, ипрозэ лирикэр къыхэщэу тхэщтыгъэ а тхэкIо 
IэпыIасэр. Ары ыкIи ащ ытхыгъэхэм художественнэ кIочIэ 
ин ахэлъэу, узыIэпащэу, уагъэгушIоу ыкIи зыгорэхэр угу къырагъаоу зыкIыщытхэр.

Адыгэ литературэм, е нахь гъэнэфагъэу къапIомэ, типрозэ ихэхъоныгъэкIэ 
Iэшъынэ хьазрэт ишIогъэшхо къыгъэкIуагъ, ышIэн ылъэкIынэу зи къыгъэнагъэп. 
Анахь хэгъэунэфыкIыгъэн фаер, тхакIор дунаеу зыхэтым елъытыгъэу гупшысэу, 
италант ыгъэIорышIэу, гупшысэ инхэм алъыIэсэу литературэр къызэриIэтыщтым, 
ар ыпэ лъигъэкIотэным иамалхэр зэрихьаным пылъыгъ.

Iэшъынэ хьазрэт къуаджэу Гъобэкъуае къыщыхъугъ. Ащ икIэлэцIыкIу илъэсхэр 
щигъэкIуагъэх. Еджагъ, къоджэ Iофмэ ахэлэжьагъ. ЕтIанэ Мыекъуапэ Адыгэ тхылъ 
тедзапIэм, гъэзетэу «Социалистическэ Адыгей» зыфиIорэм иредакцие илъэс 
пчъагъэрэ Iоф ащишIагъ.

СыдигъокIи хьазрэт цIыфыгъэ шъорышIыгъэ, тхьагъэпцIыгъэ зыхэмылъэу, 
щыIакIэм ишъыпкъэгъэ шъхьаIэ зыдэщыIэмкIэ ыгу гъэзагъэу щытыгъ.

Ащ фэдэу зэрэщытыгъэр ытхыгъэхэм нафэу, укIэмыупчIэжьынэу, нэфэшъхьаф 
гупшысэ уемыгупшысэжьынэу къащегъэлъагъо. Джары шъыпкъагъэу ар 
зыкIэдэущтыгъэр.

Джары ыкIи ащ ипрозэ анахьэу уфэзыщэу, тхакIом ытхыгъэ рассказхэм, 
повестхэм, романхэм уяджэ пшIоигъоу, ытхыгъэмкIэ къыIо шIоигъор зэмыгъашIэмэ 
мыхъунэу, ытхыгъэхэм уямыджэныр угу къыпфимыдэу узышIырэр.

Шъырытэу, гущыIэ лые къымыIоу, тхылъыбэмэ яджэу, сэмэркъэур икIасэу, 
къыздырихыгъэр умышIэу, иныбджэгъухэм, Iоф зыдишIэхэрэм афэгъэхьыгъэу 
гущыIэ щхэн гъэшIэгъонхэр губгъэны фэмышIынэу къыIохэу джащ фэдэу щытыгъ 
хьазрэт.

Тхэныр пасэу Iэшъынэм ригъэжьагъ — уси, очерки, расскази ытхыщтыгъэх. 
Ау хэутыныр зыригъэжьагъэр 1951-рэ илъэсыр ары. Итхыгъэхэр псынкIэу цIыфмэ 
алъыIэсыгъ ыкIи ифэшъошэ уасэри фашIыгъ. Ащ къыщегъэжьагъэу тхакIом ытхыгъэр 
бэ мэхъу. ЦIэ зэфэшъхьафхэр яIэхэу адыгабзэкIи, урысыбзэкIэ зэдзэкIыгъэуи 
Москва, нэмыкI къалэхэми итхылъхэр къащыдэкIыгъэх.

НЭНЭЖЪЭУ НЫСЭНОР

Зэлэгъу кIалэу институтым чIэсхэмкIэ, охътэ зэгъокI къыхэ-
кIэу, тызэIукIэхэмэ, зи тызынэмысыжьырэ щыIэп, зырызхэми 
янэжъхэм ягугъу къашIы. КIалэмэ якъэбарIотакIэ къыхэщы, 
хэти инэнэжъ шIу зэрилъэгъурэр. Сыдэущтэу адэ шIу амы-
лъэ гъу ныха, пшысэжъхэр къафаIоу, зыфаер къафашIэзэ 
апIу гъэх, джы къалэми дэсхэшъ къащыгъупшэхэрэп, шхын 
IэшIу хэр IалъмэкъыкIэ къафарагъахьы. «Мыр синэнэжъ къыс-
фа ригъахьыгъ. Синэнэжъ къалэм тыдэлIахьэу къышIошIышъ 
Iоф хэт», — джары гущыIэу ахэлъхэр. КIэкIэу пIощтмэ, нэнэжъ 
зиIэм тхьар етагъ, нэнэжъым фэдэ мэхъужьа?!

Сэри нэнэжъ сиIагъ. «Нэнэжъ» сэIокIэ сянэ е сятэ янэп, 
ахэр сыдигъуи тпэчыжьагъэх, мэфэкI мафэ горэм слъэгъухэу 
хъущтыгъэх ныIэп. Сэ нэнэжъэу зыфасIорэр тигъунэгъу ныоу 
Нысэнор ары. Зыгорэм инэнэжъ игугъу къышIыхэщтмэ, сэри 
тигъунэгъу ныор сыгу къэкIы. Сыгу къэкIы шъхьаем, сэушъэфы, 
игугъу къэсшIырэп. Сыдэущтэу адэ игугъу къэсшIына, ащкIэ 
мысагъэ зесхьагъэмэ?!

Нысэнор... хэта зымышIэщтыгъэр Нысэнорэ? Тихьаблэ 
кIалэ къыдэхъуагъэп ицIыкIугъом ащ ыкуашъо темысыгъэ, 
зышъхьашъо Iэ щимыфагъэ. Сыдигъо уIукIагъэми, гъэшIу-
абзэкIэ къыбдэгущыIэни, огъымэ узэIуигъэнэжьыни. КIэлэ-
цIыкIу пэпчъ риIон къыгъотыщтыгъэ. Сэ сызэрэкъуапцIэм пае, 
сэмэркъэукIэ къысиIощтыгъэ:

— Уятэ-уянэмэ тыгъэм урагъэу ашIошIызэ урагъэстыгъи 
адэ, сикIэлэхъу!

Нысэнорэ — ныо шъхьэзэкъуагъ. Ау егъашIэми ащ 
тетыгъэу пшIошIа, къызэраIотэжьырэмкIэ, зэгорэм лIи иIагъ, 

кIэли щи иIагъ, зым нахьи адрэр нахь къабзэхэу. Ау зэкIэри 
заом хэкIодагъэх... лIыхъужъхэу... КIалэ горэ къакIэныгъэемэ 
Iофыгъэя, ар Нысэнорэ инасыпыгъэба, ау ари къакIэныгъэп, 
тыдэ кIалэ къикIыныя, къэщэгъу имыфэхэзэ, заор къежьагъэмэ? 
Шъыпкъэ, анахьыжъым къыщагъэщтыгъ, ау мазэ горэм нахь 
мыхъугъэу къызищагъэр, заом ащэгъагъ... ИлIи икIалэми 
ясурэтхэр зэготхэу иунэ дэпкъ пылъагъэх...

Нэнэжъым икIалэмэ бэрэ ягугъу ышIыщтыгъэп, ау 
игущыIэ къызщыхафэхэрэми ацIэ къыримыIоу «синахьыжъ», 
«сигурыт», «синахьыкI» ыIощтгъагъэ. Хьаблэм дэсмэ ашIэ, 
Нысэнорэ икIэлэ анахьыжъ Юсыф ыцIагъ, гурытыр — Хьамид, 
анахьыкIэр — Къамболэт. Заор къызэрежьэу нахьыжъитIури 
ащэгъагъэх, анахьыкIэр джыри илъэс фэдизрэ ыныбжь 
темыфэу дэсыжьыгъ. ЕтIанэ, 1942-рэ илъэсым, фашистыдзэр 
тихэку къынэсы зэхъум, аужырэ кIэлакIэу дзэм хащыжьыгъэмэ 
Къамболэти ахэтыгъ, къызэраIорэмкIэ, кIэлэ дэдэу, зыричыгъ 
къодыеу...

Нысэнорэ къызхихыгъэри сымышIэу къысэупчIэу 
къыхэкIыщтыгъэ:

— А сикIал, Харкоу зыфаIорэр чыжьа?
Апэм къэсымышIэу тIэкIурэ сегупшысэгъагъ, етIанэ къэс-

шIагъ: — Харьковыр Украинэм ит къал, нэнэжъ, — есIо жьы-
щтыгъэ,— чыжьэп...

— Непэ рены укIомэ унэсышъуна?
Ар узэрэкIорэм елъытыгъ, нэнэжъ. СамолеткIэ убыбымэ, 

сыхьатитIукIи унэсын...
— Ары Iолъ. Самолет тыдэ къэтхын, — ыIоти Iэсэжьыгъэу, 

тIэкIу тыригъэшIэни, джы нэмыкI къалэ къыкIэупчIэщтгъагъэ: 
— Ростов чыжьа адэ, сикIал?

— Ари чыжьэп, нэнэжъ. Мары, къалэм укIоу мэшIокум 
уитIысхьэмэ, мэфэ ныкъокIэ унэсыщт. Сыда, укIомэ пшIоигъуа, 
нэнэжъ?

— СшIоигъо гущэ шъхьаем, сыдэущтэу сыкIон, — тхьаусы-
хэщтыгъэ ныор, — сыгъоещэе зэпыт. Сигурыт гущэ Ростов 
зыIукIодагъэр...

— СинахьыкIэ гущэ кIодыкIэ фэхъугъэри сшIэрэп, — 
ыIощтыгъэ ныом. — Мэу зэрэдэкIэу еIуджыдж-мэIуджыджхэр 
къэсыгъэх. Тхылъ зекIожьынэу щытыгъэп. «Нан, сэщ пай 
умыгумэкI, — дэкIы зэхъум къысиIогъагъ сикIалэ,— сэ сахэмы-
тэу а сшынахьыжъэу слъэгъурэмэ пыйхэр зэкIафэшъущтэп, ау 

джы, мары плъэгъун, нэмыцыр къыздэкIыгъэм тфыжьыщт...» 
КIэлэ дэдагъ сикIалэ, ау гукIодыпхагъэп, сэмэркъэухэри 
къысфишIыхэзэ дэкIыгъагъ. КIэлэ гъэшIэгъон хъугъагъэ гущ 
синахьыкIэ, ау къэкIожьэу гу щысфэжьыгъэп...

Нысэнорэ сэ къысфэшIу дэдагъ, симылъэгъоу чэщ-зы-
мафэ терэшIэри чъыежьыныеп. Енэгуягъо, сэ икIэлэ 
анахьыкIэм сыфигъадэщтыгъэкIэ. Сыкъызэхъум, апэрэ джанэр 
къысфишIи, цIэ къысфиусыгъагъ, «а сикIал», «нынэ» ыIозэ 
къысаджэщтыгъэ, ау зэгорэм, къызхихыгъэри зышIэрэм, 
къысэджагъ:

— А Къамболэт! — ыIуи.
Сэ сцIэр Къамболэтэп, Долэт нахь. Къамболэт зыцIагъэр 

Нысэнорэ икIэлэ анахьыкI. Ар илъэс пшIыкIуим ихьэгъэ къо-
дыеу Мыекъопэ мэкъумэщхозяйственнэ техникумым щеджэзэ, 
заор къежьагъ. Адрэ кIэлэ нахьыжъитIури студентхэу, къалэмрэ 
чылэмрэ азыфагу итыщтыгъэх, янэ кIэлъырысынхэу уахътэ 
яIагъэп, зы экзаменыр аухымэ, адрэр къыкъокIыщтыгъэ. 
Арарын фае, Нысэнорэ «экзамен» гущыIэр зыфимыкIэсагъэр, 
ащ игугъу къызэрашIэу зыкIиIощтыгъэр:

— Емынэр Iохь экзаменыр къэзыугупшысыгъэм! Сыд фэдиз 
кIал ащ екIодылIагъэр!..

КIодыгъэр зэкIэ «экзамым» тырилъхьэщтыгъэ.
— Экзам шъуIоу зешъумыгъэгъэлIэжь адэ, сикIалэх! — 

къытиIощтыгъэ.— Шъуджэгу, шъуянэ-шъуятэмэ шъуадэIэпыI, 
ины шъухъумэ шъулэжьэн... «Лажьэрэм лыжъ ешхы» 
пкIэнчъэу аIорэп.

— Мылажьэрэм чэт ешхы,— сэмэркъэукIэ къыIуагъ тихьэблэ 
кIалэу, танахь такъырыIоу Хьамидэ.

— Чэт шъушхы шъушIоигъон фае, сикIалэхэр,— ыIуагъ 
Нысэнорэ. — Адэ чэтщыпс шъуфэсшIынба, сицIыкIужъыех. 
ШъукIу, пхъэжъыехэр къэшъуугъоих, ащ нэс сэ чэтыр зыгорэм 
къышIуезгъэбзын!..

Нысэнорэ чэтхэр бэу ыхъущтыгъэх. Псычэт, къаз 
зыфэпIощтхэр ыгу рихьыщтыгъэхэп, «Мо Iаехэм сищагу 
язгъэуцIэпIына?» ыIоти, умышIэмэ, чэтхэр нахь къабзэхэм 
фэдэу. Чэтми чарэ горэ апехкIэ арэп, тIури зы, зэкIэри, тэ хьэблэ 
кIалэхэм тигъэшхыжьыщтыгъэ ныIэп, ау нахь шIобылымыгъэх, 
пщэрахьыкIэми фэIэзагъ.

Чэтщыпсыр нэнэжъым къышIыни, къытэджэни, Iанэм 
тыпигъэтIысхьэщтгъагъэ. КIалэхэр, нахьыбэрэмкIэ нэбгыриплI 

тызэрэхъущтыгъэр, сэ санахь цIыкIугъ, шхэнымкIэ ауж 
сыкъинэзэпытэу, ащ пае лыри къытфигощэу ихэбзагъ.

— Шъушх, нынэ, шъушх!
Ежь Нысэнорэ къытэплъэу щысыщтыгъэ, зыгорэм тыфае 

хъумэ къытитэу... Тэ, умышIэмэ, пхъащэ тыщыIагъэм фэдэу, 
тишъыпкъэу тышхэщтыгъэ — нэнэжъым ищыпси ипIасти тыгу 
рихьыщтыгъэ.

— Шъушх, нынэ, шъушх!
Нысэнорэ къытэплъы хъумэ, ежь икIалэхэм якIэлэцIыкIугъор 

ыгу къэкIыжьыщтыгъэн фае. Ащ инэплъэгъу чыжьэу зыгорэм 
ыдзыгъэу, тегупшысыкIэу къыхэкIыщтыгъэ. ИкIалэхэр тэщ 
фэдэу хъураеу Iанэм къегъэтIысэкIыгъэхэу, ащыгушIукIэу, 
ашхырэр шIомакIэу мэфэ Iаджи къекIугъ, ащ фэдэ мафэм зы 
такъикъ нэмыIэми зэ къыгъэзэжьынэу щытыгъэемэ шъхьаем, 
е-о-ой, къыгъэзэжьыщтэп. Тэ тызэрилъэгъури ригъэкъоу, тэ 
тыритхъагъоу щыIагъ.

— Шъушх, нынэ, шъушх!
— УрашхыкIын, Нысэнор, а купмэ!
Ар сэ сянэ ымакъ. Тадэжь фэмыдэу, мыщ дэгъоу сызэ-

рэщышхэрэр къызхэкIырэр ымышIэу бэрэ ыгъэшIагъоу хъугъэ.
— Мыхэм афыхаплъхьэрэр сшIэрэп, Нысэнор...
— СшIэрэп, нынэ...
Джа «нынэр» ары «къытфыхилъхьэщтыгъэр...»
КIымэфэ пчыхьэ кIыхьэхэр Нысэнорэ дэжь щыдгъакIощ-

тыгъэ: натрыф тфигъэтIыпIэщтыгъэ, къэбыкIэрэ семчыкырэ тфи-
гъэ гъу щтыгъэ. Ежь пшысэжъ къытфиIуатэщтыгъэ, ау зы пшысэ 
нахь ышIэщтыгъэп. Ари зы лIыжъырэ иныорэ яхьылIэгъагъ.

— Еомэ-еомэ зэраIоу, еомэ зэраIотэжьэу,— къыригъа-
жьэщтыгъ ынэ цIыкIухэмкIэ тилъытэжьрэм фэдэу къытхаплъэзэ. 
Къызэ риIотагъэм ипчъагъэ ежьыри ымышIэжьэу, умышIэмэ 
апэу къеIуа тэм фэдэу.— Зы ныо цIыкIурэ зы лIыжъ цIыкIурэ 
щыIагъэх, ныомрэ лIыжъымрэ зы пчэн яIагъ, лъэшэу 
щыгушIукIхэу...

Пчэныр пщэры зэхъум аукIи, щыпсы ашIи, пчъэр къыфа-
шIи, мэзым пхъащэ ежьагъэх. (КъашIэ джы, щыпсыр 
къагъэу цуи, мышхэхэу мэзым зыкIежьагъэхэр!) КIохэзэ 
шыу куп къызаIокIэм, къагъэуцухи араIуагъ: «А сикIалэх, 
тиунэ шъублэкIы хъумэ, типчэн лыщыпс шIыгъэу щытышъ, 
зи ешъумыIу». — «Зи етIонэп», — аIуагъ шыумэ. Ау унэм 
зынэсыхэм, зи къамыгъанэу пчэныр ашхи, яхьэ цIыкIу аукIи 

щыпсы къашIыжьи, ягъогу техьажьыгъэх. Ныомрэ лIыжъымрэ 
къэкIожьыхи, дэгъоуи загъэшхэкIыгъ. Къупшъхьэхэр ныом 
къырихыгъэхэу маджэ: «Кытыу, кытыу, хьанэцIыу!» — еIошъ. 
Яплъэ кIонэу къэнагъэр къогъум къосышъ къеIо: «ПIупэ зыгъэ-
цIыурэр хьанэцIыу!»

Ары къэсми тэ тэщхы.
— Хьэр зэрэмыпчэныр сыдэу къамышIагъа?!
— МэлакIэ лIэрэм зэхэдз ышIыжьырэп...
ЕтIанэ чэзыур зынэсырэм пшысэр къеIуатэ. Джынэмэ, 

шэйтан мэ яхьылIэгъэ пшысэжъ щынагъохэр. Тэр-тэрэу типшы-
сэ жъмэ тагъэщынэжьыгъэу, чэтжъыехэр чэткъуртэм зэрепшы-
лIэжьыхэу, нэнэжъым тепшылIэжьыгъэхэу тыщысыщтыгъэ.

Пчыхьэр зыхэкIуатэкIэ, тадэжь тыкъызэрэкIожьыщтыр ты-
мы шIэу тыщыс, тэщтэ. Нысэнорэ пчъэр къыIуехышъ, нэфы-
нэм хэтэу, умышIэмэ ынэ набгъэхэмкIэ шIункIым зыгорэ 
хилъэгъощтым фэдэу къэджэ:

— Сыкъэплъэ, сыкъэплъэ!
Ащ фэдэу уаужыкIэ зыгорэ «къаплъэ» зыхъукIэ, нахь 

гу къызIэпыошIыхьэ, армырмэ, зи арэп уиныбжьыкъуи 
узэригъэщынэжьыщтыр.

Нысэнор, Нысэнор...
Нахь иныIо тызэхъум, Нысэнорэ тишIуагъэ едгъэкIэу 

тыублагъэ. Гъатхэрэ ихатэ фыхатлъхьэу, фатпкIэу, бжыхьэр 
къэсмэ, пхъэ тIэкIуи фызэдгъэуIоу тихэбзагъ. Ренэу гъотыгъуае 
къытфэхъущтыгъэр пхъэр къызэрэтщэжьыщт шыкузэкIэтыр 
ары. Зэгорэм Нысэнорэ етIоу тыублагъэ:

— Нэнэжъ, о кIори колхоз тхьэматэм еIоба, ужэ къыди-
гъэкIыщтэп...

— Хэта джы тхьэматэр, нынэ?
— Нахъожъыкъо Илясыба...
— Ара сэIо. Ар сикIэлэцIыкIу ныIа, ыдэжь сыкIон.
Нысэнорэ ащ фэдэу колхоз тхьэматэр ымышIэнкIи бгъэшIэ-

гъонэу щытэп, дунаим щыхъурэ-щышIэрэм щыгъозагъэп, 
зэгъорэ дэд ныIэп къызыкIэупчIэщтгъагъэр:

— Хэта джыдэдэм тхьэматэр, нынэ?
Тхьэматэм ыцIэ зепIокIэ: «ара сэIо» ыIони, рэхьаты жьы-

щт гъагъэ, тхьэматэ щымыIэу нибжьи зэрэмыхъущтым ицыхьэ 
телъыгъэн фае.

Нэнэжъыр бэщ цIыкIур ыIэлъэныкъоу колхоз правле-
нием кIуагъэ. Пчыхьапэу, правлением цIыф бэкIае чIэсыгъ, 

бригадирхэри къызэIукIагъэу тхьэматэм унашъо афишIы-
щтыгъэ. Нысэнорэ тхьэматэр ышIэжьыгъ, тихьаблэ щыщ, 
ицIыкIугъом щегъэжьагъэу ешIэ, тегушхухьагъ. «Пэгъумы-
жъыр, пэгъумыжъыр, — eIo нэнэжъым тхьаматэм пае, 
— мор зэцIыкIум зыщытIысырэр ыупцIэпIэу, нахь кIэлэ 
бэшхи, нахь бэ... (мыщ дэжьым къыIуагъэр къэпIожьынкIэ 
укIытагъо!) тихьаблэ дэсыгъэп, еплъ, джы тхьэматэ!..» 
Щысхэр мэщхых. Тхьэматэр плъыжьы къэхъуи, тэджи, 
чIэкIыжьи, машинэм итIысхьи, ежьэжьыгъ. «Тэ кIорэ а 
пэгъумыжъыр?» нэнэжъ кIэупчIагъ. «Арэп, Нысэнор, о 
ошIэжьы шъхьаем, как-никак, Иляс — колхоз тхьэмат», — 
ыIуагъ бухгалтерым. «Ал, сыдэу сыхъухэн джы? — ныор 
къэтхьаусыхагъ, — сэ пхъэ тIэкIур къырязгъэщэжьынэу ку 
сыфэягъ». «КIожь, ари зыгорэу хъун» — ыIуи, бухгалтерым 
ныор конторэм къычIигъэкIыжьыгъ.

Шыкур, пчэдыжьым къытати, Нысэнорэ пхъэр 
къыфэтщэжьыгъагъ...

...Нэнэжъым икIалэу заом хэкIодагъэмэ ащыщ горэм 
ыцIэ къеIори ыгу къыфызэIуихыныешъ, къыфимышIэжьын 
щыIагъэп. АщкIэ зы хъугъэ-шIэгъэ цIыкIу горэ сыгу къэкIыжь 
зэпыт.

Тичылэ дэс Бат aloy лIы Iагъо горэ, ешъоныр иIэнатIэу, 
зыщытIысырэм заом лIыхъужъыныгъэу щызэрихьагъэр 
къыIуатэу. Тэ, кIалэхэм, ыIэ заом къыхинагъэу 
къытшIошIыщтыгъэ, ау шъэожъыезэ шъхьалым питхъыгъэу 
нахьыжъымэ къызытаIом, бэрэ тшIошъ мыхъоу тыхэтыгъ, 
сыдэущтэу тшIошъ хъуныя, зэо къэбархэр ежь къеIуатэ!

Мафэ горэм Бат ыпэ щыбжьый тIыргъуагъэм фэдэу плъыжьы-
бзэу, тутыныр гъумэу щыхьагъэу Iугъэнагъэу Нысэнорэ ищагу 
къыдэхьагъ. Хьэпаныер кIэкIэлъадэзэ, джы емыцакъэмэ, 
джыдэдэм ецэкъэщтым фэдэу ехьакъу. Бат хьэм зэреощтым 
лъыхъоу зиплъыхьэу зыфежьэм, ныом ащ риIуагъ:

— Джа пIугъэнагъэр зыIухыри хьэм еоба, сикIал!
— Олахьэ дэгъоу къысэпIуагъэм, Нысэнор! — ыIозэ, Бат 

ихьагъ. — БэшIагъэ уадэжь сыкъакIомэ зысшIоигъор, Нысэ нор, 
— джыдэдэм къэгъыным фэдэу Бат ыIуагъ. — Юсыф тхьамыкIэр 
сянэ къылъфыгъэм фэдагъ, сыгу къэкIмэ сыгу къызэхахьэ... — 
кIэлэцIыкIум фэдэу ымакъэ Iоу гъыныр къеублэ.

— Хъугъэ, сикIал, зэIун... — ныом лIыр зэIуигъэнэжьыгъ, 
Iани къыфишIынэу фежьагъ.

— Хьау, Нысэнор, сэщ пай умыгумэкI, сышхэщтэп,— Бат 
Iаби нэнэжъыр къызэтыригъэуцуагъ. — Сэ сэгуIэ: джыдэдэм 
сомищ сымыгъотымэ хъухэщтэп, сшъхьэ дэнагъ, нэнэжъымэ 
ахъщэ гъэIылъыгъэ тIэкIухэр яIэхэ хабзэ, къысэптыгъэемэ 
сомищ горэ... сомищ ныIэп, Нысэнор...

— Боу къыостын, сикIал,— нэнэжъыр гуIэзэ адрэ унэм 
чIэкIи сомищ къыфычIихыгъ.— Ма, сикIал, уихьалэл...

— Сэ чIыфэу ары нахь, хьатырэу арэп...
Бат сомищыр ныом IэкIилъэсыкIи, псынкIэу дэкIыжьи, 

къыфаIопщыгъэм фэдэу, еужьырэу бакъозэ, тучан лъэныкъомкIэ 
кIуагъэ.

Ащ ыужи заулэрэ нэнэжъым дэжь Бат къэкIуагъ. Унэм 
къызэрехьэу тхьамыкIашъо къызтыригъаоти, къыригъа жьэ-
щтыгъэ:

— Юсыф тхьамыкIэм сызпишIын щыIагъэп...
Къыухь-ыухьажьыми, къызэкIолIэжьыщтыгъэр зы:
— Нысэнор, сомищ горэ къысфэбгъотына...
Нэнэжъым сомищыр къештэ...
Зэгорэм сфэмыщыIэу есIуагъ:
— Сыд пай ахъщэр мощ ептырэ, нэнэжъ, къыуитыжьыщтэпи...
— ПсэкIоды гущэба, къыолъэIурэм сыдэущтэу емытын? — 

нэнэжъым къысиIожьыгъ.
— ПсэкIоды ара? Хьау, сэ сшIопсэкIодэп. Сэрмэ, а 

ешъуакIомэ, сомищыр хэгъэкIри, чапычищи ястыщтэп.
ЕтIанэ къэбарыр сятэ есIожьыгъ. Мафэ горэм Бат тадэжькIэ 

блэкIызэ, сятэ еджи, къыгъэуцугъ.
— Бат, мэу къэгъазэгу.
Бат чыжьэкIэ щытэу къыIуагъ:
— Сэгузажъо.
— Умыгузажъу, тIури зы, а узыпылъым къикIын щыIэп, 

мэу къысэкIуалI.
Бат фэмычэфыхэу тикъэлапчъэ къекIолIагъ.
— Бат, — сятэ пхъашэу риIуагъ,— унэу мыукIытэрэмэ 

сакIэплъэнэу арэп сыкъызыфыоджагъэр. Нысэнорэ дэжь 
джыри зэ укъыдэхьагъэу узыслъэгъурэм, джа шъхьалым 
пимы тхъы гъэу къэнэгъэ Iэр пыстхъыжьынкIэ пшIошъ гъэхъу. 
Ныо тхьамыкIэм пенсие къызыфыратырэр о шIуипшъужьынэу 
арэп!..

— Ашъыу, сомищ горэ чIыфэу Iысхыгъагъэмэ... ащ на хьы бэрэ 
Iысымыхыжьмэ сыкъэнэжьыгъ... — къыIуи Бат ежьэжьыгъ.

— ЧIыфэу Iыпхыгъагъэмэ къыфахьыжь! ПIэ лъэныкъо 
уищыкIэгъэжьмэ, осIуагъэм егупшыс!

Батэ Iудымыдызэ, Нысэнорэ иунэ блэкIыжьыгъ, ащ нахьэуи 
къэлъэгъожьыгъэп. Сятэ къыуиIуагъэмэ, зэригъэцэкIэжьыщтым 
хэти щыгъуаз, Бати ыгъэщынагъ.

Нысэнор, Нысэнор...
Ащ фэдэ къэбарэу къэпIотэн плъэкIынэу нэнэжъым пылъыр 

макIэп, ау сэ сыгу имыкIырэр фэшъхьаф. ИлъэситфыкIэ 
узэкIэ Iэбэжьымэ, гурыт школыр къызысыухыгъэр сыгу 
къэкIыжьы. Нысэнорэ гумэкI горэм зэлъиштагъэу, зыгорэ 
къысиIомэ шIоигъо зэпытэу, ау къыфэмыIоу зыщэт мафэхэр. Сэ 
сигушIогъуагъ. Школыр къэсыухыгъ, институтым сыщеджэнэу 
къалэм сыкIощт, къалэм сыгу щыI, экзаменмэ ятыгъо къэсыни, 
ащ сызщыкIощтым къысщымышIэжьэу сежэ. Сянэ-сятэми 
IофыкIи нэмыкIыкIи зыкъыстырагъаорэп, мэфэ реным чъыг 
жьаум сычIэсэу тхылъмэ сяджэ — амал иIахэмэ институтым 
сычIэфэн фае.

— ТикIалэ институтым чIэрэфэри нахьыбэ тыфаеп! — 
сянэ-сятэмэ aIo. Мащтэх, мэгумэкIых, мэгугъэх. Институтым 
сычIэмыфэмэ, сыкIодын ашIошIы.

Зымафэ Нысэнорэ тищагу къыздахьэм, седжэу чъыг чIэгъым 
сычIэсыти къысэплъэу тIэкIурэ щыти, къысэупчIыгъ:

— Экзамым зыфэогъэхьазыра, сикIал?
— Ары, нэнэжъ.
Гупшысэ горэм нэнэжъыр хилъэсагъэу тIэкIурэ щыти, 

джыри къыIуагъ:
— Экзам мыгъоу къырагъэжьагъэшъ, кIалэхэр агъалIэх...
— Адэ зыгорэ ошIэмэ, зэрагъэшIэн фаеба, нэнэжъ?
— АшIэн фаемэ, зи ашIэн ар. Цу хъущтыр шкIэзэ ошIэ... 

Сэ сикIэлэ тхьамыкIэхэри а экзам мыгъом пылIыхьэщтыгъэх...
Чэфынчъэ хъугъэу нэнэжъ дэкIыжьыгъ.
Тищагухэр зэпэчIынатIэх ныIа, сэ сыздэщысым сыщы сэу 

слъэгъугъэ, ышъхьэ къымыIэтэу Нысэнорэ ядэжь зэрэкIо-
жьы гъэр. Зынэсыжьым, щагум дэхьажьыным фэмыежь фэдэу 
къэлапчъэм тIэкIурэ Iути, закъызэригъэзэкIи, зэ тадэжькIэ 
къаплъи, ищагу дэхьажьыгъ. Унэм ихьажьи, натрыф лагъэ 
къыри хи, чэтмэ ахитакъозэ, аригъэшхыгъ, къакъырымкIи 
кIуагъэ, къэкIожьыгъ, унэ пчъэIупэм IутIысхьагъ, ау бэрэ 
щысышъугъэп, тэджыжьыгъэ. Джыри талъэныкъокIэ 
къежьагъ, ау гъогур тIу ышIыгъэу, ыгъэзэжьыгъ. Зыгорэ 

къыщыгъупшэгъэгъэн фае. ЕтIани минут заулэкIэ унэм 
къикIыжьыгъ.

Джыри Нысэнорэ тадэжь къэкIуагъ. Ау «экзамым» игугъу 
къышIыжьыгъэп, ар хэгъэкIыри иплъакIэкIэ мы тапэкIэ 
ыIуагъэхэмкIи кIэгъожьыгъэба пIонэу щытыгъ. Тыгъу асэ 
зыдэщыIэгъэ нысащэм къыщаIотэгъэ къэбархэр сянэ къыфи-
Iотэжьмэ шIоигъоу къэкIогъагъэу, ау «ымышIахэу тегу щы IыкIи» 
кIожьыгъагъэу ыIуагъ. Сяни тучаным хьэлао къыри хыгъэу 
иIэшъ («кIэщыгъо хъунба!») ригъэшхынэу ыIуи, унэм рищагъ 
— Нысэнорэ игущыIэ макъэ сыхьатныкъо унэм къиIукIыгъ.

Сэ тхылъым сезэщыгъагъ. Сызаджэрэр зэкIэри сэшIэм фэд, 
ау мэу тхылъыр зэрэзгъэIылъэу сшIэрэр сщэгъупшэжьы. ЕтIани 
экзаменым унэшъо пхъашэ пылъэу, институтым учIэхьаным 
нахь къин къэмыхъужьыгъэу аIозэ, гущтэ тагъэшIыгъэти ары 
нахь, ащ фэдизэу къэхъугъэшхуи щыIагъэп.

Тхылъыр зэрэзгъэIылъын ушъхьагъу къэсэрэгъотыри, 
нахьыбэ сыфаеп, зызгъэбзэхыщт, зэ урамым сытеплъэ, силэгъу 
кIалэ гори къэлъагъорэп, ахэри янэ-ятэмэ рашIыхьагъэхэу 
рагъэджэнхэ фае; зэ чъыг шъхьапэмэ садэплъые; зэ пшъэшъэ 
щхы макъэ горэ чыжьэкIэ къэIоу стхьакIумэ къыредзэ...

— Сыд фэдизра кIэлэхъур къалэм зэрэщеджэщтыр? — 
Нысэнорэ сянэ зэреупчIырэр къызэхэсэхы.— КъысиIогъагъ 
шъхьаем, сщыгъупшэжьыгъ...

ЕсIогъагъэп джыри, ежь къыздихыгъэр сшIэрэп нахь.
— Илъэситф, — сянэ къыреIожьы.
— Сыдэу бэрэ еджэхэрэ, пшъы, — Нысэнорэ elo.— КъурIа-

ными ащ фэдизэ еджэщтыгъэхэп.
«КъурIаным сыда узэджэнэу хэлъыр, уемыджахэми мэхъу, 

нэнэжъ», — сэ сыгукIэ есэIожьы, сыщхымэ сшIоигъу.
Илъэситфыр Нысэнорэ шIобагъ, арарын фае, къызкIиIори 

умышIэу хэщэтыкIти, «илъэситф згъэшIэжьыгъэемэ» къызкIи-
Iощтыгъэр.

Аузэ сэри сидэкIыгъо къэсыгъ. Пчэдыжьым сежьэнэу щы-
тэу, пчыхьэм сянэ къысиIуагъ:

Нысэнорэ къыплъыкIогъагъ, чэти пфиукIыгъэу къыожэ.
Нысэнорэ пышIыкIым иунапчъэ Iухыгъэу джэныкъо машIом 

кIегъэсты щыс, зыгорэхэр eIo. Лъэгуцым сыкъыщыуцуи, 
седэIугъ. ТхьэлъэIур стхьакIум къыридзагъ.

— А сиIалахь закъу, — eIo ащ, — мы сикIэлэцIыкIу 
дэмыгъэкI, зыгорэ къысфэпшIэжьынэу щытмэ...

СшIошъ мыхъоу стхьакIумэхэр нахьри сщэигъэх.
— А сиIалахь закъу, мы сикIэлэцIыкIу дэмыгъэкI...
Ари сыд шIагъуа?!
«Арарэп шIу сызылъэгъурэр зэрэщытын фаер! ШIу къыздэ-

хъуным фэмыем сыдэущтэу дахэкIэ сыдэзекIон слъэкIына? 
Арармэ, нэнэжъ, укъызэрэчIэкIыжьыгъэр уичэтщыпси сыфаеп, 
ори сыпфаеп, сыкъызэрэкIуагъэм фэдэкъабзэу, згъэзэни, сыкIо-
жьыщт. Узэпэш!»

Унэм симыхьэу щагум сыкъыдэкIыжьыгъ. Бэрэ макIэрэ 
къысэжагъэми сшIэрэп, сыкъэкIожьи сыгъолъыжьыгъ. 
Пчэды жьыпэм тичылэ къыдэкIырэ автобусым Мыекъуапэ 
сыкъыдэкIуагъ.

Экзаменхэр дэгъоу стыгъэх — конкурсыр дэхэкIэягъ, ау 
сыпхырыкIыгъ, филологическэм сычIэхьагъ. Чэщи мафи 
седжагъ, экзаменхэр дэгъоу стыным сыпылъыгъ. Ау хъугъэр 
гъэшIэгъонба, джа сыхьатэу институтым сызэраштагъэр 
къызысаIом щыублагъэу нэнэжъэу Нысэнорэ сыгу къытелъэдагъ, 
слъэгъумэ сшIоигъоу сыхъугъ. Мы ыпэм фэсымыгъэгъугъэри 
фэзгъэгъужьыгъ, ныор тхьэ елъэIуныр къызхэкIыгъэми 
кIэрыкIэу сызегупшысэжьым къызгурыIуагъ — зи илэжьагъэп!

Нэнэжъ тхьамыкI... экзаменхэм ягугъу ашIы къэсми, икIа-
лэхэр ыгу къэкIыщтыгъэх. Сэ икIалэ анахьыкIэ сыфигъадэти, 
экзаменхэр зыстыхэрэм сыкIодынкIэ тещынахьыщтыгъэ 
нахь, шIу къыздэхъуным фэмыягъэкIэ арэп. Сэ сыгукIэ 
къалэм сыщыIагъ, институтым сычIэхьаным сищыIэныгъэ 
епхыгъ, сэхъуапсэ, ежь тхьамыкIэм джыри тIэкIу горэм 
ылъапсэ сыригъэсымэ шIоигъуагъ. Ащ пае сыгу езгъэбгъэнэу 
щытыгъэп ныIа, зэсымыгъэлъэгъоу, сыкъыдэмыгущыIэжьэу 
сыкъызэрэдэкIыгъэр тэрэзэп, цIыфымэ ашIагъэемэ, бэу 
губгъэнэу къысфалъэгъуни...

Сэр-сэрэу сызфэгубжыжьыгъ, симысагъэ зэрэхэзгъэ кIокIэ-
жьыщтым сегупшысагъ. Сегупшысагъэти, къэсыугупшысыгъэр 
мары: ахъщэу къысфэнагъэмкIэ термос сщэфыни, нэнэжъым 
мороженэ заулэ джыри зэрэчъыIэу фыдэсщэщт. Ар зэрэгу-
шIощтыр! Зэгорэм сшыпхъу нахьыжъ къалэм зэкIом, нэнэжъым 
мороженэ къыфыдищэгъагъэти, илъэс пчъагъэрэ рыгущыIэжьы 
икъугъ:

— Ар сыдэу тхъагъуа, укъегъэкIэжьы! — ыIоу.
Термос къолэн дахэр къэсщэфыгъэу автовокзалым секIо-

лIэ жьыгъ. Мороженэ заулэ сщэфи, термосым ислъхьагъэх: 

нэнэжъым ар зестыкIэ, къыриIолIэщтхэр, зэрэгушIощтыр 
къызшIозгъэшIи, сэри зызгъэчэфыжьзэ, автобусым сыкъыры-
кIожьыгъ. Тэ тичылэ километришъэкIэ Мыекъуапэ пэчыжь, 
сыхьатищрэ ныкъорэкIэ сынэсыжьыгъ — мороженэхэр мыжъу-
жьыгъагъот сIомэ, тIэкIуи сыгумэкIэу, ау тичылэ хэгъуашъхьэм 
тыкъыIухьажьыгъэу термосышъхьэр къытесхи сеплъыгъэти... 
зэкIэри дэгъу!

Тадэжь ечэнды хъугъэу тыкъыдэхьажьыгъ. Сянэ гушIoy 
къыспэгъокIыгъэти, IаплI есщэкIыгъ, ау зажэрэри сэшIэти, 
къэупчIэгъу исымыгъафэу, есIуагъ:

— Саштагъ, саштагъ, нан...
— Аферым, сикIал! Уятэ дунаир фэхъужьынэп. Чэщи 

мафи тыкъаплъэ, сыдигъо къэкIожьыщта тэIошъ. НекIо унэм, 
къэпIотэн. НекIо сэIо! — унэмкIэ сикъудыеу фежьагъ.

— Хъугъэ, ащи игъо тифэжьыщт, сэ мыдыкIэ Нысэнорэ 
мороженэхэр къыфэсщагъэх...

Сянэ къэчэфынчъагъ, ышъхьэ риуфэхыгъ. Къэхъугъэр 
сымышIэу сеплъыгъ.

Сянэ гухэкI макъэкIэ къыIуагъ:
— Нысэнорэ гущэр щыIэжьэп...
— Ы-ы?! — термосыр къысIэкIэзыгъ.
— ТхьамыкIэ гущэр щыIэжьэп... Тыгъоснахьыпэ агъэIы-

лъыгъ. Пчъагъэрэ къыпкIэупчIагъ, уилъэгъужьмэ шIоигъуагъэ 
шъхьаем...

— Сыдэу адэ зи къэшъумыIуагъ?!
— Экзаменхэр чIэудзыни укъэкIоныр уятэрэ сэрырэ 

къедгъэкIугъэп...
— Экзаменхэр...
Сынэпсхэр къыкIэтэкъугъэх. А дэдэм тиуни сихьажьыгъэп, 

сыкъежьи, къэм сыкъэкIуагъ, къакIэм секIолIагъ, сэгъы. 
«Къыс фэгъэгъу, синэнэжъ дах,— сэIо,— хъущтыр сшIагъэемэ, 
а пчыхьэм уадэжьи сыкъимыхьэу сыIукIыжьыныя!»

Ау сыд ащ къикIыжьыни?
...Сэри шIу слъэгъоу нэнэжъ сиIагъ, ау сыдэущтэу игугъу 

къэсшIына, ащкIэ мысагъэу зесхьагъэм сызегупшысэрэм сыгу 
къэузы...

1. Нысэнорэрэ къэзыIуатэрэмрэ таущтэу зэфыщытха, ахэр зэIэхьылхэу, 
зэпэблагъэхэу щытха, хьауми, сыда ахэмэ язэфыщытыкIэ лъапсэу иIэр?

2. Сыда Нысэнорэ гухэкI хьылъэу, ыгу зыгъэузэу къырихьакIырэ гукъаор? 
Сыда ащ икIалэхэм ацIэхэр, тхьапш хъущтыгъэха ахэр, сыда етIанэ а лъфыгъэ 
шIагъохэм къяхъулIагъэр?

3. КIалэхэу шIокIодыгъэхэм, заом ыхьыгъэхэм, шIулъэгъуныгъэ инэу 
афыриIагъэр хэта, джы ахэр имыIэжьхэ зэхъум, зыдигощыхэрэр?

4. Нысэнор гукъэошхор къызхимыгъэщэу къырихьакIми, шIулъэгъуныгъэу 
ахэмэ афыриIагъэр нэмыкI кIалэхэми, къэзыIуатэрэми афигощэу щытыгъэми, 
цIыфыгъэшхо хэлъыгъэми, ежь ифэшъошэ гуфэбэныгъэр хэти къыдызэрихьагъэп, 
къэзыIуатэрэр апэ зэритэу. пцIы ымыусэу, шъыпкъагъэ хэлъэу ар къэзыIуатэрэм 
къеIо. А чIыпIэр джыри къыхэжъугъэщ ыкIи ащ гукъао фэхъугъэр къызэриIуатэрэм 
шъукъытегущыI.

5. Нысэнор икIалэхэм ацIэхэр къешъуIожьых. Ахэмэ ацIэхэр къыримыIохэу 
ныр зэряджэщтыгъэхэр шъугу къэжъугъэкIыжьых.

6. Рассказым икIэух гукъаоу щыт. Аущтэу щыт нахь мышIэми, етIани Нысэнор 
дунаем зэрехыжьыгъэм узэригъэнэшхъыерэм нэмыкIэу, шIулъэгъуныгъэу а 
бзылъфыгъэм фэпшIыгъэр гум къенэжьы. Сыда ар ащ фэдэу къэзышIырэр?

7. «Нэнэжъ» ыIоу кIэух сочинение цIыкIу къэшъутх.

ПэнэШъу СэфэР  
(1930)

Адыгэ прозэм ихэхъоныгъэ зишъыпкъэу ыкIи 
мыпшъыжьэу непэ хэлажьэу пэнэшъу Сэфэр рассказхэу, 
повестхэу, романхэу ытхыгъэр бэ мэхъух. Анахьэу ащ ынаIэ 
зытыригъэтырэр, непэрэ тищыIакIэ къыхэхъухьэрэ хъугъэ-
шIагъэхэу цIыф шэнхэр анахьэу къызщылъагъохэрэр ары.

Сэфэры блэкIыгъэм итеми щигъэзыерэп - ащи 
Iоф дешIэ. Джащ фэд мы шъузэджэщт едзыгъори. Ар 
шъхьитфэу зэхэт, а шъхьэхэр зы хъугъэ-шIагъэм зэрепхых. 
А хъугъэ-шIагъэр зэшъхьэгъусэхэу Оздэмырырэ Налмэсырэ якIэлэцIыкIу ошIэ-
дэмышIэу зыдэхъугъи, къехъулIагъи амышIэу зэрашIокIодыгъэр ары. КIэлэцIыкIум 
ШъэукIасэ ыцIагъ. Тымрэ нымрэ ащэчын амылъэкIэу тхьамыкIэгъо, гумэкIыгъо ин 
хэфагъэх.

Оздэмыр ежьагъэу чэщи мафи, мэзи псыхъуи, къуакIи къушъхьи къымыгъанэу 
зэкIэ къызэпелъыхъухьэ. ЦIыфэу ылъэгъухэрэм, мэлахъохэм тэдэ чIыпIэ 
ащыIукIагъэми яупчIы. КIэлэцIыкIур мэзым хахьи, ежь-ежьырэу кIозэ хэгъощыхьагъа, 
хьауми зыгорэм ытыгъугъа, хьауми къолэжъым, къушъхьэ къолэжъым ыхьи, 
ыпэшхокIэ зэпкъыритхъызэ ышхыгъа? А упчIэ хьылъэхэм яджэуап къыгъотын 
ылъэкIырэп.

Е, пшысэхэм зэрахэт хабзэм фэдэу (ащ фэдэ къэхъугъэ шъыпкъэуи цIыфмэ 
къаIотэжьэу къыхэкIы), тыгъужъ е мышъэ горэм ыхьыгъэу епIya. Е ашхыгъэмэ 
икъупшъхьэхэр къыгъотыжьхэу, адыгэ шIыкIэм тетэу ыгъэежьэу унагъом, якъоджэ 
къэм щигъэтIылъыжьыгъэмэ, нахь гупсэфыныгъэкIи мэхъу ыгу. ШъхьакIэм зи щыIэп, 
зи ыгъотырэп. Ежь илъыхъуни зэпигъэурэп. КъыкIухьэзэ, лъыхъузэ, чэщ шIункIым 

зыщыхиубытэгъэ чIыпIэм щэгъолъышъ, щычъыенэу elo, ay ари къыдэхъурэп. 
ыгъотрэ щыIэмэ ешхы, ымыгъотмэ, мэлакIэм егъалIэ.

Аузэ мэлэхъо лIыжъэу Чэмышъо лалыхъурэ ащ икIалэу Темыркъанрэ 
мэлхэр агъэхъоу мэзым хэтхэу аIокIэ. лIыжъымрэ икIалэрэ Оздэмыр хьакIэм 
узэрэпэгъокIыщтым фэдэу, ягуапэу къыпэгъокIых, дэгъоу къагъашхэ, илъыхъон 
IофкIэ IэпыIэгъу къыфэхъух: «Уилъфыгъэ уфэгумэкIыным емыкIу хэлъэп»,— 
къыреIо лIыжъым.

МыдыкIэ кIалэм янэу Налмэс гумэкIыгъошхом хэтэу ишъхьагъусэу Оздэмыр 
къэбарэу къыхьыщтым къыпаплъэшъ, дунаем чIыпIэ щигъотыжьырэп. Аузэ ар бэрэ 
икIалэрэ илIырэ яжэнэу мэхъу: кIалэр къагъотыжьыгъэп, Оздэмыр къаукIы.

Ау кIэлэцIыкIоу ШъэукIасэ кIодырэп - бжъэдыгъу унагъо, псэунэкъо Къэншъао 
иунагъо ефэшъ, ащ щапIу, лIы пытэ, лIы пхъашэ мэхъу, би къехъулIэ. ыужкIи янэ 
лъыхъоу регъажьэ, къыгъотыжь шIоигъоу.

ШъэукIасэ апшъэрэ героеу зэрэтхылъэу икIыхьагъэкIэ пхырыкIэу романым хэт. 
НэмыкI персонажыбэхэми тхылъым уащыIокIэ. Ахэмэ ящыIакIи, унэгъо пчъагъэхэмэ 
язэфыщытыкIэхэри, яунэгъо кIоцI Iофыгъохэри, ящыIэкIэ-псэукIи авторыр анэсы. 
хъугъэ-шIагъэхэу къыгъэлъагъохэрэр анахьэу зэпхыгъэу къызщыхъоу щытыр, 
Шапсыгъэ ичIыпIэ къуаджэхэр ары. Ау ащ имызакъоу, бжъэдыгъу, КIэмгуй ыкIи 
Абдзах зыфэпIощтхэм яIофыгъохэри тхылъым къыщыхъухэрэм къахахьэх. Урысыем 
тилъэпкъ зэошхоу къыришIылIагъэм ихъишъи лъэIэсы. Тыркуеми, Англиеми, Кавказ 
хэкухэми а заом илъэхъан адыгэхэмкIэ зэрахьэщтыгъэ Iофыгъохэми алъыIэсы.

Уахътэм ехьылIагъэу къэпIон зыхъукIэ, зэкIэ романым къыгъэлъагъорэр 
къызщыхъурэр я XIX-рэ лIэшIэгъур ары. пэнэшъу Сэфэр шIуагъэу фэплъэгъун фае 
арэу игъэкIотыгъэу ащ къыгъэлъагъорэр тинепэрэ зэхъокIныгъэхэм, тигупшысэхэм, 
тиеплъыкIэхэм къапэблагъэу зэригъэпсыгъэр. Ащ тхылъым имэхьанэ лъэшэу 
къеIэты.

Арышъ, романым къыщыхъурэ хъугъэ-шIэгъэ гъэшIэгъонхэр ыкIи 
лIыхъужъныгъэ ин зыхэлъ героеу ШъэукIаси, адрэхэу авторым къыIуатэхэрэм 
ахэтхэми къарыкIуагъэр зэжъугъашIэ шъушIоигъомэ, тхылъэу «УIэгъэжъым» 
унэмкIэ шъукъыщедж. ШъузеджэкIэ, ащ тилъэпкъ ихъишъэ ехьылIагъэуи бэмэ 
шъуащигъэгъозэщт, шъуишIэныгъи инэу къыхигъэхъощт.

УIЭГЪЭЖЪ
Романым щыщ пычыгъох

ШъэукIасэ икIодыкI

— А тхьакъысауи! — гуих-псыихэу къэкууагъ натрыф 
хьасэм къыхэкIыгъэ бзылъфыгъэ ныбжьыкIэр, мэзгъунэм Iут 



169

чъыгэешхом ижьау кIэшIэгъэ кушъэр нэкIэу зелъэгъум.— А си 
ШъэукIас, а сицIыкIужъый! — кIэлэ лъэрыкIор ежь-ежьырэу 
кушъэм къыхэкIыгъэным, чыжьэу мыкIогъэным щыгугъэу 
маджэ Налмэс.

— Сыда къэхъугъэр?! — ипсэогъу игуIакIэ шIомытэрэзэу 
къыкIэщтагъ Оздэмыр.

— Ал, шъэо цIыкIур кушъэм хэлъыжьэп.
Налмэс ымышIахэу натрыф горэ шIуанэмкIэ зыриупкIырэм 

«унэшъуа?» ыIозэ Iудымыдыщтыгъэми, ежь джы ыпэ къифэ-
рэр риутызэ, зимышIэжьэу Оздэмыр къэчъагъ. МэгуIэх зэпсэ-
огъу итIур, Iэгъо-блэгъур къырачъахьыкIы, яшъэо цIыкIу ыцIэ 
къыраIозэ маджэх.

Джэныр зэпагъэушъ, мэдаIох, ау кIым-сым мэзышхоу 
къушъхьэ лъапэм Iутыр. Тыгъэнэстыр къызэрэхъугъэм пая 
хьаумэ зисабый кIодыгъэ зэпсэогъуитIум ягуIакIэ ыгъэщ та-
гъэха, бзыу цIыкIухэу орэд дахэм кIезгъэщыщтыгъэхэм заушъэ-
фыгъ. ЕгъэшIэрэ чъыгэежъэу кушъэ нэкIыр зижьау кIэшIа гъэм 
ипкIашъэхэр жьыбгъэ макIэу загъорэ къилъы рэм егъэIушъашъэх. 
Ау ахэмэ яшъэф апэрэ сабыир зышIо кIо ды гъэхэм сыд фашIэна, 
мэгуIэх, агу еIэжьыгъэхэу къырачъахьыкIы, маджэх:

— А ШъэукIас, ШъэукIас!
Къапэджэжьырэп ШъэукIасэ. Зи мыхъугъахэ фэдэу 

мэзышхори гъэхъунэри рэхьат. КъырачъахьыкIымэ джэхэзэ 
пшъыгъэх Налмэсрэ Оздэмыррэ. ЧIыгур зэгози дэфагъэ фэд, 
щыIахэп шъэо лъэрыкIо цIыкIур. Къуаджэми къэбарыр 
нэсыгъ. Зым адырэм макъэ ригъэIужьзэ, Чэтыукъо цIыфэу 
дэсыр къэукъуагъ, къэбар гомыIоу зэхахыгъэм ыгъэгумэкIхэу 
лъыхъуакIо къежьагъэх. Шыур шыоу, лъэсыр лъэсэу 
хэхьагъэхэшъ, мэзыр къалъыхъу. Чэщ реным ар къабгынагъэп. 
ЯтIонэрэ мафэми лъыхъугъэх, ящэнэрэ чэщ-зымафэми хэти 
гупсэфэу иунэ итIысхьажьыгъэп. Алъапэ зынэмысыгъэ Iэгъо-
блэгъум къагъэнагъэп. Ау хэти теплъагъэп шъэо цIыкIум. 
Езэщхи лъыхъуакIохэм къызагъэзэжьым, Налмэс ыгу 
къэкIодыгъап.

— А сыунэхъупэгущи! — ыгу къыдеIэу къэкууагъ Налмэс,— 
чIыгур зэгози удафэя, сицIыкIужъый? ХьэкIэ-къокIэ бзаджэ 
горэм уихьыя, хьаумэ, сибыдзыщэ IэшIу укъыкIэхъопсызэ, мэз 
цуным ухэлIыхьэя, уздэхъугъэр хэт мыгъом къысиIохэн!..

Чэщи мафи мэгъыбзаIо, нэпсыр кIелъэкIыкIышъ щыс 
Налмэс. Ышъхьэ пIэшъхьагъым зэрэтырелъхьэу пкIыхь 

Iаехэм къыкIагъащтэ. Гум ихъыкIырэр шъом къеIуатэ. Бзылъ-
фыгъэ къопцIэ нэгуф дахэу зынэкъэритIу гушIопсэу къиджэ-
гу кIыщтыгъэхэр ары Iоу пшIэжьыщтэп. Ышъо пычъыгъэшъ, 
иIуплъэ чIэмылъхьэ хьад. ЫIупшIэ гъэпщыгъэ шэплъхэу 
къэгъагъ ныкъокъызэIухым фэдагъэхэр гъучIышъоу Iуушхъон-
тIыкIыгъэх. Гупшысэм зызIэкIиубытэрэм загъорэ шъхьа рехышъ, 
хэт щыс пае къымыгъанэу ежь-ежьырэу зэIушъэшъэжьы: «А 
сицIыкIужъый, а сыпсэ закъу, егъэшIэрэу усыухыгъэпэна?..»

Оздэмыри тхьамыкIэгъошхоу къехъулIагъэм къыгъэнэш-
хъэигъ. Сэмэркъэулэу, чэфыр ренэу зынэгу кIэлъыщтыгъэр 
арми пшIэжьыщтэп, гущыIэгъуае хъугъэ. Ыкъо цIыкIоу 
кIодыгъэм икъин нахь къин къэзышIырэр ипсэогъу игуIакI, 
итхьаусхэ макъэ фызэхэхыжьырэп. Ибэу къызэрэхъугъэм, 
зэрэтхьамыкIэм пае насыпынчъэу зилъытэжьыщтыгъэми, 
зыдишIэжьыщтыгъэп нахь сыдэу джы нэс насыпышIуагъа! 
Тхьэм гукIэгъу горэ хэлъыжьыхэмэ исабый къыритыжьымэ, 
Налмэс IугушIукIэу ылъэгъужьымэ, нэмыкIыкIэ егъашIи 
елъэIужьынэп.

«Сишъэо цIыкIу псаоу дунаим тетымэ е хьадэми ихьада-
шъхьэ къэсымыгъотэу сыуцунэп»,— ыIуи, IашэкIи гъомла-
пхъэкIи зыкъызэтыригъэпсыхьи, нэфшъагъом къуаджэм 
къыдэ кIыгъ Мэлбэхъо Оздэмыр. Шы шхъонтIэшъо-ежьашъом 
тесэу чъыгэежъэу мэз гъунэм Iутым — ыкъо цIыкIу зычIэ-
кIодыкIыгъэм къекIугъ. Ежь имызакъоу къуаджэм цIыфэу 
дэсхэм зэпырагъэзэжьэу къалъыхъугъэ Iэгъо-блэгъур джы ри 
зэ къызэпиплъыхьажьыгъ. Мэз гъунэ пырыпыцухэр къызэ ри-
нэкIыхи, чъыгэе, тфэй, кIэе чъыг лъагэхэр зыхэтхэ мэз кIэхъум 
хэхьагъ. Шыр шъхьарытIупщ ышIыгъэшъ, мэкIуашъэшъ 
мэзым хэт, зеплъыхьэ, мэдэIуашэ. Ау ежь зыкIэхъопсырэ 
макъэ къыхэIукIырэп. Бзыухэр щызэпэджэжьых, зымакъэ 
анахь дахэр агъэунэфымэ ашIоигъоу зэнэкъокъухэрэм фэдэу, 
зэпа гъодзызэ орэд къаIо. Ахэмэ пхъэкIычэ афытеохэрэм 
яхьыщырэу пхъэуIухэми ятео макъи зэпыурэп, удыкIэ, мыдкIэ 
хъыухэр къыщэкIыих.

УщызэкIэкIэплъэу мэзкIэхъу дах зыхэтыр, ау Оздэмыр 
гумэкIым зыIэкIиубытагъэшъ, дунаим идэхагъэ зэхишIэрэп. 
Аущтэу щытыгъэп, гъэмафи, кIымафи, илъэсым исыд фэдэ 
лъэхъани мэзыр шIодахэщтыгъэ, ылъэгъурэ пстэур ыгу рихьэу, 
къыхэмыкIыжь шIоигъоу къыбгынэщтыгъэ. Ау джы мэзыр 
шIогопэгъу, дэхагъэ гори хилъагъорэп. УеупчIыгъэкIи, къыкIу-

гъэм ибагъи лъэныкъоу зыдакIорэри къыIонэу ышIэрэп, шыр 
шъхьарытIупщ ышIыгъэу ащ зыдихьырэм макIо.

Къушъхьэм лъэгэкIаеу зэрэдэкIоягъэм Оздэмыр гу зылъи-
тагъэр удэплъыягъэкIи ашъхьапэ умылъэгъоу остыгъэе чъыг 
лъагэхэр, щэкум къизыгъэм фэдэхэу зэнкIабзэхэр зыхэт мэзым 
зыхахьэр ары. Тыгъэм ынэбзыйхэр къэлъэгъожьыщтыгъэхэп. 
МэкIэ-макIэзэ мэзыр нахь къэумэзэхыщтыгъэ. Бзыу орэдыIуа-
лэхэми амакъэ къэIужьырэп, зэфэдэкIэ мэзыр кIым-сым къэхъугъ.

Гъэхъунэ цIыкIоу ыпэ къифагъэм къыщыуцугъ Оздэмыр, 
чэщыр щырихын гухэлъ иIэу. Иш ылъахъи ытIупщыгъ. Ежь 
мэзым хахьи пхъэгъугъэ IаплI къыхихыгъ, етIани ящани 
хэхьагъ. Чэщым пхъэу ыгъэстыщтыр зегъэхьазырыхэм, икIакIоу 
ыубгъугъэм тетIысхьи, иIалъмэкъ къыштагъ, лы гъэжъагъи, 
къое мыгъугъапи, щэлэмэ-хьалыжъохэри къырихыгъэх. 
Мэфэ реным гъогум тетыгъ, лъэшэу мэлакIэ лIагъэ, ау гугъум 
зэлъикIугъэшъ, гъомлапхъэр кIорэп. Ау щытыми тIэкIу 
ышхыгъ. Къызэумэзэхым машIо ышIыгъ, ащ паплъэу, мэзым 
хэдаIоу кIакIом тес. Шэу гъэхъунэм ритIупщхьагъэм ыгу фэгъоу 
ренэу лъэплъэ. Ащ гу лъитагъэ фэдэу шыри чыжьэу IукIырэп. 
Мэфэ реным улэугъэ шыр ыгъэжьызэ уцым етхъо.

Чъыер къышъхьарыуагъ. Уанэр пIэшъхьагъ ышIи, Оздэмыр 
кIакIом тегъолъхьагъ. Ау игумэкI рэхьатыгъо къыритырэп, 
ынапIэ къызэрефэхэу, зыгорэ къеджагъэ е иш къэщыщыгъэ 
фэдэу къыщэхъу, къыкIэщтагъэу ышъхьэ къепхъуатэ. Чъые-
мычъыяшъоу, тIэкIу шIэ къэс къэтэджымэ машIом кIигъэстызэ, 
Оздэмыр ерагъэу чэщыр рихыгъ.

Пчэдыжьым лъэпэнэф къызэхъум къэшэсыжьыгъ. Мэзым 
хэтэу макIо, зеплъыхьэ, мэдаIо. Чъыгхэр зэрэбзэмыIухэр 
ешIэми, ежь къинэу телъыр къызэхашIэнышъ, афэмыхъоу 
къэгущыIэнхэм щыгугъэу, яупчIы: «О мардж, скъо цIыкIу хэт 
ылъэгъугъ?»

Чэщ-мэфитф хъугъэ Оздэмыр къуаджэм къыздэкIыгъэр, 
мэзым зыхэтыр, ау ыкъо ылъэгъугъэу къезыIони рихьылIагъэп, 
ежьыри ащ теплъагъэп. Ыгу къэкIодыгъ, ышIэщтыр ымышIэу 
шIонагъ. Ыгъэзэжьын ыIонти, тхьэлъанэ ышIыгъ ыкъо псаоу 
е хьадэу къымыгъотэу мыуцущтэу. Джыри лъыхъон ыIонти, 
тыдэрэ лъэныкъуа зыздигъэзэщтыр? Къушъхьэ мэзыр боу 
ины, пхъэ кухьэм мастэ хэзыдзагъэм фэд. Ау етIани ешIапэ 
унэм кIожьыгъэкIи гупсэфэу зэримысышъущтыр, ипсэогъу 
гузэжъогъоу зыхэтыр, ащ инэтIупцIакIэ ылъэгъоу.

Тыгъэм къушъхьэ сыджхэм акъогъу зыкъуигъэ былъхьа жьы-
гъэхагъ, инэбзыйхэу зэпыупIэхэм къадидзыхэрэм егъэшIэрэ осэу 
къушъхьэ шыгухэм ателъыр налмэс-налкъутэу щыгъыжъыецэ 
жъугъэу зэхэсым фэдэу къагъэшIэтыщтыгъэ, Оздэмыр гъэхъу-
нэшхо горэм зехьэм. Къызэтеуцуи зиплъыхьагъ. КIэкIо шIуцIэ хэр 
атеубгъуагъэхэу, мэлышъо пэIо пырацэхэр ащыгъхэу шыуи тIумэ 
«гойт-сэйт» аIозэ, хъупIэр зэлъызыупIыцIэрэ мэл Iэхъогъушхор 
къызэхагъэзыхьажьыщтыгъ. «Алахьым егъэ псэуи цIыф горэ сапэ 
къифагъэмэ!» — гушIуагъэ Оздэмыр, мэфитфым мэзым зыхэтым 
ыжэ къызэтырихэу зыдэгущыIэн ыпэ къикIыгъэпти, яупчIымэ ежь 
зыгъэгумэкIырэм фэгъэхьыгъэу къэбар горэ къыраIоным щыгугъэу. 
СыдигъокIи хабзэ, уигу къанэ зыгорэм зепIуатэрэм, къыпфишIэшъун 
щымыIэми, укъы зы зэ хишIыкIырэм, гур нахь мэпсэфы. Боу фэягъ 
Оздэмыр мы лъэхъаным игукъанэ зыгорэм къыдигощыным.

ШыуитIум афиузэнкIыгъ. Яхьэнэ-гъунэ зехьэм, тыгъу жъы-
шъо тепштэнэу хьэ шхъонтIэшхоу мэлхэм ауж итыгъэм къылъэ-
гъуи, хьакъузэ къыпэгъокIыгъ. Ар зызэхахым, адрэбгъум 
щыIэ гъэ хьитIури къэсыгъ, гъэхъунэр къызэпагъаджэу хьэ 
хьакъу мэкъэшхом зыкъиIэтыгъ.

— Сыда къышъохъулIагъэр, шъуIукI сэIо! — мэлэхъо 
лIыжъыр къатехъупкIагъ хьэхэм.

Бырсыр къызэраIэтыгъэм рыукIытэжьыгъэхэ фэдэу, хьэхэм 
заупэпцIи мэлхэм ауж ихьажьыгъэх.

— Бэхъуапщи, тхьамэтэ маф, — ыIуагъ Оздэмыр, лIыжъ 
къогъу цIыкIоу кIэкIошхор зытеубгъуагъэм зекIуалIэм.

— Тхьауегъэпсэу, сикIал! Бэмэ хъущтымэ, бэу тэхъу, 
ишIуагъэ сшIэрэп нахь, — мэлхэр зэригъэхъухэрэм тхъагъо 
зэрэхимылъагъорэр къыхэщыгъ лIыжъым.

ИтеплъэкIэ къэшIэгъоягъэп ащ къушъхьэхъум щыIэкIэ 
тхъагъо зэрэщыримыIэр. Гъончэджэу кIакIом къычIэщырэр 
ышъо зыфэдагъэри умышIэжьынэу, идэжьыныр къебэкIэу, 
зэхэды жьыхьагъэ. Чэмышъо цокъэзэкIадэу щыгъым ылъапэ 
зэкIэтхъыгъэ. ЫIэ од лыцIагъэхэр лъынтфэ жъугъэмэ зэхау-
хъы тагъэ. ЫпэкIэжакIэхэу зэхэкIыхьагъэхэр бжыхьэ уц кIырэу 
чъэп зытехагъэм яхьыщыр. Ынэ цIыкIухэр псынэ куум къищы-
рэ псым фэдэу начIэм чыжьэу къычIэжъыукIых.

ИтеплъэкIэ къышIагъ лIыжъыми Оздэмыр гъогууанэ 
къызэрикIугъэр, зыгорэм ыгъэгумэкIэу ар къызэрежьагъэр.

— Еблагъ, тхьамэтэ маф, бысым шIыгъо хъугъэ,— ыIуагъ 
лIыжъым.

Оздэмыр хиIухьагъэ щыIэп, тыдэми зыгорэм чэщыр щыри-
хын фэягъэ. Къадыпэузэ, мэлхэр къадифыжьыгъэх, хьэкIэ-
къуакIэ дэмыхьаным пае лъагэу шIыхьэгъэ чэтым адыдигъэзы-
хьажьыгъэх. КIэлэкIэ псыгъо зандэу кIыгъур чэтыпчъэм 
игъэпытэжьын фигъази, ежь лIыжъым Iэщым пэмычыжьэу 
щыт чылым къыфиузэнкIыгъ. Оздэмыри ащ ыуж къихьагъ.

— КъэтIыс, тихьакIэ,— ыIуагъ лIыжъым, пхъэпыхыгъэ 
гъум кIакоу чъыг шъхьащыхыгъэ лъэпсэшхом хъураеу 
къегъэу цокIыгъэхэм ащыщ Iапэ фишIызэ. Ежь ыIэлджэна-
шъохэр дищаехи, илъэс бэдэдэ зэриныбжьыр пшIэнэу тыжьын 
джэрышIэхэу къыпылэлхэрэр хъокIыжьыгъэхэу, шъобгырыпх 
псыгъоу ыбг илъым пышIэгъэ къэмалъэм икъамэ къырихыгъ, 
чы псыгъо заулэ къыриупкIыгъ, апакIэ пиупсыкIи, чъыг 
шъхьа щы хыгъэ лъэпсэшхоу, Iэнэ папкIэу пчэгум итым 
тырилъхьагъэх.

— А кIэлэхъу, машIор къызэкIэгъэст, — кIалэу къыIухьа-
жьыгъэм унашъо къыфишIи, лIыжъыр къушъхьэм къечъэхырэ 
псы лъакъоу чылым лъэбэкъу заулэкIэ пэчыжьэм екIолIагъ. 
МэтачIэм фэдэу шIыхьэгъэ чый хъурае зытепхыхьэгъэ щыуанэу 
псы чъыIэм хэтыр къыхихыгъ, къыхьи, машIом ылъапсэ 
къыригъэуцолIагъ. Ащ илъ лы упкIэтагъэм бжьыныф-къон-
щыгъу мэ гохьыр къыхилъэсыкIыгъ. Ыгъэжьызэ лы такъырхэр 
пхъэцэ цищым апиз зешIым, ышъхьэ тыригъэпытахьыжьи, 
щыуаныр ыхьыжьи, псы чъыIэм хигъэуцожьыгъ.

Ыныбжь емылъытыгъэу Iэжь-лъэжьэу зэрэIабэрэр, зэрэзе кIорэр 
шIогъэшIэгъонэу Оздэмыр лIыжъым лъыплъэщтыгъэ. Лы такъырхэр 
зыпиIугъэ пхъэ цэцищыр къызэригъэIылъэкIи, амыдэз ыштэнэу 
къумгъаныр къызэригъэуцолIагъ. Ицуакъэ хэр зызыщехыхэм, 
пкIэнтIэ гъуамэр ылъакъохэм къапи хыгъ. Ылъакъохэр ытхьакIыгъэх, 
ыIэгу рикIэмэ, ыIэлыджанэ хэм къа ригъачъэзэ, псы апигъэчъыгъ, 
ынэгуи псы кIикIагъ. Пчэны шъоу чылым къырихыгъэм теуцуи, 
къыблэм ынэгу гъэзагъэу ахъшам нэмаз ышIыгъ.

МэшIошхоу кIалэм къызэкIигъэнагъэм гъэхъунэр къызэ-
лъи гъэнэфыгъ. Ау ащ къыпэуцужьырэм фэдэу къыблэ 
гъэмэфэ чэщ шIункIыри къэкIуашъэщтыгъэ. Лъэгэ дэдэу 
къыпщыхъущтыгъэ жъуагъохэр нахь къекIотэхыгъэх, темыр-
къохьэпIэ ыкIи къыблэ лъэныкъохэмкIэ хъупIэм къышъхьарыт 
къушъхьэ шъхьацыфхэр ныбжьыкъум фэдэу чэщ мэзахэм 
къыхэплъых. ТыдэкIи дунаир кIым-сым. Мэкъаеу мэлхэм 
къахэпчэуIукIырэм загъорэ чэщ рэхьатыр еукъо.

Апэрэ пхъэ пэлъхьагъур стыхи, мэшIуачIэр къызэнэм, пIэстэ 
чъыIэ бзыгъэхэр зэрылъ цэф лэгъэшхо зыдиIыгъэу, лыр зыпиз 
пхъэ цацэхэр къыштэхи, лIыжъыр машIом къетIысылIагъ. 
Пхъэ тIэркъо заулэ чIиIуи, жъокум пэмычыжьэу, лыр зыпылъ 
цацэхэр ахэмэ адилъхьагъэх. УеплъынкIэ хъопсэгъуагъэ лIыжъым 
лыр зэригъажъэрэм. Чэзыу-чэзыоу пхъэцацэхэр етIупщы гъэу 
ыгъэчэрэгъущтыгъэх. Мэлыл пщэр тыкъырхэм дагъэр къапыткIоу 
«цIыжъ» ыIоу жъокум хаткIорэм къэс, ар зэрэшIозэрарыр пшIэнэу, 
ынэхэр ыуцIыргъущтыгъэх, «тIы» ыIоти ышъхьэ ыгъэсысыщтыгъэ. 
Загъори пхъэ цацэхэр мэшIуа шъхьэм къытырихыхэти, дагъэр 
къапычъэу пIастэу лагъэм илъым ычыIу тыригъэукIорэяхьыщ-
тыгъэ, етIанэ пхъэ тIаркъомэ адилъхьажьыщтыгъэ.

Лым жъэрымэ гохьэу къыпихырэм Iупсыр къыригъачъэу 
шIущэу мэлылыр ыгъэжъахи, пIэстэ лагъэри пхъэ цацэхэри 
ыIыгъхэу чъыг лъэпсэ пыхыгъэм, Iэнэ папкIэу яIэм, лIыжъыр 
къызекIолIэжьым, кIалэм унашъо фишIыгъ:

— А кIэлэхъу, мыдэ машIор къызэкIэгъэстыжь.
Пхъэжъые гъугъэхэу кIалэм жъокум питэкъуагъэхэр шIэхэу
къызэкIэнагъэх, Iэгъо-блэгъур къызэлъагъэнэфыгъ.
— Iанэр хьазыр, тыжъугъашх, — ыIуагъ лIыжъым.
Ятэрэ хьакIэмрэ кIалэр Iанэм адыпэтIысхьагъэп. Цэф 

лагъэм ежь пае пIастэ къырилъхьи, лы гъэжъагъэ зыпиз пхъэ 
цэцищым яз ышти, языбгъукIэ дырекIокIи, тIысыгъэ. ЗэкIэм 
Оздэмыр ышъхьэ къеуагъ: «Сэщ пае ятэ Iанэм дыпэтIысхьаныр 
къыримыгъэкIугъа, хьаумэ ар сыдигъокIи ишэна?» Адыгэхэм 
а шэныр зэрахэлъыр ымышIэкIэ арэп, ау лIыжъымрэ кIалэмрэ 
чIыпIэу зэрытхэмкIэ зы Iанэ зэдыпэтIысхьэхэкIи емыкIу 
афэплъэгъу мыхъун фэдэу еплъыгъ.

Нэбгырищыри мэлакIэ зэрэлIагъэр къэшIэгъоягъэп. Гущы-
Iэм шъхьасыхэу, лы такъырэу цацэм цэкIэ къыпатхъырэр икъоу 
амыгъэунэшкIоу рафыхыщтыгъэ. Оздэмыррэ кIалэмрэ япхъэ 
цацэхэр къызаунэкIыхэ ужым лIыжъыр гъуашхэу бэкIаерэ 
щысыжьыгъ.

— Джары ныбэм илажьэ IотэжьыгъошIу зыкIаIорэр, ала хьы-
мкIэ шыкур, зыдгъэшхэкIыжьыгъ, — ыIуагъ лIыжъым ыIупэ мэ 
аIулъэкIахьыжьызэ. Пхъэ лулэшхорэ чысэмрэ иджыбэ къы ри-
хыгъэх. Чысэм ышъхьаIу къытIати, IэхъомбищыкIэ къыри-
хы гъэ тутын упкIэтагъэр лулэм зыреубахэм, къэтэджыжьзэ 
Оздэ мыр къыриIуагъ: — НекIо, тихьакIэ, мэшIо пашъхьэм 
тыгъэтIыс, мы тыздэщысым ар нахь гоIущт.

Аущтэу лIыжъым зыкIиIуагъэри къэшIэгъоягъэп. Къушъхьэ 
шыгухэм ателъ осым чъыIэрымэу къыпихырэр къалъыIэсыгъэу, 
пчыхьэр чъыIэтэгъагъ. ЛIыжъым кIакIоу зыщидзыгъагъэр 
къызытыриубгъожьи, машIом къекIолIагъ. КIэкIо цыпэхэр 
шIуцэу зыкIиупкIэхэзэ, мэшIо шIыпIэм дэжь щылъ пхъэ 
тыкъырхэм ащыщ тетIысхьагъ. ПхъэцэкIэ ныкъостэу машIом 
къыпихыгъэр лулэм риубэгъэ тутыным ригулIи, зытIо-зыщэ 
зыкIэшъум къыIуагъ:

— ТихьакIэ, адыгэхэм яшэнэп хьакIэр чэщ-мэфищэ щымы-
сэу илъэгъункIэ еупчIхэу. Ау тэ чIыпIэу тызэрытымкIэ ар 
щыдгъэзыеми хъунэу къысшIошIы. СыкъызэрэпхаплъэрэмкIэ, 
зыгорэм лъэшэу уегъэгумэкIы. Мышъэфымэ, уигукъанэ тыщы-
гъэ гъуаз. Тэ зыгорэкIэ тыамалэу щытымэ, тишIуагъэ одгъэкIын. 
ТишIуагъэ отымыгъэкIышъуми, тиягъэ окIынэп.

Оздэмыри ары зыфэягъэр. ГущыIэгъу зэфэмыхъухэу къэгу-
Iащэу ежь игумэкI къыригъажьэмэ, щэIагъэ имыIэу лIыжъыр 
къеплъыным зыригъэIажэщтыгъэ нахь, бэшIагъэ ащ игугъу 
къышIымэ зышIоигъор. Апэу къазэрекIуалIэуи игумэкI щигъэ-
гъу азэхэмэ шIоигъуагъ.

— СызгъэгумэкIырэ щыIэ шъыпкъ, — игуапэу къыригъэжьагъ 
Оздэмыр. КъыIотагъ тхьамыкIагъоу къехъулIагъэр.

— Ар къэбар гухэкI,— ыIуагъ лIыжъым. ЕтIанэ къеупчIыгъ: 
— Хэтымэ уащыщ, тэдырэ къуаджэ укъикIырэ?

— Мэлбэхъумэ сащыщ, Бжъэдыгъу хэгъэгу сыкъекIы,— 
ыIуагъ Оздэмыр.

— БэшIагъа шъэо цIыкIур зыкIодыгъэр?
— Непэ мэфипшI хъугъэ.
Ышъхьэ еуфэхыгъэу, зи къымыIоу тIэкIурэ щысыгъ 

лIыжъыр. ЕтIанэ пхъэ тыкъырэу къыштагъэм лулэр риутэкIымэ 
тутын стафэр ригъэтэкъузэ, къыригъэжьагъ:

— МэфипшI фэдизкIэ узэкIэIэбэжьымэ, хьазырэу щэджагъо 
хъугъэу, зыдгъэпсэфэу кIалэмрэ сэрырэ чъыг жьаум тычIэсызэ, 
ылъабжъэ пкъыгъо фыжь горэ пыгъэнагъэу шъынэхь бгъэжъы-
шхо къэбыбэу тлъэгъугъэ. Темыр лъэныкъом бгъэжъыр 
къибы бы кIыгъэу къыблэм гъэзэгъэ къушъхьэтх лъагэхэу 
къашъхьащытхэм алъэныкъо быбыщтыгъэ. Бгъэм ыхьырэр 
зыфэдэр зэхэтфын тымылъэкIэу, тпэчыжьагъ, ятэрэ ыкъорэ 
бэрэ тылъыплъагъ. Фыжьыбзэу тыгъэм пэжъыущтыгъэ. ОшIэ-
дэмышIэу, ерагъэу зэхэтхэу шхончэо макъэ къэIугъ. Ащ 
лъыпытэу зиутIэрэбгъуи, къэуагъэм ищэ тефагъэуи сшIэрэп, 

хьаумэ аукъодыеу ежь етIысэхыгъэуи сшIэрэп, сыдэу щытыми 
хьынэу ылъабжъэ зыхэгъэнагъэри ымытIупщэу чIылъэм 
етIысэхыгъ. Джары тихьакIэ а о зигугъу къэпшIыгъэм 
къесIолIэнэу сэ сшIэрэр,— къыухыгъ лIыжъым къэбарыр.

ЗыгорэкIэ а бгъэжъым къыхьыщтыгъэр кIэлэцIыкIукIэ 
шъуегуцэфагъа? — къэгуIагъ Оздэмыр, ыгу ымыгъэкIодымэ 
шIоигъокIэ къэбар лъапсэр икъоу къымыIотагъэу къыщыхъоу.

— УсымыгъэпцIэщтымэ, ащкIэ ocIoн сшIэрэп. Бгъэжъыр 
тпэчыжьагъ, ыхьыщтыгъэр икъоу зэхэтфыным тиIоф тетыгъэп.

ЛIыжъым къыIотэгъэ къэбарым къыгъэгумэкIыгъ Оздэмыр, 
а шъынэхь бгъэжъым къыхьыщтыгъэр ежь ыкъо шъыпкъэкIэ 
тыриубытагъ. Сыдэу хъумэ нэмыкIэу ыIона мэфэ пчъагъэу 
тешIагъэри, уахътэу ежь исабый зыщыкIодыгъэри, а бгъэжъыр 
зыщалъэгъугъэри зэтефэхэмэ. ЕтIани сабыим нэмыкIэу 
сыда пкъыгъо фыжьэу бгъэжъым ыхьын ылъэкIыщтыр! Ащ 
лъыпытэу къызщылъэтымэ, бгъэжъыр къызщетIысэхыгъэ 
чIыпIэм нэсымэ шIоигъоу ыгукIэ къэхъугъ Оздэмыр. Ыгу 
къыгъэкIодыгъ лIыжъым къыIотагъэм, ишъэо цIыкIу псаоу 
ыгъотыжьыным ицыхьэ телъыжьыгъэп, «бгъэжъ мэхъаджэм 
IэкIэфагъэр IэкIэкIыжьынэп» зэриIожьыгъэ. Ауми мыгугъэн 
ылъэкIыщтыгъэп. «Хэт ышIэра?..» зыфэпIощтыр пыгъэщагъэу 
бэ шъхьэм къихьэщтыгъэ хъун ылъэкIыщтэу. Мыхъужьыным 
Iофыр зыфакIорэми, икъупшъхьэ-лъашъхьэхэр ыгъотыжьыхэу, 
ахэр ыугъоижьыхэу ядэжь ыхьыжьыхэми ащи езэгъыжьыщт.

Оздэмыр епэгъогъохэу, гупшысэ хьылъэхэм зэрэзыIэ-
кIау бытагъэр пшIэнэу зи къымыIоу щыс зэхъум, икъин 
тыригъэумэ шIоигъокIэ ежь къехъулIагъэхэуи, нэмыкIхэм 
къаIуатэу зэхихыгъэхэуи хъугъэ-шIэгъэ гъэшIэгъонхэр лIы-
жъым къыIуатэщтыгъэх. Оздэмыр ядэIум фэдэми, ахэр ышъхьэ 
ихьэщтыгъэхэп, ежь щымыгъупшэщтыгъэр исабый. Зэ нэф 
къэшъэу а бгъэжъыр къызыщетIысэхыгъэ чIыпIэм нэсымэ 
нахьыбэ фэмыежьэу, ащ ышIуабэ дашIэу щысыгъ.

Зэгъолъыжьыхэми Оздэмыр чэщ реным ынапIэ къефэ хы-
гъэп. Чэщыр зыхэкIуатэм, хьэкIэ-къокIэ мэкъэ зэфэшъхьафхэу 
мэзым къыхэIукIыхэрэм акIэдэIукIэу гупшысэу щылъыгъ. 
ХьэкIэ-къуакIэхэм рагъэзыгъэ кIэлэцIыкIум фэдэу гуштэгъуа-
джэу бэджэшъыр къэпцIэущтыгъэ. Мышъэ лъэбыцэри мэкъэ-
хъоу загъорэ къэгъумыгъущтыгъэ. Шъхьацышъор къагъэ тэ джэу 
тыгъужъхэр къызызэлъэбыухэм, хьэхэри къэзэрэгъэбыр сы-
рыгъэх. Шхончыр къышти, зыфэмыщыIэу Оздэмыр чылым 

къычIэкIыгъ, хьэкIэ-къуакIэхэм ежь ишъэо цIыкIу зэтырахэу, 
ащ фэшI къэзэрэгъэбырсырыгъэхэу къыщыхъоу. Къушъхьэр 
къызэпигъаджэу тIогъогогъу Оздэмыр уагъэ. КъыкIэщтагъэу 
къызщылъэтыгъ лIыжъыр, ежь ишхончыжъ ыIыгъэу, IэпцIэ-
лъапцIэу гоIэнкIэ чылым къычIэкIыгъ.

— Сыда къэхъугъэр?!
— Къэхъугъэшхуи щыIэп, хьэкIэ-къуакIэхэр къэзэрэгъэ быр-

сырыгъэхэти, мэлхэм къякIугъэхэмэ сымышIэу згъэщтэнхэм 
пае сыуагъ ныIэп.

— KIo, арымэ Iофэп, — ыгу нахь Iэсэжьыгъэ лIыжъым. 
КъышIагъ ащ мэлхэм афэгумэкIыкIэ Оздэмыр зэрэмыуагъэр, 
ыкъо цIыкIоу шIокIодыгъэм игумэкI ар зэримыгъэгупсэфырэр. 
Ар къыхэщэу къыIуагъ: — Зыгъэрэхьат, Оздэмыр, тхьэм 
ыIуагъэр хъун, ащ къыриIолIагъэм хэти шIокIын ылъэкIыщтэп, 
ынэшIу къыпщыфэнэу елъэIу...

ЛIыжъыр къызэрэфэгумэкIырэми Оздэмыр ыгу ыгъэIэса гъэп. 
Гъэмэфэ чэщ кIакор мэзэ псау икIыхьагъэ фэдэу къыщыхъугъ. 
Жьырытэджыр зишэн лIыжъыр нэфшъагъом чылым 
къызычIэкIым, Оздэмыр ишыуанэ зэтырилъхьажьыгъахэу, 
шэсыжьын къодыеу хьазырыгъ.

— Тят, сшIуабэ зэрэшIэрэр емыкIу къысфэмылъэгъу, 
сигъогу сытехьажьынэу фиты сыкъэпшIымэ сежьэжьыщт,— 
ыIуагъ Оздэмыр лIыжъыр къызэрелъэгъоу. — Ау зыкIэ 
сыолъэIу сшIоигъу. КIалэр гъусэ къысфэпшIэу а бгъэжъыр 
къызщетIысэхыгъэ чIыпIэр къысигъэлъэгъугъэмэ боу сигопэни.

— Боу игъу! Боу дэгъу! — къыдыригъэштагъ лIыжъым. 
— Уилъфыгъэ уфэгумэкIыным зи емыкIу хэлъэп. КIалэри 
гъусэ къыпфэсшIыщт, ау а Iэгъо-блэгъур къэшъулъыхъухэу, 
гугъапIэ къэзытын фэдэ зи щышъумылъэгъумэ, Мэзхэс унэсэу 
МышъэукI Имысыкъо зыIубгъакIэмэ дэгъугъэ. Ар Шапсыгъэ 
щызэлъашIэрэ шэкIожъ. СызэренэгуерэмкIэ, а бгъэжъым ащ 
нэмыкI къеогъэщтэп. Хэт ышIэра, ащ къэбар лъапсэр нахь 
тэрэзэу къыкIэрыпхынкIи мэхъу.

КъушъхьэтIуакIи, мэзи, гъэхъуни къамыгъанэу Оздэмыррэ 
кIалэмрэ бэрэ лъыхъуагъэх, ау къагъотыгъэ щыIэп.

— О кIожь, сэ Мэзхэс сынэсыщт,— ыIуи, Оздэмыр кIалэр 
къытIупщыжьыгъ, къуаджэм зэрекIущт гъогур къызы регъэ-
лъэгъухэм.

Мэзахэ хъугъэхагъэ Оздэмыр къуаджэм зыдахьэм. 
ЩыкIэуп чIэзэ, МышъэукI Имысыкъо иуни къыгъотыгъ. 

КъыуамыIожьыми къэпшIэщтыгъэ унэу зэрыхьагъэм шакIо 
зэрисыр. Пхъэ пIэкIорэу дэпкъым кIэрытым ышъхьагъ 
шъынэхь бгъэжъышхом ытамэхэр убгъугъэу еIулIыгъ. ПIэкIор 
лъапсэм джэхашъом мышъашъо тедзагъ. Пчъэм исэмэгукIэ 
къобэ-бжъабэу шъыхьэ бжъэкъошхо дэпкъым хэIулIагъ. Ащ 
IэплъэкI кIыхьэ едзэкIыгъ. ДжабгъукIэ дэпкъым еIулIыгъэ 
пчэнышъом ыкIыкIу зэблэдзыгъэу шхончитIу пылъагъ.

— ТIыс, — ыIуи бысым кIалэу Оздэмыр хьакIэщым изыща-
гъэм шъыхьэ лъакъохэр кIэтхэу, шъыхьэ бжъакъохэм ахэшIы-
кIыгъэ, шъыхьашъо зэрыбзэгъэ пхъэнтIэкIур фигъэкIотагъ, 
ау тIысыныр шIомыIофэу унэм зыщиплъыхьэщтыгъэ. «А 
бгъэжъышхоу дэпкъым хэIулIагъэр арынкIи мэхъуба сэ скъо 
зыхьыщтыгъэр?» зэкIэм ыгу къихьагъ

— ТихьакIэ, зымыгъэзэщыгу, — ыIуи кIалэр унэм 
икIыжьыгъ.

КIэлэцIыкIу макъэ щызэхихымэ шIоигъокIэ дэIуашэщтыгъэ 
Оздэмыр, ау унэр зэгъокIыгъ. КIалэр бэри къэтыгъэп, Iанэ 
ыIыгъэу къихьажьыгъ. Къумгъа нрэ лэджэнрэ къыфишти, 
Оздэмыр зыригъэтхьакIыгъ, шъыхьэ бжъакъом пылъэгъэ 
IэплъэкIыр къыпихи зызырегъэлъэкIыхэм, ежь зэкIакIуи 
пчъэм дэжь уцугъэ.

— Сашъхьагъ уитын фэдизэу сыхьакIэшхоп, сыныбжьыкIи 
ащ фэдэ лъытэныгъэ къысфэпшIыным сынэсыгъэп, къэтIыс,— 
Оздэмыр ыIуагъ, ау кIалэр пчъэIум къыфыIукIыгъэп, дэпкъым 
хэIулIэгъэ пкъэужъыер ыIыгъэу щытыгъ.

Оздэмыр зэшхахэм, кIалэм Iанэр рихыжьыгъ. Нэужым 
лIыжъ нэпкъ-пэпкъышхо, ыпакIэхэр тутын Iугъомрэ гын 
гъозымрэ гъожьы ашIыгъэу унэм къихьагъ.

— Ащыгъум хьэкIэшхо тиIэба, фэсапщи, — къекIуалIи, 
Оздэмыр ыIапэ къыубытыгъ. — ТIыс, тIыс, — ыIуагъ, лIыжъыр 
къызэрехьэу къызщылъэти, дэпкъым еуцолIагъэм зыфигъази. 
Ау лIыжъыр мытIысыхэу ежь зыридзыхыныр Оздэмыр 
къыригъэкIугъэп.

ЗэрэгъэгущыIэхэу тIэкIурэ щысыгъэх. ЛIыжъыр къыкIэуп-
чIэщтыгъэ Оздэмыр къуаджэу къыздикIыгъэм, лIакъоу 
зыщыщым. Ахэмэ Оздэмыр джэуап аретыжьыми, ежь зыгъэгу-
мэкIыщтыгъэр нэмыкI.

ЕшIапэ адыгэ шэныр лIыжъым зэримыукъощтыр, ащ фэдизрэ 
ежь ежэшъущтэп. Сыда ышIэщтыр? ЗыфэмыщыIэу илъэгъун 
къыIомэ, Iэдэбынчъэу лIыжъыр къеплъын. Бэ зэпищэчыгъэр.

— Имысыкъу, емыкIу къысфэмылъэгъу адыгэ хабзэу щыIэр 
зэрэсыукъорэм пае, ау бэрэ сыщысын хьакIэп, фит сыкъэпшIымэ 
силъэгъун къэсIощт,— зыфэщэIагъэп Оздэмыр.

— КъаIо. Ащ емыкIу хэлъэп, — лIыжъым къыдыригъэштагъ.
Оздэмыр къыIотагъ зыгъэгумэкIырэр. Зи къымыIоу 

лIыжъыр тIэкIурэ щыси къэупчIагъ:
— Шъынэхь бгъэжъыр сэ къызэресыутэхыгъэр хэта къыозы-

Iуагъэр?
ЫIон ымышIэу Оздэмыр къызэшIонагъ. А чIыпIэр ары 

къызыгурыIуагъэр хэукъоныгъэ зэришIыгъэр, къушъхьэхъум 
зыщыIукIэгъэ мэлэхъо лIыжъыр, чэщым зихьэкIагъэр зыщыщи, 
ыцIи, ылъэкъуацIи зэригъэшIэнхэр зэрэтефэщтыгъэр:

— Къушъхьэхъум щыIэ мэлэхъо лIыжъ горэм къысиIуагъ, 
— ыцIэ зэримышIэрэм теукIытахьэу макIэу къыIуагъ Оздэмыр.

— ЛIыжъ къогъу лъхъанч арба?
— Ары.
— ПчыкIэкъом имэлэхъон, Чэмышъо Лалыхъун фае, — 

ыIуагъ Имысыкъо зыщыщым зэрэкIэмыупчIагъэр емыкIу 
къыфилъэгъугъэми къызхимыгъэщэу.— А укъызкIэупчIагъэм 
сэ хэсшIыкIырэри къыпфэсIотэн,— къыригъэжьагъ хэпчэу-
IукIи, ымакъэ ылъэкIи. — МэкъупIэхэр къэсплъыхьан 
гухэлъ сиIэу сызежьэм, хэт ышIэра сызэрихьылIэщтыр сIуи, 
тэ тичIыпIэхэм ар ныбджэгъушIу, шхончыр зыдэсштагъ. Щэ-
джэ гъо хьазыр хъугъэу гъэхъунэм ситэу сыкIозэ, пкъыгъо 
фыжь горэ ылъабжъэхэмкIэ ыIыгъэу шъынэхь бгъэжъышхо 
къэбыбэу слъэгъугъэ. АпэрэмкIэ къызэрэсшIошIыгъэр 
ащ къыхьырэр шъынэ фыжьэу ары. Ау нахь благъэу 
къызысэбыбылIэм, къэсшIагъ зэрэмышъынэр. Ау зыфэдэ 
шъыпкъэр зэхэсфынэу мыхъузэ сшъхьарыбыбыкIы зэхъум, 
шхончыр псынкIэу къызшIохэсхи, сеуагъ. Щэ зэрэтефагъэр 
пшIэнэу зыкъыутIэрэбгъуи, хьынэу ыIыгъыри ымытIупщэу, 
бгъэжъыр чIылъэм къетIысэхыгъ. КъызыщытIысыгъэ чIыпIэм 
псынкIэу сынэсыгъ бгъэм къыхьыщтыгъэр зыфэдэр зэзгъашIэмэ 
сшIоигъоу. Ау бгъэжъыми сытеплъэжьыгъэп, къыхьыщтыгъэри 
слъэгъугъэп хьанэ-гъунэр бэкIаерэ къызысэплъыхьэм. «Емынэм 
шъуехь» сIуи, сыкъыIукIыжьыгъ. А-енасын, джы къэпIотэгъэ 
къэбарым сыщыгъозагъэми, а бгъэжъым къыхьыщтыгъэр 
къэсымыгъотэу тадэжь сыкъэкIожьыныеп. Джы сэри гуцэфэ 
лые сэбгъэшIыжьыгъэ: хэт ышIэра, сабыинкIи мэхъуба ащ 
ыIыгъыгъэр? Зэхэдз иIэп а нэшх-псэшхыжъым, ыпэ къифэрэр 

ыпхъотэщт. Мы дэпкъым еIулIыгъэр олъэгъуа? — бгъэжъым 
Iапэ фишIыгъ Имысыкъо.— Ащ мэз пчэн щыр ыIыгъэу 
къыхьы пэтэу къесыутэхыгъагъ. ТхьакIумкIыхьэ къыхьэуи, 
шъынэ ыIыгъэуи Iаджыри сырихьылIагъ. Ау, шъыпкъэ, сабый 
къыхьэу зыкIи слъэгъугъэп, аIоуи зэхэсхыгъэп. Джары а 
укъызкIэупчIагъэм сэ хэсшIыкIырэр.

Имысыкъо къэбарэу къыIотагъэм Оздэмыр ыгу 
къыгъэкIодыгъ. Исабый илъэуж техьагъ шIошIызэ, лъэс 
лъэгъо хэубыкIыгъэу мэзым чыжьэу ухэзыщэу, ошIэ-дэмышIэу 
кIодыжьырэм фэдэу лъагъор чIинагъ. Ежь къызэрэщыхъугъэр 
а лIыжъ шакIом къэбар лъапсэ къыриIонэу ары. А бгъэжъэу 
дэпкъым еIулIыгъэр ежь исабый зыхьыщтыгъэр арэу 
тыриубытэгъэхагъ. Сыда джы ышIэщтыр?

Орзэмэс нэшхъэеу, зи къымыIоу щыс зэхъум лIыжъым 
къышIагъ къэбарэу къыфиIотагъэм ыгу къызэригъэцIыкIугъэр. 
Ыгу ымыгъэкIодыпэмэ, нахьышIум щигъэгугъымэ шIоигъокIэ 
Мышъэм ыкъо Мышъэост ехьылIэгъэ къэбарыр къыфиIотагъ. 
Сабый цIыкIу мышъэм ыхьи зэрипIугъэр, ины хъугъэу, 
кIочIэшхоу, текIон щымыIэу къызэрагъотыжьыгъагъэр. 
Мышъэм зэрипIугъэм пае, зыщыщыр ашIэрэпти, Мышъэмыкъо 
МышъэостыкIэ зэреджэгъагъэхэр. А къэбарыр къызеухым 
Имысыкъо къыпигъэхъожьыгъ:

— Зыфэдэ мыхъурэ щыIэп, о пкъуи мышъэ горэм, е нэмыкI 
псэушъхьэ ыхьыгъэнкIи, ыгъашIоу ыIыгъынкIи мэхъуба. АIо 
анахь хьэкIэ-къокIэ ябгэми сабыир ымышхэу. Плъэгъурэба 
хьэ ябгэри кIэлэцIыкIум зэремыцакъэрэр. Тыгъужъхэм 
сабый апIугъагъэуи къаIотэжьы. Арышъ, угу умыгъэкIоды, 
алахьэм ыIуагъэр хъун, ащ ынэшIу къыпщыфэмэ, о уисабый 
бгъотыжьын.

Ежь ыгу къыдищаемэ шIоигъокIэ Имысыкъо а къэбархэр 
къызэрэфиIотагъэр ешIэми, Оздэмыр зэкIэм нахь нэгушIо 
къэхъугъ, гугъэр инба, ащ фэдэ шIурышIукIэ хъун зэримылъэ-
кIыщтыр ыгу илъыми, етIани мыгугъэн ылъэкIырэп. Джы 
зыфэежьыгъэ закъор шIэхэу нэф къэшъэу Имысыкъо бгъэжъыр 
къызыщыриутэхыгъэ чIыпIэм нэсымэ ары. Нахьыеу хъун 
ылъэкIы щтхэр щигъэзыягъэхэу, нахьышIум ылъэныкъокIэ бэ 
Оздэмыр ыгу щызэпэкIэкIыщтыгъэр. Зэ а бгъэжъым инабгъо 
ыхьыгъэу ищырмэ ахэсэу епIункIи мэхъу зыфэпIощтхэр ышъхьэ 
къехьэ, етIани а бгъэжъыр уIагъэу къызетIысэхым ыкъо цIыкIу 
IэкIэкIыжьи, зыдэкIощтыр ымышIэу, упIапIэу, лъэпаомэ 

ебэджэу мэзым хэтызэ, мышъэ горэм пэкIафи ыхьыгъэнкIи, 
ищырхэм ахэсэу егъэджэгункIи мэхъоу зэреIожьы.

Пчэдыжьым жьэу къэтэджыжьхи, яIашэхэмкIи ягъомлап-
хъэкIи зэтегъэпсыхьагъэхэу МышъэукI Имысыкъорэ Мэлбэхъу 
Оздэмыррэ къуаджэм къыдэкIыгъэх, шэкIо лIыжъым бгъэжъыр 
къызщыриутэхыгъэ чIыпIэм къекIугъэх. Зынэмысыгъэ чIыпIэ 
къамыгъанэу мэзи, гъэхъуни, къушъхьэ тIуакIи зэфэдэкIэ 
къалъы хъугъ, ау гугъапIэ къязытын фэдэу къагъотыгъэ 
щыIэп. Аужыпкъэм бгъэжъым къыхэзыгъэ къамзый горэми 
теплъагъэхэп.

— Тхьауегъэпсэу, ощ пае къэнагъэп, тхьауегъэун, — ыIуагъ 
Оздэмыр къызщызэгокIыжьынхэм.

— Чэщ хъугъэ, о тыдэ укIощта, некIо къуаджэм тыгъэкIожь, 
— гуIагъэ Имысыкъо хьакIэр изакъоу къушъхьэм къыхимынэмэ 
шIоигъокIэ.

— Хьау, угу хэмыгъэкI, сыкъэкIошъущтэп, мэлэхъо лIыжъым 
ипщыпIэ чэщыр щисхынышъ, неущ гъогу сытехьажьыщт.

— КIо, ари хъущт, — къезэгъыгъ Имысыкъо. — Алахьым 
уикъин псынкIэ пфешI.

Мэзышхо зыпэIут гъэхъунэу Имысыкъо шъынэхь бгъэ-
жъыр къызщыриутэхыгъэр къыбгынэныр Оздэмыр хьылъэ 
къыщы хъугъ. Къежьэжьыгъ мэлэхъо лIыжъым ипщыпIэ 
къекIу жьынэу, ау зыгорэ къылъыджагъэ фэдэу къыщыхъуи, 
къызэтеуцуагъ, зэплъэкIыгъэ, дэIуагъэ. ТыдэкIи къушъхьэ 
псыхъо чъэрым ижъот макъэ нэмыкI къэIущтыгъэп.

Пчэдыжьым нахьыжьэу кIэтэджэн, иши темысэу лъэсэу 
мэкIэмакIэу бгъэжъыр Имысыкъо къызщыриутэхыгъэ чIыпIэр 
джыри къыкIухьан ыгу хэлъэу Оздэмыр мэлахъохэм япщыпIэ 
къекIугъ. ЫпэкIэ зэришIыгъагъэм фэдэу пхъэ цацэхэм апыIу-
гъэу лыр лIыжъым ыгъэжъэгъахэу, шхэнхэу ятэрэ ыкъорэ 
тIысы гъэхэ къодыягъ Оздэмыр чылым къызIохьажьым.

— Къеблагъ, къеблагъ, Оздэмыр, лIышIу иIанэ шыгъэ 
аIуагъ, къетIысэх мыдэ, — къыфэчэф лIыжъыр. — Угу 
хэмыгъэкI сыкъызэрэмытэджырэр, Iанэм упэтэджэныр мышIоу 
alo, уанэжьынкIэ сыфаеп.

Шхэнэу тIысыгъэхэр къызэримыгъажэхэмэ шIоигъоу 
шышIoIoy чылым ыпашъхьэ щытым шхомлакIэр шIохидзи, 
шым уанэр зэрэтелъэу Оздэмыр тIысыгъэ. Зэпэзырызэу зэрэ-
щыс хэмкIэ Оздэмыр къышIагъ Темыркъан ыпэкIэ рилъэгъу лIэ-
гъагъэм шъорышIыгъэ зэрэхэмылъыр.

— Сыд къэбар, Оздэмыр, Имысыкъо сыд къебгъэIуагъэр? — 
къэупчIагъ лIыжъыр.

— УзгъэгушIон къэбарышIу щыIэп, — ыIуагъ Оздэмыр 
ымакъэ макIэу, нэшхъэеу.

— Олахьэ бэу тхьамыкIагъом!
Лъэшэу ыгу зэрэхэкIырэр къыхэщыгъ лIыжъым. Ау къэба-

рым хэмыхьэхэзэ хьакIэр гупсэфэу ыгъэшхахэмэ шIоигъокIэ 
ащ нахьэу гущыIэгъу ышIыгъэп. Лы гъэжъагъэр зыпиз пхъэ-
цэ цитIум язырэр Оздэмыр ыпашъхьэ къырилъхьагъ, адрэ ца-
цэр тIоу зэпикIи, ызыныкъо ыкъо ритыгъ. Ятэрэ ыкъорэ 
ашхы нэу агъэжъэгъэ лыр къызэрэфагъэкIотагъэр Оздэмыр 
шIоу кIы тэгъуагъ, ау афигъэкIотэжьыныр къыригъэкIугъэп, зи 
римыIуалIэу дэгъоу шхагъэ. Мэл щхыу къутэхэу лагъэм изэу 
къагъэуцугъэми хэIагъ.

— А кIэлэхъу, о Iанэр Iухыжь, шыми уанэр техыжь, — 
лIыжъым ыкъо унашъо фишIи, Оздэмыр зыкъыфигъэзагъ. — 
НекIо, Оздэмыр, машIом тегъэтIысылI, тIэкIу тыгущыIэщт.

MaшIoy упэбжьэжьыгъэм пхъэ гъугъэ заулэ пилъхьи, лIы-
жъыр къэтIысыжьыгъ, иджыбэ къырихыгъэ пхъэ лулэшхом 
тутын упкIэтагъэр риубэзэ къыIуагъ:

— Оздэмыр, къэIуат джы Имысыкъо къыуиIуагъэхэр.
ШэкIо лIыжъым къэбарэу къыкIэрихыгъи 

къызэрэпэгъокIыгъи къыIотэжьыным ыпэкIэ Оздэмыр 
зиухыижьынэу ригъэжьагъ:

— Тибысым, зы хэукъоныгъэ сшIыгъэ, къысфэгъэгъу. Апэу 
тызызэIокIэм узщыщым сыкъыкIэмыупчIэу, зэсымыгъашIэу 
тызэгокIыжьыгъагъ. А хэукъоныгъэм укIытапIэ нэужым 
сыридзэжьыгъ. «Бгъэжъыр къызэресыутэхыгъэр хэта 
къыозыIуагъэр?» ыIуи Имысыкъо къызысэупчIым, сIон сымы-
шIэу сышIуигъэнагъ.

— Ар Iофэп, сэ сыпшIэн фэдиз сикъурэп, — зигъэцIыкIоу 
къыIуагъ лIыжъым.

— Хьау, аущтэу умыIо, къуаджэу сызщыщым згъэзэжьымэ 
къушъхьэхъум лIыжъ горэм сыщыIукIэгъагъ, адыгэгъэшхо 
къысихыгъ сэIокIэ хъущтэп, зэхэзыхырэм емыкIу къысфи-
лъэгъущт, сшIэн фае узщыщыр.

— Адэ арэу пшIоигъомэ къыосIонба. Чэмышъо Лалыхъу 
aIoy зэхэпхыгъэмэ, ар сэры. Мы фэмыфэу скIыгъур сэ скъо, 
Темыркъан ыцIэр. Ау тэ тышIоIофэу тцIэ къезыIон уримы-
хьы лIэгъэнкIи мэхъу. Къуаджэу Къодэс тыщыщ, сигъашIэ 

инахьыбэр мы къушъхьэхъум щызгъэкIуагъ. Мыщ фэдиз мэлэу 
дгъэхъурэр тикъуаджэ дэс ПчыкIэкъо Шыхьамызэ ий. Ащ ыцIэ 
нахь зэхэпхыгъэщт, убаймэ уцIэрыIу, ар зымышIэрэ Шапсыгъэ 
хэгъэкIыри шъо шъуалъэныкъуи исыжьын фаеп...

— Хэт пIуагъи?! — зэхихыгъэм къыкIигъэщтагъэу къэгуIагъ 
Оздэмыр.

— ПчыкIэкъо Шыхьамыз сIуагъэ, — ащ фэдизкIэ цIэу 
зэхихыгъэм къызыкIыкIигъэщтагъэр ымышIэу Лалыхъу ынэ 
цIыкIухэр къытыригъэдыкъагъэу къеплъы лIы хьакIэм.

— Ары, зэхихыгъэ Оздэмыр а лIым ыцIэ. Янэ ыIощтыгъ: 
«Алахьым егъэунэхъу а ПчыкIэкъо жъалымэжъыр, ары 
тызгъэунэхъугъэр...»

МэшIо пашъхьэм щысхэу зэрэгъэгущыIэх Лалыхъурэ 
Оздэмыррэ. Темыркъан бэшIагъэ зыгъолъыжьыгъэр. Ятэ 
ищыIэныгъэ тхьамыкIагъоу къыIуатэрэр ащ зыкIи шIогъэ-
шIэгъонэп, ежь ышъхьэкIи ар ыушэтыгъах. Лалыхъу къыIуа-
тэрэмэ ядэIуми, Оздэмыр ышъхьэ имыкIырэр зыцIэ къыриIогъэ 
лIыр ары. Янэ къыIоу зэхихыщтыгъэхэр нахь тэрэзэу ыгу 
къыгъэкIыжьхэмэ, ахэмэ язэпхыпIэхэр къыгъотымэ шIоигъоу 
егупшысэ.

Зэгъолъыжьыми Оздэмыр ышъхьэ икIыгъэп. Бэ а чэщым 
ыгу къэкIыжьыгъэр. Ежь къыгъэшIагъэм «ох-ох!» ыIонэу 
мэфэ тхъагъо къекIугъэп. ЦIыкIугъэ, илъэс зыхыбл нахь 
ыныбжьыгъэп ятэ имыIэжьэу къызэнэм. Мэзым шакIо 
кIуагъэу ятэ къэкIодыгъ. Ынапэ зыфэдагъэри къышIэжьырэп. 
КъышIэжьырэ закъор ятэ кIодыгъэу зырэгущыIэхэ ыуж мэфэ 
зыщыплI тешIагъэу кIэкIо шIуцIэ техъуагъэу, кум илъэу щагум 
къызэрэдащэжьыгъагъэр, гур ыгъэузэу янэ зэрэгъыгъагъэр ары. 
АпэрэмкIэ аIощтыгъэ мэзым шакIоу хэтхэм ащыщ ымышIахэу 
IэкIэукIэгъэн фае. Нэужым нэмыкI къэбари зэхихыжьыгъагъэ. 
Шапсыгъэ хэгъэгу къикIыгъэ лIы ерыхь-ерышхым IэкIэкIо-
дагъэу къуаджэм щырыгущыIэщтыгъэх. Хэмыукъорэмэ, зыцIэ 
къыраIощтыгъэр ПчыкIэкъо Шыхьамыз. Ары, хэукъорэп, зэп-
тIоп а лIым игугъу янэ къышIэу зэрэзэхихыгъэр. Ащ пэпчъ 
бгыбзэу ригъэхьыщтыгъэри ущымыкI ухэтыми къыптефэнкIэ. 
«Емынэм ыхьыни, тэлаур иунагъокIэ къыфэкIони, гъогум 
псэхалIэ техъухьани...» къыфигъанэщтыгъэп.

ЯзыгъэукIыгъэу аIощтыгъэр ягъунэгъу къуаджэм дэс 
пщы шхоу Аскъалэкъор ары. ЗыкIаригъэукIыгъэу янэ 
къыIотэ жьы щтыгъэр а пщышхоми нэмыкI лIэкъолъэшхэми 

мыхъо-мышIэу зэхашIыхьыхэрэр, лэжьэкIо тхьамыкIэхэм, 
фэкъолIхэм ащыщхэм жъалымагъэу арахырэр афимыгъэгъоу 
бэрэ зэрапэуцужьырэр ары. Ыгу къэкIыжьыгъ Оздэмыр 
ПчыкIэкъор къуаджэм къэкIуагъэу «уятэ зыукIыгъэр мары» 
аIуи къызырагъэлъэгъум, пэгъочъи, «моу сэ ины сыкъэгъэхъу, 
сятэ зэрэуукIыгъэр пфэзгъэгъункIэ умыгугъ» зэрэриIогъагъэр, 
лIыри нэ IаекIэ къызэреплъыгъагъэри. Ау ащ ыуж къуаджэм 
къэкIуагъэуи а лIыр ылъэгъужьыгъэп, игугъу ашIэуи зэхихы-
жьыгъэп...

ЩыIэныгъэ гъогоу къыкIугъэр а чэщым Оздэмыр ышъхьэ 
щызэпэкIэкIыжьыгъ. Яни бэгъашIэ хъугъэп. Янэрэ ятэрэ 
зиIэхэм, «а сикIал» зэраIорэм, зышъхьашъо шъэбэ-шъабэу 
зянэ ыIэ нэсырэм яхъуапсэу икIэлэгъур къыхьыгъ. Ины 
къызэ хъуми тхъагъоу ылъэгъугъэ щыIэп, зым фэшэхъуагъ, 
адрэм фэмэлэхъуагъ, ыныбэ щизэу зыгъашхэрэм фэрэзагъ, 
гъончэджыжъ-джэнэжъ къыфэзыщэин къахэкIымэ, дунае 
тын къыритыгъэу къыщыхъоу къыхьыгъ. Ежь къыныбжьым 
гушIуагъоу къыдэхъугъэ закъор шIу ылъэгъурэ пшъашъэр 
къызэрищагъэр, апэрэ сабыир къызэрэфэхъугъэр ары, ау ари 
гушIокIыхьэ хъугъэп.

Оздэмыр ынэгу къыкIэуцожьыгъ ишъэо цIыкIу зэкIодым 
Налмэс игуIэкIагъэр, ыIощтыгъэхэр: «АсицIыкIужъый, а сыпсэ 
закъу, чIыгур зэгози удафэя, уздэщыIэр, къыохъулIагъэр хэт 
мыгъом къысиIохэн?» Ащ фэдизкIэ ыгу еIэжьыгъэ ипсэогъу 
ыгъэгушIонкIэ, шъэо цIыкIур къыгъотыжьэу, ар ыIыгъэу 
ыпашъхьэ ихьажьынкIэ ерэшIэри, нэмыкI къыфишIэнкIэ 
тхьэм елъэIурэп. А шIоигъоныгъэм гъэмэфэ чэщ кIакор кIыхьэ 
къыIэкIигъэхъухьагъ, зэ нэф къэшъэу ыкъо лъыхъунэу ыуж 
ехьэфэ ышIуабэ дашIэ. Ащ игумэкI чэщ реным Оздэмыр 
хигъэчъыягъэп. Хьылъэ къыщыхъоу ыгу къэзыфызыщтыгъэр 
ежь фэдэ лэжьэкIо тхьамыкIэхэу къуаджэм дэсхэм фитныгъэ 
горэ зэрямыIахэр, мылъку зиIэ лIэкъолъэшхэм сыд аIуагъэми 
ашIагъэми зэрафэгъурэр ары. «Сыда Аскъалэкъо пщым сэ 
сызкIыфэмыдэн, ащ сятэ аригъэукIымэ зыкIыфэгъун фаер? 
— зэупчIыжьыгъэ Оздэмыр.— Ох, фэшъуашэу ришIагъ а 
жъалымэжъыр зыукIыгъэм!» Пщы-оркъ заоу бэмышIэу 
щыIагъэм Аскъалэкъопщыр зэрэхэкIодагъэр гуапэ щыхъугъ, 
лъэшэу фэрэзагъ ар зилIыгъэ къыхьыгъэ фэкъолI лIыбланэм. 
ЕгъашIи ымылъэгъугъэми Пщыщэкъохьаблэ щыщ фэкъолI лIы 
пхъашэм — Псэунэкъо Къаншъао игугъу ашIэу бэрэ зэхихыгъэ. 

Хэт ар къытегущыIагъэми къыриIуалIэщтыгъэр лIыгъэ хэлъэу, 
тэрэзыджэу узекIуагъэу ышIэмэ, ухэткIи къыпфигъэгъун 
щымыIэу ары. Афэрэзагъ ащ фэдэ лIы пхъашэхэу зэфэдэныгъэм 
кIэдэухэу пщы-оркъхэм апэуцужьхэрэм, ахэмэ зэо пхъашэ 
язышIылIэгъагъэхэм.

Къушъхьэхъум игъашIэ щызыхьыгъэ лIыжъыми Оздэмыр 
ыгукIэ нэсыгъ. Ащи ыгу егъугъ лы такъырэу ышхырэм 
нахьы рэ тхъагъо имыIэу ПчыкIэкъо баим имэл Iэхъогъушхо 
фигъэхъоу гъэ къэс къушъхьэхъум зэрэщыIэм пае. Анахьэу 
зыфэгумэкIыгъэр ащ кIыгъу кIалэр ары. Къэмыхъу рапшIэзэ, 
ари къиныгъом кIэуцуагъ. «Сыда мы лIыжъымрэ кIалэмрэ 
ящыIакIи мэзым хэс псэушъхьэхэм ящыIакIи зэрагъахьырэр?» 
— ышъхьэ къеуагъ Оздэмыр. Зыхэгупшысыхьэм, мэзым хэс 
псэушъхьэхэм ящыIакIэ нахь къыштагъ. Мыхъуми ахэр нахь 
шъхьафитых...

Гугъэм цIыфыр щегъаIэ

Нэфылъ къызэрэзэкIечэу Оздэмыр къызыщыкIошъыгъ. Иш 
лъахъэ тырилъхьи, хъупIэм ритIупщхьагъ, ежь лъэсэу къежьагъ. 
Гупшысэхэм агъэбэгыгъэ ышъхьэ, чэщ реным зэрэмы чъы ягъэри 
къыхэхьажьыгъэу, бжьэматэу былым гъоры кIо зэутэкIыгъэм 
фэдэу къибыжъутыкIыщтыгъэ.

Тыгъэр нысэкIэ нэгушъхьаплъэу къушъхьэ сыджхэм акъо-
гъу къыкъоплъыщтыгъэ, гъэхъунэу Имысыкъо шъынэхь бгъэ-
жъыр къызщыриутэхыгъэм Оздэмыр къызехьэм. Зэмышъо гъу-
хэу губгъо къэгъагъ къызэIуихыгъакIэхэм атехэгъэ осэпсы цэ хэр 
щыгъыжъыецэ жъугъэу тыгъэм инэбзыйхэм апэжъыу жьы-
щтыгъэх. Осэпсыцэ пэпчъ зытес къэгъагъэм ышъо къыритэу, 
налмэс-налкъутэу гъэхъунэр мэшIэты. Гъэхъунэм иухъумакIо 
фэдэу мэз гъэкIыгъэр дэпкъ лъэгэшхоу шъхьащыт. Къэгъэгъэ 
жъугъэм, егъэшIэрэ чъыг шхъуантIэхэм къапихырэ мэIэшIур 
Оздэмыр къызыкIаом, щыIэныгъэм иIэшIугъэ зэхишIэу зэ 
шъхьаем гупшысэ хьылъэхэу ышъхьэ къыщыжъохэрэр шъхьа-
щыугъэх, ыгу нахь къэчэфыгъ, фэмылъэгъукIэу, ылъэгъурэ 
пстэур шIодахэу Iэгъо-блэгъур къызэпиплъыхьагъ. А пстэумэ 
ыгу къагъэушъэбыгъэу, хьэкIэ-къуакIи, цIыф жъалыми дунаим 
темытэу, зэкIэри шIу зэрэлъэгъухэ фэдэу къыщыхъоу псэушъ-
хьэхэм хаубыкIыгъэ лъагъоу гъэхъунэ гузэгум пхырыкIырэм, 
мэзым екIурэм тетэу кIощтыгъэ Оздэмыр.

ОшIэ-дэмышIэу къыжэхэлъэдэгъэ мэз пчэн цIыкIум дунэе 
хъопсагъоу зыхэтыгъэр зэкIэм шъхьарифыгъ. Зыгорэм къызэ-
рэрифыжьагъэр пшIэнэу хьапкIэкIэ къачъэщтыгъэ пчэн 
цIыкIум Оздэмыр къызэрелъэгъоу кIэпкIи тыригъэзагъ. 
«Сыда, делэ цIыкIу, мыщ фэдизэу укъызыкIысщыщтагъэр, 
сапа шъхьэ укъитIысхьагъэкIи сэ...» Оздэмыр пчэн цIыкIум 
риIомэ шIоигъуагъэр къымыухызэ хьэкIэ-къуакIэ горэм 
зэрэIэкIэфагъэр пшIэнэу гуихэу къэIоигъ. Ащ лъыпытэу кIиIагъ 
Оздэмыр пчэныр къызщыIоигъэ лъэныкъом. Бэри мычъагъэу 
тыгъужъ шхъонтIэшхоу пчэныр зыпшъэ дэлъэу мэзым екIужьы-
рэр ылъэгъугъ. ПсынкIэу шхончыр къызшIохихи, лъыуагъ. 
Тыгъужъым пчэныр къычIидзи, нахь лъэшэу кIиIагъ.

Тыгъужъым ыцэ кIыхьэхэр зыхигъэзыхьэгъэ ыпшъэ лъыр 
къечъэхэу лъэкъуаоу пчэн цIыкIур уцым хэлъыгъ Оздэ мыр 
зекIуалIэм. «Джары, Iэежъ цIыкIу, сэ укъысщыщти тебгъэзэ-
жьыгъагъ шъхьаем, сэщ нахь щынагъу а укъезыфыжьагъэр 
оркIэ», — ыгу егъоу, рипэсыщтыр ымышIэу пчэным шъхьа-
рытыгъ. Пчэным ерагъэу жьы къыщэщтыгъэ. «Хъужьы щтэ-
пышъ, хъужьыщтэп, шIосыбзыжьымэ, мыхъуми тшхыжьын»,— 
зэриIожьи, Оздэмыр ишъэжъые къырихыгъ, ышъхьэ 
къыу быти, ыпшъэ шъэжъыер зыщишIуидзэным, кIэлэцIыкIу 
гукъабзэ фэдэу хые-хыеу ынэ бырылъэу зелъэгъум, ыгу егъуи 
шъэжъыер къызэкIихьажьыгъ, псэушъхьэ егъэзыгъэм зэрэ пэ-
гъокIыгъэр жъалымыгъэу зыфилъэгъужьэу, IэпыIэгъу зэрэ фэ-
хъущт шIыкIэр ымышIэу, мэгуIэ Оздэмыр. Ежь Iэзэгъу уцэу 
ышIэрэр арти, лъыхъузэ хьабзэгу къыгъотыгъ, тхьэпэ заулэ 
къыпитхъи, тыгъужъым ыцэ зыхиIугъэ чIыпIэхэм атырилъ-
хьагъ, иIэпэIэплъэкI иджыбэ къырихи, пчэн цIыкIум ыпшъэ 
шIуипхыкIыгъ. «Мыщ тетэу укъыIусынэмэ хьэкIэ-къуакIэ 
го рэм уишхыжьын, сыд пфэсшIэхэн?» — дэгущыIэ Оздэмыр 
пчэным. ЗэкIэм ыгу къэкIыгъ мэлахъохэм япщыпIэ къыхьынэу.

Уц шъабэу чылым чIэлъым пчэныр зыхегъэтIысхьэм хъу-
пIэм ихьи, Лалыхъу макъэ ригъэIугъ «хьэкIэ уIагъэ» зэри-
IэмкIэ. КъехъулIагъэр къыфиIотагъ, риIуагъ лIыжъым пчэныр 
ыгъэхъужьэу ытIупщыжьымэ лъэшэу зэригопэщтыр.

— УкъэмыгумэкI, сэ сфэлъэкIыщтымкIэ сыдэшъхьахынэп, 
— Лалыхъуи хьазыр Оздэмыр ишIоигъоныгъэ ыгъэцэкIэнэу.

ЛIыжъым ицыхьэ телъэу Оздэмыр иIоф ыуж ихьажьыгъ. 
Къушъхьэ псыхъо чъэрэу зижъот макъэ чыжьэу ущыIэми зэхэп-
хырэм ыбгъу готэу рекIокIыщтыгъ. Псыхъор мэз гъэхъунэм 

ебгъу кIошъ, мэзышхохэр зэпечых, ыпэ къифэрэ мыжъошхохэр 
зэриутэкIхэзэ, ЩэхэкIай игъогоу хым екIужьы. МыгумэкIэу, 
бгъу пстэумкIи зиплъыхьэзэ мэкIуашъэ Оздэмыр, къэуцушъ, 
загъори мэдаIо. Ау псыхъом ижъот макъэ нэмыкI ытхьакIумэ 
къыридзэрэп.

Унэ лъэгу нахь мыхъурэ гъэхъунэ цIыкIум Оздэмыр къызщи-
хьаным шIуцIэгъакIэу ынэ къыпэшIофагъэм шхончыр къыри-
гъэпхъотагъ. Нахь зэкIуатэм мышъэ щыр цIыкIуитIу зэдэджэгоу 
гъэхъунэм исхэу зелъэгъум шхончыр зэкIихьажьыгъэ. ЗэкIэм 
ыгу къэкIыжьыгъ Имысыкъо къыфиIотэгъэгъэ къэбарыр, 
Мышъэ мыкъо Мышъэост ехьылIагъэр, ыгукIэ зылъыIэсыгъэр 
ыкъо цIыкIоу зыуж итыр ары. ЛъэпэпцIыеу чIыгум теуцозэ, чъыг 
къогъукIэ мышъэ щырхэм япшылIагъ, чъыг лъэпсэ къыдэп-
шыгъэ Iужъум ыкъогъу къосэу ахэмэ ынэ атыримыхэу яплъы. 
Хъопсагъоу уц кIырым зыщагъэукIорэизэ, тхъэжьхэу мэджэгух 
мышъэ щырхэр. Ахэмэ апэмычыжьэу мышъэ анэжъыри къянэ-
гъуаплъэшъ щыс. Ежь щырхэмкIэ дунаим щынагъо темытым 
фэдэми, чIыпцIэ пырацэхэу, цы Iэгуао фэдэхэу зыми пымылъхэу 
уцым зыщагъэукIорэими, мышъэ анэжъыр сакъ. МэдэIуашэ, 
фэмыфэу ышъхьэ ыгъазэзэ зеплъыхьэ.

Ыкъо цIыкIу а мышъэ щырхэм ахилъагъомэ шIоигъоу 
алъэ плъэ Оздэмыр. Ау ынэ къыпэшIуафэрэп. «ЗыгорэкIэ 
ахэмэ апэмычыжьэу шъхьафэу уцым хэлъыкъомэ?» — ыIуи, 
зыкъиIэтыгъ. Мышъэ анэжъым къылъэгъуи, къызэрэ гъумы-
гъугъэм лъыпытэу щырхэми кIаIэжьыгъ, янэ ыуж итхэу мэзым 
хэлъэдэжьыгъэх.

А гъэхъунэ цIыкIур Оздэмыр зэпичи, псыхъом ыбгъу готэу 
тIэкIурэ кIуагъэу Имысыкъо шъынэхь бгъэжъыр къызщы риу-
тэхыгъэгъэ гъэхъунэшхом ихьагъ. Бгъэм ыхьыщтыгъэр ежь 
ыкъо шъыпкъэкIэ тыриубытагъэшъ, а гъэхъунэр ыгу пыкIы-
рэп, тыдэ кIуагъэми ащ къекIужьы. Гъэхъунэр ины, темыр 
лъэныкъомкIэ мэз кIыр къышъхьащыт, къыблэ лъэныкъомкIэ 
чIыпIэ-чIыпIэу мэз е чъыг куп зытет къушъхьэ сынхэр къэлъа-
гъох. ЕгъэшIэрэ осыр зытелъ къушъхьэ сыджхэри мычыжьэхэу, 
IэкIэ уIабэмэ уанэсын зыфаIорэм фэдэу благъэхэу къыпщэхъух.

Лъэныкъоу зыздигъэзэщтыр ымышIэу зеплъыхьэшъ щыт 
Оздэмыр. Къыблэ лъэныкъомкIэ къышъхьащыт къушъхьэ сын-
хэу чIыпIэ-чIыпIэу чъыг купхэр зытетхэм адэжькIэ бгъэжъышхо 
горэм зыкъыщиIэтыгъ. А къушъхьэ сынхэм ашъхьагъ тIэкIурэ 
щыхьарзи, зэ чIылъэм зыридзыхыгъ, етIани зыкъыIэтыжьыгъ, 

къушъхьэ сын зандэу, ылъапсэ джашъоу, зышъхьагъ чъыг 
заулэ тетым щетIысэхыгъ. Ынэ тыримыхэу а лъэныкъом маплъэ 
Оздэмыр, бэ ыгу къихьэрэр. «А чIыпIэм шъынэхь бгъэжъым 
набгъо щыриIэнкIи, ащ си ШъэукIаси ахэсэу ищырхэр щепIун-
хэкIи мэхъуба?» — зэриIожьыгъэ. А къушъхьэм дэкIуаемэ 
шIоигъоу ыгу къихьагъэу, ежьэн зыщиIоным бгъэжъышхом 
зыкъиIэтыжьыгъ, къушъхьэ сынхэм ашъхьагъ джыри ащы-
хьарзи, Оздэмыр зэрыт гъэхъунэшхом къибыбагъ. Зыгорэм зэрэ-
лъы хъурэр пшIэнэу ышъхьэ къеуфэхыгъэу гъэхъунэр бэкIаерэ 
къыбыбыхьагъ. Ытамэхэм шъуамбгъоу заубгъоу бгъэжъышхор 
ышъхьагъ къызебыбэм зэкIэм Оздэмыр шхончым етхъуагъ, еон 
гухэлъ иIэуи фигъэпсыгъагъ, ау еошъугъэп. Оздэмыр шхончыр 
къызэрепхъуатэу бгъэжъым нахь лъагэу зиIэтыгъ, псынкIэуи 
IубыбыкIыгъ.

Бэрэ бгъэжъым лъыплъагъ Оздэмыр. Загъори къушъхьэ-
къогъу хъути шIокIодыщтыгъэ, етIани къэлъэгъожьыщтыгъэ. 
ЫлъабжъэкIэ пкъыгъо шIуцIэ горэ ыIыгъэу, пэчыжьэти зыфэ дэр 
зэхифын ылъэкIыгъэп, бгъэжъыр къэбыбыжьи, ыпэкIэ зыщы-
тIы сы жьыгъэгъэ къушъхьэ сын зандэу зышъхьагъ чъыг заулэ 
тетым джыри щетIысэхыжьыгъ. Джы Оздэмыр ехъырэхъы-
шэжьыщтыгъэп бгъэжъым а чIыпIэм набгъо зэрэщыриIэм. Ащ 
дэкIоенэу, набгъом иплъэнэу тыриубытагъ.

Уплъэмэ благъэ фэдэу къыщыхъущтыгъэми, къушъхьэ 
сы нэу бгъэр зыщетIысэхыгъэр чыжьэу къычIэкIыгъ. Нэсыфэ 
ышIуабэ дашIэу елъэкIоныщтыгъэми, мэфэ ныкъор шIуихьыгъ. 
ЗекIолIахэм ыгу къэкIодыгъ. Ащ удэкIоеныр IэшIэхыгъэп, 
зандэ, IэубытыпIэ пшIыщтыри умышIэнэу, чIыпIэ джашъохэр 
иIэх. Ау сыд икъиныгъэми дэмыкIуаеу, а набгъом зэ имыплъэу 
къыIукIыжьышъущтэп.

Игъомылэ зэрылъ Iалъмэкъыри шхончыри къызшIохихыхи, 
къушъхьэ сыным дэкIоенэу ежьагъ Оздэмыр. Зыщытешъо 
чIыпIэхэм алъыхъузэ, къин дэдэ къыщымыхъоу ызыныкъо 
фэдиз дэгъоу ыкIугъ. Ау нахь лъагэу дэкIуаерэм къэс нахь 
къин къыщыхъоу ригъэжьагъ Мыжъо цакIэхэм запигъанэзэ, 
ера гъэу дэпшые. Пшъыгъэ. Мыжъо цакIэр ыIапэхэмкIэ 
къызиу бытырэм амыIыгъышъоу мэкIэзэзых, ылъакъохэри 
пытэу уцужьхэрэп, ау нахь къиныр джыри ыпэкIэ къэт. Ар 
зэде шIэжьы Оздэмыр, ыгу ымыгъэкIодыпэмэ шIоигъокIэ 
зэушъыижьы: «УлIыба арэу шIэхэу угу бгъэкIодэу, зы 
къушъхьэ сын ышъхьагъ удэмыкIоешъунэу угу къибгъахьэу. 

УдэкIоешъущт, удэкIоешъущт...» УцупIэ тэрэз зигъотырэм 
зегъэпсэфы, пкIантIэр зэрелъэкIэхы. Псы чъыIэ тас ешъуа-
гъэемэ къушъхьэ сын зандэр зыуи къыщымыхъущтыгъэ 
къышIошIэу псыфалIэм ригъэзыгъ. Лъэбэкъу ыдзы къэс нахь 
хьылъэ къыщэхъу. ЫIапэхэр фэмыIорышIэжьхэу ыубытыгъэхэ 
мыжъо цакIэр къыIэкIэцIэлъэу къызэремыфэхыгъэр ежьыри 
ыгъэшIэгъожьэу чIыпIэ щынагъохэм арихьылIэуи къыхэкIыгъ. 
Ау пытэу ыгу риубытагъэшъ, сыд хъущтыми къушъхьэ сыным 
ышыгу нэмысэу, бгъэжъым инабгъо имыплъэу къыгъэзэжьы 
хъущтэп. ЕшIэ ар къыдэмыхъоу мы чIыпIэр къыбгынэн 
зэримылъэкIыщтыр. ТIэкIу зигъэпсэфынэу къызэуцур ары 
Оздэмыр гу зылъитагъэр къушъхьэ сыджыхэм акъогъу тыгъэм 
зыкъуигъэбылъхьажьынкIэ бэу къызэрэмынагъэм. «Мэзахэ 
къэмыхъузэ бгъэжъым инабгъо сынэмысы хъущтэп», — 
тыриубытагъ.

Оздэмыр нахь лъагэу къушъхьэ сыным дэкIуаерэм къэс 
бгъэжъыми нахь благъэу зыкъырегъэIыхы, IэкIэ Iабэмэ 
къыубытын фэдэу блэгъэ дэдэу къышъхьарыбыбэу къыублагъ. 
Ащыгъур ары Оздэмыр зызэхишIагъэр чыжьэрыплъэкIэ 
зэрилъэгъущтыгъэм фэмыдэу бгъэжъыр зэрэин дэдэр. Ытэмэ 
шъомбгъошхохэр убгъугъэхэу, моу зыкъыжэхидзэщтым фэдэу 
благъэу къызшъхьарыбыбэрэм уашъуи тыгъи агъэбылъэу, 
ошъопщэ шIуцIэшхохэр къышъхьарыхьагъэхэ фэдэу къыщэхъу. 
Нахь зыдэкIотаем, бгъэжъым инабгъо къызэреблэгъагъэр, 
гъэхъунэшхом ылъэныкъо гъэзэгъэ чIыпIэу набгъор зыдэщыткIэ 
зэгуцафэрэм епшылIэмэ шIоигъоу мэгуIэ. Ау а чIыпIэр зандэ, 
амал фэхъурэп. Бгъэжъыми къыригъэзыгъап, нахь ыгъэжьэу 
зыкъыжэхедзэ, ылъабжъэхэр иных, ыпэ мэхъаджи щынагъоу 
къэгъэщыгъ. Ыгу ригъэIэжьыгъэшъ, шхончыр ыIыгъыгъэмэ 
мызыгъэгум еблэщтгъагъэп, еоныешъ, къыриутэхыщтгъагъэ. 
Мыжъо тыкъыр къыхитхъымэ шIоигъоу етхъо Оздэмыр, ау 
пытэу зэхэлъы къушъхьэ сыныр, ари къыдэхъурэп.

Сыд зэхъуи бгъэжъым инабгъо зыдэщыт чIыпIэу ежь къыщы-
хъурэм екIолIэн ылъэкIыгъэп. Ышъхьагъ дэпшыеу къеплъы-
хымэ набгъор къылъэгъуным щыгугъэу, ар къыдэхъунымкIэ 
амалхэм яусэу ригъэжьагъ. Къушъхьэ сыным ыкIыб зишIыгъэу 
нахь зыщытешъо е IэубытыпIэ горэ зыщигъотыщтхэм алъы-
хъузэ, сыд икъиныгъэми Оздэмыр дэпшые. Бгъэжъыри нахь 
гупсэфыжьыгъэ. Пэмычыжьэу мэхьарзэшъ ышъхьагъ ит нахь, 
зыкъыжэхидзэжьырэп.

Тыгъэм къушъхьэ къогъум зыкъуидзэжьынкIэ къэнэжьыгъэр 
мэкIагъэ Оздэмыр къушъхьэ сыным ышыгу зынэсым. Гъэхъунэ 
лъэныкъомкIэ гъэзэгъэ къушъхьэ цэкIэ зандэм ецохъулIи, 
мыжъошхоу хэщэигъэм тегъуалъхьи, еплъыхыгъ. Мыжъо 
дэпкъ зандэм ухьэкIэ-къуакIэкIи уцIыфкIи укъызэкIолIэн 
умылъэкIыщт гъочIэгъышъоу иIэм бгъэжъ набгъоу итым щыритIу 
— ины хъугъахэхэу, ау джыри быбын амылъэкIэу исыгъэх. 
Ахэмэ анэмыкI ылъэгъумэ шIоигъоу Оздэмыр гъочIэгъы шъор 
бэрэ къызэпиплъыхьагъ. Ау къупшъхьэ-лъашъ хьэ хэу набгъом 
пэмычыжьэхэу щылъхэм анэмыкI ынэ къыпэшIофагъэп. «Мы 
мэхъэджэжъхэм сэ сишъэо цIыкIуи гъомылэ афэхъугъэнкIи 
мэхъу»,— ыгу къихьагъ Оздэмыр. Къупшъхьэ-лъашъхьэхэм 
ахаплъэу щылъыгъ, ежь исабый щыщэу къэнагъэр ыгъэунэфымэ 
шIоигъокIэ. «Мары» ыIонэу зи ахилъэгъуагъэп. Анахьэу ежь 
зылъыплъагъэр цIыфышъхьэ ахэ лъымэ зэригъашIэмэ шIоигъоу 
ары. Набгъом екIуалIэу ыIашъ хьэкIэ а къупшъхьэ-лъашъхьэхэр 
зэIишIэжьыхэмэ боу шIоигъуагъ. Ау амал зэрэфэмыхъущтыр 
къыгурыIуагъэу къехы жьынэу къежьэжьыгъ. Бгъэжъым 
къыхьыщтыгъэр ежь исабыймэ, псаоу щыIэу ущыгугъыжьынэу 
зэрэщымытыр ыгу илъыми, ащ лъэшэу ыгу къыфызыгъэми, 
етIани Оздэмыр мыгу гъэн ылъэкIырэп. «Имысыкъо бгъэжъыр 
къызреутэхым IэкIэкIыжьыгъэнкIи мэхъу» зэ зэреIожьы, 
ари щегъэзыешъ, а бгъэжъым къыхьыщтыгъэр ежь исабый 
нэмыкIыгъэнкIи мэхъуба зыфэпIощтыр ыгу къехьэ.

ИдэкIоен фэдэу мыхьылъагъэми, къушъхьэ сыным икъехы-
жьыни псынкIэгъуагъэп. Ар анахьэу къэзгъэхьылъагъэр 
къэумэ зэхэу зэрэригъэжьагъэр, зытеуцощти ыубытыщти нэры-
шэ гурышэкIэ ыгъэунэфынхэу зэрэхъугъэр ары. Зыздэбгъэ-
зэщтыр умышIэнэу шIункI хъугъэхагъэ Оздэмыр къушъхьэ 
сыным къызехыжьым. Зэ псыкIэ зигъэшъокIыжьымэ нэмыкI 
фэежьыгъэп. Жъот макъэм рыгъуазэзэ псыхъом екIугъ. Псы 
зешъуахэм лъэшэу зэрэпшъыгъэри мэлакIэ зэрэлIагъэри зэхи-
шIагъэ. Ау тIысэу зышхэрэм нахь зэрэшъхьахыщтыр ешIэти, 
чъыг ебэджыгъэ горэ къыгъоти, машIо кIэришIыхьагъ, пхъэу 
ыгъэстыщтыр къыугъоигъ, чъыг къутамэхэр къыпиупкIыхэзэ, 
зыдэщылъыщтыри ыгъэхьазырыгъ. Ащ ыуж иIалъмэкъ 
къышти зышхагъэр.

Щтапхэп Оздэмыр. ЕшIапэ мэшIо нэфым сыд фэдэ хьэкIэ-
къуакIи къызэремыкIущтыр. Ау щытыми ыгукIэ гупсэ-
фы щтыгъэп. ЗыфэшIыри ежьыри къыгурымыIоу бэрэ 

зиплъыхьэ щтыгъэ, мэзым хэдаIощтыгъэ. Чъыгыжъэу машIо 
зыкIэришIыхьагъэр ныкъост зэхъум, пхъэгъум заулэ машIом 
пидзи, гъолъыгъэ. Пшъыгъэти, псынкIэу шъхьаукъагъэ, ау 
зыгорэм къыкIигъэщтагъэу ошIэ-дэмышIэу ышъхьэ къыпхъо-
тагъ, къызщытIысыкIи, зиплъыхьагъ, дэIуагъэ. Зи гумэкIыгъо 
щыIэп, мэзыр кIым-сым. Гъолъыжьыгъэ, зэрэхэчъыеу джыри 
къыкIэщтагъэу къызщылъэтыгъ. «Сыда сэIо мыщ фэдизэу 
сызщыщтэрэр, гупсэфыгъо зыкIысимыIэр?!» — зэушъыижьыгъ 
Оздэмыр, къызэрэкIащтэрэр фэмыфыгъэу зыфилъэгъужьэу.

Нэфшъагъом чъыем зыIэкIиубытагъ. ЗэкIэм пкIыхьапIэм 
хилъэсагъ...

Ыкъо цIыкIу дедзые, егъэджэгушъ ыIыгъ. ШъэукIаси 
ар зэригуапэр пшIэнэу зэтеутэу мэщхы. Къыгос Налмэси, 
нэгушIоу, чэфэу къеплъы. Ыкъо ыгу фэгъоу къыреIо: «А Оздэ-
мыр, фэсакъ, сабый цIыкIур пцэжъые къыхэдзыгъакIэм фэд, 
пIэкIэцIэлъынышъ, сыхьатымыгъо тебгъэжьэн». Ипсэогъу ыIэ 
шъабэу ынэгушъо къынэсыгъэр игуап Оздэмыр. Жьы фабэу 
ынэгушъо къынэсыгъэр игуап Оздэмыр. Жьы фабэу къыIукIырэр 
къыIуилъасэу ышъхьи блэгъабзэу къырихьылIагъ.

Къызэлъатэм... «Уа-уау!» — къыкIэщтагъэу къэкууагъ 
Оздэмыр. Мышъэ пырэцэшхоу къепэмэу щытыгъэр щтэкIаеу 
ыгъэщтагъэу кIиIагъ. ПсынкIэу Оздэмыр шхончым етхъуагъ, 
зэрэщтагъэм къыхэкIэу, ышIэрэми емыгупшысэу, тIогъогогъу 
мышъэм кIэлъыуагъ. Нахь зыкъызешIэжьым, кIэлэцIыкIухэм 
анахьыеу мышъэм лъэшэу зэригъэщтагъэр, зэригъэкууагъэр 
фэмыфыгъэу зыфилъэгъужьыгъэу, ащ рыукIытэжьэу, зыго-
рэм къызэхихыгъэми ымышIэу зиплъыхьагъ. Нэфылъ къызэ-
кIичыгъэхагъ, машIори упэбжьагъэу, Iугъо макIэ къыхэущ-
тыгъэ. ЦIыфи псэушъхьи зи щыIагъэп, мэзыр рэхьатыгъ.

Ишхончи иIалъмэкъи къызшIохилъэжьхи, Оздэмыр къежьэ-
жьыгъ. Гъэмэфэ пчэдыжь дах, гъэхъунэм къырихырэ, къэгъагъ 
жъугъэу ащ итхэм, осэпсыр зытехагъэхэм къапихырэ мэ 
гохьыр чIылъэм шъхьащыт. Къушъхьэ сыдж лъагэхэм акъогъу 
къыкъуидзыгъэ тыгъэ нэбзыйхэр мэзым къызэрэлъэIэсхэу бзыу 
зэфэшъхьафыбэхэм яорэд зэпагъодзэу къыхадзагъ. Хъопсагъо 
ахэмэ уакIэдэIукIыныр. Тыгъэр нахь лъагэу къыздэкIуаем чъыг 
лъагэхэм азыфагу къыдидзырэ нэбзыйхэм мэз чIэгъыр къолэн-
сэлэнэу къагъэлагъ, мэзыр нахь къагъэкIэрэкIагъ. Ау Оздэмыр 
ыгу шIопышъ, къэзыуцухьырэ дунаим идэхагъэ зэхишIэрэп. 
Ыкъо ыгъотыжьыным игугъэпIэ хъатэ зэрэщымыIэм ыгу 

къыгъэкIодыгъэу, нэшхъэеу, ышъхьэ еуфэхыгъэу, зыда-
кIорэри ымышIэу мэзым къыщекIухьэ. Тыриубытагъэп ыкъо 
цIыкIу бгъэжъым екIодылIагъэкIэ. Ау щытыми, етIани тIэкIу 
мыгугъэн ылъэкIырэп, фэбгынэрэп мэзыр, гъэхъунэу Имы-
сы къо бгъэр къызщыригъэтIысэхыгъагъэм ихьанэ-гъунэхэр. 
Ядэжь кIожьынэу тыриубытагъэми, ешIапэ ащ гупсэфэу 
исын зэримылъэкIыщтыр, джы зэрыт чIыпIэм ыгу ренэу 
зэрэщыIэщтыр.

Зыдигъазэрэр икъыблэу, зыщыгугъырэри ымышIэу бэрэ 
къыкIухьагъ. Оздэмыр, пчыхьэ къэхъути, чэщыр мэлахъохэм 
япщыпIэ щырихынышъ, пчэдыжьым жьэу къежьэжьын, 
ядэжь кIожьын гухэлъ иIэу мэзыри гъэхъунэри къыбгынагъэх. 
Ядэжь ыгу зэридзыжьыгъэм паеу къычIэкIын, джы нэс зэмы-
гупшысэгъэ гурышэхэри ышъхьэ къихьагъэх, ыкъо цIыкIу 
къагъотыжьыгъэу ипсэогъу ыкокI исэу егъэджэгумэ ымышIэу, 
унэм къэсыжьыфэ ышIуабэ дашIэ.

Мэзахэ хъугъэхагъэ Оздэмыр мэлахъохэм япщыпIэ зекIу-
жьым. Лалыхъу изэкъуабзэу мэшIо пашъхьэм щысыгъ. 
Къызэрелъэгъоу къызыIуипхъотыгъ:

— Алахьым егъэпсэуи, Оздэмыр, зэ укъыхэкIыжьыгъэмэ! 
КъыохъулIагъэр сымышIэу сигъэгумэкIыгъ. Сыд къэбар?

— Зи къэбар гушIуагъо щыIэп, — къин къыщыхъоу 
ерагъэу къыIуагъ Оздэмыр. А чIыпIэм ыгу джыри нахь лъэшэу 
къэзыфызыгъэр ишъэо цIыкIу къамыгъотыжьыгъэу къуаджэм 
зыдэхьажьырэм хэт къеупчIыми аущтэу зэрэриIощтыр ары. 
Анахьэу ыгу зыфэгъугъэр, а гущыIэ дыджхэр зэхыригъэхынкIэ 
зыфэмыягъэр ипсэогъу. Сыдэу хъумэ феIошъущта а гущыIэхэр 
къыщыгугъэу, къэбар гушIуагъо горэ фихьыным къыкIэхъопсэу 
къэсыжьыфэ ышIуабэ дашIэу къежагъэм, гугъум хэтэу чэщ-
мэфэ заулэр изыхыгъэм?

Ишхончырэ иIалъмэкъэу хьазырэу ыунэкIыгъэмрэ язы-
бгъукIэ ыгъэIылъхи, Оздэмыри мэшIо пашъхьэм итIыс хьагъ, 
чэщ-мэфитIум къехъулIагъэр, ылъэгъугъэхэр лIыжъым къыфи-
Iотагъэх. Лалыхъуи а къэбархэм ыгу нахь къагъэцIыкIугъ. 
Ащи тыриубытагъ Оздэмыр ыкъо цIыкIу шъынэхь бгъэжъым 
екIодылIагъэкIэ. Ау ащкIэ къызэримыгъагуцафэмэ, зыгу 
кIодыгъэпэ лIэу плъызэу щысым ыгу къыдищаемэ шIоигъокIэ 
къыIуагъ:

— Угу умыгъэкIоды, Оздэмыр, алахьым ыIуагъэр хъун, ащ 
ынэшIу къыпщыфэнэу елъэIу. Зэ нэмыIэми уикъини пIотэ-

жьын. — ИгущыIэ зэпигъэуи, зи къымыIоу лIыжъыр тIэкIурэ 
зыщэс ужым, Оздэмыр гуапэ щигъэхъумэ, а гупшысэ хьылъэу 
зыIэкIэзыубытагъэм IэкIихымэ шIоигъокIэ къыIуагъ: — 
Ары, сщыгъупшэжьыгъагъ, усэгъэгушIо, пчэн уIэгъэ цIыкIоу 
тыгъужъым къытепхыжьыгъэр нэутхэ хъужьыгъэ, укъымы-
лъэгъу зыхъукIэ уцэу, чыпэу ыпашъхьэ иплъхьагъэхэри ешхых.

Оздэмыр а къэбарыр игопагъэми, ащи гупшысэ хьылъэхэу 
зыIэкIэзыубытагъэхэр шъхьарифышъугъэп. Чэфынчъэу, зи 
къымыIоу, ылъэгъужьыгъакI пIонэу ынэ тыримыхэу машIом 
паплъэу щысыгъ.

— Мы тIофытагъэри сыдэу бэрэ къэтыгъ сэIо, — ыкъо 
икъэмыкIожьыкIэ зэригъэгумэкIырэм нахьэу Оздэмыр 
гущыIэгъу зэрэфэхъущтым дихьыхыгъэу къыIуагъ Лалыхъу.

А чIыпIэр ары ныIэп Темыркъан зэримылъэгъугъэр, ар 
зыдэщыIэм бэшIагъэу кIэупчIэн зэрэфэягъэр Оздэмыр ышъхьэ 
къызеожьыгъэр.

— Темыркъан тыдэ щыIа?
— Гъомлапхъэр тыухыгъэти, къуаджэм згъэкIуагъэ шъхьа-

ем, икъэтыкIэ сшIэрэп...— Шы лъэмакъэу къэIугъэм лIыжъым 
игущыIэ зэпыригъэгъэугъ, макъэр къыздиIукIырэ лъэныкъом 
плъагъэ.— Мары кIалэри къэсыжьыгъ.

НэтитIу зэпэдзэкIэу ишыплIэIу дэлъхэу Темыркъан къыIухьа-
жьыгъ. Шым къепсыхыгъ, Iалъмэкъхэр къырихьыхыхи, 
къыгъэуцугъэх, шым уанэр тырихи, ылъахъи, ытIупщыгъ. 
Къыгъэ зэжьи, машIом дэжь къызIохьажьым ятэ къэгуIагъ:

— А кIэлэхъу, ныом сыд IэшIу-IушIу къыдыуигъэхьыгъ, 
къаштэри тыхэгъаплъ.

Темыркъан зи къымыIоу зы нэтым ышъхьэ къытIэтагъ. 
Хъэдэнхэм акIоцIыпхагъэу ащ зыгорэхэр къырихыхи, ятэ 
ыпашъхьэ къыгъэтIылъыгъэх.

— Сыд шъуIуа мыхэм къакIоцIыкIыщтыр? — Лалыхъу 
зэкIоцIыщыхьагъэхэр къызэкIоцIихыхэу ригъэжьагъ. Ахэмэ 
къакIоцIихи, бжьыныф-къонщыгъу мэIэшIур къыпилъэсыкIэу 
чэт гъэжъуагъи, хьакукIэ гъожьыбзэу гъэжъагъэхэу чэтитIуи, 
къое хьал гъозагъэхэри, гъугъапэхэри къыгъэтIылъыгъэх. Зы 
зэкIоцIыпхагъэ горэм натрыф хьарыпIэ пIуакIэхэр къыкIо-
цIыкIыгъэх. Ахэмэ къагуилъхьагъ Iэбжыбым фэдизхэу хьа-
рыпIэ хъураехэр. Тхъу огъакIи цэф лэгъэ мыин-мыцIыкIу горэм 
илъэу, шъоу кIэщыгъакIи къошыныжъыем итэу Лалыхъу 
къызе гъэуцум, иныо зэрэфэразэр къыхэщэу къыIуагъ:

Ашъыу, ныом тыщыгъупшэжьыгъапэп. Тэ ащ тишIуагъэу 
едгъэ кIырэм пае зыгорэ тигъэшхынэу къытефэрэп, гъэ реным 
къушъхьэхъум тыщыIэзэ тигъашIэ къэтэхьы.— ЕтIанэ Оздэмыр 
зыкъыфигъэзагъ: — Моу ори Iанэм къекIотылI, Оздэмыр, ты-
гъуасэ нэс ори мэзым ухэтыгъ, ухэулэухьагъ, мэлакIэ ухэлIы-
хьэгъэн фае, сэри кIалэм сежэзэ, мэфэ реным сышхагъэп.

Оздэмыр етIысэхыгъ. Ау ятэ Iанэм дыпэтIысхьаныр ымы-
дэу Темыркъан языбгъукIэ тIысыгъэ. Ар апэрэпти ащ зырилъэ-
гъулIэрэр, чIыпIэу зыдэщыIэхэм пае къэмынэу егъэшIэрэ адыгэ 
шэныр зэримыукъорэм пае щытхъугъэу филъэгъоу фэразэу 
Оздэ мыр нэшIукIэ кIалэм еплъыгъ.

Лалыхъу апэу чэт жъуагъэр пкъырыпкъэу зэхитхъи, цэф 
лэгъитIоу Темыркъан чылым къычIихи, чъыг шъхьащыхыгъэм 
къытыригъэуцуагъэхэм язырэм рилъхьагъ. ХьарыпIэхэри ащ 
къыригъэIылъэкIыгъэх. Чэтыпшъэ-цэгэ зэхэтым зы кIэпц гъусэ 
фишIи, лагъэм илъыхэу Лалыхъу ыкъо фищэигъ, хьарыпIэ 
заули ритыгъ.

Оздэмыр хьарыпIэ хъураеу зэгуичыгъэм зыгорэ зэрэдэлъым 
гу лъитагъ, ау дэлъыр къыгурыIуагъэп. Къуаеми фэдэп, 
зэрэмы джэнчыри нафэ. КъыгуишхыкIыгъэр ыгъэунэшкIуи 
зыре фыхыми къышIагъэп. КъыкIэмыупчIэн ылъэкIыгъэп.

— Дэшхо убыкIагъ, — джэуап къытыжьыгъ Лалыхъу. 
ЕтIанэ ежьыри къэупчIагъ: — Шъо шъуалъэныкъо мыщ фэдэ 
щашIырэба?

— Хьау, — ыIуагъ Оздэмыр.— Апэрэ мыщ фэдэ зыслъэ гъу-
рэри зысшхыгъэри.

— Тэ мыщ етIорэр хьалыгъу хъурай, — къыIотэнэу къыри-
гъэжьагъ Лалыхъу. — Джы дэшхо убыкIыгъэ дэлъэу ныом 
къыгъэ жъагъэми, щыбжьый стыр хьаджыгъэ зыхэтэкъогъэ 
бжьын лыбжьэ зыхэлъ къое гъэжъагъэ дэлъэу е ар дэшхо убы-
кIы гъэм хэгъэкIухьагъэу агъажъэуи мэхъу.

«Хьалыгъу хъурай!» — ыцIэ ыгъэшIагъоу Оздэмыр ыгукIэ 
къыкIиIотыкIыжьыгъ. — Тэ хьалыжъу зыфатIорэм фэд». Ежь 
Оздэмыр къыздикIыгъэ лъэныкъоми бжьын лыбжьэ зыфа-
шIыгъэ къоегъэжъагъэ хьалыжъом щыдалъхьэ, джэнч жъогъэ 
щытIагъэ, ащи бжьын лыбжьэ хэкIагъэу, далъхьэуи мэхъу. Ау 
дэшхо купкI убыкIыгъэ хьалыжъом далъхьэу aIoy зэхихыгъэп. 
ЕтIани хьалыжъор зыхашIыкIырэр коц хьаджыгъ нахь, натрыф 
хьаджыгъэп. «Хьалыгъу хъурай! Хьалыгъу хъуна хьарыпIэр?» 
— Оздэмыр джыри зэ ыгу щызэпэкIэкIыжьыгъ зэхихыгъэр. Ар 

щыгъозагъэп Шапсыгъэ коц зэрэщамышIэрэм, ащ ихьаджыгъэ 
хашIыкIыгъэ хьалыгъу зыгъажъэу унагъохэм ахэтыр зэрэмэкIэ 
дэдэм.

— Тэ талъэныкъо мыщ фэдэу къоегъэжъагъэ е джэнч 
дэлъэу щашIырэм раIорэр хьалыжъу, — ыIуагъ Оздэмыр. — 
Ау натрыф хьаджыгъэп зыхашIыкIырэр, коц хьаджыгъ нахь. 
ЕтIани мыщ фэдэу ар хъураеу ашIырэп, мыр нахь зыфэдэр 
хьатыкъ зыфатIорэр ары.

— Къушъхьэм коц къыщыкIына, тэ талъэныкъо ар щашIахэрэп, 
— джэуап къытыжьыгъ Лалыхъу. — Арышъ, коц хьаджыгъэ 
хэшIыкIыгъэ хьалыгъу е хьалыжъо зиунэ иплъэгъощтыр ПчыкIэкъо 
Шыхьамызэ фэдэу лъэкI зиIэр, коц хьаджыгъэ къызIэкIэхьан е 
грекхэу хьалыгъу зыгъажъэхэрэм къащызыщэфын зылъэкIыщтыр 
ары. Тэ а натрыф хьаджыгъэм тыщымыкIэми тезэгъы.

ЕгъашIэм адыгэхэм ахэлъ шэным тетэу Лалыхъуи ынаIэ 
хьакIэм къытетыгъ, чэтым хэлъ нахь пкъы шIуIохэр Оздэмыр 
къыфигъэкIуатэщтыгъ, ежьыри мэлакIэ лIагъэу шхэн фалIэми, 
пкъэу ыштагъэм гуишхыкIырэ лы такъырыр бэрэ ыгъэунэш-
кIузэ, шхэным кIыхьэ зыригъэшIыщтыгъ. Ащ гу лъитагъэу 
Оздэмыри зэрэхьакIэр щымыгъупшэу, зыфэсакъыжьыщтыгъ, 
ари мэлэкIа лIэми, нэе-псыеу шхыным тебэнагъэп, нахьыжъ 
Iахьэу алъытэ рэмэ ащыщ чэтыпкъи лъыIэбагъэп.

— Оздэмыр, сэ зыкъыздэмышI, о укIал, нахь дэгъоу ушхэн 
фае, — хьакIэр мэукIытэу къыщыхъуи, чэт пхэкIыр къыфи-
гъэкIуатэзэ къыIуагъ Лалыхъу. — Алахьыр осэгъэлъэIу, 
умыукIытэу дэгъоу шхэ.

ЛIыжъыр зэкIэмэ апэу зылъыIэбэн фэегъэ чэтыпкъыр, 
чэт пхэкIыр жъы Iахьэу алъытэ, ежь къызэрэфигъэкIуатэрэм 
риIолIэн ымышIэу Оздэмыр зэриIожьыгъэ: «Сиушэтын гухэлъ 
иIа сэIо мыщ».

— «Ныбэ пстэури зэшых» аIуагъ ижъыкIэ адыгэхэм, — 
Оздэмыр чэт пхэкIыр лIыжъым фигъэкIотэжьыгъ.— Арышъ, 
хьакIэм зегъэшхэкIыкIэ бысымым фэхъущтэп. ЕтIани сыхьа-
кIэми сыкIал, симыIахь къысфэбгъэкIуатэуи сыхэмы гъэукъу.

— «КIалэми акъыл иI мыщ», зэриIожьыгъэ Лалыхъу. ЕтIанэ 
чэт пхэкIым лъыIабэзэ хьакIэм зыкъыфигъэзагъ:

— ГущыIэ псау къэпшIыгъ, Оздэмыр, сфэшъуашэу къысэ-
пIуагъ. Сигуапэ укIалэми, уигулъытэ зэрэиныр.

Чэт пхэкIыр зешхыхэм, ыпэкIэ фэдэу шхыныр хьакIэм 
нахь фимыгъэкIуатэу Лалыхъу тхъу огъакIэм лъыIэбагъ, ащ 



196

щыщэ хьарыпIэ пIуакIэм щицIали, шъоуи тырикIэжьыгъ. 
ЗэфэгъэкIотэ къызэфэгъэкIотэжьым нахьэу а шIыкIэр Оздэмыри 
нахь ыгу рихьыгъ.

Лалыхъу зэшхахэм, «алахьым дурлахь, алахьым щытхъур 
ыдэжь», — ыIуи, зыIулъэкIыхьажьыгъ. ЕтIанэ адрэ нэт ушъа-
гъэу щытым ышъхьаIу къытIэтагъ. Ащ къикIыгъэх шъуампIэ 
зытемылъыжь шхъомч гъугъэ убыкIыгъэ, джэнч, натрыф 
хьаджы гъэ. Ахэр языбгъукIэ къыгъэтIылъыхэзэ, Лалыхъу 
къыIуагъ:

— Шхъомч хьатхъупсым тыфэзэщыгъэу ныом къыщыхъу-
гъэн фае, ищыкIагъэр къаригъэхьыгъ.

«Шхъомч хьатхъупси мэхъуа?!» — зэхихыгъэр Оздэмыр 
ыгъэшIэгъуагъ, ау ар къыIомэ, хьакъмэкъ дэдэу лIыжъыр 
къеплъы ным тещыныхьи, зиушъэфыгъ.

ЛIыжъыр анахь къэзгъэгушIуагъэр цокъэзэкIэдэ шIыгъа-
кIэхэу тIоштэгъу нэтым къызекIыр ары.

— Ахэр тищыкIэгъэ дэдагъэх!
Нэужым ныом IэкIэ ыхъэгъэ цы джанэрэ гъончэджырэ Лалы-

хъу нэтым къырихыгъэх. Ахэри къыгъэтIылъхэзэ къыIуагъ:
— Анахь фэмылъэкIыжьынэу сигъончэджыжъ гъунэм зэрэ-

нэсыгъэр ныом къышIэгъэн фае. — ЕтIанэ ыкъо зыфигъази 
къэупчIагъ: — Къуаджэм сыд къэбарыкIэ дэлъ, кIэлэхъу?

— Тикъуаджэ зы унагъо къызэрэхэхъуагъэм нэмыкI 
зи къэбарыкIэ къызэхэсхыгъэп, — джэуап къытыжьыгъ 
Темыркъан, Iанэр зэIузыхыжьыщтыгъэм.

— Сыд унагъуа къыхэхъуагъэр, тыди къикIыгъа? — къэгу-
Iагъ Лалыхъу.

— КIэлэ къопцIэ лъэрыкIо цIыкIу яIэу Бжъэдыгъу хэгъэгу 
къикIыгъэ унагъо горэ ПчыкIэкъом ихэпIэжъыгъэм къинэгъэ 
унэжъым чIигъэхьагъ.

— Чыжьэу къикIыгъ, икъуаджэ дэмызэгъэжьышъоу мыщ 
нэс къэкIуагъэм къолъыр сшIэрэп нахь. Алахьым ешI мыхъун 
горэ IэкIэшIагъэмэ, ышъхьэ къырихьыжьэжьыгъ. Е-о-ой, ар 
зыIэкIэфагъэми тхъагъо ригъэгъотынэп,— къэбарэу зэхихыгъэм 
зэреплъырэр къыIуагъ Лалыхъу.

«Зикъо кIодыгъэм къодыргъ макъэ ытхьакIум ит» зэраIоу, 
Темыркъан къэбарэу къыIотагъэм щыщэу Оздэмыр анахь ынаIэ 
зытыридзагъэр къуаджэм унагъоу къыдэхьэгъакIэм «кIэлэ 
къопцIэ лъэрыкIо цIыкIу яIэу» зэриIуагъэр ары. ЗэкIэм ышъхьэ 
къихьагъ: «Ар сэ сишъэо цIыкIункIи мэхъуба? » МыщкIэ гуцафэ 

езыгъэшIыгъэхэр Лалыхъу игущыIэхэр ары: «Алахьым ешI, 
мыхъун горэ IэкIэшIагъэмэ, ышъхьэ къырихьыжьэжьыгъ!» 
Бжъэ дыгъу къикIи унагъор Шапсыгъэ къызэрэкIуагъэм 
зыгорэ зэрэхэлъым уехъырэхъышэжьынэу щытыгъэп. Нэф 
къызэрэшъэу Къодэс кIонышъ, сыд иушъхьагъуми ащ къыдэ-
хьа жьыгъэ унагъом икIалэ зэригъэлъэгъунэу тыриубы тагъ 
Оздэмыр. ЕшIэ ащ къикIын зэрэщымыIэр. ШIагъоп ныIа унагъор 
Бжъэдыгъу къикIыгъэмэ, кIэлэ къопцIэ лъэрыкIо цIыкIу иIэмэ, 
ащ фэд, унэгъуабэ щыI, ышъхьэ къызфырихьыжьэжьынэу 
унагъом къехъулIэн ылъэкIыщтыр макIа? Ау щытыми а сабыир 
зэримыгъэлъэгъоу Бжъэдыгъу зыкIожьырэм ыгу псэфыщ тэп, 
ар ежь ишъэо цIыкIу арыгъэу къыщыхъоу хэтыщт. Къызысы-
гъахэкIэ зэригъэлъэгъумэ нахьышIу, нахь гупсэф.

Игухэлъ Оздэмыр лIыжъым риIуагъэп, делагъэу къыфилъэ-
гъуным тещынахьыгъ. Ау Оздэмыр иупчIакIэкIэ лIыжъым 
къышIэгъэхагъ а кIалэр ылъэгъумэ зэрэшIоигъор. Къуаджэм 
ичыжьагъи, узэрэкIощт шIыкIэми, унагъор зыдэщысыми, кIалэу 
Темыркъан ылъэгъугъэм итеплъи Оздэмыр зэригъэшIэнхэм 
пылъыгъ.

1. Сыд фэдэ тхьамыкIагъуа мы къэтыгъэ пычыгъом къыгъэлъагъорэр? 
2. Романэу пычыгъор къызхэхыгъэр зэжъугъэгъоти, мы къэбарым кIэухэу 

фэхъугъэр зэжъугъашIэ.

бэРэтэРэ хьаМИД  
(1931—1995)

Адыгэ поэзием гъэхъэгъэшхо езыгъэшIыгъэмэ зыкIэ 
ащыщ бэрэтэрэ хьамидэ. Ащ иусэхэм, ипоэмэхэм адыгэ 
литературэр инэу къагъэбаигъ.

Джы щымыIэжь, псы чIэгъ хъужьыгъэ (Краснодар 
хым ыпкъ къикIыкIэ) адыгэ къоджэ цIыкIоу Къэзэныкъуае 
къыщыхъугъ, ащ щеджагъ. ЕтIанэ иеджэн адыкIэ 
лъигъэкIотагъ. Москва дэт къэралыгъо университетэу 
М. В. ломоносовым ыцIэкIэ щытым журналистикэмкIэ ифакультет къыухыгъ. 
Москва театральнэ искусствэхэмкIэ къэралыгъо институтым Iоф щишIагъ. ЕтIанэ 
Краснодари, Мыекъуапи апшъэрэ еджапIэхэм ащыригъэджагъ.

Тхэн Iофым пасэу ыуж ихьагъ. Апэрэ усэхэр къызыхеутыхэм ащ фэдэу 
ыныбжь иныгъэп. Гъэзетхэу «Адыгейская правда», «Социалистическэ Адыгей» 

ыкIи «Советская Кубань» зыфиIохэрэм ащылажьэ зэхъум, итхэн лъэшэу 
зыкъыригъэIэтыгъ, бэ къыхиутэу ригъэжьагъ. Ащ дэжьым ыцIи инэу къэIугъ.

хьамидэ лирикэ лъэшрэ гупшысэ куурэ ахэлъэу тхылъыбэ къыдигъэкIыгъ. 
ШIулъэгъуныгъэ иным, цIыфыгъэм, шъыпкъагъэм, дэхагъэм афэгъахьыгъ ахэмэ 
адэт усэхэмрэ поэмэхэмрэ.

УсакIом типоэзие жанрэхэмкIэ, темэхэмкIэ, усэ гъэпсынымкIэ ыгъэбаиным 
ишъыпкъэу пылъыгъ, нахьышIум лъыхъуным ыкIи кIэхэр къыгъотыным, гущыIэ, 
сатырэ, строфы пэпчъ ыпсахьыным, ахэмэ къарыкIырэм мэхьанэ ин ахилъхьаным 
талантэу иIэр фигъэIорышIагъ.

Ащ ишIуагъэкIэ тилирикэ нахь лъэшэу, куоу хьамидэ ышIын ылъэкIыгъ, кIэу 
ащ бэ хигъэхьагъ, тилирикэ ыпэкIэ лъигъэкIотэныри къыдэхъугъ. ШIулъэгъуныгъэм, 
цIыфым, цIыфыгъэм ятемэ лъэшэу ынаIэ тетыгъ. А темэхэр арэу лъагэу къыIэтыным 
фэшI, усакIом непэрэ мафэм, лъэхъаным къыхэхъухьэрэм, щытлъэгъурэм изакъоп 
игупшысэ зылъыIэсыщтыгъэр. блэкIыгъэми ар хаплъэти, а цIыфыгъэр, лIыгъэр 
къызхэщырэ хъугъэ-шIагъэхэм якъэгъэлъэгъон ынаIэ тыридзэщтыгъэ. Джащ фэд 
мыщ къыкIэлъыкIоу шъузэджэщт текст гъэшIэгъоныр — «хьатх Мыхьамэт-Гъуаз» 
зыфиIорэр.

Анахь гъэхъэгъэ инэу бэрэтэрэ хьамидэ ышIыгъэмэ зыкIэ ащыщыр усэ 
тхыкIэу сонет зыфиIорэр типоэзие зэрэщигъэпытагъэр ары. ыпэкIи а усэ тхыкIэм 
тетэу тиусакIохэм ащыщхэр тхэщтыгъэх (Къуекъо Налбый, Нэхэе Руслъан, Емыж 
МулиIэт), ау ащ ылъапсэ зыгъэуцугъапэр хьамид («Iахь мыгощ»). Ащ нэмыкIэу 
грузин усэкIошхоу Шота Руставели ипоэмэшхоу «Къэплъанышъор зишъошэ 
зекIолI» зыфиIорэр IэпыIэсэныгъэшхо хэлъэу зэрэзэридзэкIыгъэр ары.

ХЬАТХ МЫХЬАМЭТ-ГЪУАЗ

Хьатх Мыхьамэт япащэу адыгэ шыу 
куп, урыс партизан цIэрыIоу Денис Давы-
довым игъусэу, 1812-рэ илъэсым Наполе-
он идзэхэм зэрязэуагъэхэм икъэбар цIы-
фхэм къахэнэжьыгъ.

1

Хьатх Мыхьамэтэу лIышIухэм ягъуазэу,
Хьатх Мыхьамэтэу бэрэIумаф,
УигъэшIэ щытхъум лъэпкъыр фэразэу,
Уигъозэ лъагъо лIыгъэм рымаф.
Лъэхъэнэ чыжьэм ущымыгъуащэу,
Гъунэгъу блыпкъым укIэуцуагъ,

Адыгэ шыухэм о уряпащэу,
Урыс хэгъэгум уфэзэуагъ.
Француз зэолIхэм урыс хэгъэгур 
Запэуцужьым о ушэсыгъ.
Угъозэ мафэшъ, къэбгъоти гъогур,
IэпыIэгъушIоу уфынэсыгъ.
ЗэгъунэгъуитIум ягъусэныгъэ,
ЯшIугъэ хабзэ урыгъозагъ,
ЛIыгъэу зепхьагъэр зэблэгъэныгъэу 
КъытлъыIэсыщтым щысэу иIагъ.
Зэкъошыныгъэм лъапсэ фэзышIэу,
УзфэшIушIагъэр тизыкIыныгъ,
О уишIушIагъэ адыгэ хъишъэм 
Зы хъырахъишъэу щыхэдыкIыгъ!..

2

Урыс мэзым ичъыг фыжьхэр 
Зэлэгъу закIэх,
НысэкIэ пэшIых.
Тыгъэм нэбзыцхэр къащызэкIищхэу, 
Ашъхьэпэ жъгъыухэм нэфыр къащэшъы. 
Шъыхьэ бжъэкъуащэр 
Щтапхэу щэпамэ,
Чъыг къутамэм цызэр щэкIуашъэ,
Пщагъор къеIыхмэ,
Мэзэхэ тамэшъ
Мэзым икуум хымэр хэгъуащэ.
Пчэдыжь пасэу осышъхьэ щтыгъэм 
Лъэшъхьэ щыджаеу зы куп къэлъагъо, 
Заушъэфыгъэу, мэзы гъэкIыгъэм 
КъыфызэплъэкIхэу, хащы ялъагъо.
Ахэмэ ашIэ мэзым иIапчъэу 
ЯчIэкIыжьыгъор зэрэщынагъор:
Хъишъэ гуузым игъыбзэ хапчъэу
Тхьапша а мэзым къаригъэIуагъэр!..
Джыри мэсакъых.
Щэрыхъы макъэр,
Шыпырхъы закъор ягумэкIыгъоу,
Цызэ кIошъакIэу осым щэбакъох.

Шъыхьэ кIэщтагъэу ашъхьэ гъэкIыгъэ. 
КъыIукIыжьыгъэх зэопIэ къиным, 
Шъхьэехьыжьагъэу къызэкIэкIожьых,
Апшъэ шIуикIыгъэу джэуап утыным,
Ахыгъэ шъобжым фыкIэгъожьых. 
Ехьыжьэгъаеу хэгъэгу пчъагъэм 
Бэу яшылъабжъэ ащыхъушIагъ,
Пхъэунэ къалэшъ,
Лыгъэу кIадзагъэм
Итхъобзэ лъагэ Москва щашIагъ.
Ауми а тхъуабзэм зэхигъэнагъэр 
Россие машIоу къажэхэIаб,
Пыидзэ пхъашэу зэ къибэнагъэр 
Мэзым ихапхъэу джы къопэ-къуап.
ШъхьэкъохьэжьыпIэу дзэм ихъопсагъор, 
Урыс мэзы, ащкIэ мыгъус,
Денис Давыдовым ыцIэ щынагъор 
Зыушэтыгъэр а кIым француз!..

3

Пчэдыжь пасэу осышъхьэ щтыгъэм 
Лъэшъхьэ щыджаеу купыр къэлъагъо, 
Ау мэзыIапчъэу якъычIэкIыгъом 
Зыхеушъафэ Iугъошъо пщагъом.
Чъыг къутамэм тесыгъэ цызэхэм 
ОшIэ-дэмышIэу загъэбылъыжьы, 
Шъыхьэхэр мэлъаех —
ЗэкIэм французхэм
Денис Давыдовым икуп къалъежьэ.
Осышъхьэ щтыгъэр къагъэутысэ,
Къутэсэ плъыжьхэр пщым къыхэсыкIых, 
Гуих щынагъор япчыпэ дысэу,
Урыс шыухэм япчыпэ дысэу,
Урыс шыухэм гъогур пабзыкIы. 
Осышъхьэ фыжьыр 
Лъым дэуплъыжьы,
Мэзыр зэлъештэ шхончыо макъэм.
Зэ шъхьам французхэр 
Пхъашэу къелъыжьых, —

Ыцэ IукIыгъэп,
Пыир мэцакъэ!..
ЕшIэ Денисэ —
Пыим ипчъагъэ 
Непэрэ заом бэкIэ нахьыб,
Ауми нахьыбэм тхьапшрэ текIуагъа! — 
Ренэу игъусэр зэо насып!
Адыгэ шыухэр,
Хьатхыр япащэу,
НэмыкI чIэкIыгъом 
Пыйхэм къыщяжэх.
Джаущтэу купитIур,
ЛIитIу тегуащэу,
Пый зэкIэкIожьхэм 
Мэзым къыщяшэх.
ЕшIэ Денисэ —
Мыхьамэт-Гъуазэ 
Зэогъу къэсми игъусэ благъ,
Ау зэпэчыжьэх непэ.
Тыгъуасэ
НэмыкI пшъэрылъкIэ аIофытагъ.
Адыгэ шыухэм ялIыблэнагъэ 
А лIым бэ шIагъэу адишIэгъах,
Хьатхы Мыхьамэт гъусэн шъыпкъагъэу 
Хэлъыр зыфэдэр ушэтыгъах.
Ау зэпэчыжьэх непэ.
Французхэм 
Купыр къадзыхьэ.
Заор мыух.
Пчыхэр зэпыджых,
Сэшхо зэIудзэх,
Шхончыо макъэр зэпымыух...
ЕшIэ Денисэ —
Урыс зэолIхэр,
Апсэ халъхьанкIи къызэкIэкIощтхэп... 
ЗэкIэм къэуалъэх 
Ошъопщэ гъолъхэр,
Чъыгхэм къэсысых
Куамэу аготхэр.
Чъыгышхо къогъухэм къакъолъэтыгъэх, 

Ясэшхо лыдхэр мэзы гъэIагъ,
Нэфылъ фыртынэу шыухэр къилъыгъэх, 
Пыйхэм атхыгу шыблэр къиуагъ. 
Шхончыо макъэр къызэхахыгъэу,
Адыгэ шыухэр къеужьырыгъэх,
Чыжьэу щыIагъэх,
Ау къэбыбыгъэх,
Чыжьэу щыIагъэх —
Игъом къэсыгъэх...

4

Хьатх Мыхьамэтыр зиIэпыIэгъум 
Игъом сыдигъуи фэсэу ихабз,
ИгъэшIэ шэнышъ,
Ар зиныбджэгъум,
ЫмыгъэпцIэнэу, гукIэ фэкъабз.
Непи Денисэ блыпкъэу къыготыр,
Ыкъошы пытэр адыгэ шыу...
Адыгэ тхыдэм,
Хьатх Мыхьамэтыр,
Узэрэхэтыр —
Апэрэ жъыу!
Гъуазэ узышIрэм 
Шъыпкъэр илъагъоу,
Адыгэ шыухэм уряпэщагъ,
Игъом къэпшIагъэу,
Россие жъуагъом
Адыгэ лъэпкъыр гукIэ фэпщагъ.
Урыс хэгъэгур 
ГумэкI зыхэтым 
О IэпыIэгъоу уфынэсыгъ.
Денис Давыдовым,
Хьатх Мыхьамэты 
Непэ ситхыдэ алъыIэсыгъ!
Гъусэгъэ пытэу 
ЛIитIум яIагъэр 
Тлъэпкъхэм яжъуагъоу 
Сэрмэ сэлъыт.
Сэрмэ сэгъашIо 

Скъош ишIушIагъэ,
ИлIыгъэ лъагэ —
СигъэшIэ тхыд.

1. Мы произведением ижанрэ гъэпсыкIэкIэ таущтэу уеджэ хъущта?
2. хэта авторым къыгъэлъэгъорэ хъугъэ-шIагъэхэм япчэгу итхэр? Ахэмэ 

шъуакъытегущыIэзэ, персонажхэм авторыр зэрафыщытыр къэжъугъэнаф. Ежь 
поэтым ипроизведение ипэублэм къызэрэщиIорэмкIи, хьатх Мыхьамэт историческэ 
цIыфэу, щыIэгъэ шъыпкъэу, цIыфхэм зэлъашIэщтыгъэу ары. Ау ащ къыIорэп 
хьатхым иобраз ехьылIагъэу народым произведение цIэрыIо зэрэфызэхилъхьагъэр. 
Арэу щытми, ежь ипоэмэ а орэдым щыщ гущыIэхэр, образхэр усакIом егъэфедэх. 
Къыхэжъугъэщых поэмэм а чIыпIэхэр.

3. хьатх Мыхьамэт иорэд зэжъугъэгъоти, шъуедэIу. Мы произведениехэр 
— народым зэхилъхьагъэмрэ усакIом ыусыгъэмрэ — зэжъугъапшэх ыкIи хьатх 
Мыхьамэт ахэмэ характеристикэу къыратырэм шъуалъыплъ.

ЗЫ ЛЪЭПКЪ ЧЪЫГ

Адыгэ лъэпкъыр зэу — тыадыг,
Тэ тызэпхыгъэр зы лъэпкъы чъыг. 
Тыкъызщыхъугъэр зы лъэпкъы чIыгу. 
ТызыщапIугъэр зы къушъхьэ шыгу. 
Кушъэ тфэхъугъэр тэ зы хэшъай, 
Тызыщыпсэурэр тэ зы дунай.
Ау сыдэу тшIына — титэкъухьагъ, 
Тикъухьэ Iэджи хыпсым чIихьагъ, 
ХычIэгъы мыжъо хъугъэр тикъупшъхь, 
Тызыгозыгъэр тигупсэ къушъхь! 
НэмыкI хэгъэгухэм тащыхэхэс.
Тэ зэтэIожьы шъхьаем «черкес», 
ХыкIыб хэгъэгум тэ тыщытырку, 
ШъхьакIом имастэ гучIэм къетIыргу! 
Адрэ хэгъэгумэ тащыараб,
ТцIэ тыфитыжьэп — ар зы хьэзаб,
Бзэр тшIокIодыжьы — ар зы гукIод, 
Лъэпкъым къыIощтыр хэт иорэд? 
Лъэпкъым ежь ыбзэ шIокIодыжьын — 
Хымэ орэдым химыщыжьын!
Бзэ зимыIэжьыр тэмэнчъэ бзыу, 
Лъэпкъым пыдзыгъэм сыдыр ишыу! 
Адыгэ шыур хъишъэм щылъаг,

Адыгэ пшъашъэр тхыдэм щыдах,
Адыгэ шъуашэм зэу тырэпаг,
Адыгэ хабзэм хьакъ имыIах!
Тиадыгабзэ дгъашIоу тшIодах,
ТкIэт адыгэлъым зэу тырэпаг. 
Тылъэпкъы цIыкIуми, тигугъэ лъэш, 
Хэтырэ лъэпкъи иIэу зэпэш 
ФэтшIэу шъхьэкIафэ, тыдэпсэун.
Тэ тызкIэхъопсырэр зы лъэпкъы ун! 
Адыгэ лъэпкъыр зэу — тыадыг,
Тэ тызэпхыгъэр зы лъэпкъы чъыг! 
Тыкъызщыхъугъэр зы лъэпкъы чIыгу, 
ТызыщапIугъэр зы къушъхьэ шыгу. 
Тыщыпсэунэу тэ зы дунай,
Зы лъэпкъы чIыгу непэ тыфай!

1. Мы усэр зэхьылIэгъэ темэр шъор-шъорэу къэжъугъэнаф.
2. Сыда усакIор анахь зыгъэгумэкIырэ гукъаоу мы усэр ытхынэу зышIыгъэр? 

Сыд фэдэ гупшыса ар?
3. Сыд фэдэ шэн дахэха адыгэхэм ахэлъэу усэкIэ авторым къыгъэлъэгъуагъэхэр? 

Ахэр къызыхэщырэ сатырхэм шъукъядж.
4. Шъуегупшыс ыкIи къызэхэшъуф мы сатырхэм усакIом къаригъэкIырэм:

«бзэ зимыIэжьыр тэмэнчъэ бзыу,
лъэпкъым пыдзыгъэм сыдыр ишыу!»

Сыда арэу ащ зыкIиIорэр, уилъэпкъ кIэрычыгъэмэ, уримыгъусэмэ, ущыIэн 
плъэкIыщтба? Таущтэу ащ шъуеплъыра?

5. УпчIэ тамыгъэхэр, нахьыбэу Iэтыгъэ тамыгъэхэр мы усэм хэтых. Сыда ахэмэ 
мэхьанэу яIэр?

6. Мы усэм шъузэригъэгупшысагъэхэм яхьылIагъэу шъуадэжь сочинение цIыкIу 
къыщышъутх. Ащ мыщ фэдэ шъхьэ фэшъушIымэ хъущт (е шъо къэшъуугупшыс): 
«Адыгэмэ ялъэпкъ чъыг». Сыда арэу авторым зыкIишIыгъэр? Ащ махьанэ горэ 
иIа хьауми джау сыдми «къызэрэхъу имэщэу» сатырхэр зэхигъэуцуагъэха? А 
лъэныкъоми шъулъыплъ.

7. Усэр езбырэу зэжъугъашI.

лИТЕРАТУРэМ ИТЕОРИЕ. АллИТЕРАЦИЕР

Ар художественнэ жабзэр нахь дахэу, сатырхэр пкъы гъэнэфагъэ 
ахэлъэу зэпхыгъэхэу хъуным фэшI, зэфэдэу, зэтефэхэу щыт мэкъэзэращэхэр 
къыкIаIотыкIыжьыныр ары. Аллитерацием гущыIэхэр нахь къыхэщхэу, нахь 
лъэшхэу, гу алъытэгъошIухэу ешIых. Адыгэ усэм аллитерациер бэрэ узыIукIэрэ 
нэшанэу хэлъ.

Ащ инэшанэхэр апэрэу гъэнэфагъэу зыщыхъугъэр IорыIуатэхэр ары. Адыгэ 
литературэр щыIэу зэхъум, а поэтическэ амал шIагъор типоэтхэм япроизведениехэм 
зегъэушъомбгъугъэу ащагъэфедэу хъугъэ. Ау пэмыкI литературэм, апэрэу урыс 
литературэм, ягъэхъагъэхэр ыIэ къыригъахьэзэ, адыгэ усэм игъэпсыкIэ кIэхэри 
къыхэхьагъэх: аллитерацием дакIоу сатырхэм якIэуххэри рифмэхэмкIэ зэрапхыхэу 
рагъэжьагъ. Ар тилитературэ ихэхъоныгъэкIэ лъэубэкъукIэу плъытэн фаеу щыт.

Аллитерацием усэр къеджэгъошIоу, IупкIэу, псынкIэу зэришIырэм изакъоп 
шIуагъэу хэлъыр. Сатыр пэпчъ зэпхыгъэу, усэм пкъы иIэу, ритмическэ шапхъэми 
тетэу, ижабзэкIи музыкальнагъэр хэлъэу ешIы.

Ар бэрэтэрэ хьамидэ ипроизведениекIи къэбгъэнэфэн плъэкIыщт. ГущыIэм 
пае, ащ ащыщэу апэрэ сатыриир къыхэттхыкIын:

О уихьатыркIэ, чIыгур, сыщыIи,
СIэгу ифэбагъи, шIулъэгъоу сиIи 
О уидэхагъэм фэзгъэлэжьэн,
О уикъэгъагъхэм ахэзгъэхъон.
СыщымыIэжьми, сыгум имашIо
О уикъэгъагъхэм сфапкъырылъхьажь,
ШIулъэгъоу сшIыгъэр Iэгум щыбгъашIоу,
О уидэхагъэм бзыеу хэгъащ.

Мыщ зэтефэрэ макъэхэу хэтхэр кIэдгъэтхъыгъэх. Ахэмэ усэм ыпкъ рифмэхэм 
ягъусэу, япхыгъэу зэрагъэпытэрэм дакIоу, поэтым ыгу ихъыкIырэр нахь IупкIэу 
къашIы. Теуцожь Цыгъуи, пэрэныкъо Мурати, нэмыкI усакIохэми аллитерациер 
япроизведениехэм дэгъоу ахэт. Мары пэрэныкъом исатырхэм ащыщхэм 
тяжъугъэплъ:

...Чэщ жьы чъыIэм ыгъэтIыгурыгоу,
ГуаIэзэ, лыужъые мэчъэжьы,
Жьыбгъэ лъэшэу къилъыгъэм, зэрэгоу,
Ошъогум ошъуапщэр рефыжьы.
хэтыжь къодыеу сымаджэм ыпсэ 
псынкIэу дыуахьыр ядэжь къегъэсы...

бэрэтэрэ хьамидэ ипроизведение щыщэу джыри сатыр плIырыплI къыхэшъухи 
ахэмэ ахэт аллитерациехэмрэ рифмэхэмрэ шъуалъыплъ.

КъуМПIыЛ КъаДыРбэЧ  
(1934—1990)

Адыгэ поэзием ихэхъоныгъэ усэкIуабэ нахьыжъхэу 
ыкIи ахэмэ къакIэлъыкIохэу хэлэжьагъ. Ахэмэ зыкIэ 
ащыщ КъумпIыл Къадырбэчи. Мыщ ытхыгъэхэри зы чIыпIэ 
гъэнэфагъэ аубытэу типоэзие къыхэщэу къыхэхьагъ.

КъумпIыл Къадырбэч къуаджэу Улапэ къыщыхъугъ, 
дзэм къулыкъу щишIагъ, лэжьэкIо къызэрыкIоуи лэжьагъ, 
Москва дэт литературнэ институтыри къыухыгъ. Тхэным 
лъэшэу ыпси, ыгуи хилъхьэу пылъыгъ. литературэ ыкIи 
поэзие шъыпкъэкIэ тызаджэу, лъагэу къэтIэтэу, зигугъу 
тшIырэм ыгукIэ фэщагъэу щытыгъ. Ары ыкIи къэндзал усакIоу Муса Джалилырэ 
грузин усэкIо инэу Николоз баратишвилырэ аусыгъэхэр зэридзэкIынхэу 
зыкIэхъугъэри.

УсакIор илъэс шъэныкъо зэрэхъугъэм фэгъахьыгъэу «Нэфшъагъор сишэсыпI» 
ыIоу къыдэкIыгъэм щэшIэ Казбек гущыIапэу фишIыгъэм мырэущтэу къыщеIо: 
«КъумпIыл Къадырбэч апэрэ тхылъыр къызыдигъэкIыгъэр илъэс тIoкI хъугъэ — 
«псынэкIэчъ» ащ ыцIагъэр. А лъэхъаным усакIом ыныбжьыгъэр илъэс щэкI. Джы 
ыныбжь лIэшIэгъу ныкъо хъугъэ. Илъэс щэкIым апэрэ тхылъыр къыдэбгъэкIыныр 
пасэп. Мыщ дэжьым КъумпIылыр гужъуагъэкIэ е къыхиутын имыIагъэкIэ арэп. А 
Iофым ехьылIагъэу ежь ыIорэм тежъугъэдэIу:

бэрэ щэчъэпхъы систол дэгъэчъы,
Систол гъожьышхо ащкIэ шыхьат.

ышIэрэр гуIэзэ зышIэрэ цIыфмэ КъумпIыл Къадырбэч ащыщэп. ИшэнкIэ 
рэхьат, гупсэф, гумэкIэу къычъыхьан нахьи, зы чIыпIэ щысыныр нахь къыхехы. 
Iоф ышIэнэу зыригъэжьагъэм къыщыублагъэу иIофшIапIэ зэблихъугъэп. ЗишIапхъэр 
ешIэ, зиIуапхъэр elo. щыIэныгъэм гъогоу щыхихыгъэм дэхыгъэп...»

Ащ къыкIэлъыкIорэ тхылъэу «бзыоу быбырэм иныбжьыкъу» зыфиIорэм 
мырэущтэу къыщеIо: «Тыкъэзыуцухьэрэ дунаим гурыIогъошIоу ыкIи гурыIогъуаеу 
игъэпсыкI, изэхэтыкI, нэм фэмыплъэкIырэ идэхагъ, цIыфым игупшыс, игукIэгъу, 
изэмызэгъыныгъ — джары тхылъыр зэхьылIагъэр».

Арэущтэу тефэу, тэрэзэу ащ ипоэзие, илирикэ мы щысэу къэдгъэлъэгъогъэ 
тхылъитIумэ къагъэнафэ.

КъумпIыл Къадырбэч иусэхэр урысыбзэкIи, нэмыкIыбзэхэмкIи зэдзэкIыгъэхэу 
журнал пчъагъэхэм къарыхьагъ, тыркубзэкIи къыдэкIыгъ.

Къуаджэу къызщыхъугъэми изы урам ыцIэкIэ еджагъэх.

СИЛЪЭНЫКЪО ГУПС 

СыкъэкIуагъ уадэжьы,
Силъэныкъо гупс.
ЗэкIэ къэсэшIэжьы,
УсигъэшIэ купс.

Лъахъчэми уичIыпIэ 
Сыгу ущыIэтыгъ.
Сэ сигъэшIэ шыпэ 
О ыпэ уитыгъ.

Уипсыхъо ерагъи 
СэркIэ чIы гъэгырз.
Уижьи, уикъэгъагъи 
Афэдэр зырыз.

Уимэз Iэгум щизми,
Дунаим ызныкъу.

Уиинагъэр бжизми,
Удышъэ лъэныкъу.

Уинысэщэ джэгуи 
Джарэу икIотыгъ.
Мази, чIыгуи, огуи 
ЗэрафэIэтыгъ.

Уигубгъо мэкъу-мэщи 
Хьамэр егъэщэIу.
Уимафи, уичэщи 
Сыдж макъэр къыщэIу.

Уитеплъэ изакъуи 
Ренэу сегъэтхъэжь.
СэркIэ узызакъуи,
Сишыпэр уадэжь.

1. Сыда, мы усэм шъузеджэм, апэрэ гупшысэу шъугу къыригъэтэджагъэр? 
ШIулъэгъуныгъэу илъэныкъо гупсэ фыриIэр усакIом къыриIотыкIын, къыгъэлъэгъон 
ылъэкIыгъа?

2. Усэр, шъуинэрлъэгъушъ, сатырэ плIырыплIэу зэхэт. Къэшъулъыт плIырыплI 
пчъагъэу е, нэмыкIэу къапIомэ, строф пчъагъэу зэрэхъурэр. ЕтIанэ а строфхэм ахэт 
сатырэхэр рифмэкIэ зэрзэпхыгъэ шIыкIэм шъулъыплъ. Апэрэ сатырэр рифмэкIэ 
сыд фэдэ сатыра зэпхыгъэр, ятIонэрэр тара зытефэрэр?

3. УсакIом илъэныкъо гупсэ шIу дэдэ зэрилъэгъурэр кIигъэтхъыным пае, 
шIыкIэ гъэнэфагъэ къыхихыгъ. Апэрэ строфым къыщеIо илъэныкъо гупсэ 
къызэрэкIуагъэри, ар игъэшIэ купсэу зэрэщытыри, зэкIэри къызэришIэжьыри 
къыщеIо. Ащ къыкIэлъыкIоу мырэу къеIо: «лъахъчэми уичIыпIэ Сыгу ущыIэтыгъ». 
ЗэрэхъурэмкIэ, илъэныкъо гупсэ арэу инэу, лъагэу Iэтыгъэу щытэп, ау ежь ыгу ар 
щыIэтыгъ, щылъаг, щыин. Мы щысэм ыуж джы шъор-шъорэу шъулъыплъ строфы 
пэпчъ усакIом ичIыпIэ къызэриIэтырэ, зэригъэинрэ, зэригъэдахэрэр. псыхъом, 
мэзым, нысэщэ джэгум, губгъом къариIуалIэрэм, ахэмэ яобраз зэригъэпсырэр 
къыхэжъугъэщых.

4. Джы къыкIэлъыкIорэ усэр мыщ зэрэфэмыдэм шъунаIэ тешъудз ыкIи 
зэрэтекIэу хэшъулъагъорэм шъукъытегущыI:

бгъэшIэгъожьрэп уипсынэпс 
Уашъом, жъуагъом фэдэу,
Уихэку кIасэу уитыгъэпс 
Уипсынэпс орэдэу.

Ау зэгорэм ар къэбгын 

Мазэм фэдэу чыжьэу —
Гупшысэным уиухын 
Укъыхэмыщыжьэу.

Сихэгъэгу изылъэныкъу 
Джы сэ сыздэщыIэр,

а) Усэ гъэпсыкIэмкIэ мы уситIури, нэрлъэгъушъ, зэтефэ. Зэжъугъапшэхэзэ, 
шъуалъыплъ.

б) Ау анахьэу шъунаIэ зытежъугъэтын фаер мары: мы уситIуми усакIом 
ишIулъэгъуныгъэ зэритырэ пкъыгъор, чIыпIэр, темэр зэтефэха хьауми зэтекIыха? 

ДЖЫРИ УИХЬАКУ О МЫКIОСАГЪ

Джыри уихьаку о мыкIосагъ:
Зыгорэм уежэу шъэфэу ущыс.
Ау хэта, хэта къыпфэкIожьыщтыр,
Узфэгузажъоу узпэгъокIыщтыр?
Хэта угу щизэу уигухэлъышIухэр 
УзэтIысылIэу зыфэпIотэщтыр?
Ибын цIыкIумэ ащыгушIукIэу 
IаплI арищэкIэу узгъэгушхощтыр?
УкIэлэ дэдэу шъузабэу укъанэ,
Тысабый закIэу тыкъыплъэханэ.
Боу къин пщэчыгъ, боу пкIэхэкIыгъ,
Умыныбжьыхэу пшъхьаци къэтхъуагъ.
— Сыд пай ущыса чэщныкъо кIасэм?
Унэмэ чъыер къакIэкIошъагъи,
СыкъэкIожьыгъ сэри, синан,
О бэрэ пкIыхьэм сыщыплъыхъугъи.
— Сыдэу уишIугъуа, лIы укъашIыгъи. 
Уилъэгъугъагъэмэ зигъонэмысым,
Унимыгъэсэу чIым уиIэтыни,
Дунаер ежьым иеу шIошIыни.
СыфэмыплъэкIэу ныр къыспэгъокIы.
ЗэкIэм дэпкъымкIэ сыдыреплъэкIы:
ФэгумэкIышъоу сятэ шъхьац тIыргъор,
Гу къыслъитагъа пIонэу, къысэплъы. 
Къэмыпсэлъэшъоу ныр зэшIонагъэу 
Гупсэ нэпс стырыр къысшIуегъэбылъы.
Джа нэпсы стырым гъашIэу къэскIущтым 

Ау етIани сыгу щыныкъу —
фырикъурэп гущыIэр.

Адыгабз, адыгэ макъ —
Джары сызфэныкъор.
Сихэгъэгу сигъэшIэ макъ,

Ау сихэку сызикъор.

Сфэгъэразэу сэ сихэку 
Сыфэхъушъумэ тынэу,
Силъытэщт сэ сихэгъэгу 
Ежьми сырибынэу.

Гупшысэ куукIэ сыхегъэплъахьы.
ЦIыфэу сикIасэм шIугъэу фэсшIэщтым 
ИгушIо гъатхэу сызэлъекIуахьы.

1. КъумпIыл Къадырбэч адрэ иусэхэу шъузэджагъэхэм сыдкIэ атекIырэ мыр? 
Сыд фэдэ тема мы усэр зэхьылIагъэр?

2. Мы усэм ирифмэхэр таущтэу гъэпсыгъэха, адрэхэм ярифмэ шIыкIэ сыда 
зэратекIырэр? Адрэхэм афэдэу ахэр зэтефэхэу, хэбзэ пытэ ахэлъэу щытха хьауми 
«шъхьафитэу» зэхэгъэуцуагъэхэу хъугъа? Ащ шъулъыплъ.

3. «Джыри уихьаку о мыкIосагъ» еIошъ, мы сатырэр усакIом тIо 
къыкIеIотыкIыжьы — усэм шъхьэу иIэри ары, апэрэ сатырэри ары. Е нэмыкIэу 
къапIомэ, ащкIэ усэр къызэIуехы. Сыда ащ фэдизэу ащ махьанэ зыкIыритырэр? 
Сыда ащ къыригъэкIырэр?

4. Мы текстым диалогхэр хэтых. Ахэр къэжъугъотых ыкIи усэм шIуагъэу 
къыфахьырэм, къыхагъахъорэм шъуегупшыс, къэжъугъэнаф.

КОЩбэе ПЩыМаф  
(1936—2014)

Адыгэ прозэм Кощбэе пщымафэ 1956-рэ илъэсым 
къыхэхьагъэу лъэшэу ыгу етыгъэу щэлажьэ.

пщымафэ Адыгэ къэралыгъо институтыр къыухыгъ. 
Ащ ыуж чIыпIэ зэфэшъхьафхэм Iоф ащишIагъ: адыгэ 
гъэзетэу «Социалистическэ Адыгеим», журналэу 
«Зэкъошныгъэм». Адыгэ тхылъ тедзапIэм иредактор 
шъхьаIэуи, идиректорэуи, тхакIохэм я Союз исекретарь 
шъхьаIэуи щытыгъ. Аужрэ   илъэсхэм журналэу 
«Зэкъошныгъэм» иредактор шъхьаIэу Iоф ышIагъ.

ТхакIом прозэм ижанрэ зэфэшъхьафхэм иIахь ахелъхьэ — очеркми, 
рассказми, повестми, романми. Мыгузажъоу, гъэтIылъыгъэу, тхылъ пчъагъэм е 
ахэмэ яIужъуагъэм апымылъэу, щыIакIэу тызыхэтыр куоу, цIыф шэнхэр лъэшэу, 
хабзэхэу непэ тилъэпкъ зэрихьэхэрэр IупкIэу, шъыпкъагъэ хэлъэу къыгъэлъэгъоныр 
нахь къыхехы, италанти ащ дырегъаштэ.

Арэу зэрэщытыр тхылъ пшIыкIутфым нэсэу Кощбаем къыдигъэкIыгъэхэм нафэу 
ахэтэлъагъо. Ипрозэ лъэшэу гъэшIэгъонэу, щыIакIэр инэу зегъэушъомбгъугъэу 
къызэригъэлъагъорэм дакIоу, лирическэ къежьапIэри иIэу ар матхэ.

Мыщ фэдэх пщымафэ къыдигъэкIыгъэ тхылъхэм цIэхэу яIэхэр: «Сэтэнай» 
(мыр тхакIом иапэрэ тхылъ, мыщ къыгъэлъэгъуагъ ар тхакIэм фэIазэу зэрэщытыр), 
«Гум пае гу аты », «Мэфибл уай», «Къэгъэгъэ шъоф», «Чъыг уджхэр», «Мэзэгъо 
чэщхэр», «лIыхъужъмэ яхьас», «Шъыпкъэу къычIэкIыжьыгъэ гущыI», «Гъогу 
зэхэкIхэр», «О шIу уарэлъэгъу», «КIэлэцIыкIу джэгухэр», «ЧIыфэ», «Дышъэтас».

Мыхэмэ анэмыкIэу ытхыгъэхэм къахэшыпыкIыгъэхэр дэтхэу тхылъ шъхьаф 
1996-рэ илъэсым къыдэкIыгъ.

УрысыбзэкIэ зэдзэкIыгъэхэу повестхэмрэ рассказхэмрэ адэтхэу тхылъ пчъагъэ 
тхакIом къыхиутыгъ. Ахэмэ ащыщых: «Семь дождливых дней», «птицы не покидают 
гнезда», «Детские игры».

Кощбаим итхыгъабэхэр журнал зэфэшъхьафхэм къыхаутыгъэх: «Дружба», 
«Огонек», «Кавказ», «Кубань», «эльбрус». ТыркубзэкIи, арапыбзэкIи, 
болгарыбзэкIи, Россием ыкIи нэмыкI къэралыгъо зэфэшъхьафхэм ялъэпкъыбзэхэмкIи 
зэрадзэкIыгъэх.

Ащ нэмыкIэу пщымафэ драматургиеми Iоф дешIэ. Шъхьафэу пьесэхэр 
ежь ытхыхэрэп, ау тхыгъахэу щыIэ произведениехэм атехыгъэу спектаклыхэр 
арегъэгъэуцу. Джащ фэд Адыгэ театрэм «Мэфибл уай» ыIоу ыгъэуцугъэ спектаклыр. 
«ШъхьакIо» ыкIи «Шахъомрэ пшъэшъэ пагэмрэ» (КIэрэщэ Тембот иповесть техыгъ) 
зыфиIохэри ыгъэуцугъэх.

КIэращэм а иповесть техыгъэу бэрэтэрэ хьамидэ игъусэу композитор цIэрыIоу 
Тхьабысымэ Умар иоперэкIэ либреттэ ытхыгъ. УрысыбзэкIэ тхыгъэ произведение 
пчъагъи зэридзэкIыгъ. ЗэридзэкIыгъэхэм анахь къахэщырэр МэщбэшIэ Исхьакъ 
игъусэу зэридзэкIыгъэ КъурIаныр ары.

ТЭТЭЖЪ

Ащыгъум сышъэожъыягъ, илъэс зыбгъупшI нахьыбэ сыны-
бжьы гъэп. Зытехъухьэри сымышIэу мафэм тиунэ бырсырышхо 
къитэджагъ. Сянэ ынэпсыхэр шъэфэу кIилъэ кIы кIыхэзэ, щы-
гъын заулэрэ шхынхэмрэ дзыо цIыкIум ригъэкIугъэх. ЗэкIэмэ 
аIапэ зеубытыжьыхэм, сятэ къысэкIуалIи, лъагэу-лъа гэу сиIэ-
тыгъ, ыбгъэ сыкIифызи, къысэбэугъ.

— А зэо мыгъо къытфежьи, — ыпсэ хэIэжьэу къыIуагъ сянэ, 
косынкэ къолэнэу сятэ зымафэ къыфищэфыгъэмкIэ ышъхьэ 
кIипхэзэ.

Мамэ къыIуагъэр тэтэжъ ыгу зыкIыримыхьыгъэр сшIэрэп, 
ау къыфидагъэп.

— Ар умыIо, нысэ. Къезгъэжьагъэм мыгъо зэрэфэхъущтыр, 
уахьые къысфехыгъэм фэдэу, сэшIэ. Тэ тыхый. Хыем ебэны-
гъуай...

Сэри сахэтэу папэ Совет пчъэIум нэс дгъэкIотагъэ. Бэ а чIы-
пIэм цIыфэу Iутыгъэр, зэрэчыл пIоми хъущт. Гъы макъи, щхы 
макъи — зи дунаим къахэмыIукIыжьырэ щыIагъэп. Бзылъ фы-
гъэхэм зафэIэжэжьыщтыгъэп. Хъулъфыгъэхэри чэфынчъагъэх 

шъхьаем, лIыгъэм зырагъэхьти, агухэр аIэмычIэхэм ачIаубы-
тэщтыгъэх. Ау ахэми анэгу узыкIаплъэкIэ, ашъохэр чъэкIы-
жьы гъэхэу, пшъыгъэхэу, зылъыхъухэри умышIэу зэкIэми 
анэхэм уапэшIуафэщтыгъэ.

ТIэкIу тешIагъэу Советым лIы къопцIэ лъэпэ-лъагэ горэ 
къычIэ кIыгъ. Мэкъэ лъэшкIэ зыгорэ къыIуи, апэ ит кум 
итIыс хьагъ. Сэ сяти ахэмэ ахэфагъ. Кухэр ежьагъэх, гъы ма-
къэм нахь зыкъиIэтыгъ. ОшIэ-дэмышIэу пстэумэ атекIоу, кIуа-
чIэр къыгъэущэу орэд чэфым ымакъэ къэIугъ. Сызэплъэм, 
тигъунэгъу Индырысэ сшIэжьыгъэ. Ку гузэгум зандэу итэу 
лIы нэгушхом орэд дахэр тэмабгъоу къыIубыбыкIыщтыгъэ. 
А сыхьатым дзэ псау пшIуагъэшIэу орэд гушхом дежъыухэу 
зэкIэми рагъэжьагъ. Гъы макъэр кIодыжьыгъэ. Сэ нэбгырэ 
пэпчъ ынэгу кIэслъагъощтыгъэ гухэкIым ыкIуачIэ, шIулъэ-
гъум илъэшыгъэ, зэфагъэм идэхагъэ. Нэбгырэ пэпчъ ыгу орэд 
лъэшым ымакъэ къиIукIэу, пхъэшъэбэ тхьапэхэри Iушъашъэ-
хэзэ дежъыухэу, губгъом ыбгъи гумэкIыр дэмыфэу гузажъоу 
къысщыхъущтыгъэ.

Сэ сянэ сыдэплъыягъ. ЫIупшIэ гъупагъэхэм яцэкъэжьызэ, 
ымакъэ макIэу Iоу мамэ гъыщтыгъэ. ПсынкIэу ситэтэжъи 
сеплъыгъ. Платыку фыжьышхомкIэ ари ынэхэм акIэлъэ кIа-
хьыщтыгъ. Ахэр зысэлъэгъухэм, сэри сыкъыщиутыгъ. Сипапэ 
пае зэрэгъыхэрэр къасшIи, заIэкIэсыути, кумэ салъежьагъ, ау 
сянэ лъэбэкъуи сигъэдзыгъэп, сыкъиубытыгъ. Мамэрэ сэрырэ 
тызэбэныфэ, кухэри нэплъэгъум икIодыкIыгъэх.

Мафэхэр кIощтыгъэх. Сятэ сиIагъэми-симыIагъэми сщы-
гъуп шэжьыгъэу, непэрэ зымафэм сишъэогъумэ садэджэ-
гущ тыгъ. Тадэжь сыкъызыкIожьыкIэ ары ныIэп папэ сыгу 
къызыкIыжьыщтыгъэр. Ынэпцэ Iужъухэм ынэ шхъонтIэ чэфхэр 
къачIэлыдыкIыхэу, мэу инэу-инэу сапашъхьэ къиуцощтыгъэ. 
Сятэ ащыгъум лъагэу-лъагэу, дэIэбаемэ, уашъом нэсынэу 
къысщы хъущтыгъэ. СиIэтыгъэу чIым сыкъызытеплъэкIэ, сы-
щынэу джарэу лъэгагъэ.

Тиунэ хьадэ рахыгъэм фэдэу, мами тэтэжъи чэфынчъагъэх. 
Сятэ письмэ къызитхыкIэ, ахэр зэрэгушIощтыгъэхэр!

МэлакIэ сыкъэлIагъэу зэ тадэжь сыкъэчъэжьызэ, письмэ-
зехьэм сыкъигъэуцугъ.

— Ма, сишъау, мыр уянэ сфетыжь, — къысэмыплъыхэу, а 
чIыпIэм сэ къызгурыIуагъэп нахь, ыпсэ хэIэжьызэ, къыситыгъ 
тхылъыпIэ горэ.

СыкъэгушIуи, къэщэигъо имыфэзэ, къыIэкIэспхъотыгъ. 
Сыбыбатэмэ, «мамэ дунаир фэхъужьыщтэп» сIозэ, хьэшъо 
Iэгуаом фэдэу сылъатэзэ, сыкъэсыжьыгъ.

КъэсэшIэжьы: мамэ, ыIэхэр кIэзэзыхэзэ, письмэр зэтыри-
чыгъ, еджагъ. Слъэгъузэ, ынэ инитIоу типсыхъо нашхъо 
къызэрэщыхэрэм нэпсыр бзыбзыбзэу къатырикIагъ. Хьылъэ-
хэу, сыджым теохэрэм фэдэу ахэр джэхашъом къытефагъэх. 
Гуих-псыихэу къэкууи, симамэ къызэхэфагъ. Сэри сшIэрэр 
сымышIэжьэу унэм сыкъилъэтыгъ. Апэу машIор къыскIани, 
етIанэ чъыIалIэм сызэлъиштагъ. Сцэхэр сфызэтемыубытэжьхэу 
сытIыгурыгузэ, тигъунэгъумэ саубыти, лIыгъэкIэ сагъэгъо лъыгъ.

Чэщыгум нэс тиунэ чылэ бзылъфыгъэр щыгъыгъ, лIыжъэу 
къуаджэм къыдэнэжьыгъэхэр макIэу зэблэкIыхэу, шъабэу 
Iушъа шъэхэу, нэплъэгъу лые зэфадзынышъ къыщиутэнхэкIэ 
зэщыщы нэжьхэу щагум дэтыгъэх.

Адрэ мафэхэу къыкIэлъыкIуагъэхэми джащ тыхэ тыгъ. 
МэкIэ-макIэзэ зэкIэ зэбгырыкIошъыжьи, тэр-тэр закIэу тыкъы-
зэ хэнэжьыгъ. Шъыпкъэ, тиIахьылхэри, сызыIэкIау бытэ мэ 
гъыхэу, сыгу къагъэцIыкIоу тIэкIурэ къытхэтыжьыгъэх. Ау 
ахэри бэрэ алъэ тетыжьышъугъэхэп, зырыз-тIурытIоу ябгъагъэ-
мэ якIужьыгъэх.

Сэ тэтэжъ ары сыгу хэпкIэгъагъэр. СыцIыкIугъ шъхьае, 
сыгу цIыфхэм афэгъуныр, сыл афэузыныр сшIэщтыгъэ. Зыго рэм 
сыфаеу сеупчIыгъэми зэхимыхэу, къыгъэу, мыжъосын пIонэу 
щысэу бэрэ къыхэкIыщтыгъ. Тэтэжъ ышъхьац ренэу аригъэуп-
сыщтыгъ, ау бырсырхэм къахэкIыгъэн фае, мызыгъэгум 
зэхэ кIы хьа гъэти, ышъхьэ тыжьыныпсым къыригъэIэгъагъ. 
ЫIупшIэхэр Iaey зэгоутыгъагъэх, ынэгу къамыщкIэ ращыгъэм 
фэдэу иIэгъэ лъагъохэр нахь куу хъугъэхэу, ынэ ежьэшъо 
цIыкIухэр псынэ куум къижъыукIыхэу, къыпшIошIыщтыгъэх. 
Ыпашъхьэ сызэритыр зилъэгъукIэ, къыкIащтэти, ерагъэу 
Iущхы пцIыкIыщтыгъ. ЫIэ пхъашэ гум къетIэхъоу сшъхьашъо 
къыригъачъэзэ, ыбгъэ сыкIиубытэщтыгъ. Джащыгъум сыздэ-
плъы екIэ, слъэгъущтыгъэ тэтэжъ ынэгушъхьэ зэлъагъэхэм 
ашIуа нэ хэзэ, нэпсыцэхэр къызэрэрычъэщтыгъэхэр. Ахэр 
стырхэу-стырхэу сшъхьашыгу къагъэлыджэу къытефэщтыгъэх.

— Е-о-ой, сишъау, тэ а Гитлерыжъым ихьэ гъэшхагъэмэ 
къыташIэнэу къагъэнагъэ щыIэп, — ыIощтыгъэ тэтэжъ, ыIэ 
одхэу кIэзэзыхэрэр сшъхьашъо къыригъачъэхэзэ. — Скъо 
закъо сIэкIэзыхыгъэр, о ибэу укъэзгъэнагъэр а напи къэра ри 

зимыIэхэр арых, — хэгурымыкIызэ, зыфэмыIэжэжьэу зыкъы-
сты риуIубэщтыгъэ.

Ситэтэжъи симами гукIае язгъэшIэу, пшысэ гъэшIэгъонхэу 
тэтэжъ къысфиIуатэщтыгъэхэр щызгъэгъупшэгъэ нэмыц-
цы джа нэ хэм сыгу афэплъыщтыгъ. «Ахэр сэ сэрэгъотхи!..» 
— сIощтыгъэ, сынэхэр къизгъэкIыхэзэ. Тыджэгу зыхъу кIэ, 
Хьасаныкъо лъащэм ыкъо нэмыц сшIыти, ренэу укIыкIэе 
мыхъужьынэу сыукIыщтыгъэ. УукIынэуи ренэу зыкъигъэ псыщ-
тыгъ. Къангъэбылъ тешIэ зыхъукIэ, зиупIы цIэ нэу къызэ рэ те-
фэу зигъэгусэти, тхэкIыжьыщтыгъэ. Зы пчы хьэ горэм тиджэгун 
зэщимыгъакъоу къыхэкIыщтыгъэп. Ащ фэдэ зыхъукIэ, 
сигухьэгужъ тескъутэу ыпэтхыщэжъ зыте сыу тыкIэ, гъогызэ 
ядэжь дэлъэдэжьыщтыгъ. Къежэу щысыгъа мы Iaep уигъаIоу, 
ужьым фэдэу ятэ къэлапчъэм къыдэп кIыти къыслъежьэщтыгъэ. 
Ерэж ащыгъум. Мо Iаежъыр къызкIэз гъэ хьаныя! Гур-гургу Iоу 
сыкъэчъэжьыти, къакъыр къогъум зыкъозгъэбылъхьэщтыгъэ. 
Удым фэдагъ а Хьасаны къор. ЧIы гъуанэм симыхьащтыгъэмэ 
сшIэрэп нахь, тыдэ сыкIуагъэми сыкъигъотыщтыгъ. Адэ 
сыкъигъотын ыIоми бэу тыгъокIо пхъашэу къаIуатэ ар. 
Колхозым машIор къыхыри гъэхэу ары зэраIорэр, ау раубытылIэн 
алъэкIырэп. ЕтIани чэщ къэрэгъул нахь зыфаер, нэмыкIэу 
зэрэпфэулэун щыIэп. Гъэмафэм шы цIыкIу горэм тесэу губгъом 
итыщт. Ащ игъо зикIыкIэ, колхоз хьамбархэм зашIуIуедзэжьы.

Иунэ ихьи — икIи щыIэп. Шъузырэ кIалэрэ иIагъэхэти, 
кIалэр къырини, икIыжьыгъ. Сэ имыхьакъ есIолIэнэу сыфаеп, 
ау пщэрыхьагъу къэс пхъонтэ IункIыбзэхэр зэIуигъэзыхэти, 
хьаджыгъи, джэнчи, картошки — зэкIэ шхыным ищыкIагъэр 
лэгъэжъыекIэ ыпщызэ шъузым ритыщтыгъэу къаIотэжьы. Ежь 
ишIэ хэмылъэу шъузыр пщэрахьын, гъунэгъухэр къытефа гъэ-
хэмэ, IудэнакIэм фырикъоу аритын фитыгъэп.

«Дунаим сытетызэ, джыхьнэм машIом сыхэсын слъэкIына?» 
— ыIуи, ышыхэм афиIопщи, джар иикIыжьыкIэу Хьасаныкъор 
шъузым къыбгынагъэу тикъуаджэ къэбар дэлъ.

Ащ фэдиз зипхъэшагъэм сэ сыкъелыжьыныя. Сыкъызиу-
бытыкIэ, ыгу щизэу къыспыуахьти, хьантIэркъо ныбэшъу 
пIонэу, ыжэ зэкIэзыгъэу пкIэзэ, тищагу дэкIыжьыщтыгъ. Мами 
тэтэжъи имысхэ зыхъукIэ ары сыкъызигъэшъуапэщтыгъэр.

Щэджэгъоуж хъугъэ. Мэфэ реным сянэ гыкIыгъэхэр 
зэкIэ къыпилъэхэзэ, тэтэжъ ынатIэ пкIантIэр къытырикIэу, 
щэмэджыр ытамэ телъэу къэсыжьыгъ.

— Нэмыцхэр къэсыгъэх, — чъыIэрымэр къыпихэу, чъэкIы-
жьы гъэу къыIуагъ тэтэжъ.

ЗэкIэ Iутхэм агучIэ изыгъ. Тэри, шъэожъыехэм, чъыIэ 
тыкъэ лIагъ. Сэ тэтэжъ сечъэлIэжьыгъ, синыбджэгъухэри, хьэм 
рифыжьагъэхэм фэдэу, зэбгырычъыжьыгъэх.

ИкъэIогъу фэдизи темышIэу мотоциклэхэр зэуж итхэу къо джэ 
къыдэхьагъум къыщылъэгъуагъэх. Тэ тыздэщытым къызэ рэ сэу, 
апэ итыр тормозым теIункIагъ, ыуж итхэри къызэтеуцуагъэх.

Зэрэдунаеу къафэнэжьыгъ къашIошIэу, нэикI-IуикIхэу фа-
шист цIэплъыжъхэр къыткIэрыхьагъэх. Мэкъу Iат пIонэу, пэIо 
лъэгэшхо зыщыгъэу апэ итыр ситэтэжъ къеупчIыгъ:

— Партизан есть? Никс?
Тэтэжъ зи ымыIоу щыт зэхъум, мо лIы къабзэу плъэгъурэр 

губжыгъэ. ЦушъхьэкIапсэкIэ къырафыгъ пIонэу, къикIотырэ 
нитIур къэшIэтыгъ, ынэгушъхьэ цунтхъагъэу цокъэжъыекIэ 
дыжьыгъэм фэдэр къэкIэзэзыгъ. ЗимышIэжьэу зы куп ситэ тэжъ 
къытырипхъанкIи, ынэкIашъо къыкIыригъэхыгъ. (А сэрымы-
гъожьыгущ, тIэкIу сынахь иныгъаIомэ!) Ар римыгъэкъоуи 
къытеужъунтхэжьыгъ. Тэтэжъ зэкIэм ышъхьэ лъыр къеуагъ, 
къэкIэзэзи, ыIэ къыкIырыугъ шъхьае, пытэу сыпыгъуалъхьи, 
къезгъэIэтыгъэп.

Нэмыцым тэ тиуни тигъунэгъухэри къаригъэлъыхъугъэх, 
ау зи къагъотыгъэп. ЕтIанэ ежьхэм абзэкIэ зы куп зэраIожьи, 
сянэ ыуж къихьагъ. Ерэгъэ-псэрагъэу зыфаехэр IапэкIэ къыгу-
рагъэIуагъ, натрыфышъхьэ къырырагъэхыгъ. Чэтхэм яджи, 
шкъун аритыгъ. Къызызэхэбанэхэм, нэмыц солдатитIур чэтхэм 
ахэтхъуагъэх. Зым анахь цIыкIу дэдэу ахэтыр къыубытыгъ, 
ады рэр лъэпауи, зэпэзэладжэу тефагъ. Фашистым сыд 
ышIэми къекIу нахь, ежь илажьэкIэ зэрэтефагъэм пае сянэ 
ымыукIымэ мыхъунэу уцугъэ. Автоматыр къызызышIуехым, 
сыкъэщтагъ, сынэхэр сыубыти, кIэзгъэпцIыикIи сыкууагъ. О 
макъэхэр къэIугъэх. Сэр шъыпкъэм а щэхэр къыстефагъэхэу, 
спхырыкIыгъэхэу къысщыхъугъ. Сыгу симыежьэу сыкъы-
зэплъэм, симэмэ дахэ зыдэщытыгъэм щыт, адрэ хьайуаным 
къыу кIы гъэ чэтхэр ащыгушIукIызэ къеугъоижьых.

Псаоу къызэрэнэжьыгъэм сигъэгушIуи, тэтэжъ сыпымы-
лъыжьэу, сянэ сечъэлIагъ. Нэмыцыр къыскIэрыхьи, гоо-  
шъ хьаоу къысэплъыгъ, етIанэ щхыпцIыгъэ. Иджыбэ иIэбэжьи, 
конфет закъо къырихыгъ. Къысфищэигъ конфетыр, ау 
Iысхыгъэп.

Хьэ хьакъу макъэ зыригъэшIэу зы куп къыIутэкъуи, 
зыIуригъэхыжьыгъ. Ямотоциклэхэм затрадзэжьи, къоджэ 
пчэгум ит саугъэтым фаузэнкIыгъ. Чэу гъуанэм сыдэплъызэ, 
ащ зэречъэлIагъэхэр слъэгъугъэ. Автоматым щэ пчъагъэ 
зыгорэм ригъэкIыгъ, саугъэтым ыIэ лъэныкъо къыгозыгъ. 
Нэбгырэ пэпчъ, джынэуз хъугъакI пIонэу, зиухьэщтыгъэ, ау 
саугъэтым ынэгу гупсэфэу, ышъхьэ лъагэу Iэтыгъэу щытыгъ. 
Зы заулэ тешIагъэу зэкIэ зэхагъэфагъэ. Джащыгъур ары ныIэп 
сфэмылъэкIыжьэу сыкъызыщиутагъэр...

Саугъэтэу зигугъу къэсшIырэр тичылэ зыдэтыр бэшIагъэ. Ар 
сятэжъ ятэу Кортэхъу фагъэуцугъагъ. Саугъэтыр зышIыгъэу 
къаIотэжьыщтыгъэр Дэхъужь Къандж ары. Ащ къытекIыгъэмэ 
ащыщэу, Колэс ыцIэу сурэтышIэ Iазэ тичылэ дэсыгъ. Джы ари 
заом щыI.

Къандж саугъэтыр Кортэхъу зыкIыфигъэуцугъэу къаIотэ-
жьыщтыгъэр мары. Тичылэ зытес чIыпIэр къыхэзыхыгъагъэр 
Кортэхъу. Псыхъо къаргъор речъэкIэу, мэзышхори пэблагъэу, 
хьанэгъунэм илъ чIыгухэр пщэрхэу, лэжьыгъэ дэгъу къатэу, 
хъупIэхэр яхъоеу, чылэри пчэгу игъэкIотыгъэ дахэ иIэу тIысы-
гъэти, а зэпстэумкIэ Кортэхъу чылэр зэрэфэразэр къагъэлъагъо 
ашIоигъоу, саугъэтыр Къандж рагъэшIыгъагъ. Кортэхъу 
нэгу хъурэе пэхъоу, нэтIэ лъагэр шъхьацэу икIыгъэм нахь 
нэтIэшхо къышIэу, ыIэ лъэныкъо тыгъэмкIэ щэигъэу, мыжъо 
зэхэгъэчъыхьагъэм тетыгъ. Джы сызэренэгуерэмкIэ, ар 
фашистмэ Лениным исаугъэт ашIошIыгъэгъэн фае.

Тэ ащ тыкъызэрэтекIыгъэм пае, еджапIэм сыкIо къэс саугъэ- 
тым сызэрэблэкIырэм сырыгушхощтыгъэ. Тфы къэсхьыгъэу 
сыкъэкIожь зыхъукIи сыкъекIуалIэти, згъэгушIощтыгъэ. «Тэ-
тэжъ, непэ тфы къэсхьыгъ, къысфэгушIу. Неущи неущмыкIи 
— мафэ къэс джаущтэу седжэщт!» — сIощтыгъэ.

«Сэ сидунай, сэ гушIуагъоу сиIагъэр фашистыжъхэм аулъэ-
гугъ, ау афэгъэкIодынэп!» — сыгукIэ зэсIожьыгъэ. Пчэгур 
зэгъокI зэхъум, сянэ къыскIэлъыджэзэ, сыдэчъыгъ. Саугъэтыр 
зыдэщытыгъэм сыIулъади, сеплъыгъ. Шъхьэр, сэ мафэ къэс 
зэрэслъэгъущтыгъэу псаубзагъ. Iушэу, нэгушIоу, сыгу къыIэтэу 
ар джыри сынэгу къыкIаплъэщтыгъ. Дунаир сфэмыхъужьэу, 
слъакъохэр сакIыб еутэкIыжьыхэзэ сыкъэсыжьыгъ. Сянэ 
ицIэцIэн ымыухызэ, тигъунэгъухэм адэжьи зезгъэхьыгъ. Нухьэ 
цIыкIу къэзгъотыгъ. «ЦIыкIу» зыкIасIори шъосIон. Нухьэрэ 
сэрырэ тызэлэгъу, ау сэ сIэхэри слъакъохэри кIыхьэх, къэрэум 

сыфэд. Нухьэ ыIэхэр пщэр кIэко цIыкIух. Тынэгухэри зэфэдэхэп. 
Сэ сынэгу кIыхь, сыод, ежь адыгэ къэбыр зэ плъэгъугъэмэ, кIо 
блэмыхыжь, къашти шIуагъэуцуагъэу сэ бэрэ къысщэхъу.

Къогъум къуасщи, сигухэлъ зесэIом, Нухьэ цIыкIу шIэ-
хэу къытенагъ. Джы къэнэжьыгъагъэр Къадыр ары. Къа ды ри 
иныгъэп, ау щыдым пеIэнэу кIочIэшхуагъ. Сэри сызэ ра хэтэу 
нэбгыритфым тызебэнкIэ, тызэтырилъхьэти, къыт тетIысхьа-
жьыщтыгъ. Сэ сигухэлъ ар лъэшэу къекIунэу щытыгъэти, 
Нухьэ цIыкIурэ сэрырэ ядэжь тычъагъ. Ахэр тичэу кIыбыкIэ 
мычыжьащэу щысыгъэх. Ящагу тыдэхьагъ. ТхьакIумкIыхьэмэ 
зыдэсынхэ афызэхеIулIэшъ, якъакъыр пчъэIу дэжь Къадыр 
Iут. Тыкъызелъэгъум, уатэр чIидзи, унэцIыкIу ныкъошIым 
тетIысхьагъ, джэнэ IэгъуапэмкIэ ынэгу жъоплъ пкIэнтIэпсыр 
тырилъэкIыкIыгъ. Тэри зыкъэтплъахь-зытплъыхьажьи, тызэ-
ре чъэ лIагъэм лъыпытэу тызэпеозэ, къедгъэжьагъ.

Къадыр джа зыр ары зэрэдэигъэр. Зыгорэ гурыбгъэIон 
зыхъукIэ, минырэ къыкIэпIотыкIыжьын фэягъэ. ЕтIани Нухьэ 
цIыкIу чау-чау ригъаIоу гущыIэм къысшIухахьэти, Iофышхо 
сыхэтыгъ. Ау тхьам зэриIожьынэу, мызэгъэгум псынкIэу 
гурыIуагъ.

— Сэри бэу сыгу къызэхэхьагъ, — къэтэджыгъ Къадыр 
плъызэу, — ау сыд пшIэн, тэ тыцIыкIу. А ей-гущ, мэу тIэкIу 
нахь сыиныгъэмэ. Сэ ащ ыцэхэр Iузгъэтэкъунхи! 

— KIo ащыгъум дэгъу, Къадыр. Пчыхьэ зэрэхъоу тикъакъыр 
кIыб къекIуалI, — къетIуи, тадэжь тыкъэчъэжьыгъ.

Пчыхьэ нэс къэнэжьыгъэ сыхьат заулэр илъэсэу къысшIо-
шIыгъ. Мам унэм зекIым, тисыхьати лъызгъэкIотагъ, ау ишIуа-
гъэ къэкIуагъэп. Тыгъэр игъогу тенагъэу тетыгъ. СинасыпкIэ 
тэтэжъ, зыдэщыIагъэр сшIэрэп, къихьажьи, IофшIэн къысфи-
гъотыгъ. Къамыщ ышIыщт шъодэныр ежь зэгуегъэчъы, сэ шъо 
цыпэр сIыгъ. Ари тхъэгъуагъэп шъхьае, тэтэжъ ыгу лъэшэу 
Iэягъэ ти, сэри ащ сыхэуIэжьынэу сыфэягъэп.

Ахъшам къызэхъум, тэтэжъ ынэхэм хъатэу алъэгъу жьы-
рэпти, «кIо хъугъэ, сишъау, неущ тыухыми фэIуагъэ щыIэп» 
ыIуи, тигъэгъэтIылъыгъ. Сэри сыгушIозэ, дзыоу згъэбы лъы-
гъэр къасшти, тикъакъыр къогъу сыкъолъэдагъ. Натрыф 
кIырым сыхэсызэ, Нухьэ цIыкIу ыпэ дэкъыежьэу памэзэ 
къы къо кIыгъ, ау Къадыр щыIэп. Еу тежэ, еу тежэ. Ащ нахь 
тфэмылъэкIыжьэу мэу тежьэн зыщытIорэм, натрыфым шы-
шыш макъэ къыхэIукIыгъ. Тыщти, тIуми зетыдзыхыгъ. 

Тыкъызэрилъэгъугъэри сшIэрэп, ау жьи-пси къыIумыкIыжьэу 
Къадыр тапашъхьэ къиуцуагъ.

— Е зыкъом ыгъэлыгъон...
— Ашъыу хъугъэ, сэ силажьэп, нанэ «чэмыр къэт» ыIуи 

сырифыжьи, ерагъэу къэзгъотыжьыгъ, — ынатIэ пкIантIэр 
рилъэкIэхызэ зиухыижьыщтыгъэ ныбджэгъум.

Ащ нахьыби тымыIожьэу нэбгырищыми тежьагъ. Хатэхэм 
тахэтэу саугъэтым пэзанкIэ тэхъуфэ тыкIуагъ. Адэ мыхъун 
зыхъукIэ ары нахь, Хьасаныкъомэ апэзэнкIэ къабзэу саугъэтыр 
щытыгъ. ТиIоф къэзгъэпсынкIэ закъоу ащ хэлъыгъэр Хьаса-
ныкъом ищагу егъашIи чэуи, къэблачъи Iулъыгъэу цIыф 
къышIэ жьырэп. Дунаим узышIонэн тетэп.

Натрыфым мэу тпэ къыхэдгъэщыгъэ къодыеу Хьасаныкъо 
лъащэр унэм къипкIыгъ. Тэри псынкIэу зызычIэтэдзым, Къадыр 
натрыф щэпкъыр кIакъ мэкъэшхо пыIукIэу рикIыкIыгъ. 
Хьасаныкъор пчъэ шъхьаIум къытеуцуи къэдэIуагъ. ТIэкIу 
къэщтэгъэн фае, зэкIэкIожьи, пчъэ ныкъофэшIым къыдэплъызэ, 
ышIэщтыр ышIи, унэм ихьажьыгъ.

Тэри тIэкIу тедгъашIи, лъэпэпцIыеу тыуцузэ щагур зэпыт-
чи, саугъэтым тепшылIагъ. ШIункI. Зи узэрыгъозэн дунаем 
тетыжьэп. Джырэ фэдэм тикъуаджэ самбырыжьэу къэсшIэ-
жьырэп. Джы псэ зыпыт дэмысыжьым фэд. Хьэ делэ зырызхэр 
жъуагъомэ зэряхьакъурэм нэмыкIэу, макъи лъакъи къэIурэп. 
Къуаджэр зэрэкIым-сымым тэри тIэкIу тыкъигъэщтэжьыгъ, ау 
тшIэщтыр къэдгъэнагъэп.

Сэ сыныбэ кIэпхэгъэ дзыор къыдэсхыгъ. Нухьэ цIыкIу 
зеплъы хьафэ, саугъэтым ышъхьэ къэзгъотыгъ. СызэрэтеIабэу 
мэу дзэ псау сигъусэм фэдэу сыгукIэ зыгорэу сыкъэхъугъ, сынэ-
гушъхьитIу лъыр фабэу-фабэу къяуагъ, сищти тумы хъужьыгъэ. 
Шъхьэр дзыом ислъхьанэу сыкъэтэджи, сыкIэIагъ.

— Е зянэ, амбыр мыжъомэ сшIэрэп нахь зыхэшIыкIыгъэр, 
сыдэу онтэгъу,— сымакъэ тIупщыгъэу къэсIуагъ.

— А зыкъом гъэлыгъон, тыкъяогъашIэ, — сыриутыжьыгъ 
Къадыр.

— Ощына сэIо, ы? Хэта узыщыщынэрэр? Къэтэдж! Мэу 
къыдгоуцу! — сыгу къыздеIэу лъэкIышхо горэ сиIэм фэдэу 
къэсIуагъ.

Къадыр къэтэджыгъ. Дзыо шъхьаIур ыубыти, нэбгыритIум 
тыкIаIэзэ, ыкIыб редгъэлъхьагъ. Нухьэ цIыкIурэ сэрырэ бгъуи-
тIумкIэ тыготэу дзыор къыдэтIэтызэ тыкъежьэжьыгъ. ТикIуи 

тичъи зэхэтэу тыкъакIощтыгъэ. Къадыр зэрэпшъыгъэр хьылъэу 
жьы къызэрищэрэм къыуигъашIэщтыгъэ, ау къэуцунэу фэягъэп.

— ШъукъыкIаI, шъукъыкIаI. Сэ нэзгъэсыщт ар, — ыIощты-
гъэ Къадыр, щыд цIыкIу пIонэу хэтыкъырыкъыкIызэ.

Тикъакъыр кIыб тыкъэсыжьыгъ. Зыгорэ къытэплъакIомэ 
тIуи, Нухьэ цIыкIу ынэ чанхэмкIэ джыри зэ зедгъэплъыхьагъ. 
Зи щыIэп. Къадыр дзыор фэсакъыпэзэ ыгъэтIылъи, ыбгъэ 
дэгъэзыягъэу чIыгум зыщиушхугъ. ПкIантIэм зэфэдэу кIалэм 
иджэнабгъэ ыгъэшъугъагъ. Къадыр лъэшэу жьы къыщэщтыгъ, 
ышIагъэм зэрэрыгушхорэр ынэгу кIэплъагъощтыгъ.

ТIэкIу зызэрэтэгъэпсэфэу тичэм цIэплъыжъ къелыжьыгъэу 
къакъырым илъыгъэ мэкъум ыкъогъу саугъэтым ышъхьэ 
щыдгъэ  былъи, шъэф цIыкIоу тызэхэкIошъыжьыгъ.

Цызашъом сырыкIорэм фэдэу, шъабэу сытеуцозэ, тиунэ 
сэри сыкъикIошъэжьыгъ. ПсынкIэу зыстIэкIыжьынэу сежьи 
шъхьае, игъо симыфэзэ, мамэ адырэ унэм къычIэкIыгъ.

— А хьэм фэд, тэ ущыI нычхьэпэрэ пчыхьэм. Гъунэгъуи шъэо-
гъуи къэдгъэнагъэп. ЛIыжъ тхьамыкIэр джы къызнэсыгъэм 
къыплъэхъу!

СызэрэхэплъагъэмкIэ, сянэ лъэшэу губжыгъагъэ. Къысауи 
шIоигъуагъ, ау сыкъызэрэхэкIыжьыгъэми игушIо текIуи, IаплI 
къысищэкIыгъ, ыбгъэ фэбэ-фабэу сыкIиубытагъ, зытIо-зыщэ 
зэлъыпытэу къысэбэугъ.

Сэ ащ сигъэукIытагъ. СыкIэлэцIыкIужьэп ныIа аущтэу 
къыздэ зе кIонхэу. Мары сыкъызыфэтыгъэм ерэплъ! Ау есIо-
щтэп. Нухьэ цIыкIуи, Къадыри, сэри зэдэтштэгъагъэ зыми 
етымы Iонэу. Ары шъхьаем, мамэ джыдэдэм къысщыхьащт, 
«тыдэ ущыIагъа?» ыIонышъ. Е-е, шъо шъушIэрэп ар зыфэдэр, 
симамэ бо пхъашэ сэ. СызыбзаджэкIэ загъори къысао, сыгъырэп 
нахь. Ау чэф зыхъукIэ, ыIу уригъэтIысхьащтым фэд. Ынэхэм 
ашъо зыфэдэр къэсIонэу сшIэрэп, ау псы къэргъо псы куухэу 
уакъы рэщы. Ышъхьац шхъом чышъо къытIатэу пхэкIым 
нэсэу къызыридзыхыкIэ, сыхэмы бэнэн слъэкIырэп. Ащ пае 
тхьапшырэ сIашъхьэхэр пиутыгъэх, ау сфэлъэкIырэп.

— Тэ ущыIагъа, сикIэлэ дах? — ситIупщыжьызэ мамэ 
къысэупчIыгъ.

— Сыджэгугъэба? Къадыр, сэры, Нухьэ цIыкIу aloy 
къангъэбылъ тешIагъ.

— Ы-ы! Алахьэм сихьадэ регъафи. Мы дунэе Iаем сыд джэ гу на 
ар? Джынэкъэуж сымышIэу зы лъэбэкъу идзи, нахьыбэ сыфаеп...

Ащ нахьыбэ къысимыIощтымэ, Iофэп.
ПсынкIэу зыстIэкIыжьи, чыхIэн чIэгъым сычIэпшы хьа-

жьыгъ. Сыщылъ, сычъыен слъэкIырэп. ТшIагъэм сыкъызэ-
кIигъэблагъэшъ, бэ сшъхьэ къихьэрэр, бэмэ сягупшысэ.

ТIэкIу тешIагъэу тэтэжъ къихьажьыгъ.
— Хьаулыегущэу уулэугъ, пап, къэкIожьыгъ кIалэр,— 

пэгъокIыгъ сянэ.
Тэтэжъ ыгу щизэу жьы къыщи, адырэ унэм чIэкIыгъ. Сэри 

стхьакIумэхэр кIэзгъэзыкIыхи сыгъолъыгъ. УядэIошэныр зэрэ-
мытэрэзыр сэшIэ, ау сфэлъэкIыгъэп. Тэтэжъ мамэ къызеIу шъа-
шъэм, лэгъэ зэутэкI макъэхэр къыгъэIузэ (мэгузэжъон фае), 
шка фым дэIэбагъ, хьалыгъур зэрабзырэр зэхэсхыгъэ. «Модэ! 
Iалъ мэкъ цIыкIум шхынхэр из ашIыгъэх». Тэтэжъ мэкIэ-мэкIэ-
жъыеу икIошъыкIыжьыгъ. Мамэ ышъхьэ еIэжьызэ, ышIэщтыр 
щыгъупшэжьыгъэу, унэ гузэгум къеуцо, етIанэ Iэтхъо-
лъатхъозэ зыгорэхэр ешIэх.

ИкIыгъ Iоу сымышIэзэ, тэтэжъ къихьажьыгъ, мами ышIэрэр 
ыгъэтIылъи, нэбгыритIури етIысэхыгъэх.

— КIалэр мэчъыежьа? — къэупчIагъ тэтэжъ.
— БэшIагъэ зыгъолъыжьыгъэр. Къангъэбылъ ыIуи, зэхэукIа-

хьыжьыгъэу къэкIожьыгъ. Джы иплъэшъугъэкIи укъишIэнэп.
— Фэсакъ, сищащ, мы Iофым щыщ лъэпкъ зыкIекIэбгъэшIыкI 

хъунэу амал зимыI. Сыд мор, кIалэ ныIа. Хьайнапэ техъулIэщт. 
Адрэхэри тэри тызэдагъэкIощт.

Ащ къыпэу тэтэжъ сынэпашъо кIиутыгъэмэ, нахьышIугъ. 
Ащ сэ къысиIуагъэр! Сэ сшIагъэр есIуатэмэ, сызыфэдэр 
гурыз гъаIомэ сшIоигъоу сыгу къытелъади шъхьае, Iуагъэу 
зэдэтшIыгъэм сыкъиубытыгъ.

— КIалэр чыжьэу зэрэщымыIэр зысэшIэм, тицIыфхэм 
адэжь сыкIогъагъ. Шхынхэр ястыхи, мэз Iупэм згъэтIылъыгъэ 
пхъэтэмэрыхьэр къэсштэжьыгъ, — зэришэнэу мытхъытхъэу 
къыIуатэщтыгъэ тэтэжъ къэбарыр. — СымыгумэкIышъо зезгъэ-
шIызэ, къошъо цIыкIум пхъэр къислъхьи, къошъо бэщыр сакъэу 
псым хаслъхьэзэ, тинэпкъ сыкъесылIэжьыгъ. Къуашъор еспхи, 
пхъэм сылъихьанэу сызежьэм, щэIу макъэ горэ зэхэсхыгъэ. 
Къуашъом зандэу сыкъиуцуагъ. КъысшIошIыгъэмэ сIуи, 
нэпкъымкIэ сыкIэбгъулъызэ, сыдэIуагъ. Ары, цIыф щэIу макъ. 
Сэри тIэкIу сыщтэзэ чIыпIэу къызщыIурэм сызекIуалIэм, военнэ 
шъуашэр щыгъэу кIэлэ шIагъо горэ щылъ. СетIысэхи, ышъхьэ 
къэсIэтыгъ шъхьае, иIоф дэи. А дэдэм сикIэлэ тхьамыкIэ сыгу 

къэкIыжьыгъ. «Е-о-ой, сишъау, джащ фэдэу ори уизакъоу зы го рэм 
укъокIодагъ щтын», — сIуагъэ. Ау етIани сызыфэгубжыжьыгъ. 
«Сыда зыкIыуизэкъощтыр, сишъау, уихэгъэгуба узыщызаорэр, 
уихэгъэгуба къэуухъумэрэр, уицIыфхэба узхэтхэр», — сIуагъэ. 
Урыс кIалэм ыблыпкъ сыкъыкIэуцуи, хатэхэмкIэ къэсщагъ. 
Тинатрыф хатэ хэлъ. Ытэмэ лъэныкъо уIагъэти спхыгъэ. Тэ 
тикъуаджэ щыщ аIуагъ зыуIагъэр нахь, кIэлэ псаушхоу полкэу 
зыщыщым кIэхьажьыщтыгъ. КъызэриIуагъэмкIэ, алахьэм 
сырегъэнэгуе, Хьасаныкъо шIоир арыкIэ. Ащ фэшъхьаф 
ар зыфэшIэн тичылэ къыдэкIыщтэп. УкIыфаоу къеуагъэу 
ыIуагъ, ау ыIэхъомбэжъхэр IонтIэжьхэу кIалэм инасыпкIэ ыгу 
къытыригъэфагъэп, тIэкIу нахь лъэгаIоу пхырыкIыгъ. Ау ошIа, 
сищащ, кIалэр хатэм къыхасщэ зэхъум, Дэгухьэмэ я Аминэт 
сыкъилъэгъугъ сшIошIы нахь сшIэрэп. КIо ащ зи ыIонэпщтын. 
Ежьыри тихабзэ фэлэжьагъэба, илъэсым ехъурэ бригадирыгъ.

— Тхьар къысауи, анахь мыхъущтым уIуупIагъ пап, 
— ыгу къеоу къыхэгущыIагъ мамэ. — Ащ сэ бэрэ сеуталIэу 
къыхэкIыгъ, ау сшIоцIыф хъэтагъэп. Фермэми тракторнэ 
бригадэми аIутыгъ, аIузэгъагъэп нахь. Зы IэнатIэр зыIахыкIэ, 
адырэр къыратыфэ зы шIонажэ афыхигъэзыщтыгъэп.

— Адэ сыд тшIэщт, сищащ, ариIомэ, кIэлэ шIагъор мэхъа-
джэхэм хьэлIакIэу агъэлIэщт. Тэри тхьауегъэпсэу къытаIонэп.

— Сыд ихьылъагъэми ШъэошIудыхэм аIэкIэтымыгъахьэ 
хъущтэп, тынэ къаплъэзэ тикIэлэ хые ядгъэшхына! — къыIуагъ 
сянэ къэтэджызэ.

Мамэ «ШъэошIу» къызеIом, тэтэжъ слъэгъугъэм фэдэу 
къысщыхъугъ. Мы ситэтэжъэу унэм исыр арэп зыфасIорэр, 
ащ нэпэмыкI. Апэу гущыIэныр зесэгъажьэм, «мыри уитэтэжъ» 
къызэрэсаIуагъэу.

ШъэошIуи тэтэжъкIэ седжэ. ТэтэжъитIу сиI. Адэ шъыпкъэ 
пIощтмэ, ари тэтэжъба. Мами ащ ШъэошIу зэрэриIорэр бэмэ 
къырагъэкIурэп, ау мэщхыпцIышъ, къыфэчэфэу къыреIо: 
«Дэгъу, дэгъу, тинысэ цIыкIу, уакъыфызэкIэмыкIу ».

Тэтэжъ зыкIесIори етIани сшIэрэп. Сэ ситэтэжъ фэдэп ар. 
Джы ри Iоф ешIэ, Совет тхьамат. Ышъхьаци фыжьэу хэтыр 
макIэ.

А тэтэжъыр джы къуаджэм дэсыжьэп. Нэмыц лъэдэкъэ 
кIыхьажъхэр къыдэмыхьэхэзэ, ядэжь сычъэгъагъ шъхьае, яхьэ 
къэрэжъ нэмыкI псэ зыпыт слъэгъугъэп. IункIыбзэ къэбышхори 
зигъэбэгэу унапчъэм Iулъыгъ.

«Мамэрэ тэтэжъырэ ащ дэжь ащыгъум солдатыр зыда-
щэщ тыр», — сIуагъэ. Солдатыр слъэгъу сшIоигъоу сыгу 
къилъэдагъ. Мами тэтэжъи фэгумэкIыхэмэ, лIыхъужъ дэдэн 
фае. ЛIыхъужъым ынэгу хэта кIаплъэмэ зышIомыигъор! Ау 
сызэрэмычъыерэр къашIэ хъущтэп, ащыгъум зэкIэри кIодыгъэ.

Мамэрэ тэтэжърэ икIыгъэх. ТIэкIу тезгъашIи, сэри шъхьан-
гъупчъэм сипшыгъ. СылъапцI, трусикрэ майкэрэ щэхъу сщы-
гъэп. Макъи лъакъи сымыгъэIоу дэгъоу ауж ситэу натрыфым 
садыхэхьагъ. Зы шIуцIэ горэ щылъэу екIолIагъэх. Тэтэжъ зиу-
фи, зы цыпэр къыIэтыгъ. Джары солдатыр! Ау шIункI, слъэ гъу-
рэп тэрэзэу, сэгуIэ. СыIулъэдэщт шъхьае, ари хъущтэп. Мамэ 
къысхэонышъ, лIыхъужъым ыпашъхьэ хьайнапэ сыришIы-
хьащт.

Солдатым ыбгъуитIукIэ къыгоуцохи, псыхъо лъэныкъомкIэ 
ежьагъэх. Сэри сыфэсакъыпэзэ ауж сырэкIо. Мэу джырэмэ натры-
фым тыхэкIынба зыщысIоным (джары насып уимыIэ зыхъукIэ), 
щэпкъ пыупкIыгъэ горэм селъэпауи, шъхьакIутIырымыгъасэ 
сыригъашIэу натрыфым сыхэфагъ. Тэтэжъырэ мамэрэ чIым 
хатIагъэхэм фэдэу къэуцугъэх, къызэрэзэплъэкIыгъэхэр слъэ-
гъу гъэ. Солдатым зигъэхъыягъэп. «Джар лIыхъужъ!» — сIуа-
гъэ. СыгуIэзэ сыкъызыщыпшыжьи, ыбгъуIокIэ сырекIо кIы нэу 
сызежьэм, къыслъыплъэгъэн фае, тэтэжъ мэкъэ дэгукIэ къысэ-
джагъ. Сэри сыкъыгъэу сыкъызэтеуцуагъ.

А чIыпIэм тIуми къысаIуагъэ щыIэп, ау солдатыр гушIуагъэ, 
сшъхьэ Iэ къыщифагъ. «Сэри мыщ фэдиз хъунэу шъао сиI», 
— ыIуагъ. Тэтэжъырэ арырэ къуашъом итIысхьэхэ зэхъум, 
солдатыр макIэу къысэбэугъ. Къуашъор IукIи адрэ нэпкъым 
зэрэтеуцуагъэхэр зытэлъэгъум, мамэрэ сэрырэ тыкъежьэжьыгъ. 
Натрыфыр къызэпэтэчыжьыфэ, ащ сэ къысеIу, ащ сэ къысеIу.

СичыхIэн чIэгъ сызычIэфэжьым, мэфэ реным сшIагъэм 
сыкIэгушIужьызэ, чъые IэшIум сыхилъэшъуагъ.

Пчэдыжьым мамэ иджэмакъэ сыкъигъэлъэтагъ.
— ШIэх, сикIэлэхъу, зыкъэфап. Нэмыцхэм цIыкIуи ини 

чылэм дэсыр аугъои, тымыкIо хъущтэп.
— ЗысэтхьакIэу, зысэфэпэфэ, Хьасаныкъор блэм зыIуилъэ-

шъорэ хьантIаркъу пIонэу ышъо чъэкIыжьыгъэу къакъэзэ 
тищагу къыдэпкIагъ.

— Арэп, Бэчырыкъохэр, тхьалъэIу-пщылъэIукIэ шъухэты-
мыщымэ мыхъунэу сыда шIушIэгъэжъэу шъуиIэр? — зыкъи-
гъэпхъэшагъ лIы гоузым.

— Мары, мары, Iул, тыкъежьэ, джыдэд, — къэпсынкIагъ сянэ.
— Сыдэу пIуагъи ар? Шъорми сэрми Iулэр къычIэкIыщт. 

Джы шъо сэ сIэ шъукъифагъ. Тэ щыIа лIыжъыр? — ыIапэ 
къыгъэсысызэ, къэупчIэ Хьасаныкъор.

— Мэзым пхъэ тIэкIу къыхьынэу кIуагъэ.
— Ы-ы, пхъэ тIэкIу къыхьыщт? Енэгуягъо ар пхъэ мытэ-

рэзкIэ. Сыда мы щагум дэлъ кортым уашъор ригъэфэбэщта? 
— Ыцэлышъхьэхэр къыдэхъушъутыхэзэ тянэ къецэлашхи, 
Хьасаныкъор ежьэжьыгъ.

Ежь а делэм раIомэ ыгу къео шъхьае, Iулэр ян ары фэзыу-
сыгъэр. ЦIыф тэрэзыгъэмэ, зи а ныом ащ нахь цIэ шIуIуаIо 
къыфигъотыни.

Саугъэтыр зыдэщытыгъэ пчэгур цIыфхэмкIэ гогъа гъэ. Тэри 
ахэмэ тахэхьагъ. Сянэ сыкIэкIэкIошъи цIыф хэм сахэпшызэ 
пчэгум сызынэсым, «ура!» сIонышъ, сыкъэкуон кIэ мэ кIэжъы й  
иIэжьыгъэр. Саугъэтым щыщ лъэпкъ Iулъыжьыгъэп. «Ащы-
гъум тэ тизакъоп ныIа, зэрэчылэ тигъусэба!» зэсIожьыгъэ сыгу-
кIэ сыгушIозэ.

Нэмыц офицер цIыкIур, пчэгур къыкIухьэзэ, ынэ шIомы-
шIырэм текуощтыгъэ. Зырызхэри къахилъэшъункIэ ежьэщ-
тыгъ. ИпэIожъ гъэIагъи щыгъэпти, пчэдыжь тыгъэм ынэгу 
дэгъоу уигъэлъэгъущтыгъ. Ащ ынэхэри сэ сятэ ынэхэм афэдэу 
шхъонтIагъэх, ау нэмыцым ынэхэр чъыIэхэу, дыигъэхэу, 
уакIэп лъэнкIэ щынэгъуагъэх, уашхыщтым фэдагъ. Сэ сятэ 
егъашIэм ащ фэдэу плъагъэу къэсшIэжьырэп. Фашистым ышъ-
хьэ щэ тыкъырым яхьыщырэу цIыкIоу, пщэрэу, шъхьац пIокIэ 
сырыфэу тетхэр къоцым фэдэу пIыищтыгъэх.

— Сэ ыцIэ сшIэрэп, адрэ хьаблэм щыщ лIыжъ горэ къахищи, 
офицерыр еупчIыгъ.

— Хэта саугъэтыр зыгъэбылъыгъэр?
— Олахьэ сымышIэ. Сэ нычэпэ симыхэбзэгъахэу дэгъоу сы-

чъы ягъ, — къыриIожьыгъ лIыжъым.
Офицерыр машIоу къызэкIэнагъ. «ЛIэныгъэм ыпашъхьэ лъэгон-

джэ мы шъхьэкIэ итхэу къесэмэркъэух. Сыд цIыф делэ ха мыхэр?» 
— къеупчIыгъ тэлмащэу кIыгъум. Мыдырэм зи ымыIоу ыплIэIухэр 
зэфищагъэх. Офицерым кIэрахъор лIы жъым ыбгъэгу риубыти, 
щым нэс къылъытагъ, ау лIыжъым къы Iуа гъэм къыригъэхъугъэп. 
Нэмыцым зыфэмыIэжэжьэу «сшIэрэ пым» щэхъу къызыдэмыкIырэ 
жэм кIэрахъор дигъэзы хьанэу фежьагъ. ЛIыжъым ышъхьэ ыгъэчэ-
рэгъу зэхъум, къыкIо цIыпкIи, цIыфхэм къахидзэжьыгъ.

Къыздизыгъэр цIыф ымышIэу Дэгухьэмэ я Аминэт чэрэ зэу 
къыIулъэдагъ. Зиплъыхь-зыкъиплъыхьажьи, ышъхьэ цацэм-
фэдэу гъэIагъэу Хьасаныкъом зыгуисагъ. Мэзым ылъэныкъокIэ, 
Iэ ышIызэ, гущыIэгъэфым зыгорэхэр Iулэ риIотагъэх. Iули, 
гуIэзэ нэмыц офицерым ечъэлIагъ, къыраIуагъэр риIотэ жьыгъ. 
Офицерым зыкъырищыгъ, ынэгу къызэокIи, зы куп къызэты-
рипхъэнкIагъ. Тэлмащэми гущыIэ кIигъэзыным тещтахьызэ, 
къызэридзэкIыжьыгъ:

— Мэу шъукъэдаIу зэ, хьайуан куп! Сэ джыдэдэм сэгузажъо, 
ау саугъэтымкIэ сышъушIокIын зышIошъумыгъэшI. Къэсэгъэ-
зэжьыфэ зыгъэбылъыгъэр шъор-шъорэу къызышъумыгъотыкIэ, 
зэрэчылэу шъутезгъэстыкIыщт!

Машинэхэм заратакъуи, фашист щэкI фэдизмэ мэз лъэны-
къом фаузэнкIыгъ. Сэ мамэ дэжь сыкъэчъэжьыгъ. Хьасаныкъори 
елъэщаозэ, шы къэрэжъ горэм ешэси, тэтэжъ пхъахьэ зыдэкIорэ 
лъэныкъомкIэ кIиIагъ. Мами сэри ащ лъэшэу тыкъигъэщтагъ.

ШIукIае тешIагъэу Хьасаныкъом къыгъэзэжьыгъ. Ежь шым 
тесыгъ. Тэтэжъ ыIапшъэхэм кIэпсэшхор арылъэу шы ужым 
итэу къыщэщтыгъэ. Тыгъэр гужъуакIэм къыдэIабэу мафэр 
фэбагъэти, тэтэжъ ыIупшIэхэр гъопцэгъагъэх, ычый иукъэ-
пыкIыгъагъ. Псым къикIыжьыгъэ къодыеу Iулэжъым къыу-
быти, нэмыкI гъогукIэ кIогъэ нэмыцхэм бэрэ алъищагъ. Ау 
къыгъотыгъэхэп. Ежьыри ышъхьэ егупшысэжьи, шыр ыгъэу-
шъымэ, ситэтэжъ тхьамыкIэ кIапсэр ыIапшъэмэ зэрарылъэу 
къыдачъэзэ, зэгуигъэут пэтыгъ.

Чылэ пчэгум ит къумбылыжъым ычIэгъ чIэт псынэм тэтэжъ 
къырищэлIагъ. ЗэкIэми псы ригъэшъощт ашIошIыгъ. «Псы, 
псы тIэкIу къысIугъаф, сишъау!» — ыIуи, тэтэжъ нэтIупцIэу 
садэ жькIэ къэплъагъ. СыгуIэзэ, ситэтэжъ сечъэлIагъ. Хьаса-
ныкъор къысэплъ-къысэплъи къысэнэпэшъуауи, сыкъы риу-
тыгъ. Сыушъэфырэп, джа чIыпIэм тIэкIу сыкъащти, сыкъы-
зэкIэкIожьыгъ. Iулэ тэтэжъ псынэм рищалIи псэу итыр 
ылъэгъунэу псынэбжъэ шъыпкъэм рипхыгъ. Сэ сизакъоп, 
щытхэми зашхыхьажьы шъхьае, нэмыц зытфых фэдиз яавто-
ма тыжъхэр гъэпсыжьыгъэхэу къыракIукIы-ракIукIыжьы. 
Зы зэ рэ огъэхъыеу къыптегъуагэх. Псынэм кIапсэр ридзыхи, 
Хьаса ныкъом псы щэлъэшхо къырихыгъ. Псыр ыбгъэ къыры-
чъэзэ ешъуагъ, ыгукIэ ыгъатхъэу щхыгъэ.

— Ощ фэдэ сфолочыр арэп псы рагъашъорэр. Хьэ лIакIэу 
агъалIэрэм уфэд о. КъаIо мыдэ партизанхэр зыхэсхэр. А делэжъ 

Iай, сэри сиIоф нахьышIу пшIын, ори устIупщыжьынба. Ы-ы, 
зи къэпIощтэп? О сэ сыбгъэделэщт ара? Ыуж икIыжь а пхъэ 
къахьыкIэм. Лъэкъо лъэныкъокIэ бэным удэт пэтзэ, дунаир 
езгъэуцолIагъэм уебэныжьы, лIыжъ нэкIакъ. Узэпысымыутызэ, 
къаIо пшIэрэр зэкIэ! — щалъэм псэу къинагъэр тэтэжъ ыпашъ-
хьэ щырикIутыжьызэ, жэхахьэщтыгъэ.

Тэтэжъ губжыгъаеу Хьасаныкъом къеплъ-къеплъи, ынэгу 
къыкIэужъунтхагъ, ынэхэр къыIэпыкIыхэзэ зыкъиIэти, къыри-
Iуагъ:

— Сэ бэным лъэкъо лъэныкъокIэ сыдэтмэ, напи къэрари 
зимыI, о лъэкъуитIукIэ удэт...

Iулэ къызэкIэнагъ, къызэрихьакIи шыу къамыщымкIэ тэ-
тэжъ ынэгушъо зэрэIыгъыр плъыжьыбзэу хыригъэщыгъ, ситэ-
тэжъ гущыIи ыжэ къыдэзыгъэп. Ыцэлышъхьэхэр зэригъэшхыхи, 
гуапэм зэгуиутэу мэкIэ дэдэу, сэры ар къызфэгъэхьыгъагъэр, 
«псы, псы, сишъау» къыхиIукIыгъ.

КъыздикIыгъэр сшIэрэп, Къадыр псы тасыр ыIыгъэу тэтэжъ 
ыпашъхьэ къиуцуагъ. Iулэ ар зелъэгъум, ыгъэшIэгъуагъ, ыIитIу 
ыпчанэ ригъэуцуи, шъуипцIызэ ыцэлышъо къыдэхъушъутэу 
щхыгъэ, ау чIыпIэу зэрытыр ыгу къызэкIыжьым, къызэокIыгъ, 
къелъэпэкIауи тасыр къыIэкIиутыгъ. Къадыр ыпшъэ къыубыти, 
лъэгуанджэкIэ къызыкIэкIаом, лъэпэрапэзэ къахидзэжьыгъ.

Мамэрэ сэрырэ тынэпсыхэр къетэкъохыхэу тыщытызэ, 
цIыфхэр къэгумэкIыгъэх. Шъэф цIыкIоу зэIушъэшъэжьыхэзэ, 
зэкIэми кIэлъэныкъо гъазэ зашIыгъ. БзэмыIужъхэр, ямаши-
нэ хэр гъуахъохэзэ, къыIулъэдэжьыгъэх. Машинэхэм къары-
кIыжьыщтыгъэ фашистхэм уц дыдж аIуфагъэм фэдэу анэгухэр 
Iэягъэх. КъикIыщтыр къызекIыхэм, зэкIэми гупсэфэу жьы 
къащэжьыгъ. Iофэп зи къамыгъотыгъэмэ.

Аргъой бзаку пIонэу нэмыц офицерыр нынын ыIоу джыри 
къежьагъ, ау Хьасаныкъом шIэхэу ыгъэIэсагъ.

— Мары партизанхэр зыдэщыIэхэр зышIэрэр. Ахэмэ адэжь 
къикIыжьызэ къэсыубытыгъ. Солдат гори афища гъэу къысаIуагъ, 
— ситэтэжъ Iэ фишIызэ, офицерым къыди чъы хьэ щтыгъэ Iулэ.

— ГурыгъаIу ар тэрэзыIоу. Ар точн, — къыIорэр офице-
рым зэрэзэхимышIыкIырэм гу къылъитэжьи, тэлмащэм Хьаса-
ныкъом зыкъыфигъэзагъ.

ЗэкIэм нэмыц офицерыр къызэтеуцуагъ. ИпэIо набжъэ 
натIэкIэ къычIэплъызэ, ынэхэр къикIотхэу тэтэжъ екIуалIэу 
ригъэжьагъ.

— А-а-а, партизан, — зэрыкIэрыхьагъэм тетэу ситэтэжъ 
жэхэпкIагъ.

Сэ сыкъащти, еукIы сшIошIи, сыкъэкууагъ. Сикуо макъэ 
къызэхихи, тэтэжъ ышъхьэ къыIэтыгъ, макIэу къэщхыгъ. 
Офице рым талъэныкъокIэ Iэ къышIи, исолдатхэм атекуозэ 
нэмы цыбзэкIэ зыгорэ ариIуагъ. Кууагъэр къахащынэу арын 
фае. Ау зыми зи къыIуагъэп. Сэри сахэкIыгъэп. «Яйка-курка» 
аIозэ лъакъокIэ кIоу чэт чылэм къыдэзымынэгъэ нэе-псыежъхэр 
къытхэлъадэхи, автомат лъэбхэмкIэ къытхэуахьхэу рагъэжьагъ. 
Сэ мамэ ыкIыб сыдэуцожьи, ащ нахьыбэ слъэгъугъэп.

ТIэкIу тезгъашIи сыкъызыкъоплъым, тэтэжъ офицерым 
риутыгъапэу, ищазымэхэмкIэ жэхапкIэщтыгъэ.

ЦIыфхэм закъыфигъэзагъэу Хьасаныкъом къариIори зэхэс-
хыгъэ. «Джары, делэжъ куп, шъуисаугъэт къышъуфихьыгъэр. 
Джащ фэдэ къабзэу шъори хьэ лIакIэу шъуагъэлIэщт».

Бэ зэпышIагъэу Iулэжъым къызэхилъашъощтыгъэр. «Зиус-
хьан... Гитлер... зао... дунаир зыштагъэм...» — джахэмэ афэдэ 
гущыIэ зырызхэр стхьакIумэ къыридзэщтыгъэх, ау зы пари 
емыплъэу, емыдэIужь фэдэу къызысщэхъум, сэри сыпылъы-
жьыгъэп.

Тэтэжъ ыпсэ хэтыжьымэ умышIэнэу ыIэхэр къыгозыгъэх. 
Фашист солдатым чIидзыгъ, къыштэжьыгъ. ЕтIанэ ыблыгучIэ 
тэтэжъ ышъхьэ чIиубыти еджэпIэ щагум дилъэшъуагъ. 
Къакъырым ридзи, IункIыбзэр ригъэтыжьыгъ.

Къипхыжьын пIуагъэкIи, екIолIапIэ иIагъэп. Ежь нэмыцхэр 
зэкIэ школ унэм чIэсыгъэх, къакъырыми автоматхэр аIыгъхэу 
нэбгыритIу Iутыгъ.

Мэфэ заулэ тешIагъ. Мам нэмыIэмэ, ыгу кIоды жьы-
пагъэ. Сэри тэтэжъ сыгу икIыщтыгъэп, бэ нэгум къыкIэу-
цожьыщтыгъэр. ШакIо сыгушIозэ сызэрэдакIощтыгъэр, 
мэзым сызэрэзыдищэщтыгъэр, еджапIэм апэу сIапэ ыIыгъэу 
сызэрищэгъагъэхэр сыгу къызыкIыжьыхэкIэ, стырэу-стырэу 
жьы къысимыгъащэу счый зыгорэ къигъуалъхьэщтыгъэ. 
СфэмылъэкIыжьэу сыкъыщиутэти, сыгу къыдэкIыщтым фэдэу 
сыгъыщтыгъэ. Загъорэ зызгъэбылъызэ къакъырым сихьэти, 
саугъэтым ышъхьэу къэтхьыжьыгъэм сыдэгущыIэщтыгъэ. 
Тэтэжъ икъэбар зыфэсIуатэкIэ, сыгу жьы дигъэкIыщтыгъэ.

Iэе дэдэу сызыщтэжьыгъэр нэмыцхэм сянэ еджапIэм защэр 
ары. Ари аубытын сшIошIи, сыгуIагъ, къэсчъыхьагъ хьаблэр, 
ау хэт къыбдеIэн, хэт сыдым фитыжьыгъ? Сэ сегуцафэщтыгъэ, 

Хьасаныкъом фэдэ горэм партизанхэм мами япхыгъэу 
ариIуагъэу, ау бэрэ къаIыгъына? Тхьам зэриIожьынэу псынкIэу 
къэсыжьыгъ.

— А сикIэлэцIыкIу, — аужыпкъэрэ мазэхэм имыхэбзэжьы-
гъэу сянэ сызэрелъэгъоу сызэрищалIи къысэбэугъ. — Уитэтэжъ 
сишъао ышъхьэ Iэ сфыщыфэжь ыIуагъ. А лIыжъ тхьамыкIэр 
ахэмэ зэрашIыгъэр. Зысэлъэгъум, сыгу узызэ сыкъэкIожьыгъ. 
Клас сым сыращи сагъэтIысыгъ. Къысажэщтыгъэм фэдэу, папи 
къыращагъ. Азгъын-тузгъыным нэсыгъэу тхьамыкIэр зысэ лъэ-
гъум, сыщтагъ, ау етIани зэрэпсаум сыкъигъэгушIуагъ. Сы фэ-
тэджи сызыпэгъокIым, солдат горэ къысэбгъуауи, пхъэ нтIэкIури 
сэри тыриутыным фэдэу, сыкъигъэтIысыжьыгъ. Папэ еупчIыгъэх:

— Уинысэ партизанхэр зыдэщыIэхэр къытиIогъах, о сыда 
узыпылъыжьыр?

— Хьау, пап! — сыкууи, сыкъызыщылъэтыгъ. ЕтIани нахь 
Iэежьэу къысауи, солдатым пхъэнтIэкIум сытыригулIэжьыгъ. 
ЕсIуагъэр амышIэу къысщыхьэхи шъхьае, сафеуцолIэжьыгъэп, 
зэрэзэхэукIыхьагъэм пае, сыкууагъэу ясIуагъ. Тэлмащэм шIуи 
бзаджи къыIуагъэп.

Сыщысызэ Iулэ къызычIахьэм, ащ paly, ащ рашI. Къысэу-
пчIыхэ хъумэ щысынэу лъагъэкIогъагъэнхэ фае, ау къэгужъуагъ. 
Ежь хьэ лъэщэжъым зеутIыIу, мэкIэзэзы. Бэскъэжьыгъэу сто-
лым кIэрыс офицерым старост IэнатIэр Iихыжьынэу къызы-
реIом, а сибэу, ащ зызэрегъэпс, ащ зызэрешI. КIо, сыдэу хъугъэ-
ми, тумы тхьам ешI. Тинасыпибл къызэрэгужъуагъэр.

Уитэтэжъ, сикIал, лъэшэу къысфэрэзагъ. Къызхи мыгъэ-
щыпэу гохьэу къысэплъи, ышъхьэ макIэу къыгъэсысыгъ...

Мамэ ащ фэдизыр къысфеIотэфэ сыжэ укъыгъэу сыдэ-
плъыеу, сIони сшIэни сымышIэу сыщытыгъ. Илыягъэу жьы 
къэсщэ нышъ, сыхъыенышъ, къэбар щынагъоу, гъэшIэгъонэу 
къыIуатэрэр зэпызгъэуным сытещтыхьэщтыгъэ.

Сянэ къызэриIотагъэмкIэ, тэтэжъ зи рашIэнэу къагъэнагъэ 
щыIэп. Ынэгу зэкIэ зэхакъутагъ. ЫкIышъуи Iапэр тебгъэуцонэу 
зы псау къыхэнэжьыгъэп. Мам къызэрэщыхъугъэмкIэ, ситэтэжъ 
ыIэ сэмэгу ихьафым фэдэу ымыгъэIорышIэжьышъущтыгъэу 
ары. Мафэ къэс пчъагъэрэ еупчIыщтыгъэх. Къуаджэм къэбарэу 
дэлъыр партизанхэм зэрашIагъэм тэтэжъ фэдэ горэ хащэу зэриIэм 
ахэми гу лъатэщтыгъэ, ау теубытэгъэ дэдэу ашIэщтыгъэп.

Саугъэтым щыщэу адэ къэнагъэм икIодыкIэ сымышIэу 
сэри сигъэгумэкIыщтыгъэ. Шъыпкъэ дэдэмкIэ, бэмэ зэдашIэ-

щтыгъэмэ, зыгорэм къыIоныеба. МыдыкIэ Iулэ тэтэжъ акIэкIи-
лъхьагъэти, еупчIыхэ къэс, зи къызафимыIокIэ, иакъыл щэофэ 
аукIыти, къакъырыжъым радзэщтыгъэ.

ТхьамыкIагъом ианахь мэфэ хьылъэхэри къэсыгъэх. Мафэм 
тыгъэхьажъури джэгоу дунаем зыщидэхэгъум Хьасаныкъом 
икуп къуаджэм къыхахьи, къумбылыжъ чIэгъым дэжь зэкIэми 
тырафылIагъ. Хьэцэкъэнэу узэндыжьыгъэхэу нэмыцхэм къум-
был чъыгыр зэлъаIыгъыгъ. Азыныкъом анэгу тэ къытфэгъэзэ-
гъагъ. Адрэхэм ящикхэр зэтрагъэуцощтыгъэх. КIапсэр къумбы-
лыжъ къутамэм солдатым пишIагъ. ТIэкIу тешIагъэу нэмыц 
нэбгы риплIымэ азыфагу итэу тэтэжъ къащэу слъэгъугъэ. ШIу 
зэрэщымыIэр къашIи, цIыфхэр къэгумэкIыгъэх, ау солдатхэм 
зыкъагъэпхъэшагъ, къашъхьапырыугъэх. ЗэкIэри Iэсэжьыгъэ. 
Тэтэжъ кIэлъыращи, ящик зэтетхэм атырагъэуцуагъ. Джыри а 
чIыпIэр, непэ слъэгъугъэм фэдэу, сынэгу кIэт.

Тэтэжъ гупсэфэу, ынэ ежьэшъо цIыкIухэу куоу итIысхьа-
жьыгъэхэр Iушэу къилыдыкIыхэу, ыпкъышхо од къупшъхьэхэу 
къыхэцэцыхэрэм гур агъэузэу щытыгъ. Ыбгъэ ишIагъэм ерагъэу 
сыкъеджагъ. А гущыIэхэри сщыгъупшэжьыщтхэп. «Так будет 
со всеми, кто с партизанами».

КIэрахъом рыджэгузэ, нэмыц офицерыр ситэтэжъ ыпашъхьэ 
къиуцуи, хэкIыикIызэ зы куп къызэхилъэшъуагъ. А сэраджэр 
сищыпэлъэгъугъ, ау IэутIэ ышIы зэхъум, ынэкIапэ, шъоякI 
пIонэу, къычIэзыгъэти, бэрэ слъэгъугъэм фэдэу къысщыхъугъ. 
Ары, Гитлер исурэтэу еджэпIэ пчъэIум пылъагъэм езгъэхьа-
щырыгъ. КъыIуагъэр тэлмащэм къызызэредзэкIым, Хьасаны-
къо делэми гущыIэр къырити, зы куп къыригъэIуагъ. Ау сэ зи 
зэхэсхыжьыщтыгъэп. Сыкъыгъэу, сычъыгъэу, сIощти сшIэщти 
сымышIэу сыщытыгъ.

Тэтэжъ фашист солдатыр къекIуалIи, кIапсэр ыпшъэ 
къыридзагъ. Дунаим темытыжьым яхьыщырэу щытыгъэ тэ-
тэжъ ошъо къаргъом фэхъуапсэу, кIэпсанэм ибыбыкIэу бзыу 
тэмабгъоу огум ибыбэмэ шIоигъоу лъагэу, лъагэу дэплъыягъ. 
Ынэ цIыкIухэу тыжьыныпсыр къызыкIэлыдыкIыхэрэм 
щыIэныгъэм имашIо къащызэкIэнэжьыгъ.

— О сидунай, ори сыдэу удаха, сыдэу уIэшIуа! О укъэзгъэ-
ушIоркъырэм сыд епшIэми ифэшъуашэба, — шъабэу ежь 
зыфеIожьыба пIонэу лъэшэу жьы къыщи, къыIуагъ тэтэжъ.

Къэущыжьыгъэм фэдэу, етIанэ цIыфхэм къахэплъагъ, псын-
кIэу, гузажъоу, къыIожьырэ гущыIэхэр шIомакIэу къыригъэжьагъ.

— Скъошхэр, о сигъашIэ зыдэзгъэшIэгъэ чыл! Адыгэмэ «чэтэ 
чIэгъым нан щымыIожь» аIошъ, сытхьаусыхэрэп. Сыкъащтэрэп, 
сызыфэкIодырэр сэшIэ. Мы хьажъхэм ятетыгъо кIэкIы мэхъу, 
шъугу шъумыгъэкIоды. Къэсыжьыщтых тэтиехэр, шIэхэу 
къэсыжьыщтых...

Ащ нахьыбэ тэтэжъ къырагъэIожьыгъэп, Хьасаныкъо Iулэ 
IэутIэ ышIэу, куоу къызежьэм, нэмыц солдатыр ищазымэ-
жъхэмкIэ къеуи, ящикыр кIиутыгъ. ЦIыфхэм пцIымэмэ-хьэзаб 
макъэхэр къахэIукIыгъэх. Сэ зысыукIыжьэу сежьи шъхьае, 
зыго рэм пытэу-пытэу, ыбгъэ сыкIиубыти, зесыутэкIыжьызэ, 
сыкъахихыжьыгъ.

ПкIыхьапIэм сыхэтым фэдэу, агу хэкIэу къаIощтыгъэ гу-
щыIэ зырызхэри зэхэсхыжьыгъэх.

— Джары, сибэу, лIыр лIызэ мэлIэжьы зыфаIуагъэр...
— Адэ улIэным лIыгъэ хэлъ, Дэхэнагъу, — къыриIожьыгъ 

адрэм.
Ащ нахьыбэ зэхэсхыжьыгъэп. Сыгъогызэ тадэжь сыкъахьы-

жьыгъ. Мамэ тхьамыкIэри мэхыгъэу ерагъэу къагъэсыжьыгъ.
Чэщым сычъыягъэуи сымычъыягъэуи сшIэрэп. ПкIыхьапIэ 

Iаехэу слъэгъухэрэм сыкъыкIагъащтэмэ, джынэузым фэдэу, 
пIэгум сыкъитIысхьэзэ, нэфыр шъыгъэ. Пчэдыжьыпэм топ 
гъогъо макъэхэу чылэм пэмычыжьэу къэIухэрэм сыкъагъэ лъэ-
тагъ, зэрэкъуаджэуи къагъэущыжьыгъ.

Трусик пIонэкIэу унэм сыкъилъэтыгъ. ТикъэблэчъэIу сыIу-
уцуи зысплъыхьагъ. ЦIыфхэр джыри гумэкI горэм зэрифэщ-
тыгъэх. Спэмычыжьэу нэбгыритIоу блэкIыхэрэм къаIоу зэхэс хы гъэр 
гьэшIэгъоны. Къумбылыжъ чIэгъым къэрэгъулэу чIэты гъэ нэмыц 
солдатитIур хьадэу, тэтэжъ зыпылъэгъэгъэ куамэм Хьасаныкъо Iулэр 
ихьажъынэхэр къырифыжьыгъэхэу пылъэу къуаджэр нэф къикIыгъэу 
къаIуагъ. Лъыхъухи шъхьае, тэтэжъ ихьадэ амыгъотыжьыгъэу ары.

А къэбарыр зэрэзэхэсхэу сылъаезэ, къумбылыжъым дэжь 
сычъагъ. Ары, ситэтэжъ пылъыжьыгъэп. Ынэ хэр къыщи-
фыжьыгъэу Хьасаныкъор пылъэгъагъ. Сщыгъу пщэ жьыхэрэп, 
ыбгъэгу тэтэжъ ыпшъэ ралъхьэгъэгъэ пхъэмбгъу цIыкIум фэдэ 
телъыгъ. Ащ мырэущтэу тетхэгъагъ: «Къумалыгъэ зезыхьэрэм 
джар къехъулIэщт!»

КъэзгъэкIэрэхъожьи, тадэжь сыкъэчъэжьыгъ. Симамэ 
къэба рыкIэр ecIo сшIоигъуи шъхьае, хъугъэп, джыри хэIоры-
жъорыхьэу, цIыфхэр фызэблэкIыхэу иIоф дэигъэ. Ащ ыуж бэрэ 
сегупшы сэжьыгъ нэмыцхэм Хьасаныкъор зэрэпамыхыжьыгъэм. 

Ар сэIо шъхьаем, Iулэжъыр хэт шIоIофыжьыгъа. Ядзэ къызэ-
ха гъэ тэкъуагъэу тэтиехэр къэблагъэхэу чэщым къызараIом, 
сыгу-сыбгъэ аIозэ, нэфшъагъом кIаIэжьыгъ. Ежьхэр гуIагъэх 
шъхьае, хьадэгъур къызысыкIэ...

Ыужым къызэраIотэжьыгъэмкIэ, мэз Iапчъэм партизанхэм 
ащыIуупIэхи, зы нэбгыри псаоу хэкIыжьыгъэп. Хьасаныкъор 
хэгъэкIи, ежьхэм ясолдатхэу чэщым аукIыгъэхэр амыгъэ тIы-
лъыжьыхэу, кIаIэжьыгъэба!

Пчэдыжьым ахэр дэкIыжьыгъэхэу щэджэгъоужым тисол-
дат хэр къуаджэм къыдэхьажьыгъэх.

Къадыри, Нухьэ цIыкIуи, гушIохэзэ, садэжь къэсыгъэх. 
Дунаир тфэмыхъужьэу къакъырым тилъади, саугъэтым ышъхьэ 
къитхыжьыгъ. ПлъэкIыжьынэу уукъэбзыжьынэу щытыгъэп. 
Сэ ар бэу къабзэу сIыгъыгъ.

Дзыоми итымылъхьажьэу, тыфэсакъыпэзэ, нэбгырищыми 
саугъэтым ышъхьэ етхьыжьэжьыгъ. Ар зыдэщытыгъэ пчэгум ит 
солдатхэм тазыхахьэм, тапхъуати, нэбгырищыми тыдадзыемэ 
тыдадзыезэ, тшъхьэхэр агъэунэзагъэх.

Чэф-гушIо жъотым тыхэтзэ тызэплъэм, кум цIыфхэр готхэу 
урамым къыдэкIыхэшъ, пчэгоу тызэрытым къекIух. СIэгу 
сынатIэ тезгъэуцуи, сынэхэр сыуцIыргъухэзэ, сыплъагъ. Джы 
нэс сызгъэгумэкIыщтыгъэ упчIэм иджэуап сынитIукIэ сэлъэгъу: 
саугъэтым ыпкъ къащэжьы.

А мафэр къызэрэсIожьыщтыр сшIэрэп. ТикъуаджэкIэ ар 
мэфэкI шъыпкъэ хъугъагъэ. Тичылэхэри солдатхэри зэхэтхэу 
орэд къаIощтыгъэ, къызэдашъощтыгъэх, зэрэгъэчэфыщтыгъэх.

Дунэе гушIуагъоу тызхэтым куо мэкъэшхо ошIэ-дэмышIэу 
къыхэIукIыгъ:

— ШъэошIудыхэр къэкIожьых, тапэжъугъэгъокI!
ЗэкIэ пчэгум итыр къэIэсагъ, зы цыс къахэIукIыжьырэп. 

КъыздикIыжьыхэрэмкIэ маплъэх.
ШъэошIурэ урыс солдатэу тэтэжъ псыхъом чэщым рищы-

гъагъэмрэ апэ итых. Пхъэ зэхэпхагъэ атамэ телъ. КъикIутынэу 
зыгорэ аIыгъым фэдэу фэсакъыпэхэзэ къэкIох. АужкIэ кIэтхэр 
зэблахъугъэх. ШъэошIурэ солдатымрэ кIэкIыгъэхэп. Пхъэ 
зэхэпха гъэм зыгорэ зэрэтелъыр гъуащэрэп.

Къэсыгъэх. Солдатхэри къуаджэм щыщхэри ячъалIэхи, 
мэкIэ мэкIэжъыеу зэдеIэхэзэ, чIыгум агъэтIылъыгъ.

— Тэтэжъ, ситэтэжъ! — зэрэслъэгъоу сыкъэкууагъ. Сахэ-
чъи, ыпашъхьэ лъэгонджэмышъхьэкIэ ситIысхьагъ. — Тэтэжъ, 

а тэтэжъ, псы пIозэ улIагъэшъ, сычъэнышъ джыдэдэм псы 
тасышхо къыпфэсхьыщт. Хъунба, тэтэжъ? — сынэпсыхэр 
ыбгъэ тетакъохэзэ сеупчIыгъ, ынэгу зэлъагъэ Iэ щысфагъ.

Солдатхэм япаIохэр зыщахыгъэх, афэмылъэкIыжьэу зэкIэ 
шъхьарытхэм анэпсхэр къашIокIуагъэх. Бзылъфыгъэхэр нэмы-
Iэмэ, къырагъэчъэбзэхыщтыгъ.

Сыкъэтэджыгъ, ШъэошIуи, ышнахьыжъ шIу дэдэ ылъэгъу-
щтыгъэн фае, егъашIи есымылъэгъулIагъэу платыкур ыIупэ 
Iулъэу гъыщтыгъэ. Сыгу къызэхэхьагъэу секIолIагъ сэри 
ШъэошIу, есIуагъ:

— О зызакъор ары джы сэ тэтэжъэу къысфэнэжьыгъэр.
— Ары, сишъау, ары. Хъугъэ, умыгъ. Мары сэри сыгъы-

жьырэп. ЗэIун.
СызэIунэн слъэкIыщтыгъэп. Сыгоу къэбэгыгъэм жьы 

сигъэгъотыжьыщтыгъэп. ШъэошIу къызэрэсэушъыири къысхэ-
хьагъэп. Сыгъи, зызгъэгъыкIи, сэр-сэрэу сызэIунэжьыгъ.

А чIыпIэм зэрэчылэ ягуапэу, тэтэжъ ихьадэ къоджэ пчэгум 
щагъэтIылъыгъ.

Уз Iае горэм тыкъыкIэзыжьыгъэм фэдэу, а мэфэ гухэкIхэр 
мэкIэ-макIэзэ тщыгъупшэжьыгъэх, тиеджапIи зэIытхыжьыгъ. 
Шэщы ашIыгъэгъэ классхэри къэгъэгъамэр арихэу дэгъоу 
тыукъэбзыжьыгъэх. Еджэныр едгъэжьэжьыгъ. Нахьыпэм 
зэрэсишэныгъэу, еджапIэм сыкъикIыжь зыхъукIэ, саугъэтэу 
агъэуцужьыгъэм сыкъекIолIэжьыти, ынэгу ихыгъэ сыкIаплъэзэ, 
есIощтыгъэ: «Тэтэжъ, непи тфы къэсхьыгъ, къысфэгушIу. 
Неущи неущымыкIи мафэ къэс джаущтэу седжэщт!»

Тэтэжъ къысфэгушIощтыгъ. Ау тэтэжъ... тэтэжъ щыIэ-
жьы гъэп. Ситэтэжъ дахэу къысэмызэщыжьэу сауж итыгъэр 
щыIэжьыгъэп, ымэкъэ шъабэу, орэдхэу, пшысэ гъэшIэгъонхэу, 
сэ дунаеу сиIагъэхэр зэхэсхыжьыщтыгъэхэп, ыIэ пхъашэхэр 
сигъатхъэу сшъхьашъо къынэсыжьыщтыгъэхэп. Ау зэрэ-
къуаджэу зэращымыгъупшэрэр, зэрагъэлъапIэрэр сыгу къызы-
кIыкIэ, Iупс стырэу счый изыстыкIырэр ехыжьыти, ситэтэжъ 
сырыгушхозэ, ыдэжь сыIухьэщтыгъэ.

Исурэт хэтэу тэтэжъ икъэ саугъэт тырагъэуцуагъ. МэфэкI 
зыхъукIэ, ащ ыпашъхьэ къэгъагъэм къыхэмыщыжь ашIы. 
КIэлэцIыкIухэр ащ бэрэ хьакIэу къыфэкIох, зи амыIоу ыпашъ-
хьэ етых. Сэри сигуапэу зэсэIожьы: «УлIагъэп, тэтэжъ о, ущыI! 
ЕгъашIэм ущыIэщт!».

1. Мы рассказыр зытхыгъэр тхакIоу Кощбэе пщымаф. Ау хэта а рассказыр 
къызытегущыIэрэр, къэзыIуатэрэр? хэт ыцIэкIэ авторым ар къытфиIуатэра?

2. «Тэтэжъ» ыIуи, авторыр еджагъ рассказым. Адэ Тэтэжъ закъор ара 
рассказым хэтыр? хэтха мыщ нэмыкIэу джыри мы произведением тызщыIукIэхэрэр? 
ЗэкIэлъыкIоу ахэр къыхэжъугъэщых, ацIэхэри къяшъуIох.

3. КъэзыIотэрэ кIэлэцIыкIум къеIотэ къодыя хьауми хъугъэ-шIагъэхэу рассказыр 
къызытегущыIэхэрэм ахэлажьа? хэта ащ игъусэхэр?

4. КъэзыIуатэрэм зегъэушъомбгъугъэу характеристикэ къешъут — ыныбжьи, 
ятэ заом зэригъэкIотэгъэ шIыкIэри, янэ зэрэфыщытыри, Тэтэжъ зэрэфыщытыри.

5. Тэтэжъи джащ фэдэу шъукъытегущыI — солдат кIалэм зэрэдэIэпыIагъэри, 
пыйхэр къызэрэдэзекIуагъэхэри, къырашIагъэри. КъэзыIуатэрэм Тэтэжъ къыра-
шIагъэм пае ыгу щыхъагъэри.

6. «КъэсэшIэжьы: мамэ ыIэхэр кIэзэзыхэзэ, письмэр зэтыричыгъ, еджагъ», — 
еIошъ хэт текстым. А чIыпIэр къыхэжъугъэщ ыкIи ар зэпхыгъэ Iофыгъор къэжъугъэнаф.

7. Саугъэтэу кIэлэцIыкIухэм агъэбылъыгъэм икъэбар къэшъуIуат. Апэу ар 
рассказым къызщыхэфагъэм къыщежъугъажьи, кIэухэу ащ фэхъугъэм нэсэу.

8. Нэмыц фашист техакIохэм яхьылIагъэу къаIуатэу зэхэшъухыгъэхэм ащыщ лъапсэу 
иIэу рассказ кIэкI цIыкIу къызэхэжъугъэуцу. Е мы шъузэджагъэм тетэу къэшъутх.

бэГъ нуРбый  
(1937—1994)

Я хх-рэ лIэшIэгъоу блэкIыгъэм ия 60-рэ илъэсхэм 
адэжь типоэзие къыхэхьагъэхэм ащыщыгъ бэгъ 
Нурбый. поэзием зэрэхэлажьэрэм фэшъхьафэу Нурбый 
журналистэуи щытыгъ.

Усэхэр зыдэт тхылъ пчъагъэ ащ къыдигъэкIыгъ. 
Ахэмэ ащыщых мыхэр: «хъярым пчъэр фыIусэхы», 
«Тыгъэпс», «Гъэбэжъу огъот», «Гъэтхэпэ нэплъэгъу», 
«Къошыныжъым итхыд», «ЧIыгум игупсэф» ыкIи 
«ГъэшIэрэ тын». УсэкIэ тхыгъэ романи ежь щымыIэжьэу 1997-рэ илъэсым 
къыдэкIыгъ.

УрысыбзэкIэ зэдзэкIыгъэу «поле добра» ыцIэу 1982-рэ илъэсым итхылъ усэхэр 
дэтхэу Москва къыщыдэкIыгъ.

Мыщ къыкIэлъыкIоу ытхыгъэхэм ащыщэу мы уситIум шъуяджэх.

СЫРИГЪУС ЧIЫГУ РЭХЬАТЫМ

Силъэуж къыдэзгъэущэу 
Гъэмэфэ губгъом сихьагъ.

Осэпс нэгупсэу, нэщх-гущхэу 
КъыспэгъокIыгъ ирэхьат.

Аргъэнхэр резгъэтIылъэкIхэу 
Щэмэджыр къыщесэщэкIы. 
IэшIумэу мэкъу зэхакIэм 
Къыхихрэм укъегъэшхэкIы.

ОшIэ-дэмышIэу зепхъуатэшъ, 
Ныбгъур сшъхьэрэбыбыкIы. 
Инабгъо къыхэсэгъуатэшъ, 
СыблэкIы хэсымыгукIэу.

Къэцгъонэ быныр пыпшIэпшIэу 
Щэепкъы гъугъэр къэлъагъо —
НахьышIу ащ пчэдыжьы ошIум 
Зыфемыгъэхьымэ благъэу.

Мэзы шъолъырэу мэкъупIэм 
ПэIулъым жьыр макIэу кIэпщы.
УедэIумэ, пщынэбзэ шъыпкъэу 
Бзыу макъэм зыщкIырегъэщы.

Щэмэджым мыжъор дэсыдзэу 
Загъорэ сыкъызыуцурэм,
Рэхьатым щызэбгырызэу 
Ымэкъэ чан сыхэуцо.

Тыгъэ нэбзыймэ осэпсым 
ПэшIэтхэу зыкъысашIэкIы.
Уц шхъонтIэ нэгум сынэсышъ,
СIэгу шынэ зырысэлъэкIы...

Дэхагъэм сыришыхьатышъ,
Сизакъоу сэ зыслъытэжьырэп.
Бзэ шъхьафкIэ зыкъыIотэжьэу,
Сыригъус чIыгу рэхьатым.

Мы усэм гур шъабэ къышIэу, уигъэIасэу, уигъэрэхьатэу усакIом ытхыгъ. 
Узэреджагъэм тетэу, ар зэкIэм зэхэошIэ.

1. Сыд фэдэ сурэтха, образха аущтэу ар къэзышIырэр? Ахэр шъор-шъорэу 
къыхэжъугъэщых ыкIи шъукъяджэжь икIэрыкIэу.

2. А сурэт шIагъохэм тахищэным ыкIи усэр тыгу нахь хэхьаным, нахь благъэ 
къытфишIыным фэшI, таущтэу авторым ар къыригъажьэра?

3. Аужырэ строфым мы сатырэр хэт: «Сизакъоу сэ зыслъытэжьырэп» еIошъ. 
Сыда арэу ащ езгъаIорэр ыкIи зыкIиIорэр, сыда ащ махьанэу хилъхьэрэр усакIом? 
Текстыр шъуиIэпыIэгъоу ар къэжъугъэнаф.

4. Зэфэхьысыжьыгъэу къэпIон хъумэ, пчэдыжьым исурэтэу усакIом тапашъхьэ 
къыригъэуцуагъэм таущтэу кIэкI шъыпкъэу уеджэщта?

КъуеКъО наЛбый  
(1938—2007)

Адыгэ литературэм пкъы фэхъугъэу, ащ къыхэщэу 
лъапсэ фэзышIыгъэхэм Къуекъо Налбый зыкIэ е, нахь 
тэрэзэу къапIомэ, апэрэу ащыщ. Ар узхэмыукъожьын 
Iоф. литературэр зэрэпсаоу зыпштэкIэ, ащ ижанрэу, 
иамалэу, изэшIокIэу, итхыкIэу ар зыфэмыIазэр 
къэгъотыгъуай! Усэми фэIаз, прозэри лъэкIышхо фыриIэу, 
лъэшэу къыдэхъоу инэу фызэшIокIыгъ, драматургиери 
уемыджэнджэшыжьынэу икъукIэ ыIэ къыригъэхьагъ.

Джащ фэдэу юмористическэ рассказхэри, щхэн кIэнэкIалъэхэри, сэмэркъэу 
зэкIоцIылъхэри, зыкъэпшIэжьынэу узышIырэ гущыIэхэри — зэкIэ пIоми хъунэу 
ащ иIэпыIэсэныгъэ къыубытыгъ, къыдэхъугъ ыкIи сыд фэдэ жанрэм фэгъэзагъэми 
ишъыпкъэу, теубытагъэ хэлъэу тхэн ылъэкIыщтыгъэ, италант сыд фэдэрэ лъэныкъуи 
фигъэIорышIэщтыгъэ. Ары ащ ижабзи, итхакIи, игущыIи, иусэ сатыри IупкIэу, дахэу, 
зыми хэмыгъощэнэу, гум къинэжьэу зыкIыщытыр ыкIи Къуекъо Налбый итхакIэ 
шъхьафэу, узыIэпызыщэрэ тхакIэу къэзышIырэр.

Налбый иеджэн ежь къуаджэу къызщыхъугъэм къыщыригъажьи, ыпэкIэ лъыкIо-
тагъ — Адыгэ къэралыгъо педагогическэ институтыр дэгъу дэдэу къыухыным нэсэу.

Зэреджэгъэ шIыкIэм щытхъу фэшъхьаф фэпIонэу щытэп.
Иеджэн къызеухым ыуж, IэнэтIэ зэфэшъхьафхэр зэрихьагъэх — телевидениемрэ 

радиомрэ я Комитет щылэжьагъ, Адыгэ хасэм игъэзетэу «Гъуазэ» зыфиIорэм 
иредакторэу, Адыгэ Республикэм ителерадиокомпание радиомкIэ идиректорэу Iоф 
ышIагъ, Адыгэ Республикэм итхылъ тедзапIэ иредактор шъхьаIэу щытыгъ.

Адыгэхэм якультурэ, ялитературэ яхэхъоныгъэ иIахьэу хишIахьыгъэм пае, 
Адыгэ дунэе шIухьафтынэу Къандурэм ыцIэкIэ щытыр къыфагъэшъошагъ. Ащ 
нэмыкIэу шIэныгъэхэмкIэ Адыгэ дунэе академием хэтыгъ. Урысыем итхакIохэми 
1974-рэ илъэсым аштэгъагъ.

УсэхэмкIи, драматургиемкIи, прозэмкIи тхылъ пчъагъэ къыдигъэкIыгъ. 
Ахэр тилитературэ нэкIубгъо гъэшIэгъонэу, нэкIубгъо лъапIэхэу къыхэхьагъэх, 
къагъэбаигъэх.

ытхыгъэхэр адыгабзэкIи урысыбзэкIи зэдзэкIыгъэхэу пчъагъэрэ Мыекъуапи, 
Краснодари, Москви къащыдэкIыгъэх. Дунаим щыцIэрыIо пьесэхэм язэдзэкIыни 

Налбый ишъыпкъэу пылъыгъ. Джащ фэдэу зэридзэкIыгъэхэм ащыщых Шекспир, 
Гольдони, Мольер, Гоголь, Чехов атхыгъэхэр. ытхыгъэ пьесэхэри къыдэкIыгъэх, 
театрэм исцени щагъэуцугъэх.

СЯТ
Сихъу Рэмэзанэ фэсэтхы

Сэ сыцIыкIузэ къысэупчIыгъэх:
— Уятэ плъэгъумэ, къэпшIэжьына?
ЛIы сыхъугъэу къысэупчIыгъэх:
— Уятэ плъэгъумэ, къэпшIэжьына?

Сятэ слъэгъумэ, къэсшIэжьына? — сыцIыкIугъ, 
Сысабыеу зэо машIом ар екIугъ.
«Сят» зэсIони симыIэжьэу,
КъэмыкIожьыгъэм ипсэхэчэу сыкъэнагъ.

ЧIыгуми огуми сэ сяупчIы:
Сятэ шъулъэгъумэ, къэшъушIэжьына?
Шъори, цIыфхэр, сышъоупчIы:
Сятэ шъулъэгъумэ, къэшъушIэжьына?

Огум eIo: «Мэфэ нэфэу ежьэгъагъ». 
ЧIыгум eIo: «Чэщы шIункIэу хэкIодагъ». 
Ыпсэ закъо шъхьамысыжьэу,
«ЛIыхъужъ шъыпкъэу ихэгъэгу фэзэуагъ.

Пыир огум зыдэкIуаем,
ПчыкIэу сэшхо къыфырехы.
Пыир жьыбгъэу къызэуаем,
Мэзы кIырэу зыпегъохы.

ГъучIэу уагъэм къушъхьэ лъагэу пэIууцуагъ, 
МэшIо лыгъэм псыхъо инэу зыпидзагъ. 
ЧIыгуми огуми щыошIунэу,
ЧIыгуи огуи ыгу нэфынэ ахилъхьагъ.

Мамыр мафэр, сыоупчIы:
Сятэ плъэгъумэ, къэпшIэжьына? 
Чэщ рэхьатыр, сыоупчIы:
Сятэ плъэгъумэ, къэпшIэжьына?

ЧIыр рэхьатмэ, ор мыфэхмэ — сятэ фэд, 
Шъори, цIыфхэр, шъуинасыпы сятэ фэд. 
Огу нэфынэу, чIыгу нэхъоеу,
Къызэхехы непэ сятэ сиорэд.

1. ыпэрапшIэу мы усэр зэхьылIэгъэ темэр къэжъугъэнаф. «Сят» — джары 
ащ авторым фиусыгъэр. Ау усэм зэреджэгъэ къодыемкIэ ащ къыIо шIоигъор 
къэшIэгъуай. ЗэкIэ анахь мэхьанэ иIэу зыфэкIожьырэр ятэ фэгъэхьыгъэу, ащ 
ышIагъэу усакIом къыIуатэрэр ары.

2. Адэ сыда ятэ ышIагъэу, къехъулIагъэу усэмкIэ Къуекъом къытигъашIэрэр? 
Сыд фэдэ шIыкIа, ар къытигъэшIэным фэшI, ащ къыхихыгъэр?

3. УсакIом (е, нахь тэрэзэу къапIомэ, лирическэ героим — джары авторым, 
усакIом ыгу ихъыкIырэр, игупшысэхэр усэм щызезыхьэу, къыщызыIуатэу щытым 
зэреджэхэрэр) ятэ къышIэжьырэп, чIыгуи, огуи яупчIы. Ау а упчIэм иджэуап 
ащ къыфэгъотырэп. Арэу щытми ятэ зэрэзэогъэ шIыкIэр, ащ лIыхъужъныгъэу 
зэрихьагъэр къышIагъ.

4. Сыд фэдэ сатыра ар авторым къыIотэнэу къызщыригъажьэрэр? Ар шъор-
шъорэу къыхэжъугъэщ.

5. Арэущтэу ятэ зэрэзэуагъэр къыIуатэзэ, усакIом ащ изэуакIэ пкъыгъо 
зэфэшъхьафхэм афегъадэ. Е нэмыкIэу къапIомэ, ащ илIыгъэ зыгорэхэм афегъадэ 
— сравнение (фэгъэдэныр), метафорэ зыфаIохэрэр (ахэмэ шъуащыгъозэгъах) 
ыгъэфедэхэзэ. Ащ фэдэхэр (зэфэгъэдэнхэр, метафорхэр) текстым 
къыхэжъугъэщых.

6. Ятэ къымышIэжьми, ащ сыд лъэуж лъапIа къыгъэнагъэу усакIом зигугъу 
къышIырэр ыкIи сыда ар зыфигъадэрэр?

7. Ащ иджэуап къешъутыжьыным фэшI, усэм иаужырэ сатыриплIым джыри зэ 
шъукъяджэжь.

ТЕУЦОЖЬ ЦЫГЪО ЫЦIЭКIЭ

Ащ иIуагъэ хэгъэгум из,
Ащ ипсалъэ 
Къэхалъэмэ ялъэ.
ИгущыIэ щынэ ымышIэу,
Пщыхэри егъэхъупшIапшIэ,
Оркъхэми агу егъэпшIатэ,
Бзаджэми ыгу егъэутысэ,
Iушыри регъэгупшысэ.
Дахэмэ,
Цыгъо иорэд зэхахмэ,
Псэ IэшIухэр агу къыдехьые.
ЛIыхъумэ,
Цыгъо иорэд къаIо зыхъукIэ,

АIэхэр пчыкIэу мэIабэх,
Къушъхьэхэу мэлъэубабэх,
Агухэр гуишъэу зэхакIэ,
Шыблэу яджэгъогъумэ затраунакIэ.

УсакIом орэд ымыусмэ,
Тигъогухэр аубытых пцIыусмэ,
ЦIыфыгухэр кIэй нэкIэу егъукIых,
Джэгъуанэхэу зэфызэплъэкIых,
Сэшхомэ афызэплъэкIых,
Сэшхомэ афызэIэбэкIых —
УсакIом орэд ымыусмэ.
УсакIом шъуеплъ къыкIэныгъэм:
Къоджэшхор, къэлэшхор, хэгъэгур.
Хэт ышIэра — адыгэ усэр 
КъыщаIон дунэе пчэгум!
КъыпкIэныгъэр алэжьы, алажьэ:
УсакIом ылэжьыгъэр лажьэрэп!

1. ыпэ рапшIэу Теуцожь Цыгъо ыусыгъэхэу шъузэджагъэхэр шъугу 
къэжъугъэкIыжьых ыкIи ахэмэ ацIэхэр къешъуIох.

2. Сыда арэу къыхэщэу Теуцожь Цыгъо иорэд авторым зыкIигъэлъапIэрэр?
3. «УсакIом ылэжьыгъэр лажьэрэп!» — eIo авторым. Сыда а гущыIэхэм ащ 

къаригъэкIырэр?
4. Нэрлъэгъушъ, Къуекъом иусэхэу шъузэджагъэхэр зэфэдэхэп. Сыда адэ ахэр 

аущтэу зэфэмыдэхэу зышIырэ пкъыгъор? ШъуишIошIыхэр къэшъуIох ащкIэ.

МэхъОШ РуСЛъан  
(1940)

Непэрэ тилитературэ ихэхъоныгъэ зишъыпкъэу 
хэлажьэрэмэ Мэхъош Руслъани зыкIэ ащыщ.

ытхыхэрэр хиутыхэу зыригъэжьагъэр 1975-рэ илъэсыр 
ары. Анахь къыхэщэу Iоф зыдишIэрэ жанрэхэр усэ, поэм, 
орэд. Иусэхэр тхылъ зэфэшъхьафхэм къадэхьагъэх. 
Ежьми шъхьафхэу тхылъхэр къыдигъэкIыгъэх: «Ахьрэри 
мэгугъэ», «Заор, заор!»

Мыхэмэ афэшъхьафэу тилъэпкъ къырыкIуагъэм, ащ 
ихъишъэ яхьылIэгъэ тхылъ гъэшIэгъонхэри Руслъан ытхыгъэх: «ШIэжь», «Мардж», 
«Гугъэлъаг» зыфиIохэрэр. ЕджэпIэ программэхэми, еджэнымкIэ IэпыIэгъухэми Iоф 
адешIэ.

ЛIЫМ ИЛIЫЖЬЫР ЧЫЛЭМ ЩАГЪЭЕЖЬЫ

Гъыбзэр къеIошъ щыс адыгэ, щыс адыгэ ныор.
ИлIыжъ закъоу фэхыгъэм шъхьарыс.
Кавказ гупсэм къыздрагъажьэм, къыздрагъажьэм заор
ЛIыжъы пэтзэ, унэм афимыс.

Хэупхъуахьи, хэупхъуахьи ар иIэшэ-шъуашэ,
Иш къырищи къакъырым, ешэс.
Ригъахьышъоу, ригъахьышъоу пыим ифэшъуашэ
МыкIэлэжьми, гуаоу жэхэдыс.

Ау къыфэси, ау къыфэси ихьадэгъу дахэ,
Аджалыщэм ыпсэ къыIуихыгъ.
Къэхъугъ ныом, къэхъугъ ныом иунэ мэзахэ,
Ирэхьат щыIакIэ ыухыгъ.

Егъэежьы, егъэежьы лIыжъэу лIы зэкIагъэр.
Егъэежьы якIэлэгъу быжъот...
Ыгу хитхъыжьэу егъае мамырэу аукъуагъэр.
ИмыIэжьэу къэнагъ шъхьагъырыт.

Мэгъы, мэгъы, мэгъы ныор илIыжъ ышъхьагъ исэу,
Ауми ыгукIэ шъхьэгъусэм фэраз:
Фэегъахэп, фэягъэп щыIэнэу хьакум Iусэу 
Зэо машIом зештэм и Кавказ.

ЛIыгъэ хэлъэу, лIыгъэ хэлъэу лIы закIэу фэхыгъэ.— 
Икъэбар хьакIэщым щаIотэн!
Фэкъулаеу заорэр ичатэкIэ, фэхыгъэ.
Зэхэзыхрэр икъэбар,— фэдэн!

Лъэпкъы хабзэу, лIым илIыжьыр чылэм щагъэежьы 
Тырахьанэу иаужрэ гъогу...
Ахэмтыжьым ицIыфыгъ, илIыгъэ агу къэкIыжьы. 
Мэшъыгъо, зыдизэу цIыф, иIэгу.

1. Нэрлъэгъушъ, мы произведениер тIоу зэхэлъ — зымкIэ, мыр усэ, адрэмкIэ 
— орэд, орэд хьылъ, шъыгъо орэдэуи щыт, гъыбзэ шъуашэми техьэ. Сыда ащ 
фэдэу авторым итхыгъэ зыкIигъэпсыгъэр — гукъаор къыIотэн къодыер ара хьауми 
а гукъаор зэрэгукъао иныр кIигъэтхъы шIоигъоу, къыхигъэщыныр игухэлъэу а 
амалитIур зэрипхыгъа? А упчIэм иджэуап мэхьанэ иIэу щыт. Сыда зыпIокIэ, ащ 
жанрэу мы произведениер зэрэтхыгъэри къегъэнафэшъ ары.

2. Сыда авторым «лIым илIыжьыр чылэм щагъэежьы» зиIокIэ, мэхьанэу ащ 
къыригъэкIырэр?

3. Сыда мы усэ-орэдым иавтор поэзием ылъэныкъокIэ ащ фэдизэу лъагэу 
къыIэтырэр? лIыгъэр ара хьауми цIыфыгъэр ара? Е хьауми тIури зэгъусэу, зэхэтэу 
ара? Ащ шъукъегупшыс, ар зэрэщытыр къызэхэшъуф, текстымкIэ къэжъугъэнаф.

4. Адыгэхэм тихабзэу, тилъэпкъ хабзэу сыда авторым щытхъушхоу, лъэпкъым 
ыгъэхабзэу орэдыр зэхьылIагъэр?

5. хэта лIым илIыжьым фэшъыгъорэр, сыда ащ фэдизэу а лIым 
зыкIыфэшъыгъохэрэр?

нэхэе РуСЛъан  
(1941—1997)

Типоэзие хэхъоныгъэу ышIыгъэм, ыпкIэ хэпшIыкIэу 
зэрэлъыкIотагъэм зишъыпкъэу хэлэжьагъэмэ ащыщ 
Нэхэе Руслъани. Руслъан тхэкIо гъэшIэгъон, иусэхэр 
куух, гупшысэ ин хэлъэу тхэщтыгъэ.

Къызщыхъугъэр адыгэ къуаджэу Очэпщый, Теуцожь 
районыр ары. Иеджэни, игупшысэни, итхэни джащ 
къыщыригъэжьагъ, джа шIу ылъэгъоу иныбжьыкIагъэ 
зыщыкIуагъэм.

Адыгэ къэралыгъо кIэлэегъэджэ институтыр 1967-рэ илъэсым къызеухым ыуж, 
Адыгэ телевидениемрэ радиомрэ я Комитет Iоф щишIагъ. ЕтIанэ Москва Апшъэрэ 
литературнэ курсхэр 1979-рэ илъэсым къыухыгъ. Ащ ыуж Адыгеим итхакIохэм я 
Союз щылэжьагъ. ыужкIи Адыгэ радиом иIофышIэу щытыгъ.

НыбжьыкIэу тхэн ригъэжьагъ. Апэрэ усэхэр къызыхеутым, илъэс тIокIи 
ыныбжьыгъэп Руслъан. АдыгабзэкIэ тхылъ пчъагъэ къыдигъэкIыгъ, урысыбзэкIи 
зэдзэкIыгъэу тхылъхэр къыхиутыгъэх, журнал зэфэшъхьафхэми иусэхэр 
къащыхиутыгъэх.

ытхыгъэхэм гупшысэ ин ахэлъ, образхэу, темэхэу, идеехэу ытхыгъэхэмкIэ 
къытыхэрэм бэмэ уалъыIэсынэу укъашIы. Иусэхэр лъэшэу кIочIэшхо зыхэлъ тхыгъэх.

Ипроизведение зэфэшъхьафхэм щыIакIэм куоу ухэплъэным укъыфаIэты. Дунаир 
(ежьми а гущыIэр буквэ инкIэ къыхехы — «Дунай») инэу, дахэу, гъэшIэгъонэу, 
узIэпищэу зэрэщытыр къыIотэным пылъ. Ар ыкIи иусэхэмкIэ икъоу къыдэхъу.

ытхыгъэхэм узахаплъэкIэ, узяджэкIэ, усакIом талант ин зэриIагъэр къэошIэ, 
иусэхэми, ипоэмэхэми угу къыбдиштэу уяджэ.

Ау Руслъан ытхыгъэмэ ащыщэу сэ нахь сыгукIэ къыхэсхэу, цIыфыгъэм 
ехьылIагъэу, дэхагъэм, кIочIэ иным фэгъахьыгъэу, лъэшэу сыгу риубытагъэу, 
сызIэпищэу щытыр «Тян» зыфиIорэ поэмэр ары. Усэхэу, поэмэхэу макIэп Руслъан 
ыужыкIи ытхыгъэхэр, ау мыщ фэдэу лъэшэу ащ ытхыгъэу сэ сшIэрэп. Мары ащ 
щыщэу сатырэ заул мы чIыпIэм къыщысхьын:

О пцIэ къасIозэ,
псыхъом, губгъом зэхязгъэхыщт.
О пцIэ къасIозэ,
ЗэкIэ псэ зиIэр езгъэдэIущт.
О пцIэ къасIозэ,
МашIом ыштагъэр згъэкIосэжьыщт.
О пцIэ къасIозэ,
пчыхьэм сабыир згъэгъолъыжьыщт.
О пцIэ къасIозэ,
Iанэм ныбджэгъухэр пэзгъэтIысхьащт.
О пцIэ къасIозэ,
Унэм сикIыни, гъогу сытехьащт...

Джащ фэдэу куоу, шIулъэгъуныгъэ иныр хэлъэу гум къигущыIыкIэу тхэщтыгъэ 
Нэхэе Руслъан. Арэущтэу гупшысэ хэлъэу тхыгъэх мы къыкIэлъыкIорэ усэхэри:

УМЫТЫГЪЭУ ТЫГЪЭУ УКЪЕПСЫНА?
Умытыгъэу тыгъэу укъепсына? 
Упсыхъомэ,
Псыхъоу зызэкIэщ.
Умытыгъэу тыгъэу укъепсына? 
Улъэмыджмэ,
Лъэмыджэу псым сищ.
Умыжъомэ,
Мыжъоу сыпIорэкI.
Учъыгымэ,
Чъыгы лъагэу къэкI.
Умытыгъэу тыгъэу укъепсына! 
УмашIомэ,
Яжьи о пкIэрэлъ.
Учатэмэ,
Уилъыгъэ пIорэлъ.
Умытыгъэу тыгъэу укъепсына! 
Упсынэмэ,
Псы чъыIэ сэгъэгъот.
Угъогумэ,
ЦIыфхэр зытегъэт.
Ууцымэ,
Уцэу укъэрэкI.
Улэжьыгъэмэ,

Шъхьалым удэрэкI.
Умытыгъэу тыгъэу укъепсына?!

* * *
Чъыгымэ зэфэдэу къапэкIа?
Зы чъыгым къырещэхыжьы,
Адырэм макIэу къыпэщы.
Ащ пай чъыгхэр зэпэпкIа?
Зым пытыр нэшъоу пэзыжьы,
Адырэм псаоу пачыжьы.
Чъыгымэ зэфэдэу къапэкIа?
Ащ пай ахэр зэпэпкIа?..
Зы чъыгыр комэшхоу зэгокIы,
Адырэр нахь псыгъоу зэхэкIы.
Зы чъыгыр ошъогум кIао,
Адырэр псы шъхьашъом хао.
Зы чъыгым жьаупIэу чIахьэх,
Адырэм чэмыхэр чIапхэх.
Зы чъыгыр ренэу псым хэты,
Адырэр гъогу напцэм Iоты.
Зы чъыгым щэр хэлъэу хахъо,
Адырэм зэкIэми зыщахъо.
Зы чъыгыр къэгъагъи хъужьрэп, 
Ныбжьыкъушъ аужрэр — ыдзыжьрэп... 
Адырэм шхъонтIамэр пехы,
Итхьапэмэ огур зэIуахы.
ЦIыфыIэу икуамэ щэигъэ,
Ащ екIоу гъогуишъэ убагъэ.
Аущтэми зэнэсых, зэхэтых,
Зытетми чъыгхэр еIэтых.
Рэхьатым хэтэу къадэчъых,
Рэхьатым хэтэу мэлажьэх...

АДЫГЭ ПШЪАШЪЭХЭР

Адыгэ пшъашъэмэ ягукъэбзагъэ 
Мэзэгъо чэщым сэ фэзгъэдагъ. 
ЯнэшIуцIагъэ, яшъхьац благъэ 
Хъишъэр дунаим щыфаIотагъ.

Яцые дыгъэ бгъэгур къыIэтэу 
ЛIэшIэгъу пчъагъэм тыфэусагъ.
Ямыхьамелэ IэшIу-гъэретэу 
Адыгэ Iанэм телъэу тесагъ.

Адыгэ пшъашъэм хэта пэпшIыщтыр?
ЫIэ тыгъэпсэу зэрэщэигъ.
Чэщы шIункIыбзэр зэкъозыутыщтыр 
Адыгэ пшъашъэм игущыIэ тыгъ.

Тыгъэм инурэ зынэгу къыкIихырэр 
Сшыпхъу кIасэу сыгум имашIу.
Адыгэ пшъашъэм шIулъэгъоу ышIырэр 
Лъэпкъы гъэбагъошъ, тынасыпышIу.

Адыгэ пшъашъэхэр, шъузфэсакъыжь,
IаекIэ нибжьи шъуакъыхэмыщ.
Дахэу шъуфаIуагъэр къэшъуухъум,
ЦIыфыр щэIэфэ напэ шъуфэхъун.

Тикъушъхьэ псыхъохэр зэрэпсы къаргъохэу 
ШIулъэгъур шъуIэты гуеутэхэу.
Адыгэ пшъашъэхэр, ей шъоу занэхэр!
Гур зыгъэхъужьэу шъоры сэ сиIэхэр.

1. Сыда мы усэхэм анахь къахэщырэ гупшысэхэу шъо шъугу риубытагъэхэр? 
СыдкIэ зэтекIхэра ахэр?

2. Сыда мыхэр анахьэу шъугу зэрэрихьыхэрэр?
3. Сыд фэдэ образха, гущыIэха шъугу, шъуизэхэшIыкIы къылъыIэсхэу мы усэхэм 

ахэшъулъэгъуагъэр? Текстхэм къахэжъугъэщи, ахэр щысэхэу къэжъугъэлъагъу.

ЛIыхэСэ МухьДИн  
(1955)

лIыхэсэ Мухьдин зыныбжь икъугъэу, зиталант 
къэнэфагъэу, поэзием чанэу хэлажьэхэрэм ащыщ. Тхэн 
Iофыр пасэу ригъэжьагъ, ау хиутэу зиублагъэр 1975-рэ 
илъэсыр ары.

Иусэхэмрэ орэдхэмрэ дэтхэу тхылъ пчъагъэ Мухьдин 
къыдигъэкIыгъ: «Гугъэм илъагъу», «Дэе мэз», «Жъогъо 
Iапчъ», «ШIулъэгъур щэIэфэ», «Гум илъэгапI».

Усэхэмрэ орэдхэмрэ афэшъхьафэу, Мухьдинэ пьесэхэри етхых. Ахэмэ 
ащыщхэри Адыгэ национальнэ театрэм ыгъэуцугъэх.

НЭФЫЛЪ КЪЭКIОФЭ
баллад

Абхъаз чIыгум ишъхьафитныгъэ 
пае фэхыгъэ лIыхъужъэу Хъодэ Адамэ 
фэгъэхьыгъ

Уикъин
КъекIолIагъэ пэпчъ 
Мыжъо ыдзыгъэмэ,
Янэрылъэгъоу 
Iошъхьэшхо хъуни...

Шъэогъу 
Шъыпкъагъэр 
Зымылъэгъугъэмэ 
УиныбджэгъушIумэ 
Арагъэлъэгъуни.

Шъыпкъагъэр арба 
Ори утэджи 
Къошы чIыналъэм 
Уфэзыхьыгъэр!

Гум фэгъэпсыгъэу 
Щэр къызыптефэм 
Пыищэ хафэм 
ФэмыукIыгъэр!

Шъыпкъагъэр ары 
Гу языгъэшIэу 
Къошы Iэхьылмэ 
КъакIэуцуагъэр

Хымэ хэгъэгуи 
ЧIынэлъэ чыжьи 
ЦIыфишъэ пчъагъэ 
КъезыщэлIагъэр.

Шъыпкъагъэр ары 
Адыгэ лъэпкъыр 
ЛIэшIэгъу жъалымэм 
ЗыкIырихыгъэр!

Уисабыигъом 
Къыщегъэжьагъэу 
Ащ игумэкIба 
Гум зэхихыгъэр!

Ащ пае слъэпкъи 
КIодыжьыпэнэу 
ЗыIорэ пстэумэ 
ЯсIо сшIоигъу:

Ощ фэдэ цIыфмэ — 
МыкIодыжьынэу — 
Лъэпкъым, сичIыгу 
Ыпсэ аIыгъ!

Джащ пае ренэу 
Тыгу зыщыкIодрэм, 
Тыгу зыщымакIэрэм 
Зыгорэ къанэ:

Шъыпкъэгъэ закъоу 
Жъуагъоу мыщынэрэр
Гугъэ нэфыпсэу 
Ом къыщыханэ.

Джащ пае сэIо:

1. ыпэрапшIэу тежъугъэплъ мы произведениер зэрэгъэпсыгъэм: шъхьэу иIэм 
къыкIэлъыкIоу, ычIэгъэу «баллад» зыфиIорэ гущыIэр тэлъэгъу. Сыда ащ къикIырэр? 
КъикIырэр усэр зэрэтхыгъэ жанрэр ары. Ащ шъо джыри шъущыгъуазэгоп, ау мы 
упчIэхэм яджэуап, шъуегупшысэзэ, къызешъутыжьыкIэ, ар зыфэдэ усэ гъэпсыкIэм 
шъущыгъозэщт.

2. хэта мы усэр зыфэгъахьыгъэр? Сыда ащ ышIагъэу усакIом зыфиIорэр? 
Таущтэу а кIалэм ыцIэ зэрэIугъэр?

3. Сыда ащ ышIагъэу зигугъу къышIырэр балладэм, сыд щытхъуа героим, 
лIыхъужъым ехьылIагъэу усакIом къыIуатэрэр? А къыIуатэрэр зэрэзэкIэлъыкIорэ 
шIыкIэм шъулъыплъ.

4. ЕтIанэ ащ къыкIэлъыкIоу мыр къэжъугъэнаф: хъуадэ Адам лIыхъужъныгъэу 
зэрихьагъэр къыIуатэрэм епхыгъэу, фэгъахьыгъэу ежь усакIом ыгу ихъыкIыхэрэр, 
ар зэрызэхишIэрэр усэм къегъэлъагъуа?

5. Сыд фэдэ чIыпIэр ара ар анахь къызхэщырэр? Ар къызыжъугъотыкIэ, усэм 
шъхьэу иIэм имэхьанэ къикIырэм иджэуапи къэжъугъотыщт.

6. Арэущтэу героим лIыхъужъныгъэу зэрихьагъэмрэ ащ ежь авторыр 
зэрэфыщытымрэ произведением зэу щызэхэхьажьых. Ар балладэм игъэпсыкIэ 
лъапсэу фэхъугъ. Ары ыкIи Мухьдин мы шIыкIэр зыкIигъэфедагъэри.

ЦIЫФЫМ ПАЙ УНЭ

Нэфылъ къэкIофэ,
Уижъогъо нэфи 
Огум итын.

СлъэкIыщтыр арышъ,
Шъыпкъагъэ хэлъэу 
Ощ пае стхыгъэр 
ЦIыфмэ ястын!

— УщыIэмэ, сикIал,
Псыми ымыхьэу,
МашIоми ымыстэу,
Щыфыбэ къихьэу,
Къихьэрэм рилъхьэу,
ИкIырэм рихэу
Унэ шIы.

— Сыдэущтэу, — сIуагъэ, —
Псыми ымыхьэу,
МашIоми ымыстэу,
ЦIыфыбэ ихьэу.
Ихьэрэм рилъхьэу,
ИкIырэм рихэу,
Унэ сшIын?

— ЕтIани къеIо 
КъызгурымыIоу:
Убгъэгу зэхишIэу,
Угу ины ышIэу,
УипыикIэ мышIоу,
Ныбджэгъур пфэгушIоу,
ЛIы ухъумэ — пшIэн!

... Ар зыхъугъагъэм 
Илъэсхэр тешIагъэу,
Гум ипчъэIупэ 
ЦIыфыбэ къыIохьэ —
Къиныр стырахы,
Хъярыр къырахьэ,
СищыIэныгъэ щызэIэпахы!

1. Мы усэр джырэ нэс шъузэджэгъэ пстэуми атекIы, ахэмэ афэдэу тхыгъэп. 
Арышъ шъуегупшыс — сыда мыр зыфэбгъэдэн плъэкIыщтыр? Адыгэ гущыIэжъмэ 
афэдэхэу сатырхэр гъэпсыгъэха хьауми хъохъу шIыкIэм тета? хьауми тIури мыщ 
щызэпхыгъэхэу, зэхэтхэу ышIыгъа авторым? Ащ иджэуап тэрэз къэжъугъот.

2. Сыд акъыла кIалэм ыпэрапшIэу къыгурымыIуагъэу къыгъотыгъэр? Ар 
къэзыушыхьатырэ, къэзыгъэлъэгъорэ чIыпIэр текстым къыхэжъугъэщ.

3. Нэрлъэгъушъ диалог зыфэтIорэ амалыр (тIур зэдэгущыIэныр) усакIом 
ипроизведение щигъэфедагъ. Сыда а шIыкIэр мы усэм пае ащ къызкIыхихыгъэр? 
Ащ мэхьанэ горэ иIа хьауми джау сыдми усэм къыхигъэфагъа?

4. Строфы пэпчъ сатырэ пчъагъэу зэрэхъурэр къэшъулъыт. ЕтIанэ строфы 
пэпчъ зэриухыжьырэ шIыкIэм шъулъыплъ. АпэкIэ щыIэ сатырхэм афэдэха ахэр?

5. Аужырэ строфыр точкищыкIэ авторым къырегъажьэ. Ащ мэхьанэ горэ иIэу 
щыта?

ДэРбэ тИМуР  
(1974)

Дэрбэ Тимур 1991 илъэсым щегъэжьагъэу 
итхыгъэхэр къыдэкIых. Тхылъ пчъагъэ къыдигъэкIыгъ: 
«Огум ишIулъэгъу», «Гум ишъэф», «КIэлэцIыкIум 
идунай»,  «Сызэжэгъэ ощхыр», «Сыадыг», 
«лъэуж шIуцI», «лъэпкъым ишъэо кIас», «ЕджакIэ 
зэтэгъашIэ», «лъэхъаным инэфапI», «Тэпышэс», 
«ГъэшIэрэ лъэпэчIас». УрысыбзэкIэ къыдигъэкIыгъ 
усэхэр зыдэт тхылъэу «Стихи Адыга». 

Дэрбэ Тимур 2001-рэ илъэсым щыублагъэу 
Урысые федерацием итхакIохэм я Союз хэт.

Адыгэ Республикэм изаслуженнэ журналист.
2007-рэ илъэсым къыщегъэжьагъэу лъэпкъ гъэзетэу «Адыгэ макъэм» иредактор 

шъхьаIэу мэлажьэ.

ХЭКУЖЪЫМ ТЫГЪЭКIОЖЬ

ТэгъэкIыжьы пкъышъолыр илъэсишъэм къехъугъэшъ,
УIэгъэжъэу ттещагъэр гум ылъачIэ щыпцIагъэшъ.
КъытпэгъокIы ти Тыгъэ, ащ инурэ гугъапIэу
КъытпэгъокIы хэхэсыр, нэгушъхьэм ифабэу.

ТыкъыздикIрэр ащ ешIэ, щыгъупшагъэп ихэку,
Хым зекIыжьым текIыгъэп адыгагъэр ынэгу.

Сыд дгощынэу тэ тиIэр, сыд зэтетхрэр, сикъош,
Ори сэри зы лъэпкъым тыщыщ – тыадыг.

Ори сэри тызфаер зы закъу – зыкIыныгъ,
Насып лъагъор нэфынэу Тхьэм тфыхерэщ!
Адэ, некIоба, некIо, гъогу тытегъахь,
Къыддежьэжьи тадэжь, тихэкужъ тыгъэкIожь,
ТэмыгъэшI тичIыгужъи тэ пхъэтэпэмыхь,
Ар къыожэ бэшIагъэу, ар о къыоджэжь!

УкъэкIожьмэ плъэгъун: дышъэпс нур тинэфшъагъо,
ЧIыгуи огуи нэфыпскIэ, тыгъэпскIэ ушъагъэ.
Ащ щэбагъо лэжьыгъэр, хьэсэ-хьасэу Iуахыжьы,
Раутыжьрэ чылапхъэр икIэрыкIэу къэкIыжьы,

Лъэхъэй пчъагъэу хьамбарым тыращагъэр щэшIэты,
Пэджэгужьхэу ошъогум, тхьэркъо нэфмэ заIэты.
Алрэгъу нэгоу тишъофхэр, тимэзхэр къэлъагъох,
Къушъхьэ сыджхэр гуIэтых, тишъэфы лъагъох.

Псыхъо чъэрмэ анэгумэ ошъогур къакIэщы,
Псыкъефэхмэ ядахэ пэхъэ фыжьмэ аумэхъы,
Шы гъэчъэнхэр, шы лъэпкъхэр чэщыгум къыхэщых,
Джэрпэджэжьэу бзыу макъэр мэз пырпыцум къыхехы.

УкъэкIожьмэ плъэгъун: тичIыгу нэпскIэ шъокIыгъэ,
Ау зэфагъэм тыфэкIошъ, тэ тпкъышъоли кIыжьын.
Херэгъахъу, зерэужьыжь, орэбагъо тилъэпкъ,
Тинартыжъмэ ямашIо щэрэбл тионджэкъ! 

Сыд гупшысэха мы усэм шъузеджэм шъугу къихьагъэхэр?

